
پێشەکی

کتێبـی مـرۆڤ پـەروەردە دەکـرێ لەدایـک نابـێ، کـە لەبەردەسـتتانە، 
ئەنجامـی زیاتـر لـە شـەش سـاڵ کارکردنـی منـە بـۆ تێگەیشـتن ئەوجـا 
کوردسـتانم  باوکانـی  و  دایـکان  بـۆ  تایبەتـی  بـە  مـن  ئامادەکردنـی. 
نووسـیوە، ئەویـش بەپێـی ئـەو ناسـین و شـارەزاییەی لـە بەخێوکردنـی 
کۆتاییـی  لـە  خۆمـم  ئامانجـی  هەمـە.  میللەتەکەمانـدا  نـاو  لـە  منـداڵ 
کتێبەکـەدا نووسـیوە، بـەڵام بـە پێویسـتی دەزانـم بڵێـم باسـەکانی ئـەم 
کتێبە هەمووی لەسـەر لێکۆڵینەوەی زانسـتیی ئەو شـارەزایانەی بواری 
پەروەردە و دەروونناسـی و کۆمەڵناسـی ئامادە کراوە کە من دەسـتیم 
چارەسـەریی  کلینیکـی  ئەرشـیڤی  و  موحازەرەکانیـان  و  نووسـین  بـە 
نەخۆشـەکانیان ڕاگەیشـتووە. بۆیە ئەم باسـانەی من دەستچینم کردوون 
بـە هیـچ شـێوەیەک دەرەنجامـی بیـروڕای شەخسـیی من نیـن، بەڵام خۆم 

لێیـان تێگەیشـتووم و بـاوەڕم بـە دروسـتی و زانسـتێتییان هەیـە.

ــنێکی  ــە چەشـ ــە، بـ ــتنەوە و گێڕانەوەیانـ ــە داڕشـ ــن کردوومـ ــەوەی مـ ئـ
ئەوتـــۆ لەگـــەڵ پێویســـتیی دایـــکان و بـــاوکان بگونجـــێ تـــا کۆرپەکانیـــان 
بـــاش بەخێـــو بکـــەن و مێرمنداڵەکانیان پشـــتیوانی و میهربارانیی بەردەوام 
بکـــەن و، لـــە گەنجەکانیـــان تێبگـــەن و پشـــتیوانیی هەنگاونانیـــان بـــۆ ژیانـــی 
ســـەربەخۆ بـــن. هەڵبـــەت هەوڵـــم داوە گێڕانـــەوە و موعالەجەیەکـــی 

ـــەم. ـــەکان بک ڕۆشـــنبیرانەی بابەت

لەم نووســـینەدا بە شـــێوەی سەرەکی پشـــتم بە کتێب وموحازەرە و 
موعالەجەکانـــی دکتۆر فەرهەنگی کۆلاکۆیی بەســـتووە. ئەگەر توانیبام 
بەرهەمێکـــی لەم چەشـــنە لـــە دکتۆر هۆلاکۆیی بەدەســـت بێنـــم، دەبوا 
هەوڵـــی وەرگێڕانـــی بـــدەم، بـــەڵام کە ئەوەم بۆ مەیســـەر نەبـــوو، ملی 

ڕێـــگای دووەمم گرت کـــە ئەنجامەکەی ئـــەم کتێبەیە.

بۆ نووســـینی ئەم کتێبە پشـــتم بە تێگەیشـــتنی خۆم بەســـتووە، بۆیە 

نەدەکـــرا هەموو ســـەرچاوەکان دابنێم و نەمویســـت مۆرکـــی کتێبێکی 
لێکۆڵینەوەیـــی وەربگرێ، چونکە ئـــەم بوارە ناکەوێتە ناو شـــارەزاییی 
مـــن، بەڵکـــو ئـــەوە حەزی مـــن بـــۆ تێگەیشـــتن و زەروورەتـــی بابەتی 
گەورەکردنـــی منـــداڵ بـــوو بـــۆ دایـــکان و بـــاوکان پاڵی نـــام ئامادەی 

بکەم. 

لـە سـەرەتای گەنجیمـدا کتێبێکـی لـەم بابەتـە زۆر سـەرنجی ڕاکێشـام 
و لەگـەڵ کتێبـە عەلاقەدارەکانـم هەڵمگرتبـوو بـەو هیوایـەی ڕۆژگارێـک 
بیکەمـە کـوردی، بـەڵام بەداخـەوە لـە گواسـتنەوەی بـێ ژمـاری مـاڵ و 
کتێبخانەکەم ونم کرد. ناوی کتێبی گۆری ئاوها بوو؛ چۆن دۆستایەتیی 
منداڵەکانـی خۆمـان بکەیـن. نووسـەرەکەی فەڕەنسـایی بـوو جا ناویشـم 
لەبیـر نەمـاوە. بـەڵام ئێسـتا لـەم کتێبـەدا هەمـان نیـازم هێناوەتـە دی و 
هیـوادارم سـەرنجی داک و بابـی کوردسـتان بـۆ خوێندنـەوەی ڕابکێشـم.

ناکـرێ کۆتایـی بـەم پێشـەکییە بێنـم و لە نیهایەتیدا سوپاسـی هەردوو 
گەنجـی هـاوکارم نەکـەم کـە لـە ئامادەکردنیـدا خۆیـان مانـدوو کـرد و 
زەحمەتیـان لەبـەر کـەم کردمـەوە؛ کاک کامـەران ئەحمـەد بـۆ دیزایینـی 
هەروەهـا  زۆر،  دیکـەی  هونەرکاریـی  و  نوایـە  ڕێکخسـتنی  و  ناوخـۆ 
کاک هێمـا نیـازی کـە بێوچـان تێکسـتەکانی بـۆ دەنووسـیمەوە. هەروەها 
سوپاسـی کاک بەکـر ئەحمـەد دەکـەم کـه هەلەچینـی دەستنووسـەکەی 

بۆکـردم.

ەکەم ی �ی
ە�ش �ب

ڕوانگای پەروەردەیی مانای چییە؟

پێشـــەكی پێویستە پێناسەیەكی وردی ڕوانگا بكەم. ڕوانگا بریتییە لەو 
بـــاوەڕ و تەجرەبـــە و ڕێكار و شـــێوازانەی كە لە بوارێكـــی دیاریكراودا 
بە مەبەســـتی هێنانەدی ئامانجێكی تەعریفكراو ئەنجـــام دەدرێت. ڕوانگا 
لـــە كۆمەڵێـــك ڕەگـــەز و بـــەش پێـــك دێـــت كـــە لـــە ناوخۆیانـــدا دەبێت 
تەواوكـــەری یەكتـــری بـــن و خزمەتـــی هێنانەدی ئەو ئامانجـــە بكەن كە 
لـــە كۆتایـــی دەبێ بێتە دی.هەروەها ڕەســـمکردنی وێنەیـــەک لە ئایندەی 
منـــداڵ و دەستنیشـــانکردنی نەخشـــەڕێگایەک بە ســـتڕاتیژی پێویســـت 
بـــۆ هەنگاونـــان بەرەو ئـــەو داهاتووە. بەمەش وەڵامی ســـێ پرســـیاری 
ســـەرەکی دەدرێتـــەوە: دەمانەوی منداڵەکانمان چۆن پـــەروەردە بکەین؟ 

دەبـــێ چـــی فێرببن؟ چـــی تواناییەکیان تێدا درووســـت ببێت.

ڕوانـــگای پەروەردەیـــی بریتییـــە لەو زانیاری و زانســـت و شـــێواز و 
هەروەهـــا ئـــەو مێـــژووە دوورودرێـــژەی كە بـــە درێژاییـــی پەیدابوونی 
مـــرۆڤ، ســـەبارەت بـــە پەروەردەكردنـــی منـــداڵ هەبـــووە و پەرەیـــان 
ســـەندووە، تـــا دەگاتـــە ئـــەم ڕۆژگارەی كە تێیـــدا دەژین. پـــەروەردەی 
منـــداڵ لـــە ناوخۆیـــدا دەكرێتە ســـێ بەش: بەشـــی یەكـــەم بەخێوكردنە، 

دووەم فێركردنـــە، ســـێیەم پەروەردەكردنـــە. 

بەخێوكردن لە پڕۆســـەی پەیدابوونی جەنیـــن هەر لە ڕۆژی یەكەمی 

نـــاو ســـكی دایكـــەوە دەســـت پـــێ دەکات تـــا نۆ مانـــگ تـــەواو دەكات 
و كۆرپـــە لەدایـــك دەبێـــت. ئەو پڕۆســـەیە بـــەردەوام دەبێ تـــا جەنین 
دەبێتـــە گەنج لە تەمەنی هەژدە ســـاڵی. بەخێوكـــردن بریتییە لە ئەركی 
دایـــك و بـــاوك بـــۆ ئاگالێبوونـــی تەندرووســـتیی منـــداڵ، دابینكردنـــی 
ئاســـایش و خۆشكردنی زەمینەی گەشـــەكردنی. هەروەها یارمەتیدانی 
گەشـــەكردنی جەســـتەیی و دەروونی و پێگەیشتنی فیزیكی یان جسمی 

منـــداڵ دەگرێتەوە. 

فێركـــردن بریتییـــە لـــە سیســـتەمێكی دیاریكـــراوی بـــاوەڕ و توانایی 
كـــە لـــە دایك و باوكـــەوە بۆ منـــداڵ نەقـــڵ دەكرێت، وەكـــو: فێركردنی 
زمـــان، یارمەتیـــدان بۆ ڕۆیشـــتن، هەروەهـــا فێركردنی هەڵســـوكەوتی 
گونجـــاو لەگـــەڵ ژیانـــی مـــرۆڤ و نەقڵكـــردن و گواســـتنەوەی وردە 
وردەی زانیـــاری بەپێـــی قۆناغەكانـــی تەمـــەن و تواناییـــی منـــداڵ. بۆ 
ئـــەوەی لـــە دنیای دەوروبەری خۆی شـــارەزا بێت و تێبگات وهەســـت 
بـــە ئاســـایش بكات و بـــاوەڕی بەخۆی بـــێ و بتوانێ بێتە نـــاو ژیانەوە.

پەروەردەكردن بریتییە لە فێركردنی زانســـتیانە لە ناو سیســـتەمێكی 
دیاریكراوی ئامانجـــدار كە كۆتاییەكەی بریتی دەبێت لە نەقڵكردنی ئەو 
ڕوانگایـــە یـــان پێگەیاندنـــی منداڵ بـــەو ڕوانگایەی كە ڕەســـم دەكرێت 
و ئینســـانی ئـــەم وڵاتەی لەســـەر پێدەگەیەنرێت. پـــەروەردە بریتییە لە 
فێركردن و بۆ نەقڵكردنی زانســـت و زانیاری، ڕێوشوێن، هەڵسوكەوت 

هەروەهـــا تواناییەكانـــی دیكەی ژیان كە بۆ منداڵ پێویســـتن.

پێویســـتە ئامـــاژە بەوە بكەم كـــە مرۆڤیش وەكو تەواوی بەشـــەكانی 
سرووشـــت، بەشـــێكە لەو كـــە گۆی زەوی پێـــك دێنێت. لـــەو ڕووەوە 
مرۆڤ بەبێ سرووشـــت ناتوانێ بژیێت، جا ملكەچی هەموو یاســـاكانی 
نـــاو سرووشـــتە، لەوەشـــیاندا ملكەچـــی هەموو ئـــەو یاســـا بایلۆژییە 
زیندەوەرناســـیانەیە كـــەوا ئاژەڵـــەكان پێـــی دەژیـــن و بەڕێـــوە دەچن، 
یانـــی ملكەچـــی ئـــەم یاســـایانە دەبـــن. لـــەو ڕووەوە مرۆڤ بەشـــێكە 
لـــە ئاژەڵـــەكان لـــە ڕووی زیندەوەرناســـییەوە. مرۆڤ ئەگەر بەشـــێكە 

لـــە ئاژەڵـــەكان، لە بەشـــەكەی دیکەیـــدا بوونەوەرێكی عاقڵـــە لە دنیای 
ئاژەڵەكان جیا دەبێتەوە، دەتوانێت سرووشـــت كەشـــف بكات، بیناســـێ 
و بیزانـــێ و بۆ ئاســـانكردنی ژیـــان بیخاتە خزمەتی خـــۆی. لێرەدا ئەو 
توانـــا عەقڵییـــەی مـــرۆڤ هەیەتی بە درێژاییی دووســـەد ملیۆن ســـاڵ 
مرۆڤی قســـەكەری بیركەرەوەی عاقڵی درووســـت كردووە كە ئێســـتا 
ســـەروەریی هەموو گـــۆی زەوییە. ئەم ســـەروەرییە لـــە پەیدابوون و 
گەشەســـەندنی عەقڵـــەوە دێـــت كە ئەویـــش بەرهەمی مێشـــكی مرۆڤە. 
مێشـــكی مـــرۆڤ لـــە ئەنجامـــی پێگەیشـــتنی بایۆلۆجیی ئەو نـــەژادەوە 
دێـــت كـــە ســـەرەنجام لقێكـــە لـــە گرووپـــی مەیموونـــەكان. یەكێك لەو 
لقانە كامڵتر بووە و گەیشـــتۆتە پلەی ئینســـانی زانا. زانســـتی مێژوو و 
شوێنەوارناســـی و زیندەوەرناسی هەروەها ئاســـتی باڵای پێشكەوتنی 
زانســـتیی ئـــەم زەمانـــە ئـــەم باســـەی ڕوون كردۆتەوە و هـــەر كەس 
بییەوێ دەتوانێ بچێ بە ئەندازەی پێویســـتی خۆی كتێب و موحازەرە 

و فیلمـــی دیكۆمێنتاریـــی ئامادەكراو بەدەســـت بێنێت.

مـــرۆڤ جیاوازییەكەی لە ئاژەڵ لەوێڕا دەســـت پێدەكات كە ئاژەڵەكان 
ملكەچـــی بارودۆخـــی سرووشـــتین و ناتوانـــن بـــە هیـــچ شـــێوەیەك 
دەســـتكاری تێدا بكـــەن، هەر ئاژەڵێك نەتوانێت لەگـــەڵ بارودۆخی نوێی 
سرووشـــت لـــە ناوچەیەكدا بگونجێت، یان دەبێ كـــۆچ بكات یان كۆتایی 
بـــە وەچـــەی بێت. بـــە پێچەوانـــەوە، مرۆڤ بە پەرەســـەندنی مێشـــك و 
گەشەســـەندنی عەقڵ و پێشـــكەوتنی زانســـت، لە هەمـــوو بارودۆخێكی 
سرووشـــتدا دەژیێت و هەوڵ دەدات یاساكانی سرووشت كەشف بكات. 
ئـــەو یاســـایانە كۆنترۆڵ دەكات و بۆ ئاســـانكردن و خۆشـــگوزەرانی و 
خۆشـــترژیانی خۆی بە كاری دێنێت. لێرەدا مرۆڤ پێچەوانەی یاساكانی 
سرووشـــت ڕەفتار ناكات، بەڵكو یاســـاكانی سرووشت كەشف دەكات و 
تێیاندەگات، یاســـایەك بۆ كۆنترۆڵكردنی یاســـایەكی دیکە بە كار دێنێت. 
بـــۆ جێبەجێكردنـــی یاســـاكانی سرووشـــت ئامـــرازی ئەوتۆ درووســـت 

دەكات كـــە ژیـــان بۆ مرۆڤ ئاســـان بكات. 

لەوەیانـــدا لـــە ئاژەڵاندا تەنیـــا منداڵی مـــرۆڤ بە جۆرێکـــی تایبەتیتر 
پێویســـتی بـــە بەخێوكـــردن هەیە، هەمـــوو ئـــاژەڵ و هەروەها درەخت 
و گیـــاكان تێكـــڕای حەشـــەرات كـــە لـــە سرووشـــتدا هـــەن، كاتێك كە 
لەدایـــك دەبـــن، یـــان ئەوكاتـــەی وەكو درەخـــت یان گیا ســـەوز دەبن، 
یەكســـەر ناســـنامەیان دیـــارە، واتـــا ماهیەتـــی خۆیـــان وەردەگـــرن، 
ئەوجـــا دەســـت بـــە گەشەســـەندن دەكەن. لـــە مرۆڤدا هاوكێشـــەكە بە 
پێچەوانەیـــە، مـــرۆڤ جاری یەكـــەم كە لەدایك دەبێت پێویســـتە بەخێو 
بكرێـــت ئەگینـــا ناتوانێ لە ژیـــان بەردەوام بێت، دەبێت ئینســـانیەتی بۆ 
نەقـــڵ بكرێـــت و فێر بكرێـــت و ڕابهێنـــدرێ، ئینجا دەبێتە مـــرۆڤ. لەو 
پڕۆســـەیەدایە پـــاش ماوەیەك ناســـنامەی خـــۆی یـــان ماهیەتی خۆی 
وەردەگرێـــت. كەواتا مـــرۆڤ بەخێو دەكرێت و لە نیهایەتدا درووســـت 
دەكرێـــت. هیچ منداڵێكی ئینســـان وەكو ئینســـانی كامـــڵ لەدایك نابێت. 
واتـــا كاتێـــك منـــداڵ لەدایـــك دەبـــێ توانـــای بەردەوامیی ژیانـــی نییە، 
لـــە دنیـــا تێنـــاگات، ناتوانێـــت قســـە بـــكات، ناتوانێـــت بیر بكاتـــەوە و، 
ئەگـــەر فێـــر نەكرێـــت و پـــەروەردە نەكرێـــت، تەنانەت گەر لـــە بواری 
بەخێوكردنەكـــەدا تەندرووســـتی بپارێزرێت، ئەوا نـــە زمان فێر دەبێت، 
نە عەقڵ لە مێشـــكیدا گەشـــە دەســـێنێت و نە ئەو تواناییانەشـــی دەبێت 
كـــەوا دەتوانێـــت مرۆڤی پێ پێناســـە بكرێـــت، واتا ئەو جـــۆرە منداڵەی 
پـــێ تەعریـــف یـــان پێناســـە بكرێت. لـــەو بـــوارەوە نموونـــەی زیاد لە 

مێـــژووی مرۆڤایەتیـــدا هەن.

ئـــەو تایبەتمەندییەی وەچەنانەوە یـــان منداڵبوونی مرۆڤ وایكردووە 
كـــە لە هەندێـــك بـــواری بایلۆژیـــدا، جیاوازییەكـــی لەگـــەڵ ئاژەڵەكاندا 
هەبێـــت كـــە ملكەچی یاســـاكانی سرووشـــتن. بۆچی منداڵـــی مرۆڤ بە 
كامڵـــی لەدایك نابێت، واتـــا ناتوانێت بڕوات، ناتوانێـــت خۆی بپارێزێت 
و خـــواردن پەیـــدا بكات؛ هەروەها ناتوانێ قســـە بكات و لە ســـەرەتادا 
تەنانـــەت ناتوانێـــت باش ببینێت و تەواو ببیســـتێت؟ لە ڕاســـتیدا ئەگەر 
مێـــژووی پێگەیشـــتنی مـــرۆڤ بـــۆ دوو ملیۆن ســـاڵ بگەڕێتـــەوە، ئەو 
دوو ملیۆن ســـاڵە لـــەو گۆڕانكارییـــە جێنەتیكییەی بەســـەریدا هاتووە، 

گۆڕانكارییەكـــی وردە وردە بووە، لە یـــەك كات و بە یەك پاز نەبووە. 
لـــە ســـەرەتادا ئـــەو نەژادانەی كە مرۆڤـــی لێ وەپاش كەوتـــووە وەكو 
هەمـــوو مەیموونەكانـــی دیکە لەســـەر چـــوار چنگ دەڕۆیشـــتن، بەڵام 
وردە وردە كاتێـــك كـــە ئـــەو نەژادانـــەی مرۆڤیان لێكەوتـــەوە، هەوڵی 
قیتبوونـــەوە لەســـەر دوو پێیـــان دەدا، ســـەرەنجام قیت ڕاوەســـتان و 
قیـــت بـــە ڕێگادا ڕۆیشـــتن. وردە وردە ئەمـــە توانای تایبەتـــی پێدان لە 
كۆكردنـــەوەی خواردەمەنیـــی تایبەت بە خۆیان و هەوڵی خۆپاراســـتن 
و مـــەدای دیتنیـــان واتـــا بـــڕی بینینیـــان جیاوازییەكـــی زۆری تێكەوت 
لەگـــەڵ ئاژەڵەكانـــی دیکە. ئـــەو ئاژەڵانەی بە چوار چنـــگ دەڕۆن، تەنیا 
پێـــش خۆیـــان بـــە كەمێك زیاتـــرەوە دەبینـــن، کەچی ئینســـان دەتوانێ 
تـــا چـــاوی بـــڕ دەكات ببینێت. ئـــەو گۆڕانـــە بایۆلۆجییە بـــووە مایەی 
گۆڕانكارییەكـــی بنەڕەتـــی لـــە بینینـــی ڕەنگـــەكان و گۆڕانـــكاری لـــە 
مێشـــكدا. وردە وردە مـــرۆڤ بۆ مانەوەی خۆی دەنگەكانیشـــی بە كار 
هێنـــا، واتـــا ئامێرەكانـــی نـــاو جەســـتەی خۆی هـــەر لە لێـــو و زمان و 
وەتەرەكانـــی قـــوڕگ و ســـییەكانی بـــە كار هێنا بۆ ئـــەوەی دەنگەکانی 
پێویســـت پێكـــەوە دەرببڕێت. دواجـــار پیت و دەنگی مانـــاداری بە كار 
هێنـــا كە ســـەرەنجام زمانـــی لێ وەپاش كـــەوت. زمان ئـــەو ئامرازەیە 
كـــە یارمەتیـــی مـــرۆڤ دەدات پەیـــام بە یەكدی بـــدەن و زانیـــاری بۆ 
یەكـــدی بگوازنـــەوە. ئەو پڕۆســـەیەی بەكارهێنانی دەنگ بـــە درێژاییی 
ملیۆنـــان ســـاڵ، ئەو زمانانەی لێ پەیدابوو كە ئێســـتا لـــە جیهاندا هەن. 
خـــودی كـــۆدی زمان لە نێو مێشـــكی ئینســـاندا جێگـــەی تایبەتی خۆی 
هەیـــە، هەروەكـــو بینیـــن و بیســـتن و بۆنكـــردن و هەســـتەكانی دیکە، 

ناوەنـــدی تایبەتیـــی خۆیان لە مێشـــكی مرۆڤدا پـــێ بڕاوە.

بێینەوە ســـەر باســـی منداڵ. ئەگەر مێیینەی مـــرۆڤ كە دەبێتە دایك، 
منداڵـــی بـــە كامڵبوویی بۆ لەدایـــك بووبا، دەبوایە وەكـــو نەژادی پێش 
خـــۆی بەردەوام لەســـەر چوار چنـــگ بڕوات، ئـــەوەش نەدەکرا و بۆی 
نەدەلـــوا، وردە وردە بـــە نێـــر و مـــێ نـــەژادی مـــرۆڤ قیـــت بوونەوە 
و بـــە پـــێ دەڕۆیشـــتن، دایكیـــش هـــەروا. ئێمـــە نازانین لـــە قۆناغێكی 

دوورودرێـــژی زیندەوەرناســـی یـــان بایۆلۆژیـــا كـــە مـــرۆڤ لەوێـــدا 
پێگەیشـــتووە، ئەم قۆناغە گوزەر یان ئینتقالییە چەند ســـەدهەزار ساڵ 
دایكـــەكان نیـــوە چوار چنگ و پـــێ بە ڕێگادا ڕۆیشـــتوون و، منداڵەكان 
چـــۆن لـــە كامڵەوە بـــوون بە منداڵی كۆرپـــەی ناكامڵ. لێرەدا پێویســـتە 
باشـــتر باســـەکەم شـــەرح بدەم: ئەگەر دایك یان مێیینـــەی نەژادەكانی 
پێشـــووی مـــرۆڤ وەكو خۆی بمابایـــەوە، واتا تەحەمموولـــی كردبا تا 
منداڵەكـــەی ناو ســـكی كامـــڵ دەبێت وەكو هەمـــوو ئاژەڵەكانـــی دیکە، 
منـــداڵ لە ســـكی دایكیـــدا ئەوەندە گـــەورە دەبوو دایك توانـــای بەپێوە 
وەســـتانی نەدەمـــا و دەكـــەوت. ئـــەو هەوڵـــەی بەپێـــوە وەســـتان ئەو 
گۆڕانكارییـــە جێنەتیكییـــەی لـــە نەژادی بەشـــەردا درووســـت كرد كە 
منداڵەكـــە زووتـــر لـــە وەختـــی خۆی بێتـــە دنیـــاوە. ئەوەیـــە كاتێك كە 
منـــداڵ لەدایـــک دەبێـــت كامـــڵ نییە، ئەگـــەر خێـــرا ئـــاگاداری و بەخێو 
نەكرێـــت و بارودۆخـــی بـــۆ ئامـــادە نەكرێـــت، ناتوانێ بژیێـــت. كەواتا 
منداڵـــی ئینســـان بـــە ناكامڵـــی لەدایـــك دەبێـــت، توانـــای ژیانـــی تێدایە 
هەروەهـــا لە كۆد یان نەخشـــەی جێنەتیكی وجودی منداڵدا، نەخشـــەی 
كامڵبوونەكـــە هەیـــە كە لە دەرەوەی ســـكی دایك دەبێ تـــەواوی بکات، 
بۆیـــە دەبێ ئاگاداری بكرێت و ســـەلامەتی بپارێزرێـــت و خواردنی بۆ 
دابیـــن بكرێت. هەروەهـــا یارمەتییەكانی دیكەی وەكو نەوازشـــكردن و 
یـــاری لەگەڵكـــردن و وروژاندنـــی جەســـتەییی ئەو منداڵە پێویســـتە كە 
دوایـــی بە درێژی باســـی دەكەم، بـــۆ ئەوەی لە ڕووی گەشەســـەندنی 
مێشـــك و جەســـتەوە ئـــەو منداڵە بـــە ڕێـــڕەوی خۆیدا بە شـــێوەیەكی 
ئاســـایی بڕوات و هەســـتەكانی گەشـــە بكەن و ببوژێنەوە، ســـەرەنجام 
بگاتـــە ئـــەو ناســـنامە حەقیقییـــەی كـــە هەیەتـــی ئەویـــش ئینســـانێكە 
دەتوانێ قســـە بكات، ببیســـتێ و بە ڕێگادا بڕوات و، تا ئاســـتێكی زۆر 
ســـەرەتایی بتوانـــێ خۆی بپارێزێـــت. ئەم تواناییانە لە تەمەنی هەشـــت 
ســـاڵیدایە كـــە منـــداڵ لـــە ڕووی جەســـتەیی و مێشـــكەوە، هەروەها لە 
ڕووی قســـەكردن و بیســـتن و بۆنكـــردن و بینینـــەوە، گەشـــەی خۆی 
تـــەواو دەكات و كامـــڵ دەبێـــت. هەربۆیەش دەڵێن لە هەشـــت ســـاڵیدا 




؟ەنای چیامی یەدرەروەپ یەگنارو-مەکەی یشەب

15

كەســـایەتی و تیپی شەخســـییەتی مرۆڤ درووســـت دەبێت. لەبەر ئەو 
هۆکارانەیە منداڵی ئینســـان پێویســـتی بە ئاگالێبوون هەیە، ئاگالێبوون 
واتـــا بەخێوكـــردن، لـــە ڕۆژی یەكەمەوە كـــە لەدایك دەبێت، پێویســـتە 
ئاسایشـــی بۆ دابین بكرێت كە ئەوە یەكێكە لە خواســـتە بنچینەییەكانی 
ئینســـان، ئاســـایش بـــە مانـــای ئەوەیـــە منداڵ پێـــش ئەوەی لە ســـكی 
دایكیـــدا لـــە ژینگەیەكـــی تـــا بڵێی ڕاحـــەت و خۆش، كاتێك كـــە لەدایك 
دەبێ، دێتە دنیایەكی ناخۆشـــی ســـەخت و پر لە كێشـــە. كاتێك منداڵ 
لەدایـــك دەبێت، توانـــای گونجانی لەگەڵ ئەو دۆخە و ژینگە ناخۆشـــە 
نوێیـــە نییە كـــە لە هەموو ڕوویەكەوە هەڕەشـــەی نەمانـــی لێ دەكەن. 
منـــداڵ ئەگـــەر نەپارێزرێت و شـــیری دایـــك و خواردنی پێویســـتی بۆ 
ئامادە نەكرێت، شـــوێنی خەوی باشـــی بـــۆ دابین نەكرێ، لـــە كاتی لە 
خەوهەســـتاندا ئاگاداری نەكرێت، وەختێكی پێویســـت نـــاز و نەوازش 
نەكرێـــت و یاریـــی لەگەڵ نەكرێت، ئەگەر دەنگ نەبیســـێت و بەرچاوی 
نەكرێتـــەوە، كـــەڕ و كوێـــر دەردەچێت، ئینســـانی كـــەڕ و كوێر توانای 
دانووســـتانی لەگەڵ سرووشـــتی دەوروبـــەری خۆی نابـــێ و ناتوانێ 
بژیێـــت. هەڵبەتـــە هەســـتەكانی دیكەشـــی تووشـــی كێشـــە دەبن وەك 
بۆنكـــردن و تامكـــردن و هتـــد. بۆیـــە لـــە هەمـــوو ڕوویێكـــەوە مرۆڤ 
بـــۆ ئـــەوەی پێبگات پێویســـتی بە مەشـــق هەیە، ئەو مەشـــقانە دایك و 
بـــاوك و دوایـــی دەوروبەر و ســـەرەنجام لە كۆمەڵـــگای دەوروبەر و 
دۆســـتەكانی و دوایـــی داخیلـــی قوتابخانـــە دەكرێت، كـــە دامودەزگای 
سیســـتەمی پەروەردەییی ڕەســـمیی وڵاتە و پەروەردەی پێویست لەو 
هەمـــوو دەزگا جیاوازانە بەدەســـت دێنێ. بەو شـــێوەیە كـــە منداڵ بەم 
قۆناغـــە جیاواز و ســـەختانەدا لە كاروانـــی لەدایكبوونیـــدا تێدەپەڕێت، 
دەبـــێ زانیارییـــە پێویســـتەكانی بـــۆ كـــۆ بكرێنـــەوە، ڕێوشـــوێنەكانی 
ئاگالێبوونـــی فێـــر بكرێت و، شـــێوازی یارمەتیدانی كۆرپـــە بۆ ئەوەی 
ببێـــت بـــە ئینســـانێكی كامـــڵ، دیـــاری بكرێن. بـــەم سیســـتەمە یەكدی 

ڕوانگا. دەگوترێـــت  تەواوكەرە 

لـــە بـــواری پێگەیاندنـــی منـــداڵ ڕوانـــگای لێكـــدی جیـــاواز زۆرن، 
جـــاری وایـــە بـــە فەلســـەفەی بەخێوكـــردن و پەروەردەكـــردن نـــاو 
دەبرێـــن، كـــە لە كۆنـــدا هەر فەلســـەفەی پـــێ دەگوترا. من لـــە زەمانی 
پێشـــكەوتنی زانســـتدا پێموایـــە ڕوانـــگا ڕاســـتترە، چونكە ســـەردەمی 
فەلســـەفە و ڕوانـــگای دینی و خورافـــە نەماوە. مێـــژووی بەخێوكردن 
و پەروەردەكـــردن مێژوویێكـــی دوورودرێژە و بـــە درێژاییی مێژووی 
مـــرۆڤ، كاتێـــك كە بـــۆ دواوە دەڕوانین، بە یارمەتیی ئـــەو زانیارییەی 
كە ســـنگا و سنگ لە چیرۆكەكان و پەروەردەكردن و زاكیرەی مرۆڤدا 
ماونەتـــەوە، ئەوجا بـــە هاوكاریی شوێنەوارناســـی و هەمـــوو لقەكانی 
مرۆڤناســـی و زانســـتەكانی دیكە كـــە یارمەتیی كەشـــفكردنی مێژووی 
پێگەیشـــتنی مـــرۆڤ دەدەن، لە قۆناغی ســـێهەزار ســـاڵ لەمەوبەرەوە 
جۆرێـــك لە تۆماركردنـــی ڕەفتار و باوەڕەكانی مرۆڤ لە بەر دەســـتە 
كـــە پتـــر لـــە دەقەكانـــی دینـــی و باوەڕەكانـــی خورافیدایە. لـــە هەموو 
ئەوانـــەدا دەتوانیـــن تێبگەیـــن كـــە كاری پەروەردەكردنی منـــداڵ چەند 
قۆناغـــی بڕیـــوە. ئـــەوەی كـــە بە مێشـــكدا دێـــت، قۆناغی هـــەرە دوور 
دەگەڕێتـــەوە بـــۆ فەرهەنگـــی میزۆپۆتامیا كـــە لە لێوارەكانـــی هەردوو 
ڕووبـــاری دیجلـــە و فورات، خێـــڵ و پێكهاتەی لێك جیـــاواز دەژیان و 
كۆمەڵێـــك شارســـتانیەتیی ناوداریان لە مێژوودا درووســـت کردوون، 
لـــەو مێـــژووەی كولتـــووری بەشـــەریدا، باوەڕەكانی دینی مەســـیح و 

یەهـــوودی و ئیســـام درووســـت بوون.

لـــە شارســـتانیەتی میزۆپۆتامیـــادا ڕوانـــگای تایبەتـــی خۆیـــان بـــۆ 
پەروەردەكردنـــی منـــداڵ هەبـــووە. لـــەو مێـــژووەدا منـــداڵ بـــە مڵكـــی 
دایـــك و بـــاوك حســـێب دەكـــرا، دەیانتوانـــی منداڵی خۆیان بفرۆشـــن 
یـــان بیکەنـــە قوربانی هەروا ئـــازاری بدەن، دەیانتوانی بیدەنە دەســـتی 
خەڵكـــی دیکـــە و بەكرێی بـــدەن. هەروەها دەشـــیانتوانی منداڵی خۆیان 
وەكـــو كۆیلـــە بفرۆشـــن. هەمـــوو ئەوانـــە لـــە مێـــژوودا ڕوویانـــداوە. 
ئەگـــەر لـــە فەرهەنگـــی میزۆپۆتامیا تێپەڕیـــن، دووەمین شارســـتانیەت 
كـــە بایەخـــی بـــە پەروەردەكردنـــی منـــداڵ داوە یۆنانی كۆنـــە. یۆنانی 

كـــۆن كە ســـەرچاوەی مێژووی فەلســـەفە و بەشـــێکی زۆری زانســـتە 
کۆمەڵایەتییەکانـــە و فەلســـەفەیەكە لە دەرەوەی دینـــدا تەدوین كرابێت، 
ڕوانـــگای خۆیان هەبـــووە بۆ پەروەردەكردنی منداڵ. كـــە لە قوتابخانە 
فەلســـەفەییەكانی ئەو جوغزە فەرهەنگییەدا تەعریف كراون. ســـێیەمین 
ڕوانـــگای پـــەروەردەی منـــداڵ لـــە ڕۆمـــای كۆنـــدا بـــووە. چوارەمیـــن 
ڕوانـــگا ســـەر بە باوەڕی خێڵـــە ئاریاییەكان بووە بـــۆ پەروەردەكردنی 
منـــداڵ و جـــۆری مامەڵەكـــردن. ئـــەوان جۆرێکـــی تایبەتییـــان لە ماف 
بـــۆ منداڵ دانـــاوە. هەروەها پێنجەمیـــن ڕوانگا بـــۆ بەخێوكردنی منداڵ 
ڕوانـــگای عەرەبـــی كۆنـــی بەدەوییـــە كە بـــووە ســـەرچاوەی ڕوانگای 
دینی ئیســـام. لە ئەفســـانە و خورافەكانی خێڵەكانـــی عەرەبی بەدوودا 
منـــداڵ دەفرۆشـــرا، دایك و بـــاوك خاوەنی منداڵ بـــوون و دەیانتوانی 
منداڵـــی خۆیـــان بكـــوژن و تەنانـــەت بووبوو بە ڕەســـم كـــە كچەكانی 
خۆیـــان زیندەبەچاڵ دەكرد. کچان كە لەدایك دەبوون، دەیانكوشـــتن و 
دەیانخســـتنە ژێر گڵەوە. هەر ئەو ئەفســـانەیەی ئیســـماعیل و ئیبراهیم 
و مەســـەلەی قوربانیكردنی كوڕ، نموونەیەكـــە لە خاوەنداریەتیی باوك 
بۆ منـــداڵ. شەشـــەمین قۆناغـــی مێـــژووی ڕوانـــگای پەروەردەكردنی 
منداڵ بۆ ســـەدەكانی ناوەڕاســـتی ئەورووپا دەگەڕێتـــەوە، هەروەها بۆ 
شارســـتانیەتی ڕۆژهەڵاتـــی ناوەڕاســـت كـــە چەندین ئیمپڕاتـــۆری تێدا 
بوون و پێشـــكەوتنێكی زۆر لـــە تەعریفكردنی ڕوانـــگای پەروەردەییی 
منـــداڵ هەبووە. حەوتەمین قۆناغ ڕێنســـانس و ژیانـــەوەی ئەورووپایە، 
ئەوكاتەیە كەوا ئەورووپا بە پێشـــكەوتنی زانست و تێكنۆلۆژیا قۆناغی 
ســـەدەكانی ناوەڕاســـت كە فەرمانڕانیـــی قووڵی دینی بـــوو تێیانپەڕاند 
و، قۆناغێـــك دەســـتی پێكـــرد كە مەعریفەی ئینســـان لە گەشەســـەندن 
و پەرەســـەندندا بـــوو و، ڕوانـــگای نـــوێ بـــۆ پەروەردەكردنـــی منداڵ 
دەســـتی پێ كرد. دوای پەیدابوونی پیشەســـازیی چاپ و بڵاوکردنەوە 
و زیادبوونـــی كتێـــب، قۆناغـــی نوێـــی پەرەســـەندنی زانســـت دەســـتی 
پـــێ كـــرد. لـــەو قۆناغەدا كـــە پێـــی دەگوتـــرێ مۆدێرن، زانســـت پێش 
كـــەوت و تێكنۆلۆژیـــا پەرەی ســـەند، مرۆڤ ئیعتیمادی خســـتە ســـەر 

كەشـــفكردن و زانینـــە نوێیەكانـــی خۆی بـــۆ پەروەردەكردنـــی منداڵ. 
لەو قۆناغەدا كەســـانی وەك ژان ژاك ڕۆســـۆ دەســـتیان بە نووسینی 
كتێبـــی تایبەتـــی كـــرد لەســـەر پـــەروەردەی منـــداڵ كـــە لـــە مێژووی 
پـــەروەردەدا بە یەكێـــك لە نموونـــەكان دادەنرێت. هەڵبەتـــە لە یۆنانی 
كۆندا فەلســـەفەی ئەفڵاتوون نموونەیەكی ڕوونـــە بۆ پەروەردەكردنی 
منـــداڵ، من لێرەدا نامەوێ ئاماژە بە كتێبەكان و. نووســـەرەكان بكەم، 
بەڵكـــو پتـــر نیازم ئەوەیە مانـــای پەروەردە نەقڵ بكەم. لە هەشـــتەمین 
قۆناغـــی مێژووی پەروەردەدا مۆدێرنە )قۆناغـــی نوێ( دێت كە لەگەڵ 
پەیدابوونی ســـەنعەتی چاپ و پەرەســـەندن و گەشەســـەندنی زانست 
و تێكنۆلۆژیـــادا دەســـت پـــێ دەكات. كتێـــب زۆر دەبێـــت، ناوەندەكانی 
فێركـــردن و زانســـت پەرە دەســـتێنن و كتێبخانەی گەورە درووســـت 
دەبـــن و كتێب دەگاتە دەســـتی هەموو ئەوانەی پێویســـتیان پێیەتی، تا 
دەگاتـــە ڕۆژگاری ئێمـــە كە قۆناغـــی زۆر پێشـــكەوتووی تێكنۆلۆژیای 
گەیاندنـــە. لـــەم ڕۆژگارەدا مێـــژوو تەنیا بۆ تێگەیشـــتن لـــە گرینگیەتی 
پەروەردە دەخوێندرێتەوە و دیراســـە دەكرێت، بەڵام بۆ ئەمڕۆ پشـــت 
بە دۆزینەوەكانی زانســـتی و تەكنیکی دەبەســـترێت، پشت بە زانیارییە 
جیاجیاكانی مرۆڤ دەبەســـترێ بە تایبەتی زانســـتەكانی مرۆڤناســـی، 
جـــا ئەمانە چ لە زانســـتەكانی فســـیۆلۆژی بێت یان ئەوەی جەســـتەی 
مـــرۆڤ بەردەوام كەشـــف و دیراســـە دەكات، هەروەها زانســـتەكانی 
توێژینەوە لە مێشـــكی مرۆڤ و دەروونناســـی بە لقە جیاجیاكانییەوە، 
هەموویـــان لەســـەر بنەمای زانســـت بـــە میتـــۆدی تایبەتـــی خۆیان و 
بـــە تاقیكردنەوە لەســـەر ئینســـان و ئـــاژەڵ دەگەنە نەتیجـــەی نوێ بۆ 
بەخێوکـــردن و پەروەردەكردنـــی منـــداڵ. جـــۆری فێركردنـــی منداڵ و 
گەشـــەكردنی تواناكانـــی، ئەو كاتـــەی منداڵ تواناییـــی پەروەردەبوون 
وەردەگرێـــت، واتا مێشـــكی دەگاتە قۆناغێك كـــە دەتوانێ بخوێنێت، بە 
شـــێوەیەكی ســـەرەتایی دیاری دەكرێت. لەوەدا تێكنۆلۆژیا و زانیاری 
و زانســـتێكی زۆر بـــە شـــێوازی ئاســـان و گونجـــاو لەگـــەڵ تواناییی 
منـــداڵ بە كار دەهێنرێ. ئـــەو ڕێگایانە هەمووی بـــۆ ئەوەیە بەخێرایی 

منـــداڵ بتوانێـــت تواناییەكانـــی ژیـــان و بەردەوامی لەســـەری گەشـــە 
بـــکات و وەریبگرێت. 

ئەمـــە ســـەرەتای ئەو كتێبەیە كە دەســـتم پـــێ كـــردووە و هیوادارم 
ئەم پێناســـەیە بـــۆ ڕوانـــگای پەروەردەیی دەروازەیەكی بـــاش بێت بۆ 
چوونـــە نـــاو بەشـــەكانی دیكە، كە هـــەر لە پێـــش پەیدابوونـــی جەنین 
لـــە بڕیاری ژن و مێردەوە دەســـت پێـــدەكات تا تەمەنی 30 ســـاڵی كە 
گەنجێكـــی كامڵی خوێندەواری پێگەیشـــتووە و، ڕۆڵی كاریگەری خۆی 

لـــە ژیانی كۆمەڵایەتیـــدا دەبینێت.

ی دووەم
ە�ش �ب

ژن و پیاو و منداڵبوون

بەردەوامیی ژیان

لـــە بەشـــی یەكەمـــدا باســـی ڕوانـــگای بەخێوكـــردن و فێركـــردن و 
پەروەردەكردنـــی منداڵـــم كـــرد. هەروەها بەنێو مێـــژوودا بەرەو دواوە 
گەڕامـــەوە و قۆناغـــە جیاجیاكانـــی كاروانـــی پێگەیشـــتنی مرۆڤایەتیـــم 
بەســـەر كردنـــەوە كـــە هەریەكەیـــان پێناســـەی تایبەتی یـــان ڕوانگای 
تایبەتـــی خـــۆی بـــۆ بەخێوكـــردن و پەروەردەكردنی منـــداڵ هەبوو، تا 
دەگاتە ئەم ڕۆژگارەی ئێســـتا كە ســـەردەمی پێشـــكەوتنی زانســـتی و 
تێكنۆلۆژیـــا و واقیعبینیـــی مرۆڤـــە. ڕوانـــگای لەبار و بەجـــێ، ڕوانگای 
زانســـت و واقیعبینییـــە كە لەســـەر بنەمای عەقڵ لـــەم زەمانەدا پەیڕەو 

دەكرێـــت. ئێســـتا لەم ســـۆنگەیەوە دێمە ســـەر خـــودی منداڵ.

منـــداڵ بەرهەمـــی پێوەندیـــی نێـــوان ژن و پیاوێكـــە. ژن و پیاوێـــك 
كـــە لەوانەیـــە لەســـەر بنەمای عەشـــق یان خۆشەویســـتییەكی ســـادە، 
یـــان بەرژەوەندیـــی ئابـــووری، پێوەنـــدی و خزمایەتـــی و خوێـــن، یان 
لەوانەیە بەشـــێوەیەكی ناچـــاری و تۆبزی ناچار بكرێـــن پێكەوە بژین. 

لـــە هەمـــوو حاڵەتێكـــدا، وەچەی نـــوێ دەنرێتـــەوە و منداڵ دێتـــە دنیا. 
منـــداڵ ئامرازی ســـەرەكیی بەردەوامیی وەچەی مرۆڤـــە، واتا ئامراز و 
وەســـیلەی سەرەكییە بۆ گواســـتنەوەی نەسل. بەردەوامبوونی وەچەی 

مـــرۆڤ و زیادبوون و پێشكەوتنیشـــی هـــەر بۆ ئـــەوە دەگەڕێتەوە.

بۆ مەبەســـتی منداڵ، دوو ئینســـان، ژن و پیاوێك ناچار دەبن خێزان 
پێكبێنـــن. خێزان ئـــەو كانوون یان ناوەنـــدە كۆمەڵایەتییە بچووكەیە كە 
ژن و پیاوێـــك بڕیـــاری ژیانی هاوبەشـــی تێدا دەدەن تـــا منداڵ بنێنەوە 
و تواناییەكانـــی خۆیـــان بخەنە ســـەر یەكـــدی بۆ ئـــەوەی منداڵەكانیان 
بپارێـــزن، بەخێویان بكەن و پەروەردەیـــان بكەن و بیانخەنە نێو ژیانی 
کۆمەڵایەتییـــەوە. ئەگەر خێـــزان نەبوایە لە مێژوودا، بەهیچ شـــێوەیەك 
منـــداڵ نەیدەتوانـــی بـــەردەوام بێـــت. هەروەهـــا یەكێك بەتەنیـــا چ ژن 
بێـــت یان پیاو توانـــای بەخێوكردنی ئاســـاییی منداڵێکـــی نابێت. كەواتا 
ئامانجـــی خێـــزان نانـــەوەی وەچەیە بـــۆ گواســـتنەوەی نـــەوە. خێزان 
ئەگـــەر لەســـەر بنەمای عەشـــق)ئەڤین( درووســـت ببێـــت، بریتی دەبێ 
لـــە هەڵبـــژاردەی ئازادانەی نێوان دوو كەس كە بەوپەڕی سەربەســـتی 
و لەســـەر بنەمـــای خواســـتی ڕاســـتەقینەی دەروونیی خۆیـــان یەكدی 
هەڵدەبژێـــرن. ئەو هەڵبژاردنە لەســـەر بنەمای یەكدی ناســـین و یەكدی 
پەســـەندكردنە. ئەو ناســـین و پەســـەندكردنە، پێویســـتی بە ماوەیەكی 
زەمانیـــی دیاریكـــراو هەیـــە تا ئەو دوو كەســـە هۆگری یەكـــدی دەبن. 
هۆگری ئەنجامی پڕۆسێســـی ناو مێشـــكی مرۆڤە كە دوو كەس تەواو 
یەکـــدی هەڵدەبژێرن و بە یەكدی شـــادن، یەكدییان پێویســـتە تا دەگاتە 
قۆناغێـــك كـــە بەبـــێ یەكـــدی هەڵناكـــەن و لە پێنـــاوی یەكـــدی پەنا بۆ 
هەمـــوو وەســـیلەیەك دەبـــەن تاكو بە یەكـــدی بگەن و پێكـــەوە بژیەن. 
ئـــەم جـــۆرە هەڵبژاردنـــە ئازادانـــە و پـــڕ لـــە ناســـین و عەقڵییانـــە پێی 
دەگوترێ »عەشـــق« كە بە بەرزترین و باڵاتریـــن قۆناغی بیركردنەوە 

و خواســـت و ناســـین و بڕیاردانی دوو ئینســـان دادەندرێت.

لـــە عەشـــقدایە كـــە دوو كەســـێتیی ئـــازاد بەوپـــەڕی سەربەســـتی 

پێویســـتیان بـــە یەكدییـــە. ئەوانـــە ئەســـیری یەكدیـــی نین، پێویســـتیان 
بـــە. یەكدییـــە. ئـــەو پێویســـتییە بە هیـــچ نرخێكـــی ماڵـــی و بوارەكانی 
دیكـــەی كۆمەڵایەتی سەنگوســـوو ناكرێـــت. هەربۆیە لە مێـــژوودا زۆر 
ڕوویداوە، پاشـــا و ئیمپڕاتۆری گەورە و كەســـانی خاوەن دەســـتەڵات 
و ســـەرمایە لـــە پێنـــاوی كەســـێكی دی، هەمـــوو دەســـتكەوتەكان و 
ئیمتیازەكانـــی ژیانیـــان بـــە جێ هێشـــتووە و ئـــەو كەســـەی موقابیلی 
خۆیـــان هەڵبـــژاردووە. ئـــەوە پێیدەگوتـــرێ بڕیـــاری عەشـــق. عەشـــق 
ئەوپـــەڕی ئارامـــی و داســـەكنان و هێـــز و ســـەقامگیریی دەروونـــی و 
خۆدۆزینـــەوە بە مـــرۆڤ دەدات. لەو حاڵەتەدایە كە مرۆڤ ئینســـانێكی 
ئاســـایی و بەهێـــزی خاوەن ڕوانـــگای ڕوونی خۆیەتی بـــۆ بەردەوامی 
ژیـــان. لـــە ڕووی زانســـتییەوە ئـــەو حاڵەتی عەشـــقە تەنیـــا خولیایەك 
و حەزێكـــی گـــوزەرا نییـــە، بەڵكـــو پڕۆسێســـێكی ماددیی ناو مێشـــكی 
ئینســـانە. ڕژان و ڕەوانـــی ژمارەیـــەك هۆڕمۆنی لـــێ دەکەوێتەوە. لەم 
زەمانەدا بە ســـیتی ســـكان یان بـــە ئامرازەكانی دیكـــەی چاودێریكردن 
و پشـــكنینی مێشـــکی مرۆڤ، کەســـێک دەستنیشـــان دەكرێـــت كە ئایا 

عاشـــقە و پلـــەی عاشـــقبوونی چەندە. 

كەوایـــە عەشـــق وەک واقیـــع هەیـــە و دەبێتـــە پڕۆســـەیەکی حەقیقی 
و ڕاســـتەقینە. پڕۆســـەیەكی پێویســـتە چونکـــە لە مێشـــكی ئینســـاندا لە 
کاردایـــە، ئەنجامی ئامادەییی دوو كەســـە، ژن و پیاوێک بۆ وەچەنانەوە 
و گواســـتنەوەی نـــەوە. هەمـــوو شـــێوازەكانی ئەڤینـــداری و عەشـــق و 
خۆشەویســـتیی باڵا، تەنیا و تەنیا خۆشكردنی زەمینەیە بۆ گواستنەوەی 
نـــەوە. ئـــەوەش لـــە ڕووی زانســـتییەوە لە ڕێـــگای پێوەندیی ســـپێرم و 
هێلكەی دوو ئینســـانە كە ســـەرەنجام جەنین و پڕۆســـەی ژیان دەســـت 
پـــێ دەكات و منداڵـــی لـــێ دەكەوێتـــەوە. هەروەكو چـــۆن ڕەنگ و بۆنی 
جیاجیـــای گـــوڵ و گوڵزار و تامی میوەی درەختان و شـــكڵ و ڕەنگیان، 
هەروەها ئاواز و دەنگ و نەوای بولبول و پەپوولە و جۆرەكانی دیکەی 
حەشـــەڕات تـــا دەگاتە دەنگی جیاجیـــای ئاژەڵان بۆ یەكـــدی، هەموویان 

زەمینەی خۆشـــكردنن بـــۆ جووتبوون و گواســـتنەوەی نەوەکان.

عەشـــق لـــە مرۆڤـــدا ئەو زەمینـــە خۆشـــكردنەیە كە لـــە بونەوەرێكی 
عاقڵـــی بە ئـــاگای زانادا، كە ئازادیشـــە، دیاردەی عەشـــقە ڕوو دەدات. 
بۆیـــە عەشـــق بەرهەمی عەقڵێكی ئـــازادە. هیچ كاتێك لە هیچ شـــوێنێك 
عەشـــق بـــە تۆبـــزی یـــان بـــە هێز یـــان بـــە فێـــڵ و ڕێگایەكـــی دیکەی 
چاوبەســـتەكی ڕوو نـــادات. هەربۆیـــەش ئـــەو منداڵانەی لـــە ئەنجامی 
عەشـــقی نێـــوان دوو كـــەس لـــە خێزانێكـــدا لەدایـــك دەبن، چانســـێكی 
زۆریان هەیە كە باشـــترین زەمینـــەی پەروەردەكردن و بەخێوكردن و 
فێركردنیـــان هەبێت. هەڵبەت بەبێ عەشـــقیش خێزان درووســـت دەبێ 
و پێوەندیی سێکســـی لە نێوان ژن و پیاوێـــك ڕوو دەدات، كە لەوانەیە 
وەكـــو باســـم كـــرد لەســـەر بنەمـــای بەرژەوەنـــدی یـــان خزمایەتی و 
خوێـــن یان بـــە تۆبزی بێت. ئـــەو خێزانەی كە لەســـەر ئەو شـــێوانەی 
دوایی درووســـت دەبن، بەشـــی هەرە زۆریان خێزانـــی گەرم و تۆكمە 
و پـــڕ لـــە خۆشەویســـتی نابـــن، بۆیـــە كاتێك كـــە منداڵیـــش دەنێنەوە، 
ژینگەیەكـــی لەباریـــان بۆ درووســـت نابێت كـــە تێیدا بەخێـــو بكرێن و 
فێـــر بكرێـــن و پـــەروەردە بكرێـــن. لەو خێزانانەدایە كێشـــەی ســـەخت 
بـــۆ منـــداڵ درووســـت دەبێت، نەخۆشـــییەكانی جیاجیای جەســـتەیی و 
دەروونی تووشـــی منداڵ دەبن و چەقین و خواروخێچی لە پڕۆســـەی 
درووســـتبوونی كەســـایەتیی ئـــەو منداڵـــەدا دەســـت پـــێ دەكات كـــە 

هەمیشـــە لە تەمەنـــی گەورەییـــدا دەردەكەوێت. 

كاتێـــك ژن و پیاوێك بەیەكەوە لـــە خێزانێكدا دەژیێن و بڕیار دەدەن 
منداڵیان ببێت، پێشـــەکی دەبـــێ خۆیان ئامادە بكەن. جـــا لێرەدا ڕووی 
قســـەی من لەم ڕۆژگارەیـــە. ژن و پیاوێكی ئەم زەمانـــە )كە تەقریبەن 
كـــەم ژن و پیـــاو هەنە خوێنـــدەوار نەبـــن( دوای ئامادەییـــی دەروونی 
خۆیـــان، کـــردەوەی خۆســـازکردن بـــۆ منداڵ بـــەم جۆرەیە: یـــەك، لە 
ڕووی دەروونییـــەوە زۆر ســـەقامگیر و بـــێ گرفـــت بـــن. واتـــا هیـــچ 
كێشـــەیەكی ئایندەیـــی بۆ پێكەوەبوون و مانەوە لـــە نێوان ژن و پیاودا 
نەبێـــت. هەردووك بەیەكـــەوە ئامادەییی دەروونییـــان هەبێت بۆئەوەی 
منداڵیـــان ببێـــت. دووەم، لە ڕووی ئابوورییەوە تاوتـــووی تواناییەكانی 

خۆیـــان بكـــەن تـــا بتوانـــن بەیەكـــەوە پێداویســـتییەكانی بەخێوكردنی 
منداڵ دەســـتەبەر بكەن. بۆ ئەو مەبەســـتەش دەبێت زانیاریی پێویســـت 
دەربـــارەی بەخێوکردنـــی منداڵ بەدەســـت بهێنن و چـــۆن هەوڵ بدەن 
منداڵێـــك كـــە بەرهەمـــی خۆشەویســـتیی ئەوانـــە، بـــە لەشســـاغی، بـــە 
مێشـــكێكی ســـاغ و ســـەلیم، ڕەفتـــار و دەروونێكی بەهێـــزەوە هەنگاو 
هەنـــگاو قۆناغەكانـــی ژیانـــی دەســـت پـــێ بـــکات و ببێتـــە ئینســـانێكی 
دروســـت و ســـاغ، ئینســـانێك كە بـــە شـــێوەی تایبەتی خـــۆی، كۆپیی 
هیـــچ كەس نەبێت و لاســـاییی هیچ كـــەس نەکاتەوە، تەنانەت لاســـایی 
و كۆپیـــی دایك و باوكیشـــی نەبێت. بۆ ئەم مەبەســـتە ئەگەر هەنگاوی 
یەكـــەم كە ئامادەییـــی دەروونی و ماڵی و زانیاری دەســـتەبەر بوو، لە 
بەینی ســـاڵێك تا شـــەش مانگ پێشـــی بڕیاردانی منداڵبوون، پێویســـتە 
ژن و پیـــاو بچنـــە لای دكتـــۆری تایبەتـــی، خۆیـــان بپشـــكنن تـــا هیـــچ 
نەخۆشـــییەكیان نەمێنێـــت. لە هەمان كاتدا زانیاریی پێویســـت لە دكتۆر 
و پســـپۆڕی تایبەتـــی وەربگرن، چێكێكی تەواوی تەندروســـتیی خۆیان 
بكـــەن و دڵنیا بن هەموو بوارەكانی تەندرووســـتییان ســـاغ بێت و هیچ 
كەموكوڕییـــەك لە ڤیتامینەكانیاندا نەبێت. هەروەها هیچ نەخۆشـــییەكی 
ڤایرۆســـی و باكتـــری یان شـــێوەكانی دیكـــەی نەخۆشـــییان نەبێت، بە 
هیچ شـــێوەیەك نابێ نە دایك و نە باوك، هیچ نەخۆشـــییەكیان هەبێت، 
چونكـــە لەم وڵاتـــەی ئێمە، لـــەم كۆمەڵگایەی ئێمە، وا بـــاو بۆتەوە كە 
هەندێ نەخۆشـــی هەن، دەكرێ نەخۆشـــییەكە هەبێ و منداڵ ببێت. بۆ 
نموونـــە، فێر بوونە دەڵێن ژن یان پیاو، هەركامێكیان نەخۆشـــیی وەك 
شـــێرپەنجە یان ســـیل یان جۆرەكانـــی دیكەی نەخۆشـــییان هەبێت، بۆ 

منداڵ نەقـــڵ نابێت.

لە ڕووی تاقیكردنەوەی پزیشكییەوە، لەوانەیە ڕاست بێت و هەندێك 
لـــەو نەخۆشـــییانە نەقـــڵ نابن، بـــەڵام كاریگەریـــی نەرێنـــی و خراپیی 
خۆیـــان لـــە ڕووی ئامادەییـــی باوك یـــان دایكەوە بۆ درووســـتكردنی 
جەنین نیشـــان دەدات. هەموو ئەو نەخۆشـــییانەی كە سەرچاوەكانیان 
دیـــار نییـــە وەكـــو كەموكوڕیـــی جەســـتەیی لـــە زگماكدا، ئـــەوەی پێی 

دەگوترێـــت )نقـــص عضـــو( و هەمـــوو بیركۆڵـــی و توانایـــی كەمیـــی 
هـــۆش و شـــێوەكانی دیكەی نەخۆشـــیی ئۆتیـــزم و ژمارەیەكی دیكەی 
نەخۆشـــیی دەروونـــی، لە نەســـاغیی یەكێـــك لە دایك یـــان باوكەوە بۆ 
جەنیـــن دەگوازرێتـــەوە. باوەڕێكی دیکـــە هەیە گوایە دایك دەبێ ســـاغ 
بـــێ، چونکـــە باوك هەمیشـــە ســـاغە. کەچـــی وا نییە، چەنـــدە دایكێكی 
ســـاغ پێویســـتە بۆ ئەوەی هێلكەیەكی ســـاغ بنێتەوە، باوكێكی ساغیش 
پێویســـتە بۆ ئەوەی بە ملیۆنان ســـپێرم ئامادە بكات و هیچ نەقســـیان 

تێـــدا نەبێـــت، بۆ ئـــەوەی جەنین بـــێ گرفت درووســـت ببێت. 

پـــاش ئەوەی ژن و پیاوەكە ئامادەییـــی تەواو وەردەگرن و لە دكتۆر 
و پســـپۆڕی تایبەتی پرســـیار پێویســـت دەكرێت، هەندێك بەهێزکەری 
جەســـتەییش وەردەگیرێـــت و پێش درووســـتبوونی جەنینەكە بە چەند 
مانـــگ، پیـــاو و ژن یـــان پیـــاو بـــە تەنیـــا بیانخـــوات. بەپێـــی ڕێنماییی 
پزیشـــك ئـــەوا جەنینێكـــی ســـاغ لـــە هەمـــوو ڕوویەكـــەوە درووســـت 
دەبێـــت. ئـــەو ئامادەکارییانـــە هەموویان زۆر پێویســـتن بـــۆ ئەوەی لە 
داهاتوودا منداڵێكی ســـاغ بە مێشـــكێكی ســـەلیم، بە جەستەیەكی تەواو، 
بێتـــە دنیاوە. ئـــەو ژن و پیاوە جیا لەو ئامادەییـــەی وەریدەگرن، دەبێ 
بەرپرســـیاریەتیی گەورەكردنـــی منداڵ هەر لـــە لەدایكبوونی تا تەمەنی 
22 ســـاڵی قبـــووڵ بكـــەن. بۆ ئـــەو مەبەســـتەش دەبێ ئامادەییـــان تێدا 
بێـــت وەڵامـــی خواســـتەكانی یەكتـــری و منداڵەكەیـــش بدەنـــەوە. دەبێ 
دایـــك و بـــاوك بەیەكـــەوە هـــاوكاری بكـــەن و ڕێگا بـــۆ یەكتر خۆش 
بكـــەن، تـــا هەریـــەك لـــەو دووانـــە ئـــەرك و بەرپرســـیاریەتیی خـــۆی 
هەڵبگـــرێ. پێویســـتە ئامـــاژەی پـــێ بـــدەم ئـــەرك بریتییە لـــەو قەید و 
دەیانســـەپێنێت و  بەســـەر خۆیـــدا  ئینســـان  و  مەعقـــوون  بەندانـــەی 
ئەنجامیـــان دەدات. كەوایـــە ئـــەرك یـــان وەزیفـــە بنەمایەكی ســـەپاوە، 
واتـــا هەندێـــك بنەما هەن ئینســـان بەســـەر خۆیدا دەیســـەپێنێت. ژن و 
پیـــاو هەردووكیـــان دەبێ ئەو ئەركانـــەی كە لە زەمان یـــان ڕۆژگاری 
بەخێوكردنـــی منداڵەكەیان یان منداڵەكانیان هەیانە، دەستنیشـــانی بكەن 
و بـــە ئاگاییەوە بەســـەر خۆیانیدا بیانســـەپێنن. پێویســـتە هەردووكیان 

بەرپرســـیارەتی قبووڵ بكەن. بەرپرســـیارەتی بریتییە لە هەڵگرتنی هەر 
ئاكامێـــك كـــە ڕوو بدات، بەوپەڕی ئازادییەوە شـــانی بدەنە بەر. كەواتا 
بەرپرســـیارەتی كارێكی دەروونییە لە ناخی ئینســـاندایە. هەڵبەتە ئەرك 
و بەرپرســـیاریەتی بە درێژاییی گەورەكـــردن و پەروەردەكردنی منداڵ 
لـــە كات و ســـات و ئـــازادی و داهاتی هـــەردوو کەســـەکە وەردەگرێ 
و دەبـــێ خۆیانـــی بۆ تەرخـــان بكەن، دەبـــێ هەردوولا ئـــەو حەقیقەتە 
بە خۆشـــییەوە قبووڵ بكـــەن. لەو بارودۆخەدایە كـــە دەگوترێت منداڵ 
درووســـتكردن مەســـەلەیەكی ئەخلاقـــی و حەتمـــی نییـــە، دوو كـــەس 
دەبـــێ درووســـتی بكەن، بەڵكو دەبـــێ ئاگایی و ئاســـتێكی دیاریكراوی 
هۆشـــیارییان هەبێـــت، خۆیانی بۆ ئامادە بكەن، تواناییان هەبێت، ســـاغ 

بـــن، لە هەمان كاتـــدا ئەرك و بەرپرســـیارەتی قبـــووڵ بكەن. 

نابـــێ منـــداڵ هیـــچ كاتێـــك بـــۆ پێكەوەگرێدانـــی ژن و مێردێـــك كـــە 
ناتوانـــن پێكـــەوە بژیێن، بهێنرێتـــە دنیاوە. منداڵ نابێ بـــۆ هیچ نیازێكی 
دیكـــەی ماڵـــی یان دەســـتەڵات لـــە نێو خێزانـــدا درووســـت بكرێت یان 
بنرێتـــەوە. پێویســـتە لـــە كۆتاییی ئـــەم باســـەدا ئاماژە بـــەوە بكەم كە 
هەمـــوو تەمەنێكـــی ژن یان پیـــاو بۆ منداڵبـــوون گونجاو نییـــە. منداڵی 
ســـاغ بـــۆ پیـــاوان تا تەمەنـــی پەنجا ســـاڵیش دەتوانـــن، واتا پیـــاوان تا 
تەمەنی پەنجا ســـاڵییە كە ســـپێرمی ســـاغ و تەندرووســـتیی ســـاغیان 
هەیـــە و دەتوانـــن جەنینی ســـاغ لەگەڵ دایـــک بنێنەوە. ژن لـــە تەمەنی 
بیســـتوپێنج تا سیوپێنج ســـاڵی ئامادەترین باری جەستەیی و دەروونی 
بـــۆ منداڵبوون هەیە. ئەگـــەر تەمەنی ژن لە 35 ســـاڵ تێپەڕی، ئەگەری 
ئـــەوەی كـــە منداڵ ســـاغ دەرنەچێـــت یـــان گرفتێكی دیكـــەی دەروونی 
یـــان جەســـتەیی هەبێت، زۆر لـــە گوینە واتـــا ئەگـــەری ڕوودانی هەیە. 

لـــە وەرزەکانـــی ســـاڵدا، دەستنیشـــانكردنی ئەوكاتـــەی منداڵـــی تێدا 
لەدایـــك دەبـــێ زۆر گرینگـــە، چونكـــە وەرزەكانی ســـاڵ هەموویان بۆ 
کۆرپـــەی نـــەوزاد گونجـــاو نین. بۆیـــە باشـــترین كات بـــۆ منداڵبوون، 
مانگـــی پێنج و شـــەش و حەوتە. ئەو مانگانەن كـــەوا وەرزەكان لەبارن 

و كۆرپـــە ئـــازار ناخوات، سرووشـــتیش یارمەتیی هەســـتانەوەی دایك 
لە گەڕانەوە بۆ تەندرووســـتی دەدات. ئـــەو جەنینەی كە وەک کۆرپەی 
نـــەوزاد دێتـــە دنیـــاوە، بە یەك ئەنـــدازە، ســـەدا پەنجا بە ســـەدا پەنجا 
ژێنەكانـــی دایك و بـــاوك وەردەگرێ، واتا منداڵ بەرهەمی هاوبەشـــی 
نێـــوان دایـــك و باوكە. ئـــەو پووچباوەڕییـــە )خورافـــە(ی پێیوایە منداڵ 
بەرهەمـــی باوكـــە و لـــە ناو ســـكی دایكدا گـــەورە دەبێ، لـــەم زەمانەدا 
هیـــچ قیمەتێكـــی نییـــە. هەربۆیـــەش ئـــەو كۆرپەیـــەی لەدایـــك دەبێت، 
هەڵگـــری ســـیفەتی بۆماوەیی)ویراســـی( و ژینەكانی دایـــك و باوكە بە 

مێـــژووی خێزانیی جیـــاوازی هەردووكییانەوە. 

هەروەهـــا پێویســـتە دایـــك و بـــاوك پێـــش منداڵبـــوون، مەســـەلەی 
كـــوڕ یـــان كچبـــوون ببڕێننـــەوە و منـــداڵ بە لایانـــەوە خواســـت بێت، 
چونكـــە هیـــچ جیاوازییـــەك لـــە ڕووی توانایـــی و دەوری كۆمەڵایەتی 
لـــەم زەمانـــەدا لە نێوان كـــچ و كوڕدا نییـــە. هەروەها كاتێـــك ژنێك لە 
منداڵبوونـــدا تەنیـــا كچ یان كـــوڕی دەبێت، دەبێ قبووڵـــی بكەن، چونكە 
هـــەر كچبـــوون و كوڕبوون لە لای ژنێكەوە هیچ نەقســـی ژنەكەی تێدا 
نییە. لێكۆڵینەوەی زانســـتی ســـەلماندوویەتی ئەم حاڵەتـــە دەگەڕێتەوە 
بـــۆ تایبەتمەندیـــی پیاوەكـــە. هەربۆیەشـــە پیـــاو ئەگـــەر لەو ژنـــە نا لە 
ژنێكـــی دیكـــەش لـــە منـــداڵ درووســـتکردن بـــەردەوام بێـــت، ئەگەری 
ئـــەوەی كـــە منداڵی كـــوڕ یان هـــەر كچ بێـــت، وەك خۆیەتـــی. هەڵبەت 
مـــن لێرەدا لەســـەر تیۆری ئەگـــەرەكان )تیۆری ئیحتمـــالات( ناڕۆم، كە 
پێوەندیی نێوان ســـپێرم و هێلكەی ژن لەســـەر بنەمای ئیحتمال)ئەگەر( 
و ســـودفە)ڕێکەوت( دەگیرسێتەوە. ئەو ســـودەفەیەش هەندێك جار لە 
یـــەك ڕەگـــەزی منداڵـــدا دووبـــارە دەبێتەوە، واتـــا هەر كـــچ دەبن یان 
هـــەر كـــوڕ دەبن، ئـــەوەش پێوەندی بـــە پیاوەكەوە هەیـــە. ڕێژەی کوڕ 
و کـــچ لە نـــاو مرۆڤـــدا لەســـەر بنەمـــای ژمـــارە گەورەکان)ماتماتیک( 
هەڵدەکـــەوێ، واتـــا هـــەر 104 كوڕ لـــە بەرامبـــەر 100 كچ دێنـــە دنیا، 
بـــەڵام لـــە گەشـــەكردندا لـــە قۆناغـــی دوای لەدایكبوون كـــوڕان زیاتر 
دەکەونـــە بەر مردن، هەربۆیە لە كۆتاییدا باڵانســـەكە تەقریبەن ڕاســـت 

دەبێتـــەوە. لەم زەمانەدا كە تەندرووســـتیی منداڵان بە لە باشـــیدا بەرز 
بووەتـــەوە و کوڕان کەمتر دەمرن، باڵانســـەكە لـــە زۆر كۆمەڵگادا 100 

كچ لـــە بەرامبـــەر 106 كوڕە. 

ەم �ی ی س��ێ
ە�ش �ب

دایک و جەنین لە 280 ڕۆژدا

ئەرکی گرانی ژن و داهێنانی بێوێنە

هەروەكو لە بەشی پێشـــوو باس كرا، دەبێ ئامادەییی تەندرووستیی 
دایـــك تـــەواو كرابێـــت و هیـــچ كێشـــەیەكی نەبێـــت. هاتنـــی حاڵەتـــی 
دووگیانـــی، پێویســـتە ئەوكاتـــە بێـــت كە دایـــك و بـــاوك هەردووكیان 
ئاگایـــان لـــە بڕیارەكەی خۆیـــان هەیـــە و ئامادەكارییەكەی پێشـــتر بۆ 
ئەو مەبەســـتە وەریانگرتبـــوو، دەبێ بە شـــێوەیەكی زۆر داهێنەرانە بە 
كاری بێنـــن. بـــە تایبەتی دەبـــێ پیاو ڕەچـــاوی دۆخی هاوســـەرەكەی 
بـــكات، چونكـــە پێـــی ناوەتـــە قۆناغێكـــی نـــوێ لـــە بـــاری دەروونی و 

تەندرووســـتی لـــە ژیاندا. 

لەو قۆناغەدا پێویســـتە هەموو ڕێوشـــوێنەكان بـــۆ ئارامی و ڕاحەتی 
و تەندرووســـتیی دایـــك دەســـتەبەر بكرێـــن. دەبـــێ پیـــاو بەرنامـــەی 
كاری خـــۆی بگۆڕێـــت و زۆرترین هاوكاریی ماڵـــەوە و دەرەوە بخاتە 
ســـەر شـــانی خۆی. ئەوە بـــەو مانایە نییە كـــە لە مانگەكانـــی یەكەمدا، 
ژن واز لـــە كاركـــردن دێنێـــت یـــان نەتوانێـــت كارەكانی ماڵـــەوە بكات. 
بـــەڵام دیـــارە هـــەر لـــە مانگـــی دووەمـــەوە نیشـــانەكانی قۆناغی نوێ 



مرۆڤ پەروەردە دەکرێ - لەدایک نابێ

30

دەردەكـــەون، گۆڕانێكی زۆر بەســـەر باری دەروونی و تەندرووســـتی 
و هەســـتیارییەكانی بـــۆن و حـــەز و تـــام و هەروەهـــا ڕەنـــگ و پلەی 
ڕووناكـــی و حاجزەكانـــی دیكـــەدا دێـــن كـــە ژنـــی دووگیـــان لەگەڵیان 

دەبێتەوە. ڕووبـــەڕوو 

دكتـــۆرەكان بەپێـــی ئەزمـــوون هەمیشـــە پێشـــنیاز دەكـــەن، دەبـــێ 
خواردنی ژنـــی دووگیان وێڕای پشـــوودان، خواردنێكی زۆر ڕێكوپێك 
و بەرنامەبۆداڕێـــژراو بێـــت، بە شـــێوەیەكی ئەوتۆ كـــە یارمەتیی خۆی 
و گەشـــەكردنی جەنیـــن بـــدات. دەبێ لـــەو ماوەیەدا ئافـــرەت خواردنی 
ســـەوزە و میـــوە و ئـــاو یەكجـــار زۆر بكات، ئـــەو خواردنانـــەی كەوا 
ڤیتامینەكانـــی تێـــدا هـــەن و بـــۆ دابیـــن دەكات، پێویســـتە بـــە بەرنامە 
بیانخـــوات. هەروەها دەبـــێ وریا بێت هەندێك لـــەو ڤیتامینانەی دكتۆر 
پێشـــنیازی کـــردوون زیـــاد و کەم نەبـــن و ڕێك بخات. لـــەو ماوەیەدا 
نابـــێ بە هیچ شـــێوەیەك دایك شـــەكر و خوێی زیاد بخـــوات هەروەها 
لـــە هەمـــوو خواردنـــە كحولییـــەكان و جگەرەکێشـــان دوور كەوێتەوە. 
بـــە هیچ شـــێوەیەك نابێـــت لە ماددە هۆشـــبەرەكان نزیـــك بكەوێتەوە، 
ئـــەو بۆنانەی كە زۆر ســـەختن و بۆنـــی كیمیاوین، وەكـــو ڕەنگی پرچ 
و ڕەنگەكانـــی دیكـــە، پێویســـتە بە گوێـــری توانا لێـــی دوور كەوێتەوە، 
چونكە ئەوانە هەموویان كاریگەریی خراپ دەخەنە ســـەر گەشەكردنی 

جەنیـــن لەناو ســـكی دایكدا.

زۆر پێویسـتە پلـەی گەرمـا و سـەرمای دایـك گونجـاو بێـت، چەنـدی 
بتوانێـت ڕۆژانـە خـۆی بشـوات، بـەڵام نابێ ئاو زۆر گەرم بێت. خۆی لە 
نەخۆشییەكانی سەرمابوون و ئەنفلۆنزا و ددانئێشە و هەر نەخۆشییەك 
كـە پێویسـتی بـە چارەسـەریی دكتـۆر هەبێت بپارێزێـت و تووش نەبێت. 
دایك پێویسـتە هەوڵ بدات بە هیچ شـێوەیەك ئەو نەخۆشـییانە نەگرێت 
كـەوا تیشـك و ئێـم ئـاڕ ئـەی و یـان بەكارهێنانـی مـاددەی سـڕكردن بـە 
تایبەتـی بـۆ ددان و هەروەهـا هەنـدێ بریـن كەوا پێویسـتی بە سـڕكردن 
هەبێـت. چونكـە هەمـوو ئەوانـە بـە شـێوەیەكی ڕاسـتەوخۆ كاریگەریـی 

خراپیـان لەسـەر جەنیـن هەیـە، جـا ئـەو كاریگەرییـە لەوانەیـە جەسـتەیی 
بێـت كـە بەداخـەوە ژمارەیـەك منـداڵ لـە زگماكـەوە بـە كەموكورتییـەوە 
لەدایك دەبن، یان لەوانەیە كاریگەری لەسـەر مێشـكی جەنین بكات، كە 
پڕگەشـەترین بەشـی گەشـەكردنی جەنینە لە سـكی دایكدا. جاری یەكەم 
گەشـە لـە مێشـكەوە دەسـت پێـدەكات، چونكـە نەخشـەی گەشەسـەندنی 
ئامـاژەم  ئـەم ماددانـەی  بۆیـە  لـە مێشـكدایە.  لەشـی مـرۆڤ هەمـووی 
پێكـردن بەپێـی لێكۆڵینەوەكانـی ناوەنـدە گەورەكانـی زانسـتی، جەخـت 
لەوە دەكرێتەوە ئەگەر كاریگەری لەسـەر جەسـتەش نەبێت، كاریگەری 
لەسەر توانای مێشك دەبێت لە یەكێك لە بوارەكان، یان لە ڕووی باری 
دەروونییـەوە زەبـر لـە منداڵـی داهاتوو دەدات لە ڕووی نەخۆشـییەكانی 
دەروونـی، كـە هـەرە بەناووبانگیـان نەخۆشـیی شـیزۆفرینیایە مرۆڤ لە 

تەمەنی گەورەییدا تووشـی كارەسـاتی زۆر سـامناک دەكات.

ســـەفەركردن لەو قۆناغـــەدا دەبێ زۆر كەم بکرێتـــەوە بە تایبەتی بە 
فڕۆكـــە و ئۆتۆمبێـــل، لـــە خێرایـــی و تەكانـــی بەهێز دایـــك دەبێ خۆی 
بپارێزێـــت. وەك دیارە گۆڕانكاریی زۆر لـــە بارودۆخی دەروونیی ژن 
لـــە كاتـــی دووگیانیـــدا ڕوو دەدات، هەرچەندە لە ســـێ مانگـــەدا جەنین 
زۆر بچووكـــە، هەندێـــك جـــار بـــە كەمتـــر لە دەنكێـــك خورمـــا پێوانە 
دەكرێـــت، لـــەم حاڵەشـــدا دایك هەســـتی پێـــدەكات و، گۆڕانكارییەكانی 
دیكـــەی هۆڕمۆنـــی لە لەشـــی ژندا دەســـت پـــێ دەكات. پێویســـتە لەو 
ماوەیـــەدا ژنی دووگیان لە ئاژەڵ و پەلـــەوەر دوور بكەوێتەوە، چونكە 
جۆرەهـــا هەســـتیاری و ڤایرۆس هـــەن كە لەو قۆناغەدا لـــە ئاژەڵانەوە 
بەخێرایـــی دەگوازرێنـــەوە. بە تایبەتی لە نێو دانیشـــتوانی كاســـبكار و 
گوندیـــدا كە ژن تـــا مانگی نۆیەمیـــش بـــە كاری ئاژەڵدارییەوە خەریك 
دەبێ. ئەوەش هەڕەشـــەیەكی ترســـناکی هەیە بۆ ســـەر تەندرووستیی 
كۆرپـــە لە داهاتـــوودا. لەو ماوەیەدا وەرزشـــی تایبەتی هەیە دەبێ ژنی 
دووگیـــان بیـــكات، ئەو وەرزشـــانە دیارن، نابـــێ لـــە ڕاددەی تواناییی 
خـــۆی ســـەختتر بێـــت، دەنا زەبر بە جەنیـــن دەگەیەنێت، بـــۆی هەیە تا 

ڕووداوی لەبارچوونیـــش بڕوات.

لـــەو قۆناغـــەدا هەندێـــك گۆڕانكاریـــی دیكە بەســـەر جەســـتەی ژندا 
دێـــن، هەندێك كێشـــی زیاد دەبێ، لەوانەیە پرچـــی بوەرێت و قینچكەی 
لـــێ دێـــن و جۆرێـــك لـــە خەمۆكـــی دایدەگرێـــت. بۆیـــە دەبـــێ هەموو 
نیگەرانییەكانـــی ژن و پیـــاو لـــەو قۆناغـــەدا بڕەوێنرێنـــەوە و جارێكی 
دیکـــە باســـی كوڕ دەبێت یـــان كچ نەكـــرێ، چونكە نیگەرانـــی بۆ دایك 
درووســـت دەكات و دەبێتـــە هۆی گوشـــاری دەروونی لەســـەری، جا 

كار دەكاتـــە ســـەر ئەو كۆرپەیـــەی كەوا لـــە ڕێدایە. 

لـــە مانگـــی ســـێیەمدایە كـــە هۆڕمۆنی تسیتیســـترۆن لە دایكـــدا زیاد 
دەبێـــت، ئـــەوە كار دەكاتـــە ســـەر جەنین، ئەگـــەر جەنین كـــچ بێت پێی 
گەشـــە دەكات و بەهێزتـــر دەبێـــت، بـــەڵام ئەگـــەر جەنیـــن كـــوڕ بێـــت 
كەمێـــك زیـــان بە توانســـتی مێشـــكی دەگەیەنێـــت. هەربۆیە لە ســـكی 
دایكـــدا كچـــان زیرەكتر و گەشـــەیان زیاتـــرە، بە جۆرێك كـــە جەنینی 
كـــچ دوو مانـــگ پێـــش جەنینـــی كـــوڕ لـــە ســـكی دایكیدا قامكـــی خۆی 
دەمژێـــت و كاتێك لەدایك دەبێت زووتر مەمك دەگرێت، هۆشـــیارتر و 
چالاكترە. ئەم پڕۆســـەیە تا تەمەنی 8 ســـاڵی بـــەردەوام دەبێ. هەڵبەت 
لە تەمەنی 3 ســـاڵی بۆ تەمەنی 5 ســـاڵی گۆڕانكاری بەسەر هۆشیاری 
و ڕاســـتكردنەوەی هۆشـــی كوڕدا دێت و لە تەمەنی 12 ســـاڵیدا كوڕان 
ئاســـتی هۆشـــیاری و زیرەكیـــی خۆیـــان دەگەیەننـــەوە ئاســـتی كچان. 
بـــەڵام لـــە هەمـــوو حاڵەتێكدا هەندێك جیـــاوازی لە نێوان كـــچ و كوڕدا 
لـــە جەنینـــەوە هەیە تـــا دوای لەدایكبوونیان. بە گشـــتی كچـــان لە زۆر 
بـــواردا لە كـــوڕان زیرەكترن و توانـــای لێکجیاكاری)تشـــخیص( كچان 
لـــە بەرانبەر كوڕاندا بـــە ڕاددەیەک زیاترە كە كـــچ دەتوانێ 500 ڕەنگ 
لێكـــدی جیا بكاتەوە، بـــەڵام كوڕ دەتوانێ تەنیـــا 100 ڕەنگ لێكدی جیا 

بكاتەوە. 

بـــە كار دێنێـــت و  كـــچ هـــەردوو لای ڕاســـت و چەپـــی مێشـــكی 
هەماهەنگییـــان پێـــدەكات، بـــەڵام كـــوڕ تەنیا لای چەپ یان لای ڕاســـت 
بـــە كار دێنێـــت. هەربۆیـــە كـــوڕان هەمیشـــە یەكڕەهەندن )بعـــد( بەڵام 

كچـــان فرەڕەهەندی بیردەكەنـــەوە. ڕاددەی تام و چێژكردنیان چەندین 
بەرانبـــەری كوڕانە، كە پێکەوە هەر بـــەراورد ناکرێن. ئەم نابەرابەرییە 
لـــە زیرەكـــی و تواناییدا لە نێوان كـــچ و كوڕدا بەردەوامـــە، لە تەمەنی 
22 ســـاڵیدا هاوســـەنگ دەبنـــەوە. بـــەڵام لـــە تەمەنی 8 ســـاڵی بەدواوە 
توانســـتی كوڕان بۆ تێگەیشـــتن لە ماتماتیك زیاتـــر دەبێت. هەربۆیەش 
دەبینیـــن هەســـت و خەیـــاڵ لای كـــچ زۆر بەهێزترە لە كـــوڕان. كچان 

دوو ســـاڵیش زووتـــر لە كوڕان باڵـــغ دەبن. 

پێویســـتە ژن و پیـــاو بزانـــن جەنینـــی بەڕێـــوە لـــە تەمەنـــی ســـێ 
مانگییـــەوە لە ســـكی دایكیـــدا ڕووداوەكانـــی فیزیكیی دەرەوەی ســـكی 
دایك هەســـت پـــێ دەكات، ئەگەر ڕووداوەکان قـــورس بن، كار دەكەنە 
ســـەر تەندرووســـتیی جەنین کـــە منداڵـــی ئایندەیە. هەر لـــە جەنینەوە 
تواناییەكانی بۆنكردن و تام و چێژكردن لای منداڵ درووســـت دەبێت. 
ئەو گۆڕانكارییە فیزیكییانەی لە دەرەوە ڕوو دەدەن وەك بۆن و تامی 
ئـــازاردەر یـــان پێچەوانەكەی واتا هیی گونجـــاو و خۆش، جەنین وەكو 
هەواڵ دەیداتە مێشـــك و لە مێشكدا وردە وردە گەشە دەکات و جێگیر 
دەبێـــت. جەنین لە مـــاوەی نۆ مانگ و حەوت ڕۆژی ناو ســـكی دایكیدا 
لـــە نیوەخەودایە، ئەگەر تام و بۆنی پێدەگات وەكو هەواڵ لە مێشـــكیدا 
جێگیـــر دەبن، بەڵام جەنین لە ســـكی دایكیدا نابینێت تـــا لەدایك دەبێت. 
هەندێـــك لـــە دایـــكان منداڵیان لە شـــەش یان حەوت مانگـــی دێننە دنیا، 
ئـــەوەش پێوەندیـــی بە بارودۆخـــی دایكەوە هەیە. ئـــەو حاڵەتە هۆكارە 
تەندرووســـتییەكانی دیـــارە، ئەوكاتـــەی پـــەردەی ئاوی دایـــك بدڕێت 
ئیـــدی منـــداڵ ناتوانێ ماوەیەكی زۆر لە ســـكی دایكیـــدا بمێنێتەوە. لەو 
حاڵەتـــەدا ئەگەر منـــداڵ لەدایك نەبێت یان بە نەشـــتەرگەری نەهێنرێتە 
دنیـــا، لەوانەیـــە بمرێت. ئـــەو منداڵانەی كـــە زوو لە تەمەنی شـــەش تا 
حـــەوت مانگی لەدایك دەبن، نەخۆشـــییەكانی دایك وا دەكات زوو بێن. 
دەبـــێ بزانیـــن هیـــچ لەدایكبوونێكـــی زوو لە شـــەش و حـــەوت مانگیدا 
ئاســـایی نییـــە. هەربۆیە پێویســـتە دوو مانگەكەی مـــاوە ئەگەر حەوت 
مانـــگ بێـــت یان ئەگەر شـــەش مانگی بێت، دەبێ ســـێ مانگەكەی دیکە 

لەژێـــر چاودێریـــی پزیشـــكی و ئاگالێبوونـــدا نەوزاد گەشـــە بـــكات، تا 
دەگاتـــە تواناییەكانی نـــۆ مانگەییی هەر كۆرپەیەكی ئاســـایی. ئەوانەی 
كـــە لە مانگی شەشـــدا لەدایـــك دەبن، ئەگەری ئەوە زەبری مێشـــكییان 
بەركەوتبێـــت زۆرە، وەكـــو ئۆتیزم و هەندێک نەخۆشـــیی دەروونی كە 
لـــە گەورەییدا لێیـــان دەردەكەوێت. هەروەها ئـــەو منداڵانەی بە حەوت 
مانگی لەدایك دەبن، ئەگەری ئەوە هەیە كێشـــەی ســـیەكانییان هەبێت، 
جۆرێـــك لە كاریگەریـــی نەرێنی بەســـەر باری دەروونییانـــەوە دەبێت 
 IDHD كـــە لە گەورەییـــدا دەردەكەوێـــت و هەندێك جاریش تووشـــی
یـــان IDD دەبـــن كـــە نەبوونـــی تەمەركـــوزە لـــە مێشـــكدا، هەروەهـــا 
جووڵـــەی ناڕێك و خێرا لە جەســـتەدا دەکەن. هەردوو حاڵەتەكە لەژێر 
چاودێریـــی پزیشـــكیدا دەكرێـــت پڕۆســـەی گەشـــەكردنیان بـــەردەوام 
بێـــت تـــا دەگەنە بەرابـــەری لەگەڵ نەوزادی نـــۆ مانگی. لە نـــۆ مانگیدا 
ئەگـــەر منداڵ خـــۆی لەدایك نەبێت، ئەوا بە نەشـــتەرگەریی ســـزاریان 
لە ســـكی دایكدا دەردەهێنرێت. نەشـــتەرگەری ســـزاریان ڕاستە گیانی 
منداڵ ڕزگار دەكات، بەڵام كێشـــەی تەندرووســـتی و زەبری مێشـــكی 
بـــۆ درووســـت دەكات. ئەوانەی بە ســـزاریان لەدایك دەبـــن، زۆربەی 
جـــار كێشـــەی ســـییەكانیان لـــە گەورەییدا هەیە، نەخۆشـــیی هەناســـە 
یـــان ڕەبویـــان تـــووش دەبێت. هەروەهـــا ئەوانیش كێشـــەی IDHD و 
IDDیـــان بۆ درووســـت دەبێـــت. زۆرجـــار زەبری جیاجیا لە شـــوێنی 
جیاجیای بە مێشـــكی بەر جەنین كەوتووە كە توانســـتەكانی مێشـــكیان 
لـــە گەورەییـــدا لـــە بوارێكـــی دیاریكراودا لێ كـــەم دەكاتـــەوە. وەك لە 
تەمەنـــی دە ســـاڵ بەولاوە، تەمەركـــوزی خوێندنی كـــەم دەبێتەوە، یان 
هەندێـــك جار لەگەڵ خوێندنـــەوەدا بەینی نامێنێت، یـــان ناتوانێت خەت 

بخوێنێتـــەوە تا ماوەیەكـــی زۆر، لەگەڵ چەندین تووشـــی دیکە. 

گرفتی نەشـــتەرگەریی سزاریان)العملیة القیســـریة( ئەوەیە كە كۆرپە 
لەگـــەڵ دایكـــی ســـڕ دەبێـــت و بـــە ســـڕی دێتـــە دنیـــا، كـــە دێتـــە دنیا 
بێهۆشـــە و خەوتـــووە، ئەو خەوتنـــە هەندێك جار تـــا دوازدە كاتژمێر 
بـــەردەوام دەبێـــت. کەچـــی منداڵ پێویســـتە بە ئاســـایی لەدایـــك بێت. 

ئەگـــەر بـــە ئاســـایی لەدایـــك بێت، لـــە بارودۆخـــی ناو ســـكی دایكەوە 
دێتـــە نـــاو دنیایەكـــی دی. بارودۆخـــی ناو ســـكی دایك هێنـــدە لەبار و 
ئاســـانکارە هیچ گوشـــارێك لەســـەر جەنین نییە، هیچ ناخۆش نییە، لە 
نیوەخەودایـــە، پلـــەی گەرمی لـــە نێوان 36 كەمێك زیاتـــر و كەمتردایە. 
زۆرجـــار دەڵێـــن ئەو بەهەشـــتەی كە لـــە خەیاڵی ئینســـاندا هەیە، ئەوە 
زاكیـــرەی نـــاو مێشـــكی جەنینـــە كـــە لە نـــۆ مانگییـــەوە لە ناو ســـكی 
دایك دەســـتی پێـــدەكات. كاتێك دێتە دنیاوە تووشـــی پێچەوانە دەبێت، 
دنیایەكـــە ســـەخت، هەوا هەیە، دەنگ هەیە و گوشـــار هەیە، ڕاكێشـــان 
و ئـــازاردان هەیـــە. یەكەمیـــن جـــار منداڵ لە ســـكی دایكیـــدا ئامادەییی 
مژیـــن پەیـــدا دەكات و بـــە دوای مەمكی دایكیدا دەگەڕێـــت و یەكەمین 
ســـاتی شـــیرپێدانی دایـــك بە منـــداڵ نـــەوزاد، پێكهاتەی ئەو شـــیرە بە 
جۆرێكـــە زۆرتریـــن ڤیتامیـــن و خـــواردن بـــۆ منـــداڵ دابیـــن دەكات و 
گەشەســـەندنی  و  گەشـــەكردن  لـــە  دەدا  بێســـنووری  یارمەتییەكـــی 
مێشـــك و تواناییەكانـــی دیکەیـــدا. دوازدە كاتژمێـــر نووســـتن بەهـــۆی 
ســـڕبوونەوە، وا دەكات منـــداڵ دوازدە ســـەعات بە درەنگەوە شـــیری 
دایـــك بخـــوات. ئەوماوەیـــە بەشـــێكی زۆر لە كۆنێكشـــنەكانی مێشـــك 
)واتـــا ئـــەو نوقتانـــەی هۆشـــیاری درووســـت دەکـــەن( كـــە هۆشـــیار 
نەبوونـــەوە لـــە كار دەكـــەون و جارێكـــی دیكـــە بەخەبـــەر نایەنـــەوە. 
یەكێـــك لـــە تایبەتمەندییەكانی مێشـــكی كۆرپـــە كە تاوەكو ســـەعاتێك 
پێـــش هاتنـــە دنیاوە، مێشـــكی لـــە گەشـــەكردن بەردەوامـــە، بەخێرایی 
پـــەرە دەگـــرێ و نوقتەکانی پێوەندی)كۆنێكشـــنەكان( كە بـــە ملیارانن، 
لەگـــەڵ هەر دیاردەیەكـــی دەوروبەریـــدا، لە دایكەوە بیگرە تاكو شـــیر 
و گرتن و گەرما و ســـەرماوە، ئەمانە دەگەشـــێنەوە، هۆشیار دەبنەوە، 
ئەگـــەر ئازاریـــان پێبـــگات هەواڵەكـــە بە شـــێوەیەكی دیكە لە مێشـــكدا 
جێگیـــر دەكەن كـــە لەوانەیە بە شـــێوەیەكی خـــراپ دوایی لـــە تەمەنی 
منداڵەكـــەدا دەربكەوێـــت. هەڵبەت ئەگەر باش مامەڵـــەی لەگەڵدا بكرێت 
و ئاسایشـــی بـــۆ دابیـــن بكـــرێ، ئـــەوا ڕەوشـــی ئاســـاییی خـــۆی تەی 
دەكات و لـــە گەورەییـــدا ئینســـانێكی ئاســـایی دەردەچێـــت. هەربۆیـــە 

پێویســـتە تا لـــە توانادایـــە ژنانی دووگیـــان بە نەشـــتەرگەری منداڵیان 
نەبێـــت، بەڵكـــو هەوڵ بدرێـــت بە ئاســـایی منداڵیان ببێـــت، كۆرپەكەیان 
ســـاغتر و گەشـــەیەكی ئارامتـــری دەبێت لەوەی كـــەوا بێهۆش كرابێت 

و دواتـــر هێنرابێتـــە دنیاوە.

كاتێـــك منـــداڵ لەدایك دەبێت، گەر لە نەخۆشـــخانە یـــان ماڵەوە بێت، 
پێویســـتە دەوروبەر بەپێی زانیارییەكانی ئەم زەمانە وشـــیار و ئاگادار 
بن، بە هیچ شـــێوەیەك ئەو ڕێوشـــوێنی كۆن و تەقلیدی بە كار نەیەنن. 
ئەگـــەر لـــە كۆندا بـــاب و باپیرانی ئێمە لەبەر نەخوێندەواری و ئاســـتی 
كەمیـــی زانایی و نەبوونی تێكنۆلۆژیای پێشـــكەوتوو، بەپێی ئەزموونی 
خۆیـــان منداڵیـــان گەورە دەكرد، ئێســـتا نابـــێ بە هەمان شـــێواز بێت. 
بـــۆ ئـــەوەی ئازار و كێشـــە تووشـــی كۆرپـــەكان نەبن كە لـــە كۆندا بە 
ئاســـانی تووشـــیان دەبـــوون. نموونـــە: نابـــێ بـــە هیچ شـــێوەیەك بەر 
چـــاوی كۆرپە ببەســـترێت، ئـــەوە لـــە كوردەواریدا زۆر بـــاوە. چونكە 
یەكـــەم جـــار كۆرپەكە چاو هەڵدێنێ كۆنێكشـــنەكانی چاوی دەســـت بە 
گەشـــانەوە دەكەن و پڕۆســـەی بینین دەســـت پێدەكات. بـــە ئەزموون 
ســـەلمێنراوە ئەگـــەر هەفتەیـــەك پـــەڕۆ لەســـەر چاوی كۆرپـــە بێت بە 
شـــێوەیەک کـــە نەتوانێ هیچ ببینێت، دوایی پەڕۆیەكـــە هەڵگرن، ئیتر بە 
درێژاییـــی تەمەنـــی خۆی چاوی بە كار ناكەوێتـــەوە و ناتوانێت ببینێت. 
بـــۆ گـــوێ و بیســـتنیش هەروایـــە. پێچانی كۆرپـــە كـــە)وەک مەلۆتکە( 

گەلێك زیان بە جەســـتەی منـــداڵ دەگەیەنێت و ئـــازاری دەدات.

لـە سـكی دایكـەوە كـە بەهەشـتێكی خەیاڵییـە، كـە لەدایـك دەبێـت و 
دەیپێچـن، ئـەو پێچانەوەیـە پەلبەسـتكردنێكی زۆر بـە ئـازارە جیـا لەوەی 
زۆری  ئازارێكـی  كاتـدا  هەمـان  لـە  دەكات،  تـووش  لەشـی  شـێوانی 
پێدەگەیەنـێ کـە نـەوزاد بـە خـراپ وەریدەگـرێ و بـە نەبوونـی ئاسـایش 
و ئەمانـی ژیانـی خـۆی دەزانێـت. ئەگـەر بـەراوردی بكـەی ئینسـانێكی 
بـاری  حاڵـی  بنوێـت،  بكـەی  ناچـاری  و  بیپێچییـەوە  بهێنـی،  گـەورە 
دەروونـی چـۆن بێـت! بێگومـان كۆرپـە كـە هەسـتیارترە و تواناییەكانـی 

كەمتـرن و تێنـاگات، كاریگەرییەكـی یەكجـار خراپـی بەسـەر مێشـكییەوە 
دەبێـت، چونكـە مێشـك لـەو سـاتەوەی كـە داخیلـی دنیـا دەبێـت، دەسـت 
دەكات بـە تۆماركردنـی دنیـای نـوێ، ئـەو تۆمـارە بـە شـێوەی هـەواڵ بە 
مێشـك دەگات و لەوێـدا جێگیـر دەبێـت، كـە ئایـا خۆشـە یـان ناخۆشـە، 
خۆشـیان دەوێـی یـان نـا، ئـازارت هەیـە یـان خۆشـیت هەیـە. هەڵبـەت 
ئـەو پێچـان و چـاو پێچـان و سـەر پێچـان و لانـك و بلوێـر و ئەوانـە كـە 
بەداخـەوە ئێسـتایش لـە زۆر خێـزان بـە كار دەهێنرێـت، كارێكـی زۆر 
خەتەرناكـە و كاریگەرییەكـی نەرێنـی یەكجـار ترسـناك دەخاتـە سـەر 

كەسـێتیی داهاتـووی كۆرپـە، جـا كـچ بێـت یـان كـوڕ بێـت

وارەم ی �چ
ە�ش �ب

بە كردەوە چۆن پەروەردە دەست پێ دەكەین؟

یەکسانی و وەک یەکدی 

لـــە بەشـــی یەکەمدا باســـی ڕوانگای زانســـتیم كرد بـــۆ پەروەردە، 
بەڵام بە باســـێكی خێرا بەســـەریدا تێپەڕیم. پتر مێژووی پەروەردەم 
لـــە كۆمەڵـــگای مرۆڤایەتیـــدا هێنایـــەوە بەرچـــاو. ڕوانگای زانســـتی 
بریتییـــە لـــەو ڕوانگایـــەی كـــە لـــە ئەنجامـــی لێكۆڵینـــەوەی زانســـتی 
لـــە بـــواری زانســـتەكانی مرۆیـــی، بە تایبەتی پزیشـــكی و پزیشـــكیی 
دەروونـــی، هەروەها لقەكانی دیكەی دەروونناســـی كـــە تەواوكەری 
پزیشـــكیی دەروونین، پێگەیشـــتووە. بە تایبەتی لەم بیســـت ســـاڵەی 
دواییدا كە تێكنۆلۆژیا و زانســـت بە ڕاددەیەكی زۆر سەرســـوڕهێنەر 
پێشـــكەوتوونە و بوونەتـــە هـــاوكاری توێـــژەران و زانایانـــی ئـــەو 
بـــوارە. كەشـــفكردن و ئاوەڵاكردنی دەروونی مـــرۆڤ، ڕەفتارەكانی، 
هـــۆكاری ڕەفتارەكانـــی، لاســـاری و لادانەكانـــی، هۆكاری لاســـاری 
و لادانەكانـــی، پێشـــكەوتن و گەشـــانەوەكانی، ســـەرچاوەكانی ئـــەو 
پێشـــكەوتن و گەشـــانەوە، هەروەهـــا زانایانـــی ئەو بوارە دەســـتیان 
گەیشـــتۆتە ئەناتۆمی یان شـــیكاریی ناوەوەی مێشـــكی مرۆڤ کە بۆ 
هـــەر ڕەفتارێك و باوەڕێـــك، بۆ هەر هەســـت و هەیەجانێكی مرۆڤ 
و حاڵەتەكانـــی دیكـــەی ئینســـان، لە نـــاو مێشـــكیدا شـــوێنی تایبەتی 

خـــۆی هەیـــە، كـــە دۆزراوەتەوە و پێوەنـــدی و ڕژانـــی هۆڕمۆنەكان 
ئەو پڕۆســـانە پێـــك دەهێنن.

ڕوانـــگای زانســـتی ڕوانگایەكـــە پشـــت بـــەم هۆکارانـــە نابەســـتێت 
کـــە لـــە نـــاو کۆمەڵگاکەمانـــدا بـــاوە. وەک پشتبەســـتن بـــە كولتوور و 
دابونەریتەكانـــی نـــاو كولتـــوور، بـــاوەڕە دێرینەكانـــی نـــاو كولتـــوور، 
مێژووی درووســـتبوونی مرۆڤایەتی، مێـــژووی مرۆڤ بۆ مامەڵەكردن 
لەگـــەڵ منـــداڵ و ژن و حاڵەتـــی دووگیانی و ڕۆڵـــی باوكایەتی بە هەند 
وەرناگیرێت. ئەوەی كەوا پشـــتی پێدەبەســـتن، لێكۆڵینەوەی زانســـتیی 
ڕاســـتەوخۆیە. بۆیـــە هـــەر كەســـێک دەیەوێـــت پەروەردەیەكی باشـــی 
منداڵەكانـــی بـــكات، یـــان لە كۆمەڵگادا بەشـــدار بێت لـــە بڵاوكردنەوەی 
ڕۆشـــنبیریی پەروەردەیـــی بـــاش، یان ئەگەر مامۆســـتایە لـــە بوارێكی 
دیكـــەی كۆمەڵایەتیـــدا ســـەروكاری لەگـــەڵ پەروەردەكردنـــی منداڵـــدا 
هەیـــە، دەبـــێ خـــۆی لـــە كاریگەریی مێژوویـــی و كولتـــووری و لە ناو 
كولتووریشـــدا لـــە كاریگەریـــی دیـــن و مەزهەبـــەكان و دابونەریتـــی 
عەشـــیرەتی، خـــۆی دوور ڕابگرێـــت، لە جیـــات ئەوانە هـــەوڵ بدات لە 
ڕوانـــگای زانســـتی تێبـــگات. تێگەیشـــتن لـــە ڕوانگای زانســـتی كارێكی 
ئاســـانە. ئـــەم زەمانە زانســـتەكان، ئەوەی كـــە پێوەندی بـــە پەروەردە 
و بـــە دەروونـــی مرۆڤـــەوە هەیـــە، ڕۆژ بـــە ڕۆژ زیاتـــر دەدۆزرێنەوە 
و دەنووســـرێنەوە و بـــە شـــێوەی جیاجیـــای موحـــازەرە و كـــۆڕ و 
وانەگوتنـــەوە دووبـــارە دەكرێنـــەوە بـــۆ ئەوەی مـــرۆڤ تێیـــان بگات. 
گومانـــی تێـــدا نییە هەركەســـێك لـــە ڕوانگای زانســـتی بۆ پـــەروەردە 
تێنـــەگات، دەبـــێ دڵنیـــا بێت لە پڕۆســـەی پـــەروەردەدا تووشـــی هەڵە 
دەبێـــت. ئـــەو هەڵەیـــە بریتـــی دەبێت لـــە زەبر وەشـــاندنێكی کوشـــندە 
لـــە منداڵەكـــەی. زەبرەكانیـــش ئەوەیە كەســـایەتیی منداڵ دەشـــێوێنێ، 
ئـــەو  دەشـــڵەژێنێ.  هەســـتەكانی  دەكات،  خواروخێـــچ  ڕەفتارەكانـــی 
هەســـتانەی كە منـــداڵ لە کاتی خۆیـــدا دەبێ بە ژینگەیەکـــی خەمڵاودا 
تێپـــەڕن تـــا بـــەو ئەنجامانـــە بگات كـــە دڵنیایـــی دەداتـــێ و دەتوانێ بە 
شـــێوەیەكی ئاســـایی گەشـــەی خۆی بـــكات، هەمـــوو ئەوانـــە گرفتیان 

تێدەكەوێـــت و لەبـــار دەچن و ســـەرەنجام كەســـایەتیی منداڵەكەشـــی 
لەبـــار دەچێـــت. كەســـایەتی كـــە لەبـــار چـــوو، لـــە تەمەنـــی گەورەییدا 
ژیانێكی ســـەخت و ناخـــۆش دەژیێت. ئەوســـا ڕەفتارەكانی نائاســـایی 
دەبـــن، تیپی كەســـایەتی لەوانەیە بە جۆرێك هەڵكەوێـــت كە دەوروبەر 
تەحەمموولی نەكەن و هەروەها خۆیشـــی ئازار بخوات. نەخۆشییەكانی 
دەروونـــی زۆرن، دەرگایـــان لەســـەر دەکرێتـــەوە ئینجا هـــەر منداڵە و 
بەپێـــی بارودۆخی ژیانی و ئەو ڕێڕەوەی پێیدا دەڕوات دەســـت دەکات 
بـــە چەمانـــەوە. ئەو كەســـانەی كـــە لە دەوروبـــەری منداڵەکـــەن و ئەو 
ڕەفتارانـــەی لەگەڵی دەکەن و ئەو گوفتارانەی پێی دەگوترێن، شـــوێنی 
ئاگالێبـــوون و بەخێوكردنـــی، دەشـــێت هەموو ئەوانە هەســـتی جیاجیا 
بـــە كۆرپـــە و منداڵ بدەن، كەســـایەتی بـــە جۆرێك درووســـت بێت كە 
لـــەرزۆك و بـــە گومـــان و شـــێواو بێت و متمانـــە نەكات نە بـــە دنیا و 

نە بـــە دەوروبـــەر و نە بـــە خۆی.

نـــەوزاد کـــە لەدایـــک دەبێ بـــە حوکمی غەریـــزە و ئـــەو ئامادەییەی 
لـــە ســـکی دایکـــدا پەیـــدای کـــردووە، بـــە داوی خـــواردن و ئارامـــی و 
لـــە باوەشـــگرتندا دەگـــەڕێ. بۆیـــە دایـــک بـــۆ نـــەوزاد نـــەک زەروری 
بەڵکـــو حەیاتییـــە تـــا بتوانێ بـــەو ئاشـــناییەی لەگـــەڵ ئـــەودا هەیەتی، 
پێویســـتییەکانی بەردەوامیی خـــۆی دابین بکات. نەوزاد لـــەو قۆناغەدا 
هیـــچ جیاوازییەک لـــە نێوان خۆی و دایکیدا نـــاکات، بۆیە هەردووکیان 
بـــە یەکســـان دەبینـــێ. کاتێـــک شـــیر دەخـــوات بـــە مەمکـــی دایکـــەوە 
دەنووســـێت، ئەگـــەر ســـاتێک لێـــی دوور کەوێتـــەوە وا دەزانـــێ خۆی 
دەمـــرێ و ژیان بـــەردەوام نابێـــت، بۆیە زۆر بە گـــوڕ دەگریێت. دایک 
دەبـــێ هەمیشـــە لـــە تەنیشـــت کۆرپەکـــەی ئامـــادە بێت، کـــەی لە خەو 
هەڵســـا بیگاتێ و شـــیری بداتێ. ئەو نەوزادانەی دایکیان درەنگ پێیان 
ڕادەگـــەن هەســـت بە ئاســـایش ناکـــەن و قودرەتـــی ژیانیـــان لەلا کەم 
دەبێتـــەوە. بۆیـــە چـــواردە مانگـــی یەکەمی ژیانـــی نەوزاد یەکســـانییە 
لەگـــەڵ دایـــک و بەبـــێ ئـــەوە ناژیـــێ. لـــە تەمەنـــی چـــواردە مانگـــی 
بەســـەرەوە لە تێگەیشـــتنی یەکســـانی پاز دەدات بۆ چەسپەندەیی. لەو 

تەمەنـــدا بـــۆ ئـــەوەی دایکی لای خـــۆی بهێڵێتەوە، تووند بـــە دایکییەوە 
دەنووســـێ و نایەوێ لێی دوور بکەوێتەوە. ئەگەر دایک منداڵ بە تەنیا 
بەجـــێ بێڵێـــت وەک دڕاندنی منـــداڵ وایە، چۆن پارچەیـــەک قوماش لە 
ناوەڕاســـتەوە دەدڕێـــت منداڵیش لەگـــەڵ دایکیدا ئاوهای بەســـەر دێت. 
تـــرس و بێ ئاسایشـــی و نەخـــواردن لە منداڵدا زیـــاد دەکات و بناغەی 

کەســـایەتییەکەی پـــڕ لە نەخۆشـــیی دەروونیی جۆراوجـــۆر دەکات.

جـــا ئەوانـــە هەموویان لە یەك كەســـدا كـــۆ نابنەوە، جـــاری وا هەیە 
هەمـــوو شـــێواوییەكان ئەگـــەر لـــە منداڵێكـــدا كـــۆ ببنـــەوە، لەوانەیە لە 
گەورەییـــدا توانای بەردەوامیی ژیانی نەبێت. هەر ئەوەشـــە ژمارەیەك 
كەس هەن هەرچیی بارودۆخی باشـــیان بۆ دەڕەخسێنرێت و هاوكاری 
دەكرێـــن، بـــەڵام توانـــای بەردەوامیی ژیانیـــان نییە و ســـەرەدەری لە 
خۆیـــان ناکـــەن. بەداخەوە ژمارەیەك لەوانە پەنا بۆ نەهێشـــتنی خۆیان 
دەبـــەن یـــان زۆر بە ئاســـانی خێـــزان تێـــك دەدەن و پێوەندییەكانیان 
دەپچڕێنن. زۆر بە ئاســـانی ئازار بە خەڵـــك و خۆیان دەگەیەنن. جا لە 
بەشـــەكانی دادێت باسی تیپەكانی كەســـایەتیی مرۆڤیش دەكەم. ئەوانە 
هەمووی لە ڕوانگای زانســـتییەوە شـــیی كراونەتەوە. سەرچاوەكانیان 
دیـــاری كـــراون، بۆیـــە ئەگـــەر دایك و بـــاوك یان هەر كەســـێكی دیكە 
لە بواری پەروەردەدا كار دەكات، مامۆســـتایە)هەروەها مامۆســـتایانی 
زانكۆیـــش( شـــارەزاییەكی باشـــیان لـــە پـــەروەردە هەبێـــت، دەتوانـــن 
یارمەتییەكی پەروەردەكردنی باشـــی منـــداڵ و دواتر مێرمنداڵ و گەنج 
بـــدەن. چونكە ئێمە ســـێ قۆناغمان لەپێشـــە: قۆناغـــی كۆرپەیی، دوای 
ســـاڵونیوێك دەبێـــت بە منـــداڵ. لە دوو ســـاڵییەوە بۆ حەوت ســـاڵ، لە 
تەمەنـــی حەوت ســـاڵ بۆ دوازدە ســـاڵ پێـــی دەگوترێـــت منداڵی كامڵ 
و ســـەرەتای نەوجەوانـــی دەســـت پـــێ دەكات، ئـــەوەی پێیدەگوترێـــت 
هـــەرزەكار و لـــە تەمەنی دوازدە بۆ هەژدە ســـاڵی، تەمەنی هەرزەكاریی 
نەوجەوانییە، كە زۆر هەســـتیارە و درووســـتبوونی كەسایەتیی كۆتاییی 
ئـــەو منداڵەیـــە. پاشـــی ئەوە لە تەمەنی هەژدە ســـاڵی بۆ ســـەرەوەیە كە 

تەمەنـــی گەنجایەتی دەســـت پێ دەكات. 

ئـــەو قۆناغانـــە ڕەفتـــار و زانیاریـــی تایبەتـــی خۆی دەوێـــت، جۆری 
ئامادەكردنـــی ژینگـــە و دەوروبەر لەو قۆناغانەش لـــە دایك و باوكەوە 
دەســـت پـــێ دەکات. ڕوانـــگای واقیعبینانـــەی لەســـەر بنەمای زانســـت 
مشـــتومڕ هەڵناگـــرێ، وەك هەموو زانســـتەكانی دیكە دەبێ تەســـلیمی 
بیـــن. ئەمە بەو مانایە نییە پەروەردەكردنی منداڵ و هەڵســـوكەوتكردن 
لەگەڵ دەروونی ئینســـان بەو وشـــكوبرنگییەی زانست بێت، وەك چۆن 
مامەڵـــە لەگـــەڵ نەخۆشـــیی دڵ و گـــەدەدا دەکرێت یان كاتێك دەســـت 
و قاچ تووشـــی برینداری و شـــكان دەبێت، ڕاســـتەوخۆ ئـــاوا مامەڵەی 
لەگەڵـــدا ناكرێـــت. بەشـــێكی ڕاســـتەوخۆ ئاوا زانســـتییە و بەشـــەكەی 
دیکەشـــی ڕەفتـــار و گوفتـــارە تایبەتمەندیـــی ئینســـان و گەشـــەكردنی 
مێشـــكە. مێشـــك جیاوازی هەیـــە لەگەڵ هەمـــوو ئەندامەكانـــی دیكەی 
جەســـتەی مـــرۆڤ، مێشـــك لـــە ملیـــاران خانـــە پێـــك دێـــت، زیاتـــر لە 
ســـێ ملیـــار و نیـــو كۆننێكشـــن واتا خاڵـــی پێوەنـــدی هەن، كـــە دەبێ 
هەموویـــان كاری خۆیـــان بكەن، ئەمانـــە لە كاتی خۆیـــدا و لە زەمەنی 
خۆیـــدا، لـــە شـــوێنی خۆیـــدا دەبـــێ بجووڵێندرێـــن و بهاروژێندرێـــن، 
بگەشـــێندرێنەوە، بـــۆ ئەوەی منـــداڵ لەگەڵ دنیای دەرەوەدا ئاشـــنا بێ. 
كاتێـــك لە ســـكی دایكـــی دەردەچێت لە بەهەشـــتێكی خەیاڵییـــەوە دێتە 
دنیایـــەك كە ســـەرما و گەرما و ســـەختی و ناخۆشـــی تێدایـــە، كۆرپە 
یەكەمیـــن هەســـتی سرووشـــتیی خـــۆی بـــە کار دەخـــات ئەوەیـــە ئایا 
ئـــەو ئاسایشـــەی نـــاو ســـكی دایكی لێـــرە لـــە دەرەوەش بـــۆی دابین 
دەکرێت؟ هەســـتەکانی بە کار دەخاتە گەڕ، وەك برســـییەتی و ســـەرما 
و ژان و خۆشـــی، گەرمـــی. هەروەهـــا پێویســـتییەکانی ژیانـــی دەوێ 
وەك: دەوروبـــەری ئارام، هاوارنەكردن بەســـەریدا، ئەمە ڕاســـتەوخۆ 
هەســـتی پێدەكات. لە هەســـتەوە ئینجا ئیحســـاس و خەیاڵ وردە وردە 
درووســـت دەبـــن، دوای ئـــەوەی بە هێواشـــی هەیەجـــان و هەڵچوونی 
منـــداڵ دەســـت پـــێ دەكات، وەك پێكەنین یان گریـــان، هاواركردن یان 
گـــڕوگاڵ، خۆدوورگرتـــن یان تێكەڵبوون، زۆر شـــتی تریـــش كە لێرەدا 

ناكـــرێ هەمـــووی ئاماژەی پـــێ بكرێت.

ئـــەو تایبەتمەندییـــەی گەشـــەی خێـــرا و دابەشـــبوونی شـــوێنەکانی 
مێشـــكی مرۆڤ كە لە هەفتەی یەكەمەوە دەســـت پێدەكات و لە تەمەنی 
هـــەژدە ســـاڵیدا كامـــڵ دەبێـــت. لـــە ڕووی فســـیۆلۆژیی جەســـتەییەوە 
منـــداڵ لـــە تەمەنی هەشـــت ســـاڵیدا كامڵ دەبێـــت، هەموو بەشـــەكانی 
لەشـــی درووســـت دەبن. منداڵ لە هەشت ســـاڵییەوە ئامادەیی تەواوی 
دەبـــێ بـــۆ خوێنـــدن. بـــۆ ناســـینی تواناییەكانـــی، ڕەفتارەكانـــی وردە 
وردە دەردەكـــەون كـــە چۆنـــن، كەموكوڕییەكانی دەردەكـــەون. ئەگەر 
نەخۆشـــیی دەروونی هەبێـــت وردە وردە دەردەکـــەوێ و، ئەگەر زۆر 
ســـاغ بێـــت یـــان )كە منداڵـــی لـــەو بابەتـــەش هەنـــە( ئەویـــش تواناییە 
تایبەتییەکانی خۆی نیشـــان دەدات. بۆیە دەڵێن تا هەشـــت ســـاڵی زۆر 

زۆر گرینگـــە منـــداڵ بە شـــێوەیەكی زانســـتیانە پـــەروەردە بكرێت.

مێشـــكی ئینســـان لـــە ســـێ ســـاڵی یەكەمـــدا %80ی پڕ دەبێتـــەوە. لە 
ســـێ ســـاڵی تا هەشـــت ســـاڵی كات یان زەمەن لای منداڵ زۆر خاوە، 
بە هێواشـــی دەڕوات. بە شـــێوەیەكی ئەوتۆ بەراورد كراوە كە بیســـت 
ســـاڵی یەكەمـــی تەمەنی هەمـــوو کەس لـــە منداڵییەوە تـــا گەنجایەتییە، 
لـــە ڕووی زەمانییـــەوە بەرابـــەر بە شەســـت ســـاڵ ژیان. بۆیـــە دەبێ 
هـــەر ســـەعاتێك و هەركاتێـــك و ڕەفتارێك بۆ منداڵ حیســـابی تایبەتی 
بـــۆ بكرێـــت. %80ی مێشـــكی منـــداڵ هەســـت و هەیەجـــان تـــا تەمەنی 
هەشـــت ســـاڵی پـــڕ دەبێتـــەوە. %20ی مێشـــك لـــە هەشـــت ســـاڵییەوە 
هەمـــوو تەمـــەن دەمێنێتـــەوە. لـــەو %20 ە %16ی تـــا تەمەنـــی هەشـــت 
ســـاڵی پـــڕ دەبێتەوە، واتا %4 بـــۆ هەموو تەمەنی مـــرۆڤ وەک زاكیرە 
دەمێنێت. بۆیە كەســـایەتیی مرۆڤ تا تەمەنی هەشـــت ساڵی درووست 
دەبێت. ئەوكاتە دەتوانرێ كۆمەڵگایەكی تێگەیشـــتووی ســـاغ و ســـەلیم 
درووســـت بكرێ كە لە یەك مانگەوە تا هەشـــت ســـاڵە، ئینســـانی باش 
درووســـت بكـــرێ و بارودۆخی باش و تێگەیشـــتنی زانســـتیانە هەبێت 

بـــۆ پەروەردەكـــردن و فێركردنی منداڵ. 

تەندرووســـتی و دەروونییـــەوە، شـــاد  لـــە ڕووی  ئینســـانی ســـاغ 

و ئومێـــدەوار و گەشـــبینە، ئـــەوە لـــە یـــەك مانگەوە تا هەشـــت ســـاڵە 
درووســـت دەكرێـــت. بـــە پێچەوانـــەوە ئینســـانی بێئومێـــدی بێئیرادەی 
ڕەشـــبینی نەگونجـــاو لـــە ڕووی ڕەفتـــار و بـــاوەڕەوە شـــەل و كوێر، 
هـــەر لەو تەمەنەدا درووســـت دەكرێت. کەواتا منداڵ تا هەشـــت ســـاڵە 
درووســـت دەكرێـــت یـــان وێـــران دەكرێـــت. ڕێـــگای دیكـــە نییـــە. ئەو 
مێـــژووەی كە ئێمەی کـــورد و ڕۆژهەڵاتی لـــە پەروەردەكردنی منداڵدا 
هەمانـــە، مێژوویێكە لەســـەر نەزانـــی دامەزراوە. لە كۆنـــدا وایاندەزانی 
مێشـــكی منداڵ بەقەد مێشكی ئینســـانی باڵغ و گەورە كامڵە، تەنیا عیناد 
دەكات یـــان وایاندەزانـــی كامڵ و تەواوە، تەنیا دەبـــێ پڕ بكرێتەوە، جا 
چـــۆن پڕی بكەیـــەوە ئاوها دێت. هەركەســـە لەســـەر تەجرەبەی خۆی 
و ئـــەو بۆماوەیییـــەی لـــە خێزانـــی خۆیـــەوە بـــۆی هاتـــووە، هەروەها 
ئـــەو باوەڕانـــەی لـــە ڕووی ئایینـــی و کولتوورییەوە بـــۆی دەهاتن بە 
كەیفـــی خۆی كەم و زیـــاد و تەركیبی یەكتری دەكـــردن و ڕوانگایەكی 
شـــڕ و شـــەپڕێوی ســـەقەت بۆ پەروەردەکردنـــی منداڵەکانیـــان لەلای 
بـــاوك و دایـــك درووســـت دەبـــوو. هەربۆیەش لـــە مێـــژوودا هەتاكو 
پەنجـــا ســـاڵ بەر لـــە ئێســـتا، بیركردنەوە لە ئینســـانی ســـاغ زۆر زۆر 
زەحمـــەت بـــوو. هەتا ئەگەر منـــداڵ بە تواناییەكـــی ژێنەتیكی زۆر باش 
و سەلامەتیشـــەوە لەدایـــك بووبا، لە ڕووی پـــەروەردە و فێركردنەوە 

ئـــەو زەمینەیـــە نەبوو كە بگەشـــێتەوە.

لە تێگەیشـتنی واقیعبینانەی ئەم ڕۆژگارەدا، خاوەندارێتی و مڵكایەتی 
بەسـەر منداڵـەوە كۆتایـی دێـت. بـاوك و دایـك ئەركـی سـەر شـانیانە كە 
منـداڵ بـاش بەخێـو بكـەن، باشـی فێـر بكـەن، باشـی پـەروەردە بكـەن. 
و  زانسـت  بەدواداچوونـی  لـە  پـڕ  واتـا  زانسـتی،  مانـای  بـە  »بـاش« 
زانیاریـی ڕۆژانـە. سـاڵانە زانیاریـی نـوێ دەكەوێتـە سـەر ئـەم بـوارە، بە 
ڕاهێنانـی خۆیـان لـە ڕووی ڕەفتارییـەوە دەتوانن ئارام و گونجاو لەگەڵ 
منداڵـدا ڕەفتـار بكـەن. بیـر لـە تەمبێكـردن و لێدانـی منـداڵ نەكرێتـەوە، بە 
هیـچ شـێوەیەك منـداڵ بـە لێـدان یـان تەنبێكـردن پـەروەردە وەرناگرێـت 
و شـتێك فێـر نابێـت. بـە پێچەوانـەوە، منـداڵ بـە لێـدان وێـران دەبێـت، 



ە دەست پێ دەكەین؟دپەروەر  چۆنە -بەكردەو ەمرچوا بەشی

45

لـە بەرانبـەر ڕەفتـاری خەشـن و زبـری دایـك و بـاوك یـان دەوروبـەر، 
منداڵ وا تێدەگات كە ئەم دنیایە هیچ ئاسایشی تێدا نییە و كەس ئەوی 
خـۆش نـاوێ. وا لـە مێشـكی تۆمـار دەبێـت كە هەموو مرۆڤـەكان خراپن 
و ژیـان هیـچ مانایەكـی نییـە جگـە لـە سـەختی، ئـەو سـەختییانە هیـچ 
مانایەكیـان نییـە كـە لـە پێناویـدا سـەختییەکە هەڵیبگـری. بۆیـە كە گەورە 
دەبێـت ئـەو مرۆڤانـە بـە شـێوەی جیاجیـا زیـان بـە خۆیان و بـە كۆمەڵگا 
دەگەیەنـن. دەبـێ بزانـن بـە خشـوونەتی گووتەنـی بـە دەنگـی بـەرز كـە 
بەسـەر منداڵـدا هـاوار دەكـرێ، كـە بێدەنـگ دەبێـت، واتـا سیسـتەم و 

مێشـك دەكوژێنێتـەوە هیـچ وەرناگرێـت. 

ئەگـــەر لـــە تەمەنـــی خـــۆی زیاتـــر ڕەفتـــار و زانیـــاری بەســـەردا 
بســـەپێنرێت دیســـان دادەمێنێـــت، دامانی واتـــا قەپاتكردنی مێشـــك كە 
هیـــچ وەرناگرێت. كاتێك منداڵ ڕاهات لەســـەر قەپاتكردن و داخســـتنی 
سیســـتەمی مێشكی خۆی، منداڵێك دەبێت هیچ متمانەی بە دەوروبەری 
نامێنێت، ئامادەییی تێگەیشـــتنی هیچ شتێكیشـــی نابـــێ. زانایانی بواری 
دەرووندرووســـتی و پزیشكیی مێشـــك، نموونە بە ئاژەڵەكان دێننەوە: 
هیـــچ ئاژەڵێـــك نییـــە بـــە لێـــدان دەســـتەمۆ كرابێـــت. بەپێچەوانەوەیە، 
هەمـــوو ئاژەڵەكان بـــە ڕەفتاری نەرم و بە پادداشـــت، واتا بە خواردن 
پێـــدان و نەوازشـــكردن دەســـتەمۆ دەبـــن و ئـــەو ڕەفتارانـــە دووبارە 
دەكەنـــەوە كە زۆر جار لە ســـێرك و ماڵەوە كەســـەكان لە ئاژەڵەكانی 
خۆیـــان دەوێت. هەمان سرووشـــتیش لە مرۆڤدا هەیـــە، چونكە مرۆڤ 
لە پێشەكیشـــدا بەشـــێكە لەم سرووشتە، بەشـــی هەرەزۆری لە ڕووی 
بایلـــۆژی و زیندەوەرناســـییەوە ملكەچی یاســـاكانی سرووشـــتە. وەك 
هەمـــوو ئاژەڵ و دارودرەختی ئەم دنیایەیە. تەنیا لە بەشـــی مێشـــك و 
بیركردنەوە و ژیانی كۆمەڵایەتییە كە قۆناغی دووەمی ئینســـان دەست 
پـــێ دەكات كە بریتییە لـــە ژیانی كۆمەڵایەتـــی و تایبەتمەندییەكی دیكە 
بـــە مـــرۆڤ دەدات كە جیاوازە لە بەشـــەكەی دیکەی سرووشـــت. هەر 
ئەوەشـــە ئاژەڵـــەكان و درەخـــت و گیاكان بە ناســـنامەی كامڵی خۆیان 
لەدایـــك دەبـــن. واتا كە بەچكەیـــان دەبێت یان تۆیان دەڕژێت و شـــین 

دەبـــن، پاش ماوەیەكـــی دیاریكراو دەبێتە ئەو ئاژەڵـــە یان ئەو درەختە 
یـــان ئەو گیا و گوڵە كـــە چاوەڕوان دەكرا، تەنیا ئـــاودان و ئاگالێبوون 
و ســـەرما و گەرمای گونجاوی دەوێت. هیچ پـــەروەردە و فێركردنیان 
ناوێـــت. بـــە پێچەوانـــەوە، مرۆڤ لـــەوە جیاوازە. مرۆڤ جـــاری یەكەم 
لـــە دایـــك دەبێ، ئینســـان نییـــە، وەك وجـــوود لەدایك دەبێـــت، دوایی 
پـــەروەردە وەردەگرێت. وەكو وجوود و وەكو جەســـتەیەكی بەشـــێك 
لـــە سرووشـــت لەدایـــك دەبێت كە ئامادەیـــی تێدایە بكرێت بە ئینســـان 
و لـــە پڕۆســـەی بەخێوكردن و فێركـــردن و پەروەردەكردنە كە دەبێتە 
مـــرۆڤ. نموونـــەی ناســـنامەنەبوونی مـــرۆڤ لەگـــەڵ لەدایکبوونیدا لە 
مێـــژووی مرۆڤایەتیـــدا زۆرن. لـــە لێكۆڵینـــەوەی مێـــژووی دەروونیدا 
زۆرن ئـــەو منداڵانـــەی كەوتوونەتە ناو جەنگەڵ و ئاژەڵ و دارســـتان، 
یـــان وەك تاقیكردنەوە نەیانهێشـــووە لەگـــەڵ مرۆڤەكانی دیكەدا تێكەڵ 
بـــن و گوێیان لە قســـە ببێـــت، بۆیـــە نەبوونەتە مرۆڤ، نـــە زمان باش 

فێربوونـــە، نە ڕەفتاریـــان لە ئاژەڵ زۆر جیـــاواز بووە. 

منـــداڵ لـــە تەمەنـــی دوازدە ســـاڵییەوە دەبێتـــە خاوەنـــی ناســـنامەی 
ئینســـانیی خۆی، ئەو ســـیفەتانەی لێ دەردەکەون كە ئینســـان هەیەتی. 
منـــداڵ دەبـــێ لە یەك مانگییەوە تا دەگاتە هەژدە ســـاڵی، لە پڕۆســـەی 
پەروەردەدا هەمیشـــە پشـــتیوانی بكرێت. ئەركی ئینســـان بە گشـــتی و 
ئـــەو دەوروبـــەرەی كە پـــەروەردەی دەكەن وەك قوتابخانـــە و دایانگا 
و باخچـــەی ســـاوایان و شـــوێنەكانی یاری، ئـــەو دائیرەیەش بچووكتر 
بكەینـــەوە وەكـــو مـــاڵ و دایـــك و بـــاوك و ئەگـــەر خوشـــك و بـــرای 
گەورەتـــری هەبـــن، ئەركی ئـــەوان ئەوەیە هەمیشـــە پشـــتیوانی منداڵ 
بـــن، هەمیشـــە ئارامـــی بۆ درووســـت بكەن، هەتـــا ئەگەر هەڵـــە بكات، 
هەڵـــەی گـــەورەش بكات، جاری یەكەم پشـــتیوانی بكەن، بـــەو مانایەی 
بیپارێـــزن و كەشـــێكی ئارامـــی بۆ درووســـت بكـــەن، دواتـــر یارمەتی 
بـــدەن بـــۆ ئـــەوەی بزانێـــت چ شـــتێك زیانی پـــێ دەگەیەنێـــت و ئەگەر 
جارێکـــی دیکە نەیكاتەوە خۆشـــیی پێدەگەیەنێت. منداڵ پێویســـتە وەك 
خـــۆی ڕەفتـــار بكات، پێویســـت نـــاكات هیـــچ كەتەلۆگێك بـــۆ ڕەفتار و 

هەڵســـوكەوت لای دایـــك و بـــاوك هەبێت. منداڵ بە سرووشـــتی خۆی 
جووڵـــە دەكات، دەتوانێـــت وردە وردە فێـــری خـــواردن بێـــت، ئەگـــەر 
ئاسایشـــێكی باشـــی بۆ دابیـــن بكرێ، هەمیشـــە یاریی لەگـــەڵ بكرێت، 
زۆر نـــازی بدرێتـــێ، دەســـت بە پشتەســـەری دابهێنرێت، كـــە من ئەوە 

بە وشـــەی نازپێدان مانـــا دەكەم.

نازپێـــدان زۆر پێویســـتە، چونكـــە ئـــەوە هاوســـەنگیی كیمیـــاوی و 
فیزیایـــی و دەروونی و هاوســـەنگیی پڕۆســـەی ناو مێشـــكی منداڵیش 
درووســـت دەكات. بۆیە پێویســـتە جگە لە یاریـــی لەگەڵكردن، زۆر ناز 
بكرێت، دەســـت بەســـەر و پشـــتیدا بهێنرێت، هەروا بە هەموو لەشـــیدا. 
دەبـــێ ئەو ڕەفتـــارە کاتی نەبێ و بـــەردەوام بێت، چونكـــە لەو ڕێیەوە 
ئـــەو ســـێ ملیار و نیو كۆننێكشـــنەی لە مێشـــكیدا هـــەن دەبوژێنەوە و 
شـــوێنی خۆیـــان دەگرن و دەســـت دەكەن بـــە ئەنجامدانـــی ئەركەكانی 
خۆیـــان كە یارمەتیدانی جەســـتەی مرۆڤە بۆ ئەوەی ســـەلامەتی خۆی 

دابیـــن بـــکات، باش لـــە دەوروبەر تێبـــگات و باش ڕەفتـــار بكات.

واز لـــە منـــداڵ بێنـــن بـــا بگـــری، پێبكەنێت، خۆشـــحاڵ بێـــت، ناڕازی 
بێـــت. ئەوانـــەی لە ماڵـــەوە منداڵیان هەیـــە، بڕیاریانداوە منـــداڵ گەورە 
بكـــەن، دەبـــێ پێشـــەكی خۆیان ئامـــادە بكەن، بـــە جۆرێـــك ماڵەكەیان 
ڕێـــك بخـــەن كە زیانی گیانی بـــە منداڵەكە نەگەیەنێ، بـــەڵام ئەم منداڵە 
بـــە كەیفـــی خـــۆی بـــەو ژوورانـــەی كـــە لێیەتـــی دەگـــەڕێ، تێكوپێكی 
دەدات، كەشـــفی دەكات، تێكەڵـــی دەكات، ســـەر بـــە هەموو شـــوێنێكدا 
دەكات. دایـــك و بـــاوك تەنیـــا دەبـــێ ئاگایـــان لێـــی بێـــت تـــا زیـــان بە 
خـــۆی نەگەیەنێـــت. هەڵبـــەت جـــاری وایـــە زیان بـــە مـــاڵ دەگەیەنێت، 
شـــت دەشـــكێت و شـــتەكانی ناو ماڵ تێك دەدات. هەر لەم قۆناغەدایە 
منـــداڵ نابـــێ ناچـــار بە جۆرێك لـــە یاری بكرێـــت كە حەزی لـــێ نییە، 
یـــان كەســـوكار و دایـــك و بـــاوك و ئەوانـــەی دەوروبەری بـــە كەیفی 
خۆیـــان هەڵســـن یاریی پـــێ بكـــەن، هەڵیپەڕێنن و ماچی بكـــەن، ئەوانە 
هیـــچ پێویســـت نییـــە. منـــداڵ نـــە حەزی لـــە ماچكردنـــە، نە حـــەزی لە 

هەڵپەڕاندنـــە. ئەو جـــۆرە هەڵپەڕاندنەی لە ناو كۆمەڵـــگای كوردەواریدا 
هەیـــە منـــداڵ دەتۆقێنێت. هیـــچ منداڵێك نییـــە كاتێك كـــە هەڵیدەپەڕێنن 
پێبكەنێـــت، هەندێـــك جاریش كـــە پێدەكەنێت ئەوە ترس و هیســـتریایە، 
چونكـــە پەیامـــی زۆر هەڵە بە مێشـــكی منداڵ دەدات، پەیامی مەترســـی 
و خەتـــەری پێـــدەدات. ئـــەم هەڵپەڕانـــدن و ماچكـــردن و جـــاری وایە 
یاریكردنـــە توونـــدەی لەگـــەڵ منداڵـــدا دەكرێـــت، گـــەورەكان بۆخۆیان 
زیاتـــر پێویســـتیانە و ئـــەو منداڵـــە لێـــی بێـــزارە. ئـــەوە بێمتمانەیـــی و 
پەیامـــی هەڵە لە مێشـــک و كەســـێتیی منداڵەكەدا درووســـت دەكات كە 

لـــە گەورەییدا لێـــی دەردەكەوێت. 

منـــداڵ پێویســـتە وەكو خـــۆی یاریی بـــكات و هاویـــاری هەڵبژێرێت. 
نابـــێ ناچـــار بكرێـــت لەگـــەڵ هیچ كـــەس یاری بـــكات کە خـــۆی حەز 
نـــەکات. هەربۆیـــە ئەگـــەر دایـــك و بـــاوك ئـــەو زانیاری و ئەو شـــێوە 
پەروەردەیـــە نەزانـــن و خۆیـــان ڕانەهێنن، وەك دایـــك و باوكی نەزان 
و شکســـتخواردوو، منداڵـــی ســـەقەت و شـــێواو بـــار دەهێنـــن، كـــە لە 
گەورەییـــدا نـــە منداڵەكـــە تـــام لـــە ژیـــان دەبینـــێ، نـــە دایـــك و باوك 
دەحەســـێنەوە. ئازاری زۆری دایك و باوكانـــی كۆمەڵگای كوردەواری 
ئەوەیـــە دەڵێـــن: تا منـــداڵ گەورە نەبێـــت داخت ناداتێ. ئـــەو داخە هیی 
پـــەروەردەی هەڵـــەی دایـــك و باوكـــە بـــۆ منداڵـــەكان. لـــەوەوە دەڵێن 
منداڵ بە ســـتوونی گەشـــە دەكات. لەشـــی گـــەورە دەبێـــت، دەگۆڕێت، 
ئەگـــەر ســـاغ و ســـەلامەت بێ بەهێز دەبێـــت. بەڵام بە ئاســـۆیی )افقی( 
پـــەروەردە دەكرێـــت و ئامادە دەكرێـــت. واتا مێشـــكی خانەكانی خۆی 
پـــڕ دەكات لـــە زانیاری و تێگەیشـــتن و جۆری ڕەفتار و لە پڕۆســـەی 
بیركردنـــەوەی بـــاش، هەڵبـــەت ئەگـــەر بـــە باشـــی پـــەروەردە بكرێت. 

پێچەوانەكەشـــی ئـــازارە ئەگەر بـــە هەڵە پـــەروەردە كرابێت.

تایبەتمەندیی مێشـــک لەوەدایە و لایەنێکی سەرنجڕاکێشـــی چۆنیەتیی 
ئینســـانیەتی مرۆڤە، ئەو تایبەتمەندییەی مێشـــكە لە سرووشتی ئاژەڵان 
جیامـــان دەكاتـــەوە. لەوەیە منـــداڵ وەك جەســـتە لەدایك دەبـــێ، بەڵام 

ناســـنامەی ئینســـانیی خۆی لە پەروەردەدا وەردەگرێ. ئێمە پێچەوانەی 
ئاژەڵ و درەختەكانین كە هەر لەگەڵ لەدایكبوونیان ناســـنامەی خۆیان، 
واتا وەســـف و سرووشـــتی حەیوانییان دەردەكەوێت. هەربۆیەشـــە كە 
بەچكـــەی ئینســـان )كۆرپـــە( زوو لەدایـــك دەبـــێ. چونكە دایك لەســـەر 
دوو پـــێ دەڕوات، ناتوانێ ماوەیەکی درێژتر لەســـەر پێ بوەســـتێ بۆیە 
بەشـــێكی زۆری تەواوبوونی مێشـــك و جەســـتەی کۆرپە لە دەرەوەی 
ســـكی دایكـــدا کامڵبوونـــی خۆی وەدەســـت دێنـــێ. ئەوە پێویســـتی بەو 
زانیـــاری و ئاگالێبـــوون و ڕەفتارانەیـــە كـــە بـــە ئەزموونـــی زانســـتی 
ســـەلمێنراون بـــۆ پێگەیاندنی منـــداڵ. جا ئەوەیە منداڵ كە بە جەســـتەی 
خـــۆی ئـــاگات لێـــی ببـــێ و گەشـــە بـــكات و بەهێـــز دەبـــێ و جووڵەی 
خـــۆی دەگۆڕێت. دەبێ بە مێشـــكی خۆیشـــی پێبگات بۆیـــە ژینگەیەكی 
باشـــی دەوێ و نابـــێ گوشـــاری بـــدرێ و ئـــازاری بـــۆ بێت. پێویســـتە 
ئـــازاد بكرێ، قســـە و یاری لەگـــەڵ بكرێت و میهرەبانـــی بدرێتێ، خۆی 
یارییەكانـــی هەڵبژێرێت، خـــۆی برادەرەكانی و ئەو شـــوێنەی دەیەوێت 
هەڵیبژێرێت، ئەو شـــوێنەی دەیەوێت كەشـــفی بكات. سرووشـــتی منداڵ 
وەك سرووشتی سەگ و پشیلە وایە كە هەرچی كون و قوژبنی ماڵ و 
ژینگەی خۆی كەشـــف دەكات، ئـــەو یارییانەی هەیەتی لێكیان دەكاتەوە. 
زۆر دایـــك و بـــاوك وا دەزانن منداڵەکەیان حـــەزی لە خراپكردنە، بەڵام 
بـــە پێچەوانـــەوە ئەوە حەزی لـــە كەشـــفكردنە، بۆیە دەبـــێ لێی گەڕێن 
بۆخـــۆی یارییەكانـــی خۆی لەبەریـــەك دەربێنێت، ئەگـــەر توانی تێكیان 
بخاتـــەوە ئەوە باشـــە، ئەگـــەر نەیتوانی دەكـــرێ هـــاوكاری بكرێت یان 
هـــەر ئاوا بەجـــێ بهێڵرێت. زۆر ئاســـاییە منداڵ بن مێـــز و مۆبڵ و پەنا 
و پەســـیوی ماڵ خۆی لێ بشـــارێتەوە و بچێتە بنیـــان. ئەوانە هەمووی 
بـــۆ ئـــەو پێویســـتن و نابێ بە هیـــچ شـــێوەیەك ڕێی لێ بگیرێـــت، تەنیا 

دەبێـــت ئاگاداری بـــن زیانی جەســـتەیی پێ نەگات.

لێـــرەدا پێویســـتە ئاماژە بە ســـێ چەمـــك بكەم. لە ئاژەڵانـــدا غەریزە 
ناوەنـــدە  زانســـتیی  لێكۆڵینـــەوەی  دەرئەنجامـــی  لـــە  ئێســـتا  هەیـــە، 
ئـــەو دەرەنجامـــەی  پێشـــكەوتوو گەیشـــتوونەتە  زانســـتییەكانی زۆر 

مـــرۆڤ وەكـــو ئـــاژەڵ خاوەنی غەریـــزە نییـــە، بەڵكو خاوەنـــی درایڤ 
یـــان بگێـــڕ یـــان ســـایقە. واتـــا هەمان حـــەزی هەیـــە، بـــەڵام گۆڕانێكی 
بەســـەردا هاتووە كە پێوەندییەكی نزیكتری لەگەڵ عەقڵ بۆ درووســـت 
بـــووە. ئـــەم ســـێ درایڤەی كـــە ئینســـان هەیەتی: ســـێکس، ئاســـایش، 

خۆسەلماندن.

غەریـــزە بریتییە لە حەزێك كە ئامانجێكی دیاریكراوی هەیە، خزمەتی 
ئـــەو گیانـــدارە دەكات كە ئـــەو غەریزەیـــەی تێدایـــە، ناخودئاگایە، واتا 
حەتمـــەن دەیـــكات، ڕێكخراوە، بە ڕێوشـــوێنی تایبەتـــی خۆیدا دەڕوات 
و دووبـــارە دەبێتـــەوە، ئامانجی هەیە. هەربۆیەش ســـێکس لە ئاژەڵاندا 
هـــەر کە كات هات بە شـــێوە حەیوانییەکەی خـــۆی دەكرێت، یان كاتێ 
تینووە، برســـییە ئەو کات دەخوات، هەروەها شـــێوەی خۆپاراســـتن و 
تێكەڵبوونـــی ئاژەڵان دیارە چۆنە. ئەو شـــێوە ڕەفتار و وەدەســـتهێنانە 
لە ئینســـاندا گۆڕانی بەســـەردا هاتووە. پێویســـتیی ســـێکس بە هەمان 
ئامانـــج کـــە لە ئاژەڵانـــدا هەیە بـــۆ ئینســـانیش دێت، بەڵام لە مێشـــكی 
مرۆڤـــدا مامەڵەیەكـــی دیکـــەی لەگەڵـــدا دەكرێـــت. واتا پێویســـتە دابین 
بكرێـــت، پەروەردە بكرێت و ڕێی لێ نەگیرێت، هەمووی ڕاســـتە، بەڵام 
ئەمە ڕێوشـــوێنی ئینســـانی هەیـــە. هەربۆیە دەبێ لە ئینســـاندا زانیاری 
و فێركـــردن و پەروەردەكـــردن لـــە تەمەنـــی یەك ســـاڵەوە تـــا هەژدە 
ســـاڵی، بە شـــێوەی ئەوتۆ بێت كە خزمەتی ئەو کەســـە بکات و لاییقی 
مـــرۆڤ بێـــت. هیچ باوەڕێكی خورافی و كولتـــووری و داب و نەریت و 

دینـــی بۆ پەروەردەی سێکســـی بە کەڵـــک نایەت تەنیا زانســـت نەبێ.

ئـــەدی بۆچـــی ســـێکس لـــە مرۆڤدا غەریـــزە نییـــە بەڵكـــو درایڤە یان 
بگـــەڕە؟ جیاوازییەکـــە لەوەدایـــە چونكـــە ئینســـان دەتوانـــێ حـــەزی 
سێکســـیی خـــۆی بەرزەفـــت بـــكات و ڕێکـــی بخـــات. كەســـانێكی زۆر 
هەنـــە بـــە درێژاییـــی ژیانیـــان خۆیـــان لە ســـێکس بێبەش دەكـــەن. جا 
ئـــەوە لـــە ئایینەكانـــدا هەیـــە، هەروەهـــا لـــە كەسەكانیشـــدا هەیـــە، یان 
دوایـــی دێینە ســـەری كە بەشـــی هـــەرە زۆری مرۆڤـــەكان ئەگەر باش 

پـــەروەردە بكرێـــن، دابینكردنی مەیلی سێکســـیی خۆیان لـــە تەمەنێکی 
دیاریكـــراودا بە پـــەروەردەی دیاریكراو و بەو شـــێوازەی كە خزمەتی 
كەســـایەتیی دەروونـــی ئەو دەكات دابیـــن دەكات و هاوبەشـــی ژیانی 
خـــۆی دەدۆزێتـــەوە، ئەوەش بە قۆناغـــی جیاجیـــادا دەڕوات تا دەگاتە 
ئەڤین)عەشـــق(. ئەڤیـــن گەورەتریـــن قۆناغی پڕۆســـەی ناو مێشـــكە بۆ 
دابینكردنـــی ســـێکس لەلای ئینســـان، ژن یـــان پیاو بێت جیـــاوازی نییە.

دووەمیـــن درایڤی ئینســـان حـــەزی خۆپاراســـتنە. خۆپاراســـتن نەك 
حـــەزە بەڵكو پێویســـتییەکی ژیارییە لای ئینســـان، ئەویش ئەگەر وەكو 
ســـێکس دابین نەكرێت، مـــرۆڤ متمانەی بە دنیا نامێنێت، هەســـتەكانی 
دەشـــێوێن، ئـــەو پەیامانـــەی كە لە مێشـــكدا تۆمـــار دەبـــن، پێچەوانەی 
حەقیقەتـــن و بۆیـــە دەبینین نەخۆشـــییەكانی دەروونی لـــێ پەیدا دەبێ.

ســـێیەمین حەز یان درایڤ سەلماندنی خۆكردنە، یان خۆدۆزینەوەیە 
لـــە نـــاو كۆمەڵگادا. مـــرۆڤ پێویســـتە كار بـــكات و ڕاهاتبێـــت، كارێك 
بـــكات كـــە لەگـــەڵ توانـــا و حەزەكانـــی خۆیدا دێتـــەوە، هەر بۆیەشـــە 
ئینســـان گـــەر كار نـــەكات، بـــە هەبوونـــی بەشـــەكانی دیكـــەی ژیانـــی 
ناتوانێـــت ســـەقامگیر بێت و ئینســـانی بـــێ ئیش بەرەو نەمـــان دەچێ. 
جیاوازیـــی مـــرۆڤ لـــە ئـــاژەڵ لەوەدایە كـــە حەزەکانی)غەریـــزەی( لە 
شـــێوەی تایبەتین ناویان لێ ناوە درایڤ. ئەگەر وانەبوایە، ئینســـانیش 
وەكـــو ئاژەڵ دەبـــوا بە هەموو شـــێوەیەك نیازەكانی سێکســـیی خۆی 
دابیـــن بكات. بۆ خۆپاراســـتنیش وەكو حەیوان یـــان پەلاماری دەدا یان 
ڕایدەكرد بۆ شـــوێنێك. ئەوســـا شـــتێك بە ناوی وجوودی كۆمەڵایەتی 

درووســـت نەدەبـــوو کە پێویســـتی بە ســـەلماندن بێت.

هەربۆیـــە ئـــەو ســـێ درایڤە لـــە ئینســـاندا كـــە هاوتای غەریـــزەن لە 
ئاژەڵـــدا، كاتێـــك باش لەســـەری ڕابهێنرێت و ســـەلامەت پارێزرابێت و 
پـــەروەردە كرابێـــت، لە كاتـــی هێنانەدییاندا ئارامـــی و باوەڕبەخۆبوون 
و ســـەقامگیرییەكی زۆر دەبینـــێ، كـــە ئینســـان خـــۆی بەهێـــز و هـــەم 
بـــە تێكەڵ و پەســـند دەبینێتەوە، هـــەم وا هەســـت دەكات ئامانجەكانی 

هاتوونەتـــە دی و، گەشـــانەوەیەكی زۆریـــش لـــە مێشـــكیدا درووســـت 
دەبێـــت بۆ ئـــەوەی تواناییەكانی دیكەی لە بـــواری كار و بیركردنەوەدا 
بگەشـــێنەوە. بە پێچەوانـــەی ئەوە، ئەگەر حەزەكانی مـــرۆڤ ڕێیان لێ 
بگیرێـــت ئەمـــە ســـەركوتی و تەپەســـەری )چەپاندن(ی لێ درووســـت 
دەبێـــت، كـــە پێـــی دەگوترێـــت »كبـــت«. جـــا تەپەســـەریی جنســـی لە 
هەرە مەترســـیدارەكەیەتی، تەپەســـەری لە خۆپاراستنیشـــدا هەست بە 
ئەمنیـــەت نـــەكات و تەپەســـەری وجـــوودی و کۆمەڵایەتییـــش ئەوەیە 
بـــاوەڕی بەخـــۆی نەبێـــت هیـــچ كارێـــك بـــكات، یـــان بـــە پێچەوانەوە 
بـــاوەڕی بـــە خەڵكی تـــر نەبێت. ئەو كەســـانەن كە بە شـــێوەی جیاجیا 
لـــە پێوەندیـــی كاركردندا ئازار بە دەوروبەریـــان دەگەیەنن، جا ئەمە لە 
كاری ســـادەی بەرهەمێنانەوە بگرە تا دەگاتە كاری فكری و سیاسەت. 

هەربۆیـــەش حەزەکانی ئینســـان ئەگەر پـــەروەردە و فێركردنی باش 
نەکرێـــت و بـــە ڕێگای ئاســـاییی خۆیاندا پشـــتیوانی نەكرێت بۆ ئەوەی 
كـــە بێنـــە دی، مـــرۆڤ دادەڕمێنێت. یان دەیشـــێوێنێت، ئەگـــەر بێنە دی 
دەیگەشـــێنێتەوە بەهێزی دەكات بۆ ئەوەی پێش كەوێت. ئەو ئینسانەی 
كـــە درایڤەكانـــی تەپەســـەر و كەبـــت دەكرێت لە بـــواری خۆیدا، جاری 
یەكـــەم دادەڕمـــێ، جـــا هەندێك لـــەو داڕمانانە تەســـلیم دەبـــن، وێران 
دەبـــن، هەندێكی دیكە ئـــازار بە خەڵك دەگەیەنـــن و قەرەبووی خۆیان 
بـــەوە دەكەنـــەوە، هەندێكی تریش بـــە پلیكانەدا ســـەردەكەون و بەرەو 
بـــاڵا دەڕۆن. ئەمـــە لـــەو جۆرانەیـــە كـــە لـــە بوارێكـــی دیكـــەدا حەز و 
ئیســـپاتی خۆیـــان دێننـــە دی. بـــۆ نموونـــە منداڵێك یان كەســـێك كە لە 
بـــواری جنســـی و شـــێوەكانی دیكەی ڕەفتـــار و ماڵـــەوە و دەوروبەر 
ئـــازاری پـــێ گەیانـــدووە متمانەی بە خەڵـــك كەم بووبێتـــەوە، لەوانەیە 
باڵاڕۆیشـــتنەكەی بەو ئاراســـتەیە بێـــت بییەوێت ئەو دنیـــا خراپە، ئەو 
دنیـــا بـــە ئازارە پتر بناســـێت و پتـــر بیگۆڕێت، بۆ ئەوەی ئاســـایش بۆ 
خـــۆی و بۆ ئینســـان دابین بـــكات. بەشـــی زۆری زانـــاكان و ئەوانەی 
هەمـــوو ژیانـــی خۆیـــان لـــە كتێبخانـــەكان و لێكۆڵینـــەوەی زانســـتیدا 
دەبەنە ســـەر، لەوانـــەن. هەڵبەت تیپی تریش هەن كـــە دواتر ئاماژەیان 

پێدەكـــەم. بەوپێیە هێزی گەشـــەكردن لە ئینســـاندا زۆر لاوازە و دەبێ 
زەمینـــەی بۆ دابیـــن بكرێت، یارمەتـــی بدرێت ئینجا ئینســـان دەتوانێت 
گەشـــە بـــكات. ئەوە بـــە پێچەوانـــەی ئاژەڵـــەكان، كە زەمینـــە و هێزی 
گەشـــەكردن لـــە ئاژەڵـــەكان و گیـــاكان و درەختەكانـــەوە یەكجار زۆر 
بەهێزە، هەر لێیانگەڕێی یەكســـەر دەبنە خۆیان. درەختی ســـێو دەبێتە 
ســـێو و ســـێو دەدات، گامێش و مانگا لە بەچكەییەوە دەبنە ئەو ئاژەڵ 
و مانـــگا و مـــەڕەی ســـەر بەوێندەرێیە. بـــەڵام مرۆڤ ئەگـــەر یارمەتی 
نەدرێت لە پڕۆســـەی گەشەكردندا تووشـــی شكان و پاشەكشە دەبێت، 
شـــكان و پاشەكشـــێیش ئاســـەواری زۆر تێكدەری لە ژیانی ئینسانەكە 
خۆیـــدا هەیـــە و لە داهاتـــوودا لەكاركـــردن و درووســـتكردنی خێزاندا 
هەروەهـــا لـــە ئازاردانـــی كۆمەڵگایش، ئەوانـــەی كە بە ئاســـانی خەڵك 
دەكـــوژن، ئەوانەی خۆكوژین بەرهەمی ئەو شـــكان و پاشەكشـــەیە كە 

لە پڕۆســـەی درووستكردنی ئینســـانەكاندا دەكرێت.

هەربۆیـــە ئاژەڵـــەكان و درەخت و گیـــاكان بە ئاســـانی دەگەنە پلەی 
كامڵبوونی خۆیان، بەڵام ئینســـان لە پڕۆســـەی پەروەردە و پێگەیشتنی 
ژیانـــی خۆیـــدا زۆر بـــە زەحمەت كامـــڵ دەبێت و بە زەحمـــەت دەگاتە 
ئـــەو پلەیـــە لـــە ئینســـانییەت كە لـــە حەقیقەتدا لێـــی دێـــت، هەربۆیە لە 
ســـەدا ڕێژەیەكـــی كـــەم لـــە ئینســـانەكان دەگەنـــە كەماڵ یـــان كامڵیی 
خۆیـــان. ئەمەش بێگومان ڕوانگا و شـــێوازی پەروەردە دیاری دەكات. 
ئەگـــەر ئێمە كولتوور و نەزانی و ڕێوڕەســـمیش تێكەڵ بكەین، شـــێوان 

و وێرانبوونەكە زۆر قـــووڵ دەبێتەوە.

زۆربەی ئینســـانەكان لە قۆناغێكی دیاریكراوی ژیانیاندا دەچەمێنەوە، 
دادەمێنـــن و چـــۆك دادەدەن. ئـــەوە لـــە ڕەفتـــار و بیروباوەڕەكانیـــان 
كـــە ناگونجێ لەگـــەڵ ژیـــان و بەرژەوەندیی خۆیـــان و دەوروبەریان، 
واقیعبینیانـــە نابـــن، ســـەرەنجام زەبر لـــە خۆیان و دەوروبـــەر دەدەن. 
هەربۆیـــە مێشـــك كـــە ئیشـــی ئەوەیـــە سیســـتەمەكەی زۆر وردە و 
پارێـــزگاری لـــە جســـم، پارێزگاری لـــە كائینـــی زینـــدوو و ئۆرگانیزم 

بـــكات. هەموو پڕۆســـەكانی نێو مێشـــك لـــە جووڵەوە و لـــە نیازەكان 
و درایڤەكانـــەوە بگـــرە تـــا دەگاتـــە ڕوانـــگا و كار و ڕەفتـــارەكان، ئەو 
مێشـــكەش لـــە پڕۆســـەی بەخێوكـــردن و پـــەروەردە و فێركردنـــدا بە 
ڕێگای ئاســـاییی خۆی دەبوژێتەوە. ئەگەر هەر نەقســـێكی تێ بكەوێت، 
هەر ئینســـانە لە شـــوێنی دیاریكراودا كە نەقســـی هەبێت، هیی زەبرێك 
یـــان ڕەفتارێكـــی هەڵـــەی پڕۆســـەی بەخێوكـــردن و پەروەردەكردنـــە، 
كـــە لە مێشـــكدا تۆمارە و ئەو ئینســـانە هـــەروا ڕەفتـــار دەكات، پێیوایە 
بـــەوە ئاســـایش و ئەمنییەتی خۆی و ســـەقامگیریی دابین دەكات. بۆیە 
دەبینـــی هەندێك كەس لـــە هەندێك قۆناغدا چەقینـــی دەروونی دەكەن، 
واتـــا دەوەســـتن و توانـــای بەردەوامییـــان نامێنێت، توانـــای داهێنانیان 
نامێنێـــت. بـــەڵام پێچەوانـــەی ئـــەوەش هەیە، ئینســـانی ســـاغ تووشـــی 
چەقیـــن نابێـــت ئەگـــەر وەقفـــەش بـــكات لـــە ئەنجامـــی ماندووبوون و 
ڕۆتیـــن و واقیعبینییـــە، بـــەڵام هەمیشـــە هێـــز و وزەی گەشـــەكردن و 
بەرەوپێشـــەوەچوون و بیركردنـــەوەی تێـــدا مـــاوە و هەمیشـــە توانای 

ڕۆیشـــتن بـــەرەو پێشـــەوە و بیركردنـــەوەی ئیجابی و باشـــی هەیە. 

هەمـــوو ئەو هەڵانەی لە ژیانی مرۆڤدا ڕوو دەدەن و دەبنە تەجرەبە، 
لەلایەكـــەوە هەڵـــە پێویســـتە، بـــۆ ژیانـــی كەســـی و كاری گشـــتی. لـــە 
هەڵەكـــردن مـــرۆڤ فێر دەبێـــت و بەهێزتر دەبێت، بـــەڵام ئەو هەڵانەی 
ئینســـان وێـــران دەكـــەن و كۆمەڵـــگا تووشـــی تەنگوچەڵەمـــە دەكـــەن، 
تووشـــی جەنگ و نەخۆشـــیی گەورە و مەرگ و مردنی ئینســـانەكانی 
دەكـــەن، لە ڕاســـتیدا ئەوە هەمووی لە نەزانـــی و نیگەرانی و هەبوونی 
نیـــاز و بێتواناییی ئینســـانەكانەوە دێت. ئەمەش هەمـــووی دەگەڕێتەوە 
بۆ پڕۆســـەی پەروەردە و ئەو چەقینە دەروونییەی تووشـــیان دەبێت. 
ئـــەو چەقینە لە كەســـە كاریگەرەكاندا لە ژیانـــی كۆمەڵگادا ڕوو دەدەن، 
بـــۆ نموونـــە لە ســـەركردەكاندا یـــان لـــە فەرماندەكانی شـــەڕدا یان لە 
ســـەرۆك و ڕابـــەری ئاییـــن و عەشـــیرەتەكاندا كە لە كۆنـــدا دەوریان 
هەبووە و ئێســـتایش لە زۆر شـــوێندا دەوریان هەیە. ئەمانە هەموویان 
ڕەگوڕیشـــەی فەردییان هەیە، ئەو پڕۆسێســـە لە بەخێوكردندا هەبووە 

دوایـــی لە پڕۆســـەی پەروەردەكردن لە مێشـــكدا بە شـــێوەیەك تۆمار 
بـــووە كـــە لە قۆناغێكدا ئـــاوا دادەمێنێت یان ئاوا دەســـت بە وێرانكردن 

دەكات.

لـــە مێژووی مرۆڤ بۆ پـــەروەردەدا، ترســـاندن و تەنبێكردنی منداڵ 
بـــە شـــێوەیەكی تایبەتـــی وەكـــو شـــێوازێكی پەروەردەكردنـــی بـــاش 
زانـــراوە بـــەڵام ئـــەوە باوەڕێکـــی هەڵەیە. لـــە منداڵدا تـــرس هەیە بەڵام 
وەک میکانیزمێکـــی خۆپاراســـتن و دابینکردنـــی ئاســـایش بـــە کاری 
دێنێـــت، ئـــەوە لـــە مرۆڤـــی تەمـــەن گەورەشـــدا دەمێنی و بەشـــێکە لە 
پێکهاتەی سیســـتەمی عەســـەبی مرۆڤ. هەڵبەت لە ئاژەڵانیشـــدا هەیە، 
بـــەڵام بە شـــێوەی جیاواز. لـــە منداڵدا حەزی كەشـــفكردن هەیە، ئەگەر 
مەجهـــول هەبـــوو بەدوایدا دەگەڕێـــت، ترس لەلایەن دایـــك و باوك و 
دەوروبـــەرەوە لـــەلای منـــداڵ زۆر دەکرێت و دەبێتە مایەی شـــڵەژانی. 
ترســـاندنی منـــداڵ بە مانـــای نەهێشـــتنی ئاسایشـــە، متمانەنەكردنە بە 
هیـــچ کـــەس، ئـــەوە زۆر مەترســـیدارە، پڕۆســـەی تێكدانـــی مێشـــك و 
شـــێوانی دەروون لـــە منداڵـــدا درووســـت دەكات. تەنبێكـــردن جا چ بە 
قســـە بێـــت یان بە لێدان بێت، دوورە لە سرووشـــتی منـــداڵ و هەرگیز 
تێینـــاگات، تەنیا شـــتێك كـــە وەریدەگرێـــت وا دەزانێ ئـــەم دنیایەی كە 
ئـــەو تێیدا دەژی ئـــازاردەرە، ئەوانە حەز لە ئازاردانـــی من دەكەن یان 
ئەوانـــە خراپـــن، یان وا بیر دەكاتـــەوە دەڵێت من خراپـــم. یان هەردوو 
لامـــان بەیەكـــەوە خراپیـــن. كە لـــە هەموو ئـــەو دەرەنجامانـــەی كە لە 
مێشـــكدا ڕوو دەدات، تیپی شەخســـییەتی جیاجیای لێ هەڵدەكەوێت كە 
لـــە گەورەییدا ئازاری خۆیـــان و كۆمەڵگا و لەم زەمانـــەدا هیی هەموو 
بەشـــەریەت دەدەن. هەربۆیـــەش ترســـاندن و زبـــری و تەمبێكـــردن و 
خشـــوونەت بە هەر شـــێوەیەك بێت دەگەڕێتەوە بـــۆ باوەڕ و ڕەفتاری 
كـــۆن و، ئەو منداڵە لە گەورەییەدا بۆ ڕەفتاری خەشـــن و تۆڵەكردنەوە 
و ئازاردانـــی دەوروبـــەر ئامـــادە دەكات. هـــەر ئەوەشـــە بیروباوەڕ و 
ڕەفتـــاری زۆر زبـــر و ئازاردەری لێ درووســـت دەبێـــت، هەر لە لێدان 
و كوشـــتنی خەڵكەوە، تا دەگاتە درووســـتكردنی جەنگ و شـــەڕی زۆر 

گـــەورە یان ئـــەو تەنگوچەڵەمانەی لەســـەر ئاســـتی وڵات و كۆمەڵگای 
نێودەوڵەتیشـــدا، ڕابەرێك یان سیاســـەتمەدارێك درووســـتی دەكات. 

هەموو ئەوانـــە دەگەڕێنەوە بۆ مێژووی نەزانانـــەی پەروەردەكردنی 
مـــرۆڤ، بۆیـــە نابـــێ لـــەم زەمانـــە بـــە كار بێـــن، ئەنجامەكەشـــی ئەو 
جـــۆرە كەســـانە دەبـــن كـــە وەكـــو كۆنـــن، بەڵام بـــە ســـیلاحی نوێ و 
ئامـــرازی ئـــەم زەمانـــە زیـــان بـــە خۆیـــان و كۆمەڵـــگای مرۆڤایەتی و 
خێزانـــی خۆیـــان دەگەیەنـــن. لێرەدایە كـــە گرینگیی ڕوانگای زانســـتی 
بـــۆ پـــەروەردە دەردەكەوێـــت. ئێمـــە هیـــچ ڕێگایەكمـــان لە پێـــش نییە 
ئیلـــا یـــەك ڕێ هەیـــە، هەموو كەســـێك كە منـــداڵ درووســـت دەكات، 
خـــۆی ئامـــادە بـــكات، زانیاریی خۆی زیـــاد بكات و، خـــۆی ڕابێنێت بۆ 
پەروەردەیەكی باش. لەم زەمانەدا فێربوون زۆر ئاســـانە، پێشـــكەوتنی 
تێكنۆلۆژیـــا وایكـــردووە كـــە هەریەك لە ئێمـــە بە ئەندازەی پێویســـت 
كـــۆڕ و موحـــازەرە و كتێبـــی بە دەنگ و بـــە خوێنـــدن و دیكۆمێنت و 
فیلـــم و بـــە گێڕانـــەوەی مێژووییمان گوێ لێ بێـــت و بیبینین، دەتوانین 
قســـەی زانایـــان لـــە خۆیان یان لەوانـــەی باوەڕیان پێی هەیـــە و زانان 
وەكـــو ئـــەوان، گوێمان لێ بێـــت. دەتوانین ڕۆژانـــە ئەنجامی موختەبەر 
و تاقیگەكانـــی كۆمەڵایەتـــی و دەروونـــی و پزیشـــكی بزانیـــن. لـــەو 
بوارەدا پێشـــكەوتنی زۆر بەدەســـت دێت، بۆیە دایك و باوكانی ئەمڕۆ 
دەتوانـــن لە دوێنـــێ زۆر زاناتر و بەرهەمدارتر بن بۆ درووســـتكردنی 
ئینســـان. پێویســـتە مرۆڤی كامڵ درووســـت بكەین، تا ســـبەی زۆر لە 
ئێمەومانـــان كامڵتر و تێگەیشـــتووتر بن بۆ درووســـتكردنی نەوەیەكی 

ئینســـانیی ئەوتـــۆ كە كێشـــەی نەبێت. 

منداڵ لە تەمەنی سێ ساڵی

چەسپەندەیی و داڕێژانی بنەمای بیرکردنەوە

ســـاڵی یەكەمـــی تەمەنی منـــداڵ كۆرپەیە و لە ســـكی دایكەوە داخیلی 
ئـــەم دنیایـــە دەبێت، كـــە زۆر بارودۆخێكـــی جیاوازە و ژیان ســـەختە. 
لـــە شـــوێنی یەكەمی كە ســـكی دایكە، لـــە ژینگەیەكی ئـــارام و ڕاحەت 
و بـــێ جووڵـــە، كە خواردن لە ڕێـــگای تایبەتییەوە دێـــت، جەنین ناچار 
نییـــە مامەڵە لەگەڵ هیچ شـــتێكدا بـــكات. كاتێك لەدایـــك دەبێت هەموو 
ئـــەو بارودۆخـــە دەگۆڕدرێت و ناچـــار دەبێت تواناییـــە ژێنێتیكییەكانی 
خـــۆی كـــە لە زاتـــی كۆرپەدا هەیە بەگـــەڕ بخات وەكـــو: مژینی مەمك، 
گـــەڕان بـــەدوای مەمكی دایك، هەســـتڕاگرتن بەدوای دەنـــگ و بۆن و 
ترپـــەی دڵـــی دایك، هەوڵدانی بێ مـــەرج بەدوای خـــواردن و ئارامی و 

خەوتن و ئاســـایش. 

ئـــەو قۆناغـــە لـــە ســـاڵی یەكـــەم و تۆزێـــك دەبێتـــە چـــواردە مانگ، 
قۆناغـــی یەكســـانییە و هەمســـانییە. واتـــا كۆرپـــە ناتوانێـــت بـــێ دایك 
بژیـــەت، خـــۆی لەگـــەڵ دایكـــی وەك یـــەك دەزانێت، وجـــوودی ئەو لە 
بەردەوامیـــی دایكدایـــە. کـــە خۆی بە یەكســـان دەزانێت لەگـــەڵ دایكی، 

تواناكانـــی دایكی بە كار دێنێت بۆ ئەوەی ئەو بەشـــە لە گەشەســـەندن 
و كامڵبوونـــی وەكـــو بوونەوەرێكـــی زیندوو تـــەی بكات. ئـــەو قۆناغە 
ئاژەڵـــەكان لـــە نـــاو ســـكی دایكـــدا تـــەواوی دەكـــەن، واتـــا پڕۆســـەی 
گەشـــەكردن و هەمـــوو تواناییەكانـــی ژیـــان لـــە بەچكـــەی ئاژەڵەكاندا 
درووســـت دەبێـــت. هەربۆیەش كاتێـــك لەدایك دەبـــن، دوای كەمتر لە 
ســـەعاتێك هەڵدەستنە ســـەرپێ، بەدوای مەمكی دایكدا دەگەڕێن، لەگەڵ 
دایكـــدا بـــە ڕێـــگادا دەڕۆن و تەقریبـــەن ئامـــادەن لەگەڵ دایـــك خۆیان 
بپارێـــزن، پێویســـتییەكانی دیكەی كـــە هەیانە بە شـــێوەیەكی غەریزی 
ئەنجامـــی دەدەن. منـــداڵ ئەمـــەی پـــێ ناكرێت و باســـمان كردن بۆچی 
پێـــی ناكرێت، ئەوە تایبەتمەندیی ئینســـانە كە لەســـەر دوو پا دەڕوات، 
ژن ناتوانێـــت منداڵ لە نـــۆ مانگ زیاتر ڕابگرێت، چونكە ئەوكات تاقەتی 
بـــە پێوەوەســـتانی نامێنێـــت، لەوانەیـــە بارودۆخـــی دیكـــەی بایۆلۆژی 
و جەســـتەیی هەبـــن كـــەوا كاریگەرن بەســـەر جەســـتەدا، بۆیـــە بەپێی 
تواناییەكانی مێشـــكی مـــرۆڤ ڕێبەریكردن و مودیرییەتكردنی لەشـــی 
دایـــك وا بەڕێـــوە دەچێت كە جەنیـــن بێتە دنیاوە و بەشـــەكەی دیکەی 
پڕۆســـەی كامڵكردنی خۆی لە دەرەوەی ســـكی دایكـــی جێبەجێ بكات، 
بـــەڵام بـــە هاوكاریی ڕاســـتەوخۆی دایك دەبـــێ هیچ بەدیلێـــك قبووڵ 
نـــاكات. یانـــی هەردەبێ دایك بێت و كەســـی تر نەبێت. ئـــەو منداڵانەی 
لـــە دایك بێبـــەش دەبـــن، زەبریـــان بەردەكەوێـــت و بارودۆخیان زۆر 
ســـەخت دەبێـــت، بۆیە چواردە مانگـــی یەكەم پێـــی دەگوترێت: قۆناغی 
یەكســـانی یـــان هەمســـانی لە ژیانـــی كۆرپەدا كـــە تاوەكـــو پێش ئەوە 

پێیدەگوتـــرا جەنین.

كـــە كۆرپە بە تواناییەكانی دایكی گەشـــەی خۆی دەســـت پێ دەكات، 
تـــا چواردە مانگ قۆناغـــی یەكەمی ئامادەیی كە بریتییـــە لە كامڵبوونی 
بینیـــن و بیســـتن و گـــڕوگاڵ و ئـــەو دەنگانەی منداڵ وەكـــو كاردانەوە 
بـــۆ دەوروبـــەری خـــۆی بـــە كاری دێنێـــت، چ بـــۆ ئـــازار بێت یـــان بۆ 
خۆشـــی و ڕەزامەنـــدی بێت. لەو ســـاڵ و دوو مانگەدا مێشـــكی كۆرپە 
گەشـــە دەكات و دەبێ زەمینەی ئەو گەشـــەكردنەی بـــۆ دابین بكرێت، 

ئەگـــەر دایـــك لە منـــداڵ دوور كەوێتـــەوە، منـــداڵ لەوانەیـــە بمرێت و، 
ئەگـــەر یەكێكـــی تر جێی دایك بگرێتـــەوە یان ژنێكی تـــر جێگەی دایك 
بگرێتـــەوە یـــان لە دایەنـــگاكان گەورە بكرێت، دیســـان ئەگـــەری مردن 
یەكجـــار زۆرە. هـــەر بۆیـــە ئـــەو منداڵانـــەی كە بـــێ دایكـــن، زۆر زوو 
دەكەونـــە بـــەر ئەگـــەری مـــردن یـــان نەخۆشـــیی جۆراوجـــۆرەوە. بۆ 
نموونـــە دایك بـــەو درایڤەی تێیدایەتی، بەو كێشـــە یان بەو ڕاكێشـــانە 
نیمچـــە غەریزییەی ناو ئینســـان بـــۆ دایك هەیەتی و بـــۆ بەخێوكردنی 
منـــداڵ و بۆ هەســـتپێكردن و بۆ لەزەتبردن لـــە پەروەردەكردنی، تەنیا 
لـــە دایـــك بـــۆ كۆرپەكـــەی هەیە، ئـــەوە لـــە ژنێكی تـــردا بەرانبـــەر بە 
كۆرپەكـــە نییـــە و نابیندرێـــت. هەروەها لە كەســـانی دیكەشـــدا چ پیاو 
بـــن یـــان ژن بـــن نابیندرێـــت، بۆیـــە كەموكوڕییەكـــە هـــەر درووســـت 
دەبێـــت. منـــداڵ لە ســـاڵی یەكەمدا جیا لـــە خـــواردن و بەخێوكردنێكی 
بـــاش، پێویســـتی بـــە دەســـتپێكردنی ڕاهێنانیـــش هەیـــە، ئـــەو ڕاهێنانە 
لـــە شووشـــتن و بانگكـــردن و لاواندنـــەوەی بە دەنـــگ و نازكردنی بە 
دەســـتدایە. لـــەو ســـاڵەدا لەزەتـــی منداڵ لـــە لێویدایـــە و لـــە دەمیدایە، 
تەئمینی ژیان لەوێوە دەبێت، خۆشـــییەكان لەوێوە هەســـت پێ دەكات، 
ئـــەم قۆناغـــە قۆناغـــی هەســـتپێكردن یـــان حســـی ڕاســـتەوخۆیە. بەو 
هەســـتە دەوروبەری خۆی دەناســـێتەوە كە ئایا باشـــن یان خراپن، بە 

كەڵكی ژیـــان دێن یـــان نایەن. 

جیا لەوە باســـی گەشـــەكردنی مێشـــك و پەرەســـەندنی كۆننێكشـــنەكانم 
كـــرد لـــە منداڵـــی یـــەك ســـاڵ و دوو مانگـــەدا. هەڵبـــەت لـــە ئەزموونـــی 
پزیشـــكیدا هەیـــە، ئـــەو منداڵانـــەی لـــە دایەنـــگا لێیـــان غافـــڵ بوونـــە، 
شـــیریان داونـــێ و ژینگەكـــەش بـــاش بـــووە، بـــەڵام نەیانلاواندوونـــەوە و 
بەجێیانهێشـــتوون، ژمارەیەكی زۆر لەوانە كاتێك كە چوونەتە ســـەریان 
دەبینـــن هەندێـــك لەوانـــە مـــردوون. كاتێـــك كـــە دەكەونـــە پشـــكنینیان هیـــچ 
كێشـــەیەكی تەندرووســـتییان نەبـــووە، بەڵكـــو پێداویســـتیی ســـایكۆلۆژی 
یـــان پێداویســـتیی دەروونییـــان هەبـــووە. پێداویســـتییە دەروونییەكـــە 
ئەوەیـــە كـــە دەبـــوو ڕۆژی چەنـــد كاتژمێـــر دەســـت بـــە پشـــت و ســـەر و 

دەموچـــاو و قاچیانـــدا بهێنرێـــت. دەبوایـــە بۆنـــی دایكیـــان بكـــەن و دەنگـــی 
دایكیـــان ببیســـتن، گەرمایـــی لەشـــی دایكیـــان هەســـت پـــێ بكـــەن. لـــەو 
قۆناغەدایـــە كـــە هەســـت بـــە ئەمانكـــردن درووســـت دەبێـــت و لەشـــی 
ــداڵ  ــە منـ ــووە كـ ــەوەدا دەركەوتـ ــت. لـ ــەوەی دەبێـ ــای مانـ ــان توانـ ئینسـ
ـــەر  ـــت. ه ـــەورە نابێ ـــەرم گ ـــەرم و ن ـــەی گ ـــە جێگ ـــە خـــواردن و ب ـــا ب تەنی
ــی  ــی و پەروەردەكردنـ ــی دەروونـ ــە بایەخـ ــو بـ ــت، بەڵكـ ــەوەش ناژیێـ بـ
دەروونییـــش دەتوانێـــت بـــەردەوام بێـــت، ئـــەوەی نەبێـــت ئەگـــەری 
هەیـــە توانـــای ژیانـــی نەمێنێـــت. ئینجـــا ئەگـــەر تێـــر بـــێ و لـــە گەرمـــا و 
سەرمایشـــدا نەبێـــت، هـــەر ناتوانێـــت بژیێـــت. ئـــەو قۆناغـــە ئەگـــەر منـــداڵ 
ــی  ــكی دەروونـ ــواری پزیشـ ــپۆڕانی بـ ــت و پسـ ــدا بێـ ــی دایكـ ــە باوەشـ لـ
و پســـپۆڕانی منـــداڵ و دایـــك، هەموویـــان لـــەو قۆناغـــەی ئێســـتادا لـــە 
ـــداڵ  ـــە كەســـایەتیی من ـــووە ك ـــان دەركەوت ـــدا بۆی ـــی توێژینەوەكان ئەنجام
ـــدا  ـــە ســـاڵی یەكەم ـــدا ل ـــە گەورەیی ـــوون ل ـــوون و بەهێزب ـــە باوەڕبەخۆب ل

دروســـت دەبـــێ. 

ئەو منداڵانەی كە ڕاســـتەوخۆ لە باوەشـــی دایكدا بن و لە باوەشـــی 
دایكیشـــدا بـــە ڕووتی بووبـــن، واتا منداڵ پێویســـت نـــاكات جلوبەرگی 
زۆری لەبـــەر بكرێـــت، ســـینگی دایـــك نابێـــت جلوبەرگی لەســـەر بێت، 
بـــۆ ئـــەوەی منـــداڵ بتوانـــێ پێـــوەی بنووســـێت. هەربۆیەش ئێســـتا لە 
دنیـــادا ئـــەو دایكانەی دووگیانـــن ئامادە دەكرێن، شـــێوازی هەڵگرتن و 
لەباوەشـــگرتن و شـــیرپێدانیش ئێســـتا دیـــارە، دەتوانین لـــە ڤیدیۆكانی 
هەمـــوو میللەتانـــدا بیبینیـــن. لـــە ئەفریقـــا خەڵكـــی ئۆگانـــدا هـــەر بـــە 
سرووشـــتی كولتووریـــی خێڵەكانیـــان، دایك كە منداڵـــی دەبێت، منداڵی 
خـــۆی بـــە ڕووتـــی لـــە پشـــتی خـــۆی دەكات، واتـــا دایك هەم پشـــتی 
ڕووتە، هەم ســـكی ڕووتە. ئەمە فەرهەنگـــی ئەفریقاییەكانە كار دەكات 
و دێت و دەشـــڕوات. هەربۆیە دەركەوتـــووە خەڵكی ئۆگاندا كە گەورە 
دەبـــن، لە باوەڕبەخۆبوون و پشتبەخۆبەســـتن لـــە پێش هەموو خەڵكی 
دنیـــاوەن. هەڵبـــەت نابێـــت لێـــرەدا پاشـــكەوتنی قۆناغەكانـــی دیكـــەی 
كۆمەڵـــگای ئەفریقایـــی لەبەرچاو نەگرین، بەڵام وەكـــو كەس، خەڵكانی 

بەهێـــزن. ئـــەوە دەگەڕێتـــەوە تەنیـــا بۆ ئـــەو شـــێوازی بەخێوكردنەی 
دایكیان. 

منداڵ کە دەگاتە ســـێ ســـاڵی، قۆناغی دوای ســـاڵ و نیوی بۆ ســـێ 
ســـاڵ، پێـــی دەگوترێت قۆناغـــی پێوەنووســـان. قۆناغی پێوەنووســـان 
ئەوەیـــە، ئەگـــەر لە تەمەنی یەكســـانی بـــوو، واتا دایـــك و كۆرپە یەكن 
و دوو نیـــن، لە یەك ســـاڵی تا ســـێ ســـاڵی، ئیتـــر دایكی دەناســـێتەوە 
و بـــەدوای دەكەوێـــت، پێویســـتی پێیەتـــی، ســـاتێك ئەگەر لێـــی دوور 
بێـــت بە شـــێوەیەك تـــرس و بێ ئارامیی خـــۆی پیشـــان دەدات، كە بە 
هەمـــوو وجوودییـــەوە وا دەزانێت دایكی ڕۆییشـــت و نەما. وا هەســـت 
دەکا لـــەو دنیایـــەی دەوروبـــەردا كەس نییـــە ئاگای لەو بێـــت، هەموو 
ئەوانـــەی دیكـــە بێگانـــەن و ئـــازاری پێدەگەیەنن و، ئەویـــش دەمرێت. 
بۆیـــە جۆری گریانی منداڵێكی یەك ســـاڵە لە دووریـــی دایك، گریانێكە 
ترس و ئازاری زۆری تێدایە. بۆیەشـــە دەبێت تا تەمەنی ســـێ ســـاڵە، 
دایـــك لـــەلای منداڵەكـــەی بێـــت. تـــا دوو ســـاڵ بەبـــێ هیچ پاســـاوێك 
دەبـــێ بـــەردەوام لای دایـــک بێت، بـــەڵام ئەگـــەر ناچار بێت لە ســـاڵی 
دووەم بـــۆ ســـاڵی ســـێیەم دایـــک دەتوانێ هەندێـــك كار بـــكات، بەڵام 
دەبـــێ ڕۆژانـــە زوو بگەڕێتـــەوە لای منداڵەكـــەی. بۆیـــە پێیدەڵێـــن ئەم 
قۆناغـــە قۆناغی پێوەنووســـانە، واتـــا ئەگەر منداڵ جیـــا بكەیەوە، وەكو 
ئەوەیـــە كە قوماشـــێك لە ناوەڕاســـتدا بدڕێنی، منداڵیش ئـــاوا دەدڕێت 
و لەوانەیە دەمرێت یان شەخســـیەتی وا تێك دەشـــكێندرێت كە گەورە 
دەبێـــت، تواناییـــی بەردەوامبوونـــی لە ژیانـــدا نییە و بە شـــێوەیەك لە 

شـــێوەكانی، نەخۆشـــیی دەروونی تێـــدا دەردەكەوێت. 

لـــە قۆناغـــی یـــەك بـــۆ ســـێ ســـاڵیدا لـــە منـــداڵ، جیـــا لە حـــس یان 
هەســـت، دیـــاردەی دیكـــەی توانایـــی دەردەكەون، وەكـــو هۆش. هۆش 
ئـــەو تواناییـــە دەروونییـــەی كۆرپەیـــە كـــە دەتوانێـــت لـــە ئەنجامـــی 
هەســـتەكانی خـــۆی، دەرەنجامـــی نـــوێ وەربگرێت، ڕەفتـــاری تایبەتی 
بـــكات، بۆ پاراســـتنی خۆی؛ وەكو گـــەڕان بەدوای خـــواردن، هەوڵدان 

بـــۆ ڕۆیشـــتن، گەڕان بە دوای دایـــك، گڕوگاڵ، هەوڵـــدان بۆ دەربڕینی 
دەنـــگ بـــە شـــێوەیەكی زیاتـــر، پێكەنیـــن و گریانەكانـــی لـــە ئەنجامـــی 
ڕەزامەنـــدی یـــان تـــرس و ناڕەزامەنـــدی بـــە كار دێنێـــت. بۆیە هۆش 
بـــە هەمەچەشـــنەییی خۆگونجانـــدن لەگـــەڵ ژینگەدا وەســـف دەکرێ. 
دوای هۆش ئیحساســـی منداڵ درووســـت دەبێت، كـــە كەمێك لە هۆش 
كامڵتـــرە. واتـــا بـــە شـــێوەیەكی زۆر ســـادە و ســـەرەتایی لە مێشـــكی 
ئـــەودا مانـــا درووســـت دەبـــن و ڕاســـتەوخۆ لە مێشـــكدا دەچەســـپێن 
و دەبنـــە بەشـــێك لـــە ئالیەتـــی گەشەســـەندنی مێشـــكی منـــداڵ. بۆیـــە 
ئەگـــەر ئیحساســـەكان ســـاغ و لـــە دەرەنجامـــی ژیانی باش بـــن، ئەوا 
پێوەندیـــی منداڵ لەگـــەڵ دەرەوەی خۆی، پێوەندییەكی ئاســـایی دەبێت 
و لـــە خزمەتـــی گەشەســـەندنی ئـــەودا دەبێـــت و بـــاش پێـــدەگات. بـــە 
پێچەوانـــەوە بێـــت، هەڵبـــەت تێكشـــان بۆ منـــداڵ درووســـت دەبێت. لە 
دوای ئیحســـاس، هەیەجـــان یـــان هەڵچوونەكانـــی منـــداڵ وردە وردە 
خۆیـــان نیشـــان دەدەن. هەڵچوون یان هەیەجانیـــش قۆناغێكی كامڵترە 
لـــە ئیحســـاس، منداڵ دیســـان بۆ پەرەســـەندن و گەشەســـەندنی خۆی 
و لەشـــی و خواســـتەكانی، دەتوانێـــت دەربڕینـــی دیكـــە بـــە كار بێنێت. 
بـــەو دەربڕینانە بەرژەوەندییەكانی خۆی باشـــتر دابیـــن دەكات. وەكو 
پێكەنیـــن، پێكەنینـــی جیـــاواز و دوورودرێـــژ كـــە زۆر پێویســـتە منداڵ 
زۆر پێبكەنێـــت، یان گریـــان، بەكارهێنانی دەنگی ناڕەزایی بە شـــێوەی 
جیاجیـــا، هەڵپـــە و خۆهەڵكوتـــان و یاریكردن و هەوڵـــدان بۆ ئەوەی لە 
گاگۆڵكەییـــەوە بـــەرەو پێگرتن بڕوات. ئەو شـــێوازانەی كـــە منداڵ لەو 
تەمەنـــەدا بە كاری بهێنێت، بۆ ڕەزامەندی یـــان بۆ ناڕازیێتیی خۆیەتی. 
قۆناغـــی دوای ئـــەوە دروســـتبوونی بنەمـــای بـــاوەڕ و بیرکردنەوەی 
منداڵە. بنەمایەکی ســـاغی بیرکردنەوە بەســـتراوەتەوە بـــە قۆناغەکانی 
پێـــش خـــۆی. لـــەم تەمەنەدایە لـــە قووڵاییی مێشـــک بنەمـــای باوەڕی 

واقیعبینـــی یـــان خوڕافی و وابەســـتەیی دروســـت دەبێت.

ئەگـــەر ئـــەم پڕۆســـەیە كـــە ئێمـــە تاوەكـــو ســـێ ســـاڵی لەســـەری 
دەوەســـتین، بە باشی بەڕێوە بچێت، دەبێ وردە وردە یاریكردن لەگەڵ 

منـــداڵ، ئازادكردنـــی، ڕێگاپێدانی بۆ ئەوەی بـــە كەیفی خۆی بگەڕێت و 
كەشـــف بكات و بدۆزێتـــەوە، ئەو یارییانەی لـــە دەوروبەریەتی لێكیان 
دەیاندۆزێتـــەوە،  بزریـــان دەكات و  دەدات و  تێكیـــان  هەڵدەپچڕێـــت، 
دەبـــێ گەورەكان، دایك و بـــاوكان و ئەوانەی لـــە دەوروبەرن، حەزی 
خۆیـــان بەســـەر منداڵدا نەســـەپێنن كـــە دەبێ چۆن یاری بـــكات، چۆن 
بخـــوات، یان چـــۆن بنوێت. بەداخەوە لە فەرهەنگی كۆنی كوردســـتاندا، 
ئـــەو ئەرکانـــە بـــۆ منداڵ دیـــاری دەكـــەن و بەســـەریدا دەســـەپێنن. لە 
هـــەرە مەترســـیدارتر خەتەنەكردنـــی منداڵە، چ كچ بێـــت و چ كوڕ بێت. 
ئـــەوەی كچ كـــە هەر زۆر كارێكی نائینســـانییە، چونكە تـــەواوی ژیانی 
كچەكـــە دەگۆڕێت، خەتەنەكردن یان ســـوننەتكردنی كوڕیش، ئازارێكی 
گەورەیە كە جاری وایە لەگەڵ لەدایكبوونیشـــدا كەمتر لە یەك ســـاڵدا، 
بەشـــێك لـــە جەســـتەی هەســـتیاری منـــداڵ دەبڕن، كـــە لـــەو قۆناغەدا 
لەزەتـــی منداڵ لە دەمـــەوە، هەندێكی گواســـتراوەتەوە بـــۆ خوارەوەی 
لەشـــی، واتا بـــۆ كۆمی و ئەندامـــی زاوزێكردنی، بـــە تایبەتی بۆ كۆمی 
كـــە مـــەوادی زیادی لەشـــی لێوە فـــڕێ دەدات. ئـــەو بڕینە، ئـــەو ئازار 
و تۆبزێتییـــە، زەبرێكـــی زۆر لە مێشـــكی منداڵ دەدات، بەشـــێكی زۆر 
لـــە كۆنێشكشـــنەكانی دەكوژێنێتـــەوە. دەركەوتووە كە ئـــەو ئازارە لای 
منـــداڵ هیـــچ تەفســـیری نییە، بە شـــێوەیەك ترســـی لەلا زیـــاد دەكات، 
شـــڵەژانی لـــەلا زیـــاد دەكات )اضطـــراب( و ئەگەر ئەو منداڵە كێشـــەی 
پەروەردەكـــردن و ئـــازاری لـــە تەمەنی یـــەك ســـاڵییەوە هەبووبێت تا 
ئەوكاتـــەی ســـوننەت دەكرێت، جا لـــە كۆتایی یەك ســـاڵیدا بێت یان لە 
كەمتـــر لە یەك ســـاڵیدا بێت، لەگەڵ كێشـــەكانی تری یـــەك دەگرێتەوە 
و چەمانـــەوەی منـــداڵ و خواروخێچبوونی دەروونـــی زیاتر دەكات. لە 
سرووشـــتدا بە هیچ شـــێوەیەك سوننەتكردن پێویســـت نییە بۆ كوڕ و 

خەتەنەی كچیـــش تاوانە. 

هەروەهـــا لـــە كوردەواریـــدا، لانك درووســـت دەكەن و بلـــوور دێنن 
و دایـــك لای لایـــە دەكات، بـــەڵام لەگـــەڵ لای لایەكـــە بـــە دەنگی بەرز 
و خەشـــن، دوایـــی بـــە دەنگـــی بـــەرز لـــە دەســـكی لانكەكـــە دەدات و 

جۆرێـــك لە لـــوورە لوور و گۆڕینی دەنگی لاواندنەوە و ترســـاندن، كە 
ئـــەوە دەزانیـــن زۆر جـــار دەڵێـــن دەبێ منـــداڵ بە ترس بنوێـــت. منداڵ 
كـــە دەترســـێت واتـــا دەوروبـــەر و تەنانـــەت دایكیـــش بۆ ئـــەو دەبێتە 
شـــتێكی نائەمیـــن. ئـــەوە گومانی تێدا نییـــە لە گەورەییـــدا بێئۆقرەیی و 
متمانەنەبـــوون، باوەڕنەكـــردن بـــە ئینســـانەكان یـــان باوەڕنەكردن بە 
خۆ و شـــێوازەكانی دیكەی كەموكوڕی لە ئینســـاندا درووســـت دەكات. 
ئـــەو ڕەفتارانـــەی بـــاس كـــران یان ئـــەوەی دایـــك لە باوەشـــی خۆیدا 
منـــداڵ دەبەســـتێتەوە و ناهێڵێـــت گاگۆڵكە بـــكات و ناهێڵێـــت بڕوات و 
یـــاری بـــە دەســـت و پێی خـــۆی بـــكات و ناهێڵێـــت بۆ نموونـــە ئەگەر 
پێڵاوێكـــی بچووكـــی پـــەڕۆی لە پێ بێـــت، لە لاقی خـــۆی دەری بێنێت، 
یـــان بـــۆ خـــۆی هـــەوڵ دات لـــە پێی خـــۆی بكاتـــەوە، كە عادەتـــەن لە 
تەمەنـــی یەك ســـاڵ بـــەولاوە منـــداڵ ئـــەو هەوڵانـــە دەدات. ناهێڵن بە 
دەســـتی خـــۆی مەمكـــی دایك یـــان ئەگـــەر مەمكۆڵەی شـــیری غەیری 
دایـــك بێـــت دەیخەنە نـــاو دەمی و ناهێڵن ئەو هیچ هـــاوكاری لە گرتنی 
مەمكۆڵەكـــەدا بـــكات، كـــە ئـــەوە تواناییەكانـــی منـــداڵ دەكوژێنێتەوە و 
دەستەوەســـتان و بـــێ ئیـــرادە رایدێنێـــت و، لـــە پڕۆســـەی كامڵبوونی 
دەرەوەی ســـكی دایـــك، زەبرێكـــی گـــەورە لـــە گەشەســـەندنی منـــداڵ 
دەدات. یـــان كاتێـــك منـــداڵ بـــە گاگۆڵكێ بـــۆ هەموو كـــون و قوژبنێك 
دەچێت، نایەڵن، دەیترســـێنن، لێی دەدەن و لە پشـــتی دەســـتی دەدەن، 
كارێكـــی خراپە، چونكە منداڵ بە زەرورەتی مێشـــك ئـــەو كارە دەكات. 
ئـــەو دنیایـــەی كـــە بۆ ئێمـــە ناســـراوە، بۆ ئەو ناســـراو نییـــە، واتا ئەو 
ڕوانگایـــەی لـــە كۆنـــدا لـــە كۆمەڵگای ئێمـــەدا هەبوو كە منـــداڵ لە یەك 
ســـاڵەوە مێشـــكی وەكو مێشـــكی مرۆڤـــی گەورەیە، بـــەڵام بچووكە و 
قســـە ناكات، تێـــدەگات بەڵام قســـە دەرنابڕێـــت، لە حەقیقەتـــدا هیچ وا 
نییـــە. مێشـــكی منـــداڵ تا تەمەنی هەشـــت ســـاڵە لـــە گەشەســـەندندایە، 
لـــە هەشـــت ســـاڵدا دەبێتـــە مێشـــكێكی كامـــڵ. بۆیـــە زۆر لـــەو مانا و 
جووڵـــە و دەنـــگ و لێـــدان و ئەو شـــتانەی پێـــی دەگوترێـــت، مانا یان 
بەرپەرچدانـــەوە بـــۆ منداڵ، زەبر لە پڕۆســـەی پەرەســـەندنی مێشـــك 

دەدات و ســـەرەنجام زیـــان بە جەســـتەی ئەو كەســـە و دەروونی ئەو 
كەســـە دەگەیەنێـــت، كاتێك كە گـــەورە دەبێت.

لـــە دیاریكردنـــی شـــێوەكانی یاریكـــردن، دایـــكان پێویســـتە فێر بببن 
چـــۆن یـــاری لەگـــەڵ منداڵەكانـــی خۆیـــان بكەن، یـــاری بـــەو ئاقارەی 
منـــداڵ دەیەوێـــت و زیاتـــر منـــداڵ بـــەرەو جووڵەكـــردن و گاگۆڵكێ و 
بـــە پێـــوە ڕۆیشـــتنی زیاتـــر و پێكەنینـــی زیاتـــر و گاڵەگاڵـــی زیاتـــر و 
جووڵەی دەســـت و لاق و ســـەر و لێو و هەموو ئەو شـــێوانەی منداڵ 
بـــە كاری دێنێـــت، بـــەو ئاقـــارە هاوكاریـــی كۆرپـــە بـــكات. چونكە ئەو 
ئاقارەیـــە كـــەوا بـــە ئازادیـــی تەواو مێشـــكی منداڵ گەشـــە دەســـێنێت، 
كە مێشـــك گەشـــەی ســـەند، ئەندامەكانی لەش باشـــتر گەشـــە دەكەن 
و دەوری خۆیـــان دەبینن. ســـەرەنجام جەســـتەی كۆرپـــە وردە وردە 
بـــەرەو منداڵـــی و لە منداڵیشـــەوە بـــەرەو منداڵی كامڵ و لەوێیشـــەوە 
بـــەرەو مێرمنداڵـــی و دوایـــی بـــەرەو گەنجـــی دەڕوات. لێرەدایە دەبێ 
بزانیـــن ئـــازادی بۆ منـــداڵ زۆر گرینگە. ئازادی ئەو شـــتانەیە كەوا من 
پێش ئێســـتا باســـم كـــردن. دایك و بـــاوك و دەوروبەر تەنیـــا ئەركیان 
ئەوەیـــە ئاگایـــان لـــە منداڵەكـــە بێت، زیـــان نەبینێـــت و نەســـووتێت و 
دەســـتی برینـــدار نەبێت و ژیانـــی پارێزراو بێت. بـــەڵام ئەگەر هەندێك 
جـــار لەو یارییانـــە و حەرەكانەی منداڵ، كەمێك ئازاریشـــی بەركەوت، 
زۆر ئاســـاییە، ئـــازاری ســـادەی كـــە لـــە ئەنجامـــی هەســـتانەپێی پێی 
دەكەوێـــت، دەبێ لێیگەڕێی بـــە كەیفی خۆی چەندی بیەوێت هەســـتێتە 
ســـەر پـــێ و بكەوێتەوە. ئـــەو ماندووبـــوون و ئازارە خۆییـــەی منداڵ 
بۆ ئەو زۆر ئاســـاییە. كاتێك گاگۆڵكێ دەكات و لەســـەر سك دەڕوات، 
بێگومـــان زۆر جـــار دەبینیـــن دەگریێـــت و ناتوانێـــت شـــتێكی نزیك لە 
خـــۆی ڕاكێشـــێت، دەبێ لێیگەڕێن ڕایكێشـــێت، لەم حاڵەتانـــەدا، لە كاتی 
هەوڵداندا بۆ گەیشـــتن بە شـــتێكی دیاریكراو، ئەگـــەر منداڵ ماندوویش 
بێـــت، ئەگەر منداڵ شـــەكەتیش بێـــت و كەمێك بشـــگریێت، ئەو جۆری 
گریانـــەی بـــۆ هێنانەدی خواســـتەكانی خۆیەتی نەك بـــۆ ناڕەزایەتی و 

دەستەوەســـتان و دامان. 

دەبـــێ ئێمە گریانەكانی منداڵ و شـــێوەكانی ناڕەزایەتیشـــی تێبگەین، 
ئـــەوەی كـــەوا خۆی هەوڵـــی بـــۆ دەدات و پێیـــەوە مانـــدوو و ناڕازی 
دەبێـــت، یارمەتیـــی گەشەســـەندنی مێشـــكی دەدات، بـــەڵام ئەوانـــەی 
دەوروبـــەر ڕێـــگای لـــێ بگـــرن و دایـــك و بـــاوك ڕێـــگای لـــێ بگرێ، 
خوشـــك و برا ڕێـــگای لێ بگرن، ئـــەوە هەر بە جارێـــك دەیڕووخێنن. 
لـــەو قۆناغەدا نابـــێ منداڵ بە غەیری دایك كەســـی دیكـــە پەروەردەی 
بـــكات. بـــۆ نموونە نەدرێتە دەســـتی خوشـــك و براكانی، یـــان پووری 
یـــان نەنكـــی، یان بابی بـــە تەنیا. بەڵكـــو دەبێ دایك خـــۆی بۆ تەرخان 
بكات. چونكە لە شـــێوازی یارمەتیدانی گەشـــەی دەرەوەی ســـك تەنیا 
منـــداڵ دایـــك قبووڵ دەكات و تەنیا دایك هەســـتی پـــێ دەكات. ئەوانی 
دیکـــە دەبـــێ هاوكاریـــی دایکەکـــە بكـــەن. بەو مانایـــە نییە بـــاوك هیچ 
هـــاوكاری و دەخالەت لە پەروەردەی منداڵدا نەكات، لە ســـاڵی یەكەمدا 
ئەركـــی بـــاوک ئەوەیە یارمەتیی دایك بـــدات، زەمینەی بۆ خۆش بكات، 
هەمـــوو ئـــەو ئەركانە بگێڕێت كە بۆ منداڵ پێویســـتن. جـــا وردە وردە 
قۆناغـــی ئـــەوە دێت كـــە لە نزیكەوە منـــداڵ دوای دایكی بـــە دەرەجەی 
دوو باوکی قبووڵ دەكات. بە شـــەرتێك شـــارەزایی و كارامەیی باوك 
بـــە حەدێـــك و بـــە ئەندازەیەك پەرە بســـێنێت كە لە شـــارەزاییی دایك 
نزیـــك بكەوێتـــەوە. بە ئامادەییی دایـــك وردە وردە منداڵ ڕەنگ و ڕوو 
و بـــۆن و دەنگـــی بـــاوك قبـــووڵ دەكات. ســـەرەنجام لە ســـاڵی یەكەم 
بـــەولاوە، كـــە بـــەرەو دوو ســـاڵی دەڕۆن، لە ســـێ ســـاڵیدا منـــداڵ لە 
غیابی دایكیشـــیدا وجـــوودی باوكی قبووڵ دەكات، بـــەڵام تا ماوەیەكی 
دیاریكـــراو. لـــە ماوەیەكـــی دیاریكـــراو تێپـــەڕی دیســـان بـــۆ دایكـــی 
دەگریـــەت، بـــە گریانێكـــی توونـــد داوای دایـــک دەكات. ئەوەیـــە ئەگەر 
دایك لە تەمەنی ســـێ ســـاڵی منداڵەکەیەوە لەســـەر كار بێت، پێویســـتە 
لـــە چەنـــد كاتژمێر زیاتـــر نەبێـــت و دەبێ زووتـــر بگەڕێتـــەوە. ئەگەر 
هـــەر كارێكـــی ناوماڵـــی هەبـــێ، دەبـــێ بایەخی یەکـــەم بـــۆ منداڵەكەی 
بێـــت. مەترســـی لەوەدایە كە منداڵ بدرێتە دەســـتی نەنـــك و باپیر یان 
پـــوور، كـــە ئەوانە بەپێـــی زەوق و حـــەزی خۆیان بـــۆ لەزەتی خۆیان 

منـــداڵ بەخێـــو دەكـــەن، بەخێوكردنەكـــە پێچەوانەی ئـــەوە دەبێت كەوا 
دایـــك و بـــاوك دەیكـــەن. بۆیـــە هەمیشـــە ئـــەو منداڵانەی كـــە نەنك و 
باپیـــر یـــان پـــوور و خاڵ و مام یـــان برای گەورە و خوشـــكی گەورە، 
بەخێویـــان دەكـــەن، زۆر جیـــاوازە لـــەو پێویســـتییەی منـــداڵ هەیەتی، 
لـــەو هەســـتپێكردنەی كـــە دایـــك بۆ منـــداڵ دەیـــكات. بۆیـــە یارمەتیی 
گەشـــەی دەرەوەی ســـكی دایـــك نـــادەن. كەواتـــا گەشـــەكە لـــە یەكەم 
مانگـــەوە دەســـت پـــێ دەكات، كامڵبوونـــی منـــداڵ لە دەرەوەی ســـكی 
دایك شـــتێکە و کەســـوکار حـــەزەكان و مەحروومییـــەت و ڕقەكانیان، 
شـــێوازەكانی خۆیـــان بـــۆ ژیان، بەســـەر منداڵـــی غەیری خۆیـــان، جا 
بـــا نەوەشـــیان بێـــت، یان برا و خوشـــكیان بێت دەســـەپێنن. هەمیشـــە 
ئـــەو منداڵانـــە زەبری قورســـی عاتفییـــان بەردەكەوێـــت و، هەموو ئەو 
شـــتانەی كـــەوا دەبێت دایك و بـــاوك بۆیان دابین بكـــەن، ئەگەر لەوێ 
بۆیشـــیان دابیـــن بكرێت، لـــە ڕووی كامڵبوونـــدا كاتێك گـــەورە دەبن، 
لێیـــان دەردەكەوێـــت، لـــە جـــۆری شـــڵەژان و ئیزتـــراب و بێمتمانەیی 
و لەدەســـتدانی بەشـــێكی زۆری كارامەیـــی و توانســـتی مێشـــكی كـــە 
دەبـــوو لەو قۆناغـــەدا بە هاوكاریی دایك بەدەســـتی بهێنێت. شـــڵەژان 
لـــە ئەنجامـــی گۆڕانـــی بۆنـــی دایك بـــۆ بۆنی نەنـــك، لـــە دەرئەنجامی 
هەســـتنەكردنی نەنـــك یـــان باپیـــر بـــە پێویســـتییەكانی ئـــەو منداڵـــە و 
هەندێـــك جار زیاد لە ســـنوور منداڵەكە لە خواردن و باوەشـــكردن وا 
لـــێ دەكەن جەســـتە و حەزی خـــۆی بە كار نەهێنێت. بۆیـــە منداڵ زیاد 
لـــە حـــەد خواردنـــی دەدەنێ، ناهێڵن خـــۆی خۆی ماندوو بـــكات، خۆی 
هـــەوڵ بـــدات و ئەوە لە ئەنجامـــدا وا دەكات منداڵ زوو تێر بێت و زوو 
قەڵـــەو بێت، هیچ جووڵەی نەبێت. یانی گەشـــەی مێشـــك ڕوو نەدات و 
لە هەمان كاتدا هۆش و ئیحســـاس و هەیەجانەكانی تووشـــی شـــێوان 
دەبـــن، ئـــەو شـــێوانە ڕەنـــگ و شـــێوازی جیاجیـــای هەیە، كـــە بریتییە 
لـــەو حاڵەتە دەروونییانەی كـــە پێیاندەگوترێت نەخۆشـــی و بێتواناییی 
دەروونـــی، كە لە تەمەنی هەژدە ســـاڵییەوە بە تـــەواوی دەردەكەون و 

بـــە درێژاییی تەمەن ئـــازاری ئەو كەســـە دەدەن.

بـــۆ ســـێ ســـاڵی %30ی كەســـایەتیی مـــرۆڤ  یـــەك  لـــە تەمەنـــی 
درووســـت دەبێـــت. یانـــی كۆرپەیە لە ســـاڵی یەكەم تا ســـاڵی ســـێیەم 
%30ی كەســـایەتیی داهاتـــووی درووســـت دەبێـــت. تا دەگاتە هەشـــت 
ســـاڵە %80ی كەســـایەتی درووســـت دەبێت، كەواتا لە هەشـــت ســـاڵە 
بـــۆ تـــەواوی ژیانـــی، %20ی دەمێنێتەوە، كە لـــە باســـەكانی دواییماندا 
دێینـــە ســـەری كـــە ئەویـــش دابەشـــی چەنـــد قۆناغێـــك دەبێـــت. بۆیە 
دەڵێـــن كەســـایەتیی مـــرۆڤ لە هەشـــت ســـاڵیدا درووســـت دەبێت، بە 
ئەزموونـــی مرۆڤایەتییش وا دەركەوتووە كاتێك تۆ دەتوانی كەســـێكی 
ســـاغ درووســـت بكەی كە لە هەشـــت ســـاڵیدا بە ســـاغی و بە زانایی 
درووســـتت كردبێـــت. كۆمەڵگایـــەك وەختێـــك دەبێتـــە كۆمەڵگایەكـــی 
ســـاغ، زانا، زانســـتپەروەر، عەلمانی كە ئـــەو كۆمەڵگایـــە منداڵەكانی تا 
تەمەنی هەشـــت ســـاڵە بە شـــێوەیەكی ڕاســـت و درووســـت پەروەردە 
كردبێت. كە دەڵێین %30ی كەســـایەتیی منداڵ تا ســـێ ساڵی درووست 
دەبێـــت، مەبەســـت ئەوەیە كەســـایەتی بریتییە لەو ڕاهاتـــن و ئینتباع و 
كاریگەرییـــەی لـــە ئەنجامی پەروەردە لەســـەر مێشـــكی منـــداڵ نەقش 
بـــووە، لەگـــەڵ ئـــەو حەز و بـــاوەڕ و شـــێوەی ڕەفتارەكانـــی، ئینجا لە 
ئەنجامـــدا ئـــەو ڕوانگایەی بۆ ژیـــان دەیبێت و، ئـــەو دەورەی لە ژیانی 
كۆمەڵایەتیـــدا لـــە شـــوێنێكی دیاریكـــراو، وەك كاراكتـــەر وەئەســـتۆی 
خـــۆی دەگرێت، پێی دەگوترێت كەســـایەتی. كەســـایەتییەكان جیاوازن، 

دواتـــر ئێمە باســـی كەســـایەتییەكانیش دەكەین.

لـــە قۆناغـــی یـــەك بۆ ســـێ ســـاڵە، زۆر پێویســـتە كە منـــداڵ بە هیچ 
شـــێوەیەك ڕوانـــگای فیتـــرەت )فیترەت بـــەو مانایەی لـــە بیروباوەڕی 
دینیـــدا، یـــان لە بیروبـــاوەڕی فەرهەنگیی كۆمەڵگایەك، لە ســـەرەتاكان 
بـــە شـــێوەی خورافـــی هاتـــووە و دوایی لـــە مێـــژووی فەرهەنگی ئەو 
وڵاتـــە بووە بە كەتەلۆگێك و بە شـــێوازێك بـــۆ پەروەردەكردنی منداڵ 
و كەســـایەتی پێدانـــی( لەبەرچـــاو نەگیرێـــت، چونكـــە لەســـەر بنەمای 
زانســـتی نییـــە. ڕەگوڕیشـــە و ئەنجامەكانـــی فیترەت لەســـەر ڕوانگای 
نیمچـــە فەلســـەفی و نیمچـــە دینـــی و نیمچـــە خورافییـــە، لـــە قۆناغێكدا 

كـــە مرۆڤ تـــازە هەندێك لە ئـــاژەڵ دوور كەوتبۆوە و زانســـت نەبوو 
و ئینســـان بـــاش خـــۆی نەدەناســـی، مێشـــكی مـــرۆڤ بـــە درێژاییـــی 
مێـــژوو وەكـــو ئێســـتا پێـــش نەكەوتبـــوو. ئینســـان بەم شـــێوەیە عاقڵ 
نەبـــوو. ئینجـــا فەلســـەفە دێت، نابێت بـــە هیچ جۆرێك بەپێـــی ڕوانگای 
فەلســـەفی و باوەڕەكانـــی لـــەم قۆناغـــەدا لەگەڵ منداڵـــدا ڕەفتار بكرێت 
و دەرخواردیشـــی بدرێـــت. ئینجـــا دین، بـــە مانای هەموو ئـــەو داب و 
نەریـــت و باوەڕانـــەی كـــەوا دینێكـــی دیاریكـــراو هەیەتی نابـــێ منداڵی 
لەســـەر پـــەروەردە بکـــرێ. هەروەها سیاســـەتیش نابـــێ دەرخواردی 
منـــداڵ بدرێـــت. مەبەســـتم جـــۆری هەڵســـوکەوتی دایـــک و بـــاوک و 
نزیکەکانیانـــە کـــە بەپێی باوەڕی سیاســـی تەماشـــای پەروەردەکردنی 
منداڵەکانیـــان نەکـــەن. ئێمە لـــەم ڕۆژگارەدا ئەنجامی ئەو ســـێ باوەڕە 
لـــە خراپبارهێنانـــی نەوەیەکـــی نـــوێ لـــە کوردســـتان دەبینیـــن. زیانی 
سیاســـەت ئەوەیـــە كـــە لـــە تەمەنـــی 5-8 ســـاڵییەوە دایـــك و باوك و 
دەوروبـــەر هـــەوڵ دەدەن شەخســـیەتی منـــداڵ بـــە هەندێـــك ئامانج و 
ڕەفتـــار ڕابێنـــن و هەندێـــك چەمكی لە مێشـــكدا بۆ دووبـــارە بكەنەوە 
كـــە منداڵەکەیان گـــەورە بوو پەیـــڕەوی بكات. ئەمانـــە هەموویان زۆر 
بە خراپی كاریگەری دەخەنە ســـەر گەشـــەی منداڵ لە دەرەوەی سكی 
دایكـــدا. چونکـــە منداڵ بە بیروبـــاوەڕی هەڵە ڕادێنێ. ئینجـــا بیروباوەڕ 
كاتێك هەڵە بوو لە مێشـــكدا لەگەڵ پڕۆسێســـی سرووشتی ناو مێشك 
دەكەوێتـــە بەرەنـــگاری و ناكۆكـــی و ئـــازاری سیســـتەمی نـــاوەوەی 
مێشـــكی منداڵ دەدات، ئـــازاری عالەمی دەروونیی ئەو كەســـە دەدات، 

دژیەكیـــی نـــاوەوەی بۆ درووســـت دەكات. 

کاریگـــەر  هـــۆكاری  كۆمەڵێـــك  كەســـایەتیدا،  درووســـتكردنی  لـــە 
هەنـــە، یەكێك لـــەوان، هـــۆكاری ژێنەتیكە، ئـــەوەی دیكەیـــان هۆكاری 
بۆماوەییە)وراثـــي( كـــە لـــە دایـــك و باوكـــەوە بـــۆ منـــداڵ دەمێنێتەوە. 
هـــۆكاری ژێنەتیـــك بریتین لـــەو تواناییانەی كە لە ڕێـــی ژێنەكانەوە لە 
نـــەژادی مرۆڤـــدا دەگوازرێتـــەوە بۆ منـــداڵ. واتا لە پێوەندیی ســـپێرم 
و هێلكـــەی دایـــك جەنین درووســـت دەبێـــت، ئەمانە ژمارەیـــەك ژێنی 

دیاریكراون كە هەموو تواناییەكان و ســـیفاتەكانی نەژادی بەشـــەریان 
تێـــدا هەیە، لەوەدا یەك جۆراوجۆرن. هەندێك لەو ژێنانە زۆر ســـاغن، 
هەندێكیـــان زۆر نەخۆشـــن. بۆیـــە نزیكـــەی ســـەدا بیســـتی ژێنەكانـــی 
ئێســـتا لـــە كۆمەڵـــگای بەشـــەریدا نەقڵ دەبـــن، ژێنی زۆر نەخۆشـــن و 
هەندێـــك لەوانـــە چارەســـەریش ناكرێن و ئینســـانی تاوانكاریشـــی لێ 
درووســـت دەبێـــت كە كۆمەڵـــگا دەبێـــت كۆنتڕۆڵیـــان بـــكات. هەندێك 
لـــەو تاوانبارانەی كە دوایی باســـی دەكـــەم، لە ئەنجامـــی لێكۆڵینەوەی 
زانســـتی دەركەوتـــووە سیســـتەم لـــە مێشـــكیاندا تاوان و ئـــازاردان و 
كوشـــتنی بـــە كۆمـــەڵ بە شـــێوەكانی دیكـــەش، لەزەتـــی لـــێ دەبینین، 
ئـــەو لەزەتە لە پڕۆســـەی نێو مێشـــكدا بەو ڕێـــگا ئاســـاییانەدا ناڕوات 
كـــە لە ئینســـانی ســـاغ و ئاســـاییدا هەیە. یـــان وەكو ئینســـانی پیدۆفیل 
دەردەچـــن، پیدۆفیلـــەكان لـــەو جـــۆرەن كە بۆ مومارەســـەی ســـێکس 
منداڵی لە یەك ســـاڵە تا دەگاتە دە ســـاڵان بە پەســـند دەزانن و، ئەوانە 
مەترســـیدارن، پەلاماری منداڵ دەدەن و هەندێك جار پەلاماری منداڵی 
خۆیشـــیان دەدەن- لە ڕووی جنسییەوە. ئەوانە دەبێ كۆنترۆڵ بكرێن، 

چارەسەریشـــیان نییـــە، تەنیا بە كۆنتـــرۆڵ و ڕۆشـــنبیری نەبێت.

هـــۆكاری  و  ژێنەتیكـــی  هـــۆكاری  هـــەن،  هـــۆكار  دوو  كەواتـــا 
بۆماوەیی)ویراســـی(. بـــۆ ماوەیـــی ئەوەیـــە لـــە ســـیفەتی دایـــك و باوكـــەوە 
بـــۆ منـــداڵ دێـــن، واتـــا ئـــەو ژێنانـــەی كـــە بـــە شـــێوەی تایبەتـــی لـــە دایـــك 
ــی لـــێ درووســـت  ــن، جەنینێكـ ــا وەردەگیرێـ ــە پەنجـ ــا بـ ــدا پەنجـ و باوكـ
دەبێـــت كـــە دەبێتـــە منـــداڵ یـــان كۆرپـــەی داهاتـــوو و كەســـایەتیی 
ـــن،  ـــداڵ دێ ـــۆ من ـــەوە ب ـــك و باوك ـــە دای ـــە ل ـــەم ویراســـانەی ك ـــوو. ل داهات
ئەگـــەر نەخۆشـــیی دەروونیـــی جیاجیـــا هەبووبێـــت، یـــان هەنـــدێ توانایـــی 
ـــە  ـــت، ئەگـــەری پەنجـــا ب ـــڵ بووبێ ـــەو دایـــك و باوكـــە نەق ـــۆ ئ ژێنەتیكـــی ب
ـــە  ـــا ســـیوپێنج ل ـــازدە ت ـــە پ ـــن ئەگـــەری ل ـــەر نەخۆشـــی ب ـــان ئەگ پەنجـــا ی
ســـەدا هەیـــە، نەقـــڵ بـــن بـــۆ منداڵەكـــە بـــە شـــێوەی ئاســـایی. بەشـــێكی 
تـــری كەســـایەتیی مـــرۆڤ جیـــا لـــەو دوانـــەی كـــە هەیـــە، لـــە پڕۆســـەی 
ــەوە  ــی یەكەمـ ــە مانگـ ــە لـ ــەوەی كـ ــت، ئـ ــت دەبێـ ــدا درووسـ بەخێوكردنـ

هەتـــا ئێســـتا ئامـــاژەم پێـــی كـــردووە و پێویســـت بـــە دووبارەكردنـــەوەی 
نـــاكات. واتـــا ئـــەو بەشـــە بریتییـــە لـــە بەخێوكـــردن و ڕاهێنانـــی دەرەوەی 
ــا  ــاوك و جـ ــا بـ ــك و ئینجـ ــتەوخۆی دایـ ــی راسـ ــك، یارمەتیـ ــكی دایـ سـ
دەوروبەرەكـــە، كەســـایەتیی مـــرۆڤ لـــەوەوە درووســـت دەبێـــت. شـــتێك 

بـــە نـــاوی كەســـایەتیی لەدایكبـــووی زگمـــاك وجـــوودی نییـــە.

لـــە پێنـــاوی ســـەلامەتیدا كۆرپـــە دەبـــێ زۆر یاریـــی لەگـــەڵ بكـــرێ، 
زۆر پێبكەنێـــت، زۆر جموجـــۆڵ بـــكات، زۆر گاڵتە بـــكات، زۆر گڕوگاڵ 
بـــكات و هـــەوڵ بدا قســـە بـــكات. كاتێک دەكەوێتە ســـێ ســـاڵ و چوار 
ســـاڵ دەبـــێ یارمەتیی بدرێـــت هەموو ئەوانـــە دەربڕێـــت و بیانكات و 
ئەوپـــەڕی ئـــازادی پێ بدرێـــت. بۆیە ئازادی بەشـــێكی جیانەكراوەیە لە 
پڕۆســـەی درووســـتبوونی مرۆڤ بۆخۆی. كاتێك بە ئازادی لە ســـاڵی 
یەكەمـــەوە ڕەفتاری لەگەڵ نەكرێت، شـــێواندن لە كەســـایەتی دەســـت 
پـــێ دەكات و لە گەورەییشـــدا ڕەنـــگ دەداتەوە. منداڵـــەكان كە لەدایك 
دەبـــن بەم وەســـفەی كەوا كـــردم لە یەكتـــری جیاوازن، هیـــچ منداڵێك 
وەكـــو ئـــەوەی دیکە نییـــە. لەوەدایە كـــە منداڵـــەكان جیاوازییەكەیان لە 
پڕۆســـەی دەرەوەی ســـكی دایك وەكو كەســـایەتی درووســـت دەبێت، 
ئەویـــش لـــەو ســـێ ڕەگـــەزەی كە باســـم كـــرد. بۆیـــە كاتێـــك دەبینین 
منداڵـــەكان تـــەواو لێكتر جیـــاوازن، نهێنیی لێكجیاوازیـــی مرۆڤەكانمان 
بـــۆ دەردەکـــەوێ کـــە لە دنیـــادا هیـــچ مرۆڤێـــك وەك مرۆڤێكـــی دیکە 
نییـــە. فەردانییەت )تاكگەرایی( لەوەوە دێت، كەســـێك بە پڕۆســـەیەكی 
زۆر سرووشـــتی، بـــە تایبەتمەندیـــی خـــۆی، بـــە كەرەســـتەی تایبەتیی 
خـــۆی، بە پڕۆســـەی بەخێوكردنی تایبەتیی خۆی، كە هـــەر ئەو لەوێدا 
ژیـــاوە، كەســـی دی لەوێدا نەژیـــاوە، بەو ئەزموونانەی تووشـــی بووە 
و بـــەو بیروباوەڕانـــەی كـــە بـــۆی نەقڵ دەكرێـــت، جا زانســـتی بن یان 
نازانســـتی، كەســـایەتییەكە درووســـت دەبێت. ئەو جیاوازییە وا دەكات 
منداڵـــەكان لـــە یاریكردن و شـــێوەی خـــواردن جیاواز بـــن، یەك جۆر 
خـــواردن ناخۆن و بایەخەكانیشـــیان لە یەك ســـاڵییەوە وردە وردە لە 
یاریکـــردن و خواســـتەکانیان تا ســـێ ســـاڵی دەردەكەوێـــت كە جۆری 

یارییەكانیشـــیان لێـــك جیـــاوازن. ئـــەوە ئەگـــەر منـــداڵ كـــوڕ بـــن یان 
كـــچ بـــن، شـــێوەی یارییەكانیـــان و بـــواری دەروونی و كەســـایەتییان 
زۆر لێـــك جیـــاوازە. جیاوازیـــی نێـــوان كـــچ و كـــوڕی كۆرپـــە، هەمان 
جیاوازیـــی نێـــوان ژن و پیـــاوی داهاتـــوو درووســـت دەكات كـــە دوو 
بنەمـــای باشـــی پەنجا بـــە پەنجای درووســـتكەری مرۆڤن، بـــەڵام ئەو 
دوو پەنجـــا بـــە پەنجایـــە واتـــا ژن و پیاو، زۆر شـــتیان لـــە میكانیزمی 
مێشـــكدا، فەرمانەكانـــی جەســـتە، فەرمانی زاووزێ، جـــۆری كاركردن، 
هەرەوەهـــا جـــۆری پڕۆســـەی بایەخدانی مێشـــك بـــە دەرەوەی خۆی 
و بـــاری ســـایكۆلۆژییان، لێكـــدی جیـــاوازە و ئـــەو جیاوازییـــەش قەت 
كۆتایـــی نایەت و، دەبێ وەكو خۆی بێـــت. هیچ ئەفزەلییەتێكی یەکێکیان 
بەســـەر ئـــەوەی دیدا درووســـت نـــاكات. تەنانـــەت ئـــەو منداڵانەی كە 
دووانەشـــن، وەكـــو یەكـــدی نیـــن. لـــەزۆر ڕووەوە وەكو یەكـــن، بەڵام 
لـــە تەجرەبـــەی دەســـتپێكردنی ژیان لە ســـكی دایك، دیســـان ئەوانیش 
جیـــاوازن، هەریەك ئیحســـاس و هـــۆش و هەســـت و هەیەجانی خۆی 
هەیـــە و جۆری دانوســـتانی لەگەڵ دەرەوە تایبەتیـــی خۆیەتی. ناكرێت 
بڵێـــی هەردووكیـــان بە یەك ئەنـــدازە كاریگەر دەبن بە فـــان ڕەفتار و 
بە فڵان خۆشـــی گەشـــە دەكەن. بەڵێ گەشـــە دەكەن بەڵام بە شـــێوەی 
تایبەتیـــی خۆیـــان. بۆیـــە جمكەكانیـــش دوو كەســـایەتیی زۆر لێكـــدی 
جیـــاوازن. بەمپێیە دەكـــرێ بڵێین بەخێوكـــردن بریتییە لـــە یارمەتیدان 
و چاودێریكردنـــی ئۆرگانیـــزم یـــان بوونـــەوەری زینـــدووی بچـــووك 
كـــە كۆرپەیـــە، بۆ گەشەســـەندنی ئاســـایی لە دەرەوەی ســـكی دایك تا 
هەموو قۆناغەكانی خۆی بە باشـــی ببڕێـــت و تواناییەكانی وەربگرێت. 
ئینجـــا دوای بەخێوکـــردن، فێركـــردن دێت کـــە بریتییە لـــە یارمەتیدانی 
كۆرپـــە بۆ ئـــەوەی بۆخۆی وەكـــو ئـــەوەی دەیەوێ جموجـــۆڵ بكات، 
دوایـــی هەندێـــك جموجۆڵ و ڕەفتـــاری فێر دەكرێـــت. هەروەها كۆرپە 
كـــە دەبێتـــە منـــداڵ، لە گڕوگاڵـــەوە تا ئەوكاتەی توانســـتی مێشـــكی بۆ 
درووســـتبوونی زمـــان كامڵ دەبێـــت، دەبێ یارمەتیـــی بدرێت، پڕۆڤەی 

پـــێ بكرێت تـــا زمان فێـــر بێت. 

كاتێـــک منـــداڵ زمان فێر بوو، مێشـــك ئیتر كەرەســـتەی دانوســـتانی 
لەگـــەڵ دەرەوەی خۆی پێ دەدات كە بریتییە لە زمان و لێكدانەوەكانی 
مێشـــك. ئەوكاتەیە كەوا ڕەفتاری ئاســـایی بە باشـــتری فێـــر دەكرێت. 
ئینجـــا توانســـتی وەرگرتنی زانیارییشـــی تێـــدا درووســـت دەبێت. ئەم 
تواناییانـــە لە هەرە ســـادەوە دەســـت پـــێ دەكات تا دەبێتە ئینســـانێكی 
ئاســـایی و دەتوانێ زۆر شـــت وەربگرێت كە هەمیشـــە ئەمە لە تەمەنی 

چـــواردە ســـاڵیدا لای كـــوڕ و كەمێك زووتر لای كچ تـــەواو دەبێت. 

كەواتـــا فێركـــردن بریتییـــە لـــە هاوكاریكردنی جـــووڵان و فێركردنی 
زمـــان و یارمەتیدانـــی ڕەفتـــار و پێدانـــی زانیاری و زانســـت بە منداڵ. 
بەڵام ســـێیەمین ڕەگـــەز پەروەردەكردنـــە. پەروەردەكـــردن بریتییە لە 
پێدانـــی زانیاریـــی پێویســـت و فێركردنی منداڵ بە شـــێوازی وەرگرتنی 
زانیـــاری و گەڕان بەدوای زانیاریی درووســـتدا. ئـــەوكات وردە وردە 
منـــداڵ فێری بەها ڕاســـتەكان دەكەیـــن، ئەو بەهایانەی كـــەوا بەكەڵكی 
مرۆڤ و ژیانی ئاســـایی دێن و ســـەلامەتیی دەپارێـــزن. دوایی لە ڕێی 
بەهاكانـــەوە، وردە وردە بنەماكانـــی ئەخـــاق )ڕەوشـــت( فێـــری منداڵ 
دەكرێـــت، ئـــەوەی پێیدەگوترێت مۆراڵ. هەڵبەت دواتر باســـی زانایی و 

زانیـــاری و بەهـــاكان و ئەخـــاق بە شـــێوەیەكی تایبەتی دەكەم. 

دوایـــی منـــداڵ فێـــری كاركـــردن دەكرێـــت، بـــەو تواناییانـــەی خۆی 
هەیەتـــی. هەركەســـێك توانـــای تایبەتـــی خـــۆی و تێگەیشـــتنی خـــۆی 
هەیـــە، ڕوانـــگای تایبەتـــی خۆی بـــۆ كاركـــردن دروســـت دەکات. ئەو 
كاركردنە شـــێوازی بەشـــداریكردنی ئەو لە كۆمەڵگادا دیاری دەكات و 
تواناییەكانی ئەو دەســـتەبەر دەكات بۆ ئەوەی خواســـتەكانی بەدەست 
بهێنێـــت، بۆ ئـــەوەی بتوانێت بژیێـــت و بەردەوام بێـــت. لەوەدایە منداڵ 
فێـــر دەكرێـــت كە ئـــەو لە خەڵكی دیكە جیاوازیشـــە. واتا هیچ كەســـێك 
وەكـــو هیچ كەســـێكی دیکە نییە. پێویســـتە ئەو جیاوازییـــە وەربگیرێت 
بـــە شـــێوەی ئاســـایی مامەڵەی لەگـــەڵ بكرێـــت. جیاوازی دەبـــێ ببێتە 
بەندێكـــی ســـەرەكی لە ڕوانـــگای منداڵ بـــۆ هەموو دنیا. هەركەســـێك 

پێویســـتە جیاوازییەكانـــی كەســـێکی دیکـــە بـــە مەرجێـــك ئـــازاردەر و 
نەخـــۆش نەبـــن، زۆر بـــە ئاســـایی وەربگرێـــت. جـــا جیاوازییـــەكان لە 
تواناییەكانـــدا بێـــت، لـــە بیروباوەڕەكانیـــدا بێـــت، یـــان لـــە فەرهەنگ و 
كولتووریـــدا بێـــت، یان لە شـــێوازی كاكردن و هێنانـــەدی ئامانجەكاندا 
بێـــت. ئـــەم پڕۆســـەیە لـــە تەمەنـــی یەك ســـاڵی دەســـت پـــێ دەكات تا 

دەگاتـــە هـــەژدە ســـاڵی، ئەوكاتەی دەچێتـــە زانكۆ. 

پێویســـتە بزانیـــن منداڵ لە قۆناغی جیاجیای تەمەنیـــدا توانا و تاقەتی 
تێگەیشـــتنی پەرە دەســـێنێت، واتا لە هەموو قۆناغێكـــدا ناتوانێ هەموو 
شـــتێك تێبـــگات، چونكـــە مێشـــكی كامڵ نەبـــووە و هەموو بەشـــەكانی 
مێشـــك درووســـت نەبوون وهەموو پێوەندییەكانی ناوخۆی درووست 
نەكـــردووە. هەربۆیـــەش زانیـــاری و پـــەروەردە دەبـــێ بـــە ئەزموونی 
زانســـتی و بـــە واقیعبینـــی دیـــاری كرابـــن، ئـــەوەش لـــە دنیادا ئێســـتا 
هـــەروا كامـــڵ دەكرێـــت و دەرئەنجامـــی ئەزموونەکانمـــان پێـــدەگات. 
جـــا پێویســـتە ئـــاگادار بین لـــە هەرقۆناغـــی دیاریكراوی تەمەنـــدا، ئەو 
بەشـــە لـــە زانیـــاری بدەینـــە منداڵ كـــە لـــەو تەمەنـــەدا وەریدەگرێت و 
پێویســـتیەتی، نـــەك زیاتر. ئەو بەشـــە لە ڕەفتار لە منـــداڵان چاوەڕوان 
بکـــرێ كـــە پێویســـتیەتی و لێـــی تێـــدەگات و گـــەر جێبەجێی بـــكات بە 
كەڵكـــی دێـــت. جا خراپیـــش نییە گەر ئەو ســـێ بەشـــەی كەســـایەتیی 
مرۆڤـــی لـــێ درووســـت دەبێت واتا: ئایـــد و ئیگۆ و ســـوپەر ئیگۆ باس 

بکەم. 

ئایـــد واتـــا خودی سرووشـــتی مرۆڤ یانـــی كۆرپە وەكـــو خۆی، کە 
دەگـــەڕێ بـــە دوای نیازەكانییـــەوە، ئـــەو نیازانەی كـــە هەیەتی و هەر 
ئـــەوەی پـــێ ڕاســـتە و هیچـــی دیكـــەی پێ ڕاســـت نییـــە. ئـــەو قۆناغە 
ئاســـتەمە پێویســـتە یارمەتیی کۆرپە بدرێت لە تەمەنی یەك ســـاڵییەوە 
تا ســـێ ســـاڵە. دوای ئەو قۆناغە تا دەگاتە تەمەنی حەوت ســـاڵە ئیگۆ 
درووســـت دەبێت. ئیگۆ واتا بنەمای کەســـایەتیی ڕاســـتەقینەی خودی 
منداڵ کە زمانی بۆ درووســـت دەبێت و زانیاری وەردەگرێت، لەســـەر 

هێنانـــەدی خواســـتەكانی خـــۆی بـــەردەوام دەبێـــت، بـــەڵام بەپێی ئەو 
زانیارییانـــە گۆڕانـــكاری لە خواســـتەکانیدا دەكات، تێدەگات چ شـــتێك 
بـــۆ ئـــەو زیانی هەیە و چ شـــتێك قازانجـــە. هەندێك پڕۆســـێس و مانا 
لە مێشـــكیدا كامڵتر دەبن و توانای زمان و قســـەکردنی باشـــتر دەبێت. 
لـــەو قۆناغەدایـــە كە منـــداڵ ئەتوانێ نیـــازی خۆی دەرببڕێـــت كە چیی 
دەوێت و چیی پێ خۆشـــە. هەربۆیەش لە قۆناغی ئیگۆدایە كە لە ســـێ 
ســـاڵییەوە تا حەوت ســـاڵی پێدەگات، دەبێ بە شـــێوەی زۆر ئاســـایی 
كامـــڵ ببێـــت و یارمەتی بدرێـــت تا منداڵ خواســـتەكانی خـــۆی بەلاوە 
گرینـــگ بێت، چونكە بەو خواســـتانەیە دەژیێت. هەروەهـــا باوەڕەكانی 
خـــۆی بـــەلاوە گرینـــگ بێـــت و بـــاوەڕی بـــەو خواســـت و ئارەزووانە 
هەبێـــت. لـــە قۆناغـــی ئاید و ئیگۆدا واتا لە یەك ســـاڵی تا ســـێ ســـاڵی 
و لـــە ســـێ ســـاڵییەوە تا حـــەوت ســـاڵی، منـــداڵ ناتوانێ لـــە بەهاكانی 
ئەخلاقـــی تێبـــگات، چونکـــە نە پێـــی لێک دەدرێتـــەوە نە پێویســـتی پێی 
هەیـــە. بۆیـــە نابـــێ زۆر گوشـــاری بـــۆ بهێنرێـــت. زۆر زانیـــاری هەیە 
تێینـــاگات كـــە زیـــاد لـــە ســـنووری خۆی لێـــت بار كـــرد، سیســـتەمی 
مێشـــكی خـــۆی دەكوژێنێتـــەوە و بێدەنـــگ دەبێـــت، وەڕەز دەبێت، یان 
بەرەنگاریـــی دەكات. هەڵبەتـــە دوایی لە تەمەنی هەشـــت ســـاڵی بەرەو 
ســـەرەوە بـــە تایبەتـــی لـــە دە بـــەرەو ســـەرەوەیە كە قۆناغی ســـوپەر 
ئیگـــۆ واتـــا قۆناغـــی زەمیـــری کۆمەڵایەتـــی دەســـت پێـــدەکات، لەوێ 
منـــداڵ تێـــدەگات كۆمەڵـــگا چییـــە و لەوێـــدا هەندێ ئا و نـــا و بەخێر و 
نەخێـــر و دەتوانـــی و ناتوانـــی بـــە شـــێوەی دیكـــە هەن كـــە دەبێ ئەو 
كەســـە خۆی لەگـــەڵ بگونجێنێـــت و بژاریان بكات. جا کەســـەکە خۆی 
لـــە بژارکردنیانـــدا هەندێكیانـــی قبووڵە و هەندێكیانیشـــی قبـــووڵ نییە، 
ســـەرەنجام ئەو كاراكتەرە درووســـت دەبێت كە پێی دەگوترێت كەس 
لـــە كۆمەڵـــگادا و كاری خۆی دەكات و ڕوانگای خـــۆی و بیروباوەڕی 

خـــۆی هەیە و لـــە خەڵكانی دیكـــەش جیاوازە.

لـــە هەمـــوو ئـــەو پڕۆســـەیەدا، میهرەبانـــی و خۆشەویســـتیی نێوان 
دایـــك و باوك، بە تایبەتی ئەگەر عەشـــق هەبێت، جـــۆری ڕەفتاریان و 

پێكەنیـــن و یارمەتیدانی یەكتریان، كاردانـــەوە و كاریگەرییەكی یەكجار 
زۆری دەبێـــت لەســـەر پڕۆســـەی گەشـــەی ئاســـایی ئـــەو قۆناغانەی 
منداڵ. لە پەروەردەكردندا بە تایبەتی بۆ درووســـتكردنی كەســـایەتی و 
دەروونـــی و، ڕەفتاری منداڵ خۆشەویســـتی نێـــوان دایك و باوك زۆر 
دەور دەبینـــێ. هەڵبـــەت خۆشەویســـتیی نێوان ئەندامانـــی خێزانەكەش 
گرینگـــی خـــۆی هەیـــە و کار دەکاتـــە ســـەر منـــداڵ. لـــە تەمەنی ســـێ 
ســـاڵی بەولاوە منداڵ هەســـت دەكات خزمەكانیشـــی دەناسێتەوە. بۆیە 
پێوەندیی زۆر ئاســـایی خزمەكانیشـــی گرینگە. زۆر پێویســـتە دژایەتی 
و ناڕەزایەتـــی و جیاوازییـــەكان لای منداڵ باس نەكرێـــت، منداڵ فێری 
ئـــەو گێرمەوکێشـــە نەكرێت، چونکە كاتێك كە فێـــر دەكرێت ڕقی لە كێ 
دەبێتـــەوە و كێـــی خـــۆش نەوێت و كێـــی زۆر خۆش بوێـــت، ئەرکێکی 
پـــێ دەســـپێرین كـــە مێشـــكی ئـــەو ناتوانـــێ بیخوێنێتـــەوە، جەســـتەی 
پێویســـتی نییە و لێی تێناگات، بۆیە تەپەســـەر و كەبتی بۆ درووســـت 
دەكات. جـــا لـــەو قۆناغانەدایـــە كۆمەڵێـــك نەخۆشـــیی دەروونـــی لـــێ 
دەئاڵێـــت كـــە لە ئەنجامی دەستەوەســـتانی دایك و بـــاوك و دەوروبەر 
بەســـەریدا دەسەپێنن و تێیدا دەڕســـكێنن. كەمبوونەوەی خۆشەویستی 
وەك بێبایەخـــی بـــە خێـــزان و دژایەتیكردنی ڕەگەزێكـــی مرۆڤی وەكو 
پیـــاوان دژی ژنـــان یـــان منـــداڵ، هەروەهـــا نائومێدی و ڕەشـــبینی لە 
ژیانـــدا، نەخۆشـــییەكانی دیكـــەی دەروونیـــن كە لـــەو قۆناغانـــەی ناو 
ماڵـــدا منـــداڵ تووشـــیان دەبێـــت. بـــەڵام لـــە پێچەوانەکەشـــیدا ئەگـــەر 
منـــداڵ لـــەو جیاوازییانـــە بپارێزرێن، خۆشەویســـتی بەســـەردا ببارێ 
ئەگـــەر لـــە ڕەفتـــاری نێوان دایك و باوك كێشـــە نەبینێت یان هەســـتی 
پێنـــەكات، لەگـــەڵ خوشـــك و براكانـــی پێوەندییەكـــی ئاســـایی و پڕ لە 
خۆشەویســـتی بـــۆ دابین بكرێت، بـــە تایبەتی لە نێـــوان منداڵەكان. هەر 
منداڵـــە لـــە قۆناغی تەمەنی نـــاو ماڵیـــدا ڕەفتاری تایبەتیـــی خۆی هەیە 
و بەرژەوەندیـــی تایبەتـــی دروســـت دەکات، دایك و بـــاوك دەبێ لەوە 
وریـــا بن، منداڵـــەكان ئازاری یەكتـــری نەدەن یان بـــاوەڕی دەروونیی 
خۆیان كە پێی دەگوترێ لێکدانەوەی دەروونییان بۆ درووســـت نەبێت 

كـــە ئـــەو تێگەیشـــتنە نەرێنییە بێـــت لە كەســـایەتییاندا لە ئاینـــدە رەنگ 
بداتـــەوە. دایك و باوك پێویســـتە بزانن مرۆڤ بریتییـــە لە یەك كەس، 
ئـــەو كەســـە یەك جەســـتەی هەیـــە، یەك پڕۆســـەی زیندووبوونیشـــی 
هەیـــە، بۆیـــە دەبێ ئەو لەشـــی باش بەخێـــو بكرێت و ئـــەو ژیانە باش 
پـــەروەردە بكرێـــت و ئاگاداریی پێویســـتی لێ بكرێـــت و ئامادە بكرێت 
خۆشـــیی لـــەو ژیانە بەرێـــت و توانایی هەبـــێ پێ بنێتە نـــاو ژیانێکەوە 
كـــە پـــڕە لـــە دژەبـــەری و ئاســـتەنگ و ناخۆشـــی و ئازار و شـــكان و 
ســـەركەوتن، منـــداڵ پێویســـتە ئـــەو تواناییانەی تێدا درووســـت بێت و 
بـــە ئاســـایی وەریبگرێت. ئەوكاتەیە ئینســـانێك دێتە مەیـــدان كە ژیانی 
پێ خۆشـــە بە هەمـــوو ئێش و ئازار و ســـەركەوتن و شـــكانەكانیەوە. 
هەمیشـــە هەوڵـــی زانیـــن دەدات لـــە بوارێكـــی تایبەتی، ئـــەو زانینە بە 
شـــێوەیەكی تایبەتـــی بە كار بێنێت و كارێكـــی تایبەتی بكات. لەوحاڵ و 

كاتـــەدا دەكەوێتە كێبڕکێ لەنـــاو كۆمەڵگا. 

قســـەكانم بە ناســـاندنی جەســـتەی دەروونـــی كۆتایی پێدێنـــم. منداڵ 
یـــەك جەســـتە و یـــەك ژیانـــی هەیە، لـــەم ڕێـــرەوەدا لە مانگـــی یەكەم 
تـــا دەگاتە هەژدە ســـاڵی، بە قۆناغـــی تەمەنیی جیاجیا شـــتێكی تر لای 
منـــداڵ درووســـت دەبێت كە پێـــی دەگوترێت »جەســـتەی دەروونی«، 
یـــان تەنـــی دەروونـــی. جەســـتەی دەروونـــی بریتییـــە لـــەو تـــەون و 
پەرژینـــە ســـۆزداری و هـــۆش و هەیەجانـــەی كـــە لـــە دەرئەنجامـــی 
ڕەفتـــاری دەوروبـــەر و جـــۆری بەخێوكـــردن و جـــۆری فێركـــردن و 
پەروەردەكـــردن لای منـــداڵ لـــە دەروونیـــدا درووســـت دەبێـــت، ئـــەم 
جەســـتەیە وەكو پۆشـــاكی نەبینـــراوی هـــەر كەســـایەتییەكی لێ دێت، 
ئەگەر بە باشـــی و بە ســـاغی بچێنرێت، ئینســـانێكی بەهێز و واقیعبین 
و زانـــای لـــێ هەڵدەكەوێ و ئەگـــەر برینی تێبكەوێت ئـــەوا برینەكان تا 
كۆتاییـــی ژیـــان دەمێنن، بە زەحمەتەیش تیمـــار دەكرێن. هەربۆیەش لە 
گەورەییدا كەســـانی زۆر هەســـتیار دەبینی كە بە وشـــەیەك هەڵدەچن، 
بە گوشـــارێكی كـــەم دادەمێنن، بە زیانێكی كەم دەشـــكێن، كەســـانێكن 
توانـــای كێبڕكێیـــان نییە، توانـــای بیركردنەوە لە پـــڕۆژەی داهاتوویان 

نییـــە، لـــە پێوەندییەكانیانـــدا خشـــوونەت بـــە كار دێنن. ئـــەو منداڵانەی 
بـــاش بەخێـــو ناكرێـــن و بـــاش فێـــر ناكرێن، بە شـــێوەیەكی زانســـتی 
پـــەروەردە ناكرێـــن، جەســـتەی دەروونییـــان بـــۆ درووســـت نابێـــت. 
ئـــەو جـــۆرە کەســـانە وەكـــو ئـــەوە وان ئینســـانێكت كـــەوڵ كردبێت و 
پێســـتی پێوە نەبێـــت، بە كزەبایەك هەســـت بە ئازارێكـــی زۆر دەكات، 
فـــووی لـــێ بكـــە هـــاوار دەكات، دەســـتی لـــێ بـــدە برینـــداری دەكەی. 
ئەوانـــە پێســـتی دەروونییان نییە و وەک کەســـێکی کەڵکـــراو وان. ئەو 
ئنیســـانە هەســـتیارانە لە ژیانـــدا بە هیـــچ دەســـکەوتێک ڕازی نابن، بە 
هیـــچ تواناییـــەک ئۆقـــرە ناگـــرن، بە هیـــچ دەســـتێک تیمار نابـــن، ژیان 
بـــە ئێـــش و ئازارێكـــی زۆر دەزانـــن، بە پەلەنـــە بۆ ئەوەی لـــە كۆڵیان 
بێتـــەوە و بەشـــێك لەوانە بەرەو خۆكوشـــتن و كوشـــتنی خەڵكی دیکە 
دەچـــن. ئەمەیـــە ئاڵۆزی پڕۆســـەی درووســـتبوونی ئینســـان. جا دەبێ 
زۆر بە وریایی و زۆر بە ئاســـتەمی و حەســـایییەتەوە مامەڵەی لەگەڵ 
بكەیـــن، وەكـــو وەزیفیەیەكـــی ئینســـانی لە پڕۆســـەی ژیانـــدا بایەخ بە 

پەروەردەكـــردن و بەخێوكردنـــی منداڵـــەكان بدەین.

تەمەنی سێ تا پێنج ساڵی)منداڵی و دەرچوون لە کۆرپەیی(

خووپێگرتن و ترس

ئـــەم بەشـــە لـــە تەمەنی ســـێ تـــا پێنـــج ســـاڵی دەگرێتە خـــۆی. لەم 
قۆناغەی تەمەندا كۆرپەیی تـــەواو دەبێت و دەچێتە قۆناغی منداڵییەوە. 
توانـــای ڕۆیشـــتنی دەردەكەوێـــت و وردە وردە مەودایەكـــی بـــاش لە 
قســـەكردن دەبڕێـــت. بـــەڵام زۆر ئاســـاییە كە پیتەكان و وشـــەكانی بە 
ڕێکوپێکی بۆ نەیەت، مانای وشـــەكانی هەمیشـــە لـــە جێی خۆی بە كار 
نەهێنێـــت. لە زمانی كوردیدا دابەشـــكردنی تەمەنەكانی منداڵ هەمووی 

بـــە كۆرپـــە و منداڵ و باڵـــغ دادەندرێت، كە ئـــەوە هەڵەیە.

قۆناغـــی ســـێیەم)دوای جەنیـــن و کۆرپەیـــی( منداڵێتیی ســـەرەتاییە. 
لـــەو قۆناغـــەدا مێشـــك لـــە گەشـــەكردن بەردەوامـــە، ئەگـــەر منـــداڵ 
كێشـــەی تەندرووســـتی نەبێـــت، زۆر بە ئاســـایی بەشـــەكانی مێشـــك 
لـــە گەشـــەكردنی خۆیاندا ئەركەكانـــی خۆیان وەردەگـــرن، هەربۆیەش 
تواناییـــی نوێ لـــە منداڵـــدا دەردەكەوێت. ئـــەم تواناییانە لـــە جموجۆڵ 
و قســـەكردن و جـــۆری ڕەفتـــار و وردە وردە لـــە پرســـیار و گـــەڕان 
بـــەدوای كونوكەلەبەری ئەو شـــتانەی كە نایانناســـێت و بۆیان دەچێت 

تـــا بیاندۆزێتەوە. بۆیە لەو قۆناغەدایە منداڵ دەســـت لە هەموو شـــتێك 
وەردەدات. ئـــەو قۆناغە پێشـــی دەگوترێت ”خوو پێگرتـــن“ یان ئیعتیاد 
و ئیدمـــان. خوو بـــە دایكەوە دەگرێـــت، چونكە لە قۆناغی وابەســـتەیی 
یـــان چەســـپان دەردەچـــێ، دێتـــە قۆناغێكـــی دیكـــە كـــە لـــە خەیاڵـــی 
منداڵـــدا دایک بـــڕوات کاتییـــە و دەگەڕێتـــەوە لای. ئەگەر پێش ئێســـتا 
لـــە قۆناغـــی چەســـپان و دووران بـــوو بە دایكـــەوە مانـــای وابوو هەر 
دووركەوتنەوەیـــەک واتـــا دایـــك کۆرپەکەی بە جێی هێشـــت یان دایك 
مـــرد، کۆرپە وا هەســـت دەکات كەواتـــا منیش دەمرم یـــان نایبینمەوە. 
بۆیە منداڵ لە قۆناغی پێش ســـێ ســـاڵی تووند بە دایكەوە نووســـاوە، 
هـــەر جیابوونەوەیەكـــی لە دایك دەبێتە مایەی شـــێواندنی كەســـایەتیی 
دەروونیـــی منـــداڵ، هەروەهـــا كار دەكاتە ســـەر ڕاددەی گەشـــەكردنی 
جەستەییشـــی و ڕەنـــگ دەداتەوە لـــە ڕەفتار و بـــواری دەروونیی ئەو 
منداڵەدا. لە تەمەنی ســـێ ســـاڵییەوە، لە ئەنجامی گەشەسەندنی مێشك 
و زیادبوونـــی بەشـــەكانی و بەگەڕكەوتنیان، منداڵ تێـــدەگات كە دایك 
ئەگـــەر لێیشـــی دوور بێت، ناڕوات و دێتـــەوە، نامرێت هەر ماوە. بەڵام 
بـــۆ ئـــەو وا خۆشـــە و وا ڕاهاتـــووە كـــە دایكی هەمیشـــە لە تەنیشـــتی 
بێـــت. لەو قۆناغەدایـــە كە منداڵ تووند بە دایكەوە دەنووســـێت، دامێنی 
دەگرێت و ناهێڵێت بڕواتا ســـەر كار و لەگەڵ خەڵك قســـە بكات. ئەگەر 
منداڵـــی دوای ئـــەو )منداڵـــی بچووك(یـــان هەبێت، منـــداڵ كاردانەوەی 
دەبێـــت لەبەرامبـــەر ڕەفتـــاری دایـــك بەرامبـــەر كۆرپەی نـــوێ. ئەگەر 
منداڵـــی لە خـــۆی گەورەتری هەبێـــت، جۆری حەســـوودی و ڕەفتاری 
تووند لە بەرامبەر بایەخدان بە منداڵی ســـەرەوە نیشـــان دەدات. بەڵام 
لـــەو قۆناغـــەدا كە هەســـت و ئیحســـاس و خەیاڵی منـــداڵ زۆر فراوان 
دەبێـــت، توانـــای ئەوەی پێـــدەدات كە لـــە خەیاڵی خۆیدا ئـــەو چیرۆكە 
بچنێـــت كـــە دایكـــم ئەگـــەر بـــڕوات دەگەڕێتەوە، بـــەس وا باشـــە هەر 

لەلای مـــن بێت.

لـــەو حاڵەتەدایـــە دەكـــرێ وردە وردە پڕۆڤـــە بـــە منـــداڵ بكرێـــت تا 
تێبـــگات دایـــك كە دەچێتە ســـەر كار، بە میهرەبانی و بـــەردەوام تێری 
بكات و هەســـت بکات لە شـــوێنێكی ئەمین جێماوە كە باوك یان نەنك 
و باپیـــر یان كەســـوكاری زۆر نزیكـــی وەك پوور و خـــاڵ و ئەوانەی 
لـــێ بـــن. زۆریش باش نییە خزم و كەســـی دوور منـــداڵ بەخێو بكەن. 
لـــە هەمـــوو حاڵەتێكـــدا ســـەرەتای ئەوەشـــە كـــە هەندێك لـــەو دایکانە 
منـــداڵ دەبەنـــە دایەنـــگا، دەیانبەنە شـــوێنی پەروەردەكردنـــی منداڵ بۆ 
چەنـــد ســـەعاتێك تاوەكـــو دەگەڕێتەوە. ئـــەوە قۆناغێكی هەســـتیارە و 
منـــداڵ نابێ بـــە تۆبزی بەجێ بهێڵرێـــت، دەبـــێ وردە وردە لەگەڵ ئەم 
چیرۆكـــە گـــەورە بكرێت: »كە ئـــەوە من دەڕۆم، پـــاش ماوەیەكی دیكە 
دێمـــەوە“ بـــە ڕاســـتییش دەبـــێ لە مـــاوەی دیاریكـــراوی خۆیـــدا دایك 
بگەڕێتـــەوە وە دەبـــێ دڵنیا بێت كاتێك منداڵ بەجـــێ دەهێڵرێت، جۆری 
بەخێوكـــردن و ڕەفتاركـــردن لەگەڵـــی کەمتـــر نەبێـــت لـــەوەی دایك بە 
باشـــی لەگەڵی دەیكات. مەبەســـتم ڕەفتاری خراپی ئەو دایكانە نییە كە 
لە نەزانی و نەخۆشـــی بە خشـــوونەتەوە مامەڵە لەگەڵ منداڵدا دەكەن. 
مەبەســـت ئەو دایكە باشـــانەی كـــە ئایدیالین، ئەو دایكـــە نموونەییانەی 
كـــە زانیارییان هەیە، باری تەندرووســـتی تەواوە و، ڕەفتاری ئاســـایی 
و زانایانـــە لەگـــەڵ منداڵی خۆی دەكات. ئەو كەســـەی كە منداڵی خۆی 
لـــەلای بەجـــێ دێڵێـــت دەبـــێ تایبەتمەندییەكانـــی منداڵەکەی پـــێ بڵێت، 
جـــۆری بەخێوكردنەكـــەی پێبڵێت، تا دەشـــتوانێت زانیاریی بداتێ چۆن 
ڕەفتـــار لەگـــەڵ منداڵەكـــەی بكات، جا ئەوە خوشـــكی بێت، یـــان دایكی 
بێـــت یـــان بابی بێت، زۆرجـــار باوك لای منـــداڵ دەمێنێتـــەوە. گومانی 
تێـــدا نییە باوك بێت ئەو دەورە باشـــتر دەبینێـــت. دەرچوون لە قۆناغی 
خووگرتـــن بۆ منـــداڵ زۆر پێویســـتە، چونكـــە منداڵ فێـــری خۆڕاگری 
دەكات. خۆڕاگـــری تەحەمموولێکی زۆر بە سیســـتەمی مێشـــكی منداڵ 
دەدات، باوەڕبەخۆبوونـــی لـــەلا زیاد دەكات، توانـــای ڕەفتاری لە دوای 
دایكی پێدەبەخشـــێت، ڕەفتـــار دەكات لەگەڵ ئەوانەی لـــە دەوروبەرین، 
هەروەهـــا فێری دەكات پشـــت بە خۆی ببەســـتێت، یاری بـــكات، وردە 



مرۆڤ پەروەردە دەکرێ - لەدایک نابێ

82

وردە خواردنی خۆی بخوات، بە شـــێوەیەكی زۆر ســـەرەتایی جلەكانی 
خـــۆی بگۆڕێـــت یـــان فـــڕێ بـــدات. دەبـــێ دەرفەتی پـــێ بدرێـــت، هەتا 
ئەگـــەر نەشـــتوانێت، با كاری خـــۆی بكات و ماندوو بێـــت تا ڕابێت. بۆ 
نموونـــە گۆرەوی خـــۆی بۆخۆی داكەنێت، یان كراســـی خۆی بۆخۆی 
دادەكەنێـــت، یان پانتۆڵەكـــەی داكەنێت، زۆر بە زەحمـــەت دایدەكەنێت، 

بـــەڵام دەبێ لێیگەڕێن ئـــەو كارە بـــكات، تاوەكو ڕادێت.

بـــە پاكوخاوێنی و خۆپاراســـتن ڕابهێنرێـــت. لەم قۆناغانـــەدا بە هیچ 
شـــێوەیەك بۆ ئـــەم كارانە نابێت منداڵ بترســـێندرێت یـــان لێی بدرێت، 
یـــان بەســـەریدا هاوار بكـــرێ. ئەو ســـێ ڕەفتارانە هەرســـێكییان زەبر 
لە مێشـــك دەدەن، ئەركەكانی لێ دەوەســـتێنن، مێشـــك بەرەو سەقەتی 
دەبـــەن، ڕەفتـــار و تێگەیشـــتنی منـــداڵ بەلاڕێیەكـــی خراپـــدا دەبـــەن. 
هەربۆیـــە دەبـــێ منـــداڵ وردە وردە لـــە خووگرتـــن دووركەوێتـــەوە 
چونكـــە ئـــەو توانایە لە منداڵـــدا هەیە، بە ماوەیەكی كـــەم تەحەمموولی 
دووریـــی دایـــك و بـــاوك دەكات، بەڵام دەبـــێ ئەو دوورییـــە بۆ چەند 
كاتژمێرێـــك بێـــت لـــە ڕۆژدا و نابـــێ زیاتر بێـــت. دایكانێك كـــە منداڵی 
خۆیان بۆ ســـەفەر یان كاری دوورودرێژ چەند ڕۆژ لای كەســـوكاری 
خۆیـــان بەجێ دێڵـــن، زەبرێكی بەهێـــزی وێرانكەر لە تەندرووســـتی و 
دەروونـــی منداڵـــی خۆیـــان دەدەن. یەكێكی تـــر لـــە تواناییەكانی منداڵ 
ئەوەیـــە تواناییی ڕۆیشـــتنی دەبێ كامڵ بووبێت، بە شـــێوەیەكی ئەوتۆ 
كـــە پڕۆســـەیەكی دیاریكـــراو هەبێت هەســـتی پێ بكرێت. ڕۆیشـــتن و 
جووڵـــە و غاردانی ئاســـاییە و قۆنـــاغ دوای قۆناغ پێشـــكەوتنی تێدایە. 
ئەگەر كەموكوڕی لە ڕۆیشـــتنیدا هەبوو پێویســـتە ســـەردانی دكتۆری 
تایبەتیـــی منـــداڵ بكرێت. هەر لـــەو قۆناغەدایە كە توانایـــی بینینی چاو 
لـــە منداڵـــدا زیاتـــر دەبێـــت، ئەگـــەر كەموكوڕییـــەك هەبێـــت دەبێ لای 
دكتـــۆر پشـــكنینی بۆ بكرێـــت، ئەگەر پێویســـتی بە چارەســـەر هەبێت، 
دەبـــێ وەریبگرێـــت. هەروەها توانای بیســـتن لای منـــداڵ كامڵ دەبێت، 
ئەگـــەر لەوەشـــدا كێشـــەی هەبوو دەبێ پێـــی ڕابگەن، چونكـــە هەندێك 
منـــداڵ ئەگـــەر لـــەو قۆناغەدا، لە بینین و بیســـتن زەبریـــان لە جەنین و 

ســـكی دایكیانـــدا بەركەوتبێت یان لـــە كۆرپەییدا لـــە ئەنجامی ڕەفتاری 
خراپـــدا ئـــازار درابن، دەبێ لەو تەمەنی ســـێ ســـاڵییەدا بەهانای بگەن 
بـــۆ ئـــەوەی بتوانێت بە چارەســـەری پزیشـــكی ببینێت و ببیســـتێت. بۆ 

ئەوەی بتوانێت پێشـــكەوێت و مێشـــكی گەشـــە بكات.

تواناییەكـــی دیكـــەی منداڵ ئەوەیـــە دەتوانێت وردە وردە قســـە بكات. 
قســـەكردن وەكـــو ڕۆیشـــتن و بیســـتن نییـــە، بەڵكـــو زۆر ســـەرەتاییە، 
وشـــەكانی تەواو پێ دەرنابـــڕدرێ، هەندێك پیت خراپ دەكات، هەندێكی 
هـــەر ناتوانێت بێنێـــت. هەر منداڵە شـــێوەی تایبەتی خـــۆی هەیە. ئەگەر 
نائاســـایی بوو لە پڕۆســـەی قســـەكردن لە تەمەنی سێ ســـاڵیدا، دیسان 
دەبێت ســـەردانی دكتۆری ڕاوێژكاری تایبەتی منـــداڵ بكرێت بۆ ئەوەی 
دەركەوێـــت كێشـــەكانی لـــە کام جـــۆرن. لەم قۆناغـــەدا واتا لە ســـێ تا 
پێنـــج ســـاڵی بیركردنەوەی منداڵ پێشـــتر دەكەوێت، هەســـتی منداڵ یان 
)حـــس( ئامـــرازی ســـەرەكییەتی لەگـــەڵ دنیـــای دەرەوەی خۆیـــدا، ئەو 
هەســـتە خۆی فراوانتر دەنوێنێت، هەڵبەتە دوای ئەوە ئیحساســـی منداڵ 
فراوانتـــر و ئەزموونـــی بـــۆ كـــۆ دەبێتەوە، خەیاڵی دەســـت پێـــدەكات و 
زمـــان و تەجرەبـــەی دێتە نـــاو. ئەو زاكیرەیەی لە ســـێ ســـاڵدا هەیەتی 
بـــە هانـــای دەگات. هەروەها جۆری هەیەجان یـــان ڕەفتار و هەڵچوونی 
منـــداڵ بـــۆ پێكەنین و توڕەبوون و تەنگاوی و ترســـان، ئەوانەش بەرەو 
پێشـــەوە دێـــن. ســـەرەتای خەیاڵ و فانتازیـــای منداڵ دەســـت پێدەكات، 
كـــە وردە وردە هـــەوڵ دەدات وەكو ئەوەی تێیگەیشـــتووە و بینیویەتی 
بیگێڕێتـــەوە، زیـــاد و كەمی لە گێڕانـــەوەدا دەكات، هەندێك جار هەندێك 
شـــت هەر تێنـــاگات و وەرینەگرتووە، چونکە دەبێ بە شـــێوەی تایبەتی 
خـــۆی وەریبگیرێـــت. نابـــێ وا بزانیـــن كاتێـــك شـــتێك بـــۆ منـــداڵ باس 
دەكـــرێ یـــان دەیبینێت، هەمووی تۆمـــار دەكات و هەمـــووی لە بیرە و 
هەمـــووی دەگێڕێتەوە. بۆیە ئەگەر كەموكوڕی تێخســـت یـــان بەلاڕێیدا 
بـــرد، نیشـــانەی درۆكـــردن و خراپەكاریی منـــداڵ نییە بەڵكو نیشـــانەی 
ئەوەیـــە خەیاڵی ئەو بەمشـــێوەیە ئەو واقیعەی وەرگرتووە، بە شـــێوەی 
تایبەتـــی خـــۆی دادەڕێژێتـــەوە و دەیڵێتـــەوە. لێیگەڕێن ئـــارام بێت تا بە 

هەڵســـوکەوت لەگـــەڵ واقیع لـــە بیســـتن و گوێگرتندا خەیاڵی لـــە واقیع 
نزیـــك دەكەوێتەوە.

لـــەو قۆناغەدایـــە منـــداڵ زۆر هەڵـــە دەكات، لـــە ڕۆیشـــتن ســـاتمە 
دەكات، لە كاتی كەشـــفكردنی شـــتە نەناسراوەكان ســـەرچیغ دەڕوات، 
پرســـیاریش زۆر دەكات. لەوانەیـــە بكەوێـــت یـــان زوو زوو ســـەری 
خـــۆی لە دار و دیوار بدات، یان شـــان و ســـەر و لاقی بـــە دەرودیوار 
بكەوێـــت، كـــە هەموویـــان زۆر ئاســـایین، نابـــێ زۆر بەداخـــەوە بیـــن، 
ناشـــبێت بیترســـێنین بڵێن: »نابێ تۆ وابكەی چونكە، شـــان و سەرت و 
قاچـــت دێشـــێت« بەڵكو دەبـــێ هانی بدەین بەردەوام بێـــت تاكو ڕێگای 
خۆی و سرووشـــتی خۆی لـــە ژیاندا بكاتەوە، فێر ببێـــت لەم دنیایە بە 
قاچـــی خۆی بڕوات و بە دەســـتی خۆی كار بكات، پێویســـتە هاوكاری 
بكـــرێ و گوێـــی لـــێ بێـــت و بـــە زمانی خـــۆی بڵێتـــەوە، بـــە خەیاڵ و 
ئیحساســـات و هەیەجانی خۆیشـــی خۆی دەرببڕێـــت. وردە وردە ئەو 
شەخســـییەتە بەهێـــزە بۆ منداڵ درووســـت بكات كـــە واقیعبین دەبێت، 

دنیـــا وەكو خـــۆی دەبینێت، باوەڕیشـــی بەخـــۆی دەبێت. 

فێـــری تەحەمموولكـــردن لـــە تواناییـــی دووری لـــە دایـــك بـــۆ چەند 
كاتژمێرێـــك لە ڕۆژدا، وا دەكات سیســـتەمی مێشـــكی منـــداڵ بەهێزتر 
بێـــت، لـــە داهاتوودا ئینســـانێكی واقیعبینتر و گەشـــبینتر بێـــت و پلانی 
هەبێـــت و بـــاوەڕی بەخـــۆی هەبێت. لـــە كاتـــی بیركردنەوەدا ســـاغ و 
ســـەلیمتر دەردەچێـــت. لـــە خوێنـــدن و پـــڕۆژەی ژیانیشـــیدا هەمیشـــە 

كەســـە ســـەركەوتووەكان لـــەم جـــۆرە منداڵانەن. 

ترس بە شـــێوەیەكی ســـەرەتایی و سرووشـــتی لای ئینســـان هەیە، 
بـــەڵام منـــداڵ كەمتـــر هەســـتی پێـــدەكات. تـــرس بۆخـــۆی میكانیزمی 
بەرگریكردنـــە لـــە ئینســـان و هـــەر لە كائینێکـــی زینـــدوو. ئەگەر ترس 
نەبێـــت هیچ كەســـێك ناتوانێت لە ژیاندا بەردەوام بێت، چونكە هەســـت 
بـــە هەڕەشـــەكردن نـــاكات. بـــەڵام ئەگـــەر ترس لـــە ســـنووری خۆی 
تێپـــەڕی، دەبێتە نەخۆشـــی. بۆیە دەبێ منداڵ لە كاتی مەترســـیدا بەس 

هۆشـــیار بكرێتەوە لەو شـــتانەی ئازاری دەدەن و مەترســـی بۆ ســـەر 
درووســـت دەكـــەن وەک: »ئەمـــە كارەبایـــە، ئەمە چەقۆی تیـــژە، ئەمە 
ئاگرە« و شـــتی لەو بابەتـــە ئازاردەرانە لە ماڵـــدا زۆرن. منداڵ هەڵەی 
خـــۆی هـــەردەكات، بەڵام دەبێ ئەو كەســـەی لەلایەتـــی یارمەتیی بدات 
تـــا زەرەری پێ نەگات و دەســـتی بگرێت. نابێ مانـــدوو بن لەوەی پێی 
بڵێـــن ئەمە دەســـتت ئـــازار دەدات، چەقۆ دەســـتت دەبڕێت و دێشـــێت. 
نابـــێ بـــە جۆرێكـــی ئەوتـــۆ بترســـێنرێت كە هەرچـــی لـــە دەوروبەری 
خـــۆی دەیبینێـــت بـــە هەڕەشـــە و بـــە ترس و هێـــرش بۆ ســـەر ژیانی 
خـــۆی بزانێـــت. منداڵ كاتێك هەڵـــە دەكات لەو تەمەنـــەدا نابێت بە هیچ 
شـــێوەیەك ســـزا بدرێت و لێی بدرێت و بەسەریدا هاوار بكرێت، نابێت 
بێیـــەش بكرێت لە خواردن و خۆشەویســـتی، بـــەڵام دەبێت هەوڵ بدەن 
بـــە شـــێوازی تایبەتی زمـــان و قۆناغی خۆی ئـــاگا بكرێتـــەوە، چونكە 
منداڵ لە ســـزا تێنـــاگات. كاتێك لێی بدرێت و بەســـەریدا هاوار بكرێت، 
ئـــەو وەكـــو ئینســـانێكی دەستەوەســـتان تەماشـــا دەكات و تێناگات تۆ 
بۆچـــی هاوار دەكەی، بەڵام دەترســـێت و شـــڵەژانی لـــەلا زیاد دەكات، 
ترســـی دەبێتـــە ســـترێس و ســـترێس لای منـــداڵ ســـەرەتا و بناغـــەی 
شـــڵەژانی كەســـایەتی درووســـت دەكات، كـــە ئیتـــر ئـــەوە ســـەرەتای 
نەخۆشـــییەكان دەبێـــت و، مـــرۆڤ داخیلـــی قۆناغێكی نـــوێ دەبێت كە 

نابـــێ ئاواتـــی بۆ پـــێ بخوازین بۆ هیـــچ منداڵێك.

ســـزادان و هـــاوار و ڕەفتـــاری زبر، وا لە منـــداڵ دەكات بێدەنگ بێت 
بـــەڵام فێری هیچ شـــتێک نابێــــت. بێدەنگییەكەی ترســـە، بێدەنگییەكەی 
تێنەگەیشـــتنە، بێدەنگییەكـــەی كوژاندنـــەوەی سیســـتەمی مێشـــكییەتی. 
كاتێـــك كەســـێك بەســـەریدا هـــاوار دەكات یـــان لێـــی دەدات، بـــە هیچ 
شـــێوەیەك لە دەربڕین و وشـــە و هەڵچوونی و كەســـی تەمەن گەورە 
جـــا دایـــك و باوك بێت، بەو زمانە ئاڵۆزەی كە ئەو لە تەمەنی گەورەی 
ســـەروو بیست ســـاڵی قســـەی پێدەكات، منداڵ لە ســـێ بۆ پێنج ساڵی 
بە هیچ شـــێوەیەك نە لە وشـــەكان دەگات، نە لە مەبەســـتی وشـــەكان 
دەگات. چونكـــە زمانـــی بـــەو شـــێوەیە كامـــڵ نەبووە و نە سیســـتەمی 

مێشكیشـــی بەو ئەندازەیە گەشـــەی كـــردووە تاوەكـــو دەرەنجامی ئەو 
هەڵانـــەی كـــە كردوویەتی باش لێـــك بداتەوە و ســـەرەنجام بڕیارێكی 
مەنتیقـــی بـــدات. بۆیە منداڵ لـــە بەرامبەر ئـــەو دیـــاردە خەتەرناكە كە 
هاوار بەســـەرداكردنە یان لێدانە، سیســـتەمی خۆی دەكوژێنێتەوە، یان 
بێدەنـــگ دەبێت، دەترســـێت و دەلەرزێت. ئەو سیســـتەم كوژاندنەوەیە 
زەبرێكـــی دیكـــە لـــە مێشـــكی منـــداڵ دەدات، چونكـــە كاتێك سیســـتەم 
دەكوژێنێتـــەوە بەشـــێكی زۆر لـــە كۆننێكشـــنەكانی بەشـــە جیاحیاكانی 
مێشـــكی لـــە كار دەكەون، ئـــەو لەكاركەوتنـــە ژمارەیـــەك توێژینەوەی 
زانســـتی پزیشـــكی پیشـــانی داوە بـــە ملیۆنـــان خانـــەی مێشـــك لەناو 
دەبـــات، ئەو ئەركانەی كە دەبوایە بەشـــەكانی مێشـــك كـــە پێوەندییان 
بەو كارەوە هەیە، پێی گەشـــە بكەن و پێشـــكەون، ئەوانە كاری خۆیان 
ئەنجـــام نـــادەن، دەكوژێنـــەوە و، بـــە مردوویـــی لـــە شـــوێنی خۆیـــان 
دەمێننـــەوە. ئـــەوە لـــە تێگەیشـــتن و ڕەفتـــار و هەڵســـوكەوتی منداڵـــدا 
لاپێـــك درووســـت دەکات، یانـــی شـــوێنێكی بەتـــاڵ، وەكـــو ئەوەیە كە 
لە قۆڵـــی منداڵدا ســـانتیمەترێك ببڕیەوە، دواتر پێكەوەی ببەســـتییەوە. 
دەســـتی شـــكاوی بـــڕاو نابێتەوە دەســـت. ڕێك سیســـتەمی مێشـــكیش 
بەمشـــێوەیەیە. ئەوەی دەڵێـــن منداڵ هاوكاریی بكرێـــت بە قاچی خۆی 
و چـــاوی خـــۆی و گوێـــی خـــۆی و خەیاڵی خـــۆی گەورە ببێـــت، نابێ 
لـــە دەرەنجامـــی تووڕەبوون و نەزانین و پەلەكـــردن ڕەفتاری ئەوتۆی 
لەگـــەڵ بكرێت كە وا حســـێب بكرێـــت لە كردەوەدا وەكـــو ئەوەیە لاقی 
منـــداڵ و دەســـتی منـــداڵ ببڕییـــەوە، یـــان زمانـــی ببـــڕی، یـــان چاوی 
دەربێنـــی. لـــە كـــردەوەدا نەتكـــردووە بـــەڵام بـــە ڕەفتاری خەشـــن لە 
مێشـــكی ئـــەودا ئەو كارانە ئەنجـــام دراون، چونكە لـــە دواییدا باوەڕی 

بە خـــۆی نامێنێت.

لە ئەنجامی ئەو ڕەفتارانەدا كە سیســـتەم دەكوژێتەوە، منداڵ هەستی 
هەیە، هەســـت یەك ئەنجامی سادەی وەكو خۆی بۆ نەقڵ دەكات وەكو 
ئـــەوەی: »مـــن ئینســـانێكی خراپم، خراپـــم بۆیە وام لەگـــەڵ دەكرێت«. 
ئەگـــەر بڵـــێ من خراپـــم، ناتوانێت لەگـــەڵ ئەم سرووشـــت و ئەم ژیانە 

هەڵـــكات، لـــە گەورەییـــدا ئەو هەســـتەی لـــێ دەردەكەوێت بـــەوەی كە 
ئەو كەســـە خەمۆکی هەیـــە و هەروەها دامـــاوی و باوەڕبەخۆنەبوون 
و شـــێوەكانی دیكەی ئینزایەتی و شـــڵەژانی كەســـایەتی بۆ درووســـت 
دەبێـــت. بـــەڵام لەوانەیـــە بە پێچەوانەوەش هەســـتی بۆ دروســـت بێت: 
»مـــن باشـــم، تۆ خراپـــی« بۆ ئـــەوەی كـــەوا ڕەفتاری لەگـــەڵ دەكات. 
ئـــەوە لـــەو گەورەییـــدا وا دەكات منـــداڵ پتـــر بـــە لای ئـــەوەدا بڕوات 
هەمیشـــە خـــۆی پێ ڕاســـتە، واقیع وەكو خـــۆی نابینێت، لـــە ڕەفتاریدا 
خەشـــن دەبێت، لەوانەشـــە پاڵی پێوەبنێت بەرەو ســـادیزم و ئازاردانی 
خەڵـــك، یـــان بـــەرەو ئازاردانی خۆی. ئیحساســـێكی تر هەیـــە لەوانەیە 
بڵێـــت: »ئەوانـــە منیـــان خۆش ناوێـــت، من باشـــم بەس منیـــان خۆش 
ناوێـــت« ئیحساســـی دیكە بەدوایـــدا دێت كە بڵێ منیـــش ئەوانم خۆش 
ناوێت، ئەوانە لە شەخســـییەتی منداڵدا باوەڕی خەتەرناك و ترســـناك 
تۆمـــار دەكات كـــە لەوانەیـــە بیگەیەنێت بـــەو ئەنجامـــەی وا بیركاتەوە 
بڵێـــت: »ئەوانـــەی دەوروبـــەرم هەموویـــان خراپن، تەنیا من باشـــم و 
زوڵمـــم لـــێ دەكرێت«. لەســـەر بنەمای ئەو هەســـتانە كە بـــۆی دەچن، 
خەیـــاڵ و ئیحساســـاتەكانی لـــەو بابەتـــەی بـــۆ درووســـت دەبێت، كە 
گـــەورە دەبێت، نەخۆشـــییەكانی وەكو خۆپەرســـتی و ئازاردۆســـتی و 
ســـادیزم و هەروەهـــا ئەو كەســـانەی كەوا هەمیشـــە بەدوای كەســـبی 
خۆشەویســـتیی خەڵكی تردا دەگەڕێن یان دەبنە شەخسیەتی وەسواس 
یـــان كەســـێتی دەســـەڵاتخواز و فەرمانڕەواخواز و شـــێوازەكانی تری 
شەخســـیەت كـــە هەموویـــان لە ژیانـــی كۆمەڵایەتی و شەخســـیدا جگە 
لـــە ئێش و ئازار هیچی دیكە درووســـت ناكەن، هیچ ســـەركەوتنێك بە 

نســـیبی ئەو كەســـە ناكەن.

وەكـــو دەبینیـــن قۆناغێكـــی نـــوێ لـــە نەخۆشـــییەكانی دەروونـــی و 
كەســـایەتیی مرۆڤ لەو تەمەنەی منداڵدا دەســـت پێدەكات واتا لە ســـێ 
تـــا پێنـــج ســـاڵی. هەروەها گەر بـــە پێچەوانـــەوە منداڵ بە شـــێوەیەكی 
ئاســـایی مامەڵـــەی لەگـــەڵ بكرێت، ســـزا نەدرێـــت، هاواری بەســـەردا 
نەكرێـــت و لێـــی نەدرێت، خواردن و پێڕاگەیشـــتنی ئاســـایی بێت، ئەوا 

ئینســـانێكی بەهێـــز دەردەچێت، ئەم دنیایە بـــە واقیعی دەبینێت و هەوڵ 
دەدات لێـــی تێبـــگات، هـــەوڵ دەدات ئەو واقیعە جارێكی تر لە مێشـــكی 
خۆیـــدا داڕێژێتەوە. تێگەیشـــتنێك لە دواییدا بە شـــێوەی تایبەتی خۆی 
دادەڕێژێتـــەوە و دەریدەبڕێـــت كە پێـــی دەگوترێت »حەقیقـــەت«. واتا 
دەبێتـــە مرۆڤێكـــی حەقیقەتدۆســـت، بـــەدوای حەقیقەتـــدا دەگەڕێت، لە 
حەقیقەتـــدا ئـــەو كەســـە هەر كێشـــەیەكی هەبێـــت، جاری یەكـــەم لێکی 
دەداتـــەوە دوایـــی دەریدەبڕێـــت. بۆیـــە دەتوانێت كێشـــەكە چارەســـەر 
بـــكات. لـــەو قۆناغـــەدا گرووپـــی بـــرادەر بۆ منـــداڵ درووســـت دەبن، 
وردە وردە لـــە یـــەك تـــا دوو، هەندێـــك جاریش لە نێـــوان خێزانەكاندا 
منداڵـــی هاوتەمەن كـــوڕ یان كچ بەیەكەوە دەبێ كـــۆ بكرێنەوە، پێكەوە 
ســـەردانی یەكتر بكەن و ســـەفەر بكـــەن و یەكتر ببینـــن. چونكە منداڵ 
لە تەمەنی ســـێ تا پێنج ســـاڵی توانای دووركەوتنەوەی لە ماڵەوە نییە 
و لەوانەیـــە خۆی نەتوانێـــت منداڵ پەیدا بكات، بۆیە زۆر باشـــە كاتێك 
كـــە خێزانەكان كاتـــێ منداڵی وەكو یەكتریان هەیـــە، یەكتر دەدۆزنەوە، 
ســـەردانی یەكتـــر دەكەن یـــان بەیەكـــەوە دەرچن بۆ پاڕك و شـــوێنی 
چالاكیـــی منـــداڵ، منداڵەكان ئازاد كـــەن بۆ چەند كاتژمێـــر یاری بكەن. 
منـــداڵ بە هیچ شـــێوەیەك لـــەو قۆناغەدا نابێت تەنیـــا بەتەمای ئایپاد و 
تەلەڤزیۆن بەجێ بهێشـــترێت، بە تایبەتـــی تەلەڤزیۆن و پەڕەی ئایپاد و 
مۆبایل، كاریگەریی خراپ دەخەنە ســـەر مێشـــك و چـــاوی منداڵ. ئەو 
فۆتۆنانـــەی لـــە ڕووی ڕووناكییەوە لـــەو شاشـــانەوە دەردەچن، زیان 
بـــە كۆننێكشـــنەكانی منداڵ دەگەیەنن. لەم حاڵەتـــەدا دەكرێت هاوكاریی 
منـــداڵ بكرێت، كـــە چۆن لەگـــەڵ منداڵـــەكان و هاویارییەكانـــی ڕەفتار 
بـــكات. دوو، ســـێ، چوار، شـــتێك زیاتر و كەمتر لـــە منداڵی هاوتەمەن، 
ســـاڵێك كەمتر یـــان زیاتر پێكەوە كـــۆ دەبنەوە، پێكەوە یـــاری دەكەن. 
دەبێـــت بە تـــەواوی دۆخێكی ئـــارام و ســـەلامەتیان بۆ دابیـــن بكرێت. 
گوشـــاریان لەســـەر نەبێت، بەپێی توانا كەرەســـتەی یارییـــان بۆ دابین 
بكرێـــت، ئێســـتا لـــەم زەمانەی ئێمـــەی تێـــدا دەژین، گەر لـــە ماڵەوەش 
نەبێـــت، شـــوێنی تایبەتـــی منـــداڵان هەیە، دایـــك دەبێ هەمیشـــە لەگەڵ 

منداڵەكـــەی بێت. جـــاری وایش هەیـــە دەكرێت باوك هـــاوكاری بكات. 
واباشـــە بـــۆ منـــداڵ جیا لـــە دایـــك، ئەگەر ناچـــار بوون باوك كەســـی 
تـــر منداڵی ســـێ بۆ پێنـــج ســـاڵە نەباتە نـــاو گرووپـــی هاویارییەكانی، 
كـــە جـــارێ نەبوونەتـــە بـــرادەر، پتـــر هاویارینە و ئاشـــنا دەبـــن. هەر 
دایك و باوكە باشـــتر بـــاری دەروونی و تایبەتمەنـــدی و ڕەفتارەكانی 
منداڵەكانی خۆی دەناســـێت. لەم ڕووەوە دەكرێت یارمەتیی منداڵەكەی 
بـــدات كە چـــۆن یاری بـــكات، یارمەتیی بدات نەك بـــۆی دابنێت، منداڵ 
خـــۆی بـــە پێـــی ویســـتی دەروونـــی و حـــەزێ كە لـــە مێشـــكەوە بۆی 
دێت، جۆری یاری دەستنیشـــان دەكات یان ئـــەوەی كە پێی دەگوترێت 
بازیچـــە یـــان لەعابـــە، ئەو دەستنیشـــانی دەكات چیی دەوێـــت. نابێ بە 
هیچ شـــێوەیەك نـــە لەعابە و نە شـــێوازی یاریكردن بـــۆ منداڵ دیاری 

بكرێت.

ئەگـــەر منداڵ لە نەزانی و بێئەزموونی شـــەرم بـــكات، دەكرێت دایك 
لەگەڵـــی بێـــت تا شـــەرمی دەشـــكێت. ئەگەر ترســـی هەبێـــت لە جۆری 
یارییەكـــە، دایک لەگەڵـــی بێت تاوەكو تێبگات ئەوە هیچ هەڕەشـــەی بۆ 
ســـەر ئـــەو نییـــە. ئەگەر ڕەفتـــاری زبر یان خەشـــن بێت، جـــاری وایە 
منـــداڵ بەپێـــی بارودۆخـــی دەروونیی خۆی كە ئەویش هـــۆكاری هەیە 
و نیشـــانەی خۆشـــحاڵی نییـــە، لەوانەیـــە زبـــر بێت و خەشـــن بێت، لە 
برادەرەكانـــی بـــدات و زیانیان پێ بگەیەنێت. لـــەو حاڵەتەدایە كە دەبێت 
دایـــك زۆر بە هێواشـــی ڕێگە لـــە بەكارهێنانی خشـــوونەتی ئەو منداڵە 
بەســـەر منداڵەكانـــی تـــردا بگرێت و هەوڵ بـــدات تێیبگەیەنێـــت كە ئەو 
جـــۆرە ڕەفتارە زەرەرە، مەترســـیدارە و نابێت، چەندی پێویســـت بێت 
لەگەڵـــی بێ تا مێشـــك ئـــەو ڕێگرییـــە وەردەگرێت، ئیســـتیعابی دەكات 
و پڕۆسێســـی دەكات، پڕۆسێســـیش ئەوەیە ئەوجارە ڕەفتاری خەشن 

بـــە كار ناهێنێت. 

هـــەر لـــەم قۆناغەدا لە ســـێ تا پێنج ســـاڵی دەبێ منـــداڵ وردە وردە 
فێری ڕێكوپێكی بكرێت، فێری نەزم و ڕێكخســـتن و تەرتیبكردنی خۆی 

و دەوروبـــەری بكرێـــت. ئەوەش هەر لە ژووری نووســـتنەوە دەســـت 
پێـــدەكات، كـــە منـــداڵ ببینێـــت دایك یان ئـــەو كەســـەی ژوورەكەی بۆ 
ڕێـــك دەخاتەوە، بەپێی زەوقـــی ئەو ڕێكی دەخاتەوە، ئەویشـــی لەگەڵ 
بێت و ســـەرنجی ڕابكێشـــێت كە یارمەتیی دایكی بدات یان هیی باوكی 
بـــدات. بـــەوە فێـــر بێت كە چـــۆن ژوورەكە ڕێـــك بخـــات، تەوالێتەكەی 
چـــۆن خاوێن بکاتـــەوە، حەمامەكەی چـــۆن تەرتیـــب دەكات، جلەكانی 
ئـــەو چۆن قـــەد دەكرێـــت، لێیگەڕێن ئەویـــش بەپێی توانـــای خۆی بەو 
دەســـتە ســـادە و كەمتوانایـــە كە هەڵـــە زۆر دەكات بەشـــدار بێت. ئەو 
دیققـــەت و نەزمەیـــان لە منـــداڵ نەوێت كە دایك هەیەتـــی، بەڵكو كاری 
منـــداڵ تەنیـــا فێركـــردن بـــێ، هەدەف ئـــەوە نییە كـــە ئیشـــەكە زۆر بە 
باشـــی بكات، لـــە گەورەییدا دەتوانێت ئەو ئیشـــە بە شـــێوەی تایبەتیی 
خۆی لە دایك و باوكیشـــی باشـــتر بكات، ئەویـــش تەنزیمكردنی ژیانی 
خۆیەتـــی. ئـــەو تەنزیمكردن و ڕێكوپێككردنەی ژیـــان منداڵ فێر دەكات 
لە مێشـــكیدا خانەبەندی یان ڕێكخســـتن لەســـەر بنەمای نـــەزم هەبێت 
و ئەو نەزمەش لەســـەر بنەمای پێویســـتییەكانی ژیانـــی منداڵەكە بێت. 
پێویســـتییەكانی ژیانـــی منداڵەكە ئەو پێویســـتییەیە كە بـــاری دەروونی 
و جەســـتەییی ئـــەو منداڵە بـــۆ گەشـــەكردن دەیەوێت، كەواتـــا دەکرێ 
لەگـــەڵ واقیعدا بگونجێ واتا مێشـــكی منداڵ ڕاســـتەوخۆ لەگەڵ واقیعی 
ژیـــان تەنزیـــم دەبێـــت و بەلاڕێـــدا نابرێت و ناشـــێوێندرێت. هەمیشـــە 
دەركەوتـــووە كـــە ئـــەو منداڵـــەی دەبێ فێری خـــۆ ڕێکخســـتن و نەزم 
بێـــت، ئـــەو نەزمە تەنیا ڕەفتـــار نابێت بەڵكو دەبێتە نەزم و ڕێكخســـتن 
لە مێشـــكیدا. ئەوە ســـەركەوتن و ســـەلامەتییەكی زۆری لـــۆ ئایندە بە 
نســـیب دەكات. لـــە بوارەكانـــی دیكەیـــش دەبـــێ هـــاوكاری بكرێت، بۆ 
نموونە لە كاتی خۆشووشـــتندا دایك كە دەیبات دەیشـــوات، پێویســـتە 
بـــەس دایـــك بیبـــات، ئـــەوە ئەگـــەر ناچـــار نەبن بـــاوك نەیبـــات. ئەوە 
دكتۆرەكانـــی دەروونناســـی و منداڵ دەزانن چ باشـــییەكی هەیە ئەگەر 
دایـــك بێـــت. ئەگەر باوك بێـــت لەوانەیە بـــەو پلەیە كە دایـــك لە منداڵ 
نزیكـــە و ئـــەو یەكپارچەیی و یەكســـانییەی كە لە نێـــوان دایك و منداڵ 

هەیـــە، ئەوە لـــە نێوان باوك و منداڵدا نییە. بە هیچ شـــێوەیەك ڕاســـت 
نییـــە هەمیشـــە منـــداڵ لەلایـــەن خوشـــك یان پـــوور یان كەســـوكاری 
پلـــە دوو و ســـێ لـــە حەمام بشـــۆردرێت. دایـــك دەبێ ئـــەوە بزانیت و 
دەرەنجامـــە خـــراپ و باشـــەكانی لەبەرچاو بێت. منـــداڵ دەبێ لە كاتی 
توالێتـــدا بـــۆ ســـەر ئـــاو دیســـان ڕاهێنانی پـــێ بكرێت، دەكرێـــت دایك 
لەگـــەڵ خـــۆی ببات. لـــە تەمەنی 3-4 ســـاڵیدا ئەگەر كوڕ بـــوو دەكرێ 
باوكـــی جار جـــار لەگەڵ خۆی بیباتـــە توالێت. ئەزموون نیشـــانی داوە 
بـــە عەمەلـــی كاتێك بـــاوك پێویســـتی بە توالێـــت هەیـــە و منداڵەكەش 
پێویســـتی پێـــی هەیـــە، دەكـــرێ قاعیـــدەی منداڵەكە لەگەڵ خـــۆی بباتە 
ئـــەوێ و منـــداڵ بزانێـــت كە ئـــەوەی ئەو دەیـــكات باوكیشـــی دەیكات، 
ئـــەوەی ئەو دەیكات دایكیشـــی دەیكات. ئەو ڕەفتارانـــەی كە دایك یان 
بـــاوك بـــۆ خۆپاككردنەوە دەیكـــەن، ئەویش هـــەوڵ دەدات بیـــكات. لە 
حاڵەتـــی وادا دەبـــێ دایـــك و بـــاوك واقیعبین بن یەعنـــی لەبەر ئەوەی 
توالێتە دەســـتی منـــداڵ نەگرن كاتێ هەوڵی خـــۆ خاوێنكردنەوە دەدات، 
لەوانەیـــە زۆر هەڵەش بكات و دەســـتی بە پیســـایی خـــۆی ببێت و جل 
پیســـت بكات، بەڵام هەموو ئەوانە دەبێ ڕێی پێ بدرێت تا كاری خۆی 
بكات و ڕاســـت بێتەوە و دەســـتی خۆی بگرێــــت و لە مێشـــكدا جێگیر 
بێـــت و بچەســـپێت. ئەو سیســـتەمی ئاگالەخۆبوونـــە و ڕەفتاركردنە لە 
گەورەییـــدا بەهانـــای منداڵ دەگات. جیا لەوەی لە منداڵیشـــدا وا دەكات 

كە فێـــری خۆپاراســـتن و خۆپاكڕاگرتـــن و ئاگالەخۆبوونیش بێت. 

هەر لەم تەمەنەدایە منداڵ زمانی دەبێتەوە، مێشـــكی كەمێك گەشـــەی 
كـــردووە و قســـە دەكات و دەپرســـێت. لەو تەمەنەدایە پێویســـتە دایك 
و بـــاوك باوەڕە باشـــەكانی كۆمەڵـــگای خۆیان ئەوەی پێـــی دەگوترێ 
بەهـــاكان یـــان كولتـــووری وڵاتەكەیـــان بـــە شـــێوەیەكی ســـادە بەپێی 
تەمەنـــی ئـــەو منداڵـــە وردە وردە لـــە منداڵەكـــە بگەیەنـــن. زۆر گرینگە 
لـــەو بـــوارەوە پشـــتیان بـــە زانســـت ببەســـتن، یانـــی پێویســـت ناكات 
هەمـــوو چیـــرۆك و بـــاوەڕە تەقلیدییەكان كـــە بەكەڵكی ژیـــان نایەن و 
ناكۆكـــن لەگەڵ سرووشـــت و ژیـــان و تەندرووســـتی و ناكۆكن لەگەڵ 

پێوەندییەكانـــی مرۆڤایەتـــی ئـــەم ڕۆژگارە لە مێشـــکی منـــداڵ بئاخنن. 
چونکـــە ئەوانە كاتێك بە منداڵ دەگوترێـــت و فێر دەكرێت لێی تێناگات، 
كاتێك لێی تێناگات دژبەری لە مێشـــكدا درووســـت دەبێت و سیســـتەم 
وەریناگرێـــت، منـــداڵ دۆش دادەمێنێـــت. ئەو دۆشـــدامانە هەندێك جار 
سیســـتەم لـــە كار دەخات. كە دەڵێـــم لە كاری دەخات واتا لەو شـــوێنە 
كە لاپێك لە سیســـتەمی مێشـــك درووســـت دەبێت، لە جێـــی وەزیفەی 
ئەســـڵی خـــۆی ڕەفتارێكـــی دیكە كە نەشـــازە و غەریبـــە و نامۆیە لای 
منـــداڵ یـــان باوەرێكی غەریـــب و نامۆ لای منداڵ درووســـت دەبێت كە 
لـــە گەورەییـــدا ڕێ لـــە كاركردنـــی واقیعییانەی مێشـــك دەگرێت. ڕێگا 
لـــە واقیعبینـــی دەگرێـــت و بـــوار بـــە منـــداڵ نـــادات لە سرووشـــتدا لە 
بەرژەوەندیـــی ئینســـان بەپێـــی مەنتیق بیر بکاتەوە. بۆیـــە لە فێركردنی 
منـــداڵ پێویســـتە هەوڵ بدرێت ئـــەو بەهایانـــە یان ئـــەو باوەڕانەی كە 
دەگونجێـــن لەگەڵ پێشـــكەوتنی كۆمەڵایەتی فێری بكرێـــت. ئەوانەی كە 
بەكەڵـــك نایـــەن بەڵام دایك و بـــاوك ڕۆژانە مامەڵـــەی لەگەڵدا دەكەن، 
منـــداڵ كاتێـــك كە خـــۆی گـــەورە دەبێـــت ڕەفتاریـــان لەگـــەڵ دەكات، 
گرینـــگ ئەوەیە كە بـــۆ ئامادەكردن بنەماكـــەی واقیعبینیی زانســـتییانە 
و ســـاغ و ســـەلیم بێـــت، دوایی خـــۆی كە لـــە دوای تەمەنی 10 ســـاڵە 
دێتـــە كۆمەڵـــگا وردە وردە دەتوانێـــت هەڵوێســـت لـــە ڕەفتـــارەكان و 
باوەڕەكانـــی وەربگرێـــت. ئـــەو باوەڕانە یـــان ئەو بەهـــا كۆمەڵایەتییانە 
ڕەفتـــاری ئینســـان تەنزیم دەكەن و بەشـــداریی كۆمەڵایەتـــی پێدەكەن. 
هەندێك لەو بەشـــدارییە كۆمەڵایەتییانە پێویســـتە، دەبێت منداڵ فێریان 
ببێـــت، لێی تێبگات. هەندێكیشـــیان بۆ گەورەكان بارێكی قورســـە، هیچ 
مانایەكـــی تێـــدا نییە بەڵام ماوە. ئەو دژبەرییە گـــەورەكان لێی تێدەگەن 

بـــەڵام لای منداڵی 3-5 ســـاڵە دەبێتـــە گرفتی گەورە لە مێشـــكدا.

لەگەڵ منداڵ دەبێ ڕاســـتگۆ بین. ڕاســـتگۆیی چۆنە؟ بە شـــێوەی زۆر 
ســـادە ئەم بابەتە دەست پێ بكرێت. ســـادەییەكە لەوەدایە كاتێك منداڵ 
خواســـتێكی هەیـــە، كـــە پێـــی دەگوترێت بەڵێ بـــۆت جێبەجـــێ دەكەم، 
دەبـــێ بـــۆی جێبەجـــێ بكرێـــت. هیـــچ پاســـاوێك لای منـــداڵ نایخوات. 

ئەگـــەر پێـــی گوتـــرا دەمێكی تـــر ئـــەو خواردنە یـــان ئەو پســـكویتەت 
دەدەینـــێ، یـــان بۆ فڵان شـــوێنت دەبەیـــن و بۆی نەكرێت یـــان نەیبەن 
یـــان كاتێـــك كە بە منـــداڵ دەگوترێـــت یەك پســـكویتت دەدەمـــێ، پێی 
نەڵێن دە پســـوكیتم پێت دا. منداڵ لەم حاڵەتەدا مێشـــكی بە شـــێوەیەكی 
زۆر ورد بیـــر دەكاتـــەوە، ئەوەی كە ئـــەو دەیبینێت، ئـــەو دەیژمێرێت، 
یـــەك ناكاتـــە دە، كاتێك كـــە پێی دەڵـــێ دە، دە نەبووە، ئەوە تووشـــی 
گرفتـــی دەكات. كاتێـــك یەكجار بانگـــت كردووە، نابێ بڵێی ئەوە ســـەد 
جـــار بانگم كـــردووی، كاتێك ئەو یەك جار بانگكردنە تێنەگەیشـــت، تۆ 
دەبـــێ ســـەد جـــار بۆی دووبـــارە بكەیەوە تا ئـــەو یەكجار تێـــی بگات. 
یانـــی ڕێك هاوكێشـــەكە بە پێچەوانـــەوە بێت. ئـــەو زیادەڕۆییەی ئێمە 
ڕۆژانـــە فێـــری بووین، یەك ئیشـــە و بـــە هەزار جـــاری دادەنێین، یەك 
خواســـتە و بـــە ســـەد جـــاری دادەنێیـــن. یان كاتێـــك میـــوان دێت یان 
دەچێتـــە شـــوێنێك، دەبینێت ســـێ كەســـن، كـــە دەڵێت كـــێ لێرەیە؟ تۆ 
مەڵێ چووزانم ئەوە دە كەس یان بیســـت كەســـی لێیە، بەڵام میوانەكە 
ســـێ كەســـن. دەزانێت كە دایك یان باوك ڕاستیان پێ نەگوت. بنەمای 
زیادەڕۆییكردن لە مێشـــكدا، دەگەڕێتەوە بـــۆ درۆكردن و نەقڵنەكردنی 
واقیع، ئەوە مێشـــك تووشـــی شـــێوان دەكات، سیســـتەم خوار دەكات. 
ئەوەیـــە كـــە منداڵ لەســـەر واقیعییەوە دێتە ســـەر نەخۆشـــی، لەجیاتی 
ئەوەی سیســـتەمی مێشـــك لـــەزەت لـــە ڕەنگدانـــەوەی واقیـــع ببینێت، 
ژمـــارە بەقەد خۆی ببینێـــت، منداڵ فێر دەكرێت لـــەزەت لە زیادەڕۆیی 
ببینێـــت كـــە وا نییە و لە واقیعدا نییە. ئەو شـــێواندنە زیادەڕۆیی و درۆ 
فێـــری منداڵ دەكات. لەوانەیە هەر لێرەشـــەوە زەمینـــەی تێكدانی باری 
دەروونـــی منـــداڵ بەرەو ئینســـانی درۆزنی ناڕاســـت ببـــات. درۆكردن 
لـــە گەورەییـــدا یەكێكـــە لەو ڕەفتـــارە نەخۆشـــانەی كە هەر كەســـێك، 
ژن یـــان پیـــاو پێیـــەوە گرفتـــار بێت، لە ژیاندا ســـەركەوتنی بە نســـیب 
نابێـــت و دەوروبەری خۆیشـــی زۆر ئـــازار دەدات. ئەوانەی درۆ وەک 
ڕەفتارێكی مونەززەم دەكەن، ئەوانە نەخۆشـــییەكەیان وا دەردەكەوێت 
كـــە زیادەڕۆییكردن لـــە واقیعیەتدا بە شـــێوەی چیرۆكێـــك دەگێڕنەوە 

كـــە خۆیان لێی ڕازین و لەزەتی لێ دەبەن، یانی سیســـتەم لە مێشـــكدا 
بـــەو شـــێوە خەیاڵییە ناڕاســـتەی كـــە پیاوێك یان ژنێك لـــە ڕووداوێك 
دەیگێرێتـــەوە، ڕازی دەکا و خۆشـــیی لـــێ دەبینـــێ. ئـــەوە ڕێـــك وەك 
ئەوەیـــە پیاوێك یان ژنێكی مودمین پێویســـتی بە مـــاددەی ئیدمان یان 
هۆشـــبەر هەیە وەكـــو خواردنـــەوەی ئەلكهولی یان مەوادی هۆشـــبەر 
و موخەدیـــر، یـــان هەندێك ڕەفتـــاری وەسواســـی و هەندێك گوفتاری 
وەسواســـی كاتێك سیســـتەم پێویســـتی پێیە دەبێ دابینی بکات، كاتێك 
بـــە كاری دێنێت ئارامش و ســـەقامگیرییەكی ناڕاســـت و نەخۆشـــانەی 
پـــێ دەدا. ئـــەو جۆرە كەســـانە هەمیشـــە لەگەڵ واقیع و سرووشـــت و 
كۆمەڵـــگا و نزیكەكانیان لە نـــاو ماڵ لە ناكۆكی و بەرەنگاربوونەوەدان، 
بۆیـــە هیچ كاتێك ناتوانن ســـەركەوتوو بن لە ژیاندا و ئەو نەخۆشـــییە 
ئازاریـــان دەدات. ســـەرەتای ئینســـانی درۆزن لەو قۆناغەوە هەمیشـــە 
درووســـت دەبێـــت، ئـــەو قۆناغەیـــە كە لە مـــاوەی 3-5 ســـاڵی خەیاڵی 

منـــداڵ لەلایەن دایـــك و باوكەوە بە ســـەهو دەبردرێ. 

دەگەڕێمەوە بۆ یەك ســـاڵەیی كە منداڵ پشـــتی بە حس یان هەســـت 
دەبەســـتێت، لـــە ڕێی هەســـتەوە دەزانێـــت دنیای دەرەوەی ئـــەو چییە، 
دوایـــی هەســـتەكانی دەكات بـــە ئیحساســـات و بـــە خەیـــاڵ. لـــە پلەی 
ســـێیەمدا دەیـــكات بە هەیەجان و هەڵچوون، واتـــا ڕەفتار. دوای ئەوانە 
تەســـەور و جیهانبینیـــی بنەڕەتی ناو کەســـایەتیی خـــۆی دادەڕێژێ کە 
پێیدەگوتـــرێ سیســـتەمی باوەڕەکانی. لە بەشـــەكانی پێشـــوو ئاماژەم 
پـــێ كـــرد، ئەگـــەر بـــە زانایانـــە و بەپێـــی سرووشـــتی مێشـــكی منداڵ 
ڕەفتـــاری لەگـــەڵ بكرێـــت، واقیعبیـــن و ڕاســـتگۆ و ئـــارام و بڕوابەخۆ 
و ســـەقامگیر دەردەچێـــت. ئەگـــەر پێچەوانەی ئەوە بێت گوشـــاری بۆ 
بێـــت و زانیاریی ناڕاســـتی بدرێتێ، بەرەوڕووی ناكۆكـــی بكەنەوە، كە 
لەگەڵ سیســـتەمی مێشـــك یەك ناگرێتەوە، منداڵ تووشـــی نەخۆشـــی 
دەكات. ئەگـــەر وا بـــڕوات مامەڵەی منـــداڵ لەگەڵ واقیع لـــە گەورەییدا 
دەبێتـــە مامەڵەیەكـــی ناڕاســـت و خەیاڵپەردازانـــە، هەر ئەوەشـــە ئێمە 
بینیومانـــە كەســـانی درۆزن بە مانـــای درووســـتكردنی خەیاڵی ئەوتۆ 

كـــە چیرۆكـــی وا خەیـــاڵ و بـــێ بـــاوەڕی بەرهـــەم دێنێت، خـــۆی پێی 
خۆشـــە، خـــۆی پێیوایـــە لەزەتی لێ دەبات. لـــە هەنـــگاوی یەكەمدا ئەو 
كەســـە پێی وایە ڕاســـت دەكات، واقیعەكە وەك ئەو دەیگێڕێتەوە وایە، 
بـــەڵام لـــە ڕاســـتیدا هیـــچ وا نییـــە، شـــتێكی دیكە لـــە واقیعـــدا هەیە كە 
لەگـــەڵ چیرۆكـــی ئـــەو كەســـە كە بـــە ئینســـانی درۆزن یان ئینســـانی 
ناڕاســـتگۆ نـــاو دەبرێت، یەك ناگرێتەوە، بۆیە دەبـــێ لەگەڵ منداڵ زۆر 
ڕاســـتگۆیانە و زۆر واقیعبینانـــە و هێمنانە ڕەفتـــار بكرێت، تاوەكو فێر 

بێت و سیســـتەمی مێشـــکی لەســـەر ڕاستگۆیی ســـەقام بگرێ.

زۆر گرینگـــە لە قۆناغـــی تردا دەرچوون هەبێت. ئـــەو دەرچوونانەی 
منـــداڵ پێـــی خۆشـــە، بـــۆ نموونە دەرچـــوون بۆ شـــوێنی یـــاری، جار 
جـــار بۆ ئـــەو بازاڕانەی منـــداڵ حەزی لێیـــە. ئینجا منداڵی 3-4 ســـاڵە 
دەبـــێ بـــۆ ماڵـــی خزم و كەســـوكاری كـــە لـــێ ڕاحەتە و پێی خۆشـــە 
ببردرێـــت، كـــە گفتـــی پـــێ درا بـــۆی جێبەجـــێ بکـــرێ. لە بیریشـــمان 
نەچێ، لە ســـێ ســـاڵیدا زەمەن یان كات لای منداڵ زۆر هێواشـــە، هەر 
ســـەعاتێكی لای منـــداڵ لەوانەیە بەقەدەر دە ســـەعات درێـــژ بێت. بۆیە 
كاتێـــك پێی دەڵێی ســـبەی یان دوو ســـبەی دەچینە ماڵـــی پوورت یان 
ماڵـــی نەنكـــت، ئـــەو جێیەی ئـــەو پێیەی خۆشـــە، یـــان دەچینـــە یاری، 
پەلەپـــەل دەكات، زۆری دووبـــارە دەكاتەوە، چونكە تێناگات، مێشـــكی 
ئـــەو بـــەو پلەیە گەشـــەی نەكردووە لە دابەشـــكردنی زەمـــان یان كات 
بـــە مانـــای دوو یـــان ســـێ ڕۆژی دیکە تێبـــگات. بۆیە دەبێ بـــە زمانی 
ســـادە پێی بگوترێت. بـــۆ نموونە جۆری ڕەفتاری كـــە گونجاوە لەگەڵ 
3-5 ســـاڵی لـــە دەروونناســـیی منداڵانـــدا زۆرە بەڵام مـــن نموونەیەك 
بەلامـــەوە شـــیرینە دەیهێنمـــەوە: ئەوەیـــە كـــە وا كاتێـــك بـــە منداڵێـــك 
دەڵێـــی دووســـبەی دەتبەم بۆ ماڵـــی خاڵت یان ماڵی پـــوورت یان ماڵی 
نەنكـــت یـــان ئەو جێیـــەی ئەو پێی خۆشـــە، ئـــەو دووســـبەیە دەبێ لە 
مێشـــكی خۆتـــدا بیكەیـــە دوو ڕۆژی ســـادە، ئەم دوو ڕۆژی ســـادەیە 
ئەوەیـــە پێـــی بڵێـــی ئێمە شـــەو دەنووین ســـبەی كـــە هەڵدەســـتین نان 
دەخۆیـــن، دووبـــارە دەوەســـتین تـــا وەختـــی خەوتن دێتەوە، دیســـان 

دەنووینـــەوە، دوایـــی هەڵدەســـتینەوە ئینجا دەڕۆین بـــۆ ماڵی خزمەكە. 
منـــداڵ لـــەوە تێـــدەگات كە دووجـــار نووســـتن و دوو جار هەســـتانی 
تێدایـــە، نـــەك دوو ڕۆژ کـــە 48 ســـەعاتە. دوو ڕۆژ و 48 ســـەعات 
بـــۆ ئەو نـــە لێی تێـــدەگات و نە تەحەممـــوول دەكات. کەچـــی لەوانەیە 
زۆر ڕازی بێـــت كـــە دوو جـــار بنوێـــت و دووجـــار هەســـتێتەوە. زۆر 
جـــار هەندێـــك منـــداڵ هێنـــدە پەلە دەكـــەن، دەڵێن دە باشـــە با ئێســـتا 
بنویـــن. ئامادەیـــە هەر ئـــەوكات بنوێت، بـــۆ ئەوەی زووتـــر بچێتە ئەو 
ســـەفەرەی كە لەپێشـــە. واتا دەبێ زمانی ســـادە لەگـــەڵ منداڵ زۆر بە 
واقیعبینـــی بـــە كار بهێنرێـــت. هەندێـــك جار ئـــەو منداڵی پێنج ســـاڵە و 
پێشـــی پێنـــج ســـاڵەش لە گـــەڕەك و لە شـــوێنی یاریدا بەیەكـــەوە داوا 
دەكـــەن پێكـــەوە دەربچن. لە 5 ســـاڵیدا ڕەفتاری منـــداڵ لای هەر دایك 
و باوكێـــك ناســـراوە، چارەســـەركراوە، خەشـــنە یان بـــە ئاگالێبوونی 
دووربـــەدوور دەكرێـــت ڕێ بدرێت لەگـــەڵ منداڵەكانی تـــردا دەرچێت. 
بـــە هیـــچ شـــێوەیەك ڕاســـت نییە، منـــداڵ لـــە تەمەنی یەك ســـاڵەوە تا 
دەگاتـــە چـــواردە ســـاڵی لەگـــەڵ هیـــچ كەســـێكی غەریـــب، بـــا خزم و 
كەســـوكاریش بێـــت، دەربچێت، یان پێی بســـپێردرێت، یـــان لای بەجێ 
بهێڵدرێـــت. ئەوە كارەســـاتی گەورە هەیە بەســـەر منداڵاندا ڕوو دەدات 
و كەســـیش نازانێـــت و منـــداڵ دەنگیش ناكات. ئینجا ئەو كەســـانە پیاو 
یان ژن بن. هەڵبەتە زۆربەی دەســـتدرێژییەكانی سێكســـی و ڕەفتاری 
خەشـــن لای پیاوانی كەســـوكاری منداڵانـــەوە ڕوو دەدات. منداڵان ئەو 
بوونـــەوەرە هۆشـــیار و بێدەســـتەڵات و بێ زمانانەن كـــە بە خراپترین 
شـــێوەی تەجاوەز و خشـــوونەتیان بەرانبەر بە كار دەهێنرێت، هەر لە 
تەجاوەزی جنســـییەوە، تا دەگاتە خشـــوونەت و ڕەفتاری كەلامی واتا 
قســـەكردن و دەترسێن، سیســـتەم دەكوژێننەوە. كاتێكیش دەگەڕێنەوە 
بـــە دایـــكان و بـــاوكان ناڵێن، بـــە درێژاییی تەمەنیان لەگەڵ ئەو ترســـە 
دەژیەن و تووشـــی گرفتی دەروونیـــی زۆر وێرانکەر دەبن لە ئەنجامی 
ئـــەو ڕەفتـــارەی لەگەڵیـــان كـــراوە. خۆیـــان بە مەغـــدور دەزانـــن و لە 
غەدرەكـــە تێناگـــەن. ئەو منداڵانەی دەســـتدرێژیی سێكســـییان دەكرێتە 

ســـەر و دەنگ ناكەن، هەمیشـــە بیری لێ دەكەنـــەوە، ئینجا لەوانەیە لە 
ئەنجامـــی ترس تەســـلیمی ئەو كەســـە ببن، هەمیشـــە بـــۆ خۆیان وەكو 
قوربانـــی دەچنـــە بەردەمـــی ئەو ئینســـانە دڕندەیـــە، بۆیـــەش دەبینین 
هەندێك منداڵ هەیە بە درێژاییی چەندین ســـاڵ كەســـێك با بڵێین وەكو 
جنـــس بەكاریان دەهێنن و كەســـیش نازانێت. ئـــەو منداڵانە لەگەڵ ئەو 
دەســـتدرێژی و ترســـە بەردەوام دەژیەن و ڕەفتاریـــان و بیركردنەوە 
و بـــاری دەروونییـــان هەمـــووی تێك دەشـــکێت. هەڵبەتە ئەوە ئیشـــی 
ئەم نووســـینە و منیش نییە، بەڵام دەروونناســـەكانی شـــارەزا دەزانن 
كـــە نزیكـــەی هەژدە تا بیســـت ڕەفتـــار و حاڵەت هەیە كە لە كەســـێكدا 
ئەگـــەر هەبن، لە گەورەییشـــدا دەكرێـــت دیاری بكرێت كە ئەو كەســـە 
بـــە منداڵـــی تەجـــاوەزی جنســـی كراوەتە ســـەر یـــان لەگەڵی خەشـــن 
بوونـــە یـــان لێـــی دراوە یان ڕەفتـــاری هەڵـــەی فێر كراوە و تووشـــی 
كێشـــەی گـــەورە بـــووە. بۆیـــە دەبـــێ دایكان و بـــاوكان كـــچ و كوڕی 
خۆیـــان لەگـــەڵ دایـــك و باوكـــی ســـاغ و برا، بـــەڵام دوورتـــر نەنێرنە 
دەرەوە. ڕوویەکـــی دیکـــەی ئـــەم کێشـــەیە هەیە، ئەویـــش نابێت منداڵ 
ناچـــار بكرێـــت ماچ و بـــاوەش بداتە هەموو میوانێك. جارێ بە گشـــتی 
منـــداڵ جگـــە لە دایك و باوك، پێویســـتیان بە باوەشـــی هیچ كەســـێك 
نییـــە. باوەشـــی دایـــك و باوك بۆ منـــداڵ زۆر پێویســـتە، دەبێ ڕۆژانە 
زیاتـــر لـــە 15-20 جـــار منداڵ لە بـــاوەش بكرێت، دەســـتی بەســـەردا 
بهێنرێت، بە قســـەی خۆشـــی پڕ لـــە میهرەبانـــی وەڵام بدرێتەوە، دەبێ 
ڕۆژانـــە زۆر بـــە منداڵ بگوترێـــت: زۆر تۆم خـــۆش دەوێ. تۆ جوانی، 
تۆ باشـــی، تۆ ســـەركەوتووی، تـــۆ دەتوانی كارە باشـــەكان بكەی. كچ 
لـــە كـــوڕ زیاتر پێویســـتی بە ڕەفتاری بـــاوەش و دەستبەســـەرداهێنان 
و نازكـــردن و قســـە لەگەڵكردنـــە، ئەویش بۆ ئەو هـــۆكارە دەگەڕێتەوە 
كـــە هەر لـــە جەنینییەوە توانا و خواســـتەكانی كچ لە كـــوڕ زیاترە، كچ 
چونكە هەردوولای مێشـــكی كار دەكات و پێكەوە لكاون، حەساسییەت 
و هەســـتپێكردن و چالاكـــی مێشـــكی چەندیـــن بەرابـــەری كـــوڕە. ئەو 

لـــەوەوە دێت. نیازەش 

ڕەفتارێكـــی دیکە كە پێویســـتە بكرێـــت، ئەوەیە منـــداڵ نابێت بە هیچ 
شـــێوەیەك بـــۆ میواندارییـــەك ببردرێت كە دایك و بـــاوك دەچن. گەر 
گوتـــی نایـــەم نابێ زۆری لێ بکرێت. كاتێك كـــە میوان دێن، نابێ منداڵ 
ناچـــار بكرێ بەخێرهاتنیـــان بكات، یان داوای لێ بکـــرێ وەرە ماچیان 
بدەیـــە. چونكە منداڵ تەنیا پێویســـتی بە بـــاوەش و بە میهرەبانیی دایك 
و باوكـــی هەیە، بەڵێ قســـە و ڕەفتاری خۆشـــی میوانیشـــی پێویســـتە، 
بـــەڵام بـــێ ئـــەوەی لێـــی نزیك بێتـــەوە. هەموو خواســـتی جەســـتەییی 
منـــداڵ ئەوەیـــە كـــە هەمـــوو كەســـێك بـــە نزیك لـــە خـــۆی نازانێت و 
سیســـتەمی دەروونیـــی ئەو پێویســـتی بـــە لەمس لەگـــەڵ هەموو كەس 
نییـــە. جا ئەگـــەر بێینە ســـەر بوارێكی دیكـــەش، گـــەورەكان بۆخۆیان 
منـــداڵ مـــاچ دەكـــەن لە پێنـــاوی منداڵ نییـــە. بە غەیری بـــاوك و دایك 
خەڵکـــی دیکـــە بۆخۆیـــان بـــاوەش لـــە منـــداڵ دەدەن بـــۆ منـــداڵ نییە، 
بۆیـــە حـــەزی خۆیان و جەســـتە و لەمســـی خۆیـــان تێر دەكـــەن. لەو 
كارەدا منـــداڵ ئـــازار دەدەن و هەموو ئێمەومانان لەبیرمانە لە دەســـت 
ماچكردن و باوەشـــلێدانی كەســـوكاری دوورو نزیكیشمان بیرەوەریی 
ناخۆشـــمان هەیە كە لـــە گەورەییـــدا دەیگێڕینەوە، بـــە ژن و پیاوەوە.

ئـــەوە جیـــا لـــەوەی هەندێـــك لـــە گـــەورەكان ژن بـــن یان پیـــاو، لە 
ڕووی جەســـتەییەوە لاســـارن و لادەرن و حەزیـــان لـــە ماچكـــردن و 
بـــاوەش لێـــدان و هەڵگڵۆفینی منداڵ هەیە. هەركەســـێك لـــە گەورەكان 
خەریكـــی باوەشـــلێدان و ماچكردنـــی زیـــاد لە ســـنوور و هەڵگڵۆفین و 
هەڵپەڕانـــدن و یـــان یاریی جەســـتەیی بێـــت لەگەڵ منـــداڵ، ئەوا حەزی 
سێكســـیی خـــۆی تێـــر دەكات، ئاگای لـــێ بێت یـــان ئاگای لـــێ نەبێت. 
بۆیـــە ڕەفتارەكانـــی هەموویـــان منداڵ دەشـــێوێنن. لـــەم ڕووەوە هەم 
دەبـــێ زانیـــاری بدەینە منداڵـــەکان، هەم دایك و بـــاوك ڕێ نەدەن هیچ 
كـــەس یـــاری بـــە منداڵەكانیـــان بكـــەن. دەبێ منـــداڵ فێر بكـــەن كاتێك 
كـــە ئـــەوان لەوێ نیـــن، ڕێ بە هیچ كەســـێك نەدەن لە ڕووی لەمســـی 
جەســـتەییەوە لێیـــان نزیك بكەونـــەوە، بەتایبەتی كـــوڕ و كچ دەبێ فێر 
بكرێـــن جگـــە لـــە دایـــك ئینجا بـــاوك، بـــۆی نەبێـــت لەمســـی ئامرازی 

جنســـییان بـــكات. چونكـــە منـــداڵ پێی نارەحـــەت دەبن و لێـــی تێناگەن 
و ئـــازار دەدرێـــن، ئینجـــا هەركەســـێكیش یـــاری بە ئامرازی جنســـیی 
منـــداڵان بـــكات، لادەرێكی ئەخلاقییە كـــە ئامانجی قۆســـتنەوەی منداڵە 
لـــە ڕووی جنســـییەوە جـــا هـــەر كێ بێت، نزیـــك بێت یـــان دوور بێت. 
دەبـــێ دایـــك و باوكـــی منداڵ لـــە دكتـــۆری دەروونیی منداڵ بپرســـن، 
ئەم زەمانە ســـەرچاوەكانی زانیـــاری یەكجـــار زۆرن، هەزارەها ڤیدیۆ 
هـــەن بەو زمانەی لێی حاڵی دەبن، لەســـەر شـــێوازی فێركردنی منداڵ 
بـــە كـــوڕ یان بە كچ، چـــۆن خۆی بپارێزێت لە دەســـت خەڵكانی نامۆی 
بێگانـــە، بـــۆ ئەوەی بە ســـەلامەت دەرچێـــت. هەروەهـــا هەندێك منداڵ 
هـــەن لـــە ماڵێكدان كـــە كرێكار تێیـــدا كار دەكات، كرێـــكار لەوانەیە ژن 
بێـــت، بـــۆ چەندیـــن كاتژمێـــر و هەندێـــك دایـــكان منداڵەكانیـــان بەجێ 
دێڵـــن، دەركەوتـــووە بەشـــێكی زۆر كرێـــكار یـــان كارەكەر لـــە ماڵاندا 
لـــە ڕووی جنســـییەوە لادەرن و زۆر ئـــازاری كـــچ یان كـــوڕ دەدەن و 
لـــە ڕووی جەستەییشـــەوە ئازاریـــان دەدەن. ژمارەیەكـــی زۆر خەڵك 
هـــەن كە گـــەورە دەبـــن، لە بیـــری دێـــت چیـــی بەســـەرهاتووە، بەڵام 
كاتێـــك دەزانێـــت چیـــی بەســـەرهاتووە تووشـــی نەخۆشـــی و لادانـــی 
دەروونیـــی زۆر گـــەورە بـــووە كـــە ئازاری خـــۆی و دەوروبەریشـــی 
دەدات، پێویســـتی بـــە چارەســـەری دەروونیی دورودرێژیـــش هەیە تا 
لە دەســـت ئـــەو ڕەفتارە ســـادیانەی لە منداڵیـــدا بەرامبـــەری کراوە لە 

گەورەیـــی بتوانێـــت ڕزگاری ببێت.

قۆناغێكـــی تـــر هەیە كە لـــە تەمەنی 3-5 ســـاڵی تەرتیبـــی منداڵەكان 
لـــە ماڵێكـــدا دیـــاری دەکات. هـــەر ماڵێك ژمـــارەی منداڵەکانی لە ســـێ 
زیاتـــر بێـــت، هەندێـــك لـــە منداڵەكانی دەشـــێوێن، چونكە هیـــچ دایك و 
باوكێـــك چەندە توانای ماددیشـــیان باش بێت ناتوانـــن بایەخی تایبەت 
و پێویســـت بـــە زیاتر لە ســـێ منداڵ بـــدەن. بۆیـــە زۆر گرینگە مرۆڤ 
لـــە دوو منداڵ بوەســـتێت و ئەگەر پێویســـتی بوو لە ســـێ تێنەپەڕێت. 
جـــا پێویســـتە زۆر بـــاوەڕی واقیعییانـــە بێت كـــە ئەو ســـێ منداڵە كچ 
بـــن یـــان كوڕ بن فـــەرق نـــاكات، گرینگ ئەوەیـــە باوەڕیان بـــەوە بێت 

هـــەردووك ڕەگـــەز بەرابـــەرن. زۆر گرینگـــە دایـــك و بـــاوك بـــە هیچ 
شـــێوەیەك ناســـنامەی كچبوون یـــان كوڕبوونـــی منداڵەكانـــی خۆیان 
بـــەرز نەكەنـــەوە بـــە ئەندازەیـــەك كە كـــچ وا تێبگات لە كـــوڕ كەمترە، 
یـــان كـــوڕ تێبگات لـــە كچ بە قیمەتتـــرە. ئەوە زۆر خراپـــە بۆ دەروونی 
خـــودی منداڵەكـــە، منداڵـــی كـــچ تێـــك دەشـــكێنێت، منداڵی كـــوڕ زبرتر 
و خەشـــنتر و لەســـەر بـــاوەڕی تەجاوەزكارانە ڕادێنێـــت. زۆر گرینگە 
كـــە لەگـــەڵ ئـــەوەدا كـــچ و كوڕ لـــە ماڵدا پێـــی بگوترێ كە تـــۆ كچی و 
كچبـــوون زۆرباشـــە، بە كوڕەكـــە بگوترێت تۆ كـــوڕی، كوڕبوون زۆر 
باشـــە و تێبگەیەندرێـــت كە كـــوڕ جیاوازییە جەســـتەییەكانی لەگەڵ كچ 
ئەمەیە بەڵام بەرابەرن، هەروەكو چۆن دایك باشـــە و باوكیش باشـــە. 
دایك شـــتێكە و باوكیش شـــتێكی دیکەیە. یانی ئەم جیاوازیی جســـم و 
جنســـی )جەنـــدەری( بە مانای دوو ڕەگەز یـــان جیاوازیی ڕەگەزی نێر 
و مـــێ، لە ژن و پیـــاودا دەبێ منداڵ بزانێت كە ئـــەو كچە، ئەندامەكانی 
لەشـــی زۆربەیان جیاوازن، زۆر ئیحساســـی و جیاوازە، حەزەكانیشی 
جیـــاوازن. كوڕەكـــەش هەروەهـــا، جەســـتەیەكی تری هەیـــە، بەڵام ئەم 
دووانە هیچیان بەســـەر ئەوەی دیكەدا باڵادەست نین و هیچیان لەوەی 
دیكەیـــان باشـــتر یان خراپتـــر نین. ئەوە وەختێكـــی زۆری دەوێت و لە 
ڕەفتـــاری ڕۆژانەی نانخواردن و نووســـتن و دەرچوون و بایەخپێدان، 
دەبـــێ وردە وردە هەردووكیـــان لەســـەری ڕابهێنرێـــن. ئیتـــر ئەوەیـــە 
كاتێـــك منداڵـــی دووەم لەدایـــك دەبـــێ، منداڵـــی یەكەم زۆر حەســـاس 
دەبێـــت، پێیوایـــە كە جێی ئەو دەگرێتەوە، لـــە بایەخەكانی ئەو دەگرێت. 
لـــە تەبیعەتـــی مەوجـــوود یـــان كائیناتی زینـــدوودا هەیـــە، بەچەکەكان 
پێكـــەوە لەســـەر پێویســـتییەكانی ژیانیـــان وەكو خواردن یـــان باوەش 
و بایەخپێـــدان و كات تەرخانكردنـــی بـــاوك و دایـــك هەســـتیار دەبن، 
كێبڕكێـــی یەكتـــری دەكەن و یەكتـــر بەلاوە دەنێـــن. هەربۆیە كاتێك كە 
منداڵـــی دووەم دەبێت، پێویســـتە پێـــش لەدایكبوونـــی منداڵەكە، منداڵی 
پێشـــووتر ڕابهێنرێـــت و پـــێ یبگوترێـــت هیچ مەترســـییەكی بۆ ســـەر 
ئـــەو نییـــە، ئێمـــە لە وەخت و خۆشەویســـتی بـــۆ تۆ كـــەم ناكەینەوە و 

خۆشەویســـتیمان زیاتر دەبێت كەمتر نابێت. ڕێگا و شوێنی زانستییش 
هەیـــە دەكرێـــت دایك و باوك فێری بـــن و ڕاوێژی دكتۆر وەربگرن کە 
چـــۆن منـــداڵ تێبگەیەنن تـــا ئەو کۆرپەیـــەی دێت قبووڵی بـــكات، دایك 
و باوكیـــش بـــە ڕەفتاری خۆیان ئەو قســـانە فێر بن كـــە منداڵی یەكەم 
لێـــی تێ بگات، ئەو قســـە و ڕەفتارانـــە منداڵەكەی یەكـــەم لەگەڵ واقیع 
ڕابێنێـــت، ئەو واقیعە مەترســـیی بۆ ســـەر تـــۆ نییە، یەكێـــك زیاد بووە 
بـــۆ ئەویش خۆشـــتر دەبێت، چۆن خۆشـــتر دەبێ؟ دەبـــێ تێی بگەیەنن 
چیرۆكـــی جیاجیـــا لەو بابەتـــەدا بگوترێ و دایك لەگـــەڵ خۆی دایبنێت 
و كۆرپـــەی دیكـــەی هاتـــووە دەبـــێ بایەخەكـــە دابەش بكات لـــە نێوان 
هەردووكیـــان و لـــە زۆر ئەرکدا تکا لە منداڵی یەكـــەم بكات و پڕۆڤەی 
پـــێ بـــكات تا بەشـــدار بێت لـــە ئاگالێبوونـــی کۆرپەکەیـــان. ئاگالێبوون 
نـــەك بـــۆ كۆرپـــە، ئاگالێبوون بـــۆ ڕاهاتنـــی دەروونیی منداڵـــی یەكەم، 
بەشـــدار بێـــت تاكو وەریبگرێت. ئـــەوە وەرگرتنێكی ئاســـایی بێت. لێرە 
وەخـــت زۆر بـــەوە ناكوژم چونكـــە ئەوە پســـپۆڕیی دكتۆرەكانە، بەڵام 
ســـایكۆلۆژیی منداڵی یەكەم جیاوازە لەگەڵ منداڵی دووەم و ســـێیەمدا. 
جـــۆری گەورەبـــوون و ڕوانگایـــان بـــۆ ژیان لـــە ماڵـــەوە، كاری خۆی 
لـــە هەموویـــان دەكات و لـــە ڕەفتاریانـــدا دەردەكەوێـــت. ئەگـــەر وریا 
نەبـــن، منداڵی ئاخیر )ســـێیەم یـــان منداڵی دووەم( زۆرجـــار دەكەوێتە 
ژێـــر زەبـــر و شـــێواندنی ڕەفتـــار و گوفتاری نـــاو ماڵ لەگـــەڵ منداڵی 
پێشـــوو. زۆرجاریـــش هەیە بـــە پێچەوانەیـــە منداڵی یەكـــەم فەرامۆش 
دەكرێت و پشـــتگوێ دەخرێت، ئینجا ئەو پڕۆســـەیە كە من مونافیســـم 
بـــۆ پەیـــدا بووە، من خۆشەویســـت نیـــم، یەكێك هەیە هاتووە شـــوێنی 
منـــی گرتۆتـــەوە، ئەمـــە ڕەفتاری خەشـــن و دۆشـــدامان و هەســـت بە 
ئیهمالكـــردن و بێئەمانـــی و ئیســـتقراری و بـــێ ئاسایشـــی دەكات كـــە 
لێـــرەدا دووبارەی ناكەمەوە ئەگەر منداڵێك هەســـتی بە بێ ئاسایشـــی 
كـــرد چ زەبرێـــك بـــە مێشـــكی دەكەوێت و چـــۆن لە داهاتـــوودا ڕەنگ 

دەداتەوە.

ئەگـــەر خەشـــنی و نەرمـــی و نۆرماڵبوون یان گۆشـــەگیری و زیاتر 
لـــە حەد تەســـلیمبوون لە ڕەفتاری منـــداڵان لە كاتـــی یاریكردندا لەناو 
مـــاڵ یـــان لـــە دەرەوە تێبینی كـــرا، دەبێت دایـــك و باوك خێـــرا منداڵ 
ببەنـــە لای پزیشـــیكی تایبەتـــی بۆ ئەوەی كـــە ڕێنوێنییان بـــكات چۆن 
بەســـەر ئەو كێشەیەدا ســـەركەون. چونكە ئەوە نیشـــانەی پڕۆسێسی 
نـــاو مێشـــكە و بەلاڕێداچوونی هاوكێشـــەكانی ناو مێشـــكی منداڵە، كە 
ئـــازاری دەدات، ئەوەیە كە سیســـتەمەكە واقیعەکە بـــاش ناخوێنێتەوە، 
یـــان بـــاش تـــێ نـــاگات، یان گوشـــاری بـــۆ دێـــت و پێـــی تەحەمموول 
ناكرێـــت، بۆیـــە ئـــەم ڕەفتارانەی لـــێ دەردەكەوێت وەكو گۆشـــەگیری 
یـــان زیـــاد لە حـــەد نەرمبوون یـــان خەشـــنبوون، بەڵام ئەگـــەر منداڵ 
ئاســـایی بـــوو، ئەوا پێویســـتە لێی گەڕێن و پێویســـتی بە هیـــچ ناكات. 
لـــە هەمـــوو حاڵەتەكاندا نابێت لە دكتۆری پســـپۆڕ غافـــڵ ببین لەبارەی 

منداڵەوە.

بابەتێکـــی گرینـــگ هەیە كە لە قۆناغی 3-5 ســـاڵیدا پێویســـتە دایك و 
بـــاوك لێی شـــارەزا بن و ڕەچاوی بکـــەن. هەردووکیـــان دەبێ پێگەی 
خۆیـــان بەرامبـــەر منـــداڵ بپارێـــزن. پێگەی دایـــك هەرچەند لـــە منداڵ 
زۆر نزیكە، لە یەكبوون و پێكەوە چەســـپینەوە ئێســـتا هاتوونەتە سەر 
خووپێگرتنـــی منداڵ، ئەوەی لە ســـێ ســـاڵ بـــەولاوە وردە وردە دایك 
دەبـــێ بەســـەریدا زاڵ بێـــت و نەهێڵێت منداڵ بە چەســـپین بە دایك یان 
بـــە باوكـــەوە ڕابێت و بـــەردەوام بێت. لەو قۆناغەدا منـــداڵ زۆر بابەت 
تێـــدەگات، بۆیـــە دایـــك و بـــاوك دەبـــێ پێوەندییەكەیان زۆر ئاســـایی 
و خۆشەویســـتانە بێـــت. لـــە خێزانێكـــدا ئەگـــەر خۆشەویســـتی نەبێت، 
منداڵ زۆر خەشـــن ڕادێـــت و هەموو گرفتە دەروونییـــەكان ڕووی تێ 
دەكەن، هەموو ناخۆشـــییەكان دەرگای بەســـەر منداڵـــدا كراوە دەبێت. 
جـــا لـــە گەورەییـــدا دەردەكەوێـــت منـــداڵ بـــەر چ زەبرێـــك كەوتووە. 
بۆیـــە زۆر گرینگـــە كاتێك منـــداڵ هەیە دایك و باوك پێكەوە كێشـــە و 
ناكۆكییەكانیـــان بە حـــزووری منداڵەكـــە باس نەكـــەن، هەروەها دایك 
و بـــاوك بـــە تەنـــێ لای منداڵـــەكان بـــە هیچ شـــێوەیەك كێشـــەکانیان 



رچوون لە کۆرپەیی(ە و دی)منداڵیساڵ جنی سێ تا پێنەەم - تەمشەشی شەب

103

بـــاس نەكـــەن و بە هیچ شـــێوەیە بـــاوك یان دایـــك یەکـــدی تۆمەتبار 
نەكـــەن، بەڵكـــو بـــەردەوام متمانـــە و خۆشەویســـتی لای منـــداڵ باس 
بكـــەن و ڕایبێنـــن لەســـەر ئەوەی بـــاوك و دایكی خۆی خـــۆش بوێت، 
برا و خوشـــكەكانی خۆی، خزم و كەســـەكانی و جیرانەكانیشی خۆش 
بوێـــت بەڵام بـــە پلەیەكـــی دیكـــە. دەبێ منداڵ لەســـەر خۆشەویســـتی 
ڕابهێنرێـــت و خۆشەویســـتییەكەش مانای بۆ ئـــەو هەبێت و بتوانێ لێی 
تـــێ بـــگات. خۆشەویســـتیی دایك و بـــاوك كە بۆ ئەو پێویســـتە، جیایە 
لـــەو خۆشەویســـتییەی كە بۆ خزمـــەكان دەیبێـــت، یان لـــەو تێڕوانینە 
خۆشەویســـتییەی كـــە لە ڕەفتاریـــدا لەگەڵ جیرانـــەكان و هاوپۆلەكانی 
و خەڵکـــی لـــەم بابەتە دەیبێـــت. دەبێـــت لای منداڵ بە هیچ شـــێوەیەك 
ئـــەو گیروگرفـــت و كێشـــانەی لەگـــەڵ كەســـوكار هەیە بـــاس نەكرێت. 
خەتـــەرە ئەگـــەر منداڵ بكەونـــە مەجلیســـی دایك و باوك ئـــەو كاتەی 
زەمبـــی خزمێك یان كەســـێكی خۆیـــان دەكەن، یان كێشـــەكانیان باس 
دەكـــەن. ئەوە منـــداڵ دەخاتە نـــاو هاوكێشـــەیەكی كۆمەڵایەتی كە لێی 
حاڵی نابێت، لە ئەنجامدا تەنیا بێ ئارامی و بێ ئاسایشـــی لا دروســـت 

دەكات، ترس و ســـەرەنجام شـــڵەژان ڕووی دەكات.

بـــە هیچ کلۆجێـــک نابێ منداڵ لێی بدرێت و بەســـەریدا هاوار بكرێت. 
لای منـــداڵ نابێـــت بەســـەر منداڵێكی تریش یان كەســـێكی تـــردا هاوار 
بكرێـــت، یـــان جنێـــو بدرێـــت و لێـــی بدرێت. زۆرجـــار ئـــەو منداڵانەی 
لـــە ئەنجامـــی بینینـــی لێـــدان و هاواركردنـــی منداڵـــی دیکەدا تووشـــی 
نەخۆشـــیی دەروونـــی بوونـــە، هیچـــی كەمتر نەبـــووە لە خـــودی ئەو 
منداڵـــەی كـــە لێـــی دەدرێـــت یـــان بەســـەریدا هـــاوار دەكرێـــت. ئـــەوە 
تایبەتمەندیـــی منداڵـــە و مێشـــكی كاردانـــەوەی دژبەیەكـــی دەرەوەی 
خـــۆی كە ســـتەم و ناواقیعێتی تێدا بێت وەرناگرێـــت و زۆر بە خێرایی 
لەســـەری دەچەســـپێت و سیســـتەمی مێشـــكی تووشی كێشـــە دەكات.

دایـــك و بـــاوك دەبـــێ بـــەردەوام لـــە بیریان بێـــت، هەمـــوو ڕۆژێك 
منداڵەكانیان پێویســـتیان بە دەســـت بەســـەرداهێنان هەیە، واتا لە پشت 

و ســـەریان تا دەســـت و قاچیـــان، بە میهرەبانی دەســـتیان پێـــدا بێنن، 
لەگەڵ ئەوەدا قســـەی پڕ لە میهرەبانی و خۆشەویســـتی و متمانەپێدان 
و ڕەزامەنـــدی بكرێـــت. ئـــەوە وا دەكات منـــداڵ لـــەو نائارامـــی و بـــێ 
قەرارییـــەی كـــە لە مـــاوەی 24 ســـەعاتدا لـــە ئەنجامی دیتنـــی دەرەوە 
و نـــاوەوەی ماڵ تووشـــی بووە، بـــەم ڕەفتارە هاوســـەنگیی دەروونی 
درووســـت بکات. بەمەش هاوســـەنگیی دەروونی لای منداڵ درووست 
دەبێـــت، واتا هاوســـەنگیی فیزیایی، كیمیایی و موگناتیســـی درووســـت 
دەبێـــت، لە کۆتاییدا هاوســـەنگییەکی زۆر باشـــی دەروونی درووســـت 
گەورەییـــش  لـــە  دەستبەســـەرداهێنان،  گرینگـــە،  زۆر  ئەمـــە  دەكات. 
پێویســـتە، ئینجـــا لـــە منداڵیـــدا هەر نابـــێ فەرامـــۆش بكرێــــت. ئەمە لە 
ڕۆژی یەكەمـــی لەدایكبوونـــەوە دەســـتپێداهێنان و مەســـاج بـــۆ منداڵ 
لـــەلای دایكـــەوە و دواتـــر لای باوك پێویســـتە. ئـــەو منداڵانـــەی كەوا 
نازیـــان نەدرێتێ و دەســـتیان بەســـەردا نەهێنرێـــت هەندێكیان دەمرن، 
چونكـــە ئـــەوە بەشـــێكە لـــە پێویســـتیی فیزیایـــی و دەروونیـــی منداڵ. 
منـــداڵ تەنیـــا بـــە خـــواردن ناژیێـــت، منـــداڵ بـــە ئارامش و ئاسایشـــی 
مێشـــكیش دەژیێـــت، ئـــەوەش كەرەســـتەی دابینكردنی ئەوەیـــە. لەگەڵ 
ئـــەوەدا هەڵبـــەت باوەش هەیـــە، ماچكردن هەیە، گەر پێـــی خۆش بوو، 
بـــەڵام دەبـــێ دایـــك و باوكیـــش بزانـــن، ماچکـــردن قەت لە ســـنووری 
پێویســـت زیاتـــر نەبێت. دەســـت بەســـەرداهێنان دەبێ بـــەردەوام بێت، 
قســـەی خـــۆش، ئەگەر پێویســـت بـــوو ماچكردنیـــش هەبێت، بـــەڵام لە 
ســـنوورێكی دیاریكـــراودا. لە تەمەنی 1-3 ســـاڵی زۆر پێویســـتە كاتی 
شـــیرپێدان و ئاگالێبوونـــی منـــاڵ لەلایەن دایكەوە کۆرپـــە ڕووت بێ و 
ســـنگی دایکیش هـــەر ڕووت بێ، ئەوە ئارامش و قوەتی نەفســـی زیاتر 
بـــە منداڵەكە دەدات. زۆر پێویســـتە كاتێك بایەخ بـــە کۆرپە دەدرێ یان 
كاتێـــك دەلاوێندرێتـــەوە یان نـــازی دەدرێتـــێ، چاو لە چـــاوی ببڕێت، 
چـــاو لـــە چـــاو تێبڕیـــن پێوەندییەكـــەی میهرەبانـــی و پەیامـــی ئەمن و 
ئاســـایش و خۆشەویســـتی لـــە نێوان منـــداڵ و دایك و بـــاوك ئاڵوگۆڕ 
دەكات. لـــە هەمـــان كاتدا منـــداڵ ڕادێنێت كە لە گەورەییدا كاتێك قســـە 

دەکات یـــان ڕەفتـــار لەگـــەڵ یەکێک دەكات چـــاو لە ناو چـــاوی بكات. 
كاتێـــك دوو كـــەس پێكـــەوە دەپەیڤن، لە كاتی قســـەكردندا چـــاو لە ناو 
چـــاوی یەكتـــری بكەن، تەواوی ســـەرنجیان بۆ یەكتـــر دەچێت و باش 
لێكدی حاڵی دەبن. لە هەمان كاتیشـــدا ئەوە بارێكی دەروونیی ســـاغە، 
بۆیـــە ئەوانـــەی لـــە كاتی قســـەکردندا چاو شـــۆڕ دەكەن یان ســـەیری 
ئەندامەكانی جەســـتەی لایەنی بەرامبەر دەكەن یان خۆیان بە شـــتێكی 
دەرەوەی هەردووكیـــان ســـەرقاڵ دەكەن، ئەوانە ئینســـانێكن كە نیازی 
خۆیـــان پـــێ دەرنابڕدرێـــت، هێزی كەســـایەتییان زۆر نییە و قســـەیان 
بـــە كار نییە، لـــە هەمان كاتدا لێیـــان دەردەكەوێت كە هەراســـان و بێ 
قـــەرارن و ئارامشـــییان تێـــدا نییـــە چونكـــە هەســـت بە ئەمـــان ناكەن. 
هەڵبەت لەو كارەدا كچ دە بەرابەری كوڕ پێویســـتی بەو ناز و نەوازش 
و میهرەبانـــی هەیە. ئەگەر وا نەبێت و بـــە پێچەوانەیەوە ڕەفتار بکرێ، 
منـــداڵ بەو بێقەرارییە گەورە دەبێت دائیمـــەن چاوەڕوان دەردەچێت و 
چـــاوی لـــەوە دەبێت خۆشەویســـتی پـــێ بدرێت، جاری وایـــە ڕەفتاری 
خەشـــن و فێـــاوی بـــە كار دێنێـــت بۆ ئەوەی خۆشەویســـتی كەســـب 
بـــكات. هەڵبـــەت خۆشەویســـتی هیـــچ كاتێك لـــە گەورەییدا بـــە تۆبزی 
كەســـەكان کەســـب ناکرێت. ئەوە لە ڕەفتار و توانای هەركەســـێكدا لە 
گـــەڕان بـــە دوای پێوەندیی باش لە نێـــو ماڵ یان لـــە دەرەوە، بایەخ و 
پێگـــەی خـــۆی دەدۆزێتەوە لای تەرەفـــی بەرامبەر ئەوســـایە ڕەفتاری 
خۆشەویســـتییش دەدۆزێتـــەوە. هەڵبـــەت ئەگـــەر منداڵ لـــە میهرەبانی 
و نـــاز و نـــەوازش بێبەش بێت، نەخۆشـــییەكانی دەروونـــی ڕووی تێ 
دەکـــەن و ڕەفتـــاری و تیپـــی كەســـایەتیی ناقـــۆڵای تێدا دەچەســـپێت، 
لەبابـــەت کۆتاییهێنان بە خۆشەویســـتی و خۆزاڵكردن بەســـەر لایەنی 
بەرامبـــەردا، یان گۆشـــەگیری و هەندێـــك جار دژایەتیكردنی ئینســـان 
دەبێتـــە ئاواتـــی، یـــان دژایەتیكردنی كۆمەڵـــگای دەکات، بێبـــاوەڕ دەبێ 
بـــە لایەنـــی بەرامبەر و لەوانەیە هەمیشـــە ڕەفتاری زبر و قســـەی زبر 

بـــە كار بهێنێت.

و  ڕانەهاتـــوون  بـــاوكان  و  دایـــكان  ئێمـــەدا  كوردەوارییـــەی  لـــەم 
پـــەروەردە نەكراون و بە شـــێوەیەكی زانســـتی پڕۆڤەیـــان پێ نەكراوە 
تـــا بزانـــن چۆن منـــداڵ بەخێو دەكـــەن، بۆیە هـــەر بێ ئامـــادەكاری و 
خۆئامادەكـــردن منداڵیـــان دەبێـــت و ئـــەو قۆناغانـــەی من باســـم كرد 
ئیتـــر هـــەر كـــەس بەپێی میـــزاج و بـــاری دەروونیـــی خـــۆی و بەپێی 
ئـــەو خورافاتـــەی بـــۆی گوازراوەتەوە یـــان نازانێت و ئێســـتا بۆ خۆی 
شـــتێك درووســـت دەكات كـــە هیـــچ پێوەنـــدی بـــە ڕاســـتییەوە نییـــە، 
بێئـــاگا بەشـــدار دەبن لـــە شـــێواندنی منداڵەكانـــی خۆیان. منـــداڵ لە 3 
ســـاڵی بەولاوە زۆر پێویســـتی بـــە چیرۆكە، چیرۆكـــەكان دەبێ ئەوتۆ 
بـــن كـــە بگونجێت لەگـــەڵ ڕەفتاری منـــداڵ، خشـــوونەتی تێـــدا نەبێت، 
درۆی تێـــدا نەبێـــت، كوشـــتنی تێـــدا نەبێـــت. بەڵكو هەمـــووی پێوەندی 
و یاریكـــردن و دەورێـــک بێـــت كـــە حاجەتەكانی ئینســـان بەجێ دێنن. 
پێویســـتە ئاژەڵـــی تێدا بێت، منـــداڵ لەو تەمەنـــەدا جیاوازییەك لە نێوان 
مـــرۆڤ و ئـــاژەڵ نابینێـــت لـــە دەور و لـــە قســـەكردندا، هەربۆیە ئەوە 
خەیاڵـــی فڕینـــی منداڵە لـــەو قۆناغـــەدا كە قســـەكردن دەبەخشـــێت بە 
دار و درەخـــت و بـــەرد و ئاژەڵەكانیـــش، ئـــەوەش زۆر زۆر ئاســـاییە. 
وا باشـــە دایـــك و بـــاوك چیرۆك بـــۆ منـــداڵان بخوێننەوە كە پەســـند 
كرابێـــت لە ناوەندی پزیشـــكی و دەروونی كە یارمەتیـــی منداڵ دەدات. 
ئـــەو چیرۆكانە، لـــە زاری دایك و باوك لەوانەیـــە ڕۆژانە چەندین جار 
پێیـــان دووبارە بگێرێتـــەوە، هەندێك جار منداڵەكـــە خۆی چیرۆكەكەی 
لەبـــەرە. پێشـــی دایك و باوك خـــۆی كاراكتەرەكانی دیـــاری دەكات و 
دەشـــزانێت بـــۆ كوێ دەچێـــت، جاری وایـــش هەیە پێـــش دەكەوێتەوە. 
لـــەو حاڵەتـــەدا دایك یـــان بـــاوك دەبێ لەســـەر چیرۆكەكە بـــەردەوام 
بێـــت. پێـــی نەڵـــێ ئەمانە خـــۆت دەیزانی و خـــۆت بیڵێ. نا، سیســـتەمی 
مێشـــكی منـــداڵ وایـــە لەزەتی لـــێ دەبات. منـــداڵ لە كاری باشـــدا، لەو 
ڕەفتـــار و كردارانەی كە دەگونجێن لەگەڵ دابینكردنی پێویســـتییەكانی 
دەروونی و جەســـتەییی ئەودا، حەزی لـــە تیكرارە و ئەوەش یەکێکە لە 
خسووسیەتە پێچیدەکانی مێشـــكە. ئەو تیكرارە ئەگەر ڕۆژی پێنجسەد 

جاریـــش بێـــت هەتا لێی مانـــدوو دەبێ بۆ منـــداڵ هـــەر قازانجی هەیە. 
ئینجـــا لـــەو تیكـــرارەدا، ئەگـــەر چیرۆكێـــك هەڵـــە بێت، یـــان كارتۆنێك 
هەڵـــە بێـــت، یـــان ئەو فیلمانـــەی كە هیی منـــداڵ نین نیشـــانی بدرێت و 

تێـــی ناگات، منداڵەکە تووشـــی كێشـــە دەكات. 

دایـك و بـاوك وەكـو باخـەوان وان، دەبێـت لێگەڕێـن منداڵەكەیـان بـە 
شـێوەی تایبەتـی خۆیـان گەشـە بكـەن، بـەڵام ئاگایان لێی بێـت و زانیاری 
بدەنـێ و تەندرووسـتی بپارێـزن. چـۆن باخەوانێـك نەمامەكانـی دەچێنـێ، 
هەمـوو ڕۆژێـك ئـاگای لێیـە بـەس بـۆ ئـەوەی بارودۆخـی گەشـەكردنی 
ئاووهـەوای  و  ئافـات  دەسـت  لـە  بیپارێزێـت  بـكات،  دابیـن  نەمامەكـە 
نەگونجـاو. بـەڵام باخـەوان ناتوانـێ هەمـوو ڕۆژێك نەمامەكە هەڵكێشـێت 
بزانێـت ڕەگوڕیشـەكەی سـاغە یـان نـا، ئـەوا دەیكوژێـت وشـکی دەکات. 
هەربۆیـەش دایـك و باوكیـش وەكـو باخەوانێك ناتوانن و نابێ ڕەفتاریان 
بـە جۆرێـك بێـت كـە منـداڵ لە ڕەگوڕیشـەوە هەڵكێشـێت لـەو واقیعەی كە 

تێیـدا دەژیێت. 

ئێسـتا چیرۆكـەكان بوونەتـە فیلمـی كارتـۆن، ئـەو فیلـم كارتۆنانـەی كـە 
گونجـاون لەگـەڵ خەیاڵـی منداڵـدا، دەبـێ بـۆی دابیـن بكرێـت. نابـێ منـداڵ 
لـەم زەمانـەدا بەتەمـای ئایپـاد و تەلەفـۆن بەجـێ بهێڵرێـت بۆخـۆی یـاری 
بـكات. لەوانەیـە تووشـی تـۆڕی پێوەندیـی خـراپ بێــت و بیروبـاوەڕ و 
ڕەفتاری خراپیشـی بۆ بگوازنەوە، كە لە گەورەییدا ببێتە مایەی کرداری 
خراپ. دەبێ هەمیشە دایك و باوك لە كاری فێركردنی منداڵدا بەردەوام 
بـن، فێركـردن واتـای گواسـتنەوەی زانیاریـی ڕاسـت و باوەڕپێكـراو بـە 
شـێوەیەكی سـادەی گونجاو لەگەڵ تەمەنی ئێسـتای ئەم منداڵە و لەگەڵ 
توانسـتی مێشـكی بـۆ وەرگرتـن، بۆی بگوازرێتـەوە. زانیارییەكان نابێ بە 
یەكجار بدرێت، وردە وردە هەر ڕۆژە و هەندێك بێت. پێویستە پڕۆڤەشی 
لەگـەڵ بكرێـت بزانـرێ لێـی حاڵی بووە، خـۆی چۆنی دەگێڕێتەوە، چەندی 
وەكـو خـۆی دەڵێتـەوە، چەنـدی دەقـاودەق دەڵێتەوە، چەنـدە زیاد و كەمی 

تێـدا دەكات. دوای ئـەم فێركردنـە ئینجـا پەروەردەكـردن دێت.

پەروەردەكـــردن بەشـــێكی مەشـــقپێكردنە، هەندێكـــی لـــە ڕەفتـــار و 
بـــاوەڕەكان پێویســـتی بـــە كرداریـــش هەیـــە، دەبێت لەگەڵ منـــداڵ ئەو 
كردارانـــە ئەنجـــام بدرێن. ئینجا دەکرێ بە شـــێوەی یـــاری بێ، چونکە 
یـــاری بۆ منداڵ زۆر پێویســـتە. منـــداڵ دەبێ ڕۆژانە چەندین ســـەعات 
یـــاری بكات، لـــە یاریدا تا ماندوو دەبێت و دەخەوێت یان دادەنیشـــێت، 
نابـــێ ڕێی لـــێ بگیرێـــت. یاریكردن بە هەمـــوو شـــێوازەكانی كە منداڵ 
خـــۆی هەڵیدەبژێرێت، بـــە تایبەتی ئەو یارییانەی كە جووڵەی جەســـتە 
و ڕاكـــردن و شـــت لێككردنـــەوە و یەكخســـتنەوەی تێـــدا هەبێت، زۆر 
یارمەتیـــی پەرەســـەندن و گەشەســـەندنی كۆننێكشـــنەكانی مێشـــكی 
منداڵ دەدات، گەشـــەی مێشـــك زیاتر دەكات و ئینســـانێكی ســـاغتری 
لـــێ دەردەچێت. مێشـــك لـــە ئەنجامدانـــی وەزیفەكانـــی چالاكیی خۆی، 
چالاكتـــر و بەهێزتـــر دەبێت، لە كۆتاییدا سیســـتەمێكی عاقـــڵ و كارامە 
بەو ئینســـانە دەبەخشـــێت. لە پەروەردەدا دەبێ هەمیشە خۆشەویستی 
فێـــری منداڵ بكرێت، خۆشەویســـتی یان ڕەفتاری ئـــارام و باوەڕكردن 
بـــە بەرامبـــەر، جـــا ئەمە دایكە یان خوشـــكە یـــان برایـــە، دوایی لەگەڵ 
هاویارییەكانی و كەســـوكاری، ئەو خۆشەویســـتییە لە مێشكدا جێگەی 
هەیـــە، ئەگـــەر ڕەفتـــار كـــرا ئینجـــا لە مێشـــكدا جێـــی خـــۆی دەكاتەوە 
و دەســـتبەكار دەبێـــت. جـــا ئـــەوە ئینســـانێك دەبێـــت لـــە گەورەییـــدا 

خۆشەویســـتی بنەمای ژیانـــی دەبێت. 

یەكێكـــی دیکـــە لـــەو زەمینەیەی كـــە لە منداڵدا پێویســـتە درووســـت 
بكرێت عشـــقە. عاشـــقبوون لە ئینســـاندا زۆر پێویســـتە، هەركەسێك لە 
گەورەییـــدا عاشـــق نەبێـــت ناتوانێت مەســـیری ژیانی خـــۆی لە ڕووی 
كۆمەڵایەتی و خێزانی و جنســـیدا بە شـــێوەیەكی ڕاســـت و درووســـت 
و ڕەزایەتبەخـــش و، لـــە كۆتاییـــدا كامەرانـــی و خۆشـــەبەخت دابیـــن 
بـــكات. عەشـــق لەســـەر بنەمای خۆشەویســـتی دێـــت كە فێـــری منداڵ 
دەكرێـــت، لـــە گەورەییـــدا زەمینەی بۆ خـــۆش دەكرێت تـــا ئەڤین ببێتە 
بنەمای دروســـتکردنی خێزان. هاوســـەری بێ ئەڤیـــن نابێتە ئامانجی و 
خێزانیش لەســـەر بنەمای عشـــق دروســـت دەکات. ئەگەر منداڵ لەسەر 

بنەمای خۆشەویســـتی گـــەورە بكرێت، هەمیشـــە مەیلی منـــداڵ دەبێت 
بـــەو لایەنـــەدا یارمەتـــی بدرێت و بەهێـــز بكرێت كە بەها باشـــەكان كە 
بـــە كەڵكـــی مرۆڤ دێن، زانســـتین، گەشـــە بە بـــاری دەروونـــی منداڵ 
دەدەن، تواناییەكانـــی لە پێوەندییـــە كۆمەڵایەتییەكان لە كاتی یاریكردن، 
لـــە كاتی دابینكردنی خـــواردن، لەكاتـــی خوێندندا بەهێـــز دەكەن، بۆی 
ئاســـان دەكـــەن، ئەو پێوەندییانە بە ئاســـانی تێـــدەگات، بۆیە بەهێزەوە 
ڕەفتاریـــان لەگـــەڵ دەكات. ئـــەم مەیلـــە لـــە پەروەردەكردنـــدا لەســـەر 
بنەمـــای خۆشەویســـتی، زەمینەیەكـــی واقیعـــی و عەمەلی لە مێشـــكی 
منداڵـــدا درووســـت دەكات، كاتێـــك گـــەورە دەبێـــت، زۆر بـــە ئاســـانی 
توانایی عاشـــقبوونی تێدا دەبێت. نموونەیـــەك هەیە زۆر دەگوترێتەوە: 
»پەروەردەكردنـــی منـــداڵ وەكو ژوورێـــك وایە، كە خۆشەویســـتی و 
عەشـــق و لاواندنـــەوە و نـــەوازش دەبێتە كـــەف یان چینـــی خوارەوە، 
وەكـــو كەفی ژوورەكـــە كە تێیدا دەژی، ســـەقفی ژوورەكـــە، ئەو نەزم 
و تەرتیـــب و ڕێكخســـتن و ڕێكوپێكییەیـــە كەوا فێری منـــداڵ دەكرێت، 
ئەوە ئارامـــی و باوەڕبەخۆبوون و قودرەتـــی فێربوون و ڕەفتاركردن 
بـــە منـــداڵ دەدات. ئینجا پرەنســـیپی ماقووڵ، دەبێتە چـــوار دیوارەكەی 
ئـــەم ژوورە«. ئینزبـــات یان زەبت و رەبت بریتییە لـــە منداڵێک كە ئەم 
ســـەقف و كەفـــەی هەبـــوو، ئینجا قودرەتـــی دەرككردن و تێگەیشـــتنی 
واقیعـــی دەرەوەی خـــۆی دەبێـــت، یانـــی واقیـــع كـــە لە سرووشـــت و 
ژیانـــدا هەیـــە، لە پێوەندییـــە كۆمەڵایەتییەكانـــدا هەیە تێـــدەگات، كاتێك 
كـــە بـــۆی باس بكـــەن، یان كـــە خۆی بچێتە نـــاوی تێـــدەگات واقیعەكە 
چییـــە. ئەگـــەر واقیعەكە تێگەیشـــت ئینجا هـــەوڵ دەدا بەپێـــی واقیعەكە 
ژیانـــی خـــۆی لە نوێدا بەڕێـــوە ببات و نیازەكانی خۆی بە شـــێوەیەكی 
حەقیقـــی دابیـــن و تەنزیم بـــكات. ئەم واقیعـــەی كە تێیگەیشـــتووە بەم 
ڕەفتارەی كە هەیەتی، توانایی كەشـــفكردنی حەقیقەت بە منداڵ دەدات. 
ئەم پڕۆســـەیە لە مێشـــكدا شـــوێنی خـــۆی هەیە. واتا واقیـــع كاتێك كە 
هەیـــە، ئەگـــەر منـــداڵ تێی بـــگات، لە خەیاڵـــی خۆی لە مێشـــكی خۆیدا 
پڕۆسێســـی دەكات و دەیڵێتـــەوە، ئەم گوتنەوەیە ڕێســـا و ڕێوشـــوێنی 

ڕەفتـــاری بـــۆ دادەنێـــت. كە ئـــەوە نیازەكانـــی خۆی پێ دابیـــن دەكات، 
بەمـــە دەگوترێـــت حەقیقەت یان ڕاســـتی. یانی حەقیقەت كەشـــفکردنی 
واقیعییەتـــە. واقیـــع هەیـــە، كاتێك بە مێشـــكێكی ســـاغ منـــداڵ ڕەفتاری 
لەگـــەڵ بـــكات، دەگاتـــە حەقیقەت، حەقیقـــەت ئەوەیە كە ڕێـــی خۆی لە 
نێـــو ئـــەو واقیعـــەدا دەبینێتـــەوە و ژیانی خـــۆی بەڕێوە دەبـــات. بۆیە 
ئـــەم ژوورە كـــە كـــەف و بنمیچـــی خانو و چـــوار دیوارەكانـــی، وەكو 

دەهێنرێتەوە. ســـادە  نموونەیەكی 

زۆر گرینگـــە لـــەو قۆناغەدا وردە وردە مەشـــق یـــان پڕۆڤە بە منداڵ 
بكرێـــت تـــا تێ بـــگات واقیع چییە. وەكو چۆن لەســـەر شـــوێنێكی بەرز 
ناتوانێـــت خـــۆی فڕێداتە خـــوارەوە، ناتوانێت دەســـت بۆ ئاگـــر بەرێت، 
ناتوانێـــت دەســـت بـــۆ كارەبا بەرێـــت، ناتوانێت دەســـت بۆ شـــتی تیژ 
بەرێـــت، ئـــەی چیـــی بـــكات بۆ ئـــەوەی بتوانێـــت چەقۆ بـــە كار بێنێت؟ 
چیـــی بـــكات بۆ ئـــەوەی بتوانێت لـــە ئاینـــدەدا كارەبا بـــە كار بهێنێت؟ 
چیـــی بـــكات بـــۆ ئـــەوەی بتوانێت لە شـــوێنی بـــەرز تێپەڕێـــت؟ ئەمانە 
دەرك و تێگەیشـــتنی واقیعییەتەكەیـــە، ئـــەوە ڕێیـــەی هەڵیدەبژێرێـــت 
دەرەنجامی حەقیقەت و راســـتەقینەكەیە كە پێی دەگات. ئەم پڕۆسێسە 
لـــە ناو مێشـــك دەبێـــت وەكو خۆی مامەڵـــەی لەگەڵدا بكرێـــت تا منداڵ 
لـــە گەورەییـــدا بتوانـــێ لـــە هـــەر واقیعێكی نوێـــدا ســـەرەدەری بكات، 
واتـــا ڕێی خـــۆی بدۆزێتەوە، خـــۆی بپارێزێـــت، خەڵكی تـــر بپارێزێت، 
بەرژەوەندییەكانـــی خـــۆی بتوانێـــت دابیـــن بـــكات و خاوەنـــی بارێكی 
دەروونیـــی ســـاغ و ســـەلیم و ئارام بێـــت. ئەمە لەم تەمەنەوە دەســـت 
پـــێ دەكات، دەبـــێ دایك و باوك بۆخۆیان ســـاغ بن، تێبگـــەن و بزانن 
منـــداڵ بەوشـــێوەیە ڕێنوێنی بكـــەن. نابێ لە ئاشـــناكردنی منداڵ لەگەڵ 
واقیعییـــەت و یارمەتیدانـــی بـــۆ گەیشـــتن بـــە حەقیقەت دایـــك و باوك 
موبالەغـــە یـــان زیادەڕۆیـــی بكـــەن. دەبـــێ لەوێیشـــدا واقیعبیـــن بن و 
ڕاســـتگۆیانە حەقیقـــەت وەكو خۆی وەســـف بكـــەن و منداڵەکەیان تێ 

بگەیەنن.

زۆر پێویســـتە منداڵ ڕۆژانە پادداشـــتی بدرێتێ، ئەوەش لە ئەنجامی 
كاری بـــاش، ئەو پادداشـــتە لەوانەیـــە ئافەرینێك بێـــت، پێكەنینێك بێت، 
لەباوەشـــكردنێك بێـــت، لەوانەیـــە خـــواردن یـــان شـــیرینییەك بێت كە 
ئـــەو حـــەزی لێیـــە، یـــان لەوانەیـــە یارییەك بێت. سیســـتەمی مێشـــكی 
منـــداڵ پێویســـتی بەوەیـــە كاتێـــك كـــە ئیشـــێكی ڕاســـت دەكات، هـــان 
بدرێـــت، واتـــا بەهێز بكرێت تا لـــە ژیانی عەمەلیدا بیبینێـــت. بۆیە دەبێ 
پادداشـــتێكی لەســـەر وەربگرێـــت، پادداشـــتەكە ئەوانە بن كـــە ئاماژەم 
پـــێ كـــردن. هەتا ئەمـــە لەگـــەڵ ئاژەڵەكانیشـــدا وایە، هیـــچ ئاژەڵێك بە 
لێـــدان و ئەشـــكەنجە لەلایـــەن مرۆڤەوە كـــەوی ناكرێـــت، بەڵكو كاتێك 
ڕەفتارێكیـــان لـــێ داوا دەكرێـــت وەكو ئەوەی لە ســـێركدا یاری دەكەن 
یـــان ڕامیـــان دەكـــەن وەكـــو ئەســـپ و ســـەگ و پشـــیلە كە لـــە ماڵدا 
دەمێننـــەوە، دەبـــێ لـــە ئەنجامـــی ڕەفتارێك كـــە لەســـەری ڕادەهێنرێن 
خواردنێكیـــان بدرێتێ، دوای خواردن دەبێ دەستیشـــیان پێدا بهێنرێت، 
هەربۆیـــە دەســـت بەســـەر ئەســـپ و ســـەگ و پشـــیلەداهێنان ئارامی 
بـــە ئاژەڵەكـــە دەبەخشـــێت و ڕایدێنێت. لـــەو ڕاهاتنە بـــەردەوام دەبێت 
بەرژەوەندییەكەی كە دەســـتپێداهێنان و خواردنە دابین بكرێت، ئەویش 
بـــەردەوام ئـــەو ڕەفتـــارە دووبـــارە دەكاتـــەوە كە ئەو دوو شـــتەی بۆ 
دابیـــن دەكات. ئەمـــە لە ئینســـان و حەیوانـــدا وەكو یەكـــە، هەربۆیەش 
منـــداڵ زۆر پێویســـتی بـــە پادداشـــتە، زۆر پێویســـتی بـــە هاندانـــی 
ڕاســـتەقینەیە و دەبـــێ ئـــەوە لێی مانـــدوو نەبین و بـــەردەوام دووبارە 
بکرێتـــەوە. ئەو کاتە مێشـــكێكی ئارام و ڕەفتارێكـــی مونەزەم و بارێكی 
دەروونیـــی لەســـەرخۆ و بەهێز بە منداڵ دەبەخشـــێت. لەوكاتەدا منداڵ 
وردە وردە خـــۆی دەبینێتـــەوە، قیمەت و وجوودی خـــۆی دەبینێتەوە. 
ئـــەوە بەشـــێكی زۆر گرینگە لە پێویســـتییەكانی ئینســـان، لە زانســـتی 

پزیشـــكیدا، بـــە تایبەتی لە هەڕەمی ماســـلۆ بـــاس كراوە. 

زۆر پێویســـتە منـــداڵ هەر لـــەو قۆناغەدا فێـــری تەحەمموول بكرێت. 
بۆنموونـــە كاتێـــك كـــە شـــتێكی دەوێت، خواســـتەكەی ئەگـــەر حەقیقی 
بێـــت، دەبـــێ بڵێی باشـــە بۆت دەكـــەم بەڵام ئێســـتا ناتوانـــم، بۆنموونە 

بێـــت، دەســـتەبەجێ  لەبەردەســـتیش  بێـــت،  ئامـــادەش  ئەگـــەر  هەتـــا 
نابـــێ بیدرێتـــێ. ئەمـــە بـــۆ منداڵی تەمـــەن 3-5 ســـاڵی. بـــۆ نموونە كە 
یارییەكـــی دەوێ، یـــان خواردنێكـــی دەوێـــت و داوای دەكات، بۆیشـــت 
ئامـــادە كـــردووە بڵێ تۆ لێرە بە، من ئیشـــێكم هەیە لـــە ژوورەكەی تر 
دەچـــم و دێمـــەوە بـــۆت جێبەجێ دەكـــەم. تۆیش لە شـــوێنەكەی خۆت 
بمێنـــەوە. ئەمـــە لەوانەیە پێنـــج دەقە یان دوو دەقە یـــان زیاتری بوێت، 
بـــەڵام زیاترەكـــەی بۆ مێشـــكی منـــداڵ باش نییـــە و تێی نـــاگات. دەبێ 
تاخیرکردنەکـــە بۆ منداڵ قابیلی تێگەیشـــتن بێت، دەنـــا ئەگەر زۆر بێت 
لێـــی حاڵـــی نابێـــت. كەمێـــك جێـــی بهێڵـــە و وەرەوە ئینجا ئەو شـــتەی 
بـــۆی دێنـــی كـــە خواردنە یـــان یارییە یـــان شـــیرینییە بیـــدەرێ. ئەوە 
پێویســـتە تا منداڵ فێری تەحەمموول ببێ، لـــە گەورەییدا تەحەمموولی 
بێبەشـــبوون )حیرمان( لە هەندێك شـــت دەكات و، بیر دەكاتەوە چۆن 
بەدەســـتی بهێنێت. بـــەڵام ئەگەر منداڵ هەرچیی ویســـتی بیدەیتێ، ئیتر 
مێشـــكی لەســـەر ئـــەوە ڕانایە كە لـــەم دنیایەدا شـــت زۆرە و من نیمە، 
مـــن نامبێـــت یـــان دەكـــرێ نەخشـــەم هەبێـــت و كار بكەم بـــۆ ئەوەی 
بەدەســـتی بهێنم. تەحەمموول نیشـــانەی مێشـــكی ســـاغە، مێشكی ساغ 
بەپێـــی قانوونی سرووشـــت كار دەكات. هەر مێشـــكێك بەپێی قانوونی 
سرووشـــت كار بكات، مێشـــكێكی ئـــارام و بارێكی ســـەقامگیری هەیە، 
ئـــەو كەســـە پێســـتێكی دەروونیـــی بەهێـــز و متمانەپێكـــراوی هەیە كە 
بـــە هەمـــوو شـــتێك ناڕووخێت، بـــە هەموو شـــتێك ئیغـــرا ناكرێت، بە 
هەموو ڕووداوێك و شكســـتێكیش دۆش دانامێنێـــت. ئەو منداڵانەی كە 
تەحەمموولیـــان زۆرە، دەركەوتووە و چاودێـــری كراون لە ماوەی 25 
ســـاڵدا لـــە زانكـــۆ بەناووبانگەكانـــی وەك یەیڵ و هارڤـــارد و كامبریج، 
ئـــەو منداڵانـــەی لەســـەر تەحەمموولکردنـــی واقیعبینانـــە ڕاهێنـــراون. 
ئەوانـــە خوێندنـــی لە زانكـــۆدا ســـەركەوتووتر بوون و ئینســـانی زۆر 
زانایـــان لـــێ دەرچـــووە. ئـــەو منداڵانـــەی كـــە تەحەمموولیـــان نەبووە 
نەیانتوانیـــوە زانكـــۆ تـــەواو بكـــەن، ئەگـــەر تەواویشـــیان كردبێت زۆر 
ســـەركەوتوو نەبوونـــە. ئەو منداڵانـــەی فێری تەحەممـــوول كراون، لە 

ژیانی داهاتوویاندا ســـەركەوتووتر بوونە و كاریگەرتر و بە بەرهەمتر 
بوونە. بەپێچەوانەش ئەوانی دیكە بێتەحەمموول بوونە ســـەركەوتنیان 
كـــەم بەدەســـت هێنـــاوە، نائارامـــی و شـــڵەژانیان بۆ درووســـت بووە، 
هەمیشـــە بـــە ئـــازارەوە بۆ خۆیـــان و دەوروبەر كاریان كـــردووە. ئەو 
كەســـەی كـــەوا تەحەمموولـــی هەیە سترێســـی نییە شڵەژانیشـــی نییە، 
بـــەڵام ئـــەو كەســـەی تەحەمموولی نییە هەمیشـــە لە سترێســـدا دەژی، 
ســـترێس ماندبووبوونێكی یەكجـــار زۆرە كە كۆتاییەكەی بە شـــڵەژان 

دێـــت واتا نەخۆشـــیی دەروونی. 

دەبـــێ منـــداڵ فێـــر بكرێـــت کـــە دەكـــرێ هەمـــوو ڕۆژێك لـــە دوێنێ 
خۆشـــتر بێـــت و ئەمـــڕۆ لـــە دوێنێ زیاتـــر بزانێـــت، ئەمڕۆ لـــە دوێنێ 
تەندرووســـتتر بێت، سبەیش لەمڕۆ باشـــتر دەبێت. سیستەمی ڕاهێنان 
و پادداشـــت و ئاسایشـــپێدان و تەحەمموولكردن، منداڵ ئامادە دەكات 
بـــۆ ئـــەو جـــۆرە ژیانـــە، بۆ ئـــەو شـــێوە ژیانە كـــە دەگونجێـــت لەگەڵ 
واقیـــع، دەگونجێـــت لەگەڵ بـــاری دەروونیی ئـــەو، دەگونجێـــت لەگەڵ 
ئەو ڕێســـایەی كە مێشـــكی منداڵەكەی لە سرووشـــتدا لەسەر ڕۆنراوە. 
لە ئینســـاندا پڕۆســـەی ڕۆیشـــتن بـــەرەو كەمـــاڵ و تێگەیشـــتنی باڵا و 
باڵایـــی هەیـــە، ئەمـــە لـــە حەیوانـــدا نییـــە، واتـــا ئـــاژەڵ و درەخـــت كە 
لەدایـــك دەبـــن ئـــاژەڵ و درەختـــن، بـــەڵام بچووكـــن و گـــەورە دەبن. 
پڕۆســـەكە تەنیـــا ئاگالێبـــوون و دابینكردنی خواردن و ســـەلامەتییانە، 
بۆیـــە ســـەدا نـــەوەدی ئـــەو ئاژەڵانەی یان ئـــەو درەختانـــەی دەرفەتی 
ژیانیـــان دەبێـــت بێ هیـــچ ماندووبوونێك بـــە كەماڵی خۆیـــان دەگەن؛ 
بەچكـــەی مانـــگا دەبێتـــە گۆلـــك و جوانـــەگا و دواتر دەبێتـــە مانگا یان 
دەبێتـــە گا. درەختـــی ســـێو تۆوەكـــەی لە شـــوێنی گونجـــاوی چاندندا 
دەبێتـــە نەمـــام و دواتـــر دەبێتـــە درەختـــی ســـێو و ســـێو دەدات. هیچ 
هاوكێشـــەكە  ئینســـاندا  لـــە  نییـــە.  پێویســـت  تـــری  پەروەردەیەكـــی 
بەپێچەوانەیـــە. ئینســـان وەكـــو ئینســـان لەدایـــك نابێت. جـــاری یەكەم 
وجـــوودی ئـــەو وەكـــو مەوجوودێكی زینـــدوو دێتە دنیا، بـــەڵام وردە 
وردە تواناییی ئینســـانبوون وەردەگرێ و لە مێشـــكیدا زەمینەكە هەیە، 

پێویســـتی بـــە پـــەروەردە هەیـــە تا ئـــەم زەمینەیـــە دەبێتە واقیـــع. هەر 
بۆیـــە لـــە پڕۆســـەی تەندرووســـتی و بەخێوكـــردن و پەروەردەكردنی 
منداڵـــدا کـــردەوەی بـــە ئینســـانیبوون دەســـت پـــێ دەكات، ســـەرباری 
ئـــەوەش لەســـەدا دووی ئینســـانەكان دەگەنە كەماڵی خۆیـــان، دەگەنە 
لووتكەی پێگەیشـــتن و تێگەیشـــتن و ڕەفتار و ســـەلامەتی و ئارامشی 
خۆیـــان، كـــە پێیان دەگوترێت ئینســـانی كامڵ. بەپێچەوانـــەی ئاژەڵ كە 
ســـەدا نـــەوەدی دەگاتـــە قۆناغـــی خۆی کـــە هەمـــان ئاژەڵبوونـــە. ئەو 
پڕۆســـە تێکـــدا و پێچیدەیە بۆ ئـــەو بارودۆخە دەروونییـــە دەگەڕێتەوە 
كـــە منداڵ لـــە لەدایكبوونیـــدا هەیبووە. ئەم پڕۆســـەی بەئینســـانیبوونە 
پڕۆســـەیەكی حەقیقییـــە ئینســـان پێویســـتیەتی، بۆیـــە دەڵێـــن ئینســـان 
درووســـت دەكرێـــت، زانیاریـــی پـــێ دەدرێـــت، ئـــەو زانیارییەیـــە كـــە 
مـــرۆڤ وەكـــو هـــەواڵ وەریدەگرێـــت، دەیـــكات بە پڕۆسێســـی ناوخۆ 
و وەكـــو هـــەواڵ دەریدەبڕێتـــەوە، كـــە دواتر لەســـەر ئـــەو هەواڵە پتر 

ڕوونكردنـــەوە دەدەم. سیســـتەمی مێشـــك بـــەوە كار دەكات. 

هەروەهـــا پێویســـتە وردە وردە منـــداڵ فێـــری بكرێـــت هەندێك جار 
زیـــان دەكات، هەندێـــك جـــار شـــتی لـــە دەســـت دەچێ، زۆر ئاســـاییە 
دەتوانـــێ بەدەســـتی بهێنێتـــەوە، هەندێـــك جـــار شكســـت دێنێـــت و 
ســـەرناكەوێت، دەبـــێ شكســـتهێنان و زەرەركـــردن، وردە وردە بـــۆی 
بـــاس بكـــرێ تـــا تییبگات كـــە لەوانەیـــە بتوانێـــت قەرەبـــووی بكاتەوە. 
ئینســـان بـــە زەرەركـــردن و شكســـتهێنان بەهێزتر دەبێـــت، هەروەكو 
چـــۆن بـــە یاریكـــردن جســـم و مێشـــكی بەهێزتـــر دەبێـــت، كاتێـــك كە 
دەكەوێتـــە پێوەندییەكانـــی خـــۆی لـــە دەوروبـــەری لە ســـێ ســـاڵی تا 
گـــەورە دەبـــێ، پێویســـتە تەحەمموولـــی شكســـتەكانی خـــۆی بـــكات. 
دەبـــێ یارمەتیـــی بـــدرێ لێێ حاڵـــی ببێ بۆچی شكســـتی خـــواردووە، 
چـــۆن دەتوانێت هەســـتێتەوە، دنیـــا كۆتایی نایەت ئەگەر ئەو شكســـتی 
خـــوارد، دەكرێـــت ســـبەی لەمـــڕۆ ســـەركەوتووتربێت. ئەگەر لەســـەر 
ئـــەم ڕێســـایەی تەحەمموولكردنـــی شكســـت و زەرەر هەروەها بینینی 
ئـــازاری تـــر، منـــداڵ ڕانەهێنرێـــت و تێنەگەیەنرێـــت تا تێبـــگات و خۆی 

پڕۆسێســـەكە جێبەجـــێ بـــكات، بەپێچەوانـــەی ئـــەوە دەبێتـــە منداڵێكی 
لاســـاییكەرەوە كـــە هەمیشـــە لەجیاتـــی ئەوەی خـــۆی ماندبـــوو بكات، 
دەچـــێ مۆدێلی ژیانی خەڵكـــی دەوروبەری خۆی دووبـــارە دەكاتەوە. 
ئـــەو دووبارەكردنەوەیـــە، ئەو مەكانەتـــە كۆمەڵایەتییانەی پێ نادات كە 
لاســـایی دەكاتەوە و خەڵکی دیکە هەیەتی. بۆیە كەسانی لاساییكەرەوە 
هەمیشـــە زۆر ماندوو دەبن و زەرەر دەكەن و هەمیشـــە دەبینرێت كە 
زۆر بـــاش لـــە بابەتەكە تێنەگەیشـــتوون و كەســـانی ســـەركەوتوویان 
لـــێ درووســـت نابێت. منـــداڵ دەبێ هەر لە ســـێ ســـاڵییەوە فێر بكرێ 
كـــە لە زۆربـــەی كارەكانی خـــۆی دەبێ ســـەركەوێ. پرســـیار ئەوەیە 
ســـەركەوتنی منـــداڵ لـــە كوێیـــە. دەبێ یارمەتیـــی بدرێت ئـــەو یاری و 
خـــواردن و كارانـــەی كە ئەو پێی شـــاد دەبێت، پێی گەش و ئاســـوودە 
دەبێـــت، لەوانـــەدا هاوكاریـــی بكرێـــت تـــا لێی تـــێ بـــگات و دووبارەی 
بكاتـــەوە. ئـــەوە پێیدەگوترێـــت ســـەركەوتن. نابـــێ منـــداڵ فێـــر بكرێت 
بـــە لێـــدان و خشـــوونەت و تووندوتیـــژی و موبالەغـــە هەندێك شـــت 
بەدەســـت بهێنێـــت. ئـــەوە ڕێـــك پێچەوانەی ئینســـانی ســـەركەوتووە. 
بـــۆ؟ چونكـــە لە ژیانـــی ئینســـاندا ســـەركەوتن هەیە و بردنـــەوە هەیە. 
بردنـــەوە ئەوەیـــە كـــە لـــە كارێكـــی بازرگانیدا یـــان لە سیاســـەتدا یان 
لـــە كاروباری پێوەندییەكانی ڕۆژانەدا كەســـێك مونافەســـەیەكی تووند 
دەكات، پارەیەكی زۆر بەدەســـت دێنێت، یان پلەیەك بەدەســـت دێنێت، 
بەرژەوەندییەكـــی دیكـــە دابیـــن دەكات کـــە زۆر بـــۆی مانـــدوو بووە، 
بـــەڵام كاتێـــك كە بەدەستیشـــی دێنێت، دڵشـــاد و كامـــەران نییە، باجی 
دەروونیـــی خـــۆی پـــێ داوە، زۆر لـــە بـــاوەڕە بەهێزەكانـــی خـــۆی كە 
ئینســـانینە ژێـــر پێـــی نـــاوە، بەرژەوەندیـــی كەســـانی تری بـــە ناحەق 
لەژێـــر پێ نـــاوە، لەوانەیە تاوانـــی قبووڵ كردبێت یـــان لەوانەیە تاوانی 
كردبێت، كاتێك كە دەگاتە شـــوێنی بردنەوەكە، ئینســـانێكی سترێســـە، 
ئینســـانێكە هەســـت بە بەختەوەری ناكات، شـــتی زۆر بە قیمەتتری لە 
ژیانـــی خۆی لـــە پێناوی ئەوەدا لەدەســـت داوە. جا دەبێ ئینســـان ئاوا 
فێـــر نەکرێت، بەڵکو فێر بێت ســـەركەوتن بەدەســـت بێنێ. ســـەركەوتن

success بە فارســـی پێیدەڵێن موفقیـــت و النجاح لە عەرەبیدا، بریتییە 
لـــە ئەنجامدانـــی كارێـــك كە لێـــی دەزانێـــت، لـــەو زاناییەدا مەشـــقێكی 
زۆری كردووە، لەو مەشـــقەدا هەوڵێكـــی زۆری داوە، نەتیجەی ئەمانە 
بەرهەمێكـــە كـــە بۆخۆی پێی دەگات، زۆر پێی خۆشـــحاڵە، پێی شـــادە، 
كـــە بەدەســـتی دێنێ وەكو ئـــەوە وایـــە ئامانجێكی گەورەی بەدەســـت 
ڕووی  لـــە  دەكات  هەســـت  دەبوژێتـــەوە،  مێشـــكی  بـــەوە  هێنابێـــت، 
جەســـتەییەوە سەلامەتترە، قوربانی بە كەسوكار و بەها ئینسانییەكانی 
خـــۆی نەداوە و زەرەری بە هیچ كەســـێكی دیکە نەگەیاندووە. لەوانەیە 
لـــە ڕكابەرەكانـــی خـــۆی بردبێتەوە، بـــەڵام بردنەوەیەك كـــە دەرفەتی 
كاری لە ڕكابەرەكانی خۆیشـــی نەســـتاندۆتەوە. ئەمە لە تەمەنی ســـێ 
ســـاڵییەوە منـــداڵ بـــە كارە بچووكەكانی خۆی لەســـەری ڕادەهێنرێت. 
هەمیشـــە منـــداڵ كە دەگاتـــە ئامانجەكانی خۆی زۆر شـــاد دەبێ، دەبێ 
لەو شـــادییەدا پشـــتیوانی بكرێت، لێـــی تێك نەدرێت، وا فێـــر بكرێت تا 
گەیشـــتە ئامانجێكـــی خۆی زۆر دڵخۆش بێـــت و زۆر لەزەتی لێ ببات، 
زۆر بـــە کەیـــف بێت، ئەوە لـــە ڕەفتاریدا و لە پێكەنیندا و لە ئارامشـــیدا 
دەردەكەوێت. كە لێی تێك بدرێت تووشـــی شـــڵەژان دەبێت. پێویســـتە 
لـــە ســـێ ســـاڵییەوە فێـــر بکرێـــت کە شـــتی جوانتـــر و هەدەفـــی زیاتر 
و خۆشـــتریش هەیـــە، ئەمە پێـــی دەگوترێت بـــەرەو كەماڵ ڕۆیشـــتن، 
بـــەرەو پێگەیشـــتنی زیاتر هەڵکشـــان. ئەم بەرەو كەماڵ و پێگەیشـــتنی 
زیاتـــر هەڵکشـــانە لـــە ناخی مرۆڤـــدا هەیە، تەنیا پێویســـتە بـــە گووڕتر 
بكرێـــت و مەشـــقی پێ بكرێت تـــا ڕابێت. دەبێت زانیاریی باشـــی بدەنێ 

تـــا بزانێت چۆن پێـــی دەگات. 

هەڵبـــەت ئـــەو هانـــدان و ســـەرکەوتنەی منـــداڵ نابـــێ لە ســـنووری 
ماقووڵـــی خـــۆی تێپەڕێـــت، چونكە ئەگەر ســـنووری خـــۆی بەزاند لێی 
دەبێتە نەخۆشـــی و خۆپەرســـتی و ڕەفتاری خەشـــن؛ لـــەو گەورەییدا 
ئەو كەســـە لەنـــاو ماڵدا هەموو خێزانەكە بۆخـــۆی و بۆ ئامانجی خۆی 
بـــە كار دێنێـــت، لە سیاســـەتدا دەبێتە دیكتاتـــۆر، لە بازرگانیـــدا دەبێتە 
كەســـێك كە بـــە هەموو فـــرت و فێڵێك ســـەرمایەی خەڵكی تـــر دێنێتە 

ژێر دەســـتی خـــۆی. تەنانەت ئەگـــەر لە بواری زانستیشـــدا زانای زۆر 
گـــەورەی لـــێ هەڵكەوتبێـــت، ئەو زانایـــە لە ژیانـــی ڕۆژانەیـــدا دەبینی 
بـــۆ دەوروبەرەكـــەی تەحەمموول ناكرێـــت و ژیانێكی خۆشـــی نابێت. 
بۆیـــە پێویســـتە لەو ڕووەشـــەوە دایـــك و باوك وریا بـــن و ئاگایان لە 
منداڵـــی خۆیان بێـــت. ئەمانـــە هەموویان لـــە سیســـتەمێكی مونەزەمی 
مێشـــكدا وەردەگیرێن، ئەگەر بە زاناییـــەوە ڕێنوێنی نەكرێن و زانیاری 
نەدرێتـــێ، مێشـــك و سیســـتەم وەریناگرێـــت و جێی نابێتـــەوە. كاتێك 
گوشـــاری بـــۆ بێنی، سیســـتەم بەشـــێكی لـــە كار دەكەوێـــت، لێرەدایە 

گرفتی كەســـایەتی بـــۆ منداڵ درووســـت دەبێت. 

سیســـتەم لە مێشـــكی ئینســـاندا چییە؟ سیســـتەم بریتییە لە كۆمەڵێك 
بـــەش یـــان ئەندامـــی بچـــووك و پێویســـتیی ناو مێشـــكی ئینســـان كە 
پێوەندییـــان بەیەكـــەوە هەیە، كار دەكـــەن، لە پڕۆســـەیەكدا هاوكاریی 
یەكتـــری دەكەن، بـــۆ ئـــەوەی ئامانجێك یـــان هەدەفێكـــی دیاریكراوی 
ئەو كەســـە دابین بكەن. ئەمە پێی دەگوترێت سیســـتەم و كارەكەشـــی 
بـــە شـــێوەیەكی مونـــەزەم واتـــا بـــە شـــێوەیەكی ئۆرگانیکـــە. ئەمـــە لە 
سرووشـــتی ئینســـاندا هەیـــە، لـــە سرووشـــتی زیندوودا هەیە، شـــتێك 
نییـــە كە درووســـت كرابێت. ئەگەر ئەوهـــا لەبەرچاو بگیرێت ئینســـان 
فێـــری نـــەزم و تەرتیـــب و ڕێكخســـتنی حەقیقـــی دەبێـــت، لەوەشـــدا 
ســـەلامەتییەكی زۆری زهنـــی و فكـــری بۆخۆی درووســـت دەكات و، 
دەتوانێـــت لـــە دنیای دەرەوە ســـەرەدەری بـــكات و خۆی پـــێ بەڕێوە 

. بچێت

ەم  ی حەو�ت
ە�ش �ب

منداڵ لە تەمەنی پێنج تا حەوت ساڵیدا

ترس و وابەستەیی

تەمەنـــی پێنج بۆ حەوت ســـاڵی ســـەرەتاکەی تێکەڵە لەگـــەڵ تەمەنی 
ســـێ بـــۆ پێنـــج ســـاڵەیی، هەربۆیـــە بـــە شـــێوەیەکی زۆر ڕوون ئـــەو 
قۆناغانـــە لێـــک جیا ناکرێنـــەوە و لە تەمەنێکی دیاریکـــراودا جۆرێک لە 
تێکەڵبوونیشـــیان هەیە. بۆ نموونە لە تەمەنی پێنج ســـاڵیدا ئاســـەواری 
تایبەتمەندییەکانی ســـێ بۆ پێنج ســـاڵی هەیە کە منـــداڵ داخیلی قۆناغی 
منداڵیەتـــی بە مانا زانســـتییەکەی دەبێ و کۆرپەیـــی بەجێ دەهێڵێت. لە 
ســـێ بۆ پێنج ســـاڵ وەکو لە بەشـــی شەشـــەم باســـم کردووە قۆناغی 
خووگرتنـــە یـــان قۆناغـــی ئیدمانـــە، بەشـــێک لـــەوە بەردەوامـــە بۆ ناو 
قۆناغـــی نوێیـــش کـــە لـــە پێنجـــەوە بـــۆ حـــەوت ســـاڵە. لـــەم قۆناغەدا 
منـــداڵ بە مانای زانســـتی پزیشـــکی دەروونی و کامڵ دروســـت دەبێ، 
مێشـــکی لـــە دروســـتبوون بەردەوامـــە و دەگاتە ئاســـتێکی زۆر باڵا لە 
گەشـــەکردن، بەڵام تەواو کامڵ نەبووە چونکە تا هەشـــت ســـاڵی کامڵ 
نابـــێ. هەمـــوو ڕەفتار و جموجۆڵـــی منداڵ بە شـــێوەیەکی مامناوەندی 
تـــەواو دەبـــن، واتـــا دەتوانـــێ بڕوا غار بدات و قســـە بکات و بپرســـێ. 

هەروەهـــا گۆڕانکارییەکـــی زۆریش لە مێشـــکی منداڵـــدا ڕوو دەدات کە 
مێشـــک مەرکەزی فەرماندەیی و شیکردنەوەی دنیای دەرەوەیە لەگەڵ 
منداڵ. گۆڕانکاریی کیمیایی لە جســـم و مێشـــکی منداڵدا گۆڕانی گەورە 
دەکەن و داخیلی قۆناغی نوێی دەکەن و توانای فیزیاییی منداڵیش زۆر 
بـــەرەو پێـــش دەچێت، هەروەها شـــێوەیەکی نوێ لە بـــواری دەروونی 
بـــۆ منـــداڵ دروســـت دەبێـــت. لـــەو قۆناغەدایـــە کە مێشـــک توانســـتی 
لێکۆڵینـــەوەی زانســـتی و زیاتـــر توانای تێگەیشـــتنی دنیـــای دەرەوەی 
دەبێـــت. لـــە تەمەنی ســـێ تا چوار و پێنج ســـاڵیدا مێشـــک لـــە قۆناغی 
خووگرتنـــەوە کـــە قۆناغـــی وابەســـتەیی بوو بـــە دایک و ترســـان بوو 
لـــەوەی کە ئەگەر دایـــک نەبێ دەمرێ، دوای دایکیـــش باوک، هەروەها 
منداڵ نەیدەتوانی پێویســـتییەکانی خۆی باش دەرببڕێ، نەشـــیدەتوانی 
بـــە جموجۆڵی خۆی هەندەک لە پێویســـتییەکانی خـــۆی لە دەورووبەر 
بەجـــێ بگەیەنـــێ. بۆیە ترس لە قۆناغی خووگرتندا زۆرە و ئەو ترســـە 
هەڕەشـــەیە بۆ ســـەر منداڵ، ئەگەر بە باشـــی مامەڵەی لەگەڵ نەکرێ، 
وردە وردە بە ڕەفتاری دروســـت لەگەڵ دەورووبەری خۆی شـــارەزا 
نەکـــرێ، هەروەهـــا دڵنیا نەکـــرێ لەوەی کە دایک نـــاڕوا و باوکی جێی 
ناهێڵـــێ و دەورووبـــەر هیچ هەڕەشـــەیەکی لێ ناکات زەبری قورســـی 

بـــە کەســـایەتیی دەروونی دەکەون.

لە تەمەنی پێنج ســـاڵی بەســـەرەوە گۆڕانکارییەکانی مێشـــک توانایی 
بـــە منداڵی پێنج ســـاڵی تـــا حەوت ســـاڵی دەدات تـــا وردە وردە هەوڵ 
بـــدات ئـــەو دنیـــا ســـەختەی دەرەوەی خـــۆی تێـــی بـــگات و توانایـــی 
لەخۆیـــدا دروســـت بکات بۆ ئـــەوەی بەرگـــەی بگرێـــت و وەک تاکێک 
بـــە قاچـــە وردیلەکانی خـــۆی داخیلی ئەو دنیایە بێـــت، هەروەها بتوانێ 
سەختییەکانیشـــی تەحەمموول بکات و بە گوێرەی بەرژەوەندیی خۆی 
ڕابەریـــی ئەو ســـەختیانە بکات. بۆیە لەو قۆناغـــەدا ترس تا ڕاددەیەکی 
زۆر زیـــاد دەبـــێ، چونکە منداڵ زۆر پێویســـتی بە پشـــتیوانیی دایک و 
باوک هەیە، ترســـی لەدەســـتدانی دایک دوایی باوک لەلای یەکجار زۆر 
دەبێـــت، ئـــەو خەیاڵانە دەکات بـــە چیرۆک کە زۆر جـــار دەریدەبڕێ و 

زۆرجاریش ترســـەکەی خۆی نیشـــان دەدات. بۆیە ئەگـــەر لە نزیکەوە 
هاوکاریـــی نەکـــرێ و دایک و باوک ئاگایان لێی نەبێ، ئەوا ئەو ترســـە 
دەبێتـــە شـــڵەژان. ڕەفتاری دروســـت پێویســـتە بۆ ئەوەی منـــداڵ دڵنیا 
بـــێ کـــە دایکـــی نامـــرێ و نـــاڕوات، باوکی نـــاڕوات و نامـــرێ و هیچ 
کات بـــە تەنیا نامێنێتەوە چونکە ئەوان پشـــتیوان و زانـــا و میهرەبانن. 
هەروەهـــا هەمیشـــە مـــاڵ بۆ ئـــەو دەبـــێ بکرێتـــە مەکۆیەکـــی ئەمن و 
ئـــارام و جێـــی متمانـــە و خـــواردن و یـــاری و پشـــوودان، هەروەهـــا 
ئـــەو جێیە بـــێ کە خۆشەویســـتترین کەســـەکانی لەوێـــدا دەدۆزێتەوە، 
ئەویـــش دایـــک و باوک و خوشـــک و براکانی یـــان ئەندامانی دیکەیش 
هەبـــێ زۆرجـــار نەنـــک و باپیر یـــان پـــووری تێدایە، کە لـــەم زەمانەدا 

ئەمانە زۆر کـــەم بوونەتەوە.

بۆیە پێدانی خۆشەویســـتی بـــەردەوام و متمانەی زیاتر لەو قۆناغەدا 
یارمەتیـــی منـــداڵ دەدات کـــە تواناییەکـــی زیاتـــری هەبێـــت، هێمنتر بێ 
و ڕەفتـــاری منداڵانەی ســـاغ و تەندروســـت بـــکات. جموجۆڵـــی منداڵ 
لـــەم قۆناغـــەدا زۆر دەبـــێ، زۆر یـــاری دەکات لەگـــەڵ هاویارییەکانی 
کـــە دەبنە بـــرادەری، هەروەها کاتێکـــی زۆریان لەگەڵ بەســـەر دەبات 
چونکـــە لـــە کاتی یاریدایـــە منداڵ دایـــک و باوکی لە بیـــر دەکات. ئەوە 
زۆر پێویســـتە بـــۆ متمانـــە بەخۆبوونـــی و ئامادەیـــە ڕۆژی چەندیـــن 
ســـەعات لـــە ماڵـــی خۆی یـــان لە ماڵـــی جیران یـــان لە شـــوێنی یاری 
خەریـــک بێت، لـــەو حاڵەتانەدایـــە زۆرجار لـــە کوردســـتان دایکی پێی 
وایـــە کـــە منداڵەکـــەی دایکی لە بیـــر نەماوە و بـــە بیری دێننـــەوە، یان 
بـــە نەوعێکـــی ئەوتـــۆ سەرزەنشـــتی منداڵەکـــە دەکـــەن وەک بیانەوێ 
پێـــی بڵێـــن ئێمـــەش هەیـــن دایـــک و باوکتین. ئـــەو ڕەفتـــارەی دایک و 
بـــاوک زۆر هەڵەیـــە، هەرچەنـــدی منداڵ ســـەرقاڵ بێ بـــە یاریکردنەوە 
ئەوەنـــدە بۆ تەندروســـتیی منـــداڵ باشـــترە، چونکـــە وەک قۆناغەکانی 
پێشـــوو مێشک پێویســـتی بە گەشـــەکردن هەیە کە ئەوەش تەجرەبەی 
تایبەتـــی منداڵـــە یارمەتیـــی گەشەســـەندنی مێشـــک دەدات لـــە هەموو 

بوارەکانییەوە گەشـــە دەکات.

منداڵ تا دەخەوێ چەندی یاری بکات یان چەند شـــێوازی یارییەکانی 
خـــۆی بگۆڕێ، چەند جموجۆڵی مەکانی بـــکات وەک ڕاکردن و هەڵبەز 
و دابـــەز یـــان یاریـــی خۆشـــارکێنێ و تۆپ و ئـــەو یاریانـــەی دیکە کە 
لـــە یاریگاکاندا هەنە ئەوە باشـــترە. ئـــەو یارییانە جووڵەی جەســـتەیی 
زۆریـــان تێدایە و کەمێک شـــارەزایی لە منـــداڵ دەوێ و ناچارە لەوێدا 
دیققـــەت بـــکات و خۆی بگـــرێ و ئـــاگای لەخۆی بێ. لـــەوەدا زۆرجار 
بەریش دەبێتەوە و شوێنیشـــی دێشـــێ و کەمێک دەشترسێ و تووشی 
هەیەجانیـــش دەبـــێ، هەمـــوو ئەوانـــە پێویســـتن بـــۆ ئەوەی کـــە منداڵ 
باشـــتر لەگـــەڵ دەورووبەر ئاشـــنا بێ و باوەڕی زیاتـــر بە خۆی بێ و 
توانـــای بیرکردنـــەوە زیاتر بێـــت. ئەو منداڵانەی گۆشـــەگیرن و جووڵە 
ناکـــەن و ناترســـن ئەوانـــەن کە لـــە ڕووی دەروونییـــەوە زەبریان پێ 

کەوتووە لە گەورەییشـــدا لێیـــان بەدەردەکەوێ.

منـــداڵ کاتێـــک کـــە لە یاریکـــردن تەواو دەبێ دیســـان دێتـــەوە بیری 
کـــە پێویســـتە خۆشەویســـتییەکەی دابین بکاتـــەوە، بۆیە ئەگـــەر دایک 
و بـــاوک ســـەرقاڵ بـــن هـــەوڵ دەدات ســـەرنجیان ڕابکێشـــێت. ئـــەم 
سەنجڕاکێشـــانە جاری وا هەیە بە پرســـیارە و لەوانەیە پرســـیارەکان 
هیـــچ مانـــادار نەبن یـــان هەنـــدێ خواســـتە لەوانەیە خواستەکانیشـــی 
بەجـــێ نەبن، جـــاری وایش هەیـــە بەتایبەتی لە تەمەنی چـــوار بۆ پێنج 
ســـاڵی بـــە بیانووگرتـــن و گڕووگرتـــن و گریـــان بـــێ کە دیســـان هەر 
بـــۆ سەرنجڕاکێشـــانە و، ئـــەو سەرنجڕاکێشـــانەش تەنیـــا یـــەک مانای 
هەیـــە ئەویـــش ئەوەیـــە کـــە دڵنیا بێت لـــە ماڵدا ئـــەو خۆشەویســـتە و 
جێـــی بایەخـــە. ئـــەو هەســـتکردن بـــە خۆشەویســـتی و جێبایەخبوونە 
ئاسایشـــی مێشـــک و دەروون بـــۆ منـــداڵ دابیـــن دەکات، بۆیە چەندی 
دەکـــرێ دەبێ لەو ڕووەوە خۆشەویســـتی بدرێتـــێ و لەباوەش بگیرێ 
و لێـــی بپرســـرێ کە چیـــی دەوێ، ئەگـــەر پرســـیارەکەی بێمانـــا بوو، 
لێیگەڕێن لەســـەر پرســـیاری خۆی بەردەوام بێ، ئەگـــەر یاریکردنێکی 
هەبـــوو ئەگـــەر زیانی پـــێ نەگەیەنـــێ ئەگـــەر زۆریش وەکـــوو یارییە 
کۆنەکانـــی نەبـــێ و کەمێک تێکچوونێ بێ لێی گەڕێـــن با ئەو یارییەش 

بـــکات. کاتێک گریا و گڕوویشـــی گـــرت، دەبێ لێیگەڕێـــی و بەرانبەری 
دانیشـــی و پێـــی بڵێـــی خۆشەویســـتەکەم فەرموو ئەگەر حـــەز دەکەی 
بگرییەی ئەوا بگری و ئەگەر دەشـــتەوێ بیانـــوو بگری فەرموو بیگرە، 
ئەگەریش شـــتێک هەیە تا بۆت بکەم، چونکە من هەمیشـــە لە تەنیشـــی 
تۆ و لە پشـــتی تـــۆ دەبم. لەو حاڵەتانەدا لەباوەشـــگرتن و دەســـتلێدان 
زۆر زۆر منـــداڵ ئارام دەکاتەوە. هەربۆیە ســـەرەتای ســـاڵی ســـێ بۆ 
چـــوار و هەتـــا پێنجیـــش ســـاڵی تەنگژەدار و پەرەســـەندنی مێشـــک و 
هەســـت و جموجـــۆڵ و خەیـــاڵ و هەیەجانی منداڵە. هـــەروەک ئاماژەم 
پێی کرد، ئەمە ســـەرەتای خۆئامادەکردنە بۆ دروســـتبوونی پڕۆســـەی 

واقیعبینـــی لە مێشـــکی منداڵدا.

منـــداڵ بـــە هیچ شـــێوەیەک نابێ پشـــتگوێ بخـــرێ، دەبێ بـــەردەوام 
گوێ بۆ پرســـیارەکانی بگیرێ و پرســـیارەکانی وەڵام بدرێتەوە. ئەگەر 
چەندبارەبوونـــەوەش لـــە پرســـیارەکاندا هەبـــێ، دەبێ مانـــدوو نەبن و 
دووبـــارە بۆی باس بکەنـــەوە. منداڵ لە یارییەکانـــی خۆی لەگەڵ دایک 
و بـــاوک و بـــرا و خوشـــک و ئەوانـــی ماڵـــەوە تێـــر نابێـــت، لەوانەیـــە 
ڕۆژی ســـەد جار یارییـــەک دووبارە بکاتەوە و دەشـــزانێ قۆناغەکانی 
یاریەکـــە چۆنـــە و تامی لـــێ دەبا. ئـــەو دووبارەکردنـــەوەی یارییەکان 
جۆرێک لە لەزەتی پڕۆســـەی مێشـــکی منداڵە و دەبـــێ یارمەتیی بدرێ 

و لێـــی مانـــدوو نەبین و لە هەمـــان کاتدا ڕێزیشـــی بگرین.

کاتێـــک منـــداڵ هەڵـــە دەکات نابـــێ بشـــکێندرێتەوە، نابـــێ گاڵتەی پێ 
بکـــرێ و پێـــی پێبکەنن)شـــکاندنەوە(. لـــەم قۆناغـــەدا و بـــە تایبەتی لە 
قۆناغـــی چـــوار ســـاڵی بەســـەرەوە و پێنـــج تـــا حـــەوت ســـاڵان منداڵ 
هەســـت دەکات کـــە هەموو نهێنییەکانـــی لای دایکیەتی و هەندێکیشـــی 
لای باوکیەتـــی، چونکـــە ئـــەوە دایـــک و باوکـــن بەخێـــوی دەکـــەن و 
دەیشـــۆن و لـــە ڕووی تەندروســـتییەوە ئاگایـــان لێی دەبـــێ و ئاگایان 
لـــە هەموو جەســـتەی ئەوە، ئاگایـــان لە هەمـــوو وردەکاریی دەروونی 
و جەســـتەییی ئـــەوە. هەروەهـــا هەموو شـــکانەکانی لەکاتـــی یاریدا کە 

لەوانەیـــە هەنـــدێ جار شکســـت بێنێ، دەبێ زۆر بە ئاســـایی تەماشـــا 
بکـــرێ و لێـــی لـــە هـــەڵا نـــەدرێ و بـــە بیـــری نەهێندرێتـــەوە، بەڵکوو 
پێـــی بگوتـــرێ کـــە زۆر ئاســـاییە و دەکـــرێ چەندیـــن جـــاری دیکەش 
ئـــەم یارییـــە دووبـــارە بکەیـــەوە و دوایـــی فێـــر دەبی کـــە دەبێ چۆن 
بیکـــەی، چونکـــە ئامانجی منداڵ تێگەیشـــتن و فێربوونـــە. کاتێک منداڵ 
هەڵە دەکات و شـــتێک دەشـــکێنێ یان بەر دەبێتـــەوە و هاوتەمەنەکانی 
خـــۆی بەردەداتـــەوە بـــە هیچ شـــێوەیەک نابێ لێی بدرێ و قســـەی پێ 
بگوتـــرێ و جنێـــوی پێ بدرێ، چونکە لـــەو حاڵەتانە منـــداڵ تێناگات و 
ســـەرکوت دەکرێـــت و تەپەســـەر دەبێ، یـــان ئەوەتا تۆمـــار دەکات لە 
مێشـــکیدا کە هەمان شـــێواز دووبـــارە دەکاتەوە لەناو یاریـــدا. گومانی 
تێـــدا نییە لـــە گەورەییـــدا لەگـــەڵ منداڵەکانیـــدا هەمان ڕەفتـــاری دایک 
و باوکـــی کـــە لە منداڵیـــدا لەگەڵی کراوە بەشـــێکی زۆری بـــە خەراپتر 

دەکاتەوە. دووبـــارە 

لـــەو قۆناغـــەدا منداڵ دەســـت دەکات بـــە دووبارەکردنـــەوەی ڕۆڵی 
دەورووبـــەری وەک دایـــک و بـــاوک و براکانـــی، هەروەهـــا ڕۆڵی ئەو 
کەســـانەی کە لێیـــەوە نزیکن، یان ئەوانەی کە لـــە تەلەڤزیۆن دەیانبینێ 
و هەمـــوو ئەوانـــەی کـــەوا لـــە تۆڕەکانـــی ئینتەرنێـــت و کارتۆنەکانـــدا 
دەیانبینـــێ، ئـــەو ڕۆڵانە لە کاتـــی یاریکردندا و لە کاتی دانیشـــتندا و لە 
کاتی قســـەکردن لەگـــەڵ دایک و باوکدا دووبـــارە دەکاتەوە)ڕۆڵگێڕان(. 
بۆیـــە دەبـــێ ئـــەو ســـیناریۆ و شـــانۆگەریانەی کـــە منداڵ دەیـــکات بە 
جیـــددی وەربگیرێـــت، دایـــک و بـــاوک و دەورووبەر دەبـــێ هاوکاری 
بکـــەن، لەگەڵـــی بەردەوام بـــن و لێی ماندوو نەبن تا لـــەو ڕۆڵدیتنە یان 
شـــانۆگەرییانە ســـارد نەبێتـــەوە، چونکـــە ئەمـــە جۆرێکە لە پڕۆســـەی 
مێشـــک کە ئامـــادەی دەکات ئەو دەورانـــە وەربگرێ، ئـــەو دەورانە لە 
مێشـــکدا شـــوێنی خۆیان بکەنەوە، توانای فکری و خەیاڵ و جەستەیی 
و پێوەندییەکانـــی منـــداڵ بەهێـــز دەکات. ئەمە درێژکـــراوەی یارییە پڕ 
جموجۆڵەکانـــی منداڵـــە، ئەو یاریانەی کـــەوا جووڵەی زۆریـــان تێدایە. 
یـــاری یـــان شـــانۆگەری تاکـــە ئامـــرازی پێگەیشـــتنی مێشـــکی منداڵن. 

ئەگـــەر ئەوانـــە نەبـــن هیـــچ وەســـیلەیەکی تـــر نییە بـــۆ ئـــەوەی منداڵ 
پڕۆڤـــەی بـــە کردەوەیی پێگەیشـــتنی خۆی بـــکات، بۆیـــە دەبێ چەندی 
دەکـــرێ بـــە زانایی یارمەتی ئـــەوە بدرێ منداڵ زۆرتر یـــاری بکات. با 
زۆرتر شـــانۆگەری بـــکات، زۆرتر خەیاڵەکانی خـــۆی بچنێ و بیڵێتەوە 
و چیـــرۆک دروســـت بـــکات. هەنـــدێ جـــار چیرۆکـــەکان پێچەوانەن و 
ڕاســـت نیـــن، زۆر جار خۆی دەور و شەخســـیەت دەدا بـــە ئاژەڵەکان 
بـــە گوڵ بـــە دار بە بەرد، یـــان بە کەرەســـتەکانی یاری. هەرئەوەشـــە 
دەبینین منداڵی ســـێ ســـاڵە و چوار ســـاڵە و پێنج ســـاڵە تا شـــەش و 
حەوت ســـاڵەش قســـە لەگـــەڵ یاریەکانـــی خۆیان دەکەن، قســـە لەگەڵ 
ئامرازەکانـــی یاریکردنی خۆیان دەکەن، قســـە لەگەڵ مێز و کورســـیی 
خۆیان دەکەن، قســـە لەگەڵ ســـەگ و پشیلە و حەوشـــە و داروبەردی 
ماڵەکەیـــان دەکـــەن. ئەوەش کەتەلۆگێکە لە مێشـــکی مرۆڤدا هەیە، بۆیە 

دەبـــێ لێـــی تێبگەین و یارمەتییـــان بدەین.

ئەگـــەر خەیاڵەکانـــی منـــداڵ هەنـــدێ جـــار، نـــەک هەندێـــک بەڵکـــو 
زۆر جـــار خەیاڵـــی دوور لـــەو واقیعـــەن کـــە لـــە دەوروبـــەری منداڵدا 
هـــەن، دەبـــێ بە ســـەیر وەرنەگیـــرێ، بەڵکو بـــە هەند و بـــە بایەخەوە 
وەربگیـــرێ، هەروەها بـــە دیققەتەوە گوێی لێ بگـــری و دوایی دەکرێ 
ئەگـــەر هەڵەی زۆر گـــەورەی تێدا بـــوو، دەبێ زۆر بـــە میهرەبانییەوە 
پێـــی بڵێـــی ئـــەم کارە یـــان ئەم ڕۆڵـــە ئاوها نەبـــێ بەڵکو بـــە جۆرێکی 
دیکـــە بـــێ ئەوا جوانتـــر و باشـــترە، تۆیش ئاســـوودە دەبـــی. لەوانەیە 
ئەمـــە چەندین جار پێویســـت بکات بـــۆی دووبارەی بکەیتـــەوە و نابێ 
مانـــدوو ببن، چونکـــە لەو قۆناغەدا خەیاڵ بەســـەر هەموو بەشـــەکانی 
منداڵـــدا زاڵـــە، خەیـــاڵ ئامرازی یـــاری پێکردن و بەهێزکردنی مێشـــکە، 
ئامـــرازی پەرەســـەندنی پێوەندییەکانی مێشـــکە، ئامـــرازی کامڵکردن و 

کارکردنـــی بەشـــەکانی مێشـــکە کە لـــەو قۆناغەدا گەشـــە دەکەن.

لـــە تەمەنـــی پێنج بۆ حەوت ســـاڵیدا بـــاری زهنیەتی منداڵ دروســـت 
دەبێ، ئەویش لەو چیرۆک و ســـیناریۆیانەدا دەریدەخات و ســـەرەتای 

بـــاری دەروونیـــی منـــداڵ دەردەکەوێـــت. ئەگەر منـــداڵ لـــەم قۆناغەدا 
کێشـــەی هەبێ دەبـــێ لەگەڵ ڕاوێژکاری پزیشـــکی قســـە بکرێت.

ئـــەم خەیاڵپڵاویـــەی لـــەم قۆناغـــەدا منـــداڵ بـــە کاری دەهێنـــێ، لـــە 
کۆتاییـــدا تەنیا یـــەک مانای هەیـــە، ئەویش ئەوەیە منـــداڵ ئامادە دەبێ 
لـــەم قۆناغـــەدا چیی دەخاتە نـــاو دنیـــای واقیعبینییەتی خـــۆی، بۆ ئەو 
واقیعبینییـــەی کـــە لـــە دەرەوەی ئەودایە خـــۆی ئامـــادە دەکات، تاقیی 
دەکاتـــەوە، شکســـت و ســـەرکەوتنەکانی خـــۆی دەبینـــێ و وردە وردە 

شەخســـیەتی بۆ دروســـت دەبێ.

لـــەم قۆناغـــەدا منداڵ بـــەردەوام دەبێ لـــە وابەســـتەیی و خووگرتن 
بـــە دایک و باوکـــەوە، بەڵام حەزیشـــی لە یاری لەگـــەڵ هاورێکانیەتی، 
هەروەهـــا حەزی لە جۆرەکانـــی دیکەی خۆســـەرقاڵکردن هەیە، ئەگەر 
یارمەتیـــی بدرێ زۆر بە ئاســـانی لەو وابەســـتەییەی بـــە دایک و باوک 
کـــەم دەبێتەوە، بەڵام کەمۆکـــەک هەر دەمێنێ، چونکە ئەوە ســـنووری 
دیاریکـــراوی خـــۆی هەیـــە، نـــەک باوکێک یـــان دایکێـــک پێیوابێ دەبێ 
منـــداڵ بە یەکجاری لێی دوور کەوێتـــەوە. هەندێک لە دایکان و باوکان 
حـــەز دەکـــەن منداڵ زوو بکەوێتە ســـەر پێی خۆی و وازیـــان لێ بێنێ 
نەترســـێن و جێـــگای خۆیـــان هەبـــێ. ئەمـــە فکرێکی زۆر هەڵـــەی ئەو 

جۆرە دایـــک و باوکانەیە.

ئەگـــەر منـــداڵ ڕۆژی شـــەش ســـەعات خەریکی یاری بێ لـــە پڕێکدا 
دێتـــەوە بیری دایک و پاشـــان باوکـــی، بۆیە یاریەکـــەی بەجێ دەهێڵێ 
و بـــە ڕاکـــردن دێتـــەوە ماڵـــێ و خـــۆی لە باوەشـــیان دەهـــاوێ و بێ 
موناسەبە داوای شتێک دەکات. هەروەها شێوازەکانی سەرنجڕاکێشان 
بـــە کار دەهێنـــێ، بۆیە پێویســـتە لەو حاڵەتەدا باوەشـــی بـــۆ بکرێتەوە 
تـــا دڵنیا بـــێ ســـەرباری ئەوەی ئەو ســـەرقاڵ بـــووە بـــە یاریکردن و 
چەندیـــن ســـەعات لە مـــاڵ نەبووە، بـــەڵام ئەو دایک باوکـــە بۆئەو هەر 

هەنە.

منـــداڵ لـــەو قۆناغـــەدا ئەگەر خوشـــک و بـــرای هەبێ یـــان هاوڕێی 
یاریـــی هەبـــێ، ئەوا شـــوێنی خـــۆی دیـــاری دەکات لـــە یاریکردندا، لە 
جموجـــۆڵ و لە قســـەکردندا و لـــەو شـــانۆگەریانەی کە دەیـــکات، لەو 
ڕووەوە منـــداڵ تووشـــی کێبڕکـــێ دەبێ هـــەوڵ دەدات زۆرترین دەور 
بۆخـــۆی دەســـتەبەر بکات و خۆی بەهێز نیشـــان بـــدات. جاری وایش 
هەیـــە لـــەو قۆناغەدا ئـــەو ڕکابەرییە دەبێتـــە ڕقەبەری، واتـــا ڕقەبەری 
لەگـــەڵ یەکـــێ یان ئـــەوەی پێـــی دەگوترێ ڕەقابـــەت لەگـــەڵ ناحەز و 
ڕەقیبـــدا، ئـــەوکات خۆی بـــەراورد دەکات لەگەڵ ئەوانی کە شکســـتیان 
زۆر دیـــوە یـــان ســـەرکەوتنیان زۆر بینیـــوە. لـــەم حاڵەتـــەدا دەبـــێ 
پشـــتیوانی منداڵ بکرێ کاتێک کێبڕکێ دەکات کارێکی ئاســـانە، کێبڕکێ 
بە مانای پێشـــبڕکێ، پێشـــبڕکێ بۆ ســـەرکەوتن و بۆ پتر یاریکردن و 
پتـــر ڕۆڵگێـــران و شـــانۆگەری لە ژیان، بـــەڵام ئامانجی یـــاری ئەوەیە 
خۆشـــیی ببینێ، شـــاد بێت و بگات بە ئارامی و ســـەلامەتیی پارێزراو 
بێ. هەدەف ئەوە نییە یەکێکی دیکە بشـــکێنێ یان زاڵ بێ و بەســـەریدا 
ســـەرکەوێ. بۆیـــە ڕقەکردن کـــە هەمـــان ڕەقابەتە یـــان ڕکابەرایەتییە 
دەبـــێ بە هێواشـــی بە منداڵ بگوتـــرێ و بۆی باس بکـــرێ، پێی دەرک 
بکـــرێ کە ئەوە پێویســـت نییـــە، زۆر گرینگ نییە و بە شـــکانی یەکێکی 
دیکـــە ئەو شـــاد نابێ، بـــە دەرکردنـــی یەکێک لە هاوڕێکانـــی باری ئەو 
بـــەرز نابێتـــەوە و زیرەکتـــر نابێ، بەڵکـــو دەبێ بزانێ ئـــەو هاوڕێیەش 
پێویســـتە. لەوەدا یارمەتی منداڵ دەدرێ کە بەراوردی خۆی هەمیشـــە 
بـــە شـــێوەی واقیعبینانەی بە گوێرەی پێویســـت بکات. لـــەم قۆناغەدایە 
ئەگـــەر منـــداڵ بەم شـــێوەیە یارمەتیی بـــدرێ وا دەکات هاویارییەکانی 
خـــۆی خۆش بوێـــت، یارییەکانی خۆی خۆش بـــوێ، دەورەکانی خۆی 

خـــۆش بوێ، لە هەمـــان کاتدا ســـەرکەوتنی بۆ خۆیشـــی بوێت.

لەو قۆناغەدایە لە مێشـــکی منداڵدا دوو چەمک وردە وردە دروســـت 
دەبـــن، یەکێـــک ئەوەیـــە ئایـــا چـــاوی لـــە ســـەرکەوتنە؟ یان چـــاوی لە 
بردنەوەیـــە. لـــە نێوان چەمکی ســـەرکەوتن و بردنـــەوەدا جیاوازییەکی 
زۆر هەیـــە. منـــداڵ دەبـــێ فێـــر بکـــرێ یـــاری بـــکات، زۆر جموجـــۆڵ 

بـــکات، کاتێـــک کـــە زۆر دەور دەبینێ و لـــە شـــانۆگەرییەکانی ژیانیدا 
بـــەردەوام دەبێ، جـــا ســـەرکەوتنەکەی لەوەدایە کەوا شـــادیی دەبینێ 
و ڕەزامەندیـــی بـــۆ دروســـت دەبـــێ و مێشـــکی گەشـــە دەکات، ئێوارە 
کـــە دەگەڕێتەوە ئاســـوودە و ڕازییە، ئەمە پێی دەگوترێ ســـەرکەوتن. 
بـــەڵام ئەگەر خەریکـــی بەزاندن و لێبردنـــەوەی هاویارییەکانی بێ ئەوا 
دەبـــێ پەنـــا بەرێ بـــۆ خشـــوونەتی منداڵانە، پەنـــا بەرێ بـــۆ فرتوفێڵ، 
پەنـــا بەرێ بـــۆ درۆکردن و پاشـــقۆڵگرتن کـــە ئەمانە لە ڕاســـتیدا ڕێ 
لە پێشـــکەوتنی مێشـــکی دەگـــرن، ڕێ لـــە داهێنان دەگرن، ئێـــوارە یان 
دوای چەنـــد ســـەعاتێک کـــە دەگەڕێتـــەوە ئەگـــەر بەم شـــێوەیە یاری 
بـــکات منداڵ ماندووە و ڕازی نییە و توڕەیـــە، هەروەها بەراوردەکانی 
هەمـــوو بـــەراوردی خەشـــنن، ئەگـــەر هەمـــوو هاویارییەکانـــی خـــۆی 

بەزاندبـــێ کەچی ئـــەوەی کە شکســـتی خـــواردووە خۆیەتی.

ئـــەم دوو شەخســـیەتە لـــە گەورەییـــدا جیـــاواز دەبن. ئـــەوەی کەوا 
بـــەدوای ســـەرکەوتندا دەگـــەڕێ بەرنامـــەی بـــۆ ژیانـــی خـــۆی دەبێ 
و هەدەفەکانـــی خـــۆی دیـــاری دەکات، ســـەرکەوتنی بۆخـــۆی دەوێ 
بـــەو مانایـــەی کـــە دەگات بـــە ئامانجەکانـــی و ئامانجەکانیشـــی دیارن 
کـــە ســـەقامگیری و خۆشـــی و شـــادی و پێشـــکەوتن بۆ خـــۆی دابین 
دەکات، زانایی بۆ دەڕەخســـێنی بێ ئەوەی هیچ کەســـێک بپڵیشێنێتەوە 
یـــان هیچ کەســـێک لـــە مەیدانەکە دەربـــکات، یان بیری پاشـــقۆڵگرتن و 
درۆکردنـــی هەبێ. یان ئینســـانێکە یان پیاو یان ژنێکی ڕاســـتگۆ و زانا 
و باوەڕبەخـــۆ کـــە هاوکاریی لایەنی بەرانبەریشـــی دەکات، دڵنیایشـــە 
لـــەوەی کـــەوا هەدەفەکـــەی خـــۆی دیاری کـــردووە، لێی تێگەیشـــتووە 
و پلانـــی بـــۆ دانـــاوە و لـــە ڕیزبەندی بۆ هـــەرە پێویســـتییەکانی خۆی 
کـــردووە و دەزانـــێ کـــەی دەیگەیەنێتـــە کۆتایـــی، ســـەرەنجام ئەوەی 
کـــەوا بـــەری ئـــەم بەرنامەیەتـــی پێـــی دەگا، کاتێکیش کە پێـــی دەگات 
زۆر دڵشـــادە و زۆریـــش لەخـــۆی ڕازییـــە، زۆر پێـــی گـــەش و بەهێز 
دەبێ، بێ ئەوەی کە هیچ کەســـێکی دیکەی پڵیشـــاندبێتەوە. لە ڕاســـتیدا 

جەوهـــەری بەختەوەرییـــش هـــەر لەوەدایە.

کەســـایەتییەکەی دیکە کە بـــەدوای بردنەوەدا دەگـــەڕێ، ئەوانەن کە 
لە گەورەییشـــدا ژیانی خۆیان لەبیر نییە، هەموو ئەندامانی خێزانەکەی 
لەبیـــر دەکـــەن یان دەیکەن بـــە بەردەباز بـــۆ هەدەفێکی دیـــاری کراو، 
لـــە دەرەوەی ژیانـــی خـــۆی هەمـــوو هەوڵی خـــۆی و تەنانـــەت ژیانی 
خۆیشـــی دەخاتە ســـەر لەپی دەست، هیچ ســـڵ ناکاتەوە لە فیداکردنی 
کەســـوکاری، مـــاڵ و منداڵـــی و فیداکردنی ســـامانی خـــۆی، هەروەها 
پڵیشـــاندنەوەی  بەفیڕۆدانـــی وزەی مەعنـــەوی و مێشـــکی خـــۆی و 
خەڵکـــی دیکە و پاشـــقۆڵگرتن و پیلان گێڕان و درۆکردن، ســـەرەنجام 
بـــە ماندووبوونێکـــی زۆرەوە دەیباتـــەوە بـــەڵام شـــەکەتە، دەیباتـــەوە 
بـــەڵام مرۆڤێکـــی بێـــزارە، دەیباتـــەوە بەڵام شـــەو خەوی لـــێ ناکەوێ 
بۆیـــە گـــەش نییە، شـــاد نییە و بەهێـــز نییە. ئـــەم کەســـایەتییانە کە لە 
ژیانـــی سیاســـی و ئابـــووری و عەســـکەریدا لـــە کۆمەڵگاکانـــدا جاری 
وا هەیـــە دەوری کاریگـــەر دەبینن و ئـــازاری یەکجـــار زۆر بە خۆیان 
و بـــە کۆمەڵگایـــش دەگەیەنـــن. دەتوانین ســـەددام حوســـێن بەم جۆرە 
نموونانـــە بێنینـــەوە، کـــە کۆتاییەکـــەی گەیشـــتە ئەوپـــەڕی بردنەوە لە 
عێراقـــدا، بەڵام لەســـەر خوێنی میللـــەت و هاوکارەکانی، بـــووە مایەی 
شـــەڕ لـــە هەمـــوو ناوچەکە و ســـەرەنجام خۆی و منـــداڵ و نەوەکانی 

بـــە خەراپتریـــن و بـــە ئازارترین شـــێوە کوژران.

ئەمـــە بـــەو مانایـــە نییە کـــە منداڵ لـــە تەمەنی پێنج بۆ حەوت ســـاڵی 
فێـــری زۆرانبـــازی نەکـــرێ، زۆرانبـــازی هـــەم لـــە یاریـــدا و هـــەم لە 
ڕۆڵگێڕانـــدا پێویســـتە. زۆرانبـــازی بە مانـــای هەوڵدان بۆ گەیشـــتن بە 
ئامانجەکانـــی، شـــاد بوون بـــەو حەزانەی کە لـــە یاریکردنـــدا دەیەوێ 
هەیبێـــت، بـــگات بـــەو دەورەی کـــە لـــە شـــانۆگەرییەکانی ڕۆژانەیدا لە 
خەیاڵـــی خۆیـــدا نەخشـــاندوویەتی، بەڵام ئـــەم بە ئامانجگەیشـــتنە بەو 
شـــێوەیە بـــێ کە ئاماژەم پـــێ کرد، واتا بـــە ڕێگای واقیعـــی و داهێنان 
و خۆشەویســـتی و هـــاوکاری بـــێ کـــە لەگـــەڵ بنەماکانـــی عەقـــڵ و 
سیســـتەمی مێشـــک بگونجـــێ. دەبێ منـــداڵ هان نەدرێ کـــە ئەو هەوڵ 
و تەقـــەلا و زۆرانبازییـــەی کـــە دەیـــکات بیکا بـــە ئامراز بـــۆ بردنەوە، 

بەڵکـــو بیـــکات بـــە ئامراز بـــۆ هێنانەدی خواســـتەکانی خـــۆی، ئەوەش 
هـــەر بـــە قســـەکردن نابـــێ بەقەد ئـــەوەی دەبێ لـــە کاتی یاریـــدا زۆر 
جـــار کەســـانێک جـــا دایک و بـــاوک بێ یـــان بەخێوکەری شـــارەزا بن 
یارمەتیـــی منـــداڵ بـــدەن هێـــرش نەکەنە ســـەر مافی یەکـــدی و هەڤدو 
ئـــازار نـــەدەن، یـــان ڕۆڵی یەکـــدی بە تۆبـــزی زەوت نەکـــەن. هەڵبەت 
کاتێـــک کـــە منداڵ بە شـــێوەیەکی ســـاغ و ســـەلیم و یان بـــە کەمترین 
هەڵـــە ڕۆژانـــە یـــاری دەکات یان ئەو ڕۆڵانەی کە باســـم کـــرد دەبینێ، 
لـــەوێ پێویســـتە هان بدرێ، هاندانێکی ئاســـایی، پێـــی بڵێن ئەمڕۆ باش 
یاریـــت کـــرد، ســـەیرکە چەند مانـــدوو بـــووی، ماندو بوون باشـــە پێی 
تەندروســـت دەبـــی، خـــۆش بوو. باشـــە لـــە منداڵەکەت بپرســـێ چەند 
لەزەتـــی بـــردووە لـــە یـــاری، چۆن خـــۆی بینیـــوە و چۆن هـــاوڕێ و 
هاویارییەکانـــی بینیـــوە، بـــە لایەنی باشـــەدا هان بدرێ، هانـــدان نەبێتە 

تەشـــویق بـــۆ ئـــەوەی تووندوتیژی بـــە کار بهێنێ.

لـــە کاتی یاریکـــردن و شـــانۆگەریی منداڵانـــە و چیرۆکەکانیدا ئەگەر 
منـــداڵ ڕۆژانە ســـەرکەوتوو نەبوو و دۆڕاندی یان شکســـتی هێنابوو، 
نابـــێ بشـــکێندرێتەوە، نابـــێ هـــان بدرێ کە تۆ ســـبەی ســـەر بکەوی، 
چونکـــە ئەگـــەر شـــکێندرایەوە شەخســـیەتی تێـــک دەشـــکێ و باوەڕی 
بـــە خـــۆی نامێنـــێ، جـــا خـــۆی ئامـــادە دەکات بـــۆ ڕۆژی دووەم بیـــر 
لـــە بردنـــەوە دەکاتەوە نەک لە ســـەرکەوتن، لـــە بردنەوەشـــدا پەنا بۆ 
تووندوتیژی و پاشـــقۆڵ لێگرتن و فێڵ و درۆ ببات، تەنانەت کاتێک کە 
دەشـــگەڕێتەوە لە گێڕانەوەیدا درۆ و ڕاســـتی دەخاتە ناو چیرۆکەکانی 
خـــۆی بۆ ئـــەوەی دایـــک و باوکـــی ڕازی بـــکات، ئەوەیـــە ڕەزامەندی 

خـــۆی لـــە بیر دەچـــێ و ماندوو و زبـــر ڕادێت.

بـــە هیچ شـــێوەیەک نابـــێ دایک و باوک کـــە منداڵ بەیانیـــان دەچێتە 
دەرەوە پێـــی بڵێـــن ئێـــوارێ کـــە دەگەڕێیـــەوە مـــاڵ، ئێمـــە هەدەفێکـــی 
دیاریکراومـــان لە تـــۆ دەوێ. هیچ هەدەفی تێدا نەبێ منداڵە و دەچێتەوە 
دەرەوە یاریـــی خـــۆی دەکات و دەگەڕێتـــەوە ماڵـــە ئارامەکەی دایک و 

باوکـــی. بێی بڵێن پێویســـتە یاری بکەی پێویســـتە لەگەڵ دۆســـتەکانت 
بـــی، هەرچیی کە بۆ حەزی خۆت پێویســـتە بیکـــەی تەنیا خۆت بپارێزە 
و هاوڕێکانـــت بپارێـــزە. ئێـــوارێ کە هاتەوە گرینگ ئەوەیە شـــاد بێ و 
ئـــارام بـــێ و لە خۆی ڕازی بێت. لە ڕاســـتیدا هەدەفـــی یاریی منداڵ تا 

دەگاتە هەشـــت ســـاڵی هەر ئەوەندەیە.

بە هیچ شـــێوەیەک نابـــێ بهێڵن کینە و ڕق و نیـــازی جەنگی منداڵانە 
لـــە لای منداڵەکەت دروســـت بێ بەرانبەر بە هیـــچ کەس، بە پێچەوانەی 
ئـــەوەوە ئەگـــەر فێری بنەما یـــان قاعیدەکانـــی یاریکردنی دروســـت و 
ئامانجەکانـــی یاری بکـــرێ، هیچ کاتێک منـــداڵ ڕق و کینە هەڵناگرێ و 

نە شـــەڕ دەکات لەگەڵ دۆســـتەکانی و نە پاشـــقۆڵیش دەگرێ.

منـداڵ تەنیـا لـە دەرەوە یـاری نـاکات، بەڵکـو کـە دەگەڕێتـەوە لەگـەڵ 
دایـک و بـاوک و خوشـک و براکانیشـی یـاری دەکات، یارییەکانـی پـاش 
ماوەیـەک دەردەکـەون چەنـدن و ڕۆژانـە دووبارەیـان دەکاتـەوە، وەک 
گوتـم زۆر ئاسـاییە ئـەو یارییانـە دەبـێ دایـک یـان بـاوک یارمەتییـان 
بـدەن. بـە تایبەتـی ئەگـەر کـوڕ بێـت ئـەوا بـاوک، بـۆ کچـی هـەروا، بـەڵام 
لـە قۆناغـی پێنـج سـاڵی بـۆ سـەرەوە کـوڕ زیاتـر یارییەکانـی کوڕانەیـە 
و هیـی کچانیـش زیاتـر کچانەیـە، بۆیـە شـێوازی یارییەکانیـان جیاوازن. 
لـە هەمـوو حاڵەتێکـدا بـۆ هەردووکیـان دەبـێ یارمەتییـان بـدرێ و ئـەو 
و  ئارامـی  بـە  بکرێـن  فێـر  وردە  وردە  هەیـە،  بنەمایەکـی  یاریکردنـە 
یارییـەکان لەسـەر ئەساسـی ئـەو بنەمایانـە بـن خۆشـتر دەبـێ، ئاسـانتر 
یاریـدا  لەکاتـی  دەبینـن. هەڵبـەت  لـێ  زیاتـری  لەزەتـی  ئـەوان  دەبـێ و 
ئەگـەر ئـەو بنەمایانەیـان تێـک دا یـان جـاری وا هەیـە خۆیـان دەیانـەوێ 
بێننـە  یارییەکـە  هەدەفـی  دیکـە  بـە شـێوەیەکی  و  دەن  تێـک  بنەمـاکان 
دی، نابـێ لێیـان تـوڕە ببـن و لێیـان بـدرێ بـە هیـچ شـێوەیەک، تەنیـا بـە 
هێواشـی پێیـان بگوتـرێ ئەگـەر پەیـڕەوی لـە قاعیدەکـە بکـرێ یارییەکـە 
پـێ  بنەمایانەیـان  و  قاعیـدە  ئـەو  دەبـێ، هەروەهـا حەقیقەتـی  خۆشـتر 
بگوتـرێ. ئـەو شـێوازە منـداڵ فێـر دەکات یـەک: ئەگـەر لە ژیـان و دنیای 

واقیعیـدا پەیـڕەوی لـە قەواعیـد و بنەمـای واقیعـی بـکات سـەرکەوتووتر 
دەبـێ و جووڵـەی ئاسـانتر دەبـێ و لەزەتـی زیاتر دەبێ، ئەنجامیشـی بۆ 
وی زیاتـر و خێراتـر دەبـێ و خۆیشـی زیاتـری پـێ دەبەخشـێ. ئەمانـە 
پرەنسـیپ  بـە  کەسـە  ئـەو  گەورەییشـدا  لـە  هەیـە،  مانایـان  هەموویـان 
دەبـێ و هەڕەمەکـی بەنـاو ژیـان ناکـەوێ، چاوبەسـتەکی بریـار نـادات، 
لەسـەر مەزاج ڕای خۆی لەسـەر دەورووبەر دروسـت ناکات، هەروەها 
دەتوانـێ هـاوکار و هاویـاری و هاوبەرژەوەندیـی خـۆی و هاوسـەری 

ژیانیشـی بـە شـێوەیەکی واقیعیانـە هەڵبژێـرێ.

زۆر جـــار منـــداڵ بەبـــێ هـــۆ یاریـــی دەوێ، ئـــەو یارییـــەی لەنـــاو 
ماڵەکەتـــان نییە و تۆیش لە خواســـتی منداڵەکـــەت تێناگەیت. بۆ ئەوەی 
بزانـــی چیـــی دەوێ؛ جـــاری یەکەم هەوڵ بـــدرێ کە تێی بگـــەی، بەڵام 
بـــە ئارامی و میهرەبانی پێی بگوترێ: چیی دەوێ؟ ئەگەر تێنەگەیشـــت 
یان نەیویســـت قســـە بکات، دەبـــێ منداڵەکـــە بێنیتە بەرامبـــەر خۆت و 
چـــاو لەنـــاو چـــاوی ببـــڕی بەبـــێ توڕەیی نەک بـــە زۆر، مەبەســـت بە 
جیددییەتێکـــی متمانەپێکـــراو کـــە توڕەیـــی تێـــدا نییـــە بەڵکـــو هەوڵدانە 
بـــۆ تێگەیشـــتن، چـــاو زەقکردنـــەوە نییـــە، بەڵکـــو پەیامگەیاندنـــە لـــە 
چـــاوەوە بۆ چـــاوی منداڵ، ئـــەو چاولێکدیکردنە بە جۆریـــک بێ منداڵ 
نەترســـێ، چونکـــە نابێ لە چـــاوی دایک یان باوکی بترســـێ، نابێ چاو 
زەقکردنـــەوەی پڕ لە هەڕەشـــە و چاوســـوورکردنەوە بـــێ. منداڵەکەت 
بەرامبـــەر بـــە خـــۆت دادەنێـــی و بە دەنگـــی کەمێک بەرزتر لـــە جاران 
ڕاســـتییەکانی بۆ دووبـــارە دەکەیەوە، جارێک دوو جار، پاشـــان وازی 
لـــێ دێنـــی ئەگەر لە یاریـــی خۆی بـــەردەوام بوو ئەوا پشـــتگوێی بخە. 
ئـــەوە پێی دەگوترێ پشتگوێخســـتنی ئیجابی. دوایـــی ڕوونکردنەوە بە 
زمانـــی ئـــەو، ئەگـــەر توڕەیە یـــان دەگریێ دەبـــێ لێیگەڕێی تـــا ماندوو 
دەبـــێ بـــا وەک خۆی دەخوازێ وا بکات. کە مانـــدوو بوو بۆ دایک یان 
بـــۆ بـــاوک دەگەڕێتەوە، کە گەڕایەوە دەبێ بە میهرەبانی پێشـــوازی لێ 
بکـــرێ و هەمـــان ڕاســـتییەکانی جارێکی دیکـــە بۆ دووبـــارە بکرێتەوە. 
ئـــەوە منـــداڵ فێـــر دەکات کە لـــە ژیاندا ئەو شـــتانەی ڕاســـتی نین پێی 

ناگات، ئەمە لەناو مێشـــکدا لە شـــوێنی خۆی دادەنیشـــێت و دەچەسپێ، 
هەروەهـــا فێـــر دەبـــێ کە سیســـتەمێک لـــە ژیانـــدا هەیە، دنیـــای واقیع 
دنیایەکـــی سیســـتەماتیکە و ناکـــرێ بەبـــێ سیســـتەم ژیان بکـــرێ، لە 
هەمـــان کاتدا فێری دەکات کە خەتەر هەیە ئەگەر تێنەگات، پیشانیشـــی 
دەدات چـــۆن خەتـــەر دوور دەخرێتەوە ئەگەر تێبگات و سیســـتەماتیک 
هەڵســـوکەوت بـــکات. ئـــا لێرەیە منـــداڵ تێـــدەگات کە لە ژیانـــدا هاندان 
هەیـــە، واتا تەشـــویق هەیـــە و ســـزادانیش هەیـــە، ئـــەو ئیهمالکردنەی 
کـــە ئامـــاژەم پێـــی کـــرد جۆرێکە لە ســـزادان، بـــەڵام ســـزادان نابێ بە 
شـــێوازی کۆنـــی کـــوردەواری بێ کە ئێســـتایش بەداخـــەوە هەیە، هەر 
لـــە لێدانـــەوە تا هاوارکـــردن و تا ڕەفتاری خەشـــنانە ئەمانە هەموویان 

هەڵەن.

پێویســـتە دوو جۆر ڕەفتارمـــان بەرامبەر بە منـــداڵ هەبێ، یەکێکیان 
ئەوەیـــە کاتێک بەرنامەی بۆ دادەنێی و تێیدەگەیەنی جا دەبێ هانیشـــی 
بـــدەی. هاندانەکـــە جـــاری وا هەیـــە باوەشـــە و قســـەی خۆشـــە، یـــان 
دیارییـــە، ئـــەم دیارییـــە هەر لـــە خواردنی ماڵەوە دەســـت پێـــدەکات تا 
خواردنەکانـــی دەرەوە وەک شـــیرینی یان ئامرازەکانـــی یاری پێکردن 
یـــان خواســـتێکی دیکـــەی بچووکـــی ڕۆژانەیـــە کـــە منـــداڵ دەیەوێت. 
ئەمانـــەی بەیەکجار بـــۆ دابین ناکرێ بەڵکو بەرامبەر ئەو خواســـتانەی 
کـــە بـــۆ تەنزیمکردنـــی یـــاری و ڕەفتارەکانی کـــە تۆ بۆت دانـــاوە. ئەم 

دیارییانـــە بۆی دەبنـــە هاندان.

ســـزادان چـــۆن دەکـــرێ؟ کاتێک کە منداڵ لە پێنج ســـاڵ بەســـەرەوە 
عینـــادی دەکات و لەســـەری بـــەردەوام دەبێ، لەو حاڵەتەدا ســـزا مانا 
پەیـــدا دەکات، بـــەڵام ســـزا ســـزایەکی ئیجابی بێ. ســـزادان ئـــەوە نییە 
کـــە منـــداڵ زیندانی بکرێ و لێی بدرێ و بەســـەریدا هـــاوار بکرێ یان 
بێبـــەش بکرێ لـــە خواردن و کڕین و لـــە دیاری. ســـزادان لەو تەمەنە 
ئەوەیـــە هەنـــدێ جـــار بە ڕەفتـــاری باوک یـــان دایکەوە دیـــارە کە لێی 
ڕازی نیـــن. پێـــش ماوەیەک بە میهرەبانی و خۆشـــی ڕەفتـــارت لەگەڵ 

دەکرد، ئێســـتا بە تەماشـــاکردن و بە هاننەدان بەبـــێ دەنگی پەیامی بۆ 
دەنێـــری کـــە ئەم ڕەفتـــارەت هەڵەیە. دوایـــی چ خۆی ئەگـــەر هات یان 
وەختی هات بانگ دەکرێ و بۆی باس دەکرێ. شـــێوازەکانی ســـزادان 
لـــە پەروەردەکردنـــی منـــداڵ زۆرن. ئەگـــەر تۆ بـــۆ هاندان بـــۆ کارێک 
دوو ئامـــرازی یاریـــت بـــۆ دەکڕی، ئێســـتا پێـــی دەڵێی چونکـــە ئەمەت 
کـــردووە ناچـــارم یەکدانەت بـــۆ بکڕم، بەڵام ئەگەر تۆ بـــاش ببیتەوە و 
پەیـــڕەوی لـــەوە بکەی کە بۆ تۆ باشـــە ئـــەوا یەکەکە دەکەمـــەوە دوو. 
جـــاری وا هەیـــە کاغەزێـــک هەڵدەواســـن و دەیکەنـــە چەنـــد خانەیەک 
٢٠ یـــان ٣٠ خانـــە، ڕۆژانـــە منـــداڵ چەنـــد ئامۆژگاریـــی وەرگرتبـــێ و 
پەیـــڕەوی کردبـــێ لـــە یارییەکانیـــدا و ڕەفتارەکانی بەوشـــێوەیە بوبێ 
کـــە لـــە بەرژەوەندیـــی ئـــەودان. پیشـــان دەدرێ کە ئەوە دەســـکەوتی 
باشـــە بەدەســـتی هێنـــاوە. دەبێ بە منـــداڵ بڵێی ئەگەر تـــۆ پێنج خانەت 
بـــە دەســـتکەوت پـــڕت کردنـــەوە فـــان شـــتت بۆ دەکـــڕم، ئەگـــەر دە 
دانـــە بـــوو ئـــەوا ئەو شـــتانەی کە ئەو دەیـــەوێ و بیری لـــێ دەکاتەوە 
و بـــۆی گرینگـــن دەکـــڕی، نـــەک دایـــک و بـــاوک خۆیان بڕیـــار بدەن 
کـــە چ شـــتێک بـــۆ منـــداڵ گرینگە، دەکـــڕن. ســـزادان چییە، جـــاری وا 
هەیـــە دەڵێی لەو دە خانە دەســـکەوتەی کە بەدەســـتت هێناوە لەســـەر 
کاغەزەکـــە کـــە لە دیـــوار دراوە مـــن دوویان کـــەم دەکەمـــەوە چونکە 
تـــۆ لێـــرە هەڵەیەکـــت کـــردووە. شـــێوازەکان نـــەرم و پەروەردەیین و 
دەبـــێ دایـــک و بـــاوک هـــەوڵ بـــدەن فێـــری ببن، بـــەو شـــێوەیە دایک 
و بـــاوک دەبـــێ دوو گوێـــی بیســـەر بن بـــۆ منـــداڵ، دوو دەم و چاوی 
ئاشـــنا و میهرەبـــان بـــن، دوو باوەشـــی ئەمیـــن و پـــڕ لە ئاســـایش و 
ســـەقامگیری بـــن بـــۆ منـــداڵ، هەمـــوو ئەوانە دەبـــێ وا بکـــەن دایک و 
بـــاوک منداڵ فێری ڕەفتـــاری باش بکەن، ڕەفتاری باشـــی تێدەگەیەنن. 
دایـــک و بـــاوک تەنیـــا بریتی نین لـــە ڕێگریکردن لە ڕەفتـــاری خراپ و 
زیانبەخـــش، ئەگـــەر دایک و باوک هـــەر خەریکـــی دووبارەکردنەوەی 
تەعریفـــی ڕەفتـــاری زیانبەخشـــی منداڵ بن، ئـــەوا منـــداڵ ئەمانە لەبەر 
دەکات و لە مێشـــکی دەچەســـپێن، بـــەڵام لـــە دەرەوەی دایک و باوکی 

هـــەر ئەوانە دووبارە دەکاتـــەوە، واتا ڕەفتاری خـــراپ دەکات. بۆیە لە 
جیاتـــی ئەوەی دایـــک و باوک هەر خەریک بن بـــە منداڵەکەیان بڵێن وا 
مەکـــە وامەکە، لەوانەیە جاری وا هەیە لە ســـەد دانـــە مەکە تێدەپەڕێ، 
هەمـــوو ئەوانـــە دەبـــێ واز لێبێنـــن و منـــداڵ فێر بکەن کـــە چیی بکات، 
یـــان چـــۆن ڕەفتـــاری باش بـــکات. دایک و بـــاوک ئەرکیـــان فێرکردنی 
ڕەفتـــار و زانیاریـــی باشـــە، ئەگەر ڕەفتـــار و زانیاریی بـــاش بە منداڵ 
بـــدرێ ئـــەوا بە شـــێوەیەکی ئۆتۆماتیکی خـــۆی لە ڕەفتـــارە خراپەکان 
دوور دەکەوێتـــەوە. هەدەفـــی دایـــک و باوکیـــش بۆ منـــداڵ زیادکردنی 
زانیاری و شـــتە باشـــەکانە، ئەو شـــتانەی کە منداڵ تێدەگات، بۆ منداڵ 
باشـــە منـــداڵ لەزەتی لـــێ دەبـــات. بۆیە دەڵێـــن هانـــدان و بەتینکردنی 
ڕەفتـــاری منداڵ بـــە دوو شـــێوەی ئەرێنی)ئیجابی( و نەرێنی)ســـەلبی( 

پێویستە.  زۆر 

شـــێوازێکی دیکـــە بـــۆ پەروەردەکردنی منـــداڵ تا جموجـــۆڵ بکات و 
حـــەزی لـــە یـــاری بـــێ و لە هەمـــان کاتیشـــدا فێر ببـــێ، واتـــا بنەما و 
پرەنســـیپ وەربگـــرێ ئەوەیـــە کـــەم کـــەم لە تەمەنـــی پێنج ســـاڵییەوە 
ڕا بێنـــدرێ لـــە مـــاڵ هاوکاریـــی بـــکات. دەکـــرێ منـــداڵ بەشـــدار بـــێ 
لـــە ڕێکوپێککردنـــی ژوورەکـــەی خـــۆی، هەروەهـــا فێـــر بکـــرێ چۆن 
کەرەســـتەکانی یاریـــی خۆی دەپارێزێ و لە شـــوێنێک رێکیان بخات و 
هەرکاتێک ویســـتی چۆن دەیاندۆزێتـــەوە. زۆر جار دەکرێ کاری زۆر 
ســـادە کـــە لەزەتبەخـــش و خۆش بێ بۆ منـــداڵ بەشـــداریی پێ بکرێ، 
وەک کاروبـــاری چێشـــتخانە و ناوماڵ، دایک یان بـــاوک هەندێک ئیش 
بـــە منداڵەکـــەی بســـپێرێ، ئـــەوەش دەبێ بـــۆ ڕاهێنانی منـــداڵ بێت، بۆ 
فێرکردنـــی بێـــت و لە هەمـــان کاتدا جۆرێـــک لە یاریکردنیشـــە بۆی تا 
لەزەتـــی لـــێ ببینـــێ. نابێ بـــە مەبەســـتی پێســـپاردنی کاری دیاریکراو 
بـــێ، ئـــەو کارەی کـــە دایک یان بـــاوک دەبـــێ بیکەن هەر لە ئێســـتاوە 
هەندێکی بخەنە ئەســـتۆی تا منداڵ فێری ئیشـــکردن ببێ، بەڵام ئیشەکە 
ئەوەنـــدە قـــورس و دووبـــارە و ڕۆتیـــن نەبێ کـــە منداڵ لێی بترســـێ. 
لـــێ نەترســـان کاریگەریـــی زۆر زۆر خراپـــی بەســـەر منداڵەکە دەبێت 

و هیچیشـــی لـــێ فێـــر نابێ. بۆیە ســـزادانی خەشـــن و کاری قورســـی 
پـــڕ لـــە ماندووێتـــی، ڕەفتاری بـــەدی دایک و بـــاوک منـــداڵ فێری کار 
نـــاکات، فێـــری پابەندی ناکات، مێشـــکی فێری قاعیـــدە وەرگرتنی نیزام 
و سیســـتەماتیک نـــاکات، بـــە پێچەوانـــەوە فێری پازدان و خشـــوونەت 
و ڕەفتـــاری خراپـــی دەکات، کـــە ئەمە لە گەورەییشـــدا ئـــازاری خۆی 

دەدات.

هەمیشـــە پادداشـــتکردنی منـــداڵ بـــۆ کاری بـــاش و ســـەرکەوتن لە 
لایـــەن دایک و باوکەوە ڕەفتـــاری باش لای منداڵ دەچەســـپێنێ، نیزام 
لـــە مێشـــکیدا دروســـت دەکات، لـــە ناخوداگایـــدا جێـــی بـــۆ دەکاتەوە. 
بۆیە ئەوە باشـــترین شـــێوازی فێرکـــردن و پەروەردەکردنە کە دەبێتە 
بەشـــێک لە شەخســـیەتی منداڵ لە بیرکردنەوە و سیستەمی کارکردنی 
مێشـــکیدا. لە کاتی دەرچوون و ســـەفەرکردن و سەردانی ماڵاندا دەبێ 
حەزی منداڵیش وەربگیرێت، پرســـی پێ بکڕی، ئەگەر نەیویســـت بچێ 
نەیبـــەن، ئەگەریـــش ویســـتی ئەوا بە شـــێوەیەکی شادیبەخشـــانە بۆی 
ڕێـــک بخـــرێ. دەبێ لە تەمەنی پێنج بۆ حەوت ســـاڵیدا زۆرجار دایک و 
بـــاوک و منداڵـــەکان کۆ ببنەوە و ڕاوێژ بە یەکـــدی بکەن بۆ کاروباری 
ناوماڵ و بۆ لێپێچانەوەی یەکتدی. لەو حاڵەتەدا دەبێ یادەوەریی شـــتە 
باشـــەکانی منداڵەکـــە بکرێ، هیچ منداڵیک لەبـــەر هەڵەکانی و لەبەر ئەو 
ســـزایانەی کـــەوا بە شـــێوەی مەعقوول دراون بە بیـــری نەهێندرێتەوە 
و نەشـــکێندرێ، منداڵێـــک لەبەرانبەر منداڵی دیکە بـــە زیاتر و بە کەمتر 
دانەنـــدرێ یان ســـەرکەوتنەکانی منداڵێـــک نەکرێتە نموونـــە بۆ ئەوەی 
ئەوانـــی دیکـــە گوایە چاوی لـــێ بکەن. کاتێک کە ســـەرکەوتنی منداڵێک 
زۆر بـــاس بکـــرێ ئـــەوەی دیکـــە حەساســـیەتی لا دروســـت دەبێ یان 
بیر لاســـایی دەکاتەوە کە باســـمان کرد، شەخســـیەتی خراپ دروســـت 
دەکات و ســـەرکەوتوو نابـــێ یـــان ئەوەتـــا هەســـت بە کەمـــی و باوەڕ 
بەخۆنەبـــوون لە بەرامبـــەر لایەنەکەی دی دەکات. ئـــەدی چیی بکرێ؟ 
ئـــەو منداڵەی کە ســـەرکەوتووە دەبێ تەنیا سوپاســـی بکـــرێ لە کاتی 
خۆیـــدا، لـــە دانیشـــتنی هەفتانەی خێزاندا بـــە میهرەبانییەوە سوپاســـی 

هەموویـــان بکرێ، ئەوەشـــی کەوا زۆرتر ســـەرکەوتووە کەمێک زیاتر 
ســـوپاس بکـــرێ، هەمـــوو ئەوکارانەش دەبـــێ میهرەبانـــی و عەدالەتی 

تێدا بـــێ، دەبێ خۆشەویســـتی بۆ هەموویـــان تێدا بێت.

لەمەوەیـــە منـــداڵ کەم کـــەم فێر دەبێ کـــە نیزامێک لـــە خێزاندا هەیە 
و دەور هەیـــە، ســـەرکەوتن هەیە، لە ســـەرکەوتندا خۆشـــی هەیە، هیچ 
ســـەرکەوتنێک بێ ڕاوێـــژکاری نابێ، هیچ ســـەرکەوتنێک بێ هاوکاری 
نابێ، هەروەها هیچ ســـەرکەوتنێک بەبێ عەدالەت ســـەرناگرێ. چونکە 
عەدالـــەت یان دادپەروەری لە منداڵییەوە لە مێشـــک و ڕەفتاری منداڵدا 
بەم شـــێوەیە دەچەسپێت و ئەنجامەکەشـــی خۆشەویستی و هاوکاری 
دەبـــێ کـــە منداڵ لەســـەری ڕادێت. لـــە هەمـــوو حاڵەتێکدا لـــە کۆتاییی 
تەمەنـــی حـــەوت ســـاڵیدا منـــداڵ داخڵـــی قۆناغێکـــی نوێ دەبـــێ کە لە 

بەشـــی داهاتوودا باسی دەکەم.

منداڵ لە هەشت تا دە ساڵی

نیازمەندی و پشتیوانی

لە بەشـــی پێشـــوودا لە پێنج ســـاڵەوە بۆ حەوت ساڵمان باس كرد. لە 
كۆتاییی ســـاڵی حەوتەم قۆناغی هەشـــتەم لە تەمەنی منداڵ دەســـت پێ 
دەكات كـــە لەوانەیە ســـاڵێك یان دوو ســـاڵ بێت چووبێتـــە قوتابخانە. 
ئـــەو قۆناغە بـــە قۆناغی نیازمەندی یـــان موحتاجێتیی منـــداڵ بۆ دایك 
و باوک و دەوروبەر ناســـراوە. جا لە درێژەی باســـەكەدا دێمە ســـەر 

نیازمەندییە.  ئەو 

هـــەروەك ئامـــاژەم پێـــی كـــرد، تەمەنـــی حـــەوت ســـاڵی كـــە تەواو 
دەبێت، لە ســـەرەتای هەشـــت ســـاڵییەوە كەســـایەتیی منداڵ لە ڕووی 
ســـاختمان و بینای ناوخۆییی مێشك و جەســـتەوە تەواو كامڵ دەبێت، 
گەشـــەكردنی مێشـــك بـــە قۆناغێكی زۆر بـــاڵا دەگات. لـــەو تەمەنەدایە 
ئەگـــەر منداڵ باش پـــەروەردە كرابێـــت هەموو ئـــەو بارودۆخانەی بۆ 
دەســـتەبەر كرابێـــت كـــە باســـمان كـــرد، ئـــەوا منداڵێكی ســـاغ دەبێت، 
منداڵێكـــی نۆرمـــاڵ دەبێت، یان لەوانەیە منداڵێكـــی زۆر زیرەك و وەكو 
دەڵێـــن مومتـــاز و بلیمەتی لـــێ دەركەوێت. هەروەها لەوانەشـــە ئەگەر 

بارودۆخەكـــە بـــاش نەبووبێـــت یان كەموكـــوڕی لە ژێنەتیكـــی دایك و 
باوكدا هەبووبێ یان لەو حەوت ســـاڵەی پێشـــوودا هەر كەموكوڕییەك 
لـــە پەروەردە و خـــواردن و تەندرووســـتیی منداڵەكـــەدا ڕووی دابێت. 
لەوانەیـــە ئەوە كاری كردبێتە ســـەر كەســـایەتی و تواناییـــی منداڵەكە، 
لەوكاتەدایـــە لێـــی دەردەكەوێـــت منداڵێكە لـــە خـــوارەوەی نۆرماڵە، لە 
خـــوارەوەی متەوەســـتە. لەوانەیـــە كێشـــەی جەســـتەیی هەبـــێ، ئەگەر 
كێشـــەی مێشـــك یان كێشـــەی كەمزیرەكی و درەنگ تێگەیشتنی هەبێ 
یـــان تواناییـــی گشـــتی لە خوارەوەی پێویســـت بـــێ، هەتـــا لەوانەیە لە 
زۆر بـــواردا لە ڕووی مێشـــكەوە كۆڵەوار بێت كە پێویســـتە شـــێوازی 
تایبەتـــی لـــە پەروەردەكردن و ئاگالێبـــوون و خوێندنی بۆ دەســـتەبەر 

بکرێت.

ئەمانـــە باســـی لێك جیـــاوازن، بە گشـــتی دێینە ســـەر منداڵی تەمەن 
حەوت ســـاڵە و ســـەرەتای هەشـــت ســـاڵە كـــە منداڵێكی نۆرمـــاڵ بێت. 
لـــەو تەمەنـــەدا جارێكـــی دیکـــە پێویســـتە ئامـــاژە بـــەوە بكەمـــەوە كە 
جیـــاوازی لـــە نێوان كـــچ و كوڕ بە تـــەواوی دەردەكەوێت. لـــە جەنیندا 
كـــچ لـــە كـــوڕ بەتواناتـــرە پێش ئـــەوەی لەدایك ببـــن. ئەگەر كـــچ بێت، 
گەشـــەكردنی مێشـــك و ئەندامەكانی جەستەی لە ســـكی دایكیدا باشتر 
دەبـــێ و بەهێزتـــر و خێراتـــر و كارەكانی تری باشـــتر ئەنجام دەدەن، 
هەربۆیـــە كـــچ دوو مانـــگ زووتر لـــە ســـكی دایكیدا جموجۆڵـــی زیاتر 
دەکات و پەنجـــەی خـــۆی دەمژێـــت، كە لـــە دایكیش دەبێـــت چالاكتر و 
چاپووكتـــرە لە مژینـــی مەمك و گرتنی مەمك و گریـــان و دۆزینەوەی 
دایكـــی لـــە ڕۆژانی یەكەمدا. لە هەمان قۆناغی ســـكی دایكـــدا، لەو پێنج 
مانگەدایـــە كاتێـــك كە تیستســـترۆن زیاد دەبێت جەنینی كوڕ لە ســـكی 
دایكیـــدا زەبـــری بەردەكەوێـــت وە زەبرەكە لە مێشـــكی دەدرێت. بۆیە 
جۆرێك لە پاشـــكەوتن و گەشـــە )هەڵبـــەت بە ڕەهایی نا( وەســـتانێكی 
ڕێژەیی لە ســـكی دایكدا ڕوو دەدات، جموجـــۆڵ و مژینی پەنجە، دوای 
لەدایكبـــوون لـــە مژینـــی مەمك و ئـــەو توانایانـــەی كە كـــچ لەخۆیدا لە 
ڕۆژانـــی یەكەمدا نیشـــانی دەدات، لای كوڕ زۆر كەمتـــرە یان درەنگتر 

درووســـت دەبێـــت. هەربۆیەش ئەمـــە جیاوازیی سرووشـــتییە لەنێوان 
كـــوڕ و كچ لە ســـكی دایكیدا. كـــچ زیرەكترن، هەتا لە بلـــوغ یان داخیل 
بـــوون بـــۆ نەوجەوانـــی و هـــەرزەكاری كچـــان زووتـــر داخیـــل دەبن، 
بـــەڵام لـــە تەمەنی حەوت ســـاڵیدا ئەو جیاوازییە بـــە جۆرێكی تر خۆی 
پیشـــان دەدات، ئەویش كوڕان هەنگاوێكی باش بەرەو پێشـــەوە دەچن 
و دواكەوتوییی مێشـــكیان و تواناییەكانیان بەشێكی زۆر پڕ دەكەنەوە. 
لـــە تەمەنـــی حـــەوت ســـاڵیدا كـــوڕان توانـــای لێکدانەوەی)ئیســـتدلالی( 
عەقڵییان دەســـت پێ دەكات کە زۆر بەهێزتـــرە لە كچان. بۆیە دەتوانن 
ئەو پاشـــكەوتووییە هۆشـــەی لە بەرامبەر كچـــان هەیانبووە بیگێڕنەوە 
و بیبەنەوە ئاســـتێكی یەكســـان. ئەم گەشـــەكردنەی كوڕ تا تەمەنی 22 
ســـاڵی بـــەردەوام دەبێـــت و لەو تەمەنەدا هاوســـەنگی لە نێـــوان كچ و 
كـــوڕدا درووســـت دەبێت. لە تەمەنی حـــەوت ســـاڵییەوە دەردەكەوێت 
كـــە كوڕان لـــە ماتماتیك زیرەكترن لـــە كچان، یان بایەخ بـــە ماتماتیك 
دەدەن، كچـــان کەمتـــر بایـــەخ بـــە ماتماتیـــك دەدەن. بایەخ بـــە بواری 

دیکەی زانســـتی دەدەن.

وردە وردە لـــە تەمەنـــی حـــەوت بەرەو ســـەرەوە كە لـــە نەوجەوانی 
و لـــە گەنجیـــدا دەبینیـــن، دوای تەمەنـــی 22 ســـاڵی زۆر بـــە ڕوونـــی 
دەردەكەوێـــت كـــە ژنـــان یـــان كچان زیاتـــر لە كـــوڕان قســـە دەكەن. 
هەروەهـــا لـــە لێكۆڵینەوەكاندا دەركەوتووە كە بە شـــێوەیەكی ناوەندی 
ژنـــان ڕۆژی 35 هەزار وشـــە قســـە دەكەن لە كاتێكدا پیـــاو 15 هەزار 
وشـــە قســـە دەكەن. ژن بە 35 هەزار وشـــە ئیحساســـات و خواســـت 
و ویســـتی خـــۆی دەردەبڕێـــت و پێوەندییەكانـــی درووســـت دەكات، 
پیـــاو بـــە 15 هەزار هەمـــان كار دەكات، هەربۆیـــەش بێدەنگی لای پیاو 
زیاترە و ڕامان و پشـــووی مێشـــكی لای پیاو زیاترە. پیاو یان كوڕان 
ماوەیەكـــی زۆر دەتوانـــن بە بێدەنگی دانیشـــن بێ ئـــەوەی بیر لە هیچ 
شـــتێك بكەنـــەوە. لەكاتێكـــدا كچـــان یـــان ژنـــان ئـــەو تایبەتمەندییەیان 
بـــە جۆرێكـــی دیکـــە هەیـــە، چونكـــە هـــەردوو لای مێشـــكیان پێكـــەوە 
كار دەدات، توانـــای هەســـت و هەســـتكردنی ژنان چەندیـــن بەرابەری 

پیاوانـــە، هەربۆیـــەش چالاكییان زیاتـــرە و قســـەكردنیان و جووڵەیان 
زیاتـــرە، هەستپێكردنیشـــیان زۆر بەهێزتـــرە، ئەمـــە لـــە تەمەنی حەوت 

ســـاڵییەوە خـــۆی دەردەخات.

لـــە تەمەنی حەوت ســـاڵیدا پێویســـتە دایـــك و باوك منداڵـــی خۆیان 
لـــە باخچـــەی ســـاوایان تـــەواو كردبێـــت و داخیلـــی پۆلـــی یەكەمـــی 
قوتابخانـــەی بكـــەن. لـــە هەندێـــك وڵاتدا لە تەمەنی شـــەش ســـاڵییەوە 
داخیلـــی پۆلی یەکەمی ســـەرەتایی دەکەن، لە هەندێـــك وڵاتی دیکەدا لە 
تەمەنـــی حەوت ســـاڵیدا منداڵ داخیلـــی قوتابخانە دەكـــەن. ئەمە بەپێی 
بارودۆخـــی جیۆگرافیـــای وڵاتەكـــە و فەرهەنگ و ئاســـتی پێشـــكەوتن 
و سیســـتەمی خوێنـــدن و هەروەهـــا ئاســـتی پێشـــكەوتنی سیســـتەمی 
كۆمەڵـــگا بـــەرەو زانســـتی و هەنـــگاو بڕیـــن بەرەو زانســـت لـــە ژیانی 
كۆمەڵایەتیـــدا، ئـــەو قۆناغـــەی خوێنـــدن دیـــاری دەكات. لە ســـەرەتای 
تەمەنی هەشـــت ســـاڵییەوە پێویســـتە ئـــەوەی كە پێماندەگـــوت نەزم و 
ڕێكخســـتن و تەرتیـــب لە كەســـایەتیی منداڵدا دەربكەوێـــت، جا چ كوڕ 
بێـــت چ كـــچ بێـــت. لـــەو قۆناغەدایـــە لـــە جـــۆری چوونـــە قوتابخانە و 
یاریكـــردن و مەشـــقكردنی لەگەڵ منـــداڵان و ئـــەو پێوەندییانەی لەگەڵ 
بـــرا و خوشـــكەكانی ئەگـــەر برا و خوشـــكی هەبێت، یـــان لەگەڵ دایك 
و باوكـــی دەردەکـــەوێ. لـــە تەمەنی حەوت ســـاڵیدایە كە پێویســـتە بۆ 
جارێكـــی دیکە دایك و باوك لە تەندرووســـتیی منداڵ بپێچنەوە و دڵنیا 
بـــن کە ســـەلامەتە. بۆیە پێویســـتە جارێكـــی دیکە ســـەردانی دكتۆری 
تایبەتی بكـــەن، ئەگەر كەموكوڕییـــەك لە تەندرووســـتیی منداڵەكەیاندا 
هەبێت، هەســـتی پێ بكەن تا بتوانن یارمەتی بدەن. هەروەها یارمەتیی 
بدەن لە قوتابخانەش مامۆســـتاكانی لەو كێشـــەیە تێبگەیەنن و كە بە چ 
شـــێوەیەك مامەڵەی لەگەڵ بكرێت یان دەرســـی پێ بگوترێت. هەڵبەت 
ئەركی قوتابخانەكانیشـــە لە قوتابخانەی پێشـــكەوتوودا مامۆستاكان و 
سیســـتەمەكە میكانیزمی دیاریکردنی تواناییـــی منداڵەكانیان هەبێ و بە 
لای خۆیشـــیانەوە كاری خۆیان بكەن بۆ بەرەوپێشبردن و هەماهەنگی 
پەروەردەكردنـــی  بەداخـــەوە سیســـتەمی  بـــاوكان.  و  دایـــك  لەگـــەڵ 

كوردســـتان زۆر لەپاشـــە، ئاســـتی مامۆســـتاكان لەو بـــوارەدا نییە كە 
بتوانـــن كێشـــەکانی منداڵ دیـــاری بكـــەن. هەروەها ژێربەنـــای ماددی 
و تەنكنیكیـــی قوتابخانـــەكان لـــە ئاســـتێكی زۆر نزمدایـــە كـــە هەندێك 
جار یارمەتیی پاراســـتنی تەندرووســـتیی منداڵانیش نادات. سیســـتەمی 
خوێنـــدن و بابەتەکانـــی خوێنـــدن یـــان ئـــەوەی پێی دەگوترێـــت ڕێباز 
یـــان مەنهەج تەواو زانســـتی نییە، لـــە بەینی زانســـت و خوارفە و دین 
و عـــورف و عاداتـــی كولتـــووری تێكەڵ كـــراوە. هەربۆیە سیســـتەمی 
پـــەروەردەی ئێمـــە بـــۆ خۆی ســـەرباری ئـــەوەی منـــداڵ فێـــری عیلم 
دەكات، لـــە هەمـــان كاتـــدا زەبریشـــی لـــێ دەدات، ناكـــۆك و دژیەكـــی 
لە مێشـــكیدا درووســـت دەكات، بەو دەرســـە لێكجیاوازانـــەی بە منداڵ 

دەدرێت.

لـــەو تەمەنـــی حـــەوت بـــۆ دە ســـاڵی كـــە پێـــی دەگوتـــرێ قۆناغـــی 
نیازمەندی، لەو قۆناغەدا منداڵ هەســـت دەكات پێویســـتییەكانی زۆرن، 
دەچێتـــە قوتابخانە، پێویســـتیی یاریی هەیە، پێویســـتی خـــواردن هەیە، 
پێویســـتیی گەڕانـــی هەیە بـــۆلای برادەرەكانـــی، ئەو كەرەســـتانەی لە 
ماڵـــەوە دەبێت بۆ وەخـــت گوزەراندن و خوێندن دابینیان بكات، هەموو 
ئەوانەی پێویســـتە و جۆرێك لە كێبڕكێشـــی لەگـــەڵ منداڵانی دیکەدا لە 
قوتابخانـــە و لە دەرەوە لەلا درووســـت دەبێت. ئەگـــەر تواناییەكی تێدا 
نەڕەخســـابێت، چاوەڕێیـــە لـــە ماڵەوە دایـــك و باوك بۆی بكـــەن، یان 
ئەوانەی لەگەڵ دایك و باوكن بۆی بكەن. هەســـتی منداڵ لەو قۆناغەدا 
لە ئاســـتێكی بەرزدایە، لـــە كاتێكدا كـــە دەستنیشـــانی نیازمەندییەكانی 
دەكات، تواناییەكانی خۆیشـــی دەبینێت كە هیچ یەك لەوانەی پێ دابین 
ناكرێت. ئەگەر دایك و باوك هەموو شـــتی بۆ دابین نەكەن وا هەســـت 
دەکات بـــێ کەس و ســـەرپەنا دەمێنێتەوە، وا دەزانـــێ لەوانەیە بكەوێتە 
بـــەر هەڕەشـــە یان هەتا ژیانیشـــی نەمێنێـــت. بۆیە لـــەو قۆناغەدایە كە 
منداڵ هەســـت دەكات تـــەواو نیازمەنـــدە، تەواو موحتاجـــە، موحتاجی 
دایـــك و باوكـــە، ئەوە دەبێتە بەشـــێك لـــە سیســـتەمی بیركردنەوەی و 
بە شـــێوەیەكی ڕاســـتەوخۆ ئەو نیازمەندییە ئاراســـتەی دایك و باوكی 

دەكات ئـــەوەش بـــە مافی خۆی دەزانێـــت. بۆیە لەو قۆناغـــەدا دایك و 
بـــاوك دەبێ لـــە وەڵامدانەوەی نیازەكانی منـــداڵ کەمترخەمی نەکەن و 
لـــە شـــێوازی دابینكردنی نیازەكانی منداڵ شـــارەزا بـــن. لەگەڵ ئەوەی 
هەســـتی منـــداڵ پـــڕ دەكەنـــەوە كە خواســـتەكانی بـــۆ دابیـــن دەكەین، 
بـــەڵام هەنـــدێ خواســـتی هەیە كاتـــی نییـــە، هەندێك خواســـتی دیکەی 
هەیـــە دەبێ منداڵ ســـەبر بگرێ، هەندێكیشـــی هەر ئێســـتا بـــۆت دابین 
دەكرێـــت. ئەگـــەر دایـــك و بـــاوك بتوانـــن لـــە بەینی ئەو ســـێ جۆری 
خواســـتانەدا لێـــک بکەنـــەوە بەبێ ئەوەی ســـزادان و عینـــادی و ڕەقی 
و لاملیـــی دایـــك و باوكـــی تێدا بێت، بەڵكـــو بە پێچەوانـــەوە بێ، بەپێی 
پرەنســـیپ و بەرنامـــەی پەروەردەکـــردن بێت، ئەوا منـــداڵ دڵنیاییەكی 
باشـــتری لا درووســـت دەبێـــت. بـــەڵام ئەگەر دایك و بـــاوك بە حەزی 
خۆیـــان نیازمەندیـــی منـــداڵ دیاری نەكـــەن یان پێێ بڵێن بـــۆت ناكەین 
یـــان بـــۆی بیكەنە ســـزا و نەیكـــەن و ســـزایەکە زۆر دوورودرێژ بێت، 
ئەوە جۆرێكی ســـەخت لە ترسان و هەســـتی بێكەسی و بێهاوكاری لە 
بەرامبـــەر دەرەوەی ماڵـــە کـــە نیازمەندییەكانی بۆ دابیـــن ناكرێت، ئەو 
هەڕەشـــانەی لەســـەریەتی زیاتـــر دەبێت، هەســـت دەكات هەمیشـــە لە 
مەترســـیدایە و ئـــەوەی پێی دەگوترێت ئاسایشـــی دەروونیی منداڵ كە 
بەشـــێكە لـــە وجوودی ئەو، دەكەوێتە ژێر پرســـیار و ژێـــر خەتەرەوە. 
ئـــەوەش بەشـــێكی زۆر لە نەخۆشـــییەكانی دەروونی لـــە قۆناغی نوێدا 
درووســـت دەكات. لـــە قۆناغێكـــی نوێـــدا ســـەرەتای درووســـتبوونی 
خەمۆکـــی و تـــرس و باوەربەخۆنەبـــوون و هەموو ئەو نەخۆشـــیانەیە 
كـــە ئێمە لە تەمەنی یەک بۆ حەوت ســـاڵیدا باســـمان كـــردووە. لێرەش 
زەمینـــەی درووســـتبوونی ئەو نەخۆخشـــیانە درووســـت دەبـــێ کە لە 
تەمەنێكـــی دیاریكـــراوەوە كە تەمەنی هەشـــت بۆ دە ســـاڵەیە تووشـــی 

دەبن. منداڵ 

پێویســـتە دایـــك و بـــاوك یارمەتیی منـــداڵ بدەن مەشـــقەكانی خۆی 
كـــە لە قوتابخانـــە دێتەوە ئەنجام بـــدات. ئەو مەشـــقانە نابێ وەختێكی 
زۆر لـــە ڕۆژانـــەی منداڵ ببەن و لە ســـەعاتێك بۆ دوو ســـەعات زیاتر 

نەبـــێ. دەبێ بەشـــەكەی دیکـــەی وەختی ڕۆژانەی منـــداڵ بمێنێتەوە بۆ 
پشـــوودان و یاریكـــردن یان بۆ هەرشـــێوەیەكی ئەو دەیـــەوێ وەختی 
خـــۆی پێ بگوزەرێنێت. بۆیە زۆر پێویســـتە ماڵ شـــوێنێكی زۆر ئارام 
بێت، ئارامترین شـــوێنی ســـەر گـــۆی زەوی بێت كە منـــداڵ لە هەندێك 
شـــوێن ماندوو بوو یـــان تەنگاو كرا، بۆ ئەو شـــوێنە ئارامە بگەڕێتەوە 
و پەناگای دڵنیایی بێت. ئەگەر وا نەبێت، دیســـان كێشـــەی زۆر گەورە 
بـــۆ منـــداڵ درووســـت دەبێـــت. واتا ئەگـــەر منداڵ هەســـت بـــە ئارامی 
نـــەکات، بـــاوك و دایـــك تـــوڕە بن، یـــان نەزانن چـــۆن مامەڵـــە لەگەڵ 
منداڵەكانیـــان بكـــەن یـــان چـــۆن نیازمەندییەكانیـــان بـــۆ دابیـــن بكەن. 
لـــەو قۆناغەیـــە منـــداڵ ڕاپۆرتـــی بارودۆخی خـــۆی بە دایـــك و باوكی 
دەگێڕێتـــەوە، لـــە قوتابخانـــە لەوانەیـــە باس لـــە جۆری دەرســـەكان و 
مامۆســـتاكان و ئـــەو كێشـــانەی هەیەتـــی و ئەو خۆشـــیانەی دەیبینێت 
و ئـــەو دەرســـانەی لێـــی دەزانێـــت و ئەو كێشـــانەی لە دەرســـەكانیدا 
هەیەتـــی، هەمـــوو ئەوانـــە حـــەز دەكات ڕۆژانـــە وەك چیـــرۆك بـــۆ 
دایـــك و باوكـــی بگێڕێتـــەوە. لەوانەیە لـــەو گێڕانەوەیـــەدا كەمێك زیاد 
و كـــەم بـــڕوات یـــان موبالەغـــە بـــكات، بۆیـــە دەبـــێ دایك یـــان باوك 
بـــە پشـــوودرێژی گوێی بۆ بگـــرن، بـــەدرۆی نەخەنەوە، ســـەركووتی 
نەكـــەن، ئەگەر كێشـــەیەك لە منداڵەكەدا هەبوو، لـــە توێی چیرۆكەكەیدا 
بتوانـــن دەستنیشـــانی بكـــەن، پێوەندی بـــە قوتابخانەوە بكـــەن و دڵنیا 
بـــن لـــەوەی ئـــەوە وایـــە یان نـــا، چەنـــدە زێدەڕۆیـــی تێدایـــە و ئەگەر 
كێشـــەیەك هەبوو لەگەڵ قوتابخانەكە و مامۆســـتای دیاریكراو باســـی 
بكـــەن و ڕێگاچـــارەی بۆ بدۆزنەوە، دڵنیا بـــن منداڵەكە ڕۆژی دواتر كە 

گەڕایـــەوە ئەو كێشـــانەی بۆ چارەســـەر کرابێ.

هەروەهـــا پێویســـتە ڕۆژانـــە بـــە شـــێوەیەكی میهرەبانانـــە بـــەڵام بە 
دیققـــەت و ڕێكوپێكی لە منداڵ بپرســـرێت كە بارودۆخی قوتابخانەكەی 
چـــۆن بـــووە و مەشـــقەكانی چۆن بـــوون، دواكەوتن یان پێشـــكەوتنی 
هەبووە؟ ئەمە بەبێ ئەوەی منداڵ هەســـت بە ترســـان بكات لەوەی كە 
ســـزا بدرێت. پێویســـتە منداڵ یارمەتیی بدرێت لەو تەمەنەدا لە ســـاڵی 

هەشـــتەم و نۆیـــەم و دەیـــەم، واتا ســـێ ســـاڵ بزانێت ڕۆژانـــە وەختی 
خـــۆی دابـــەش بـــكات؛ چەندی بۆ مەشـــقە، چەنـــدی بـــۆ یارییەكانە. لە 
یاریكردنیشـــدا ئەم زەمانە جیا لە تەلەڤزیۆن و شـــێوەكانی كۆمپیوتەر 
وەكـــو مۆبایـــل و ئایپـــاد و ئامرازەكانـــی ئەلیكترۆنـــی هەیە بـــۆ یاریی 
منـــداڵ بۆ فێربوونیان، ئەوانە زۆر پێویســـتن بەڵام پێویســـتە كۆنترۆڵ 
بكرێـــن. واتـــا ئەوانـــەی لـــە ئاســـتی فێربـــوون و ئیســـتعابی مێشـــكی 
منداڵدایـــە، بـــۆی تەنزیـــم بكرێـــت و زیاتـــر نەبێـــت. منداڵ بـــۆی نەبێت 
داخیلـــی هـــەر پڕۆگرامێـــك بێت كـــە لەنێو تـــۆڕە كۆمەڵایەتییـــەكان و 
ئینتەرنێتـــدا هەیـــە و، ئەوەی پێوەنـــدی بە خشـــوونەت و تووندوتیژی 
و شـــێوەكانی ســـێكس هەیـــە، كـــە منداڵ نەك لێـــی تێنـــاگات بەڵكو لێی 
دەترســـێت و بۆی دەبێتە شـــڵەژانێكی دەروونـــی و كاریگەری دەخاتە 
ســـەر ڕەفتـــار و ئەو ڕوانگایـــەی لەبارەی ژیان بۆی درووســـت دەبێت. 

كاتـــێ كـــە منـــداڵ مەشـــق دەنووســـێتەوە، ئەگـــەر بكرێـــت دایك یان 
بـــاوك ئەو ســـەعات یان دوو ســـەعاتە لە تەنیشـــی بن، واتـــا بۆخۆیان 
خەریكـــی كارێك بـــن و منداڵەكـــەش خەریكی مەشـــقەكانی خۆی بێت. 
ئەگـــەر پرســـیارێكی هەبـــوو بتوانـــرێ وەڵامـــی بدەنـــەوە، دەنـــا منداڵ 
بـــۆ خـــۆی كاری خـــۆی دەكات. بەتایبەتـــی كە ئێســـتا تەكنیـــك هێندە 
پێشـــكەوتووە ئەگەر كێشـــەیەك لە دەرســـەكەدا هەبوو دەكرێ لەڕێی 
ئینتەرنێتـــەوە یارمەتـــی بـــۆ بدۆزرێتـــەوە. لـــەو قۆناغـــەدا كـــە دایك و 
بـــاوك لـــە مەشـــقدا لە تەنیشـــت منـــداڵ بن، منداڵ هەســـت بـــە ئارامی 
و پشـــتیوانی دەكات و لـــەڕووی دەروونیـــەوە بەهێزتـــر و جیددیتر و 
بـــە ڕێكخراوتـــر كارەكانی خـــۆی ڕادەپەڕێنێ. هەروەها پێویســـتە ئەو 
ئامـــرازە ئەلیكترۆنییانـــە بـــۆ منـــداڵ دابین بكـــرێ كە زمانـــی بەهێزتر 
دەكـــەن و زمانـــی بیانی فێر دەكەن. جـــاران ئەوە نەبوو، بەڵام ئێســـتا 
ئامـــرازی ئەلیكترۆنـــی ڕۆڵـــی ڕۆبـــۆت دەبینـــن، وەكو پڕۆگـــرام لەناو 
ئایپاد و مۆبایل و كۆمپیوتەرەكاندا هەیە. بە شـــێوەیەكی زۆر مونەزەم 
منـــداڵ فێـــری زمانـــی بیانی دەكـــەن، بە تایبەتـــی زمانـــی ئینگلیزی كە 
ئێســـتا زمانـــی زاڵ و زمانـــی عیلـــم و پێوەندییەكانی دنیایە. پێویســـتە 



وانییت و پشیندەزماەشتەم  -نیهشی ەب

145

منـــداڵ لە تەمەنـــی زوودا فێری ببێـــت. ئەگەر زمانـــی ئینگلیزی بزانێت 
زۆر بەخێرایـــی داخیلـــی جیهانی زانیاری و زانســـت دەبێـــت و دنیا بە 
ڕوویـــدا دەكرێتـــەوە. پێویســـتە دڵنیا بین كـــە زانینی زمانـــی ئینگلیزی 

هەڕەشـــە لـــە زمانی دایـــك )زمانی كـــوردی( ناكات. 

لـە تەمەنـی 8 سـاڵە بـۆ سـەرەوە، بەپێـی توانـای دایـك و بـاوك، ئێسـتا 
پڕۆگـرام و ڕۆبۆتـی جیاجیـا هەنـە كـە دەكرێـت منـداڵ یارییـان لەگـەڵ 
بـكات، دەكرێـت وەختـی خۆیانـی پـێ بگوزەرێنێـت. ئـەوەش كەتەلـۆگ 
یـان بەرنامـەی خـۆی هەیـە كـە نابـێ لـە سـنووری خـۆی تێپەڕێـت و 
دەبێـت وریـا بـن ئەگـەر ئـەو تواناییەی منداڵ دەسـتەبەر كرا، ئەوا نەبێتە 
شـوێنگرەوەی برادەری یان هاویاری كە وەكو ئینسـان هەیەتی، چونكە 
ڕۆبـۆت یـان پرۆگرامەكانـی نـاو كۆمپیوتـەر چەنـدە سـودبەخش بـن و 
چەندە لە زیرەكییەوە یاریی بۆ منداڵ دابین بكەن، بەڵام شوێنی ئینسان 
ناگرنـەوە و ئـەو عاتیفـە و هەسـت و ئیحساسـەیان نییـە، خەتـەری ئـەوە 
هەیـە ئەگـەر منـداڵ هـەر بەوانـەوە ڕابێـت خـوو بـە ڕەفتـاری میكانیكـی 
و وشـك و برینـگ بگرێـت و دوور بكەوێتـەوە لـە ڕەفتـار و عاتیفـەی 
ئینسـان كە ئەوەش دەرهاویشـتەی دیكەی دەروونی و ڕەفتاری دەبێت 
لـە منداڵـدا. هەڵبـەت پێویسـتە تەئکیـد بکەمـەوە کـە ئامـرازە ئەلیکترۆنییـە 
زیرەکەکان تەنیا لە تەمەنی چوار ساڵ بەسەرەوە بدرێتە دەست منداڵ 
و بـە هیـچ کلۆجێـک نابـێ کاتـی یـاری لەگـەڵ هاوڕێـکان و کەسـوکاری 

نـاو مـاڵ و دایـک و بـاوک و چالاکییـە گشـتییەکانی بگرێتـەوە.

داک و باب دەبێ یار و یاوەری منداڵ بن نەك چاودێر و ترسێنەر 
و پۆلیس بن بەسەرییەوە. واتا كاتێك دایك لە منداڵ دەپێچێتەوە یان 
هەستە  ئەو  دەبێ  دەرەوە،  دەچێتە  لەگەڵی  بكات،  هاوكاری  دەیەوێت 
لای منداڵ درووست بووبێت كە ئەوە چاودێر نییە بەسەرییەوە، ئەوە 
بەڵكو  نابینێ،  پۆلیسیش  دەوری  نییە،  ئازاردەر  نییە،  لێدەر  و  ترس 
میهرەبانترین كەسە كە یارمەتیی دەدات، زانیاریی دەداتێ و پشتیوانیی 
دەكات. كاتێك كە منداڵ مەشقەكانی دەنووسێتەوە یان كارێكی خۆی 

ئەنجام دەدات یان ژوورەكەی خۆی ڕێک دەخاتەوە یان یارییەك بە 
باشی ئەنجام دەدات، پێویستە هان بدرێت، پێویستە تەشویق بكرێت، 
كرد، زۆر سەركەوتوو  باشت  بگوترێت: »كارێكی زۆر  پێی  پێویستە 
بووی، تۆ مەهارەتێك و لێهاتووییەكی باشت پیشان دا، من زۆر شانازی 
بە تۆوە دەكەم. قسەی لەو بابەتە كە لەگەڵ تایبەتمەندییەكانی مێشكی 
ئینسان دەگونجێت و پێی دەگوترێت پادداشت كە بۆ منداڵ زۆر زۆر 

پێویستە.

ســـەرباری ئەوانەی ســـەرەوە، دەبـــێ داك و باب هانـــی منداڵ بدەن 
كتێبـــەكان و ئامرازەكانـــی خوێندنـــی خـــۆی كـــۆ بكاتـــەوە بـــۆ ئەوەی 
كـــە بچنـــە قوتابخانە یـــان دەربچێت بۆ شـــوێنی دیکە. جـــا كەموكوڕی 
هـــەر دەمێنێـــت لـــە خۆكۆكردنـــەوەی منداڵەكـــە، بۆیە پێویســـتە دایك 
و بـــاوك باشـــتر بـــۆی ڕێـــك بخـــەن، كتێبەكانـــی لەگەڵ کـــۆ بکەنەوە، 
جلەكانـــی لەگـــەڵ قـــەد بکـــەن و بـــۆی لـــە شـــوێنی دیاریكـــراو دابنێن، 
هەروەهـــا یارمەتیـــی بـــدەن و ئاگایـــان لێـــی بێـــت بـــۆ ئـــەوەی كاتێك 
دەردەچێـــت هیـــچ شـــتێكی لە بیـــر نەکردبێ. پێویســـتە دایـــك و باوك 
لـــە ڕێـــی منداڵەکەیانـــەوە چاودێـــری و دڵنیایـــی لـــە ڕەفتـــار و جۆری 
بیروبـــاوەڕی مامۆســـتاكان پەیـــدا بكـــەن. دڵنیـــا بـــن كە مامۆســـتایان 
تووندخـــوو نین، ئەو مامۆســـتایانە نەخۆشـــیی دەروونییـــان نییە، ئەو 
مامۆســـتایانە منـــداڵ ئازار نادەن، ئـــەو مامۆســـتایانە پیدۆفیل نین واتا 
منداڵبـــاز نیـــن، هەروەهـــا ئـــەو مامۆســـتایانە بیروبـــاوەڕی خورافی و 
بیروبـــاوەڕی كولتووریـــی تایبەتی خۆیـــان بە تۆبزی ناخەنە مێشـــكی 
منـــداڵ و بەســـەریدا نایســـەپێنن. چونكە ئەگـــەر جیا لەوە بێـــت، منداڵ 
تووشـــی كەموكورتی و گوشـــار دەبێت، گوشـــار و ترســـی بەســـەردا 
دەبـــارێ، بێدەنگـــی و ڕووخانی شەخســـیەتی تێـــدا ڕوو دەدات. ئەگەر 
مامۆســـتایەك كێشـــەی لەگـــەڵ قوتابییـــەك هەبـــوو، دوای ئـــەوەی كە 
دایـــك و بـــاوك تێ دەگەن، دەبێ بێ ئەوەی منداڵەكە بزانێت ســـەردانی 
قوتابخانـــە بكـــەن، لەگەڵ مامۆســـتا كێشـــەكە چارەســـەر بكـــەن. زۆر 
گرینگـــە لەو پڕۆســـەیەدا دایك و باوك منداڵەكە ئـــاگادار نەكەن یان بە 

منداڵەكـــە نەڵێن ئێمە دەچین پشـــتیوانیت دەكەین لەبەرامبەر مامۆســـتا 
و مامۆســـتاكەت بـــۆ دەبەزێنیـــن یـــان دەچیـــن لەگەڵی شـــەڕ دەكەین، 
یـــان شـــكایەتی لێ دەكەیـــن. چونكە ئـــەوە وا دەكات منـــداڵ دوایی كە 
گەڕایـــەوە لە مامۆســـتا بێمنەت بێت و ڕەفتاری هەڵە بكات، لەوانەشـــە 
ئـــەو ڕێككەوتنـــەی لەگەڵ مامۆســـتا كراوە تووشـــی گیروگرفت بێت لە 

ئەنجامـــی هەندێك ڕەفتـــاری هەڵـــەی منداڵەکەیان.

لـــەو ڕۆژانـــە و ئـــەو قۆناغەدا پێویســـتە هەمیشـــە وەختێكـــی بەتاڵ، 
وەختێكـــی زیـــادە بـــۆ منـــداڵ ســـەرباری هەمـــوو پڕۆگرامەكانـــی لـــە 
خوێنـــدن و یـــاری لەگـــەڵ منداڵان و یـــاری لەگەڵ ماڵـــەوە و كارەكانی 
دیکـــەی كە بـــۆ خۆســـەرقاڵكردن هەیەتی، پێویســـتە وەختێكـــی بەتاڵی 
بـــۆ بمێنێـــت لە ســـەعاتێك زیاتـــر بێت بۆ ئەوەی پشـــوویێكی مێشـــكی 
و جەســـتەیی بـــدات، وەختێـــك بـــە خۆی بـــدات بیـــر بكاتـــەوە، بیر لە 
كارەكانـــی و یارییەكانـــی و دۆســـتەكانی، بیـــر لـــە نـــەزم و تەرتیب و 
ڕێكخســـتەكانی خـــۆی بكاتـــەوە، هەروەهـــا لـــە بێدەنگی و لـــە تەنیایی 
لـــەزەت و خۆشـــی ببینێـــت. ئـــەوە وا دەكات كە لە گەورەییشـــدا منداڵ 
ئیشـــكردن و ســـەركەوتنی یەك لەدوای یەك نەبێتە هەدەفی ســـەرەكی 
ئـــەو، ژیانی ئـــەو یەكپارچە نەبێتـــە ڕاكردن و ماندبـــوون، بەڵكو زانین 
و ئیشـــكردن و ســـەركەوتنەكانی بـــە كار بێنێـــت بـــۆ خۆشبەخشـــی و 
ژیانێكـــی خـــۆش و تامبردن لە ژیـــان و دەوروبەرەكانی. چونكە ئەگەر 
ئـــاوا نەبـــێ، بەپێچەوانـــەوە ڕوو دەدات و منـــداڵ بـــەردەوام ڕا بـــكات 
بەدوای مەشـــق و یاری و بەدوا ڕێکخســـتنی ئەو شـــتانەی هەیەتی و 
ئینجا تەئكیدیشـــی لێ بكرێت لەســـەری ســـوور بن و لەسەری پۆلیس 
بن، لە گەورەییدا كەســـایەتییەكی ئەوتـــۆی لێ دەردەچێت كە بەردەوام 
خەریكـــی كارە، بـــەردەوام خەریكـــی ڕاكردنـــە، خەریكـــی بردنەوەیـــە، 
بـــەردەوام سترێســـە و، نازانێـــت ئیســـراحەت لە ژیاندا چییە و پشـــوو 
نـــادات بـــە دەوروبەرەكەشـــی. نازانێت پشـــوو چییە، لـــەزەت لە ژیان 
نابـــات، كاتێكیـــش ژیـــان تـــەواو دەبێ لە غەیـــری ماندووبـــوون هیچی 
دیکـــەی هەســـت پێ نەكردووە، ســـەباری ئـــەوەی لەوانەیـــە داراییەكی 

زۆر یـــان پلە و پۆســـتێكی زۆریشـــی هەبێت.

ئەگـــەر منـــداڵ تەندرووســـت و زۆر زیـــرەك بـــوو، پێویســـتە لەگەڵ 
قوتابخانـــە هەماهەنگـــی بكرێـــت، تەنزیمی ئـــەو زیرەكییـــە بكرێت. ئەو 
زیرەكییـــە نەبێتـــە لەخۆباییبـــوون، نەبێتـــە كێشـــە لـــە قوتابخانـــە، واتا 
مامۆســـتا و دەوروبـــەری نەیشـــكێننەوە بـــۆ ئەوەی بیهێننەوە ئاســـتی 
خـــوارێ. شـــێوازی تایبەتیـــی زانســـتی هەیە لـــە قوتابخانـــەكان دەبێ 
دایـــك و بـــاوك بیزانـــن كـــە مامەڵەی پێ لەگـــەڵ قوتابی دەكـــەن. زۆر 
لە زانایان و پســـپۆڕانی بـــواری دەروونیی منـــداڵان، پێیانوایە منداڵانی 
زۆر زیـــرەك یـــان ئەوانـــەی پێیـــان دەگوتـــرێ »بلیمـــەت« نابـــێ لـــە 
قوتابخانەی ئاســـایی لابدرێن و پێویســـتە هەر لە قوتابخانەی ئاســـایی 
بخوێنـــن، بـــەڵام لەبەرچـــاو بگیرێـــن كـــە ئەوانـــە تواناییەكـــی دیكەیان 
هەیـــە لـــە مێشـــكدا و ژیـــان لەگـــەڵ ئـــەو سیســـتەمە و پەروەردەیەی 
كەوا بۆ ئەو تەمەنە دانراوە وا دەكات گوشـــار بۆ ســـەر مێشـــكی ئەو 
منداڵـــە زیرەكە نەیەت، خـــۆی بەجیا لە خەڵك نەزانێـــت، ئەو جیاییە وا 
نەكات منداڵ گۆشـــەگیر بێت، ئەو گۆشـــەگیرییە وا نەكات یار و یاوەر 
پەیـــدا نـــەكات و ئـــەوە وا نـــەكات كـــە لە دنیـــادا خۆی بە تـــاك و تەنیا 
بزانێـــت و ئـــەو تـــاك و تەنیاییە وای لـــێ دەكات ســـەرەنجام نەتوانێت 
پێوەنـــدی بكاتـــەوە و تواناییەكانی خۆی باش بـــە كار دێنێت. ئەمە ئەو 
مەترســـییانەیە كـــە ئەگەر وریـــای منداڵی زیـــرەك نەبن تووشـــی دێت.

منداڵـــە  بـــۆ  تایبەتـــی  قوتابخانـــەی  پێیانوایـــە  پســـپۆڕان  لـــە  زۆر 
بەهـــرەدارەكان كارێكـــی هەڵەیـــە، چونكـــە ئەمانـــە لـــە كۆمەڵـــگا جیـــا 
ئـــەو  بەپێـــی  دەكاتـــەوە و گوشـــارێكی زۆریشـــیان دەخاتـــە ســـەر، 
زیرەكییـــە پڕۆگرامیـــان بـــۆ زیـــاد و زیاتر دەكـــەن، ئەوەیە كە ڕاســـتە 
بـــەرەو پێشـــەوە دەچـــن، بەڵام ئینســـانی ســـەركەوتوو نابن لـــە ژیانی 

تایبەتیـــی خۆیانـــدا.

ئەگـــەر گرفتی تەندرووســـتیی جەســـتەیی، لە چاو یـــان گوێ و زمان 
لـــە دوای تەمەنی حەوت ســـاڵیدا هەبوو، دەبێ زوو چارەســـەر بكرێت 
و پێـــی ڕابگـــەن. نابـــێ پشـــتگوێ بخرێـــت، نەڵێـــن ئـــەوە تایبەتمەندیی 
منداڵـــی ئێمەیـــە و هەروایـــش دەڕوات، چونكە ئەمە هەم ئاســـتەنگی بۆ 
درووســـت دەكات و لە پێشـــكەوتن لەمپـــەری بۆ دەنێتـــەوە و دەیكاتە 
جێـــی پەنجـــە و ئامـــاژەی دۆســـت و هاوەڵەكانی، ئـــەوەش جۆرێك لە 
گوشـــاری دەروونی و گۆشـــەگیری تووش دەكات و هەســـت بە كەمی 
دەكات. هەروەهـــا دەبـــێ هەندێك لـــەو تایبەتمەندییانەی كـــە لە منداڵدا 
لەوانەیـــە هەبێـــت دەبـــێ تەشـــخیس بدرێـــت، وەكـــو هەندێ شـــڵەژان 
هەیـــە كە لـــە لەدایكبوونەوە درووســـت دەبێت، لەوانەیـــە درەنگ چاك 
بێـــت، بـــەڵام میكانیزمـــی كۆنترۆڵ و مامەڵـــە لەگەڵكردنـــی هەیە. وەكو 
شـــڵەژانی بـــزۆزی و زۆر جموجۆڵـــی و کەم ســـەرنجدان هەبێت. ئەو 
منداڵـــە هـــەم بـــزۆزە هەمیـــش كۆنتـــرۆڵ و تەركیـــزی زهنـــی لا نییە، 
ســـەرباری ئـــەوەی كـــە دەتوانێت قســـە بـــكات و ببیســـتێت، دەتوانێت 
بخوێنێتـــەوە، بـــەڵام كێشـــەی هەیە لـــە خۆكۆنترۆڵكردن. ئەو کێشـــانە 
دكتـــۆری تایبـــەت تەشخیســـی دەكات و شـــێوازەكانی مامەڵەكردن لە 

ماڵ و قوتابخانەشـــی بۆ دیـــاری دەكات. 

ئەگـــەر منـــداڵ پێویســـتی بـــە مامۆســـتای تایبەتی هەبوو بـــۆ ئەوەی 
باشـــتر تـــێ بـــگات، كێشـــەی لـــە قوتابخانە هەبـــوو دەبێ مامۆســـتای 
بـــۆ بگیرێـــت. ئەگـــەر دایـــك و بـــاوك بتوانن دەرســـی پێ بڵێن باشـــە، 
بـــەڵام خوشـــك و بـــرا و ئامـــۆزا و پورزا لە خـــۆی گەورەتـــر نەهێنن 
دەرســـی پێ بڵێـــن، چونكە ئـــەوان شـــێوازی دەرســـگوتنەوەكە نازانن 
ئینجـــا لەوانەیـــە لە ڕەفتاریـــان خشـــوونەت و زبری هەبێـــت بەرانبەر 
بـــە منداڵەكە و ســـەرەنجام زەبری بەر مێشـــك بكەوێـــت. لەبۆ هەندێ 
پێشـــنیاز دەكرێت لەو بوارە زانســـتییەدا قوتابییەكـــی زانكۆ كە زیرەك 
بـــێ و جێی باوەڕیش بێت بەكرێ بگیرێت، ســـەعاتێك و دوو ســـەعات 
لـــە ڕۆژانەی خۆی لـــە كاتی گونجاودا لـــە ماڵەوە دەرس بـــە منداڵەكە 
بڵێـــت. بـــۆ قوتابیانـــی زانكۆیـــش ئـــەوە خێرێكـــی هەیە لەبـــەر ئەوەی 

ئەوانـــە دەرس دەخوێنـــن لـــە زانكۆ، پێویســـتییان بە پـــارە هەیە. بۆیە 
كارەكە بە باشـــی ئەنجـــام دەدەن. 

ئەگـــەر منـــداڵ ســـاڵێك لـــە قوتابخانە كـــەوت و مایەوە، وا پێشـــنیاز 
دەكرێـــت باشـــترە ببرێت بـــۆ قوتابخانەیەكی دیکە، بۆ ئەوەی هەســـت 
بـــە كەمی نەكات لەبەرانبـــەر هاوڕێكانی پاریـــدا، هەروەها جێی ئاماژە 
و پەنجـــە بـــۆ درێژكـــردن و شـــكاندنەوەش نەبێت. بـــە پێچەوانەی ئەو 
منداڵانەی دەمێننەوە كێشـــەی درەنگ تێگەیشـــتنیان هەیـــە، منداڵ هەیە 
وەكو باســـم كرد زۆر زیرەكـــن و زیرەكەكان لە هەندێك قوتابخانەكان 
پازیـــان پـــێ دەدەن، ســـاڵێك یـــان دوو ســـاڵ دەیانهێننـــە پێشـــەوە. تا 
پێـــش تەمەنـــی پـــازدە ســـاڵ دەركەوتـــووە نابـــێ ڕێـــگا بـــە پازپێدانی 
منـــداڵ بدرێـــت، چونكە تووشـــی كێشـــەی دەكات لـــە لەخۆباییبوون و 
لـــەو گوشـــارەی كە بـــۆی دێت. ئەگەر لە كڵاســـێكی دیاریكـــراوەوە بۆ 
دوو كڵاســـی باڵاتر بڕوات، ئەو پڕۆســـەی دوو ســـاڵەی تێنەپەڕاندووە 
بـــەڵام تەجرەبەكەی نەبینیوە، مامۆســـتاكانی نەبینیـــوە، هاوڕێی قوتابی 
نەبـــووە. ئـــەو قۆناغە بـــە قۆناغێكی بەتـــاڵ دادەندرێت و ئـــەو بەتاڵییە 
لەســـەر مێشـــكی منداڵ كاری نەرێنی خـــۆی دەكات. بـــەڵام لە تەمەنی 
پانـــزدە ســـاڵی بەســـەرەوە كـــە تەمەنـــی مێرمنداڵییـــە بـــەرەو گەنجی، 

قۆناغێكـــی دیکەیـــە و دەتوانێ پـــاز بدات. 

پێویسـتە منـداڵ لـە تەمەنـی هەشـت سـاڵ بەسـەرەوە وردە وردە فێـری 
خوێندنـەوەی كتێـب بكرێـت، ئێسـتا لـە پـاڵ كتێـب خوێندنـەوە، خوێندنـەوە 
لەسەر كۆمپیوتەر و ئایپاد و ئامرازەكانی دیكەش هەیە، ڕاپۆرتی ڤیدیۆیی 
و كتێبـی دەنگـی هەیـە كـە بـۆی دەخوێنێتـەوە بـە دەنگێكـی بـاش. كتێبەكـە 
دەكرێـت بـە فیلـم، دەكرێتـە فیلمـی كارتۆن، بە هەموو شـێوەكان پێویسـتە، 
فێربوونـە  تاجـی سـەری  هـەر  بێـت خوێندنـەوە  لەبیرمـان  دەبـێ  بـەڵام 
لـە پڕۆسـەی پـەروەردەدا و لـە پڕۆسـەی فێربوونیشـدا، بۆیـە دەبـێ بـە 
هێواشی و بە هێمنی لەپاڵ هەموو ئامرازەكانی دیکەدا منداڵ فێری كتێب 
خوێندنـەوەش بكرێـت. هەروەهـا جیـا لـە قوتابخانـە دەبـێ لـە ماڵـەوەش 

منـداڵ فێـر بكرێـت و پـەروەردە بكرێـت لەسـەر وەرزش. وەرزشـەكانی 
تایبەتی خۆی كە هیی منداڵانە بیكات، زۆر پێویستە منداڵ لەگەڵ مۆسیقا 
ئاشنا بكرێت، وەرزش تەندرووستی بۆ دابین دەكات، هەموو ئەندامەكانی 
لـەش بـە شـێوەی ئاسـایی كاری خۆیـان دەكـەن، دوای وەرزش مۆسـیقا 
یارمەتیـی گەشـەی مێشـكی منـداڵ و گەشـانەوە و ڕازانـەوەی هەسـت و 
عاتیفـەی منـداڵ دەدات، ئینسـانێكی ڕوونـاک و خـاوەن هەسـت بەرابەر بە 
دەوروبەر و سرووشت ڕادێنێت. بۆیە زۆر گرینگە مۆسیقا، یان موزیكی 
تایبـەت بـەو تەمەنـە دابیـن بكرێـت و لەگەڵ منـداڵ گوێی لێ بگیرێت، دایك 

و بـاوك لەگەڵـی بـن، تـا بۆخـۆی وردە وردە ڕادێـت. 

لـــە تەمەنـــی حەوت بۆ ســـێزدە ســـاڵی وردە وردە گۆڕانكاری لە كچ 
و كوڕدا بە شـــێوەی جیاجیا دەردەكەوێت. پێویســـتە دایكان و باوكان 
لەوەشـــدا ئاگایـــان لـــە منداڵەكانـــی خۆیـــان بێـــت، دایكیـــان ئاگایان لە 
كچەكانـــی خۆیـــان بێـــت و باوكانیش بـــە تایبەتی ئاگایان لـــە كوڕەكان 
بێـــت. بـــەڵام ئـــەوە بەو واتایـــە نییـــە دایك ئاگای لـــە كـــوڕ نەبێت یان 
بـــاوك هیـــچ ئـــاگای لـــە حاڵـــی كـــچ نەبێـــت. لـــە ڕووی بایۆلۆژییـــەوە 
هەندێـــك دەركەوتـــەی نوێ هەن پێویســـتە دایـــك لە كچـــدا بیزانێت و 
یارمەتـــی بـــدات كە بـــاوك ناتوانێت. لە كوڕیشـــدا باوك بیـــكات كە بۆ 
دایـــك نابێـــت. هەروەها بۆ پەروەردەشـــیان باشـــە. بـــۆ نموونە کچ لە 
تەمەنی هەشـــت بۆ ســـێزدە ســـاڵی لە قۆناغێكی دیاریكراودا مەسەلەی 
خوێـــن و گۆرانـــكاری ســـینگی دەســـت پـــێ دەكات، وردە وردە مەمك 
دەردەكەوێـــت و پتـــر لەو تەمەنەدا كچان شـــاییان بـــە خۆیان دەبێت و 
لەخۆیـــان ڕازی دەبـــن، چونكە تا ئەوكات هەســـتیان دەكرد شـــتێكیان 
كەمـــە لە بەرامبـــەر دایكیانـــدا، ئەویش مەمـــك و ڕازاندنـــەوەی پرچ و 
زۆر شـــێوازی دیكـــەی خۆدەرخســـتن و ژنانە بووە كـــە نەیاندەتوانی. 
ئـــەو ئیحساســـە لـــە كچاندا هەیـــە، بۆ نموونـــە بەرامبەر بـــە كوڕانیش 
جـــاری وایـــە لـــە هەندێـــك ڕووەوە وەك كـــوڕان نییـــە، دەپرســـێ كە 
بۆچـــی وا نینـــە. هەڵبـــەت لـــە كاتی خۆیـــدا دەبـــێ یارمەتییـــان بدرێت، 
كـــوڕ و كـــچ هەریـــەك ئەندامی جەســـتەی تایبەتـــی خۆی هەیـــە، بۆیە 

شـــێوازی مامەڵـــەی تایبەتیی خۆیشـــی هەیە. هیی هەردووكیان باشـــە، 
هیـــی هەردووكیـــان جێی شـــانازییە، هیـــی هەردووكیشـــیان بۆخۆیان 
خۆشـــە و دەبێـــت هەریەكـــە زانیاریی تایبەتـــی پێ بدرێـــت، بۆ ئەوەی 

شـــانازی بـــە خۆی بـــكات و لە خـــۆی ڕازی بێت. 

هـــەر لە تەمەنی هەشـــت بۆ ســـێزدە ســـاڵیدا كوڕان پتـــر ڕوویان لە 
دەرەوەدایە، شـــت دەكڕن، شـــت دەگۆڕن، خەرجییان زۆر دەبێت، پارە 
زۆر خـــەرج دەكـــەن، تواناییەكانـــی خۆیـــان تاقـــی دەكەنەوە، شكســـت 
دێنـــن و ســـەردەكەون، پڕۆســـەی خۆدرووســـتكردنیان دەبێـــت. بۆیە 
دەبـــێ لـــەو قۆناغـــەدا هەردووكیان)کـــوڕ و کچ( پشـــتیوانی و ڕێنوێنی 
بكرێـــن. منـــداڵ كاتێـــك كـــە پـــارەی دەدەرێتـــێ نابـــێ پێی بڵیـــی چۆن 
ســـەرفی بكـــە، دەبێ لێی گەڕێی خۆی بەپێی خواســـتی مێشـــكی خۆی 
ســـەرفی بـــكات، بـــەڵام ئەگـــەر بێســـەروبەری تێدابـــوو و زەرەرێكـــی 
زۆری تێـــدا کـــرد، دەكرێ بە بیری بێنییەوە و هـــاوكاری بكەی كە لەو 
بـــوارەدا ســـەرفی بكات كـــە خۆی پێویســـتیەتی. ئەوە بـــەو مانایە نییە 
ئەگـــەر كوڕان لەو قۆناغەدا پارە ســـەرف دەكەن، كچـــان تایبەتمەندیی 
خۆیـــان نەبێت. ئەوانیش پارە ســـەرف دەكەن، بـــەڵام كەمتر لە كوڕان. 
كچـــان زیاتـــر بایەخ بـــە خۆیـــان دەدەن، دوو كچ و ســـێ كـــچ پێكەوە 
دادەنیشـــن، قســـە دەكەن، باســـی کاروبـــاری یەكدی دەكەن، وەســـفی 
یەكدی دەكەن، پێشـــنیاز بـــە یەكدی دەدەن. هەربۆیـــە كچان بەیەكەوە 
دیالۆگیـــان ڕاســـتەوخۆیە، ســـەیری دەموچاوی یەكدی دەكەن و قســـە 
دەكـــەن، دەچنە نێـــو عالەمی تایبەتیی یەكدییـــەوە. لەكاتێكدا ئەگەر دوو 
كوڕ یان ســـێ كـــوڕ پێكەوە دابنیشـــن، بە ڕیز دائەنیشـــن، وەكو ڕیزی 
قوتابخانـــە بـــە تەنیشـــت یەكەوە، ڕوو لـــە دوورەوە دەكـــەن و ڕوو لە 
یەكـــدی ناكەن، كەمتر باســـی یەكدی دەكەن. باســـی دەرەوە و خەڵکی 

دی دەكـــەن. ئـــەوە تایبەتمەندیی جیاوازی كچـــان و كوڕانە.

هـــەر لـــەو قۆناغەدایـــە منداڵ بە كـــچ و كوڕەوە لە ڕووی هەســـتەوە 
داخیلـــی قۆناغـــی زهـــن و قۆناغـــی ئینتیزاع یـــان ئەبســـتراكت دەبێت، 

واتـــا ئەگەر هەســـت یـــان حس لە مانگـــی یەكەمەوە هەیـــە، كە گوتمان 
ئیحساســـات و خەیاڵـــی لەســـەر درووســـت دەبێـــت و دوایـــی هـــۆش 
درووســـت دەبێت جا وردە وردە پڕۆســـەی عەقڵ دەســـت پێ دەكات، 
لە تەمەنی حەوت ســـاڵیدا زهن دەســـت پێ دەكات، واتا ئەو تواناییەی 
مێشـــك كـــە لـــە ڕێـــی حـــس و خەیـــاڵ و ئیحساســـاتەوە، دەركێكـــی 
دیاریكـــراوی بۆخـــۆی و بـــۆ دەرەوە دەبێـــت كـــە دەتوانێ فێـــر بێت و 
بپرســـێ و یاری بكات و دەتوانێ هاوكاری بـــكات، زۆر ڕەفتاری دیكە 
و دەشـــتوانێ بە شـــێوەی ئەبســـتراكت یان بە شـــێوەی موجەڕەد یان 
ئینتزاعـــی بیـــر بكاتـــەوە. كاتێك بـــۆ نموونە لـــە تەمەنی ســـێ بۆ پێنج 
ســـاڵیدا منداڵ ناتوانـــێ ڕەقەمێك لەبـــەر بكات و ماتماتیـــك بزانێت. بۆ 
نموونـــە ناتوانـــێ لە)-6( تێ بگات یان بیركردنـــەوەی موجەڕەد ئەوەی 
پێوەنـــدی بە بەها و قانوون و ڕەفتاری كۆمەڵایەتییەوە هەیە و ڕۆژانە 
بە شـــێوەی مـــاددی و مەلموس نابینرێن، بەڵكو بە شـــێوەی پەروەردە 
بـــۆی نەقـــڵ دەبێت. ئـــەوە لـــە تەمەنی حەوت ســـاڵی بەولاوە دەســـت 
پـــێ دەكات. بۆیـــە دەبێ لەو قۆناغەدا دایك و باوك و مامۆســـتاكانیش 

هەماهەنگیـــی بكەن بۆ ئـــەوەی هاوكاریـــی منداڵەكە بكەن.

لـــەو قۆناغەدایـــە)8-13( كە زیهنییـــەت یان بیركردنـــەوەی ئینتیزاعی 
یـــان ئـــەوەی پێـــی دەگوترێت ئەبســـتراكت درووســـت دەبێـــت، منداڵ 
دەتوانـــێ لـــە گۆشـــەی جیاجیـــا، لـــە دیتـــی خۆیـــەوە دنیـــا ببینێـــت. 
تایبەتمەندییـــەكان ببینێـــت، تایبەتمەندییەكانـــی خۆیشـــی دەستنیشـــان 
بـــكات. لەوكاتەدایـــە كـــە منـــداڵ تێـــدەگات ئـــەو بەشـــێكە لە گشـــتێكی 
گـــەورە، یـــان جوزئێكـــە لە كولێكـــی گەورە. ئینجـــا ئەوە چ لـــە ماڵەوە 
بێـــت تێـــدەگات ئەو ئەندامێكـــە لە خێزانێكدا كە ســـێ كەســـن یان پێنج 
كەســـن. ئەندامێكـــە لـــە قوتابخانەیـــەك كـــە لەوانەیـــە هـــەزار قوتابـــی 
بێـــت. لـــەوە كەمتـــر ئەندامێكـــە لـــە پۆلێكـــدا كـــە لەوانەیە 30 یـــان 10 
كـــەس بـــن. بەمشـــێوەیە توانای لێكـــدی جیاكردنـــەوەی دەبێـــت. ئەمە 
پڕۆســـەی گەشەســـەندنی عەقڵیەتی. لەو قۆناغەدایە مێشـــك دەتوانێت 
پێكچوانـــدن بـــكات، واتـــا شـــتێك لە شـــتێكی تـــر بچوێنێـــت. دەتوانێت 

نموونە درووســـت بكات، دەتوانێت جیاوازیی نێـــوان بوونەوەرەكان و 
چەمكەكانی موجەڕەد یان ئەبســـتراكت دەستنیشـــان بـــكات. دەتوانێت 
ئەگـــەر دوو شـــت لێكدی جیـــاواز بن، جیایـــان بكاتەوە كە دوو شـــتی 
ناكۆكـــن، دەتوانێت وەســـف بكات كە جیاوازی شـــتێكە، بـــەڵام ناكۆكی 
شـــتێكی دیکەیـــە، ناكۆكـــی دەبـــێ چارەســـەر بكرێت، بـــەڵام جیاوازی 
دەبـــێ قبـــووڵ بكرێـــت. جیاوازییەكان ناســـڕێنەوە چونكـــە پێوەندی بە 
ماهیەتـــی ئینســـانەوە هەیـــە، یـــان بە ناســـنامە و ماهیەتی شـــتەكانەوە 
هەیـــە، بـــەڵام ناكۆكـــی لە ئەنجامـــی پڕۆســـەی بەرژەوەندییـــەكان یان 
كار یـــان ژیانیـــان یـــان نیازەكانـــی دوو كـــەس یـــان دوو گرووپـــە كە 
بەیەكـــەوە هەڵناكـــەن، دەكرێـــت ڕێگاچارەیەكـــی بۆ ببیندرێتـــەوە. لەو 
تەمەنـــەدا منـــداڵ ڕابـــردووی خـــۆی هەندێك دێتـــەوە بیر، لێـــرە بەدوا 
تێـــدەگات و دەتوانـــێ ئەنجـــام لـــە ڕابـــردووی خـــۆی وەرگرێـــت. لـــە 
كێشـــەكانی ناومـــاڵ، لـــە خۆشـــییەكانی ناو مـــاڵ، لە مامۆســـتاكانی، لە 
قوتابخانەكانـــی، لـــە وانەكانی، لـــەوەوە دەتوانێت نەتیجـــە بگرێت ژیان 
خۆشـــە یان ناخۆشـــە، گوشـــاری بۆ هاتووە یان لە ئیســـراحەتدا بووە. 
بەمپێیـــە لەم قۆناغـــەدا كە قۆناغێكـــە زیهنییەت پەیدا دەبێـــت و توانای 
بیركردنـــەوە پەیدا دەبێت، منداڵ بەشـــێكی وزەی خۆی لە مێشـــكدا، لە 
بیركردنـــەوەدا ســـەرف دەكات، بۆیە جیاوازە لە تەمەنی پێش هەشـــت 
ســـاڵی. لە تەمەنی هەشـــت ســـاڵەوە، لەلای منداڵان حەزی سزادان كەم 
دەبێتـــەوە. پێشـــی ئەوە كە لـــە قۆناغی پێنـــج بۆ حەوت ســـاڵ قۆناغی 
ســـزادان بوو، پادداشـــت و ســـزا بوو، هەر کەس لەبەرامبـــەر كارێكی 
خـــراپ دەبوا ســـزا بدرێت، لەبەرامبـــەر كارێكی باش دەبوا پادداشـــتی 
بدرێتـــێ، ئیـــدی لـــەو قۆناغەدا ســـزادان لای منـــداڵ مانـــای نامێنێت و 
پتـــر بـــە عەقڵ بیـــر دەكاتـــەوە، بیـــر لـــە هـــاوكاری دەكاتـــەوە، بیر لە 
پەرەســـەندنی خۆشەویســـتی دەكەنەوە. لەو ڕووەشـــەوە لێكۆڵینەوەی 
مەیدانـــی و زانســـتی جیاجیـــا هـــەن. بۆ نموونـــە لە كۆمەڵێـــك منداڵیان 
پرســـی: دایكێك ســـێ منداڵی پێ بوو، دۆندرمەی بۆ هەرسێكیان كڕی، 
منداڵـــە هـــەرە بچووكەكەیـــان، دۆندرمەكەی خۆی لە دەســـت كەوت و 

پیـــس و خەســـار بوو، پرســـیار ئەوەیـــە ئایا ئێســـتا دایك بەشـــێك لە 
دۆندرمـــەی دوو منداڵەكـــەی دیكـــە بدات بـــە منداڵـــە بچووكەكەی، یان 
بـــێ دۆندرمـــە بمێنێتەوە؟ یان بـــۆی بكڕێت؟ لە پێنج بۆ حەوت ســـاڵیدا 
منداڵـــەكان دەڵێـــن مـــادام دۆندرمـــەی خـــۆی خســـتووە و پیـــس بووە 
حەقـــی نییە نە بـــۆی بكڕنەوە و نـــە بیدەینێ. بەڵام لە تەمەنی هەشـــت 
ســـاڵ بۆ ســـەرەوە كە هەمان پرســـیاریان لـــێ كراوە، دەڵێـــن ئامادەن 
بەشـــێك لـــە دۆندرمەكانیان بدەن بەو منداڵە كە دۆندرمەكەی خەســـار 
بـــووە. هەڵبـــەت تەحەمموول لای منداڵ زیاتر دەبێـــت، بە مەرجێك ئەو 
تەحەمموولـــە مانـــای هەبێت. بۆ نموونـــە تاقیكردنەوە كـــراوە لە زانكۆ 
پێشـــكەوتووەكانی دنیـــا، بە كۆمەڵێك منداڵ دەڵێـــن كە ئەمە هەریەكەی 
پاكەتێـــك پســـكویتیان دەدەنـــێ و دەڵێن ئەو پاكەتە پســـكویتە بۆ ئێوە، 
ئێمـــە چارەگێـــك لێـــرە دەردەچین، تـــا دێینـــەوە ئەگەر نەیخـــۆن، ئەوا 
ئێمـــە پادداشـــتتان دەكەیـــن بە پســـكویتی زیاتر، بەڵام ئەگـــەر بییخۆن 
ئـــەوا هیـــچ پادداشـــتێكتان نادەینـــێ. ئـــەوە بـــە كامیـــرەی ڤیدیۆیـــش 
چاودێـــری كـــراون. دەركەوتووە بەشـــێك لـــە منداڵـــەكان تەحەمموول 
دەكـــەن، هەندێـــك لـــە منداڵـــەكان كەمێكـــی دەســـتكاری پســـكویتەكە 
دەكـــەن و تەماشـــای دەكـــەن، هەندێكیان فێڵ دەكـــەن، بنەكەی دەخۆن 
و ســـەرەكەی دێڵنـــەوە. هەندێكیشـــیان هەمـــووی دەخـــۆن و بـــەس 
كاغەزەكـــەی دەهێڵنـــەوە. كاتێك هەر ئەو منداڵانە لە ماوەی 35 ســـاڵدا 
لـــە ژێر چاودێریـــدا بوونە، دەركەوتووە كاتێك لـــە زانكۆ خوێندوویانە، 
ئەوانـــەی كـــە تەحەمموولیـــان هەبـــووە، مونەزەمتر و ســـەركەوتووتر 
بوونـــە، پێوەندییـــان لەگـــەڵ دەوروبەردا باشـــتر بووە، شـــڵەژانیش لە 
كەســـێتییاندا نەبووە. ئەوانەی كەوا هەموو پســـكویتەكانیان خواردووە، 
ئەوانـــەن كە پێوەندییەكانیان خراپە، ســـەركەوتنیان لە زانكۆ كەم بووە 
و زۆر لەوانـــە وازیان لە خوێندن هێناوە و ئینســـانی ســـەركەوتوویش 
نەبوونـــە لـــە ژیانـــدا. جـــا ئەمـــە ئـــەو ڕەفتارانانە لـــە تەمەنـــی حەوت 
ســـاڵی بەرەو ســـەرەوە دەبێ پەیـــڕەو بكرێن و پێوەندی بە پڕۆســـەی 

پێگەیاندنـــی منداڵی ســـاغ و ســـەلیمەوە هەیە.

لـــە ئەنجامـــی توێژنەوەی دیكـــەی زانســـتیدا دەرکەوتـــووە منداڵ لە 
تەمەنـــی دوو بـــۆ چـــوار ســـاڵیدا كـــە داوای لێ بكـــرێ كارێكـــی باش 
و راســـت ئەنجامبـــدات، ئەگەر پادداشـــت بكرێت و بەهێمنـــی ڕەفتاری 
لەگـــەڵ بكرێت، دەیكات، بەڵام ئەگەر ســـزا بدرێت نایـــكات. هیچ كاتێك 
ســـزادان، ســـزادانی جەســـتەیی یـــان كەلامـــی لای منـــداڵ بـــە غەیری 
كێشـــە هیچی دیکە درووســـتناكات. منـــاڵ لە تەمەنی چـــوار بۆ حەوت 
ســـاڵی ئەگەر هەســـت بكات ســـزا نیە، ترس نیە، ئەوا زۆر بە ئاســـانتر 
كارە باشـــەكە ئەنجـــام دەدات. هەڵبـــەت لە تەمەنی حـــەوت بۆ دوازدە 
ســـاڵیدا هەروەكـــو ئاماژەم پێكرد هـــاوكاری و نیازمەندی و پەســـندی 
كۆمەڵایەتـــی، واتـــا لای خەڵك پەســـند بێت، هەروەهـــا ڕەفتاری باش و 
ئـــەوەی پێـــی دەگوترێت ئابـــڕوو یان حەیـــای كۆمەڵایەتـــی لای منداڵ 
مانـــا پەیدا دەكات، چونكە لە مێشـــكیدا قودرەتی بیركردنەوەی مەنتیقی 
هەیـــە و دەتوانـــێ بەشـــێوەیەكی ئەبســـتراكت بیركاتـــەوە و زهنییەتی 

منداڵ درووســـتكات.

لـــە تەمەنـــی پێـــش دە ســـاڵی، منـــداڵ تایبەتمەندییەكی دیكـــەی هەیە 
كـــە خۆی بـــە ســـەنتەری دنیـــا دەزانێت)خود ســـەنتەری(. ئـــەو دنیایە 
بـــە پێـــی خواســـت و نیازی خـــۆی لە زهنـــی خۆیدا بـــە دەوری خۆیدا 
دەســـووڕێنێتەوە، بۆیـــە لـــەو تەمەنەدا منداڵ بە باشـــی لە رێوشـــوێنی 
كۆمەڵایەتـــی، ئـــەوەی پێوەنـــدی بـــە بنەماكانـــی ئەخلاقییـــەوە هەبێت، 
بـــاش تێناگات. مێشـــكی ئەو قودرەتی باش تێگەیشـــتنی نیـــە، بۆیە لەو 
قۆناغـــەدا تەنیـــا ئاگالێبـــوون گرینگە، نـــەك چاوەڕێ بین ئـــەو بۆخۆی 
فێربێـــت یـــان بـــە نەســـیحەت فێربێـــت. نەســـیحەت یـــان ئامۆژگاریـــی 
زیـــاد لە ســـنوور لـــەو قۆناغـــەدا تەنیا منـــداڵ مانـــدوو دەكات، بێزاری 
دەكات و زەبـــری لـــێ دەدات. لە جیاتی نەســـیحەت، ڕێنوێنیی عەمەلی، 
پادداشـــتكردن و هەنـــگاو بە هەنگاو نیشـــاندان و لێـــی گەڕێی خۆی لە 
پڕۆســـەی شـــكان و ســـەركەوتندا فێـــر بێ ئینجـــا ڕێی نیشـــان بدرێت 
بۆ ئـــەوەی جارێكی دیکـــە هەڵەیەك دووبـــارە نەكاتەوە. هەربۆیەشـــە 
لـــە تەمەنـــی حـــەوت بـــۆ دە ســـاڵیدا منـــداڵ ناتوانێ لـــە بەینـــی هێز و 

عەدالەتـــدا جیـــاوازی بكات و بزانـــێ كامیان دادپەروەرییـــە و کیهەیان 
کوتەکـــی هێـــزە. هێز و عەدالـــەت وەكو یەكتـــر دەزانێت، هەربۆیەشـــە 
پێـــش تەمەنـــی حەوت ســـاڵە وا دەزانرێت منداڵ هەمیشـــە ســـزادان لە 
زهنـــی خۆیـــدا بە دابینكـــەری عەدالـــەت دەزانێـــت. ئەوەی كـــە یەكێك 
دۆندرمـــەی خـــۆی خەســـار كـــرد، تـــازە خەســـار بـــوو، نابـــێ بـــۆی 
بكڕدرێتـــەوە دەتوانـــێ جارێكـــی تـــر وانەكات. لـــەو تەمەنـــەدا لە زهنی 
منداڵـــدا عەدالـــەت ئەوەیە ئەو كەســـەی تاوانبارە ســـزا بدرێت. بۆیە لە 
قۆناغـــی پێـــش حـــەوت ســـاڵیدا وا دێتە بەرچـــاو كە منـــداڵ ئیحترام و 
ئیتاعـــەت قەبـــووڵ دەكات و پێی وایە ئیحتـــرام و ئیتاعەت لە نەتیجەی 
ســـزادان عەدالەتە و بەرابەرییە. بۆیەش لـــەو قۆناغەدا ئامادەیی منداڵ 
بۆ ئەوە هەیە ئەگەر لەلایەن دایك و باوك و قوتابخانە جەخت لەســـەر 
ســـزادان و گوشار بكرێت، شەخســـیەتێكی نائاسایی لێ دەردەچێت كە 
ئـــەو كێشـــانەی بۆ درووســـت دەبێت و دەبنە نەخۆشـــی. پێش ئێســـتا 
ئاماژەیـــان پێ كرا، ئەوە دوای هەشـــت ســـاڵەیە كەوا منـــداڵ دەتوانێت 
وردە وردە فەرقێـــك لـــە نێـــوان هێـــز و عەدالـــەت و قانوونـــدا بكات و 
لێكیـــان جیا بكاتەوە و لـــە ڕوانگای خۆیشـــییەوە ڕەخنەیان لێ بگرێت. 
یانـــی لە تەمەنی هەشـــت بەرەو ســـەرەوە وردە ورە كاریگەریی ســـزا 
كـــەم دەبێتـــەوە، فەهمـــی بۆ هـــاوكاری زیاتـــر دەبێت، چونكە مێشـــك 
گەشـــە دەســـتێنێت و تواناییی لێكجیاكردنەوە یان جیاوازیی نێوان هێز 
یـــان قـــودرەت و عەدالـــەت یان بەرابـــەری تێدەگات. تێـــدەگات قانوون 
چییـــە و بۆچـــی دانـــراوە. پێیوایە ئەگەر ئـــەو قانوونانـــە كەموكوڕییان 

هەبێ باس لـــە كەموكوڕیشـــیان بكات. 

لـــەو قۆناغەدایە كە منداڵ توانای دەبێت لێبوردە ببێت، ڕاســـتگۆ بێت 
و هـــاوكاری بـــكات، هەڵەی كـــرد داوای لێبوردن بكات. لـــەو بوارانەدا 
دەبـــێ پشـــتیوانی بكرێـــت و پادداشـــت بكرێـــت، واتا منداڵ پادداشـــت 
بكرێـــت، مـــەدح بكرێت، لـــە کار و ڕەفتـــاری چاکدا پشـــتیوانی بكرێت. 
كاتێـــك دەڵـــێ داوای لێبـــوردن دەكەم، كاتێك كە بە ڕاســـتگۆیی كارێك 
دەكات یـــان ڕووداوێـــك نەقـــڵ دەكات، دەبـــێ زۆر سوپاســـی بكرێت، 

دەبێـــت لـــە بری ئـــەوە یەكێك لـــە نیازەكانی بـــۆ دابین بكرێـــت. دەبێت 
لـــەلای برادەرەكانـــی و خەڵكـــی تـــر مەدحـــی بكرێـــت. لێرەدایـــە منداڵ 
پێداهەڵگوتـــن و مەدحی كارە باشـــەكانی پێویســـتە، پێـــی بەهێز دەبێت، 
شـــانازی بە خـــۆی دەكات و خـــۆی دەبینێتـــەوە. ئەوە بـــە پێچەوانەی 
شـــكاندنە، ئەگـــەر كەموكـــوڕی هەبێت لای دایك و بـــاوك یان هەندێك 
شـــتی تایبەتی لێ ڕوو دابێت، منداڵ پێویســـتی بەوەیـــە بۆی بپارێزیت. 
تەنیـــا دایـــك بزانێـــت، ئەگەر پێویســـت بـــكات باوكیش نەزانێـــت. بۆیە 
زۆربـــەی نهێنییەكان لای دایكە، نەك لای بـــاوك. بەڵام ئەگەر باوكیش 
زانـــی یان خوشـــك و بـــرای گەورەی هەبـــوو زانییان، دەبـــێ وریا بن 
كـــە كێشـــە و كەموكوڕییەكانـــی لای خەڵكی تر بـــاس نەكرێت، چونكە 
منـــداڵ پێی دەشـــكێت، ئەو شـــكانە بۆ ئـــەو بنەمایە دەگەڕێتـــەوە كە لە 
ســـەرەوە باســـم كرد. پێویســـتە بزانن لەو تەمەنەدا لە نێوان عەدالەت 
و شـــكاندندا منـــداڵ تووشـــی ســـترێس دەبێـــت. عەدالـــەت ئەوەیـــە كە 
لێبوردەیە، ڕاســـتگۆیە، هـــاوكاری دەكات، لە قانوون تێـــدەگات، لە هێز 
تێـــدەگات، كاری باشـــتر دەكات، لـــە خراپەكانی خـــۆی داوای لێبوردن 
دەكات. ئەوانـــە هەمـــووی بـــە چەمكـــی عەدالـــەت لێك دەداتـــەوە، بۆیە 
كاتێـــك كـــە مەدحـــی دەكرێت یان هـــان دەدرێـــت، بەهێزتـــری دەكات. 
کەچـــی كاتێك باســـی كەموكوڕییەكانـــی دەكرێت، ڕێك لـــە عەدالەتەوە 
خلـــۆر دەبێتـــەوە بەرەو دۆڵێكـــی هەڵدێر كە تێكی دەشـــكێنێت، ئەویش 
تێكشـــكاندنی كەســـایەتییەتی و هەمـــوو ئـــەو شـــتانەی كـــە هەیبـــوو 
لەدەســـتی دەچێـــت و خۆی بە ئینســـانێكی نەزانی دامـــاوی موحتاج و 
تێكشـــكاو دەزانـــێ و پێیوایە پەســـندی كۆمەڵایەتییەكـــەی دەوروبەری 
لەدەســـت داوە، خەڵك بە ســـووكی دەزانن و ئابـــڕووی چووە، لەوەیە 
كە تووشـــی سترێســـێكی ســـەخت دەبێـــت. لـــەو تەمەنەدایە كـــە لە دە 
ســـاڵ بەرەو ســـەرەوەیە، منـــداڵ بیر لـــە پێگەیاندنی چەمكـــی عەدالەت 
لە مێشـــكی خۆیدا دەكاتەوە، لە ســـزادانەوە وردە وردە بەجێیی دێڵێت 
و دەچێتە ســـەر هاوكاریكردن و چاكســـازی و باشكردن و خێرخوازی 

و بەهاناوەچوونـــی دەوروبەر.



وانییت و پشیندەزماەشتەم  -نیهشی ەب

159

لـــە قۆناغـــی دە بـــۆ چـــواردە ســـاڵیدا منـــداڵ نابێ گوشـــاری زۆری 
بـــۆ بێـــت، واتا پڕۆپاگەنـــدەی كۆمەڵایەتـــی و سیاســـی و ئەخلاقی یان 
كاری پڕۆپاگەندەی ئایدۆلۆژی و فێركردنی دینی و گوشـــاربۆهێنان تا 
بنەماكانـــی ئەخلاقـــی كە ئینســـانی كامڵ تێـــی دەگات، ئەویش هەمووی 
تێبـــگات، ئەوانـــە لـــەو قۆناغـــەدا بۆ منـــداڵ زیانبەخشـــن. یانـــی منداڵ 
كـــە بـــەرەو مێرمنداڵـــی دەڕوات، دەبـــێ لـــە گوشـــار دوور بخرێتەوە، 
فەلســـەفە و سیاســـەت و ئایدۆلۆژیـــا و دینـــی لـــێ دوور ڕابگیرێـــت و 
بنەمـــا ئەخلاقییەكانیشـــی بەپێـــی تواناییـــی خـــۆی بـــۆ شـــەرح بكرێت، 
چونكـــە توانایـــی تێدا هەیـــە، مادام ئەو بیـــر لە عەدالـــەت و لێبوردەیی 
و بەرابـــەری دەكاتـــەوە، بنەماكانـــی ئەخلاقی زۆر بە باشـــی تێدەگات. 
ئێمـــە دەزانیـــن بنەما ئەخلاقییـــەكان پێنجـــن: ئـــازادی و ئازادیخوازی، 
واقیعبینـــی، زانســـتی و زانســـتپەروەری و بـــە زانســـتی بیركردنـــەوە، 
خۆشەویســـتی، ئینجـــا هەنگاونـــان بەرەو لـــە خۆشەویســـتی زیاتر كە 

عەشـــقە و، پێنجەمیشـــیان حورمەتـــی نەفـــس یان عیززەتی نەفســـە.

لەو قۆناغەدایە كە یەكســـانیی نێوان مرۆڤەكان لای منداڵ دەچەســـپێ 
و دژی زوڵـــم دەبێت و تایبەتمەندییەكی دیكە لە دوای تەمەنی ســـێزدە 
ســـاڵی ئیســـتعدادی مێرمنداڵـــە لـــە پێنـــاوی چەســـپاندنی عەدالەتـــدا، 
ئامادەیـــە پەنا بـــۆ زەبروزەنـــگ و خشـــوونەتیش بەرێت كـــە ئەمەیان 
ئەگـــەر لـــە منداڵدا بچەســـپێت و لەو قۆناغـــەدا بمێنێتەوە جـــێ بمێنێت، 
لـــە گەورەییـــدا بـــاوەڕی بـــە زەبروزەنگـــی شۆڕشـــگێڕی دەبێـــت. لەو 
قۆناغەدایـــە كـــە قانوون و كەســـایەتییە بەناووبانگـــەكان زۆر پیرۆزن، 
دەیانپەرســـتن، دەیانكـــەن بە ڕێنمای خۆیـــان و زوڵمیش قبووڵ ناكەن. 
بەمپێیە دەبینین تەمەنی هەشـــت بۆ دە ســـاڵی تەمەنێكی ئاستەمە، زۆر 
كاریگەرە لە درووســـتبوونی كەســـایەتیی منداڵدا و، ئینســـانی داهاتوو 
لەســـەر ئـــەوە درووســـت دەكرێـــت. هەربۆیـــەش باوەڕێكی زانســـتیی 
یەكلاكـــەرەوە هەیـــە كـــە دەڵێت: كۆمەڵـــگاكان كاتێك پێـــش دەكەون و 
حاڵـــی خراپیـــان چـــاك دەكرێت كە لە تەمەنی یەک بۆ هەشـــت ســـاڵی 
منـــداڵ بە باشـــی پـــەروەردە و فێـــر بكرێت. كاتێـــك تۆ توانیـــت منداڵ 

لە تەمەنی هەشـــت ســـاڵی بە ســـاغی بەرەو پێشـــەوە بەریـــت، دڵنیابە 
كەســـایەتییەكی بـــاش و بەهێـــزی دەبێت لە داهاتـــوودا. ئەگەر كۆمەڵگا 
ئـــاوا منداڵەكان بەخێو بكـــەن، لە جیلی دادێ ئـــەو كۆمەڵگایە هەنگاوی 
گەورە بەرەو پێشـــەوە دەهاوێ و حاڵی خراپی كۆمەڵگا بەرەو باشـــی 

دەچێت.

منداڵی تەمەن دە تا دوازدە ساڵان

یاسا و دادپەروەری

هەروەک لە بەشـــی پێشـــوودا ئاماژەم پێـــی دا، دوای تەمەنی حەوت 
ســـاڵە کۆمەڵێک گۆڕانکاریی نوێ لە مێشـــک و لـــە تواناییی منداڵ کوڕ 
بـــێ یان کچ ســـەر هەڵدەدات. لەو تەمەنەدایە کـــەوا منداڵ وا لێ دەکات 
بەشـــێک لـــە کەموکوڕییەکانی پێـــش تەمەنی حەوت ســـاڵەی ئەگەر لە 
پەروەردەیـــدا هەبووبێت چارەســـەری بکات یان ئەگـــەر دواکەوتوویی 
هەبێت پێش بکەوێت، لە ڕووی نەخۆشییەکانیشـــەوە دەکرێ دەرکەون 

و ئەوانەی چارەســـەریان پێویســـتە دەکرێ چارەسەر بکرێن.

لـــە تەمەنـــی دە بـــۆ دوازدە ســـاڵان منـــداڵ لـــە قوتابخانـــە، لـــە پۆلی 
شەشـــەمەوە ئەگـــەر لـــە تەمەنی شـــەش ســـاڵیڕا چووبێتـــە قوتابخانە 
ئەوا لە تەمەنی دوازدە ســـاڵیدا دەبێتە پۆلی شەشـــی ســـەرەتایی، واتا 
قۆناغـــی یەکەمـــی خوێندنـــی بنەڕەتـــی تـــەواو دەکات. لـــەو قۆناغەدایە 
کـــە منـــداڵ خوێندەواریێکـــی باشـــی هەیـــە و توانـــای دەربڕینی وشـــە 
و پیتەکانـــی زۆر باشـــە، ئامادەیـــی پەیـــدا کـــردووە لـــە خوێندنـــی بـــە 
دیققـــەت وردە وردە بێتـــە پێشـــەوە و تێبـــگات، بەتایبەتی لـــە خوێندنی 

ماتماتیـــک و فیزیـــا و کیمیا و وانەکانی دیکەی زانســـتی کە پێویســـتی 
بـــە بیرکردنـــەوەی مجەڕەد یـــان ئەبســـتراکت هەیە.

لـــەو قۆناغەدایـــە منـــداڵ تـــا ڕاددەیـــەک بـــاوەڕی بـــە ســـزادان لـــە بـــواری 
ــە  ــەکان بـ ــە کۆمەڵایەتییـ ــا لادانـ ــە، واتـ ــدا هەیـ ــەک فەردیـ ــی نـ کۆمەڵایەتـ
ســـزادان دەیانـــەوێ چارەســـەر بکـــەن، بـــە شـــەرتێک ئـــەم چارەســـەرییە 
بیانگەیەنێتـــە دادپـــەروەری. هـــەر منداڵێـــک لـــەو قۆناغـــەدا جـــێ بمێنـــێ 
زەبروزەنگـــی  بـــە  بـــاوەڕی  گەورەییـــدا  لـــە  بچەقـــێ،  مێشـــکدا  لـــە 
ـــی  ـــۆ چارەکردن ـــێ ب ـــگ دەب ـــە زەبروزەن ـــاوەڕی ب ـــان ب ـــێ ی شـــۆڕش دەب
کێشـــەکان. ئـــەوە بنەمـــای ئـــەو بیروباوەڕەیـــە یـــان ئـــەو عەقڵیەتەیـــە کـــە 
ـــا بـــە تۆبـــزی دروســـت  بزووتنـــەوەی شۆڕشـــگێڕی بـــە زەبروزەنـــگ وات
دەکات و پێـــی وایـــە، گۆڕانکارییـــەکان دەکـــرێ بـــە شـــێوەیەکی دەســـتکرد 
و ئایدۆلۆژیـــا کۆمەڵـــگا لـــە قۆناغێکـــەوە بـــۆ قۆناغێکـــی پێشـــکەوتووتر 
ببـــات و پێشـــکەوتن بـــە شـــێوەیەکی شۆڕشـــگێڕانە واتـــا بـــە پازدانێـــک 

ڕوو بـــدات.

مەبەســـت لە بەجێمان یان چەقین چییە؟ یەکێک لە تایبەتمەندییەکانی 
هـــەر قۆناغێکـــی تەمەن کە لە یەک ســـاڵەوە تا دەگاتە دوازدە ســـاڵان، 
یەکێـــک یـــان دوو لەو تایبەتمەندیانە لە مێشـــکی منداڵدا بە شـــێوەیەکی 
ئەوتۆ بچەســـپێ کـــە ڕێ لە تەجاوزکردن و پێشـــکەوتنی ئـــەو قۆناغە 
بگرێ و تەمەنیشـــی ســـەربکەوێ و زانیارییشـــی زیاد دەبـــێ، بەڵام لە 
ڕووی عەقڵیەتەوە مێشـــک و ڕوانگای بە شێوەیەکی ئەوتۆ دادەڕێژرێ 
کـــە لەو قۆناغـــە تێناپەڕێ و بە درێژاییی ژیانـــی بنەماکانی ئەو قۆناغە 
دەکاتـــە بنەمـــای ڕەفتاری ئەو کەســـایەتییە. ئەوەش گرفتێکی شـــایانی 
بـــاس بـــۆ ئـــەو کەســـە دروســـت دەکات. بۆ نموونـــە هەر لـــەو بواری 
ســـزاداندا و لـــە پێوەندیـــی کۆمەڵایەتیدا زەبروزەنگی شۆڕشـــگێڕی لێ 
دەکەوێتـــەوە و ئـــەو کەســـانەی کە لـــەو قۆناغە دەوەســـتن کاتێک کە 
گەورە دەبن، کەســـانی شۆڕشـــگێڕی بـــە زەبروزەنگیان لێ دروســـت 
دەبـــێ و ئایدۆلۆژیـــا دەکەنـــە بنەمـــای ژیانیـــان. ئەوانـــە لـــە مێـــژوودا 

دەوری شـــایانی باســـیان هەبووە، هەروەها ئەوەی کەوا ئەم ڕۆژگارە 
بە لێکۆڵینەوەی زانســـتی و تەجرەبەی مێژوویـــی دەرکەوتووە، ئەوانە 
کۆمەڵگاکانیان ماندوو کردووە و ژیانی فەرد یان تاکەکەســـیان بەلاوە 
گرینـــگ نەبـــووە و زۆر باوەڕیان بـــە ئایدیۆلۆژیا هەبـــووە، لە پێناوی 
ئایدیۆلۆژیایشـــدا هەندێک لەوانە ئامادەبوونە تێکـــڕای کۆمەڵگا قەڵاچۆ 
و کۆمەڵکوژیـــان بکـــەن. کە بـــەم ڕوانگایانەدا دەچینـــەوە دەردەکەوێ 
ئەمانـــە دەوری نەرێنییان لـــە ژیانی خۆیـــان و کەمەڵگاکانیاندا هەبووە.

لـــە تەمەنـــی دە بۆ دوازدە ســـاڵی توانایـــی ئەوە لە منداڵدا دروســـت 
دەبـــێ کـــە قانـــوون بەلایەوە زۆر گرینـــگ بێ و پێیوابێ کـــە قانوون و 
ئەو کەســـایەتییانەی کە قانوونەکانیان داناوە یـــان بیر و باوەڕەکانیان 
ســـیاغە کـــردووە زۆر جێـــی بایەخـــن و دەبـــێ گوێڕایەڵیـــان بیـــن و 
بیانپەرســـتن، بـــە شـــێوەیەکی ئەوتـــۆ کـــە نابێ ئـــەو قانوونانـــە لە بیر 
و باوەڕی ئەو کەســـایەتییانە تێپـــەڕێ. ئەوەش بنەمـــای ئایدیۆلۆژیایە 
لـــە ژیانی ئەو جۆرە کەســـانەدا. بەشـــی هـــەرە زۆری ئەو کەســـانەی 
کـــە ئامـــاژەم پێکرد لە سیســـتەمی گشـــتیی کۆمەڵایەتیدا حەساســـن و 
کاردانەوەیـــان دەبـــێ و باســـی دەکەن تا لـــە داهاتـــوودا دادپەروەری 

بێننەدی.

لـــەم قۆناغـــەدا هەســـتی مـــرۆڤ زۆر پەرە دەســـتێنێ و هۆشیشـــی 
زۆر دەوڵەمەنـــد دەبـــێ و دەگاتـــە ئاســـتێکی بـــەرز، هەروەهـــا خەیاڵ 
و هەڵچوونـــی ئـــەو کەســـە زۆر دەوڵەمەنـــد دەبـــن. لـــە هەمـــان کاتدا 
هەڵچوونەکانـــی زۆر دیـــار دەبـــن کـــە پێـــی دەگوتـــرێ کاردانـــەوە لە 
بەرامبـــەر هـــەر ڕووداوێـــک. توانســـتی بیرکردنـــەوە و کاری عەقڵییان 
پـــەرە دەســـتێنێ و دەتوانن بەیەکـــەوە کار بکەن، لێـــرەدا منداڵ داخیلی 

کاری بـــە کۆمـــەڵ و سیســـتەماتیک یـــان هـــاوکاری دەبێ.

لـــە قۆناغـــی دە بـــۆ دوازدە ســـاڵیدا پێویســـتە ئـــەو تایبەتمەندییانەی 
باســـم کـــردن لەبەرچاو بگیرێن، ناکـــرێ ئەو قۆناغە بســـڕێتەوە، بەڵام 
دەبـــێ هاوکاریی منداڵ بکەن کە ئەو قۆناغە بەپێی پێویســـت تێپەڕێنێ. 

مێشـــک و هەســـت و بڕواکانی ئـــەو منداڵە بەپێی ئەو بنەمایانە گەشـــە 
دەســـتێنێ، هەروەهـــا لـــە تەمەنی ئـــەو دوو تا ســـێ ساڵەشـــیدا هەوڵ 
دەدات لە ڕەفتار و گوفتاریشـــیدا دەرکەوێ. بـــەڵام ئەگەر زانیاریی پێ 
بـــدرێ و هاوکاریی بکـــرێ تا بە کردەوە ئەو زانیـــاری و بیروباوەڕانە 
لـــە ژیانـــی خۆیدا پڕۆڤە بـــکات، ئـــەوا وردە وردە لێیـــان تێدەپەڕێت و 
داخیلـــی قۆناغـــی دوایی دەبـــێ. بەم شـــێوەیە لە قۆناغـــی زەبروزەنگ 
و پەرســـتنی ئایدیۆلۆژییەکانـــدا ناچەقێـــت. بۆیـــە پێویســـتە دایـــک و 
بـــاوک لـــەو قۆناغـــەدا بەردەوام بـــن لە پشـــتیوانیی منداڵەکانیـــان و لە 
تەنیشـــتیان بـــن، هەروەهـــا ڕێـــگا بە منـــداڵ بـــدەن لە ماڵـــەوە دەرچێ 
و لەگـــەڵ برادەرەکانـــی وەختـــی خـــۆی بگوزەرێنـــێ. ئەگـــەر هاوڕێی 
قوتابخانـــەی هەبوو یـــان گرووپی دیکـــە هەبوون بە ســـەفەر بیانبەن، 
ئـــەو ســـەفەرانە لـــە وانەیـــە لە ڕۆژێکـــەوە تـــا هەفتەیەک و جـــاری وا 
هەیـــە تـــا مانگێکیش بخایەنێ. لەو ســـەفەرانەدایە کە منـــداڵ خۆی تاقی 
دەکاتـــەوە کە لە قۆناغـــی نیازمەندی دەرچووە، واتا ئـــەو قۆناغەی کە 
پێی وابوو هەموو پێداویســـتییەکانی دایک و بـــاوک و دەوروبەرەکانی 
دەبـــێ بـــۆی دابیـــن بکـــەن. ئەگەر بـــۆی دابین نەکـــەن ئەوا کەســـێکی 
دامـــاوی دەستەوســـتانە و لـــەم دنیایەدا بێکەس دەمێنێتـــەوە و ناتوانێ 

بخوێنـــێ و ناتوانـــێ خۆی بپارێزێـــت و ژیانـــی دەکەوێتە خەتەر. 

هـــەر لـــەم قۆناغەدایە کە دەزانیـــن منداڵ یان مرۆڤ بە گشـــتی زۆر 
بیـــر لـــە مردنی دایـــک و باوکی دەکاتەوە و لەو بوارەدا زۆر دەترســـێ 
و لـــە هـــەر گۆڕانکارییەکی تەندروســـتیی دایک و باوک دەپرســـێتەوە. 
لەوانەیـــە شـــەوانە خـــەوی لـــێ نەکـــەوێ، خەیاڵی ناخۆشـــی بـــۆ دێت، 
لـــە دایـــک و باوکـــی نزیـــک دەکەوێتـــەوە و باوەشـــیان لـــێ دەدات و 
پرســـیاریان لێ دەکات تا دڵنیای بکەنەوە کە ئەوان تەندروســـتن. بۆیە 
لـــەو قۆناغـــەدا پێویســـتە دایـــک و باوک تەندروســـتیی خۆیـــان ئەگەر 
کەموکوڕیێکیشـــی تێـــدا بـــێ، بە هیچ شـــێوەیەک بۆ منداڵ بـــە خەراپی 
بـــاس نەکەن. هەمیشـــە بە منـــداڵ بگوتـــرێ ئێمە تەندروســـتیمان زۆر 
باشـــە و پێویســـت ناکات هیچ بترســـێی، ئێمە بەردەوام بۆ تۆ دەمێنین 

و بـــەردەوام پشـــتیوانیت دەکەیـــن، هەروەهـــا هیـــچ هەڕەشـــەیەک لەم 
دنیایـــەدا نییە ئێخـــە بگرێت و گیرۆدەمـــان بکات.

ئـــەو دایـــک و باوکانـــەی پێیـــان وایـــە بـــە لاواندنـــەوە و مینگەمینگ 
و گلەییکـــردن لـــە تەندروســـتیی خۆیـــان ســـەرج و ســـۆزی منداڵەکـــە 
بۆخۆیـــان ڕادەکێشـــن و پێیان وابـــێ کارێکی باش دەکـــەن و منداڵ لە 
خۆیـــان ڕازی دەکـــەن، ئەمە زۆر هەڵەیـــە. منداڵ لە بنەڕەتـــدا لە دایک 
و بـــاوک زۆر نزیکـــە، ئەوەنـــدە نزیکە کە دەبـــێ دڵنیا بکرێنـــەوە دایک 
و باوکـــی ســـەلامەتن. بۆیـــە ئەو دایـــک و باوکانەی بە خەراپی باســـی 
تەندروســـتیی خۆیـــان دەکـــەن، زەبرێکـــی زۆر لـــە بـــاری دەروونیـــی 
منداڵەکەیـــان دەدەن. زەبرەکـــەش ئەوەیە ترســـی تێـــدا بەهێز دەکەن و 
نیگەرانـــی دەکـــەن، لە داهاتـــووی خـــۆی بێئومێدی دەکـــەن و باوەڕی 
بـــە خـــۆی نابێت. کاتێـــک کە گـــەورە دەبـــێ لەوانەیە ئەو کەســـایەتییە 
لـــەو قۆناغـــەدا هەندێـــک بچەقـــێ کاتێـــک دەخوێنـــێ و کار دەکات، لـــە 
بـــۆ هیـــچ کارێکـــی جیـــددی  نابـــێ و  پێوەندییەکانیـــدا ســـەرکەوتوو 
بـــاوەڕی بـــە خۆی نابـــێ، دەبێتـــە کەســـێک کـــە پێیوایـــە ناتوانێ هیچ 
شـــتێک بـــکات. بەوپێیـــە ئەوەی کـــە پێـــی دەگوتـــرێ باوەڕبەخۆبوون، 
باوەڕبەخۆبوونێکـــی ســـەلبی)نەرێنی( لـــەلا دروســـت دەبـــێ، دەڵێ من 
دەزانـــم کـــە ناتوانـــم، ســـەرباری ئـــەوەی کە دەزانـــم دیســـان ناتوانم، 
مـــن پێویســـتم بـــە خەڵکی دیکـــە هەیـــە کارەکانم بـــۆ بـــکات، ڕێنوێنی 
و پشـــتیوانیم بـــکات. ئـــەو کەســـانە کـــە گـــەورە دەبـــن نـــە لـــە ژیانی 
خێزانیـــدا و نە لـــە ژیانی کۆمەڵایەتیـــدا خاوەن بەرهەمی گـــەورە نابن 
و بـــەردەوام دەوروبـــەری خۆیـــان مانـــدوو دەکـــەن، چ لە مـــاڵ بن چ 
لـــە نـــاو ڕێکخراوەکانی کۆمەڵگای مەدەنیدا بن هەمیشـــە ســـەربارن و 

مایـــەی نیگەرانـــی و قەلەقن.

بۆیـــە ئەو ســـەفەرانەی تەمەنی دە بۆ دوازدە ســـاڵی زۆر پێویســـتن 
کـــە منـــداڵ باوەڕبەخۆبوونـــی تێدا دروســـت دەبـــێ و دەگاتـــە ئەوەی 
کـــە بەبـــێ دایـــک و باوکیـــش دەتوانـــێ بژیـــێ، دەتوانێ بـــەردەوام بێ 

و دەتوانـــێ فێـــر ببێ. بـــە پێچەوانـــەوە لەوانەیـــە بیر بکاتـــەوە کە ئەو 
دەتوانـــێ یارمەتیـــی دایک و باوکـــی بدات.

یەکێکـــی دیکـــە لـــە دیاردەکان کـــە لە تەمەنـــی دە بۆ دوازدە ســـاڵیدا 
هەشـــت  تەمەنـــی  لـــە  دیاردەیـــە  ئـــەو  ڕەگوڕیشـــەی  دەردەکـــەوێ، 
ســـاڵییەوە دەردەکـــەوێ کـــە منـــداڵ بـــەرەو جیابوونـــەوە لـــە دایک و 
بـــاوک دەچـــێ. جیابوونـــەوە بـــەو مانایـــەی کـــە لـــە باوەشـــی دایک و 
بـــاوک دەردەچێ و پێویســـت بەوە نـــاکات بۆ هەموو شـــتێک بۆ دایک 
و بـــاوک بگەڕێتـــەوە، خـــۆی جلەکانی خـــۆی ڕێک دەخـــات، دەزانێ چ 
دەخـــوات، خـــۆی خۆی دەشـــوات و هەر خۆیشـــی دەرســـەکانی خۆی 
دەخوێنـــی و پێداویســـتییەکانی خوێنـــدن کتێـــب و دەفتەر و کەرەســـتە 
ئەلیکترۆنییەکانـــی خـــۆی دەپارێـــزی و دەزانـــێ چ دەرســـێکی هەیە و 
دەیخوێنـــێ. هەروەها توانســـتی ئـــەوەی دەبێ کاتەکانـــی خۆی دابەش 
بـــکات تـــا بزانـــێ ڕۆژانە چەنـــد یاری بـــکات و چەندیـــش بخوێنێ، یان 
چەنـــد دەچێتـــە دەرەوە و چەندیـــش لەگـــەڵ دایک و باوکـــی و خێزاندا 

بەســـەر بـــەرێ و هـــەر پێشـــنیازێکی هەبێ پێیـــان بڵێ.

لـــەو قۆناغەدایـــە ئەگـــەر منـــداڵ پێویســـتیی هەبن لە جیاتـــی ئەوەی 
بترســـێ خۆی شـــیرین دەکات و دێتە پێشەوە و مەرایی دایک و باوکی 
دەکات و شـــێوازێکی نوێ بە کار دەهێنێ بۆ ئەوەی پێداویســـتییەکانی 
دابیـــن بـــکات. لێرەدا منداڵ ئەگـــەر پێویســـتییەکانی واقیعی بوون دەبێ 
بـــۆی دابین بکرێ، لەگـــەڵ ئەوەی کە بەردەوام پێویســـتە پێی بگوترێ 
کـــە هەندێ پێویســـتی هەنـــە بۆ ئێســـتا نایەنە دی و هەندێکیشـــی هەر 
ئێســـتا بیانهێنینـــە دی. لـــەو قۆناغەدا دەبـــێ پڕۆڤە پێکـــردن بۆ ئەوەی 
منـــداڵ فێـــری تەحەمموولکـــردن ببـــێ، بـــەردەوام بـــێ. هەروەهـــا لـــە 
هەمـــان کاتیشـــدا فێـــری نەبوونییـــش ببێ، هەندێ شـــت ئـــەو دەیەوێ 
بـــەڵام نایەتـــە دی و نییـــە، دایـــک و بـــاوک یـــان ناتوانـــن یـــان هەر لە 
بەردەســـتیان نییـــە. منـــداڵ لـــەو قۆناغەدا دەبـــێ باش تێبـــگات کە نیاز 
و خواســـت زۆرن بۆیـــە دەبـــێ بۆ ئـــەو نیـــاز و خواســـتانە بەرنامەی 

هەبـــێ، دەبـــێ کار بـــکات تـــا هەندێک لەو نیـــاز و خواســـتانە دێنە دی، 
هەندێکیـــان کەمێکی لـــێ دێتە دی و هەندێکیشـــی نایەتە دی، ئەگەریش 
شـــتێک نەهاتـــە دی، دنیا خراپ نابێ و ژیانی ئـــەو تێکناچێ و کاروانی 

پێشـــکەوتنی بەردەوامی ئەو ناوەســـتێ.

کاتێـــک کە منـــداڵ هەڵەیـــەک دەکات، دەبێ هەڵەکـــەی زۆر بە هێمنی 
پـــێ بگوترێت نەک ســـەرەچەنگ و ســـزا بدرێ. ئەگەر پێـــی بگوترێ و 
لـــە هەمـــان کاتدا بە شـــێوەیەکی ڕوون و بـــە دیققەتـــەوە هەڵەکانی بۆ 
باس بکرێ، ســـەرنجی ڕابکێشـــرێ کـــە گوێ بگرێ، ئـــەوا توانای هەیە 
کـــە بەخۆیدا بچێتـــەوە و جارێکی دیکە ئەو هەڵەیـــە دووبارە نەکاتەوە. 
دەبـــێ پێـــی بگوتـــرێ کاتێک کـــە هەڵە دەکات لـــە هەڵەکانی فێـــر ببێت، 
مەبەســـت لـــە فێربـــوون لە هەڵـــەکان ئەوەیە کـــە ئەو پڕۆســـەیەی کە 
ئـــەو تێیـــدا هەڵـــەی کـــردووە، پێویســـتە کونوکەلەبـــەر و پێکهاتەکانی 
ئـــەو پڕۆســـەیە هەمـــووی بزانێ و بشـــزانێ چـــۆن تێیـــدا کار دەکات، 
لـــە کوێیـــش هەڵەی کـــردووە جارێکـــی دیکـــە و دووبارە ئـــەو هەڵەیە 
نەکاتـــەوە و باشـــتر فێـــر ببێ، بۆیـــە لـــەوەدا فێر دەبێ کە شکســـت و 
کەوتـــن لە ژیانـــدا بەهێزتـــری دەکات و باوەڕبەخۆبوونـــی تێدا پتەوتر 
دەکات، مێشـــکی دەبوژێنێتـــەوە و دەگەشـــێنێتەوە تـــا لە پێشـــکەوتن و 

زانیـــن و پەروەردە بـــەردەوام بێت.

لـــەو قۆناغـــەدا دەبـــێ یارمەتیـــی منداڵ بـــدرێ تا فێـــری هەڵبژاردنی 
دروســـت ببێ. مەبەســـت لـــە هەڵبـــژاردن ئەوەیە کاتێک پێویســـتییەکی 
هەیـــە بەپێـــی خواســـتی خـــۆی و بەپێـــی دەروونـــی خۆی و مێشـــکی 
خـــۆی هەڵبژێرێـــت، جـــا ئـــەو پێویســـتییە جلوبـــەرگ یان کەرەســـتەی 
یـــاری و خوێنـــدن بـــێ، یـــان هـــەر کەرەســـتەیەکی دیکە کە لـــە ژیانی 
ئـــەودا پێویســـتە. دەبـــێ فێـــر بکـــرێ چـــاوی لە خـــۆی بـــێ و وەڵامی 
خواســـتی خۆی بداتەوە و لاســـاییی کەس نەکاتـــەوە. فێر بکرێ ئەگەر 
کەســـێک شـــتێکی کڕیوە و ســـەرنجی ئـــەوی ڕاکێشـــاوە لەوانەیە ئەو 
شـــتە بـــە کەڵکی ئـــەو نەیەت و لـــە ژیانی ئـــەودا هیچ خۆشـــییەکی بۆ 

دابیـــن نـــەکات، بۆیە بەلایەوە ئاســـایی بێ کە خەڵک شـــتەکانی خۆیان 
دەکـــڕن و ئەویـــش ئـــەو شـــتانە دەکـــڕێ کە خـــۆی پێویســـتی پێیەتی. 
بـــەم شـــێوەیە چاولێکـــەری فێر نابێ، لـــەم قۆناغەدایە کـــە چاولێکەری 
یەکێکـــە لـــەو ســـیفەتانەی ئەگەر وریـــا نەبین منـــداڵ فێـــری دەبێ. جا 
مرۆڤـــی چاولێکەر هەمیشـــە بـــەدوای مۆدێلی خەڵکـــی دیکە دەکەوێ و 
بە مێشـــکی خـــۆی بیر ناکاتـــەوە و تواناییەکانی خۆی گەشـــە پێنادات، 
خـــۆی خاوەنی هیچ پڕۆژەیـــەک و ڕوانگایەکی بـــۆ ژیانی خۆی نابێت، 
بۆیـــە هەمیشـــە بێبەرهەم دەبێ، هەمیشـــە لە ڕاکەڕاکـــە و ماندووبوون 
و ســـووتاندنی وزە و توانســـتی مێشـــکی خـــۆی دەبێ بـــۆ کۆپیکردنی 
خەیاڵـــی خەڵکـــی دیکـــە، خەیاڵـــی دەورووبەرەکانـــی کـــە ئـــەوەش لـــە 

ڕاســـتیدا جۆرێـــک لـــە مردنـــی مرۆڤە کە لـــە ژیاندایە.

لـــەم قۆناغەدایـــە کە منداڵ دەتوانێ خۆی لـــە دەرەوەی خۆی ببینێت، 
واتـــا توانســـتی بیرکردنـــەوەی موجـــەڕەد ئـــەوەی پـــێ دەدا کە چۆن 
دەورووبەرەکانی و مامۆســـتاکانی و هاویارییەکانی دەبینێ، ئەوهایش 
یەکێکـــی دیکەش لەو نـــاوە دەبینێ کە خۆیەتی. ئـــەو خۆیەتییەی خۆی 
دەزانـــێ چیـــی پێویســـتە و تواناییەکانـــی چەنـــدن، دەبێ چیـــی بکات و 
دەبێ شـــێوازی پێوەندییەکانی لەگەڵ دەورووبەر چۆن بن. لەمەشیاندا 
دەبـــێ هاوکاریـــی بکرێ کە زۆر بـــە هێمنی و دوور لـــە تووندڕۆیی و 
لـــە خەیاڵ فێـــر ببێ کە لـــە دەرەوەی خۆیەوە تەماشـــای خـــۆی بکات 
و باشـــییەکانی خـــۆی پەســـەند بـــکات و هـــان بـــدات، لە هەمـــان کاتدا 
لـــەو کەموکوڕییانـــەی کـــە هەیەتـــی پاشـــگەز ببێتـــەوە و تواناییەکانی 
خـــۆی لـــەو بوارەی کـــە کەموکـــوڕی هەیە گەشـــە پێبدات بـــۆ ئەوەی 
پێـــش بکەوێت. ئەم قۆناغـــە منداڵ فێر دەکات بـــە چاوێکی ڕەخنەگرانە 
ســـەیری خۆی بکات، ئەگـــەر یارمەتیی خۆی بدات وەکـــو داینەمۆیەک 
گەشـــە بە خـــۆی بـــدات. ئەگەر ئـــەو تواناییـــەی هەبێ ئـــەوکات فێری 
گفتوگـــۆ دەبـــێ، واتا ڕوانگای خـــۆی دەردەبڕێ و ئاگایشـــی لێیە چیی 
دەردەبـــڕێ، گوێیـــش لـــە ڕوانـــگای لایەنـــی بەرانبەر دەگـــرێ و فێری 
دانوســـتاندنی بیرکردنەوە دەبێ. ئـــەوەش پێوەندییەکانی بیرکردنەوەی 

دەرگای  کـــە  ئەوەیـــە  دەکات،  بەهێـــز  بیرکردنـــەوەی  ئاڵوگـــۆڕی  و 
بیرکردنـــەوەی بەهێـــزی داهێنـــەری مێشـــک دەکاتـــەوە و دەکرێ ئەو 
قۆناغانـــەی کـــەوا لە پێشـــییەتی بە ئەنـــدازەی خۆی پڕۆســـەیان بکات، 
واتـــا ئەنجامیان بـــدات و تێیدا بژیێـــت و لێیان تێپـــەڕێ. هەموو ئەوانە 
دەبنـــە خشـــتی بەهێز لە بینای کەســـایەتیی ئـــەو منداڵە لـــە داهاتوویدا.

لـــەو قۆناغـــی دە بـــۆ دوازدە ســـاڵیدا پێویســـتە دایـــک و بـــاوک و 
مامۆســـتاکانی و ئەو کەســـانەی کەوا لێیەوە نزیکن هاوکاریی منداڵەکە 
بکـــەن، بەتایبەتـــی دایک و باوک و مامۆســـتاکانی مەبەســـتی منە. ئەو 
منداڵـــە لـــە تەمەنـــی یـــەک بـــۆ دوازدە ســـاڵی لـــە هەندێک وێســـتگەی 
ژیانـــی خـــۆی هەســـت دەکات کە گوناحکارە. مەبەســـت لـــە گوناحکار 
ئەوەی کە هەســـت دەکات کـــە ئەو کارێکی خراپی کـــردووە، ئەو کارە 
خراپـــە ئەو خـــۆی لە زاتی خۆیـــدا وا لێکی بداتەوە کـــە کارەکە خراپە، 
بۆیـــە کارێکـــی بەدی کـــردووە بۆیـــە بـــەدکارە. ئـــەو کەموکورتیانەی 
کـــەوا هەیبـــووە لـــە ناخی ئەودایـــە و لێی دەربـــاز نابێ، هەمیشـــە لێی 
دەداتـــەوە و ئـــازاری پێ دەخـــوات و وای لـــێ دەکات وزەیەکی زۆری 
مێشـــکی بـــڕوات و هەمیشـــە لـــە شـــوێنی خـــۆی بچەقـــێ. جـــا لێرەدا 
پێویســـتە هاوکاریـــی بکرێ تا بزانێ کـــە جارێ ئەو مرۆڤـــە، مرۆڤیش 
هەمیشـــە هەڵـــە دەکات و کەموکورتـــی هەیـــە و دەبـــێ لێـــی فێـــر ببێ. 
مەبەســـت لـــە کەموکـــوڕی ئەوەیە کـــە بەشـــێکە لەم سرووشـــتە و لە 
منداڵییـــەوە دەســـت پـــێ دەکات و هەڵـــە دەکات. بۆیە دەبـــێ فێر بکرێ 
و لـــە فێربوونیشـــدا هەڵەکردن هەیە. هەڵەکان جـــاری وا هەیە لە بیری 
ئەو کەســـەدا لە مێشـــکدا لە شـــوێنێک خـــەزن دەبن، هەنـــدێ منداڵ لە 
ئەنجامـــی بارودۆخی ســـەخت گیرۆدەی ئەو هەڵانـــەی خۆیان دەبن و 
وەکو گوناح و تەقســـیر لـــە ژیانی خۆیاندا لێکی دەدەنـــەوە. بۆیە دەبێ 
یارمەتیـــی بـــدرێ کە مرۆڤ دەتوانێ لەم جـــۆرە بیرکردنەوانە تێپەڕێ، 
چونکـــە هەمووکـــەس ئـــەو هەڵانـــەی هەبـــووە و هەڵـــەش بـــەردەوام 
دەبـــێ تا ژیـــان ماوە. هیچ کەســـێکیش بـــە هەڵەکردن نابێتە کەســـێکی 
خـــراپ، خراپـــی لە ناخی ئـــەودا نییە، لـــە بنەڕەتدا ئەو کەســـێکی باش 

و بەرهەمهێنـــەر و زیرەکـــە و دەتوانـــێ لـــە ژیانـــدا لە خـــۆی دڵنیا بێ 
کـــە ســـەدان و هـــەزاران کاری باشـــی پڕ بەرهـــەم ئەنجـــام دەدات کە 
ئـــەو کەموکوڕیانـــەی ئەو کـــە لە منداڵییـــەوە گیرۆدەیان بـــووە پاکیان 
دەکاتـــەوە، لە شـــوێنی ئـــەودا درەختی گەشـــی پڕ بەرهـــەم دەچێنێت. 
لـــەو قۆناغەیـــە ئەگـــەر ئـــەوەی باســـم کرد بکـــرێ و یارمەتیـــی بدرێ 
تـــا ئـــەو بەخۆداچوونەوەیـــە ئـــازاری نەدات، ئەوا ســـەری خـــۆی بڵند 
دەکات و هەمیشـــە ســـەیری داهاتـــوو دەکات و فێـــر دەبـــێ ئەمڕۆ کار 
بکات بۆ ســـبەینێ، نـــەوەک ئەمڕۆ هەموو هـــەوڵ و تەقەلای گیرۆدەی 
باســـکردنی دوێنێ یان چەند ســـاڵ بەر لە ئێســـتا بێ کە بەشـــی هەرە 

زۆری خەیاڵـــە و نەخۆشـــی دێنێ.

لەو قۆناغەدا زۆر بە ئاســـانی دەکرێ لە خواســـت و نیازەکانی منداڵ 
تێبگەیـــن، ئەگـــەر خواســـتەکانیان ڕەوا بـــن دەبێ بڵێین حەقـــی تۆیە و 
هـــەوڵ دەدەین بـــۆت بێتە دی. ئەو هێنانەدییە لەوانەیە هەرلە ئێســـتاوە 
دەســـتی پێ بکەین، هەندێکی ســـبەی دێتـــە دی و هەندێکی دوو مانگی 
دی و ســـاڵێکی دی. دەبـــێ منداڵ فێـــر بکرێ کە هیچ کەســـێک ناتوانێ 
خواســـتەکانی لە یـــەک کاتدا بۆ دابیـــن بکرێ. بۆ هێنانـــەدی نیازەکانی 
هەنـــدێ جـــار منـــداڵ لـــە تەمەنـــی دە بـــۆ دوازدە ســـاڵی کەمێک خۆی 
ئاڵـــۆز دەکات و خەمبـــار و نیگـــەران و پەســـت دەبـــێ، هـــەوڵ دەدات 
تواناکانـــی مێشـــکی خۆی بە کار بێنێ تا گوشـــار بخاتە ســـەر دایک و 
باوکـــی بۆ ئەوەی خواســـتەکانی هەر ئێســـتا بێننە دی. لـــەم حاڵەتانەیە 
کـــە هـــەوڵ دەدات ئامـــرازی فێـــڵ بە کار بێنێـــت. ئامرازی فێـــڵ ئەوەیە 
کارێـــک دەکات یـــان ڕەفتارێک دەنوێنێ کە کاریگەری لەســـەر دایک و 
باوکـــی هەبـــێ بۆ ئـــەوەی زوو خواســـتەکانی بهێننە دی. لـــە بەرامبەر 
فێڵـــدا دەبێ دایک و بـــاوک زۆر بە هێمنی یارمەتیـــی منداڵەکەیان بدەن 
کـــە جـــارێ ئـــەو ئاڵۆزییە لـــە خـــۆی دوور کاتـــەوە. ئاڵۆزیـــی ئەوەی 
کـــە ئـــەم خواســـتانەی خۆی بەســـتووەتەوە بـــە مـــان و نەمانی خۆی 
و خوێندنـــی و هەمـــوو کار و بەرنامـــەی ژیانی خۆی بە ســـەرەبەنێک 
دەبەســـتێتەوە بـــۆ ئیشـــێک ئەگـــەر ئـــەوە نەبێ هیچیـــان نابـــن. لێرەدا 

دەبـــێ پێـــی بڵێن نا، ئەم هەموو ســـەرەبەنانە بپســـێنە، چونکە هەریەک 
لـــەم کارانـــە لە کاتـــی خۆیـــدا ئەنجـــام دەدرێ و هیچیـــان پێوەندی بە 
ئـــەوی دیکەیانـــەوە نییە، ئـــەو ئاڵۆزییە مێشـــکی تۆ مانـــدوو دەکات و 
بەرنامـــەت تێـــدا ناهێڵێتـــەوە و ڕێ نادات نـــەزم و تەرتیب لە مێشـــکی 
تـــۆدا هەبـــێ، چونکە مێشـــکی مرۆڤ سیســـتەمێکی ڕێکخـــراوە، کاری 
خـــۆی لـــە شـــوێنی دیاریکـــراو دەکات و لـــەو شـــوێنەوە پێوەندییەکی 
جۆراوجـــۆری بـــە بەشـــەکانی دیکەوە هەیـــە. تێکەڵی لە مێشـــکدا نابێ 
دروســـت ببێ، فرتوفێڵ و ئاڵۆزی وا دەکات ئەو سیســـتەمە بوەســـتێت 
و کاری خـــۆی نـــەکات و تێکـــەڵ بێـــت، کاتێکیـــش تێکـــەڵ بێـــت منداڵ 

دەکات. ماندوو 

دەبـــێ ئـــەوە بزانیـــن لـــەو قۆناغـــەدا کاتێـــک وەعدێـــک یـــان گفت بە 
منـــداڵ دەدرێ لـــە بیـــری دەمێنێ و هـــەوڵ دەدات ڕابوەســـتێ تا کاتی 
خـــۆی. ئەگـــەر ڕاوەســـتا تا کاتی خـــۆی هات، ئـــەوا دەبـــێ بەڵێنەکەی 
پێـــی دراوە بـــۆی جێبەجـــێ بکـــرێ. زۆر ترســـناک دەبێ ئەگـــەر دایک 
و بـــاوک درۆ لەگـــەڵ منداڵەکەیـــان بکـــەن. درۆ وا دەکات متمانـــەی بە 
خـــۆی نەمێنـــێ و وا تێبگات لەم دنیایەدا هەموو کەســـەکان درۆ لەگەڵ 
یەکـــدی دەکەن، بۆیـــە دەکرێ متمانەت بە کەس نەبـــێ، کە متمانە نەما 
ئـــەوکات زەوینـــەی هاوکارییش نامێنـــێ، کە زەوینەی هـــاوکاری نەما 
ئـــەوکات مێشـــکی گەشـــە نـــاکات و دیالۆگیش لـــە نێوان ئـــەو خەڵکدا 
دروســـت نابێـــت و ناتوانـــێ خواســـتەکانی خـــۆی بخاتە پـــڕۆژەوە. لە 
داهاتوویشـــدا کە گـــەورە دەبێ دەبێتە مرۆڤێکی بەدبین، یان ڕەشـــبین، 
تەنانـــەت لەوانەیـــە ئەگـــەر ناچار بێ ئەویش درۆ بـــە کار بێنێت. ئەگەر 
لـــەم قۆناغـــەدا منـــداڵ ناچـــار بێ لەســـەر درۆ بـــڕوا و بـــە درۆکردن 
خواســـتەکانی بۆ بێننە دی، ئەگەر ئەم ئامرازی گوشـــارەی سەر بگرێ 
ئەوا لە مێشـــکی ئەودا سیســـتەم بەوە ڕادێت، بە درۆ و بە فێڵ. ئەگەر 
سیســـتەم لە مێشـــکیدا بـــەوە ڕاهات منـــداڵ چێژی لـــێ وەردەگرێ، کە 
چێـــژی لێ وەرگرت دووبـــارەی دەکاتەوە، ئەوەش خەتـــەری هەیە کە 
منداڵ تووشـــی نەخۆشـــیی درۆکردن بـــێ. کاتێک کە گـــەورەش دەبێ 



مرۆڤ پەروەردە دەکرێ - لەدایک نابێ

172

خەیاڵـــی خـــۆی دەهۆنێتەوە و لەزەت دەبات لەو خەیـــاڵ هۆنینەوەیە و 
لە مێشـــکی خۆیدا پێیوایە ئاوها ڕاســـتە، بەڵام ئـــەوەی کە دەیهۆنێتەوە 
خەیاڵێکـــی نەخۆشـــە و هیـــچ پێوەندی بـــە واقیعەوە نییـــە. درۆ وەکوو 
نەخۆشـــییەک دووبارە دەبێتـــەوە لە ژیانی ڕۆژانەیدا، ئەو نەخۆشـــییە 
دووری دەخاتـــەوە لـــە کار و لـــە بەرهەمهێنـــان و لە داهێنانی مێشـــک 
و ناتوانـــێ پێوەندییەکـــی کۆمەڵایەتیی باشیشـــی هەبێ. ئـــەوەش دەبێ 

چارەســـەر بکـــرێ ئەگینا لـــە گەورەییدا لە پەلوپـــۆ دەکەوێ.

هـــەر لەو قۆناغەدا)10-12( کە پڕۆســـەیەکی بـــەرزی تەمەنی منداڵییە 
و ســـەرەتای دەســـتپێکردنی نەوجەوانییە، ئیتر منـــداڵ توانای تێدا دەبێ 
کە لاســـایی نەکاتەوە، واتا ئەوەی کەســـێکی تر دەیەوێ ئەویش ئەوەی 
نەوێ، واتا لاســـایی و دووبارەبوونەوە کۆتایی پێ بێت. ئەو لاســـایی و 
دووبارەیە زیاتر لە تەمەنی ســـێ بۆ پێنج ســـاڵیدا زەمینەی لە مێشـــکی 
منداڵـــی بچووکـــدا بـــۆ دروســـت دەبـــێ. لـــەم قۆناغـــەدا چونکـــە منداڵ 
توانایـــی هەیە لاســـایی و دووبارەکردنەوە لە گوفتـــار و بیرکردنەوەیدا 
بـــۆ هێنانەدیی نیازەکانی بە کار بێنێ، دەتوانێ لێیشـــی دوور کەوێتەوە. 
ئەگەر کەموکوڕیێکیشـــی لەو بـــوارەدا هەبێ، بە هاوکاریـــی ڕاوێژکاری 
دەروونیـــی منـــداڵان دایک و بـــاوک زانیاریی زیاتریان دەســـت دەکەوێ 
تا ئەگەر ئاســـەواریک لە تەمەنی ســـێ بۆ پێنج ســـاڵیدا مابێتـــەوە، ئەوە 
بڕوات و پاکی بکەنەوە. دەکرێ منداڵ شـــێوازێ نوێ لە جیاتی لاســـایی 
و دووبارەکردنەوە بە کار بێنێ، ئەویش فێری لێکدانەوە و شـــیکردنەوە 
بکرێت. لێکدانەوە و شـــیکردنەوە ئەوەیە کە توانســـتی مێشـــکی منداڵ لە 
قۆناغی ئەبســـتراکت یان موجـــەڕەددا زۆر پێش دەکەوێ بە چەشـــنێک 
دەتوانـــێ دیاردەکانـــی دەرەوەی خـــۆی ببینـــێ و پێوەندییەکانیـــان لێک 
بداتـــەوە. ئەو پڕۆســـە مەنتیقییەی مێشـــکی منداڵ فێری توانســـتی نوێ 
دەکات ئەویش پێشـــبینیکردنە. بەو شـــێوازە مەنتیقییـــە نوێیە منداڵ فێر 
دەبـــێ چـــۆن بەرژەوەندیـــی خـــۆی دیاری بکات و شـــوێنی خـــۆی لەو 
پڕۆســـەیەدا بدۆزێتەوە. ئەم تواناییە نوێیە وا دەکات کەسێکی بڕوابەخۆ 

و ســـەرکەوتووی لێ دروست ببێت.

منـــداڵ چ کـــچ یان کوڕ لـــە ماوەی تەمەنی حەوت بۆ دوازدە ســـاڵان، 
جنس)ســـێکس( لە بیر دەکات. ئەو قســـەیەی من بەو مانایەیە لە لایەک 
لە تەمەنی یەک بۆ حەوت ســـاڵی منداڵ جنســـیەتی خـــۆی دەدۆزێتەوە 
و لە هەمان کاتدا هەســـت بە لەزەتی جنســـی خۆی دەکات لە ئامرازی 
جنســـی خۆیـــدا، بـــەڵام لە لایەکـــی دیکە ئـــەم لەزەتە زۆر جیـــاوازە لە 
لەزەتی جنســـی گـــەوران. هەڵبەت لە تەمەنی حەوت بۆ دوازدە ســـاڵی 
مێشـــک بە گشـــتی بواری ئەو جنســـییە لە بیر دەکات، چونکە تا حەوت 
ســـاڵی منداڵ جنســـیەتی خـــۆی دەدۆزێتەوە و تێی دەگات و شـــانازی 
پێـــوە دەکات و ئەگـــەر نەخۆشـــی نەبێت لەســـەری بـــەردەوام دەبێت. 
بۆیـــە منـــداڵ لەو قۆناغـــەدا زیاتر بە یـــاری و هاویارییەکانی ســـەرقاڵ 
دەبـــێ، فێـــری دروســـتکردنی گرووپـــی برادەرانـــی خـــۆی دەبـــێ، ئەو 
برادەرانەش لەســـەر خواســـتەکانی خـــۆی هەڵیاندەبژێـــرێ و لەگەڵیان 
شـــادە. بۆیـــە شـــادی و خۆشـــی دەبێتە ســـیمای ئەو قۆناغـــەی منداڵ. 
دەبـــێ ئەو شـــادییەی منداڵ پشـــتیوانی بکـــرێ و تێک نەشـــکێندرێ بە 
تایبەتـــی کاتێـــک پێدەکەنـــێ، چەنـــدی منـــداڵ پێبکەنـــێ و چەندی شـــاد 
بـــێ هەرچەندیـــش جموجـــۆڵ و یاریی شـــادومانانە بـــکات، دەبێ هان 
بدرێـــت و لەگەڵـــی شـــاد بن بـــۆ ئەوەی ئەم شـــادی و خۆشـــییە لەناو 
مێشـــکی خۆیـــدا بکات بە شـــتێکی دەروونـــی، واتا ببێت بە بەشـــێک لە 
ناســـنامەی ئەو، بەشـــێک لە کەســـایەتیی ئەو. ئەوکاتە شـــادی هاوکاتە 
لەگـــەڵ جموجـــۆڵ و یاری و لاســـاییکردنەوە و دەرهێنانی دەوری ئەم 
و ئـــەو و پێکەنیـــن، هەروەهـــا بەکارهێنانـــی زیرەکیی مێشـــک. ئەمە وا 
دەکات کە میشـــکی گەشـــە بکات، شەخســـیەتی شـــاد شەخسیەتێکە کە 

زۆر یارمەتیی گەشـــەی ئاســـاییی مێشک دەدات.

لـــەو قۆناغەدا پێویســـتە بە دیققەتتر و فراوانتر بـــۆی باس بکەین کە 
شـــکان و ســـەرکەوتن لە ژیاندا مانـــای چییە، هەروەهـــا بردنەوە چیی 
دەگەیەنـــێ. ئـــەم چەمکانـــەی بۆ باس بکـــرێ تا تێیان بـــگات و بیانکاتە 
پڕۆســـەی ناو مێشـــکی خۆی. شکســـت بریتییە لە کەمهێنـــان و کەوتن 
لـــە کاتـــی کارێـــک کە ئـــەو دەیکات، جـــا ئەوە یـــاری بێ یـــان کارێکی 

دیکـــەی ماڵ بێـــت، یان پڕۆژەیەکـــی بچووکی تایبەتی خـــۆی بێ کە لە 
مـــاڵ یـــان لە خوێنـــدن یان لـــە دەرەوە دروســـتی کـــردووە. کاتێک کە 
شکســـت دەهێنـــێ بەومانایە نییە کـــە توانایی نییە، بەڵکو بـــەو مانایەیە 
کـــەوا یەکەم لەوانەیە خۆی لە پڕۆســـەکە تێنەگەیشـــتبێ، دوو لەوانەیە 
هـــۆکاری دەرەکـــی لـــە دەرەوەی ئیرادەی ئـــەون ببنە ڕێگـــر لەبەردەم 
پێشـــکەوتنی ئەو. دەبێ تێبگات مرۆڤ بە دوو شـــێواز شکست دەهینێ، 
یـــەک ئەوەیە کە خۆی بـــاش ئامادە نەکردووە و باش تێنەگەیشـــتووە، 
دوو لەوانەیـــە ئەو خۆی ئامادە کردووە و تیگەیشـــتووە بەڵام هێزێکی 
دیکـــەی دەرەوەی ئـــەو کارەکە تێـــک دەدات. ئەو تێکدانـــەش لە ژیاندا 
زۆر دووبـــارە دەبێتەوە و لە سرووشتیشـــدا هەیـــە. لەوەوە فێر دەبێت 
کـــە سرووشـــت کە ئێمـــە بەشـــێکین لێـــی، سرووشـــتێکی نامونەزەمی 
تێکـــدەری زاڵمـــە. بـــە کام مانـــا؟ دەبـــێ بـــۆی ڕوون بکەینـــەوە کە لە 
سرووشـــتدا ڕووداوی وا دێنـــە پێشـــەوە کە مرۆڤ هیـــچ گوناهی نییە 
یـــان تێدەچـــێ یـــان شکســـت دێنێ یـــان ســـەر و ماڵی تێدەچـــێ. وەکو 
لافـــاو وەکـــو بومەلـــەرزە و ئـــەو باهۆزانـــەی کە لـــە هەندێ شـــوێنی 
دنیـــادا دەبیندرێـــن، وەکو پەتای نەخۆشـــی، زۆر هۆکاری دیکەش هەن 
کـــە مـــرۆڤ هیـــچ گوناهـــی نییـــە و کەموکوڕی نییـــە، بەڵام لـــە پڕێکدا 
سرووشـــت لێی تێک دەدات. ئەوە بە گشـــتی لە سرووشـــتدا هەیە و لە 
ژیانی شەخسیشـــدا دەبێت. تەنیـــا بە ســـەرلەنوێ خۆئامادەکردنەوە و 
باشـــتر زانین و باشـــتر تێگەیشتن بۆ دەســـتپێکردنەوەیە کە ئەو کەسە 

لە شکســـت دەردەچـــێ و داخیلی قۆناغی ســـەرکەوتن دەبێ.

ســـەرکەوتن چییە لە ژیانی مرۆڤدا؟ ســـەرکەوتن ئـــەو ئامانجەیە کە 
مـــرۆڤ بـــە زانین و بـــە خۆبۆئامادەکـــردن دەیهێنێتە دی. لەوەدا شـــاد 
دەبـــێ و خۆشـــحاڵ دەبـــێ و پێـــی گەشـــە دەکات. هەموو ئەو شـــادی 
و گەشـــەکردن و خۆشـــحاڵییە دەدات بە دەورووبەریشـــی. کاتێک ئەو 
ئامانجـــە یان هەدەفە دیاریکـــراوەی ژیانی هێنایە دی، ئـــەوکات ئامانج 

و هەدەفـــی نوێـــی دوای ئەو دەســـت پێدەکات.

ســـەرکەوتن بـــۆ نموونە لـــە خوێندندا، لە ســـاڵێکدا بۆ ســـاڵێکی دیکە 
لـــە پۆلێـــک بـــۆ پۆلێکی دیکـــە دەڕوات. دەبێ منـــداڵ فێر بکـــرێ کاتێک 
پۆلـــی دەی تەواو کرد شـــادی و خۆشـــی و جەژنی بـــۆ دەگیرێ، بەڵام 
دەبـــێ بزانـــێ پاشـــی چەنـــد مانگێـــک پۆلـــی یازدە دەســـت پـــێ بکات. 
ناتوانـــێ لـــە پۆلـــی دە بچەقێ و بڵێ مـــن هەر ئەوەندەم بەســـە، چونکە 
خەڵکـــی دوای خـــۆی دێـــن و لـــەو تێدەپـــەڕن و دەیەکانـــی هاوتەمەنی 
ئـــەو دەگەنـــە زانکۆ و دەگەنـــە دکتۆرا و دەگەنە خـــاوەن کاری گەورە، 
ئـــەو هەر لە دە دەمێنێتـــەوە کە جیلەکانی دوایی دێـــن لەو بچووکترن. 
ئەگـــەر وا بـــکات ژیـــان لای ئـــەو ببێتە شـــتێکی ســـەیر و ســـەمەرەی 
ئەوتـــۆ کە بـــە کەڵکی ســـوودوەرگرتن نەیـــەت و پێی ناگوتـــرێ ژیان. 
بـــەڵام ئەگـــەر قۆناغەکەی تەواو کـــرد و خۆی ئامادە کـــرد بۆ قۆناغی 
دوایـــی ئەوا لـــە ژیانیدا فێر دەبێ ئـــەو ئامانجانەی کـــە دەیانهێنێتە دی 
یـــەک لە یەکـــی گەورەتر بـــن، ئەو لووتکانـــەی کە لێی ســـەر دەکەوێ 
لـــە ژیانیـــدا هەمـــوو مانایـــان دەبـــێ، لـــە هـــەر قۆناغێـــک کـــە دەگاتـــە 
لووتکـــە هەســـت دەکات کـــە بەتواناتـــر و بەهێزتر و تەندروســـتترە و 
خۆشـــحاڵترە، لە هەمان کاتـــدا دەوڵەمەندترە و بەرهەمیشـــی بۆ خۆی 
و بـــۆ خێزانەکـــەی زیاترە، هەروەها بۆ دەورووبـــەر و بۆ ئەوانەی لێی 
نزیکن، بەشداریکردنیشـــی لـــە کۆمەڵگادا کاریگەرتـــر دەبێت. ئەمە پێی 
دەگوترێ ســـەرکەوتن. ســـەکەوتن لەگەڵ سرووشتی مرۆڤ زۆر زۆر 
یـــەک دەگرێتەوە و مـــرۆڤ ناتوانێ ببـــێ بە بەرهەمهێـــن بەبێ ئەوەی 

ســـەرکەوتن لە ژیاندا بەدەســـت بێنێ.

ئـــەی بردنـــەوە مانـــای چییە؟ بردنـــەوە ســـەرکەوتن نییـــە، بردنەوە 
لەوانەیـــە لـــە کارێکـــی دیاریکـــراودا دوو کـــەس بەیەکـــەوە کێبڕکێ و 
پێشـــبڕکێ دەکـــەن، جـــا لەوانەیـــە یـــاری بێ یـــان لەوانەیـــە هێنانەدیی 
نیازێکـــی دیاریکـــراو بـــێ، لەوانەیـــە سەرنجڕاکێشـــان بـــێ. بردنـــەوە 
مانایەکـــی هەیـــە بەتایبەتـــی لـــە یاریـــدا جـــا چ یـــاری فوتباڵ بـــێ یان 
ڕاکـــردن یان هەر یاریێکـــی دی کەوا کێبڕکێی تێـــدا هەبێ، دەبێ منداڵ 
ئامادەیـــی هەبێـــت تێیـــدا بەشـــدار بێ و هـــەوڵ بـــدات بباتـــەوە. بەڵام 



مرۆڤ پەروەردە دەکرێ - لەدایک نابێ

176

بردنەوە لەســـەر ڕێچکەی شـــکاندنی دەورووبەرەکـــەی نەبێ، بردنەوە 
لەســـەر بنەمـــای تواناییەکانـــی خۆی بێـــت. کاتێک کە دەباتـــەوە دەبێ 
بزانـــێ بردنەوەکـــەی بـــە مانـــای شـــکاندنی ڕکابەرەکەی نییـــە، بەڵکو 
ســـاتێکە و لـــە کارێکی دیاریکـــراودا ئەو تواناییی خۆی بـــە کار هێناوە 
و بردووتییـــەوە. ئەگـــەر فێـــر ببـــێ لەســـەر ئەساســـی فرتوفێـــڵ و پێ 
بادانـــی ئـــەم و ئەوی دەورووبـــەری بباتەوە، ئەوا نەقســـێکی گەورە لە 
مێشـــکی منداڵدا ڕوو دەدات و لـــە ژیانی ئەودا ڕووبەڕووی خەتەرێکی 
ســـامناک دەبێتەوە. ئەگەر لە مێشـــکی ئەو کوڕە یان ئەو کچە بردنەوە 
وەک سیســـتەم بچەســـپێ، ئەوا لە داهێنان و باوەڕبەخۆبوون دووری 
دەخاتـــەوە، وەک هەمیشـــە هـــەوڵ دەدات فێـــری فرتوفێڵـــی ئازاردانی 
ڕکابەرەکـــەی ببـــێ و خەڵکـــی دیکـــە بکاتـــە پـــردی خـــۆی بـــۆ ئەوەی 
بیباتـــەوە، لـــەو پێناوەشـــدا ئـــازاری دەروونیـــی خـــۆی دەدات، ئازاری 
کەســـوکاری و هاوکارەکانـــی دەدات و ڕەحـــم بـــە کـــەس نـــاکات. ئەو 
جـــۆرە بردنەوانە لە گەورەییدا کەســـانی زۆر ترســـناک لـــە کۆمەڵگادا 
دروســـت دەکات، ئەوانـــە ژیانـــی خەڵکـــی دی دەکەنە ســـووتەمەنی بۆ 
ئـــەوەی خۆیان بـــە ئامانجێکی دیاریکراو بگەن. ئەگـــەر من نموونەیەک 
بێنمـــەوە لـــە کاری سیاســـەتدا یان لـــە کاری بازرگانی لە کوردســـتان، 
ئـــەو جـــۆرە کەســـایەتییانە یەکجـــار زۆرن و بەناووبانگـــن، لە هەمان 
کاتـــدا ئـــازاردەرن و هیچ سوودێکیشـــیان بۆ کۆمەڵگاکەیـــان نییە. بۆیە 
دەبـــێ منـــداڵ فێر بکرێـــن کە بردنـــەوە لەحـــزە و ســـاتێکە تەنیا دەبێ 
شـــادی بـــەو ببەخشـــێت و تواناکانـــی گەشـــە پـــێ بـــدات و ڕووح یان 
گیانـــی هـــاوکاری لەگـــەڵ دەوورووبەری تێـــدا بەهێزتر بـــکات. ئەگەر 
لـــە کێبڕکێیەکدا منداڵ نەشـــیبردەوە پیرۆزبایی لە کەســـە ڕکابەرەکەی 
بـــکات کـــە بردووەتییـــەوە، دەبـــێ تواناییـــی دەروونیی ئـــەوەی هەبێ 

پیرۆزبایـــی لە بەرامبەرەکـــەی بکات.

ئەگـــەر منداڵ ئاوها پەروەردە بکەیـــن، مرۆڤێکی بەهێزی باوەڕبەخۆی 
زانـــای لـــێ دروســـت دەبێ. لـــەو پڕۆســـەیەدا لـــە کۆتایییدا کەســـێکی 
بـــە تەحەمموولیـــش بـــار دێـــت، واتـــا کەســـێکی بردبار دەبـــێ و باری 

خۆی لە کۆڵی خۆی هەڵدەدات و ئەگەر زۆر لە ئاواتاکانیشـــی هێشـــتا 
نەهاتوونـــە دی، تەنگەتـــاو نابێ و هەوڵ دەدات خۆی بـــۆ ئامادە بکات 
و تواناییەکانـــی خـــۆی تێدا گەشـــە پـــێ بـــدات و بتوانێ لـــە قۆناغێکی 

دیکـــەدا بگاتـــە ئاواتاکانی خۆی.

منـــداڵ لـــەو قۆناغەدا هیـــچ حەزی لە ئامـــۆژگاری نییـــە، ئامۆژگاری 
هیـــچ بـــە کەڵکـــی نایـــەت، بـــە تایبەتی ئـــەو دایـــک و باوکانـــەی کە بە 
ســـەعات منداڵ دادەنێن و قســـەی بـــۆ دەکەن و قســـەکانیش هەمووی 
دووبـــارەن، ئـــەوا مێشـــکی منـــداڵ زۆر مانـــدوو دەکات. زۆر جاریش 
ئـــەو فەرمانانـــەی کـــە دایک و بـــاوک بۆ منـــداڵ دووبـــارەی دەکەنەوە 
ئەگـــەر زانـــا نەبـــن، حوکمـــی وا بەســـەر منداڵـــدا دەســـەپێنن کـــە هیی 
ژیانـــی خۆیـــان و شکســـتی خۆیانە. ئـــەو ژیان و شکســـتەی ئەوان بە 
هیـــچ جۆرێـــک لـــە ژیـــان و شکســـت و ســـەرکەوتنەکانی منداڵەکانیان 
ناچـــێ، بۆیە بەو شـــێوەیەیان منداڵ ماندوو دەکـــەن. منداڵەکانیان گوێ 
دەگـــرن، بـــەڵام وەک لـــە کوردەواریـــدا دەڵێن: لـــە گوێیەکـــەی دیکەی 
دەردەچـــێ. دووبارەکردنـــەوەی زۆر لەلایـــەن دایـــک و بـــاوک لـــەو 
تەمەنـــەدا منـــداڵ زۆر مانـــدوو دەکات و زۆر بێـــزاری دەکات، لە کاتی 
دەگرێـــت و وزەیەکـــی زۆری لـــێ بەخەســـار دەدات. بۆیـــە دەبـــێ لەو 
ڕووەوە دایـــک و بـــاوک وەک مامۆســـتا لە قوتابخانـــە بزانن و زانا بن 
کـــە چ مامەڵەیـــەک لەگـــەڵ منداڵێکی تەمەن دە بۆ دوازدە ســـاڵی دەکەن.

هـــەر لە قۆناغی دە بۆ دوازدە ســـاڵیدا، ئابـــڕو و کەڕامەتی کۆمەڵایەتی 
بـــۆ منـــداڵ زۆر زۆر گرینگـــە. ئابـــڕوو بریتییـــە لە چـــی؟ چونکە دەبێ 
ئابـــڕوو لـــە لای منـــداڵ تەعریفەکـــەی دیـــار بـــێ. ئابـــڕوو بریتییـــە لە 
نهێنییـــە تایبەتییەکانـــی ئـــەو کەســـە بـــۆ خـــۆی و ئـــەو منداڵـــەی کـــە 
هەیەتـــی و لای داک و بابـــی دەیدرکێنـــێ، کـــە پێوەنـــدی بـــە شکســـت 
و ســـەرکەوتنەکانی ئـــەو و حاڵەتـــی دەروونیـــی ئـــەوەوە هەیـــە، یـــان 
ئـــەو نشســـت و ســـەرکەوتن و هەڵانـــەی کـــە لـــە ژیانی ئـــەو ڕوویان 
داوە و بـــۆ منداڵەکـــە زۆر گرینگـــن و دەبـــێ بپارێزرێـــن. چونکـــە پێی 

وایـــە نابـــێ خەڵکـــی دیکە بیانزانـــێ، ئەگـــەر بیزانن ئـــەو پێیوایە خەڵک 
بـــە کەســـێکی نـــاو بەتاڵ و بـــۆش و بێتوانـــا و هیچ لەدەســـتنەهاتووی 
دەزانـــن و شـــایانی ڕێزلێگرتن نییە. منداڵ وا بیـــر دەکاتەوە بۆیە دەبێ 
ڕێـــزی بیرکردنەوەکـــەی بگیـــردرێ. هـــەر خۆیشـــی هـــەوڵ دەدات کە 
دێتـــە دەرەوە کەموکوڕییەکانـــی خـــۆی بۆ خـــۆی ڕابگـــرێ، هەروەها 
کەســـایەتیی دەرەوەی خـــۆی بکاتە کەســـایەتیێکی قبووڵکراو یان جێی 

پەســـەندی هەمـــووان و خـــۆی پێ گرینـــگ دەبێ. 

نابـــێ چەمکـــی ئابـــڕو بـــە تەنیـــا بـــە کار بهێنـــدرێ، جـــاری وا هەیە 
وشـــەی حەیـــا لەگـــەڵ ئابـــڕو بـــە کار دەهێنـــن؛ ئابـــڕو و حەیـــا. حەیا 
ئـــەو پێگـــە و متمانەیـــە کە کەســـێک لـــەلای دەوروبـــەر لـــە کۆمەڵگادا 
هەیەتـــی. حەیـــا نابێ لەســـەر منـــداڵ زۆر گران بکرێ. جـــاری وا هەیە 
بـــاری بـــاوەڕە کۆمەڵایەتییەکانی ناو خێزانیشـــی لێ بـــار دەکەن، بۆیە 
ئەگـــەر ئابـــڕو و حەیـــا لـــە نهێنییەکانی تایبەتی ئـــەو منداڵـــە زیاتر بێ 
ئـــەوا ئـــەو بارەی پێ هەڵناگیـــرێ بۆیە خەمی پێ دەخـــوا، ئینجا ڕەفتار 
و کەســـایەتی لـــە دەرەوە لـــێ دەشـــێوێ، هەربۆیە ئەو کەســـایەتییەی 
دەرەوەی خـــۆی کە دەیەوێ دروســـتی بـــکات، دەبێتە کەســـایەتییەکی 
مانـــدووی ناکـــۆک. لەبـــەر ئـــەو ئەنجامانەیە دەبـــێ لەو بـــوارەدا دایک 
و بـــاوک زۆر وریـــا بـــن و زیاتـــر لـــە توانـــای خـــۆی لـــە منداڵەکەیان 
بـــار نەکـــەن. لە حاڵەتـــی ئاوهادا ئەگەر منداڵ بە شـــێوەیەکی ئاســـایی 
مامەڵـــە لەگـــەڵ دەرەوەی خۆیدا بـــکات ئەوکاتە دەردەکـــەوێ باوەڕی 
بـــە خۆیەتـــی، مادام بـــاوەڕی بە خۆیەتـــی، باوەڕی بە خەڵکیشـــە و لە 
خۆی ناترســـێ، لـــە خەڵکیش و لە کۆمەڵگایش ناترســـێ، ڕقی لە کەس 
نییـــە و پێیشـــی وا نییـــە کـــە خەڵک ڕقـــی لێیەتی و خۆشەویســـت نییە. 
ئـــەو هەســـتە لە منداڵـــی دە بۆ دوازدە ســـاڵ هەبـــێ زۆر گرینگە. بۆیە 
دەبـــێ لـــە چاودێریکردنـــی ئەو دۆخـــەی منـــداڵ وریا بیـــن. بەداخەوە 
ئێمـــە لە کۆمەڵگای کوردســـتاندا لـــەم ڕووەوە منداڵانمان زۆر زوڵمیان 
لـــێ دەکرێ، ئەویـــش لەبەر ئاســـتی پاشـــکەوتووییی خوێنـــدەواری و 
نازانســـتیی پەروەردە لە کوردســـتاندا دایک و باوکان و قوتابخانەکان 

ئـــەو باڵانســـەی منداڵەکانیان پێ ڕاناگیرێ، بۆیـــە زۆربەی منداڵەکان تا 
گـــەورەش دەبن یا شـــەرمنن کە شـــەرمن ییش وەکوو دیـــارە جۆرێکە 
لـــە ترس و باوەڕبەخۆنەبوون، یان لاوازیی کەســـایەتییانە، کە گەورەش 
دەبـــن دەچنـــە مەجلیســـێک دەشـــێوێن کـــە چۆن ســـاو بکـــەن و چۆن 
وەڵامـــی خەڵـــک بدەنەوە یان چـــۆن مامەڵە لەگەڵ کەســـانی دیکەدا بکەن.

یەکێکـــی دیکـــە لە ســـیفەتە پێویســـتەکان کە منـــداڵ لـــەو تەمەنەدا بە 
ئاســـانی وەریدەگرێ و ئامادەیی تێدایە لە کەســـایەتیی خۆیدا جێگیری 
بـــکات، ئەگـــەر بـــە شـــێوەی پـــەروەردەی بـــاش پێـــی بـــدرێ، ئەویش 
هەبوونی کەســـایەتیی باشـــە. کەســـی باش ئەوەیە کـــە ڕەفتاری بەپێی 
نیـــازە ئاســـاییەکانی خۆی بـــێ، باوەڕەکانی بەپێی نیازە ئاســـاییەکانی 
بێ و لەســـەر بنەمـــای ئەوەش کاری دروســـت بکات. کاری دروســـت 
ئەوەیـــە ئەگـــەر نیازێـــک یـــان خواســـتێکی هەیە و لـــە پێناویـــدا هەوڵ 
دەدات دەبـــێ ڕێـــگا و شـــوێنی هەوڵدان بـــۆ هێنانەدیی ئـــەم نیازە فێر 
ببێـــت. لـــەوەدا زیاد نـــەڕوات و کەمیش نـــەڕوات. لـــەو حاڵەتەدایە فێر 
دەبـــێ لـــە مێشـــکی خۆیدا بـــە بنەمـــای ڕێکوپێـــک کار بـــکات. ڕێگا بە 
تێکـــەڵ و پێکەڵـــی نـــەدات، بۆیە بە ئەندازەی پێویســـت ڕەفتـــار دەکات، 
ڕەفتارەکانـــی خۆی گەشـــە پێدەدات و فێر دەبێ ســـنوورەکانی هەموو 
کارێکی دروست دەستنیشـــان بکات و لەو چوارچێوەیەدا بجووڵێتەوە. 
هـــەر بۆیەش لـــەو قۆناغەدا منـــداڵ ئامادە دەبێ کە پێـــی بگوترێ فڵان 
کارت هەڵـــە بـــووە و گـــوێ دەگرێ، واتـــا ڕەخنە قەبـــووڵ دەکات و لە 

هەمـــان کاتیشـــدا ڕەخنە لـــە لایەنی بەرامبەریـــش دەگرێ.

هـــەر لـــەو قۆناغەدایـــە کە دەگەنـــە کۆتاییـــی قۆناغی دوازدە ســـاڵە، 
قۆناغی خامۆشـــیی جنسی)سێکســـی( کۆتایی پێ دێت، بۆیە پێویستە لە 
قۆناغـــی نوێـــدا چاودێریی مێرمنداڵ بکرێ. ئیتر منـــداڵ دەچێتە تەمەنی 
پێـــش گەنجایەتـــی، بۆیـــە پێویســـتە کۆنترۆڵـــی بەرنامـــە بۆداڕێژراوی 
واقیعبینانـــە بـــۆ دابنـــدرێ، بـــە شـــێوەیەکی ئەوتـــۆ بێ کە هەســـت بە 
دەســـت و پـــێ گرتـــن نەکات، هەســـت بە شـــکانی کەســـایەتیی نەکات. 

بەڵکـــو ئـــەو کۆنتـــڕۆڵ یان چاودێرییـــەی دایک و بـــاوک وا لە لای ئەو 
تـــەواو ببێ کە هـــاوکاری و ڕێنوێنییە و مامۆســـتایەتییەکی زیرەکانەیە 

بۆمنداڵ.

لـــەو قۆناغەدایە کـــە دەبێ دایکان زیاتر هاوکاریـــی کچەکانیان بکەن، 
چونکـــە بـــەرەو مێرمنداڵـــی دەچـــن و لە هەمـــوو ئـــەو گۆڕانکاریانەی 
جەســـتەیی کـــە لـــە ژیانـــی کچـــدا ڕوو دەدەن، دەبێ دایـــک ڕێنوێنی و 
فێـــری بـــکات. لـــەوە بـــەدوا پێویســـتە دایـــک زیاتـــر لەگەڵ کـــچ بێ بۆ 
ئـــەوەی لەگەڵ عالەمی ژنـــان تێکەڵی بکات. ئەگەر لە تەمەنی پێشـــویدا 
یاریکردنـــی زۆرتر لەگەڵ بـــرا و هاوڕێکانی کـــوڕی بووبێ یان ئەگەر 
زۆر لـــە باوکـــی نزیـــک بووبـــێ و بایەخـــی پێدابـــێ و وای کردبـــێ کە 
زیاتـــر لـــە خەیاڵـــی ئـــەودا بـــاوک دەور ببینـــێ، ئـــەوا ئـــەو کچانـــە لە 
گەورەییدا کێشـــەیان بۆ دروســـت دەبێ و سیفەتی ژنانەیان تێدا کەمتر 
دەبێتـــەوە و زیاتـــر ڕەفتاری پیاوانـــە دەکەن. ئەوەش مەترســـیدارە بۆ 
ژیانـــی خـــۆی و بـــۆ ئـــەو خێزانەی کـــە لە ئاینـــدەدا دروســـتی دەکات. 
بـــۆ کوڕانیـــش هەروایـــە. دایـــک بۆ کـــوڕ لەو قۆناغـــەدا تەنیا ســـۆز و 
خۆشەویســـتی بـــدات، بەڵام بـــاوک زیاتر ئـــەو پڕۆڤـــە و تەجرەبانەی 
پـــێ بکات کـــە خۆئامادەکردنە بـــۆ ژیان و تەمەنـــی گەورەیی. باوکیش 
دەبـــێ هاوکاریـــی کوڕ بـــکات بۆ هەموو ئـــەو گۆڕانگارییە جەســـتەیی 
و دەروونییـــەی کـــە لە ژیانـــی کوڕەکـــەدا ڕوو دەدەن. هەروەها باوک 
دەبـــێ هـــەوڵ بـــدات کـــوڕی خـــۆی لەگـــەڵ خـــۆی بەرێتـــە دەرەوە و 
بیگێڕێـــت و خەڵکـــی تر ببینێ و بیبینن و بزانـــێ ژیانی دەرەوەی باوک 
چۆنـــە. ئەوەش وا دەکات کە ســـەرباری ئەو باســـانەی کردمان منداڵی 
کـــوڕ ڕوانگایەکیشـــی لەســـەر ژیانی باوکی و لەســـەر ژیانـــی کۆمەڵگا 
هەبـــێ. دایکیش دەبـــێ کچەکەی خۆی لەگەڵ خـــۆی بەرێتە دەرەوە بۆ 
نـــاو ژنان و نـــاو بۆنەکانی کۆمەڵایەتی، ئەمـــەش زیاتر کچ دەکاتەوە و 

بـــاوەڕی بە خۆی دەبێ شـــانازی بـــە کچایەتیی خـــۆی دەکات.

لـــەو قۆناغـــەدا بـــە دڵنیاییـــەوە کچ و کـــوڕ لەکاتی هاویاریدا جنســـی 

خۆیـــان هەڵدەبژێرن، ئەگەر تاکو ئێســـتا کچ و کـــوڕ یارییان بەیەکەوە 
کردبـــێ ئـــەوا زیاتـــر کچـــان بەیەکـــەوە و کوڕانیـــش بەیەکـــەوە یاری 
دەکـــەن. هەروەها گرووپی هاوڕێکانیشـــیان بەشـــێکی زۆری و کوڕ و 
کـــوڕ و کـــچ و کچ دەبێ، بـــەڵام ئەوە بـــەو مانایە نییە کە لـــە گرووپی 
کوڕانـــدا کـــچ نابـــێ یـــان لە هیـــی کچاندا کـــوڕ نابـــێ. دەبێ، بـــەڵام لە 
ژیانـــی بەتەنێی ئەو کـــوڕە یان ئەو کچەدا دەبێ جنســـی خۆی زۆرینە 
بـــێ. لـــە هەمانکاتـــدا لـــەو قۆناغەدایە کە دەبـــێ فێری مێرمنـــداڵ بکرێ 
کـــە هیـــچ جیاوازییەک لە نێوان کـــوڕ و کچدا نییە، جیـــاوازی لە نێوان 
دایـــک و باوکـــدا نییە، لـــە کۆمەڵگادا ژن و پیـــاو وەک مرۆڤ بەرابەرن 
و باســـی ئـــەو بەرابەرییەی بە شـــێوەیەکی واقیعیانە بـــۆ بکرێ، دوور 
لـــە هەمـــوو بیروباوەڕێکـــی تەقلیدی و خورافـــی و کولتووریی وڵاتەکە 

کە پاشـــکەوتووانە جیـــاوازی لە نێوان ژن و پیـــاودا دەکات. 

دەبـــێ لـــەو قۆناغەدا منـــداڵ تێبگات کە ژن لە پیـــاو کەمتر نییە کچ لە 
کـــوڕ کەمتـــر نییە)بەرابەریـــی ژن و پیـــاو(، بەڵکو ئەمـــە مرۆڤە بە دوو 
شـــێوە و بە دوو ڕەگەز پێویســـتە هەبێ، هەردوو ڕەگەز جێی شانازین 
و هەرکـــەس بـــە ڕەگـــەزی خـــۆی خۆشـــی و شـــادی و بەختـــەوەری 
دەبینێـــت. ئەگـــەر لەو قۆناغەدا منداڵ لە دژی جنســـی بەرامبەری خۆی 
کەمێـــک زبـــر ڕەفتـــار بکات و خەشـــن بێـــت، دەبـــێ یارمەتیـــی بدرێ 
زبـــری و خشـــوونەتی نەمێنێ. بۆ نموونـــە گاڵتەپێکردنی کوڕان هەندێ 
جـــار وا دەکات کـــە کـــوڕ دژی کـــچ بێـــت، ئـــەوەش ترســـناکە و دەبێ 
یارمەتیـــی بـــدەن کـــە ئـــەو ڕەفتـــارەی خۆی ڕاســـت بکاتـــەوە. چونکە 
ئـــەوە وا دەکات کـــچ لە ناخی خۆیدا دوورکەوتنەوە لە جنســـی کوڕ لە 
باوەڕ و کەســـایەتیدا پـــەروەردە ببێ، بۆیە دەبێ بـــە کچیش ڕابگەن و 
پێـــی بڵێـــن کە ئـــەو بیرکردنەوە هەڵەیە. ئـــەو پێڕاگەیشـــتن بە هەردوو 
جنســـەکە بۆچی باشـــە؟ پرســـیارەکە ئەوەیە، ئەگەر کوڕ لەو قۆناغەدا 
بچەقێـــت ئەوا لـــە گەورەییـــدا زۆر دژی ڕەگەزی ژن دەبـــێ و ناتوانێ 
پێوەندییەکـــی باشـــی لەگەڵ ژنان هەبـــێ. ئەگەر خێزانیـــش پێک بهێنێ 
خێزانێکـــی پڕ لە کێشـــەی دەبێت. ئەگەر کچیش لـــەو تەمەنەدا بچەقێت 

و بـــەوەی کـــەوا پیـــاوان خەراپن پـــەروەردە ببـــێ، ئەوا لـــە گەورەییدا 
ژنێکـــی دژەپیـــاو دەبێـــت، هەســـت و عەقڵیەتـــی لـــەو قۆناغـــەدا بەجێ 
مـــاوە کـــە کوڕەکانی پێ خراپ بـــووە، بۆیە لە گەورەییشـــدا پیاوەکانی 
پـــێ خراپـــە. ئـــەم تایبەتمەندییـــە لە مرۆڤـــدا هەیـــە دەبـــێ تێیبگەین، با 
نموونەکـــە بە شـــتێکی زۆر ســـادە بهێنمـــەوە؛ ئەگەر خشـــتی یەکەم و 
دووەمـــی بناغـــەی هەر خانوویـــەک پتەو نەبن ئـــەوا درز لە باڵاخانەی 
گـــەورەدا بـــە درێژاییـــی مێژووی ئـــەو باڵاخانەیـــە دەمێنیتـــەوە و ئەو 
درزە کاری ســـەلبیی خـــۆی لـــە وەزیفـــەی ئـــەم باڵاخانەیـــەدا دەکات. 
مرۆڤیـــش وایە، بینای شەخســـیەتی مرۆڤ قۆناغ بە قۆنـــاغ دادەندرێ، 
دەبـــێ قۆناغـــەکان بەپێی خۆیـــان پتەو و ڕێکوپێک و پـــڕ لە زانیاری و 

زۆر ساغ و ســـەلیم بن.

لـــەم قۆناغـــەدا ســـەرەڕای ســـوودوەرگرتن لـــە مۆبایـــل و ئایپـــاد و 
کەرەســـتەکانی دیکەی تەکنۆلۆژیـــای گەیاندن بـــۆ وەرگرتنی زانیاری، 
دەبـــێ بزانیـــن کە هیچ هەڕەشـــەیەکی بۆ ســـەر ئەوان نییـــە تەنیا ئەوە 
نەبـــێ کـــە بـــۆ خوێنـــدن و بۆ کارکـــردن وەختـــی خۆیان رێـــک بخەن، 
وەک دیـــارە ئێســـتا خوێنـــدن کەوتۆتە ســـەر کۆمپیوتـــەر و لاپتۆپ و 
یان ئەو کەرەســـتانەی کـــەوا بەتایبەتی بۆ قوتابیان دروســـت دەکرێن، 
ئـــەوەش وا دەکات شـــارەزاییی منـــداڵان لـــەو تەمەنـــەدا لە ئـــای تی و 
تەکنۆلۆژیـــای گەیاندنـــی زانیاری و تۆڕە کۆمەڵایەتییـــەکان زیاد بکات. 
نابێ بەوە حەســـاس بن، هەڵبەتە ئەوە وا دەکات زانیارییەکی پێویســـت 
لـــە تەمەنـــی دە بۆ دوازدە ســـاڵیدا بۆ ئـــەو منداڵانە هەبێت، زۆر شـــت 
دایـــک و بـــاوک پێیـــان ناڵێن ئـــەوان بۆخۆیـــان دەیزانن. لـــەو ڤیدیۆ و 
فیلمانـــەی کەوا تەماشـــای دەکەن و لـــەو پەیامانەی کـــەوا بۆیان دێن، 
ئێســـتا نەک هـــەر گرووپی برادەرانـــی خۆیان هەیە، بەڵکـــو گرووپ و 
برادەریـــان لە سەرانســـەری دنیـــادا هەیە و بڵاو بوونەتـــەوە و بیروڕا 
دەگۆڕنەوە و وێنە بۆ یەکدی دەنێرن، پاشـــان ئاشـــنا دەبن. بۆئەوەش 
تەنیـــا دەبـــێ هاوکاریـــی بکرێـــن کـــە ئـــەم گرووپانـــەی لە ڕێـــی تۆڕە 
کۆمەڵایەتییـــەکان و ئینتێرنێتـــەوە پەیـــدای دەکـــەن، کەســـانی فێڵبازی 

خەراپـــکار نەبن کـــە منداڵەکان بەرەو کاری خراپ ڕابکێشـــن یان زەبر 
تەندروســـتییان بدەن. لە 

هـــەر لـــەو قۆناغەدایە بۆ کـــچ و بۆ کـــوڕ هەیە جارێکـــی دیکە فێری 
دابونەرێتـــی باشـــی کۆمەڵـــگای خۆیان بـــە کولتووری خۆیـــی بکرێن. 
نابـــێ لـــە قۆناغـــە و لـــە ماڵیش دایـــک و بـــاوک بەپێی حـــەز و ئەوەی 
کـــە خۆیان لێـــی ڕاهاتـــوون، قانوونـــی دیاریکراوی ســـەخت و قورس 
بـــۆ منداڵـــەکان دابێنن بەو نـــاوەی گوایـــە؛ ئەمە ڕێوڕەســـمی خێزانیی 
ئێمەیـــە. بەڵێ ڕاســـتە هەندێک ڕێوڕەســـم لە خێزاندا هەیە و پێویســـتە 
هەندێـــک نـــەزم و تەرتیـــب لە ژیانـــدا هەبـــێ و پێوەندییەکان ئاســـایی 
و ســـاغ و ســـەلیم بـــن، دەبـــێ شـــادی و خۆشـــی و هـــاوکاری هەبێ، 
بـــەڵام هـــەر منداڵـــەش بۆخـــۆی تایبەتمەندیی خۆی هەیـــە و دەبێ ئەو 
تایبەتمەندیانـــەی خـــۆی نیشـــان بـــدات و پەیڕەویان بـــکات. بۆیە دایک 
و بـــاوک نابـــێ زۆر وشـــکوبرینگ بـــن و منداڵەکانیـــان لەســـەر جـــل 
لەبەرکـــردن و جۆری یـــاری و برادەرەکانیان )ئەگـــەر برادەری خراپ 

نەبـــن( و جـــۆری برادەرەکانیان ئـــازار بدەن.

لـــەم قۆناغەدا زۆر پێویســـتە بەردەوام و بە شـــێوەیەکی نەرم کچ و 
کـــوڕ بە بیریان بهێندرێتەوە کە پێویســـتە ڕێکوپێک بـــن. ڕێکوپێک بەو 
مانایـــەی کە نـــەزم و تەرتیب لـــە کارەکانیانـــدا هەبێ، لەســـەر بنەمای 
نـــەزم و تەرتیبکردنـــی مەعقوول خوێندن و جـــل لەبەرکردن و وەختی 
خۆیـــان تەرخـــان بکەن، فێر ببن کە مێشـــکیان لەســـەر بنەمای نەزم و 
تەرتیب ڕابێت. ئەوەش هەر لە ئەساســـڕا تایبەتمەندیی مێشـــکی مرۆڤە. 
ئەم شـــێوازە لە ژیانی منداڵەکاندا ســـەرکەوتن و خۆشـــی دەســـتەبەر 
دەکات، هەروەها ئارامی و ڕەزامەندی لە سیســـتەمی مێشـــکدا دروست 

دەکات، منداڵیش هەمیشـــە بەم شێوەیە ســـەرکەوتووتر دەبێت.

دەبـــێ منـــداڵ لـــەو قۆناغـــە فێر بکـــرێ ئـــەو خەرجییـــەی دەیدرێتێ، 
جـــا ڕۆژانـــە یـــان هەفتانـــە و مانگانە بێ، بـــەو ئەندازەیە خـــەرج بکات 
کـــە پێویســـتە و سەرفکردنەکەشـــی بە حـــەزی خۆی بێت و ئەو شـــتە 

بـــێ کـــەوا ئـــەو دەیەوێ)کۆنترۆڵـــی خۆمەســـرەفی(. دەبێ فێـــر بکرێ 
کـــە چـــۆن ســـەرف دەکات، خەرجییەکەش بەشـــی خۆی بـــێ، واتا ئەو 
خەرجییـــە بـــکات کە بۆی دانـــدراوە. بـــەڵام دایک و بـــاوک بۆیان نییە 
لـــە وردەکاریـــی خەرجکردندا لەگـــەڵ منداڵدا بن و فەرمانـــی پێ بدەن؛ 
ئـــەوە خـــەرج بکـــە و ئەوەیـــان مەکـــە، یـــان منداڵ فێـــر بکـــەن و بڵێن 
پـــارە هـــەر ســـەرف مەکـــە و بۆخـــۆت هەڵیبگرە. نـــا ئـــەو پارەیەی کە 
دەدرێ بـــە منـــداڵ بـــۆ ئەوەیـــە کـــە خەرجـــی بـــکات، دەبێ پێـــی بڵێی 
لـــە یـــەک ڕۆژدا خەرجی بـــکات، ئەگـــەر هەفتانەیە دەبێ پێـــی بگوترێ 
لـــە هەفتەیەکـــدا ســـەرفی بکات، ئەگـــەر مانگانەیـــە بەهەمان شـــێوە لە 
مانگێکـــدا ســـەرفی بـــکات. چۆنـــی ســـەرف دەکات بـــا بیـــکات، تەنیـــا 
ئەوەیـــە کـــە بەفیـــڕۆی نـــەدات. لەوانەیـــە لەو بـــوارەدا هەڵـــەش بکات، 
لـــە هەڵەکاندا پێویســـتە کەمێک تێبینـــی بدرێتێ، بەو شـــێوەیە زوو فێر 
دەبـــێ نەزمێـــک لـــە خەرجیی خۆیـــدا دروســـت بـــکات و مەعقولیەتێک 
لـــە خەرجییەکانیـــدا هەبێـــت. لـــە گەورەییشـــدا باشـــییەکەی ئەوەیە کە 
فێـــر دەبـــێ لە ڕێگای دروســـت پـــارە بەدەســـت بهێنی، لە ڕێـــگای کار 
و بەرهـــەم و، بـــۆ نیازەکانـــی خـــۆی خەرجـــی بکاتەوە. ئـــەوکات پارە 
وەک ئامـــراز و وەســـیلە وەردەگرێ نایکاتە هـــەدەف. هەر منداڵێک فێر 
بکـــرێ کە کۆکردنـــەوەی پارە هەدەفی بێ، بـــە تایبەتی ئەو دەخیلانەی 
کەوا دروســـت دەکرێن بـــۆ ئەوەی منداڵ پارەی خۆی ســـەرف نەکات 
و بیخاتـــە نـــاو دەخیلەکـــەی، ئـــەوە زۆر خـــراپ دەکەوێتـــەوە، چونکە 
خـــودی پارەکە بۆی دەبێتە هـــەدەف و نیازەکانـــی نایەنێتە دی. کاتێک 
گـــەورەش بـــوو، ماڵی دنیا بێ ئـــەوەی بەکاری بهێنێ بـــۆ بەختەوەری 
و خۆشـــیی خۆی و خێزانەکەی، ئەوا بە پێچەوانەوە نەک خۆشـــحاڵیان 
نـــاکات بەڵکـــو خۆی و خێزانەکـــەی دەکاتە قوربانـــی و دەیکاتە پرد بۆ 
زیادبوونـــی پارەیەک کـــە تەنیا ژمارە و کاغەزە، یـــان تەنیا باڵاخانە و 
داراییەکانـــی دیکەیەتـــی، بەڵام لە ژیانـــی ئەودا هیچ خۆشـــییەکی نوێ 
دروســـت نـــاکات، پێوەندیی نێوان خێـــزان پتەو نـــاکات و بەختەوەری 
ناداتـــە خـــۆی. ئەو هەبوونەش دەبێتە پارەپەرســـتی، پارەپەرەســـتییش 

ســـەرکەوتن نییە، بەڵکـــو بردنەوەیە. بردنەوەیەک کـــە ئازاری خۆی و 
خێزانەکـــەی دەدات. بۆیـــە دەبێ منداڵ لە تەمەنی دە بۆ دوازدە ســـاڵی 
فێـــر بکـــرێ کە ئەو پـــارەی بـــۆی داندراوە ســـەرفی بکات، لـــە هەمان 
کاتـــدا دەبـــێ فێر بکرێ ئەو بـــڕە پارەیە بۆ زەمانـــی دیاریکراوی خۆی 

بەشـــی بکات.

منـــداڵ لـــەو تەمەنـــەدا دەبـــێ فێر بکـــرێ جـــار جـــار بەرنامەیەکیش 
بۆخـــۆی دابنێ و بـــە کارەکانی خۆیـــدا بچێتەوە، هەڵیان بســـەنگێنێ و 
بـــە خۆشـــییەکانی خۆیشـــیدا بچێتەوە تـــا بزانێ چۆن ئەو خۆشـــیانەی 
دابیـــن کـــردووە، بـــۆ ئـــەوەی فێـــر بـــێ بـــە هەمـــوو نیازەکانـــی خۆی 
ڕابگات)بەخۆداچوونـــەوە(. پێویســـتە منـــداڵ لـــەو تەمەنـــەدا فێر کرابێ 
کـــە چۆن یاری بـــکات، ئەو یاریانـــەی بە لایەوە گرینگن و ئەوانەشـــی 
کـــە جووڵـــەی زۆریـــان تێدایـــە. دەبـــێ منـــداڵ فێـــر بکرێ خۆشـــی لە 
موزیـــک و هونـــەر وەربگـــرێ و هـــان بـــدرێ تـــا ئامێـــری موزیک بە 
کار بهێنـــێ، فێری شـــایی و ســـەما بکـــرێ، هەروەها منـــداڵ فێر بکرێ 
فیلمەکانی تەمەنی خۆی تەماشـــا بکات. هەروەهـــا فێر بکرێ کە زمانی 
جەســـتەی کامـــڵ بـــێ. زمانی جەســـتە ئەوەیە کـــە لە کاتی قســـەکردن 
و دەربڕینـــی نیـــازەکان و خواســـتەکانی خۆی دەســـت و دەم و چاو و 
ئـــەوەی کە پێی دەگوترێ ئاکار، بە شـــێوەیەکی ئاســـایی بـــە کار بێنێ 
و تەعبیـــر لە خواســـتەکانی بکـــەن، هەر منداڵیک فێر بکـــرێ کە ئاکاری 
دەربڕی نیازەکانی بێ، دەبێتە کەســـێکی شـــیرین و کەســـی بەرامبەری 
نـــەک زۆر بە ئاســـانی لێی تێدەگات، بەڵکو لێیشـــی نزیـــک دەکەوێتەوە 
بۆئـــەوەی کـــە هاوکاریـــی بـــکات. ئـــەو ڕەفتـــار و ســـیفەتە دەبـــێ لـــە 
منداڵدا بچەســـپێندرێ چونکە دەیکاتە کەســـێکی شـــیرین، لە گەورەییدا 
دەبێتـــە کەســـێکی ڕووحســـووک، کەســـێکی لەســـەر دڵان شـــیرین و 
خـــۆش. ئـــەوەش وا دەکات لە پێوەندییە کۆمەڵایەتییەکانیدا بە ئاســـانی 
هاوکاریـــی بکـــرێ و بە ئاســـانی جێگەی خـــۆی ببینێتـــەوە. پێچەوانەی 
ئـــەوە ئەگـــەر هاوکاریـــی نەکـــرێ یان ســـەرەچەنگ بـــدرێ، دەچێتەوە 
ناوخـــۆی و زمانـــی جەســـتەی واتـــا ئـــاکاری تەعبیر لە خواســـتەکانی 

نـــاکات، تێکـــەڵ و پێکـــەڵ دەکات و دەبێتە کەســـێکی مـــۆن و مرچی لە 
خۆیـــدا. ئەوەشـــە کە لە گەورەییدا دەبێتە کەســـێکی ڕەزاقورس، دەبێتە 
کەســـێک کە ســـەرباری ئـــەوەی لەوانەیە توانایی هەبن، بـــەڵام ناتوانێ 
ڕێـــی خۆی لەناو کۆمەڵگادا بکاتەوە، شـــوێنی خـــۆی پێ دیاری ناکرێ، 
زۆر بـــە ســـەختی ئامانجەکانـــی دێنێتـــە دی و دەوروبەریشـــی ماندوو 

دەکات. ئـــەم ســـیفەتانە لـــەم تەمەنـــەدا دەکرێ لە منداڵـــدا بچێندرێ.

هـــەر لـــەو تەمەنەدایـــە دەکرێ منـــداڵ لـــە گرێیەک یـــان عوقدەیەک 
ڕزگار بکـــرێ کـــە پێـــی دەگوتـــرێ گرێـــی خـــۆ بەراوردکـــردن. خـــۆ 
بەراوردکـــردن لـــە چـــی؟ خـــۆ بەراوردکـــردن بـــە خەڵکی دیکـــە. ئەم 
خۆبەراوردکردنـــە لـــە هەندێ ڕووداوی ســـادەوە دەســـت پێ دەکات، 
کاتێـــک کـــە جیرانەکەیـــان دزی لـــێ دەکـــرێ، منـــداڵ بە شـــێوەیەکی 
ئۆتۆماتیـــک دەترســـێ دزی لەوانیـــش بکرێ. پێویســـتە پێـــی بگوترێ 
ئەگەرچـــی دزی لـــە جیرانەکەمـــان کـــراوە، بـــەڵام شـــەرت نییـــە لـــە 
ئێمـــەش بکـــرێ، ئەو شـــتەی لە ماڵـــی جیرانەکـــە هەبـــوو لەوانەیە لە 
ماڵـــی ئیمـــە نەبـــێ، ئەگەر هەشـــبێ ئـــەوان کەمتەرخەمییـــان کردووە 
و ئێمـــە کەمتەرخەمـــی ناکەیـــن. یان ئەگـــەر یەکێک نەخـــۆش بووە و 
یەکێک تووشـــی کارەســـات بووە یەکســـەر وا نەزانێ ئەویش تووش 
دەبـــێ. کـــەی منداڵ ئەو ترســـە یان ئەو گرێیەی تێدا دروســـت دەبێ؟ 
کاتێـــک کـــەوا دایـــک و باوک بـــاس دەکـــەن، کاتیک کـــە دزی دەکرێ 
لـــەلای منـــداڵ دەڵێـــن لەوانەیـــە لـــە ئێمەش بکـــرێ و جـــا خۆیان کۆ 
دەکەنـــەوە و منـــداڵ تێدەگەیەنـــن کە وریـــا بێ، یان کاتێـــک کە منداڵی 
یەکێـــک نەخۆش دەبـــێ یان دوور بـــێ دەمرێ، ئەوان یەکســـەر خەم 
دایاندەگـــرێ کـــە لەوانەیـــە منداڵـــی ئەوانیـــش هەمـــان نەخۆشـــی یان 
ڕووداوی تـــووش ببـــێ. ئـــەوە نیگەرانـــی و شـــڵەژان لەنـــاو منداڵەکە 
دروســـت دەکات و هەمیشـــە لـــە گەورەییشـــدا فێـــر دەبـــێ کـــە خۆی 
بـــەراورد بـــکات. ئـــەو خۆبەراوردکردنـــە مانـــدووی دەکات و وزەی 
بەهـــەدەر دەدات و هیچیشـــی بۆ دابین ناکات. دەبێ ئەو ســـیفەتانەش 
لـــە منداڵـــدا بنبـــڕ بکرێـــن و پێـــی بگوتـــرێ ئەگـــەر یەکێـــک تووشـــی 

کارەســـاتیک دەبـــێ شـــەرت نییە ئێمە تـــووش بین، لەوانەیـــە تۆ هەر 
تـــووش نەبـــی، چونکـــە بارودۆخەکـــەت لەگەڵ ئـــەو جیاوازە.

لـــەو تەمەنـــەدا تەباییـــی نـــاو خێـــزان زۆر یارمەتیـــی منـــداڵ دەدات 
پێشـــکەوێت. ناکۆکیـــی نێـــوان دایک و بـــاوک بەتایبەتی لـــەو قۆناغەدا 
دەکات،  نیگەرانیـــی  و  شـــڵەژان  تووشـــی  و  دەچەقێنـــێ  منـــداڵ 
باوەڕبەخۆبوونـــی ناهێڵێـــت و لە دەرس و خوێنـــدن ڕایدەگرێ. هەموو 
ئـــەو ســـیفەتانەی کـــە پێـــش ئێســـتا گوتمـــان، دەبـــێ باشـــەکانی تێیدا 
هەبـــن ئەگینا تووشـــی گرفت و نووشوســـتی دەکات. بۆیە زۆر گرینگە 
لـــەو قۆناغـــەدا دایـــک و بـــاوک واقیعبین بـــن، ئەگـــەر گۆڕانکاریەکیش 
لـــە پێوەندیـــی خـــواردن و جنـــس و پێکەوەبوونـــی ئەوانـــدا هەبێت کە 
ئـــەوە زۆر ئاســـاییە و لـــە ژیانـــدا ڕوو دەدات، ئـــەوا هـــەوڵ بـــدەن لە 
پێنـــاوی خۆیـــان و منداڵەکانیـــان ئەو گۆڕانە گەورە نەکـــەن و تەفاهوم 
بکـــەن و خێزانێکـــی پڕ لە خۆشەویســـتی نیشـــانی منداڵەکانیـــان بدەن. 
خۆشەویســـتییەکی ڕاســـتگۆیانە بـــێ و ئـــەو ماڵەی کەوا ئـــەو منداڵانە 
تێیـــدا پـــەروەردە بوونـــە، تییـــدا فێـــری نـــەزم و تەرتیب بوونـــە، فێری 

خۆشەویســـتی بوونـــە، بـــەردەوام بێ و نەیشـــکێنن.

لەو قۆناغەشـــدا دەبێ وەک هەمیشـــە هاوکار و پشـــتیوانی منداڵەکان 
بیـــن کە پارێـــزراو بن لـــە پەلاماردانی جنســـی یـــان سێکســـی، بەهەر 
شـــێوەیێک بـــێ. لە تەشـــقەڵەپێکردنەوە کـــە هەندێ جار منـــداڵ دەبێتە 
ئـــەوە  کوڕانیـــش.  هەروەهـــا  کچـــان  بەتایبەتـــی  جنســـی  قوربانیـــی 
شەخســـیەتیان دەڕووخێنـــی و تووشـــی نەخۆشـــیی زۆر گەورەیـــان 
دەکات و لە پڕۆســـەی ژیـــان ڕایاندەگرێ. کە دایک و باوک هەســـتیان 
پـــێ کـــرد دەبێ بە خێرایی بە پزیشـــک ڕابگەن بۆ ئەوەی چارەســـەری 

بدۆزنەوە. بـــۆ  تایبەتی 

پێســـتێکی واقیعـــی لەســـەر جســـمی ئێمـــە هەیـــە و ئێمـــە دەپارێزێ 
لـــە هەمـــوو نەخۆشـــییەکانی دەرەوە، ئـــەوا پێســـتێکی تریـــش هەیـــە 
پێـــی دەگوتـــرێ پێســـتی دەروونی، ئەم پێســـتە ســـەلامەتیی دەروونی 

مرۆڤـــە. جـــا بـــۆ منـــداڵ زۆر ژیانبەخشـــە و دەبـــێ ئـــەو پێســـتەی بە 
ئاســـایی بـــۆ دروســـت ببـــێ و بپارێزرێـــت. ســـەلامەتیی دەروونـــی بە 
هەمـــوو ئـــەو ڕێوشـــوێنانە دەکرێ کە من باســـم کردن. هـــەر منداڵێک 
لەهـــەر قۆناغێکـــدا بێ، لە یەک تا دوازدە ســـاڵی کێشـــەی بۆ دروســـت 
کرابـــێ و ئـــازار درابێ، لە شـــوێنێک چەقیبێ و بـــاوەڕی بەخۆی نەبێ، 
یـــان یەکێک لە نەخۆشـــییەکانی باســـمان کردن گرتبێتی، ئـــەوا دەیکاتە 
منداڵێکـــی حەســـاس، وەکـــو ئەوەیـــە کـــەوا پێســـتی برینـــدار بووبێـــت 
یـــان هـــەر کـــەوڵ کرابێت، بە هـــەر قســـەیەک بریندار دەبـــێ و بە هەر 
هەواڵێـــک نیگەران دەبێ، بەهـــەر هەڵســـوکەتێکی دەورووبەری تەنگاو 
دەبـــێ و وا دەزانـــێ مەبەســـت ئـــەوە، پەیـــام بـــە هەڵـــە وەردەگرێت و 
هەمیشـــە کەســـێکی شـــڵەژاو و بە ســـترێس دەبێت. دەبێ وریا بین و 
نابـــێ پێســـتی دەروونیـــی منداڵی خۆمـــان بدڕێنین و برینـــداری بکەین 
یـــان دایماڵیـــن. جاری وا هەیە دایک و باوکی نەزان پێســـتی دەروونیی 
منداڵ دادەماڵن، بۆیە منداڵێکی وەسواســـی حەساسی باوەڕبەخۆنەبوو 
دێننـــە مەیـــدان کـــە توانایشـــی هەبـــێ، نازانـــێ تواناییەکانـــی خۆی بە 
کار بخـــات. لـــەو قۆناغەدایـــە منـــداڵ ئامادەباشـــیێکی زۆری دەبێت بۆ 
ئـــەوەی وەســـواس بێت. وەسواســـیی دایـــک و باوک لە ڕەفتـــاردا یان 
لـــە دەروونیـــدا بە خێرایی بـــۆ منداڵ دەگوازرێتـــەوە. دایک و باوک لەم 
ڕووەوە دەبـــێ وریـــا بن هەم خۆیان چارەســـەر بکـــەن و هەمیش ئەم 
بەڵایـــە بۆ منداڵەکانـــی خۆیان نەگوازنەوە. زیدەڕۆیـــی لە خاوێنی و لە 
پیســـیدا نەکـــەن، زێدەڕۆیـــی لە دیققەت و لـــە تەرتیبدا نەکـــەن. نەزم و 
تەرتیـــب پێویســـتە لە ئەندازەی خۆی، خاوێنی پێویســـتە بـــە ئەندازەی 
خۆی، ســـەرفکردن پێویســـتە بە ئەندازەی خۆی، هەروەها ئیقتیســـادی 
و ســـەرفیش پێویســـتە بـــە ئەندازە و ســـنووری خۆی. هەموو شـــتێک 
ئەندازەیەکـــی هەیـــە کـــە ئـــەو ئەندازەیـــە بەپێـــی بەرژەوەندیـــی ژیان 
ســـنووری خۆیـــان هەیە. بۆیە ئەگـــەر وا نەکەین بەتایبەتی وەســـواس 
لـــەو بوارانەی کە باســـم کردن، سیســـتەمی مێشـــکی مرۆڤ تووشـــی 
دووبارەبوونەوە و کۆکردنەوە و پەنهانکردن دەکات. دووبارەکردنەوە 

ئەوەیـــە تۆ بەردەوام شـــتێک هەر دەشـــۆی و دەشـــۆی پێتوایە خاوێن 
نابێتـــەوە و پیســـی یەخـــەت بەرنادا، یـــان دیققەت لـــە تەنزیمکردندا بە 
ئەندازەیەکـــە کـــە مـــرۆڤ و دەورووبەریـــش ئـــازار دەدات. هەروەهـــا 
بابەتـــی پەنهانکـــردن یـــان شـــاردنەوەی زۆر شـــت لەناو دڵـــی خۆتدا 
دەیڵێیـــەوە و زیـــادی دەکـــەی بـــێ ئـــەوەی کـــەوا بیڵێـــی. کەچـــی لـــە 
ڕاســـتیدا لـــە دەرەوە هیچ وجوودێکـــی واقیعییان نییـــە. وەک ژماردنی 
دیاردەکانـــی دەورووبـــەر لەنـــاو ماڵدا هەیـــە بێ ئەوەی پێویســـت، بێ 
ئەمانە تووشـــی منداڵ دەبن و وزەی منداڵ بـــە فیڕۆ دەدەن و ئارامیی 
دەروونـــی لـــێ دەســـتێننەوە. پێچەوانەکـــەی ئەوەیە کە منداڵێکی ســـاغ 
و پێســـتێکی ئەســـتووری دەروونـــی هەیـــە، وەک چۆن پێســـتی خۆی 
لەدەســـت میکڕۆب و بەڵاکانی دەرەوە دەیپارێزێ، پێستی دەروونیشی 
لەدەســـت هـــەر پەیامێکی ناڕاســـت وەکو خـــۆی بەرگری لـــە منداڵەکە 
دەکات، کەســـێکی واقیعبیـــن و ســـاغی لێ دروســـت دەکات، کەســـێکی 
باوەڕبەخۆبـــووی لـــێ دروســـت دەکات، وەکـــو دەڵێـــن چڵێـــک نابێ بە 

بلەرزێ. بایـــەک  هەموو 

ەم ی دە�ی
ە�ش �ب

مێرمنداڵ لە تەمەنی دوازدە تا چواردە ساڵی 

قۆناغی یاسامەندی

ئـــەم قۆناغە بە قۆناغی قانوون یان یاســـامەندی لـــە ژیانی مێرمنداڵدا 
حیســـێب دەكرێـــت. لـــەو تەمەنـــەدا گەشـــەی خێـــرا لـــە كامڵبـــوون و 
گەورەبوونـــی جەســـتە دەبینیـــن. توانای جموجـــۆڵ و حەرەكەپێكردنی 
ئەگـــەر  دەبێـــت.  تـــەواو  مێرمنـــداڵ  جەســـتەی  بەشـــەكانی  هەمـــوو 
كەموكوڕییـــەك هەبێـــت دەبـــێ دایك و بـــاوك ســـەردانی دكتۆری پێ 
بكـــەن، بـــۆ ئەوەی بزانن كێشـــەكەی لـــە كوێوەیە. هەرلەو قۆناغەشـــدا 
گەشەســـەندنی مێشـــك بەردەوامـــە، تایبەتمەندیـــی نوێـــی دەروونی و 
ڕەفتـــاری بـــۆ مێرمنـــداڵ درووســـت دەبـــن. منـــداڵ قۆناغـــی منداڵێتیی 
بـــاڵای تێپەڕانـــدووە و داخیلی قۆناغـــی یەكەمی مێرمنداڵـــی بووە. واتا 
هەندێـــك لـــە تایبەتمەنـــدی و تواناییەكانـــی گەنجێتی بە شـــێوەی زۆر 
ســـەرەتایی تیـــا دەردەكەوێـــت. مێرمنـــداڵ جیایـــە لـــە ڕووی قامەت و 
قەڵافـــەت، لـــە ڕووی دەنگ و خواســـت و شـــێوەكانی بـــاری دەروونی 

كـــە هەیەتـــی، جیاوازە لـــە منداڵ.

لەو تەمەنەدایە كە مێرمنداڵ گەشـــەیەكی هەندێك جار ناهەماهەنگیش 
لـــە جەســـتەیدا دەبینرێـــت. بـــۆ نموونە بـــۆ ماوەیەكی زۆر بەشـــێك لە 

جەســـتەی خێرا گەشـــە دەكات، ماوەیەكی دیکە باڵانس وەردەگرێتەوە 
)تەعـــادول درووســـت دەبێـــت(. بۆیـــە هەندێك جـــار دەبینـــی هەندێك 
ئەندامی بەشـــی مێرمنداڵ كەمێـــك گەورەتر لە بەشـــەكانی دی دیارن، 
كـــە لە ڕاســـتیدا گـــەورە بووە، گەشـــەی كـــردووە، بەڵام بە نائاســـایی 
گـــەورە نییە، چونكە پـــاش ماوەیەكـــی دیکە دەوروبەری ئـــەو ئەندامە 
گەشـــە دەكات و ئەو گەورەییە باڵانســـی خـــۆی وەردەگرێتەوە لەگەڵ 
تێكـــڕای جەســـتەی ئـــەو كەســـە ڕێـــک دەکەوێتـــەوە. لـــە مێرمنداڵاندا 
زۆرجـــار گەورەبوونی لـــووت یـــان گەورەبـــوون و بچووكبوونەوەی 
چاو، درێژبوونی دەســـت و لاق، سەرنج ڕادەكێشیت، بۆیە زۆر گرینگە 
لـــەو قۆناغـــەدا بە هیچ شـــێوەیەك توانـــج و تانە لە منـــداڵ نەدرێ، یان 
هەتـــا بـــە شـــێوەی خۆشەویســـتانەش بێت باســـی ئـــەو گۆڕانكارییانە 
نەكرێـــن كە بە شـــێوەیەكی كاتییـــە و تێدەپەڕێت. چونكـــە لەو قۆناغەدا 
مێرمنداڵ زۆر هەســـتیارە و خۆی خـــۆی دەبینێت، لە خۆی زۆر ڕازی 
نییـــە، لـــە هەمـــان كات هـــەوڵ دەدات زۆر خـــۆی جوان بـــكات، خۆی 
جـــوان بێنێتـــە بـــەر چـــاو، پەســـندێكی زیاتـــر و مەقبوولێكـــی زیاتر لە 

دەرەوەی مـــاڵ وەربگرێت. 

لەو تەمەنەدایە كە جۆرێك لە گۆشـــەگیری و هەندێك جار وەڕســـی 
بە مێرمنداڵەوە دیارە. ئەو گۆشـــەگیرییە زۆر ئاساییە، ئەگەر مێرمنداڵ 
زۆر قســـە نـــەكات یان زۆر تێكەڵ نەبێت، هەوڵ بـــدات هەندێك جار بە 

تەنیا بێت یان لەگەڵ برادەرەكانیەتی، كارێكی ئاســـاییە. 

لـــە هەمـــوو بارێكـــدا ڕێـــژەی مانـــەوەی لە ناو مـــاڵ و بەشـــداری و 
وەختگوزەرانـــی لەگـــەڵ دایك و باوك و برا و خوشـــكەكانی زۆر كەم 
دەبێتـــەوە. لـــەو قۆناغەدایـــە مێرمنداڵ زۆر دەخەوێت، ئـــەو خەوە زۆر 
پێویســـتە و زۆر ئاســـاییە. ئیلتزامی جاری وایە كەمێك كەم دەبێتەوە، 
بـــەو مانایـــەی كەی لە خـــەو هەڵدەســـتێت، لە وەختـــی ڕۆژ كاتی خەو 
نییـــە ئەو دەخەوێت، درەنگ هەڵدەســـتێت. هەندێـــك جار ئەو تەنزیمەی 
لـــە نووســـتن و هەســـتان و كاركردندا هەیـــە تێكەڵی دەكات. پێویســـتە 

بە هیچ شـــێوەیەك ســـەرەچنگ نەدرێـــت، لێیگەڕێن تێـــر بنوێت، ئەگەر 
پێویســـت بوو بە هێواشـــی مامەڵەی لەگەڵ بكرێت، لە كاتی پێویســـتدا 

لە خەو هەڵبســـتێنرێت. 

ئەگـــەر منـــداڵ كەمـــدوو بـــوو، پێویســـتە گوشـــاری بـــۆ نەهێنرێـــت، 
بـــەڵام هەركاتێـــك خـــۆی ویســـتی قســـە بـــكات، دەكـــرێ گوێـــی بـــۆ 
بگـــرن، دەرگای بـــۆ بكەنـــەوە هەســـتێكی ئاوای بـــۆ ڕەوانـــە بكەن كە 
ئێـــوە گوێـــی بۆ دەگرن و قســـەكانی ئـــەو گرینگن. لە كاتـــی جموجۆڵدا 
وەكو ڕۆیشـــتن و هەڵگرتنی شـــتومەكدا یان قســـەكرندا هەڵەی لێ ڕوو 
دەدات، بـــۆ نموونـــە كاتێك بە ڕێـــدا دەڕوات، لەوانەیە بـــێ ئەوەی هیچ 
مەبەســـتێكی هەبێـــت قاچی بە شـــتێكی ســـەر ڕێـــگا بكەوێـــت و دەنگ 
بـــەرز بێتەوە یان شـــتەكە بشـــكێ، یـــان تەرتیبی ئەو شـــتە تێك بدات، 
یـــان كاتێك دەیەوێت شـــتێك بگرێت ئەو دیققەتـــەی نەبێت و لە پڕێكدا 
بـــە جێگایـــەك بكەوێـــت. دەنگی زڕ دەبێت، لـــەو حاڵەتانەدایـــە لەوانەیە 
لـــەو دوو ســـاڵەدا هەندێك جـــار مێرمنداڵ بە ســـەیر و ســـەمەرە بێتە 
بەرچـــاو، جـــا چ كـــچ بێت یان كوڕ. بە شـــێوەیەكی زۆرتریـــش ئەمە لە 
كوڕاندا دیارە، بۆیە لەو دوو ســـاڵەدا زانایی دایك و باوك و كەســـانی 
دەوروبـــەری زۆر پێویســـتە. لـــەو قۆناغەدایـــە كە مێرمنداڵ پەســـندیی 
خـــۆی و مەقبوولییەتـــی خۆی لە دەرەوە تاقی دەكاتەوە، پێویســـتە ئەو 
هەســـتەی پـــێ بكرێ كە ئەو مرۆڤێكی پەســـندە، خەڵـــك وەریدەگرن و 
ڕێـــزی دەگرن، قســـەكانی نرخی هەیە و، ئـــەو ئاكارانەی دەیكات كاری 
باشـــن. هەڵبـــەت تەنیـــا ئەوكاتانـــەی كاری هەڵـــە دەكات، دەبێ زۆر بە 
هێمنی هەڵەكەی بۆ ڕاســـت بكرێتەوە نەك ئەوەی سەرزەنشـــت بدرێت 
یـــان پەلامـــار بدرێت، یـــان بێبەش بكرێـــت. بەڵكو دەبێ هـــەوڵ بدرێت 
تێیبگەیەنرێـــت. چونكە لەو قۆناغەدا مێرمنداڵ توانای تێگەیشـــتنی هەیە، 
بـــەڵام تێگەیاندنێكی مەنتیقـــی بەپێی باری ســـایكۆلۆژیی ئەو، دوور لە 
هەڵچـــوون و پەلەكـــردن، دوور لە ئیهانەكردن و بەكەمزانین. پێویســـتە 
دایـــك و بـــاوك و دەوروبەر هونەری ڕاكێشـــانی ســـەرنجی مێرمنداڵ 
فێـــر بن تـــا مێرمنـــداڵ لـــە كاتێكـــی دیاریكـــراوی ڕۆژدا یان لـــە چەند 

ڕۆژ جارێكـــدا توانایـــی لە خۆیدا درووســـت بكات بۆ ئـــەوەی گوێ لە 
قســـەكانیان بگرێـــت، گوێگرتن بـــەو مانایە بـــێ كە لێیـــان وەردەگرێت 
ئـــەوە باشـــترین ڕێـــگای  بـــكات.  و هـــەوڵ دەدات ئیلتزامیـــان پێـــوە 
پێوەندییـــە لەگـــەڵ مێرمنداڵ و، باشـــترین شـــێوازە بـــۆ بەردەوامبوون 

لـــە پەروەردەكردنیدا. 

ئەگـــەر لە ڕەفتـــار و پابەندی یـــان ئیلتزامەكانی مێرمنداڵـــدا هەندێك 
ئیهمـــال یـــان كەمتەرخەمـــی دەبینرێـــت دیســـان زۆر ئاســـاییە، چونكە 
لەوانەیە بە ئەنقسەت وا نەكات، پڕۆسەی گەشەسەندن و گەورەبوونی 
مێشـــك هەروەكو چۆن لە ئەندامەكاندا ناهاوسەنگی درووست دەكات، 
لە مێشـــك و چۆنیەتیی ڕژانی هۆڕمۆنەكانیشدا ئەو زوو و زۆرە هەیە، 
واتـــا ئەو هۆڕمۆنانـــە زوو بڕژێن یان زۆر بڕژێـــن، كاریگەری دەخاتە 
ســـەر ڕەفتاری مێرمنـــداڵ. بۆیە لـــەو قۆناغەدایە كە دەبـــێ ئاماژەیەك 
بـــە پەروەردەكردنـــی تەقلیـــدی یان ســـوننەتیی كوردســـتان بدەین كە 

هەڵەی زۆر گـــەورەی تێدایە.

لـــەو قۆناغەدا لـــە کۆمەڵگای کوردســـتان کاتێک مێرمنداڵ پێویســـتی 
بە نیشـــاندانی خۆشەویســـتی و لێكنزیكبوونەوە و ڕێزگرتنە، هەروەها 
پاراستنی ســـەربەخۆییەتی، سەربەخۆیی بەو مانایەی زۆربەی وەختی 
خـــۆی لەگـــەڵ دۆســـتەكانی یان بـــە تەنیا یـــان لەگـــەڵ هاویارییەكانی 
دەگوزەرێنێـــت، لەجێـــی ئـــەوەی ڕێزی ئەوانـــە بگیرێت، هـــەوڵ دەدەن 
كاری قورســـی پـــێ بســـپێرن، كـــە پێـــی نەكرا ئـــەو ســـیفەتی حالۆری 
دەدەنـــە بـــەر. دەڵێن فڵان بەرپێی خۆی نابینێت، دەســـت دەوەشـــێنێت، 
قســـەی بێجێ دەكات، نـــاو و ناتۆرەی جیاجیا بـــە مێرمنداڵ دەدەن كە 
ئەوانـــە هەموویـــان مێرمنـــداڵ چ كچ بێت، چ كوڕ بێـــت زۆر بە تووندی 
دەیشـــكێنێتەوە، كەســـایەتی تێـــك دەئاڵێت، ڕق و كینەی لا درووســـت 
دەكات، گۆشـــەگیرییەكەی لا زیـــاد دەكات. بۆیـــە میرمنـــداڵ بـــە هیـــچ 
شـــێوەیەك ئـــەو تێبینییانە وەرناگرێـــت كە بە مەبەســـتی چاككردنی لە 
كاتـــی ئـــەو قســـانەدا پێیدەگوترێ. پڕۆســـەی جیابوونـــەوەی مێرمنداڵ 

لـــە دایـــك و باوك لـــەو تەمەنـــەدا زیاتر و خێراتـــر دەبێـــت، مێرمنداڵ 
قۆناغـــی منداڵـــی تـــەواو كـــردووە، بۆیـــە پێویســـتی بە باوەشـــی دایك 
و بـــاوك نییـــە، پێویســـتی بە قســـە و ئـــەرك و ڕەفتـــاری منداڵانە نیە، 
بەڵكـــو چـــاوی لەوەیە زیاتر وەكو مێرمنداڵێـــك مامەڵەی لەگەڵ بكرێت، 
چـــاوی لێیە لە جیاتی ئامـــۆژگاری هاوكاری بكرێـــت، زانیاری بدرێتێ، 
وە زۆرجاریـــش دەبـــێ لەگەڵـــی هاوڕێ بین، یانی لەگەڵـــی بن، لە كاتی 
كاری ڕۆژانـــەدا وردە وردە تێبینییەكانـــی بدەنـــێ. پێویســـتە مێرمنداڵ 
بـــۆی باس بكرێت كە حەقی خۆیەتی ئێســـتا جودایـــی تێدا زیاد دەبێت، 

ئەوە بەشـــێكە لە سرووشـــتی ئینسان.

و  لاواندنـەوە  و  بـاوەش  بـە  پێویسـتی  منداڵیـدا  لـە  منـداڵ  ئەگـەر 
دەستبەسـەرداهێنان و شوشـتن و جـل گۆڕیـن و ئـەو شـتانە هەبێـت، 
نییـە.  پێویسـت  تەمەنـی مێرمنداڵییـە هەندێكـی هـەر  كـە  تەمەنـەدا  لـەو 
خـۆی دەبێـت جلوبەرگـی خـۆی لەبـەركات و ڕێكیـان بخـات. لـە حاڵەتـی 
زۆر پێویسـتدا دایـك یـان بـاوك دەتوانـن هـاوكاری بكـەن. ئـەوەی دیکـە 
كـە پێیدەگوترێـت )تەماسـی جەسـتەیی( واتـا باوەشـلێدان و ماچكـردن 
بـۆی  دەبـێ  پێویسـتیەتی  ئـەو  كـە  لەكاتێكـدا  دەستبەسـەرداهێنان،  و 
بكرێـت لەلایـەن دایـك یـان باوكـەوە، بـەڵام لـە كاتێكـدا كـە ئـەو ئـاگای 
لـێ نییـە، هـەر دەسـتلێدانێك یـان سـیخورمەلێدانێك تـووڕەی دەكات و 
هـاوار دەكات، جـاری وا هەیـە لەوانەیـە بـە هەڵـە دەسـتیش بوەشـێنێت. 
پێویسـتە لـەو قۆناغـە لێـی تێبگەیـن كـە ئـەوە لـە خراپیـی منداڵەكـە نییـە، 
بـە  ئیحساسـەكانی  قۆناغـی گەشەسـەندنی هەسـت و هـۆش و  بەڵكـو 
لـەو قۆناغەدایـە كـە زۆر  ئینتقالدایـە.  لـە  لـە گوزەردایـە واتـا  جۆرێـك 
جـار تەماسـی جەسـتەیی مانـدووی دەكات و حەواسـی تێـك دەدات و 
تەركیزی لا ناهێڵێت یان هەسـتێكی زۆر ناخۆشـی لا درووسـت دەكات، 
كـە هـەر خـۆی دەتوانێـت گوزارشـتی لـێ بـكات. ڕێزگرتـن بـۆ مێرمنـداڵ 
لـەو قۆناغـەدا زۆر گرینگـە و لـە هەمـان كاتدا پێویسـتە و گرینگە چونكە 
دەبـێ پڕۆسـەی كامڵبوونـی كەسـایەتیی ئـەو مێرمنداڵە لـە منداڵییەوە بۆ 
مێرمنداڵی بەردەوام بێت و، بە شـێوەیەكی مەنتیقی ئەگەر پێویسـتی بە 

ڕەفتـار و گوفتـار و شـێوازی مامەڵەكردنـی نـوێ هەبێـت، دەبـێ خۆمـان 
بگۆڕیـن و لەگەڵـی بگونجێیـن و كاری نـوێ بكەیـن. لـە هەمـان كاتـدا 
هەمیشـە ئەو ئیحساسـەی پێ بدەین كە ئەو ئینسـانێكی خۆشەویسـتە و 
مەقبوولـە، جێـی تایبەتـی خـۆی هەیـە و لـە دەرەوەش خۆشـیان دەوێـت. 
موتابەعـەی خوێندنـی كـە دەكەیـن دەبێـت بـە گرینگییـەوە تێبینییەكانـی 
بـە  لـەوێ هەبـوو،  ئەگـەر كەموكوڕییەكیـش  بدرێتـێ، نەشـكێندرێتەوە، 
ڕەفتـار  جۆرێـك  بـە  تەنیـا  بـە  یـان  مامۆسـتاكانی  لەگـەڵ  هەماهەنگـی 
لەگەڵی چارەسـەر بكرێت. هەر گوشـارێك كە ئیحساسـی مێرمنداڵ بەو 
لایـەدا بـەرێ كـە ڕێـزی لێ ناگیردرێ یان ئینسـانێكی كەمە، زۆر توڕەی 
دەكات و كاردانـەوەی توونـدی دەبێـت، لـە هەمـان كاتـدا لـە گۆشـەگیری 

و لـە خەمۆكـی زیـاد دەكات. 

لـــە كوردســـتاندا لـــەو تەمەنەوە فێـــری مێرمنداڵ دەکـــرێ پابەند یان 
ئیتاعـــەی دایـــك و باوك بكات یـــان وەكو دەڵێن لـــە قوتابخانە ئیتاعەی 
مامۆســـتاكانی بـــكات و ئیتاعەی گـــەورەكان بكات. ئـــەو هەموو ئیتاعە 
و بەندەییـــە ناکـــرێ، بۆیـــە ئـــەوە زۆر هەڵەیـــە. جـــارێ هـــەر چەمكی 
»ئیتاعەكـــردن« چەمكێكـــی هەڵەیـــە، چونكە دێریـــن و زۆر كۆنە و بۆ 
ئـــەو ڕۆژگارانـــە دەگەڕێتەوە كە منـــداڵ وەكو كۆیلە وەك بەشـــێك لە 
مڵـــك و ماڵـــی دایك و باوك حیســـێب دەكـــرا، هەربۆیـــەش كۆیلەیەك 
چـــۆن ملكەچـــە، یـــان موتیعـــە بـــۆ خاوەنەكـــەی، منداڵیش بـــۆ دایك و 
باوكـــی دەبوا وابێ، ئەو نیاز و خواســـەتەش زۆرجـــار بە بیروباوەڕی 
دینـــی و دابونەریتی كۆمەڵایەتی و باوەڕی كولتووری پاســـاو دەدرا و 

دەبـــووە مـــاددەی پەروەردەكردنی منداڵ. 

و  مامۆســـتا  یـــان  بـــاوك  و  دایـــك  ئیتاعەكردنـــی  یـــان  ملكەچـــی 
هەركەســـێكی دیكـــە لە ڕاســـتیدا ئەوە پێچەوانـــەی ئـــەو ئازادییەیە كە 
منـــداڵ پێویســـتیەتی، بـــە پێچەوانـــەی چەمـــك و كـــرداری ڕێزگرتنـــە، 
چونكـــە هـــەر ڕەفتارێـــك و نیازێك مێرمنـــداڵ ناچار بكات لـــە ئازادیی 
خـــۆی و لە ڕێزی خۆی و كەرامەتی خۆی كـــەم بكاتەوە، بەبێ ئەوەی 

هیچ ئیرادەیەك نیشـــان بدات یان پرســـیار بكات لەبەرامبەر كەســـێكی 
دیکەدا ســـەر دانەوێنێت، ئەوە لە گەورەییدا تووشـــی تەناقوز و ناكۆكی 
دەكات لـــە نـــاو خۆیـــدا، بە هیچ شـــێوەیەك لەگەڵ سیســـتەمی مێشـــك 
و تایبەتمەندییەكانـــی ناگونجێت. هەمیشـــە لە شـــەڕانگێزی و ململانێدا 
دەبێـــت لەگەڵ چەمكی ئازادی، كە ئازادی و ڕێز تایبەتمەندیی مێشـــكی 
ئینســـانن. تایبەتمەندیـــی عەقڵـــی ئینســـانن كە لە پڕۆســـەی مێشـــكەوە 
بەرهـــەم دەهێنرێـــن، بۆیە بە هەموو شـــێوەیەك دەبـــێ چەمكی ئیتاعە 
و ملكەچیمـــان لـــە منداڵ نەوێت و بـــە كار نەهێنین و داوای لێ نەكەین، 
پێویســـتە پێـــی بڵێین تۆ لە هەر شـــوێنێك پرســـیارت هەبـــوو بیكە، كێ 
ئـــازاری دایـــت قەبووڵ مەكە، جا ئـــەوە دایك بێت یان بـــاوك بێت یان 
مامۆســـتایش بێـــت، لە هەمـــان كاتدا ڕێـــزی خۆت بگرە، چـــاوت لێبێت 
كـــە لایەنەكانـــی بەرامبەریش ڕێـــزت بگرن. تۆش ئەگـــەر بتەوێ ڕێزت 
بگـــرن، دەبێـــت ڕێـــزی ئەو كەســـانە بگری كـــە بایەخت پـــێ دەدەن، لە 

ماڵـــەوە تا دەگاتـــە قوتابخانە و تـــا دەگاتە دەرەوە.

لـــەم پڕۆســـەیەدا دەبێ منـــداڵ لەگـــەڵ واقیعبینی جارێكی تر ئاشـــنا 
بكەینـــەوە. واقیعبینـــی ئەوەیـــە تێبـــگات ئـــەو دنیایـــەی كـــە ئـــەو تێیدا 
دەژیێـــت بریتییـــە لەو هەموو سرووشـــت و شـــار و میللـــەت و زمانی 
لێكجیـــاواز و دینی لێكجیـــاواز و ڕەنگی لێكجیـــاواز و هەروەها توانای 
ئابـــووری و كولتووری و زانســـتیی زۆر لێكجیـــاواز، كە لە دنیادا هەن. 
كەواتا ئەو دنیایەی كە تێیدا دەژین دنیایەكی ســـەختە ســـاف و ئاســـان 
نییـــە، ژیـــان لەســـەر خوانچەیەكـــی زێریـــن پێشكەشـــی ئـــەو ناكرێت، 
بەڵكـــو دەبـــێ توانایەكانی خۆی گەشـــە پێبدات، فێر ببێـــت و بنەماكانی 
هەڵســـوكەوت یان ئەخلاقی ئینســـانی فێر ببێت. هەمیشـــە لە كارەكانی 
خـــۆی پەنـــا بۆ عەقڵـــی خۆی ببات، هەمیشـــە بـــە خۆشەویســـتی و بە 
نیەتـــی پاكـــەوە مامەڵـــە لەگـــەڵ ئینســـانەكان بـــكات. لـــە هەمـــان كاتدا 
بزانێـــت چیی دەوێـــت، بەرژەوەندییەكانی خۆی باش پێناســـە بكات و، 
هەوڵ بـــدات ڕێگای دۆزینەوەی بەرژەوەندییەكانی خۆی دەستنیشـــان 
بـــكات بەبـــێ ئـــەوەی زیان لـــە خەڵكـــی دیكە بـــدات. ئـــەو واقیعەی كە 

پێیدەگوترێـــت دنیـــای تـــاڵ تەنیا بـــە زانین و كاركردن شـــیرین دەبێت. 
نابـــێ بـــە مێرمنداڵ بگوترێت ئـــەو دنیایە پان و بەرینە بەهەشـــتێكە تۆ 
دەتوانی گۆشـــەیەكی داگیر كەی، چونكە لە ڕاســـتیدا نە دنیا بەهەشـــتە 

نە بەهەشـــت بەبـــێ كار و زانین دەســـت دەكەوێت.

بەشـــێكی دیکەی ژیانی مێرمنـــداڵان برادەرەکانیەتی، ئەوان وەختێكی 
زۆر لەگـــەڵ برادەرەكانی خۆیان دەگوزەرێنن. پێویســـتە دایك و باوك 
چاودێـــری بكـــەن برادەرەكانیـــان لە تەمەنـــی خۆیاندا بن، واتا ســـاڵێك 
بچووكتـــر یـــان گەورەتـــر یـــان هاوتەمـــەن بـــن. ئەمانە بە یەكـــەوە لە 
چوارچێـــوەی جیۆگرافیایەکـــی دیاریكـــراودا وەك گـــەڕەك و ماڵ یان 
ماڵـــی دیاریكـــراو بەیەكـــەوە دەبن و وەخـــت دەگوزەرێنن. لە شـــوێنی 
یاریكردنـــدا یـــان زۆرجـــار هەیـــە لەگـــەڵ یەكێـــك لـــە كەســـوكاریان 
ســـەردانی شـــوێنەكانی وەختگوزەرانی و فێربوون و خۆشـــی دەكەن، 
وەكو ســـینەما یان تیاتر یان باخچە گشـــتییەكان. لـــە هەموو حاڵەتێكدا 
دەبـــێ ڕێ بـــە منـــداڵ بـــدرێ پێوەندییەكانـــی خـــۆی بكاتـــەوە، بـــەڵام 
پێوەندییەكانـــی كۆنتـــرۆڵ بكـــرێ، یانـــی بـــرادەری بۆ دابیـــن نەكرێت، 
بەڵكـــو تەمەنـــی بـــرادەرەكان و ڕەفتاریـــان پێویســـتە لەلایـــەن دایك و 
باوكیـــان بزانـــن، بـــۆ ئـــەوەی ســـەلامەتی و بەردەوامیـــی منداڵەكەیان 

مەترســـییەوە.  نەكەوێتە 

پێویســـتە جۆرێكـــی دیکـــە لـــە كۆنترۆڵـــی دووربەدوور بـــێ ئەوەی 
منـــداڵ بشـــكێ، هەبێـــت. بەڵام هەســـتی پێنـــەكات، ئەویـــش ئەوەیە لەم 
زەمانـــەدا كـــە پێوەندیكردن بە ئەنواعی شـــێوە لە كۆمپیوتـــەر و ئایپاد 
و شـــێوەكانی تـــری پێوەندییـــەوە هەیـــە و ئاســـانە، مێرمنـــداڵ دەكرێ 
لەگـــەڵ خەڵكانی ئەوســـەر تا ئەوســـەری دنیا لە پێوەندیـــدا بێت، دایك 
و بـــاوك پێویســـتە ئـــەو متمانەیـــە لای مێرمنـــداڵ درووســـت بكەن كە 
پێوەندیـــی ئەو كەســـانە قەبووڵ نەكات كە نایانناســـێت، كـــە لێی نزیك 
نیـــن، یـــان ڕەفتاریان بـــاش نەبێت. لـــە حاڵەتـــی وادا دەبێـــت متمانەی 
منـــداڵ وەربگیرێـــت، كە جـــار جار ڕێ بەوە بدات دایـــك و باوك بزانن 

منـــداڵ لـــە چ ابرودۆخێکـــدا پێوەندییەكانـــی خۆی درووســـت كردووە. 
لـــەم حاڵەتـــەدا نابـــێ نـــە زۆر بـــە كار بهێنرێت، نـــە ســـەرەچنگدان بە 
كار بهێنرێـــت نـــە فێڵ. ئـــەوەی كە زۆر ئاســـانە، ئەگەر دایـــك و باوك 
بزانـــن، دەتوانـــن زۆر بە ئاســـانی متمانەی مێرمنداڵ دابیـــن بكەن، لەو 
حاڵەتـــەدا مێرمنـــداڵ هەمـــوو نهێنییەكانـــی خۆی لای دایـــك یان باوك 

دەدركێنێت. 

ئەگـــەر بپرســـین شـــێوازی دابینكردنـــی متمانـــەی مێرمنـــداڵ چۆنە؟ 
دایـــك و بـــاوك یـــان ئەگـــەر خوشـــك و بـــرای گـــەورەی هەبـــوون، 
ئەوانـــە بزانـــن پێویســـتییەكانی مێرمنـــداڵ چییـــە و هیچ لارییـــان نەبێ 
و بـــۆی دابین بكـــەن. هەورەهـــا پارێـــزەری نهێنییـــە زۆر تایبەتەكانی 
مێرمنـــداڵ بـــن، كوڕ بن یان كچ بـــێ. نهێنییەكانی بریتیـــن لەو ڕووداوە 
بچووكانـــەی ڕۆژانـــە لە كاتـــی خـــواردن و شووشـــتن و كاركردن لە 
ماڵـــەوە یـــان خوێندن و هەڵەكانیـــدا یان لە كاتـــی پێوەندییەكانیدا دایك 
یـــان بـــاوك دەیانبینێـــت و دەیزانـــن. ئـــەوە بـــە لای مێرمنداڵـــەوە زۆر 
گرینگـــە كە بـــە غەیری دایك جـــاری وا هەیە نابێت باوكیـــش بیزانێت، 
بـــە ڕاســـتیش دەبێت دایك ئەوانـــە بپارێزێت، هەتا ئەگـــەر لەگەڵ باوك 
باســـی كـــرد دەبێ دڵنیـــا بێت لـــەوەی باوك هیـــچ ئاماژەیەك لەســـەر 
ئـــەو بابەتـــە بـــە منداڵەكەی نـــادات، چونكـــە مێرمنـــداڵ لـــەو تەمەنەدا 
زۆر حیســـاب لەســـەر ئەوە دەكات كاتێـــك نهێنییەكانـــی لای دایكیەتی 
یـــان لای باوكیەتـــی لای كەســـی تـــر نادركێنرێـــت، تەنیـــا یەكێـــك لەو 
دووانـــە دەیزانـــن. ئـــەوە دەكاتە پێوەر تـــا باوەڕی لا درووســـت ببێت. 
بـــاوەڕی لـــەلا درووســـت بێت كـــە دەكرێت لـــەم دنیایەدا لـــە نزیكەوە 
دەســـت پـــێ بكـــەی و متمانە بە یەكێك بكـــەی نهێنییەكانـــی خۆتی لەلا 
باس دەكەی، ئەو كەســـە نهێنییەكان نادرێكێنێ و ناتشـــكێنێ و پشـــتت 
بەرنـــادا. ئـــەو پشـــت بەرنەدانە وا دەكات پشـــتێكی بەهێـــز و بەقووەت 
بـــۆ خۆی هەســـت پێ بكات، بـــە ئیرادەیەكـــی بەهێـــزەوە داخیلی ژیان 
ببێـــت. ئەگـــەر دایـــك و باوك بەم شـــێوەیە لەگـــەڵ مێرمنداڵـــی خۆیان 
بـــەردەوام بن و بە هەمان شـــێوازی زەمانی منداڵـــی لەگەڵی بەردەوام 

بووبـــن كـــە نزیكترین كەســـن، جێی متمانـــەن و خۆشەوســـتی دەدەنە 
منداڵەكەیـــان، ئاگایـــان لێیەتـــی و نیازەكانـــی لـــە ســـنووری مەعقوولدا 
بۆ دابیـــن دەكەن، هەروەها پەروەردەیەكی باشـــیان كـــردووە، هەموو 
»ئـــا« و »نا«ــــیەكانیان لـــە شـــوێنی خـــۆی بـــووە. ئـــەوە زەوینـــەی 
متمانەپێكـــردن لـــەلای مێرمنـــداڵ زۆر ئاســـان دەکات، مێرمنـــداڵ لـــە 
بەخشـــینی متمانـــە بە دایـــك و باوكی لـــەزەت دەبات، چونكـــە پێیوایە 
پشـــتوپەنایەكی گـــەورەی هەیـــە، بارێكـــی دەروونیـــی گەورە لە ســـەر 
ملـــی خـــۆی لا دەبات و پێیوایە شـــوێنێك هەیە لە كاتـــی ڕاوێژكردن و 
پشـــتیوانی بۆی دەگەڕێتەوە. ئەو شـــوێنە بەرامبەر هەموو ســـەختی و 
گرفتەكانی دنیا پشـــتی دەگرن و ڕێگای ســـەركەوتنی بۆ دابین دەكات. 
ئەگـــەر لـــەوە تێپەڕیـــم، بێمەوە ســـەر برادەرانـــی كچ و كوڕ لـــە ماڵەوە.

كـــچ و كوڕ لـــەو قۆناغەدا هەوڵ دەدەن برادەرەكانیان بەشـــی زۆری 
لـــە ڕەگـــەزی خۆیان بێـــت، واتا كچان دەستەخوشـــك پەیـــدا دەكەن و 
كـــوڕان برادەر پەیدا دەكەن. ئینجا دەبن بە هاووازی و بەیەكەوە یاری 
دەكـــەن، دەردەچـــن و دەخوێنن، بەیەكـــەوە لە تـــۆڕە كۆمەڵایەتییەكان 
پێوەنـــدی بەیەكـــەوە دەگرن و لـــە كاتی وەختگوزەرانـــی و فێربوون و 
وەرزشـــدا لای یەکـــدی دەبـــن. هەڵبـــەت ئـــەوە موتڵەق نییـــە، جار جار 
لـــە نێـــو برادەرانی كچێكدا كـــە 5-6 برادەری هەیـــە، یەكێكیان لەوانەیە 
كوڕێكـــی هاوتەمەنـــی خۆیـــان بێت یـــان دوویـــان و، لای كوڕەكانیش 
هەروەها. پێویســـتە لـــەو تەمەنەدا فێـــری مێرمنداڵ بكرێـــت كە برادەر 
لـــە كچ بێـــت یان لە كـــوڕ بێت لـــە ڕووی قیمەتـــی ئینســـانییەوە وەكو 
یەكـــن، هیـــچ جیاوازییەكیـــان نییـــە، جـــۆری مامەڵەكردنیشـــیان دەبێت 
مامەڵەكردنـــی زۆر مەعقـــوول و لەو ســـنوورەدا بێت كەوا پێویســـتە و 
بـــەو ئەندازەیـــە لێكدی نزیك بن و متمانە بە یەكتـــر بکەن وەك برادەر 
و نابـــێ لە ســـنووری خۆی زیاتـــر بێت. دایك و باوك پێویســـتە ڕێزی 
برادەرەكانـــی مێرمنـــداڵ بگرن، ئەو ڕێزە هێزێكـــی زۆر بە منداڵەكەیان 
دەدات، ئـــەو منداڵە کە دەڕواتە دەرەوە هەســـت دەكات ڕێزی دەگیرێ 
چونکـــە لـــە ماڵـــەوە ڕێـــزی دەگیرێت. هەربۆیـــە لـــە دەرەوەش هەم بە 

ڕێـــزەوە ڕەفتار دەكات هەم پشـــتی بەهێزە كـــە بێڕێزی قەبووڵ نەكات 
و ڕێگای خـــۆی بدۆزێتەوە.

باســـێكی دیکە پێوەندیـــی بە جلوبەرگی مێرمنداڵـــەوە هەیە. هەروەها 
پێوەندیـــی بـــەو مۆدانـــەوە هەیـــە كـــە بـــەردەوام لـــە گۆڕانـــدان. هەر 
مێرمنداڵـــە لەو تەمەنەدا باری ســـایكۆلۆژیی دیاریكـــراوی خۆی هەیە، 
ئـــەو ڕەنگانـــەی كـــەوا پێی خۆشـــن، لێـــی دەردەكـــەون چ ڕەنگێكی پێ 
جوانـــە و لەگـــەڵ چ ڕەنگێكیش زۆر دۆســـتایەتی نییـــە، هەروەها هەوڵ 
دەدات ئـــەو مۆدێلانـــە لـــە جل لەبـــەر بكات كە ئـــەو لە ناخـــەوە پێیان 
شـــادە. دەبـــێ ئەوە بزانیـــن مێرمنداڵ جل بۆ خۆی لەبـــەر دەكات، نەك 
بـــۆ دایـــک و بـــاوک یـــان خەڵـــک، بۆیـــە دایك و بـــاوك نابـــێ ڕەنگ و 
مۆدێل بەســـەر منداڵەكەیاندا بســـەپێنن. لە كوردســـتاندا دیســـان دابێك 
یان ڕەســـمێكی دیکـــەی پەروەردەكردن هەیە كـــە زۆر هەڵەیە. ئەویش 
دایـــك و بـــاوك بە پێی حەزی خۆیـــان ڕەنگ و مۆدیل و ســـتایلی پرچ 
و ڕازاندنـــەوەی تایبەتـــی بەســـەر منداڵەكەیاندا دەســـەپێنن جا كچ بێت 
یـــان كوڕ بێـــت. هەر ئەوەشـــە دەبێتە مایـــەی لێكـــدی هەڵزەوقینەوە و 
موناقەشـــە و هاتوهـــاواری زۆرجـــار لە نێـــوان مێرمنداڵـــی كچ و كوڕ 
لەگـــەڵ دایـــك یـــان بـــاوك. دایـــك و بـــاوك دەبـــێ ئـــەو زانیارییە لای 
خۆیـــان تۆمـــار بكەن كە ڕەنگ یەكێك لـــە تایبەتمەندییەكانی ڕاحەتی و 
ڕەزامەندیی مێشـــكە، بۆیە ڕەنگ بەســـەر هیچ كەســـێكدا ناســـەپێنرێت. 
بـــۆ نموونـــە یەكێك ڕەنگی ســـپی پێ جـــوان نییە، بـــەڵام یەكێكی دیكە 
پێـــی ئاســـوودەیە. یەكێك ڕەنگـــی ڕەش بە ڕەنگی ماتەمینـــی دەزانێت، 
بەڵام یەكی دیکە لەگەڵ ڕەنگی ڕەش زۆر شـــادە. هەروەها ڕەنگەكانی 
دیکەیـــش هـــەروان. بۆیـــە كـــچ و كـــوڕ و بەتایبەتتریش كـــچ كە ڕەنگ 
زۆر بـــە كار دێنێـــت، دەبێ تـــەواو ئازاد بێـــت كە چ ڕەنگێكـــی دەوێت، 
چ وەختێـــك لەبـــەری دەكات، چ وەختێـــك لەبەری نـــاكات. مۆدێلەكانی 
جلوبەرگیـــش هەروەهـــا. هـــەر مۆدێلێـــك بـــە مەرجێـــك بـــۆ مێرمنداڵ 
بێـــت، وەكـــو ڕەنگـــەكان جیـــاواز و جیاجیـــا و زوو زوو دەگۆڕدرێن، 
تەنیـــا ئەوەیـــە لـــە ڕووی كۆمەڵایەتییەوە ســـەلامەتیی منداڵەكە نەخەنە 



زە تا ناەم -  مێردمنداڵ لە تەمەنی دویە دیبەش

201

مەترســـییەوە. ئەگەر مۆدێـــل زۆر ناقۆڵا بوو نەگونجـــا لەگەڵ تەمەنی، 
ئـــەوا لـــە ڕووی پەروەردەییـــەوە لەوانەیە كێشـــە بۆ منداڵ درووســـت 
بـــكات، دەكـــرێ بە مێرمنـــداڵ بگوترێت ئـــەو مۆدێلە بۆ ئـــەو نابێت. لە 
جـــۆری پرچ و خـــۆ ڕازاندنەوەدا دیســـان دەبێ مێرمنداڵ تـــەواو ئازاد 
بێـــت، پرچـــی خۆی چـــۆن ڕەنـــگ دەكات یـــان ڕەنگی نـــاكات، درێژی 
دەكات یـــان کورتـــی دەكات بـــە دەســـت خـــۆی بێـــت و كام ســـتایلی 
هەڵبـــژارد دەبێـــت پێـــی بڵێن جوانە، لێـــت دێت، پیرۆزە، تـــا حەزت لێیە 
بیكـــە و گـــەر حـــەزت لێـــی نەبـــوو دەتوانی بیگـــۆڕی. ئـــەوە وا دەكات 
مێرمنـــداڵ قۆناغێكـــی هەســـتیار بـــەڵام هاوســـەنگ لە پەرەســـەندن و 
گەشەســـەندنی جەســـتەیی و دەروونی تێبپەڕێنێـــت. لەزەتەكانی ڕەنگ 
و مۆدیـــڵ و نیشـــاندانی خۆی تاقـــی بكاتەوە، لێیان تێـــر بێت، ئامادەیی 
پەیـــدا بـــكات بۆ ئـــەوەی داخیلـــی قۆناغی دواتـــر بێت لە ژیانـــی خۆیدا.

ئەگـــەر جـــۆری ڕەنـــگ و مۆدێلـــەكان هەندێك جـــار زۆر هەماهەنگ 
نینـــە، زۆر لێـــك نایـــەن، نابێت لە ماڵـــەوە یان لـــە دەرەوە گاڵتەیان پێ 
بكرێـــت یـــان تەنانـــەت نابـــێ زۆر تەماشـــا بكرێـــن بە چاوێكـــی ئەوتۆ 
كە هەســـت بكات بە شـــتێكی ســـەیر و ســـەمەرە دەزانرێـــت. بابەتێكی 
دیکـــە ئەوەیـــە لـــەو تەمەنـــەدا مێرمنداڵ جار حـــەز بە ســـەفەر دەكات، 
بەڵام ئەو ســـەفەرە پێویســـتە لەگـــەڵ دایك یان باوك بێـــت، یان لەگەڵ 
كەســـوكارێكی زۆر نزیـــك و متمانەپێكـــراو بێـــت. بـــە هیچ شـــێوەیەك 
نابێـــت لـــە تەمەنـــی مێرمنداڵیدا بۆ ڕێـــگای دوور و شـــاری دوورتر و 
وڵاتـــی دیكـــە ڕێ بـــە مێرمنداڵ بدرێت بـــە تەنیا یان لەگـــەڵ برادەرانی 
خـــۆی ســـەفەر بـــكات. تەنیا ئەوكاتـــە نەبێت ئـــەو ســـەفەرە قوتابخانە 
ڕێكـــی دەخـــات و بەرپرســـن لـــە پاراســـتنی ســـەلامەتیی منداڵـــەكان، 
چونکـــە هەمـــوو قوتابخانەکە یـــان هەمـــوو پۆلەكەیـــان لەگەڵدایە بۆیە 
مەترســـیی نییـــە و دەكـــرێ ڕێـــی ســـەفەری پـــێ بدرێت. بـــەڵام ئەگەر 
ژمارەیـــەك بـــرادەر پێكەوە كـــۆ بنەوە لـــەو تەمەنەدا مامۆســـتایەكیان 
هەبێـــت، بیانبـــات بـــۆ وڵاتێكی دیکـــە یان شـــارێكی دیکە، ئەگـــەر هەر 
چەند كەســـێك بن، پێویســـتە دیققەتی تێدا بكرێت و ڕێ نەدرێت منداڵ 

بـــە تەنیا ســـەفەر بكات. هەڵبەتە ســـەفەر بۆ مێرمنداڵ پێویســـتە، بەڵام 
پێویســـتە ئەو ســـەفەرە لەگەڵ دایـــك و باوك بـــۆ دەرەوەی وڵات یان 
ناوخـــۆی وڵات بێـــت، وەكـــو ئـــەوەی دەچنە گونـــد و لـــە گوندەكانەوە 
ســـەردانی ناوچەی جیاجیا دەكەن و دنیا دەبینن و ئیحساســـی خۆیان 

لە سرووشـــتی ئـــەو ناوچەیەدا تاقـــی دەكەنەوە. 

یەكێكـــی دیکـــە لە تایبەتمەندییەكانـــی مێرمنداڵ ئەوەیە لـــەو تەمەنەدا 
لەســـەر تۆڕەكانی ئینتەرنێت و سۆســـیالمیدیا زۆر دەمێننەوە. شەوانە 
ئەگـــەر لێیانگەڕێـــی تاكـــو بەیانی خەریكـــی پێوەندیكـــردن و یاریكردن 
و وەختگوزەرانیـــن. پێویســـتە دایـــك و بـــاوك بزانن بـــەو ڕۆژگارە كە 
تێكنۆلۆژیـــا و زانســـت زۆر پێشـــكەوتووە، دەتوانێـــت لـــە ژوورەكەی 
خۆیـــەوە لەگـــەڵ برادەرەكانی لەســـەر خەت بێـــت، بیانبینێـــت، پێكەوە 
قســـە بكـــەن و یـــاری بكـــەن و ســـەما بكـــەن و نوكتە بڵێـــن و دەرس 
بخوێنـــن. ئێســـتا كـــە ئـــەو ماددەیە ئامـــادە دەكـــەم، بەشـــێكی زۆر لە 
قوتابخانەكانـــی دنیـــا دەرس خوێندن و تاقیكردنەوەكانیشـــیان دەخەنە 
ســـەر تۆڕەكانی كۆمەڵایەتـــی یان تۆڕەكانی ئینتەرنێت، بۆیە پێویســـتە 
ئـــەو بابەتە لای دایـــك و باوك ڕوون بێت، کـــە بەكارهێنانی تۆڕەكانی 
ئینتەرنێـــت بـــۆ مێرمنـــداڵ قەدەغە نییە، بەڵام پێویســـتە ڕێـــك بخرێت. 
واتـــا بـــە شـــێوەیەك بێـــت زیـــان بـــە مێرمنـــداڵ نەگەیەنێت، لـــە كاتی 
خـــەوی نەگرێـــت. چـــۆن متمانەی منـــداڵ وەردەگیـــرا بـــۆ كارتێكردن، 
بـــۆ بیروبـــاوەڕ گواســـتنەوە، هـــەر هەمـــان متمانـــەش دەبێتـــە زەوینە 
بـــۆ ئـــەوەی بـــە مێرمنداڵـــی خۆیان بڵێـــن و ڕەزامەندیشـــی بەدەســـت 
بێنـــن كـــە دەبـــێ لە كاتـــی خـــۆی و ڕۆژانـــە لە وەختـــی دیاریكـــراودا 
یـــان شـــەوانە لـــە وەختـــی دیاریكـــراودا تۆڕەكانـــی ئینتەرنێـــت بە كار 
بهێنێـــت. ئەو پێگانەش كە لە ئینتەرنێتدا دێتە ســـەریان، ڕاســـتە هەموو 
زانیارییەكیـــان پێویســـتە و دەتوانن هەموو زانیارییـــەك وەرگرن. هەتا 
ئـــەو زانیاریانـــەش وەربگرن كە لـــە زەمانەكانی پێشـــوودا لەو تەمەندا 
منـــداڵ نەیاندەزانـــی. چونكـــە خۆ ڕێگا لـــە منداڵ ناگیرێت بچێتە ســـەر 
ئینتەرنێـــت بۆیـــە دەتوانـــێ هەمـــوو بابەتێـــک بیبینێت، بـــەڵام دەبێ بە 

منـــداڵ بگوترێـــت بۆخـــۆت ڕێ نـــەدەی هەمـــوو پێگەیەكـــی ئینتەرنێت 
تەماشـــا بكەی، هەموو ڕەفتارێكی ئینســـان تەماشـــا نەكـــەی و وەختی 

خۆتـــی لەگەڵ نەبەیە ســـەر. 

حەتمـــەن  دەبێـــت،  زۆری  زانیارییەكـــی  مێرمنـــداڵ  قۆناغـــەدا  لـــەو 
زمانێـــك فێردەبێـــت، بەتایبەتـــی لە كوردســـتان گەنجان هـــەوڵ دەدەن 
زمانـــی ئینگلیـــزی فێر بـــن. ئەوە جیا لـــەوەی پێویســـتە زمانی عەرەبی 
و توركـــی و فارســـی فێـــر بـــن، بـــۆ ئـــەوەی دەســـتیان بكرێتـــەوە و 
زانیارییـــان زیاتـــر دەســـت بكەوێت و كاریـــان لە داهاتوودا باشـــتر بۆ 
بـــڕوات و بـــازاڕی كاریـــان فراوانتـــر بێت، پێویســـتە ئـــەو زمانانە فێر 
بـــن. بۆیـــە ئـــەو زانیاریانـــەی مێرمنـــداڵ هەیەتـــی، هەندێك جـــار زۆر 
زیاتـــرە لـــەو زانیاریانـــەی دایـــك و بـــاوك هەیانە. بـــە تایبەتـــی تۆڕە 
كۆمەڵایەتییـــەكان و ئـــەو زمانانـــەی دەیزانـــن تواناییەكـــی زۆریان پێ 
دەدات بەپێـــی حـــەز و خواســـتی خۆیـــان زانیارییەكانیـــان ڕێك بخەن. 
گرینـــگ ئەوەیـــە یارمەتیـــی مێرمنـــداڵ بدرێت كـــە ئـــەم زانیارییە ڕێك 
بخـــات و، بـــە شـــێوەیەكی ئەوتـــۆ بـــە كاری بهێنێت كە زیانـــی بۆ ئەو 
نەبێـــت، بەڵكـــو ڕێـــگای لەبەردەم ئاســـان بـــكات. زۆربوونـــی زانیاری 
و ئاشـــنابوون بـــە ســـتایلی ژیانـــی مێرمنـــداڵ و خەڵكانی دیكـــەی دنیا 
كە ئێســـتا زۆر بە ئاســـانی دەســـت مێرمنداڵ دەكەوێـــت، وا دەكات كە 
مێرمنـــداڵ بۆخۆی ســـتایلی ژیانی خـــۆی بێنێتە خەیـــاڵ و هەوڵ بدات 
مومارەســـەی بكات و لـــە كرداردا بە كاری بهێنێـــت. هەندێكی لەوانەیە 
واقیعبینـــی تێـــدا نەبێت، بۆیـــە دەبێ بە هێمنی و متمانەوە موناقەشـــەی 
لەگـــەڵ بكرێـــت و تێبگەیەنرێـــت كە لە كوێـــوە دەبێ هەمـــواری ڕەفتار 
و ســـتایلی مێرمنداڵانـــەی خۆی بـــكات. ئەگەر مێرمنداڵ لـــەو تەمەنەدا 
لەگەڵ مامۆســـتاكانی یان لەگەڵ سیســـتەمی قوتابخانە كەوتە ناكۆكی، 
یـــان جوابجەنگـــی و گلەیـــی و ڕەخنەگرتـــن یـــان هەندێك جـــار پابەند 
نەبـــوو بـــە ڕێنوێنییەكانـــی قوتابخانە، پێویســـتە دایك و بـــاوك زۆر بە 
هێمنـــی گـــوێ بـــۆ مێرمنـــداڵ بگرن، لە كێشـــەكانی شـــارەزا بـــن، هەتا 
ئەگـــەر جۆرێك لـــە زیادەڕۆیی و موبالەغەش لـــە گێڕانەوەكانیدا هەبن 

هەمیشـــە پێـــی بڵێن ئێمە بـــاوەڕت پـــێ دەكەین، متمانەت پـــێ دەكەین، 
حەتمـــەن كێشـــەیەك هەیە بۆیە تۆ لە قوتابخانـــە زویر بووی. لەلایەكی 
دیكـــەوە پێویســـتە دایك یان باوك ســـەردانی قوتابخانە و مامۆســـتای 
دیاریكـــراو بكات، لە كێشـــەكەی تێبگات، ڕێگاچارە لەگەڵ مامۆســـتاكە 
پێكـــەوە بدۆزنـــەوە. بـــە تایبەتیش لـــەم ڕۆژگارەی ئێمەی تێـــدا دەژین 
بەشـــێكی زۆر لە سیســـتەمی قوتابخانەكان و مامۆســـتاكان خەشـــنن، 
زبـــرن، سیســـتەمی وانەگوتنەوەكەیان بەپێی ئـــەو گۆڕانكارییە نییە كە 
لە ڕووی جەســـتەیی و دەروونییەوە بەســـەر مێرمنداڵدا دێت. هەندێك 
جـــار بیروبـــاوەڕی كولتووری و دینـــی و نەتەوایەتیـــی دیاریكراو لای 
مامۆســـتا هەیـــە كـــە دەیســـەپێنێت بەســـەر قوتابیـــدا. بۆیـــە زۆرجـــار 
تێبینییەكان و گلەییەكانی قوتابی ڕاســـتن، بەڵام ڕاســـتییەكەی ئەو كاتە 
دەبێتـــە هەقیقەتێکـــی فامکراو كە بە هەماهەنگی لەگـــەڵ قوتابخانە و بە 
تەفاهومـــی هاوبەش لـــە بەرژەوەندیـــی قوتابی گرفتەكانی چارەســـەر 

بكرێت.

لـــە نـــاو ماڵ دیســـان لەو تەمەنـــەدا زۆرجـــار نەگونجـــان و میزاجی 
جیاجیـــا )ئەگـــەر ئـــەو مێرمنداڵـــە خوشـــك و بـــرای دیكـــەی هەبێـــت( 
درووســـت دەبێـــت یـــان لەگەڵ ئـــەو قانـــوون و ڕێوڕەســـمەی كەوا لە 
نـــاو ماڵدا هەیـــە. مێرمنداڵ جاری وایە بە ئاســـانی لەگەڵ ڕێوڕەســـمی 
ناوماڵـــی دایـــك و بـــاوك هەڵناكـــەن، گلەیی دەكـــەن، پابەنـــد نابن یان 
زویربوونـــی خۆیـــان پیشـــان دەدەن. لـــەو حاڵەتـــەدا لەســـەر دایـــك 
و بـــاوك پێویســـتە زۆر بـــە میهرەبانـــی مامەڵـــە لەگـــەڵ منـــداڵ بكەن، 
ئەگـــەر ناكۆكـــی لە نێـــوان منداڵەكانیـــان هەبوو هەوڵ بـــدەن زەمینەی 
لێكحاڵیبـــوون لـــە تەمەنـــی خۆیانـــدا درووســـت بكـــەن، بەرژەوەندیـــی 
هەموویـــان دابیـــن بكـــەن، بـــە میهرەبانـــی و بـــە ڕەفتـــاری گونجاو وا 
بكـــەن كە هەمـــوو ڕۆژێك كاتێك كێشـــە درووســـت دەبێت، كێشـــەكە 
چارەســـەر ببێت، بەوەش لێكحاڵیبوون و دۆســـتایەتیی نێوان منداڵەكان 
بـــەردەوام بێـــت. ســـەبارەت بە ڕێوڕەســـمی نـــاو ماڵ هیچ یاســـایەكی 
دیاریكـــراوی یەكجارەكـــی بۆ ناو مـــاڵ دانەنێن، یانی كاتێـــك مێرمنداڵ 

لـــەو تەمەنەدا جۆرێك لـــە زووودرەنگی لە نانخـــواردن و جلوبەرگ و 
كاتـــی میوانداری و دەرچـــوون و بۆنەكاندا كەمێك ســـەربزێوی بکات، 
پێویســـتە ڕێوڕەســـمەكان هەمـــوار بكرێـــن، بـــە جۆرێكـــی ئەوتـــۆ كە 
مێرمنداڵەكـــە لە چوارچێـــوەی ماڵ دەرنەچێـــت و بتوانێت خۆی لەگەڵ 
ماڵ یەكانگیر بكاتەوە. پێویســـت ناكات بە ڕێوڕەســـمێكی وشكوبرینگ 
منداڵ تێك بشـــكێندرێت، دەكرێ بە كەمێك نەرمییەوە ئەو ڕێوڕەســـمە 
زوو یـــان درەنـــگ، كـــەم و زۆر جێبەجـــێ بكرێت و هەندێـــك جاریش 
مێرمنـــداڵ لەوانەیـــە نەیـــەوێ لە ڕێوڕەســـمێكدا بەشـــدار بێ یـــان بێتە 
میواندارییـــەك، یـــان هەندێـــك میـــوان بەخێرهاتـــن بكات. نـــەك لەبەر 
ئـــەوەی هەڵوێســـتی خراپە، بەڵكو سرووشـــت و تەبیعەتـــی ئەو قۆناغە 
وایـــە كە هەنـــدێ جار تواناییـــی مامەڵەكـــردن لەگەڵ خەڵكـــی زۆریان 
نییـــە، یان لەگـــەڵ خەڵكـــی دەرەوەی ماڵیـــان نییە، یان لەگـــەڵ غەیری 
برادەرەكانیـــان زمانـــی گفتوگۆیان نییە. لەو حاڵەتەدایـــە گرینگە كاتێك 
منـــداڵ نایـــەت بەخێرهاتنـــی میـــوان بـــكات، لـــە ژوورەكەی خـــۆی بە 
تۆبـــزی نەیهێننـــە خـــوارەوە، ناچاری نەكـــەن بە تۆبزی بێـــت خزمەتی 
میـــوان بـــكات. بـــەڵام ئەوە بـــەو مانایـــە نییە بـــە هێمنی هەمیشـــە پێی 
نەگوترێـــت چـــۆن ڕەفتار لەگەڵ میـــوان بكات، ڕەفتـــاری باش و چۆن 
بەخێرهاتـــن بـــكات، بۆ خۆیشـــی فێر بێـــت كە لە دەرەوە چـــۆن ڕەفتار 
لەگـــەڵ خەڵكـــی دەرەوەی ماڵـــەوە بكات. بەڵام ئەو فێركردنە پێویســـتە 
بـــە هێمنانە بێت، نـــەک بە تووندوتیژی بێت، نابێ لـــە یەك ڕۆژ و یەك 

بكرێتەوە. یەكلایـــی  بۆنەدا 

لـــەو تەمەنـــەدا پێویســـتە تەندرووســـتیی مێرمنـــداڵ بپشـــکندرێت، لە 
ڕاســـتیدا پێویستە ســـاڵانە منداڵ چێكئاپی بۆ بكرێت، واتا تەندرووستی 
لـــە مەحەك بدرێـــت، گەر گرفتی هەبوو چارەســـەر بكرێـــت. لە بواری 
یاریكـــردن كە بوارێكـــی گرینگی پێگەیاندنـــی مێرمنداڵە، لـــەو تەمەنەدا 
مێرمنـــداڵ ئەگـــەر كەمێـــك تەمبەڵیـــی گرتـــی یـــان دوور كەوتـــەوە لە 
یاریكـــردن، پێویســـتە زۆر بـــە میهرەبانـــی هـــان بدرێـــت یـــاری بكات، 
هـــاوكاری بكرێـــت، یارمەتییـــش بدرێـــت، ڕێنوێنـــی بكرێت بـــۆ ئەوەی 

یاریـــی گونجـــاوی خۆی، ئەوەی لەگەڵ سرووشـــتی خـــۆی دەگونجێت 
بیـــكات. ئینجـــا ئەو یارییانە هەر لـــە فوتبۆڵەوە بیگرە تـــا دەگات بالە و 
ڕاكـــردن. ســـەبارەت بـــە كچـــان یاریی تایبەتیـــی خۆیان هەیـــە لە بالێ 
و ســـەما و مۆســـیقا و شـــایی و شـــێوەكانی دیکەی یاریی جەستەیی، 

هەموویان زۆر پێویســـتن. 

مێرمنـــداڵ ئەگەر لە یاری دانەبڕێت، بەشـــێكی زۆری تەندرووســـتی 
دابین دەبێت و گەشـــەی جەســـتەیی و مێشـــكی زۆر خێراتر بەردەوام 
دەبێـــت، فەعالیەتی مێشـــكی زیاتر دەبێت. لە هەمـــان كاتدا ئامادەیی بۆ 
ڕووبەڕووبوونـــەوە لەگەڵ كار و ئـــەرك و واقیعی ڕۆژانە زۆر نەرمتر 
و لەبارتـــر دەبێت. ئینســـان لـــە ڕێگای یارییەوەیە كـــە كارامەییی خۆی 
و توانا جەســـتەیی و فكری و زمانیی خۆی ڕادێنێت، بەهێزیان دەكات، 
لـــە ڕێـــی یاریكردنەوەیـــە كە مێشـــك و عەقـــڵ فەعالیەتـــی زۆر دەبێت 
و، تواناییـــی بەرەوڕووبوونـــەوەی ڕووداوەكانی ژیانـــی بە کارامەییتر 
دەبێـــت. یـــاری هـــەر لـــە منداڵییـــەوە بۆ ئینســـان پێویســـتە تـــا دەگاتە 

پیـــری، بـــەڵام لە مێرمنداڵیـــدا بایەخی تایبەتیـــی خۆی هەیە.

لـــەم قۆناغەدا دیاردەیەكی دیکـــە لە مێرمنداڵـــدا دەردەکەوێ ئەویش 
بوژانـــەوەی تواناییـــی جنســـییە. ئەگەر لـــە تەمەنی حەوت بـــۆ دوازدە 
ســـاڵ قۆناغی كوژاندنەوەی هەســـتی جنســـییە لە منداڵی كچ و كوڕدا، 
لـــە تەمەنـــی دوانـــزە بۆ چواردە ســـاڵ ئـــەو حـــەزە جارێكـــی دیکە بە 
شـــێوازێكی نـــوێ دەبوژێتـــەوە. لـــەو قۆناغەدایـــە كـــەوا بلوغ دەســـت 
پێـــدەكات. قۆناغـــی بلـــوغ بـــە زیاتـــر لە ســـاڵێك كچـــان پێشـــی كوڕان 
دەســـت پێـــدەكات. بلـــوغ بەو مانایەیە كە مێرمنداڵ هەســـت بە جنســـی 
خـــۆی دەكات كـــوڕە یـــان كچـــە و لەزەتـــی جنســـیی خـــۆی هەســـت 
پێـــدەكات. مێرمنـــداڵ پێویســـتی بـــە زانیارییەكـــی زۆرە، پێویســـتی بە 
ڕێنوێنیـــی دایـــك هەیە، ئەگەر كـــچ بێت، بە ڕێنوێنی بـــاوك هەیە ئەگەر 
كـــوڕ بێت. دەبێـــت ئەو ڕێنوێنییە بـــە متمانە و دۆســـتایەتیانە بێت. لەم 
ڕۆژگارەدا لـــە لاپەڕەكانـــی ئینتەرنێتـــدا مێرمنداڵ ئـــەو زانیارییانە زۆر 

بـــە ئاســـانی یـــان ڕاپـــۆرت و فیلمی پێویســـتی خـــۆی تـــا ئەندازەیەك 
بەدەســـت دێنێـــت، دەمێنێتـــەوە ئـــەوەی كە چەنـــد زیاتر لەو پێویســـتە 
زانیـــاری و ڕووداو دەبینێـــت كـــە هەندێـــك لـــە هەســـت و مەیلەكانـــی 
بەلاڕێـــدا بەرێـــت یـــان ماندووی بـــكات. لـــەم ڕووەوە دەبێ دۆســـتانە 
دایـــك و بـــاوك لەگـــەڵ مێرمنداڵەكانی خۆیـــان نزیك بکەونـــەوە. دەبێ 
پێیان ســـەیر نەبێت كە بوژانەوەی جنســـی تیایانـــدا ڕوو دەدات، مەیلی 
جنســـییان زیـــاد دەبێـــت و، زۆر ئاســـاییە كـــە مێرمنداڵ لـــەو تەمەنەدا 
چـــاو دەگێڕن، خۆیان جوان دەكەن، هەوڵ دەدەن ســـەرنجی جنســـیی 
بەرانبـــەری خۆیان ڕابكێشـــن، هەبوونی دۆســـتەكانیان یان لە شـــوێنی 
یـــاری و قوتابخانـــەدا، دەبـــێ بـــە لای دایـــك و باوكانـــەوە ئاســـایی 
بێـــت. كچەكانیان یـــان كوڕەكانیان وردە وردە دۆســـت پەیـــدا دەكەن، 
ئـــەو دۆســـت پەیداكردنـــە لـــە ئاســـتێكی خوێنـــدن و یـــاری و متمانـــە 
بەیەكدیكـــردن و دەســـتی یەكترگرتنە، یان جۆرێك لە ڕەقس و پیاســـە 
پێكەوەكـــردن دەبێ. لەو تەمەنەدا پێوەندیی ســـۆزداری لەوە تێناپەڕێت 
تەنیـــا لـــە مێرمنداڵێكدا بە تایبەتی لـــە كچاندا ئەگەر بەلاڕێـــدا ببردرێن، 
لەلایـــەن كەســـانی نامۆ و لـــە خۆیان گەورەتر ڕایانبكێشـــن، تووشـــی 
كـــردەوەی جنســـیی ناپێویســـت و زیانبـــار دەبـــن. بۆیە پێویســـتە لەو 
تەمەنەدا كوڕان و كچان بپارێزرێن لەدەســـت كەســـانی لادەر و لاسار 
و زیانبەخـــش بـــە مێرمنـــداڵان كە حەتمەن لە تەمەندا لـــە وان گەورەتر 
دەبـــن. لـــەو ڕووەوە پێویســـتە چاودێرییەكـــی هێمـــن و لەســـەرخۆ بۆ 

مێرمنداڵـــەكان بكرێـــت، لە كاتی پێویســـتدا بەهانایانـــەوە بچن.

ئـــەم قۆناغـــە بە قۆناغی یاســـامەندی یان بـــە قۆناغـــی قانوونمەندی 
حیســـاب دەكرێـــت. لـــەو قۆناغەدایـــە كـــە مێرمنـــداڵ بەپێـــی گەشـــەی 
جەســـتەیی و دەروونیـــی خـــۆی، بەپێـــی زۆربوونـــی زانیارییەكانـــی 
پەرەســـەندن و گەشەسەندنی سیستەمی عەقڵی، تەمەنێكی دیاریكراوی 
خـــۆی هەیـــە كـــە مێژوویێكی دیاریكراوی پڕۆســـەی هەســـت و هۆش 
و تەكویـــن یـــان كامڵبـــوون تـــەلاری دەروونییەكەی درووســـت بووە، 
مێژوویێكی دیاریكراوی هەیە، ڕووداوەكانی بەشـــی زۆری دێتەوە بیر، 



مرۆڤ پەروەردە دەکرێ - لەدایک نابێ

208

ئـــەو ڕووداوانە كاریگەرییان لەســـەر ئەو هەیە. توانســـتی واقیعبینی لە 
مێرمنداڵـــدا زۆر دەبێت، تێـــدەگات كە لەم دنیایەدا نـــەزم هەیە، قانوون 
هەیـــە، ئـــەم دنیایە بەپێی قانوون بەڕێوە دەچێـــت، ژیان بە پێی قانوون 
تەنزیـــم دەكرێت. بۆیە لەو تەمەنەدا مێرمنداڵان زۆر لایەنگری قانوونن، 
قانوون زۆر بە شـــێوەیەكی وشـــكوبرینگ وەردەگرن، سەرەڕۆیی تێدا 
دەكـــەن و موبالەغـــەی تێـــدا دەكـــەن. هـــەوڵ دەدەن لە هـــەر بوارێكدا 
تەفســـیرێكی قانوونی ببیننـــەوە، گەر كەموكوڕی هەبێـــت بە بێقانوونی 
لـــە قەڵەمـــی بدەن، لە ئیحســـاس و هەســـتی خۆیاندا دەرببـــڕن كە ئەو 
بارودۆخـــە چـــاك بكـــەن، قانـــوون بســـەپێنن، ســـەركردەكان بگـــۆڕن 
و مودیـــرەكان بگـــۆڕن، یانـــی لـــە خەیاڵی خۆیانـــدا یارییەكـــی زۆر بە 
جێگۆڕكـــێ و دەســـتكاریكردنی كۆمەڵایەتی دەكەن، ســـەرەنجام هەوڵ 
دەدەن مۆدێلێـــك لـــە قانـــوون و نـــەزم پێشـــنیاز بكـــەن كـــە دەگونجێ 
لەگـــەڵ تەمەنـــی ئەوانـــی ئەوكاتەدا. بۆیـــە دەبێ گوێیان بـــۆ بگیرێت و 
هەمیشـــە پشـــتیوانی بكرێـــن كە دەبێت یاســـا لە ژیاندا هەبێـــت، دەبێت 
ڕێوڕەســـم هەبێـــت، بـــەڵام لـــە كاتـــی پێویستیشـــدا بـــە هێمنـــی ئەگەر 
زیادەڕۆییـــان كـــرد، زانیارییـــان بدرێتـــێ چونكـــە ئەگـــەر لـــەم قۆناغە 
بچەقـــن، واتـــا لە قۆناغی تەقدیســـی قانـــوون و كەســـە قانوونییەكاندا، 
دەبنـــە ئینســـانی زۆر وشـــك و ئایدیۆلۆژی، جا ئایدیۆلۆژیی سیاســـی 
بێـــت یـــان دین یـــان مەزهـــەب بێت، یـــان شـــێوەكانی دیكـــەی نەژادی 
بێـــت. لـــە گەورەییـــدا لەوانەیـــە وەك كەســـانی وشـــك بـــە هەڵكردنـــی 
ســـەخت )تەعاموولی ســـەخت( بێنە مەیـــدان. لە هەمـــوو حاڵەتێكدا ئەم 
قۆناغـــە قۆناغێكـــی گەلێـــك گرینگە، قۆناغـــی كامڵكردنی شەخســـیەتی 
مێرمنـــداڵ و یارمەتیدانیەتـــی بۆ ئەوەی داخیلی قۆناغـــی گەنجی ببێت. 
هەروەها شەخســـیەتی زانســـتی و كۆمەڵایەتیی ئەویش لـــەم قۆناغەدا 
پتـــر دەردەكەوێت، پتـــر دەردەكەوێت كە ئایا مەیلی بە لای مۆســـیقایە 
یـــان بـــە لای هونـــەرە یان بەشـــێك لـــە زانســـتە پراكتیكییەكانـــە، یان 
زانســـتە كۆمەڵایەتییـــەكان. ئیهتمامەكانـــی دیكەشـــی وردە وردە لـــەم 
تەمەنـــەدا دەردەكەون، پێویســـتە بە هیچ شـــێوەیەك مێرمنداڵ نەخرێتە 

نـــاو هیچ ئیجبارییـــەک و ناچار نەكرێت بۆ هیـــچ گۆڕانکارییەک، بەڵكو 
گوێـــی بـــۆ بگیرێت و ئەگەر پێویســـتی بـــە ڕێنوێنی هەبێت، بـــە پێدانی 

زانیـــاری و تێبینیـــی دۆســـتانە كامڵ بكرێت.

ەم دە�ی از� ی �ی
ە�ش �ب

مێرمنداڵ لە تەمەنی چواردە تا هەژدە ساڵی

دادخوازی 

ئـــەو قۆناغـــە یاســـامەندیی عادیلانەی پـــێ دەگوترێ. لـــەم قۆناغەدا 
مێرمنداڵ ســـاڵ بە ســـاڵ بەرەو مێرمنداڵێتیی كامڵ و باڵا دەچێت و لە 
ســـەرەتاكانی تەمەنی گەنجیی خۆی نزیك دەبێتـــەوە. گۆڕانكارییەكانی 
جەســـتەیی بـــە خێرایـــی بەرەوپێـــش دەچـــن. قەدوبـــاڵای بـــە خێرایی 
بـــەرز دەبێتـــەوە و نزیـــك دەكەوێتەوە لە ئاســـتی دیاریكـــراوی خۆی، 
كـــە لـــە ڕووی ژێنیتیكییـــەوە دەتوانێ بـــەرز بێتەوە، لە هەژدە ســـاڵیدا 
گەشەســـەندنی قـــەد و باڵا دەوەســـتێت. وردە وردە ڕیش و ســـمێڵ و 
تـــووك لـــە لەش و گیانیـــدا بەرەو زیـــادی دەچێ. جەســـتەی لە جاران 
بەهێزتـــر دەبێت. سەروســـیما و كەســـایەتیی بایۆلـــۆژی واتا لە ڕووی 
ســـیماوە چەنـــدی لە كەســـوكاری كۆنی دەكات لە دایـــك و باوكەوە تا 
نەنـــك و باپیرەكانـــی دەردەكەوێـــت. لـــەو قۆناغەدا تیپی شەخســـیەتی 
مێرمنـــداڵ تەواو خۆی دەنوێنێت. دەكرێت دایك و باوك و دەوروبەری 
بزانـــن لـــە كام تیپـــی شەخســـیەتە كە لە ئینســـاندا هەیە. ئایا لە كەســـە 
ســـاغەكانە یـــان لـــە كەســـایەتییە شـــڵەژاو و بـــە كەموكوڕییەكانە. لەو 

قۆناغەدا زۆر گرینگە دایك و باوك كە هەســـت بە كەموكوڕی لە تیپی 
شەخســـیەتیدا بكەن، ســـەردانی دكتۆری ڕاوێـــژكاری دەروونی بكەن. 
بـــۆ ئـــەوەی ڕێنوێنـــی وەربگرن و لـــە دیققەتـــی ســـیفەتی منداڵەكەیان 

نزیـــك بكەونـــەوە و دڵنیا بن.

گەشەســـەندنی مەیلـــی سێكســـی لـــە مێرمنداڵـــدا كە بـــەرەو گەنجی 
دەچێـــت زۆر بـــە خێرایـــی پەرە دەســـێنێت. لەو قۆناغەدایـــە لە 18-14 
ســـاڵی كچ یان كـــوڕ بایەخی تایبەتی بە خۆی دەدات. ئەو كەســـایەتییە 
بایۆلۆژییـــەی كـــە بـــۆی گوســـتراوەتەوە دەیڕازێنێتـــەوە، جلوبەرگ و 
ڕەنگەكانـــی جێ پەســـندی هەڵدەبژێرێت و مۆدێلـــی دڵخوازی خۆی لە 
جلوبـــەرگ لەبـــەر دەكات و برادەرەكانی دیـــاری دەكات. لەم قۆناغەدا 
هەمیشـــە جۆرێك لـــە بەردەوامی و ســـوبات لـــە برادەرەكانیاندا هەیە. 
لـــەو تەمەنـــەدا بـــرادەر بـــۆ مێرمنداڵی كامڵ زۆر پێویســـتە، بەشـــێكی 
زۆری هەڵســـوكەوتی لـــە گەنجیـــی نزیـــك كەوتۆتەوە، بۆیە پێویســـتە 
ئـــەو ئازادییـــەی بۆ مێرمنداڵ پێویســـت بـــوو لەو قۆناغـــە وەكو خۆی 
بـــەردەوام بێـــت و بەپێی دیـــاردەی نوێ لە كەســـایەتیی مێرمنداڵدا ئەو 
ئازادییـــە پەرەی پێ بدرێت. پێویســـتە ڕێزی مێرمنداڵ بگیرێت، كچ بێت 
یـــان كوڕ هەریەك بـــە تایبەتمەندی و خسووســـیەتی خۆیان. جیاوازی 
لـــە نێـــوان كـــچ و كوڕ بـــە هیچ شـــێوەیەك نابێـــت بكرێـــت، وەكو یەك 
پێویســـتە ئازادی و پشـــتیوانی بكرێن. هەڵبەت هەردووكیان پێویستیان 
بـــەوە دەبێـــت لـــە دوورەوە بـــە ئەســـپایی دایـــك و بـــاوك ڕێنوێنی و 
هاوكارییـــان بكـــەن بـــۆ ئـــەوەی لـــە پێوەندییەكانیاندا خۆیـــان بپارێزن 
و تووشـــی كێشـــە نەبـــن. لـــەم زەمانە پێویســـتە ئـــەو واقیعـــە قەبووڵ 
بكەیـــن كـــە هەردووكیان پێوەندیـــی ســـۆزدارییان دەبێت، كـــچ لەگەڵ 
كـــوڕی پەســـندی خـــۆی و كوڕیـــش لەگـــەڵ ئـــەو كچـــەی برادەریەتی 
و خۆشـــی دەوێ. لـــەو تەمەنـــەدا كاتێكـــی دیاریكراو تەرخـــان دەكەن 
بۆئـــەوەی یەكتـــر ببینن و پێكەوە بگەڕێن. هەمیشـــە ئـــەم یەكتربینین و 
دۆســـتایەتییەی نێـــوان كچ و كـــوڕان زیاتر پیاســـەكردن و دەرچوونە، 
دەســـتی یەكدی گرتنە و یاریكردنە، بەیەكەوە لە شـــوێنە گشـــتییەكان، 

خـــواردن و وەخـــت ڕابواردنە. هەروەهـــا یارمەتیی یەكـــدی دەدەن لە 
دەرس و ئەو گیروگرفتانەی هەیانە. هەر دەســـتكاریكردن و گوشارێك 
لـــەو قۆناغـــەدا لـــە دەرەوەی مەنتیـــق و ڕێنوێنییەكانـــی پـــەروەردەی 
دەرەوەی منـــداڵ دەبێتـــە مایـــەی ئـــازار و شـــڵەژان بۆ كـــچ و بۆ كوڕ. 
بۆیـــە پێویســـتە دایكان و بـــاوكان لەو قۆناغـــەدا تینێـــك و تواناییەكی 
زۆروەبـــەر خۆیـــان بـــدەن، بەهای نـــوێ وەرگرن، بڕوایان بـــە ئازادی 
هەبێـــت، ئـــەوەی پێیدەگوترێت بەهـــای كۆمەڵگای كـــۆن و تەقلیدی لێی 
دووركەونـــەوە، بەهای نـــوێ وەرگرن و باوەڕیان پێـــی بێت، لە ڕیزی 
هـــەرە پێشـــەوەی ئـــەو بەهایانـــەش ئـــازادی و ڕێزگرتـــن و كەرامەتی 
گەنجەكانـــی خۆیەتـــی. لـــەم زەمانـــەدا عەیبەیـــە ئەگەر پیاو یـــان ژنێك 
لـــە ماڵـــەوە بییەوێـــت منداڵەكانی بە شـــێوەی تەقلیدی كۆنتـــرۆڵ بكات.

لـــەم تەمەنـــەدا وەرزشـــكردن دەبێتـــە یەكێـــك لـــە پێویســـتییەكانی 
مێرمنداڵـــی بـــەرەو گەنجـــی. ئەگەر كوڕ یـــان كچی هـــەر ماڵێك خۆ لە 
وەرزش دوور بگرێت و گۆشـــەگیر بێت، گومانـــی تێدا نییە كار دەكاتە 
ســـەر دۆخـــی دەروونیی ئـــەو مێرمنداڵـــە، لـــە تواناییـــی تێكەڵبوون و 
پێوەندیی باش و دابینكردنی خواســـتەكانی خۆی و دەستنیشـــانكردنی 
دۆســـتەكانی، ئەو دۆستانەی كەوا بە شـــێوەیەكی درووست یارمەتیی 
پێشـــكەوتنی ئەو دەدەن زۆر ســـەركەوتوو نابێت. بۆیـــە وەرزش هەر 
لـــە منداڵییـــەوە واتـــا لـــە تەمەنی ســـێ ســـاڵییەوە وەكو پێویســـتییەك 
فێـــر بكرێـــت و هـــان بدرێـــت و ببێتە بەشـــێك لـــە خۆشـــگوزارەنی و 
وەختگوزەرانـــی و كامەرانـــی. جا لە هـــەر قۆناغە بەپێـــی تایبەتمەندیی 
خـــۆی جۆرەكانـــی وەرزشـــیش گۆڕانی بەســـەردا دێت. ئەگـــەر ئەوها 
بێـــت لە تەمەنـــی 14 بۆ 18 مێرمنداڵی بـــەرەو گەنجێتی بۆخۆی یەكێك 
لـــە وەرزشـــەكان دیـــاری دەكات. پســـپۆڕەكانی بـــواری پـــەروەردە و 
دەروونناســـەكانی ئـــەو بـــوارەی منـــداڵان و مێرمنـــداڵ و گەنجـــان بە 
تەجرەبـــە و لێكۆڵینـــەوەی باوەڕپێكراو دەڵێن، وەرزش پێویســـتییە بۆ 
گەشـــەكردنی تەندرووســـتی و دەروونی و گەشـــانەوەی تواناییەكانی 
مێرمنـــداڵ. بۆیـــە دەبێـــت لـــە منداڵییـــەوە بكرێتە ســـتایلی ژیانـــی. هەر 

ڕەفتارێـــك و كردارێـــك بـــوو بـــە ســـتایلی ژیـــان جـــا گـــەر بەكەڵكـــی 
تەندرووســـتی هـــات و خۆشـــی و گەشـــی دا بـــە منداڵ، ئـــەوا زۆر بە 
ئاســـانی لـــە ژیانیـــدا جێی خـــۆی دەگرێـــت و لە سیســـتەمی مێشـــكدا 
قەبـــووڵ دەكرێـــت و پشـــتیوانی دەكرێـــت، بـــە ئۆتۆماتیك لـــە هەموو 
قۆناغەكان دووبارەی دەكاتەوە. پێویســـتە وەرزش ئاوا ببێتە بەشـــێك 
لـــە ژیـــان، مێرمنداڵی گەنج تێی بگات كە ســـەلامەتی و گەشەســـەندنی 
باشـــی ئـــەو، بەســـتراوەتەوە بـــە وەرزشـــێكی بـــاش كە خـــۆی حەزی 
لێیەتـــی بـــە تایبەتـــی ئەو وەرزشـــانەی كـــە جموجۆڵی زۆریـــان تێدایە 
وەكـــو یاریـــی تۆپێن یان شـــەبەكە یان ڤالیبـــاڵ یان ڕاكـــردن. هەڵبەت 
هەمـــوو وەرزشـــەكان سوودبەخشـــن، بـــەڵام ئەوانەی كـــە جموجۆڵی 
زۆریـــان تێدایـــە و دەبێـــت كەســـەكە دیققـــەت و تواناییـــی زۆر بـــۆ 
ڕابەرایەتـــی جموجۆڵەكانی بـــەرەو بردنەوە بە كار بێنێ و شـــارەزایی 
پەیـــدا بـــكات، ئـــەوە گەشـــەیەكی زۆر بە توانســـتی مێشـــك دەدات لە 
تێگەیشـــتنی واقیعیەتـــی ئەم دنیایـــە و گۆڕانكاری، هەروەها توانســـتی 
لێکدانەوەی عەقڵ زیاد دەکات، ســـەرەنجام تەندرووستییەكی دەروونی 

و عەقڵیـــی بـــاش بە نســـیبی ئەو کەســـە دەبێ.

بوارێكـــی دیكـــە خواردنـــە. لـــەو تەمەنـــەدا مێرمنداڵی بـــەرەو گەنج، 
خـــواردن زۆر دەخـــوات، لەوانەیـــە هەندێـــك جار لـــە ڕەفتاریدا هەندێ 
داب و ڕەســـمی ناوماڵ و هیی جەژن و داوەتەكان پێشـــێل بكات و بە 
كەیفـــی خـــۆی خـــواردن بخوات كە ئەو حـــەزی لێیەتی. زۆر پێویســـتە 
دایـــك و بـــاوك لـــە ماڵـــەوە بایەخ بـــە خواردنـــی گەنج بـــدەن، ئازادی 
بكـــەن چـــۆن دەخـــوات و لەســـەر شـــێوازی خواردنەكان ســـەرچنگی 
نـــەدەن، ناچـــاری نەكـــەن هەمیشـــە پابەند بێـــت بە جـــۆری خواردنێک 
كـــە لـــە كۆنەوە لە ماڵـــەوە لێ دەنـــدرێ. هەڵبەتە ئەوە بـــەو مانایە نییە 
یارمەتیـــی مێرمنداڵ نەدرێت وردە وردە ڕێوڕەســـمی كۆمەڵایەتیی باو 
بزانێـــت و فێری بێت و لە شـــوێنی پێویســـتدا كـــە كەموكوڕییەكی تێدا 
نییـــە، دووبـــارەی بكاتەوە بۆ ئـــەوەی بتوانێـــت لە كۆمەڵـــگادا جێگەی 
خـــۆی بكاتـــەوە. هەڵبەتە زۆر داب و ڕەســـم و نەریـــت هەنە كە كۆنن 

و گەنجـــان بـــە سرووشـــتی ژیانی پەیـــڕەوی لێ ناكەن، هەر ئەوەشـــە 
دەبێتـــە مایـــەی گۆڕانـــكاری لـــە كۆمەڵـــگادا. واتـــا كاتێك كـــە بەهاكان 
دەگۆڕێـــن، ڕەفتاریـــش دەگۆڕێـــت، مۆدێـــل و شـــێوازەكانی ژیانیـــش 
گۆڕانیـــان بەســـەردا دێت، لـــە نیهایەتـــدا بیروباوەڕەكانیـــش گۆڕانیان 
بەســـەردا دێـــت. بۆیـــە دەبێ لـــە مەنتیقی ئـــەو گۆڕانكارییـــەی گەنجان 
لەگـــەڵ خۆیـــان دەیهێنن، تێبگەیـــن. لە بواری خواردندا لە كوردســـتاندا 
زۆر بـــاوە دایـــك و بـــاوكان زۆر ســـەرەچنگی منداڵەكانیـــان دەدەن و 
ناچاریان دەكەن لەســـەر ڕەســـمی زۆر بەســـیت و ســـادە )كـــە ئەگەر 
نەشـــیكەن گرفتێكـــی گەورە نییـــە( منداڵەكانیـــان توڕە دەكـــەن و زۆر 
جـــار مێرمنداڵـــەكان ماوەیەكـــی دوورودرێـــژ خواردن بە شـــێوەیەكی 
نابـــەدڵ دەخـــۆن و ڕەفتارێكـــی زبـــر و توەڕەییـــش لە خۆیان پیشـــان 

دەدەن. 

بوارێكی دیكە جلوبەرگە. لەو تەمەنەدا مێرمنداڵی بەرەو گەنج، كچ یان 
كوڕ بە شێوەی تایبەتی خۆی، بەو مۆدێلانەی لەو دێت جل و ڕەنگ 
هەڵدەبژێرێت، هەوڵ دەدات لەگەڵ مۆدێلەكان بڕوات. بۆیە لەو كاتەدا 
دەوروبەری  لە  ئێستا  پۆشیویەتی  دایك  مۆدێلەی  ئەو  ئاساییە  زۆر 
ئێستادا  دنیای  لەم  تایبەتی  بە  نەسەپێنێ،  کچەکەیدا  بەسەر  نابینرێت 
كە ئەو پێوەندییە تووندەی تێكنۆلۆژیای گەیاندن و ئینتەرنێت لە نێوان 
بەشەكانی دنیادا درووستی كردووە، هەموو ڕۆژێك گەنجان مۆدێلی 
جلوبەرگی  لە  دەدەن  هەوڵ  دەبینن،  دیکە  كۆمەڵگاكانی  و  میللەتان 
كاتێك  بۆیە  وەرگرن.  لێ  زۆری  یان  وەرگرن  لێ  هەندێكی  خۆیان 
لەگەڵ جلوبەرگی دەوروبەر  لەبەر دەكەن، جیاوازییەكی زۆریان  جل 
لێیان  فراوان  دڵێكی  بە  زۆر  دەبێت  حاڵەتەشدا  لەو  دەردەكەوێت.  لێ 
قەبووڵ بكرێت، با تاقی بكاتەوە، لەوانەیە هەر جارێك تاقی بكاتەوە، 
دوایی وازی لێ بێنێت یان گۆڕانكاری تێ بخات، بەڵام كاتێك لەسەر 
جلوبەرگ یان خواردن یان وەرزش گەنج یان مێرمنداڵ ئازار بدرێت و 
بشكێندرێتەوە، یان بێبەش بكرێت، كاریگەرییەكی زۆری دەبێت لەسەر 
باری دەروونیی توانایی بۆ تێكەڵبوون و باوەڕبەخۆبوون بۆ گێڕانی 

ئەو دەورەی كە لە نێو برادەرەكانی و قوتابخانە و شوێنەكانی یاریدا 
دەیگێڕێت. لەو حاڵەتەشدا كە دەوری سەركردایەتیكردن یان بەشداریی 
وەك  دەستێندرێتەوە،  گەنجە  مێرمنداڵە  لەو  گەنجاندا  ناو  لە  كاریگەر 
ئەوەیە دەست و پێی ببەستن و باڵی ببەستن. لەو حاڵەتەدا خەمۆكی 
یان كەئابە ڕووی تێدەكات و لە دوای كەئابەش هەمیشە گۆشەگیری 
و ڕەفتاری زبر دەست پێ دەكات كە كۆتاییەكەی بە ناخۆشی دێت و 
ناخۆشییەكە ئەوەیە كە ئەو گەنجە لە پڕۆسەی پێگەیشتن دوا دەكەوێت.

ئەگـــەر ئەو ئازادی و هاوكاری و زەوینەخۆشـــكردنە بـــە مێرمنداڵی 
گەنج دەدەین، دەبێت لە هەمان كاتیشـــدا زۆر بە هێمنی داخیلی دیالۆگ 
یـــان گفتوگۆیەكـــی ئەوتـــۆ بكرێـــت كـــە ئەو حـــازر بێت گـــوێ بگرێت، 
یارمەتیـــی بدرێت كە هەمیشـــە ئەگەر پێیەكی لە پێشـــەوەی كۆمەڵگایە، 
پێیەكـــی تری لـــە هەماهەنگی و هاوكاری بێت لەگەڵ سیســـتەمی نوێی 
كۆمەڵـــگا، تـــا دانەبڕێت و ئـــازار نەبینێت. لە درووســـتكردنی زەوینەی 
ئەو گفتوگۆ و دانوســـتانە لەگەڵ مێرمنداڵ پێویســـتە وەكو قۆناغەكانی 
پێشـــوو میكانیزمـــی دامەزراندنـــی ئـــەو گفتوگۆیە بزانیـــن، تاوەكو لەو 
دەرگایانـــەوە داخیلـــی بایەخی مێرمنداڵی بەرەو گەنـــج بین كە ئامادەیە 
گـــوێ بگرێـــت، حاڵی دەبێـــت و، لەگەڵ توانا و خواســـتی ئـــەو بێتەوە. 
بـــەڵام ئەگەر بـــە فەرمان و هەڵپەهەڵپ و هەڕەشـــە بێـــت، یان بێدەنگ 
دەبێـــت یان یاخـــی دەبێـــت، وە یاخیبوونی مێرمنداڵانـــی گەنجیش جگە 
لـــەوەی بارودۆخـــی ناوماڵ تێـــك دەدات، خودی گەنجەكەش تووشـــی 

دەكات.  شڵەژان 

دایـــك و باوك هەمیشـــە دەبێت پشـــتیوانیی مێرمنداڵـــی گەنج بن، پتر 
گوێیان بۆ بگرن و كەمتر قسە بكەن. ئەو كەمترقسەكردنە بەو مانایەیە 
دایـــك و بـــاوكان منداڵی خۆیان باش دەناســـن، دەبێت ئـــەو میكانیزمە 
باش شـــارەزا بن كاتێـــك دەیانەوێت منداڵەكانیان تێبگەیەنن، پێویســـتە 
میكانیزمێكـــی دوور لە خشـــوونەت و دوور لە تووندوتیژی و دوور لە 
شـــكاندەوە بێـــت. لەو حاڵەتەدا دەكرێ دۆســـتانە لە ژیانـــی ڕۆژانەدا و 

لـــە كاتـــی گەڕانەوەیاندا بـــە هێمنی ئەو دانوســـتانە بكرێـــت؛ مێرمنداڵی 
بـــەرەو گەنـــج بزانێت كە دەبێ بەشـــێك لە بەها و ڕەفتار و ڕەوشـــتی 
كۆمەڵگاكـــەی وەربگرێت، بەشـــەكەی تـــری ئەوەی كە نوێیە پێویســـتە 
بـــە جۆرێكی ئەوتـــۆ بێ تا قەبـــووڵ بكرێت و لە خزمەتی پێشـــكەوتنی 
خـــۆی و ئینســـاندا بێـــت. ئەگەر بگەڕێینـــەوە بۆ ئـــەو ئازادییەی دەبێت 
بـــە گەنج و مێرمنداڵی گەنج بدرێت، لەو قۆناغەدا كچ و كوڕ دۆســـتیان 
دەبێـــت، وەكو لـــە كوردەواریی خۆمانـــدا بە »دڵداری« ناســـراوە، ئەو 
ڕەفتارەشـــیان دەبـــێ و پێویســـتە لێیـــان قەبـــووڵ بکـــرێ چونکە زۆر 
بـــۆ گەنجان پێویســـتە، ئەوە پیشـــان دەدات ئـــەو مێرمنداڵـــە لە ڕووی 
دەروونییـــەوە ســـاغە و هەســـتەكانی چەنـــدە بە شـــێوەیەكی ئاســـایی 
گەشـــەیان كـــردووە، یان لەوانەیـــە بـــە پێچەوانەوە بێـــت، كەموكوڕی 
و كۆڵـــەواری لـــە هەســـتەكانیدا هەبێت. لـــە حاڵەتی دووەمدا پێویســـتە 
بـــە ڕاوێژكاریی پزیشـــكی دەروونـــی هاوكاریی بكرێت. پێویســـتە ئەو 
كۆنتڕۆڵـــە توونـــدەی لە كۆمەڵگای تەقلیدیی كوردەواریدا هەیە لەســـەر 
مێرمنداڵـــی گەنـــج هەڵبگیرێت بـــۆ ئـــەوەی بتوانێ لەگەڵ دۆســـتەكانی 
و ئـــەو كەســـەی خۆشـــی دەوێـــت بە ئاســـانی یەكتـــر ببینن و پیاســـە 
بكـــەن و بخوێنـــن و یـــاری بكـــەن و لە زۆر بۆنـــەدا بەشـــدار دەبن و، 
هاوكاریـــی كۆمەڵایەتـــی لـــە چالاكییەكانیاندا دەردەكەوێـــت. ئەوەی كە 
گرینگـــە دایـــك و باوك تـــا تەمەنی هەژدە ســـاڵە دەبـــێ ڕێنوێنی كچ و 
كوڕەكانـــی خۆیان بكەن، هەر دۆســـتایەتییەكیان هەیە ئاســـاییە، بەڵام 
بۆیـــان بـــاس بكەن كـــە نابێ بگات بـــە جنس یان سێكســـكردن، چونكە 
بۆ ئەو تەمەنە زووە و پێویســـت نییە و تەمەنەكیان هەســـتیارە. ڕاستە 
لـــە ڕووی جەســـتەیی و ســـۆزدارییەوە لە 14-18 بە شـــێوەی جیاجیا 
مەیلی جنســـی و تواناییی جەســـتەیی هەیە، بەڵام لـــە ڕووی دەروونی 
و دەرهاویشـــتەكانی، كاریگەریی خراپی لەســـەر داهاتـــووی مێرمنداڵە 
گەنجـــەكان دەبێـــت و باریـــان گـــران دەكات و لـــە خوێنـــدن دووریان 
دەخاتـــەوە، تەندرووســـتییان تێك دەدات. بەتایبەتی كچان هەڕەشـــەی 
دووگیانبـــوون و گرفتـــی دیكەیان لەســـەر دەبێ كە بە هیچ شـــێوەیەك 

ئـــەو تەمەنـــە بۆ ئـــەو بـــارە گرانە نـــە ئامادەكـــراوە نە تێـــی دەگات و 
نـــە گونجـــاوە. هـــەر گەنجێـــك لـــەو قۆناغەدا تـــووش ببێـــت، خوێندنی 
لەدەســـت دەدات یـــان دوا دەكەوێـــت و بارێكـــی گران بۆ ســـەر خۆی 
درووســـت دەكات و تەندرووســـتیی خـــۆی دەخاتـــە مەترســـییەوە، لە 

دابونەریتی كوردەواریشـــدا كێشـــەی كۆمەڵایەتیشـــی بەدوادا دێت.

بەشـــێك لـــە گەنجـــەكان هەندێك لە خواســـتەكانیان بە شـــێوەی زبر 
و زۆر و خێـــرا پێشـــنیاز دەكـــەن كـــە لەوانەیە لەگـــەڵ بارودۆخی ئەو 
خێزانـــە نەیەتـــەوە یـــان ئەســـڵەن ئـــەو مێرمنداڵـــە گەنجە حەقـــی ئەو 
خواســـتەی نەبێـــت و ئەو خواســـتە جێبەجـــێ نەكرێت. بۆیە پێویســـتە 
زۆر بـــە ڕاســـتگۆیانە وەڵام بدرێتـــەوە، كـــە ئەگـــەر حەقیەتـــی بـــۆی 
جێبەجـــێ دەكرێـــت بەپێـــی توانایـــی خێزانەكـــە و پێـــی بگوترێت كەی 
جێبەجـــێ دەكرێـــت؛ ئەگەر جێبەجێ ناكرێـــت و لە توانـــای خێزانەكەدا 
نییـــە، پێـــی بگوترێت بۆ لە توانـــای خێزاندا نییە و كـــەی توانای هەبوو 
بـــۆی جێبەجـــێ دەكرێـــت. ئەگەر خواســـتەكەی نـــاڕەوا بـــوو و بەجێ 
نەبـــوو، دەبێ بـــۆی باس بكرێت كە ئـــەو خواســـتەی مێرمنداڵە گەنجە 
جێـــی نییە و ڕاســـت نییـــە و بەكەڵكی ئـــەو نایە و زۆر بـــە هێمنی پێی 
بگوتـــرێ دەبێ دەســـتی لـــێ هەڵگیرێت و یارمەتیی بدرێـــت تا تێ بگات 
دەســـت لەو خواســـتەی هەڵبگـــرێ. لە حاڵەتێكـــدا كـــە مێرمنداڵی گەنج 
چ كـــچ یـــان كـــوڕ پێداگـــری كرد لەســـەر ئـــەوەی خواســـتەكەی بەدی 
بێـــت، یان ویســـتی زبـــری و بشـــێوی لە مـــاڵ بنێتەوە، پێویســـتە زۆر 
بـــە هێمنـــی پشـــتگوێ بخرێـــت. واتا بـــۆی بـــاس كرێت بۆچـــی دەبێت 
یـــان نابێـــت، كـــە نابێت بۆچـــی نابێـــت، ئەگەر دەبێـــت كەنگـــێ دەبێت. 
پاشـــی ئەوە ئەگەر بـــە شـــێوەیەكی نامەنتیقی پێداگری كرد و ســـوور 
بوو لەســـەر خواســـتی توونـــدی خۆی كـــە دەبێت هەر ئێســـتا بكرێت، 
یـــان لاســـاییكردنەوەی گەنجـــی تردیکـــەی تێـــدا بێـــت، لـــەو حاڵەتـــەدا 
پێویســـتە دایـــك و باوك خواســـتەكەی پشـــتگوێ بخەن. واتـــا چەندی 
باســـی خواســـتەکەی دەكات تۆ نە تـــوڕە دەبی و نە وەڵامـــی بدەنەوە. 
ئەگـــەر زۆر پێویســـت بـــوو جارێكـــی تـــر بـــۆی بـــاس كـــەن، دەبێ بە 



مرۆڤ پەروەردە دەکرێ - لەدایک نابێ

218

جـــۆرێ تێـــی بگەیەنی پێـــی بڵێـــی ئەگـــەر ئامادەییت هەیە بـــاش گوێ 
بگـــری و هاوكاریمـــان دەكـــەی جارێكـــی تر بـــۆت باس دەكەیـــن. ئەم 
جۆرە پشتگوێخســـتنە یـــان ئیهمالكردنە لە ناو بەرنامـــەی پەروەردەدا 
هەیـــە. وا دەكات مێرمنداڵـــی گەنـــج چاوی خـــۆی لـــە ڕووی واقیعەكە 
بكاتـــەوە، ئەگـــەر خواســـتەكەی نـــاڕەوا بێـــت تێـــدەگات كـــە ناڕەوایە، 
خـــۆی فێـــر دەكات تەحەمموولـــی هەبێـــت و ددان بـــە خۆیـــدا بگرێت. 
ئـــەو تەحەمموولکردنـــە لـــە پێشتریشـــدا باســـمان كرد، لە سیســـتەمی 
پێویســـتە و  لـــە گەورەییـــدا زۆر  ئینســـاندا  دەروونـــی و ڕەفتاریـــی 
ئەوانـــەی تەحەمموولیـــان هەیـــە و تەحەمموولێكـــی مەنتیقـــی دەكـــەن، 
هەمیشـــە ســـەركەوتوون و بەرنامەكانیـــان لەگـــەڵ واقیـــع دەگونجێ و 
تواناییەكی زۆر لە خۆیاندا پیشـــان دەدەن بۆ فێربوون و تێكەڵبوون و 
ڕێبەریكردنـــی ژیانـــی خۆیان. مێرمنداڵی گەنج دەبـــێ خەریكی خوێندن 
بـــێ، خەریكـــی وەرزش بێ لە حاڵەتی زۆر تایبەتـــدا دەكرێ فێر بكرێت 
هاوكارییەكـــی ســـادەی دایـــك و باوك لە نـــاو ماڵدا بـــكات، بەڵام زۆر 
هەڵەیـــە دایـــك و باوك لە تەمەنـــی 14 بـــەولاوە چاوەڕوانیی مرۆڤێكی 
گـــەورە لـــە مێرمنداڵـــی گەنـــج بكـــەن، چونكـــە پێیانوایـــە لـــە قەڵافەتدا 
گـــەورە بـــووە دەبێـــت كاری ئـــەوان بكات.هەڵەیە وا بزانـــن وەك دایك 
و بـــاوك توانایـــی لـــە مودیریـــەت و دەســـتپێوەگرتن و خەرجنەكردن 
و پاراســـتنی ســـامانەكانی خێزانـــدا هەبێت، یـــان لە ســـەرفكردنی ئەو 
بەشـــە پـــارەی بۆی تەرخـــان دەكرێت یـــان لە بەشـــدارییەكانی دیكەی 
لـــە نـــاو خێزاندا وەكو كەســـێكی كامڵی باڵای عاقڵ ڕەفتـــار بكات! ئەمە 
چاوەڕوانییەكـــی زۆرە، مێرمنداڵـــی گەنج ئەوەی پـــێ ناكرێت، هەندێك 
جـــار لێـــی تـــێ نـــاگات، ئەگەر لێیشـــی تێ بـــگات، هیـــچ ئامادەیـــی تێدا 
نییـــە لە ڕووی تەجرەبەی ژیـــان و تێگەیشـــتنەوە ئەنجامی بدات، بۆیە 
هەمیشـــە لاملـــی دەكات، تەنبەڵـــی دەكات، گـــوێ ناداتـــێ، بێدەنگ دەبن 
یـــان یاخی دەبـــن. بۆ ئەوەی ئـــەو حاڵەتانە ڕوو نەدەن كـــە هەموویان 
ڕەفتاری ســـەلبین و لە ئەنجامی لێكتێنەگەیشـــتنی نێوان دایك و باوك 
و مێرمنداڵـــی گەنـــج ڕوو دەدات، پێویســـتە چاوەڕوانییـــەكان لـــە گەنج 

كـــەم بكرێتـــەوە. چاوەڕوانـــی ئەوەشـــی لـــێ بكرێت بـــاش بخوێنێت و 
ئـــاگای لە تەندرووســـتیی خـــۆی بێت، بـــەو چاودێرییەی كـــە دەكرێت 
پڕۆســـەی پەروەردەكـــردن و ڕاهاتنی بـــەرەو گەنجێتی و ئینســـانێكی 
گـــەورە ئەو پڕۆســـەیە بـــەردەوام بێت و بـــە هێمنی بـــەردەوام بێ، بۆ 
ئـــەوەی فێـــر بێت و لـــە سیســـتەمی ڕەفتاری خۆیـــدا جێی بـــۆ بكاتەوە. 

دەبـــێ بـــە لای دایـــك و باوكانـــەوە زۆر ئاســـایی بێـــت مێرمنداڵانی 
گەنـــج حەزەكانـــی خۆیان بێننە دی، لە خـــواردن بێت یان وەرزش بێت 
یـــان لـــە جلوبەرگی مـــۆدە بێت، یـــان هەر شـــێوەیەكی تـــری پێوەندی 
بێـــت كە زیانـــی پێنەگەیەنێت. پێویســـتە مێرمنداڵی گەنج لـــەو هەوڵەیدا 
پشـــتیوانیی بكرێـــت و هـــان بدرێت چۆن حەزەكانی خـــۆی دەربڕێت و 
بـــە حەزەكانـــی خۆیدا بچێتـــەوە چەندیان ڕاســـتن، هەروەهـــا فێر بێت 
هەمـــوو حەزەكان بـــە یەكجار نایەنـــە دی. وردە وردە مێرمنداڵی گەنج 
لـــەوە تێدەگات كە زۆر ئاســـاییە ئینســـان ئاواتی بـــەرزی هەبێت، بەڵام 
تێـــدەگات ئاواتاكان هەموویان نایەنە دی یـــان هەموو وردەكارییەكانی 
ئاواتێـــك نایەتـــە دی، بەڵكـــو بەشـــێك لـــە ئاواتـــاكان دەبێتـــە ئامانج و 
هـــەدەف، دەكرێـــت ئێســـتا یـــان لـــە داهاتـــوودا بێتـــە دی، ســـەرەنجام 
مێرمنداڵـــی گەنـــج ئامادەیـــی تێـــدا دەبێت ئـــەم دنیـــای دەرەوەی خۆی 
تـــێ بـــگات كە دنیایەكـــی واقیعییە و ئەویش بەشـــێكە لـــەو واقیعە، دنیا 
ســـەختە، ئینســـان ئـــازار دەدات، ژیـــان ئەگـــەر خۆشـــی نەكـــەی زۆر 
ماندووكـــەر و كوشـــندەیە. بۆیـــە دەبـــێ ئینســـان ئامادەیـــی تـــەواو لە 
خۆیدا درووســـت بكات بە زانایی و شـــارەزایی لە كرداردا، بۆ ئەوەی 
دنیـــای دەرەوە بگۆڕێـــت و لـــە كۆمەڵگادا پێوەندی درووســـت بكات و 
ئامانجەكانـــی دیاری بـــكات و بۆ هێنانەدییان تێبکۆشـــێت و یەك دوای 
یەكـــی ئامانجەكانـــی لە ژیانـــدا بێنێتە دی. ســـەرەنجام ئـــەوەی بە لای 
منـــەوە گرینگـــە مێرمنداڵـــی گەنـــج تـــا تەمەنی هـــەژدە ســـاڵە تێدەگات 
بـــا ئاواتـــی هەبـــن، بـــا ئاواتاكانی خـــۆی بڕازێنێتـــەوە و جـــوان دەری 
ببڕێـــت، كاریشـــی بۆ بـــكات، بـــەس دەبـــێ تێبگەیەنرێت كـــە ئاواتاكان 
هیـــچ كاتێـــك نایەنـــە دی، ئاواتاكان تەنیا حەزی ئینســـان و خواســـتی 

ئینســـان دەردەبڕێـــت و زەوینـــە خۆش دەكـــەن و ڕێـــگا دەكەنەوە بۆ 
ئامانجـــەكان. واتـــا ئامانجـــەكان ئـــەو خواســـتە قۆناغبەندییەیـــە كە لە 
ژیانـــدا لـــە ماوەی ســـاڵێکدا و لـــە كەمتر لە ســـاڵ یان چەندین ســـاڵدا 
دیـــاری دەكـــرێ، بـــۆ ئەو كەســـە پێویســـتە و هـــەوڵ دەدات بیانهێنێتە 
دی. ســـەركەوتنی مرۆڤیش لـــە هێنانەدیی ئامانجەكانیـــدا دەبێت. بەڵام 
ئەگەر كەســـێك بـــەدوای ئاواتەكانـــی بكەوێت، كەســـێكی خەیاڵپەروەر 
و ناواقیعبیـــن دەبێـــت، ناتواتێت لەســـەر ئـــەرزی واقیـــع جێگەی خۆی 

بكاتەوە.

پێویســـتە گەنـــج یـــان مێرمنداڵـــی گەنـــج بەپێـــی توانایـــی خێـــزان 
مانگانـــە ئەو مەســـرەف یـــان ئـــەو خەرجییەی بـــۆی دابیـــن دەكرێت، 
پێـــی بگوترێـــت و تێبگەیەنرێـــت كـــە خـــۆی بـــۆ ڕێـــك بخات كـــە ئەو 
خەرجییـــە بەشـــی مانگێكـــی بـــكات، بەڵام لـــە چۆنیەتیـــی خەرجكردندا 
پێویســـتە دایـــك و باوك دەخالـــەت نەكەن. چونكە ئـــەو خەرجییەی بۆ 
مێرمنداڵـــی گەنج دادەندرێـــت دەبێ پێی بگوتـــرێ دەتوانێت لە مانگێكدا 
خەرجـــی بـــكات. بەڵام نـــەک كەمتر لـــە مانگێك، خۆیشـــی بەرنامەكەی 
وا دابنـــێ كـــە موحتـــاج نەبێـــت. ئەگـــەر مێرمنداڵی گەنج ناچـــار بكرێت 
پارەكـــەی ســـەرف نـــەكات، كـــە عادەتـــە بـــاوك و دایـــك زۆربەیان وا 
لـــە مێرمنداڵـــی گەنـــج دەگەیەنن، ســـەرەنجام ڕەفتارێكی لا درووســـت 
دەبێـــت كە پارەكە پێویســـتە بمێنێتەوە و خۆی بێبـــەش دەكات. لەوێیە 
گەشـــەی دەوەســـتێت، حەزەكانی دەوەســـتێت، لەو حاڵەتەدا دەچەقێت 
و، ســـەرنجی تەنیـــا بۆ زۆر كۆكردنـــەوەی پارە دەچێت. پـــارە لە جێی 
وەســـیلە و ئامـــرازی بەڕێكردنـــی ژیان دەبێتـــە ئامانج؛ كاتێـــك دەبێتە 
ئامانـــج بەشـــەكانی دیكـــەی ژیانـــی لـــە بیر دەچێـــت، بۆیە ئینســـانێكی 
خەسیســـی لـــێ دەردەچێـــت، واتـــا ڕەزیـــل. لـــە ئاینـــدەدا خـــۆی و لـــە 
داهاتـــوودا خێزانەكەشـــی لـــە بیـــر دەكات و هەموو ســـتراتیژی ژیانی 
دەبێتە كۆكردنـــەوەی پارە. كاتێک كۆكردنەوەی پارە ببێتە ســـتراتیژی 
ژیان، ئەو كەســـە منداڵ و خێزان و هاوســـەر و دۆستەكانیشی دەكاتە 
وەســـیلەی گەیشـــتن بـــەو ئامانجە كە پارەیـــە. كاتێك كـــە دەگاتە پارە 

دیســـان زیاتری دەوێت. بەڵێ پارە بەدەست دێنێت، بەڵام هیچ خۆشیی 
لـــێ نابێنێت، كامـــەران و ســـەركەوتوو نابێت، بەختـــەوەری تێدا نابێت 
و دەوروبـــەری خـــۆی وێـــران دەكات بـــۆ ئـــەوەی ژمـــارەی پارەكەی 
زیاتـــر بـــكات. ئـــەوە ڕێـــك پێچەوانـــەی دەســـتبڵاوی و وێڵخەرجییـــە، 
ئـــەو جـــۆرەی کـــە منـــداڵ تێبگەیەنرێـــت پارەپەرســـت نەبێـــت، پـــارە 
پێویســـتە. دەبـــێ مێرمنداڵ تێبگات بەبێ ســـامان و پـــارە ژیان بەڕێوە 
ناچێـــت، ســـامان بـــە كاركـــردن و شـــارەزایی و زانایی دێت، ســـامان 
لـــە دواییـــدا خەرجی خۆشـــییەكانی ژیان دەكرێـــت، خەرجێكی مەنتیقی 
و واقیعبینانـــە، بەپێـــی بەرنامەیەکـــی داڕێـــژراو. ئەگـــەر بەپێچەوانەی 
ئەوبێـــت، پەیداكـــردن و كۆكردنـــەوەی پارە بـــە هەموو وەســـیلەیەك، 
خەرجكردنەكـــە دەوەســـتێنێت و خۆشـــیی ژیـــان دابیـــن نـــاكات، تەنیا 
وەكـــو هەدەفێكە كە بتێك بۆ پەرســـتن دەبێتە مایـــەی ئازار و ئەزیەتی 

خـــۆی و خێزانەكەی لـــە داهاتوودا. 

بۆیە پێویســـتە دایكان و باوكان ئاگاداری ئەم باڵانسە بن، میكانیزمی 
دانوســـتاندن لەگـــەڵ مێرمنداڵـــی گەنـــج بـــۆ ئـــەو خەرجییـــەی بـــۆی 
دادەندرێـــت، ئازادیـــی ئـــەو لە خەرجكردنیـــدا و، جـــۆری ڕەفتار لەگەڵ 
ســـامان و پـــارەدا، گفتوگـــۆی ســـەركەوتوویان هەبێت، بە شـــێوەیەك 
بێـــت خزمەتـــی گەشەســـەندن و پەروەردەكردنـــی بـــاری دەروونی و 
ڕەفتـــاری مێرمنداڵەكەیـــان بـــكات. لـــەو تەمەنـــەدا گرووپی بـــرادەران 
بـــۆ كچـــان و كوڕانـــی مێرمنداڵـــی گەنـــج زۆر گرینگـــە، ئـــەو قۆناغەیە 
كـــە پڕۆڤـــەی گەنجایەتـــی دەكـــەن، خۆیـــان ئامـــادە دەكەن تـــا داخیلی 
زانكـــۆ بـــن، بـــە هەنگاوێكی گـــەورە داخیلی ژیانـــی كۆمەڵگا بـــن. بۆیە 
زۆریـــی وەختی خۆیـــان لەگـــەڵ برادەرەكانیان دەبەنە ســـەر. تەنانەت 
كاتێك دەگەڕێنەوە ماڵەوەش بەشـــێكی كەمی ســـەرنجی خۆیان لەسەر 
دایـــك و بـــاوك و خوشـــك و برایانـــە، بـــە تایبەتـــی لەم زەمەنـــەدا لە 
ڕێـــی مۆبایـــل و ئایپـــاد و ئینتەرنێتـــەوە، لەوانەیە بەشـــەكەی تریش بە 
زۆری هـــەر لـــە پێوەندیدا بن لەگـــەڵ برادەرەكانیان. ئێمـــە لەم زەمانە 
دەزانیـــن كە بەیەكـــەوە بیروڕا دەگۆڕنـــەوە، نوكتە بۆ یەكتـــر دەنێرن، 

زانیـــاری دەدەن بـــە یەكتـــر، راپۆرت بۆ یەكتر شـــەیر دەكـــەن، پێگەی 
نـــوێ كـــە بـــۆ هەموویان گرینگـــە بـــە یەكتـــر دەناســـێنن، ڕای خۆیان 
دەردەبـــڕن. دەزانیـــن كە تـــۆڕە كۆمەڵایەتییـــەكان و ئەپەكانی پێوەندی 
چ تواناییەكـــی گـــەورە دەدەن بـــە گەنجـــان. بۆیـــە پێویســـتە دایكان و 
بـــاوكان حەســـودی بەوە نەبەن كە منداڵەكانیـــان زۆربەی كاتی خۆیان 
لەگـــەڵ برادەرەكانیان دەبەنە ســـەر. زۆر لە دایكان لەوەدا حەســـودی 
بـــە منداڵەكانیان دەبەن، پەڵپیان پێ دەگرن و كێشـــەیان بۆ درووســـت 
دەكـــەن كە بۆچی ئێمەتان لە بیر نییە، یان باوكیش هەروا. لە ڕاســـتیدا 
دەبـــێ بـــە پێچەوانـــەوە بـــێ و منداڵ هـــان بدرێـــت پتر لە گـــەورەکان 
لەگـــەڵ هاوڕێكانی بێت، ڕێزی برادەرەكانـــی و هاویارییەكانی بگیرێت، 
بـــۆ ئـــەوەی لەگەڵ یەكتـــری بمێننـــەوە و ئـــەو مێرمنداڵییـــە گەنجییەی 
هەیانـــە زەوینـــەی گەشەســـەندن و ڕاهاتنـــی كۆمەڵایەتی بۆ خۆشـــتر 
بكرێـــت. دەبـــێ بزانیـــن لـــەو قۆناغـــەدا لە تەمەنـــی 14- 18 ســـاڵیدا لە 
ڕووی بـــاری سایكۆلۆژیشـــەوە لە پڕۆســـەی ناو مێشكیشـــدا قۆناغی 
ســـەربەخۆییەكە زیاتـــر دەبێت، ئیتر منداڵ پێویســـتی بە بـــاوەش نییە، 
پێویســـتی بـــە ماچكردنـــی دایـــك و بـــاوك و كەســـوكاری نییـــە، تەنیا 
لـــە هەنـــدێ بۆنـــە و كاتـــی دیاریکـــراودا نەبێـــت. هەروەهـــا پێویســـتی 
بـــە مانـــەوە لە نـــاو خێزانـــدا نییە، بۆیـــە ئەمە پڕۆســـەیەكی ئاســـاییە. 
هەربۆیـــەش دەبینیـــن لە نێوانـــی مێرمنداڵانی گەنج زۆرجـــار كاتێك كە 
)بەتایبەتـــی كـــوڕان( دایكیـــان ماچیـــان دەكات و كـــوڕەكان لێناگەڕێن، 
كێشـــە درووســـت دەبێـــت، یـــان زۆر لـــە بـــاوكان گلەیی لە كـــوڕەكان 
دەكـــەن كـــە ئێمەتـــان لە بیر نییـــە و خۆیان لـــە بیر كـــردووە. ئیتر ناو 
و ناتـــۆرەی ســـەیریان بـــۆ درووســـت دەكەن. لـــەو حاڵەتـــەدا دایك و 
بـــاوكان هەڵەن، پێویســـتە بزانـــن ئەو قۆناغـــە بۆیە قۆناغی گەشـــەیە، 
گەشـــە وا لە مێرمنداڵی گەنج دەكات چیی بۆخۆی پێویســـتە ئەوە داوا 
بـــكات و ئـــەوە بـــكات، ئەوەی كـــە لەزەتی پـــێ دەدات ئەمەیـــان بكات، 
لەمەیاندا پڕۆســـەی گەشـــەكردن واتا هەســـت و خواســـت و هەیەجان 
و ڕەفتـــاری مێرمنداڵـــی گەنج، هـــەروا زیاد دەبێت، هـــەروا دیوارەكەی 



 یانزدەهەم - مێرمنداڵ لە تەمەنی چواردە تا هەژدە ساڵییبەش

223

نێـــوان خۆی و کەســـوکار بەرز دەکاتەوە، ئەدای باشـــتر دەبێت، نابێت 
ڕێـــی لـــێ بگیرێت. ئـــەو خواســـتانە لەوانەیـــە دوای تەمەنی 22 ســـاڵی 
دایـــكان و بـــاوكان بتوانـــن لە گەنجەكانـــی خۆیان بگەیەنـــن، ئەوکاتەی 
داخیلـــی كۆمەڵـــگا دەبن و وەكو ئینســـانی ســـەربەخۆ دێنە نـــاو ژیان. 
لە ڕاســـتیدا هـــەر مێرمنداڵێكـــی گەنج لـــەو تەمەنەدا زۆربـــەی وەختی 
خـــۆی لـــە باوەشـــی دایـــك و باوك بباتە ســـەر و لـــە مـــاڵ بمێنێتەوە، 
ئـــەوە پەروەردەیەكی هەڵەی هەبووە، لە ڕووی دەروونییەوە كێشـــەی 
هەیـــە، بـــاوەڕی بە خـــۆی نییە و باوەڕی بـــەم دنیایە نییە، دەترســـێت 
لـــە تێكەڵبـــوون، لە هەمان كاتدا شـــڵەژانی هەیە. بێگومـــان كاتێك كە لە 
ڕاوێژكاری دەروونی بپرســـرێت نەخۆشـــییەكانی دەستنیشـــان دەكات 
و ڕێگاكانـــی دەرچوونـــی لـــەو حاڵەتە بە دایك و باوك نیشـــان دەدات. 
بۆیـــە دەبـــێ بزانین كاتێـــك منداڵ لە دەرەوەیە زۆر ســـاغە، پێویســـتە 

پشـــتیوانیی ئەو ســـاغی و ســـەلامەتییەی بكرێت.

زۆرجـــار گەنجـــان و مێرمنـــداڵ وەختێكـــی زۆر بـــۆ یـــاری تەرخان 
دەكـــەن. یاری مەبەســـتم وەرزش نییە، یاری ئەو یارییانەیە كە ئێســـتا 
لەســـەر كۆمپیوتەر و ئایپاد و مۆبایلەكان هەن، پڕۆگرامی دیاریكراون 
و جۆرەهـــا یاری هەنن، ئەو یارییانە وەختێكی زۆری گەنجان دەگرێت 
بەتایبەتـــی شـــەوانە كە دێنـــەوە ماڵـــەوە. دەبینیـــن مێرمنداڵانـــی گەنج 
هەندێـــك جـــار تـــا درەنگانی شـــەو بەخەبـــەرن، هەندێك جار شـــەو تا 
بەیانـــی بەخەبـــەرن كاتێك كە ڕۆژانی هەینی و شـــەممە بێت. لەوەیاندا 
زۆرجـــار دایـــكان و بـــاوكان تەنـــگاو دەبـــن، پێیانوایـــە كارێكـــی هەڵە 
دەكـــەن. لە ڕاســـتیدا كارەكەیـــان هەڵە نییە، بـــەڵام لەوانەیە زیادەڕۆیی 
بكـــەن لە مانـــەوەی شـــەوانیاندا، لـــە هەمـــوو كاتێكدا حەزێكـــە و ڕێی 
لـــێ ناگیرێـــت. تەنیـــا لەپێناو ئەوەیـــە كە دیســـان دانوســـتانیان لەگەڵ 
بكرێـــت كـــە ئەمە بەشـــێك لـــە خەویـــان بۆ دابین بـــكات، یانـــی بنوون 
و ئاگایـــان لـــە دەرســـەكانی خۆیـــان بێـــت، ئەگـــەر هەندێـــك ئەركیان 
هەیـــە لـــە بیریـــان نەچێت. لە ڕاســـتیدا ئـــەم یارییانـــە لە نـــاو خۆیاندا 
زانیاری و ڕاهێنانێكی زۆری تێدایە و یارمەتیی گەشـــانەوەی مێشـــكی 

مێرمنداڵانـــی گەنج دەدات، بە هیچ شـــێوەیەك زەبریـــان پێناگەیەنێت و 
تووشـــی ڕەفتـــاری خراپیـــان ناكات. یارییـــەكان هەروا پێـــش دەكەون، 
مێرمنداڵـــی گەنـــج لەوانەیـــە بـــە تەنیا لـــە ژوورەكـــەی خـــۆی بێت، لە 
ژوورێكـــی تـــر دایـــك و بـــاوك گوێیـــان لێیـــە كـــە پێدەكەنێـــت، هاوار 
دەكات یـــان ســـەما دەكات، یـــان لـــە نـــاو یارییەكەدایە، وەكـــو ئەوەیە 
لەســـەر مێـــز دانیشـــتبێت یان لـــە مەیدانی ئـــەو یـــاری و فیلمەدایە كە 
لـــە پڕۆگرامەكـــەدا ئـــەوان پێكەوە ڕێبـــەری دەكەن. ئەمەیان پێویســـتە 
وەكـــو خۆی تێبگەین ڕێیان لێ نەگیرێت، هیچ هەڕەشـــەیەكی بۆ ســـەر 
گەنـــج نییـــە، باشـــتر پێیدەگەیەنێت، بـــەس گرینگە ئـــەو یارییانە ڕێگای 
خوێندنـــی لێ نەگرێـــت، هەروەها جێگـــەی وەرزشـــەكەیان نەگرێتەوە. 
ئـــەوەش تەنیـــا بـــە گفتوگـــۆ و زانیاریپێـــدان دەبێـــت. لـــەو حاڵەتانـــەدا 
پێویســـتە دایـــك و باوك زۆر كەم قســـە بكەن، خواســـتی خۆیان زۆر 
بـــە ڕوونی بدەنـــە مێرمنداڵی گەنج، زیاتر ڕێز لـــە مێرمنداڵەكە بگرن و 
چاوەڕێـــی ئەوە نەبـــن لە یەك جار پێگوتندا بە قســـەیان بـــكات. بەڵكو 
پێویســـتە چەندیـــن جار بـــە كورتـــی و ڕوونـــی و میهرەبانـــی تێبینیی 
خۆیـــان بـــە كچ و كوڕەكانیـــان بڵێنەوە. ئەگەر ئەمڕۆ نەیانكرد، ســـبەی 
دووبـــارەی بكەنـــەوە، كاتێك بۆیـــان دووبارە بكەنەوە كـــە وەرس نین 
و بێـــزار نین لـــەو دووبارەكردنەوە و گوێی خۆیـــان كردبێتەوە. ئەگەر 
ئـــەوان قســـەیان كرد زیاتـــر گوێ لە قســـەی مێرمنداڵی گەنـــج بگرێت، 
كەمتـــر دایـــك و باوك قســـە بكـــەن. بەڵكو دایـــك و بـــاوك دەبێت پتر 
گـــوێ بگـــرن. هەربۆیەش دەڵێن دایـــك و باوكی زانـــا ئەوانەن كە دوو 
گوێـــی كـــراوەن نـــەك زمانێكـــی بە گـــەڕی پڕ لە قســـە و هەڕەشـــە و 

ئامـــۆژگاری، چونكـــە مێرمنداڵی گەنـــج وەریناگرێت. 

لەوانەیـــە لە دنیای ئەمڕۆدا كـــە تێكەڵییەكـــە زۆرە، كاتێك مێرمنداڵی 
گەنـــج لـــە ماڵـــەوە دەردەچـــن )بەتایبەتـــی لە تەمەنی شـــازدە ســـاڵدا( 
یـــاری،  مەیدانەكانـــی  و  خۆیـــان  بـــە  تایبـــەت  كافێكانـــی  دەردەچنـــە 
ئێســـتایش شـــوێنی جیاجیـــا هـــەن بـــۆ ئـــەوەی تێیدا كـــۆ ببنـــەوە. لەم 
حاڵەتـــەدا دەبینـــی كـــە لاڕێیییـــش ڕوو دەدات، هەندێـــك جـــار جگەرە 

دەكێشـــن یـــان لەوانەیـــە دایك و بـــاوك بزانـــن هەندێك لە كـــوڕەكان 
مەشـــروب دەخۆنـــەوە، بەداخەوە ژمارەیەك لـــەو گەنجانە كە دەكەونە 
داوی تۆڕەكانـــی مـــەوادی هۆشـــبەر، بۆیە لەو حاڵەتەدا پێویســـتە زۆر 
بـــە هێمنـــی ڕەفتـــاری گەنجەكانی خۆیـــان چاودێری بكەن. لـــە حاڵەتی 
جگەرەكێشـــاندا دەبـــێ بـــە هێمنـــی و مەنتیـــق تێیانبگەیەنـــن كـــە ئەوە 
تەندرووســـتییان دەخاتـــە مەترســـییەوە، لەوانەیـــە زەوینـــەی ئیدمـــان 
)ئەدیكشـــن( برەخســـێنێت و پاڵیـــان پێـــوە بنێـــت بـــەرەو ئاڵودەبـــوون 
بـــەرەو مـــاددەی دیکـــە وەكـــو مـــاددەی هۆشـــبەر. مەشـــروب لـــەو 
تەمەنـــەدا گەر حاڵەتی وا ڕوو بدات دیســـان وەك جگەرەكێشـــان زۆر 
بـــە خـــەم و زاناییـــەوە لە مێرمنداڵـــی گەنـــج بگەیەنرێت لـــەو تەمەنەدا 
زیـــان بـــە سیســـتەمی مێشـــك و سیســـتەمی عەســـەب دەگەیەنێـــت، 
چونكـــە سیســـتەمی مێشـــك لـــە گەشەســـەندندایە. لـــە هـــەر قۆناغێكی 
گەشەســـەندندا ئەلكهـــول دەبێتە زەبرێكی كوشـــندە، توانایی و گەشـــە 
دەوەســـتێنێت و كەمی دەكاتەوە، جاری وایشـــە بەرەو لاڕێیشـــی خوار 
دەكاتـــەوە كە كەســـایەتیی ئـــەو گەنجە لە زۆر توانایـــی بێبەش دەكات. 
بـــۆ مـــاددە هۆشـــبەرەکان هەرهەســـت پـــێ كرا دەبـــێ بـــە هاوكاریی 
قوتابخانـــە و ڕاوێـــژكاری دەروونـــی و پزیشـــك و گەر پێویســـت بوو 
بە هاوكاریی بەشـــێك لـــە هێزەكانی ئاســـایش و ئەمنییەتی وڵاتەكە كە 
لـــەو بـــوارەدا كار دەكـــەن، هەوڵ بدرێـــت مێرمنداڵی گەنـــج حەتمەن لە 
مـــەوادی هۆشـــبەر دوور بخرێتەوە، باوەڕیشـــی بۆ درووســـت بكرێت 

كە لـــە مەشـــروب)مەی( نزیـــك نەكەوێتەوە.

لـــەو قۆناغـــەدا ڕەفتارێكـــی دیكـــەی مێرمنداڵـــی گەنج ئەوەیـــە لە ناو 
خێزانـــدا دەیانەوێت ڕۆڵێـــك ببینن، حەز دەكەن بزانـــن دەوریان چییە، 
گوێیان بۆ دەگیرێت یان نا؟ قســـە و پێشـــنیازیان وەردەگیرێت یان نا؟ 
كەســـایەتییان دەخوێندرێتەوە و هەســـت بە ڕێزگرتن و خۆشەویستی 
دەكـــەن یـــان نا؟ هەڵبەت پێویســـتە دەوریـــان پێ بدرێـــت و گوێیان بۆ 
بگیرێت، هەســـتی خۆشەویســـتییان بۆ درووســـت بكرێـــت، بە كردەوە 
و بـــە گوفتاریـــش. بۆیـــە لـــە كاروباری ناومـــاڵ و كێشـــەكانی ناوماڵ، 

پێویســـتە ڕاوێژیـــان پـــێ بكرێـــت، لـــە شـــتێكی نـــوێ كـــە دەكڕدرێت، 
لـــە ســـەفەرێك یان لـــە حاڵەتێكـــی تایبەتدا، هـــەر بـــۆ پەروەردەكردن، 
مێرمنداڵـــی گەنـــج ئـــاگادار بكرێـــت و گوێ لـــە بۆچوونـــی بگیردرێت، 
ئەگـــەر توانـــی ڕۆڵێك بگێڕێت بەرەو باشـــكردن و چاككـــردن، ڕێی پێ 
بدرێـــت ئەو ڕۆڵە بگێرێت. ئەوە متمانـــەی لە نێو خێزاندا زۆرتر دەکات 
و خۆشەویســـتیی زیاتـــر دەبێت، توانای خۆیشـــی تاقـــی دەكاتەوە. بۆ 
نموونـــە لە جۆری خواردن لە ماڵێ، لە كڕینی پێویســـتییەكی كەلوپەلی 
ناوماڵ، ڕێكخســـتنێكی ســـەیران و سەفەرێك یان ســـەردانی خزمان و 
بـــرادەران. لـــە هەموو ئەوانەدا پرســـی مێرمنداڵانی گەنـــج بكرێت و لە 
هەندێكیانـــدا ئەگـــەر ڕایـــان نەبوو گوشـــاریان بـــۆ نەهێنرێـــت، گەر لە 
ســـەفەر بەشـــدار نەبـــوون، بـــە زۆر نەیانبـــەن. كاتێك نەیانویســـت لە 
ســـەردانی خزم و كەســـەكاندا لەگـــەڵ دایك و باوكدا بچـــن، بە تۆبزی 
نەیانبـــەن. هەروەهـــا كاتێـــك میـــوان دێـــت جـــاری وایـــە مێرمنداڵانـــی 
گەنـــج بەشـــداریی باش ناكـــەن. لە خزمـــەت و بەشـــداریپێكردنیان لەو 
حاڵەتەدا پێویســـتە ســـەرنجیان ڕابكێشـــرێت بە هێمنی فێر بكرێن چۆن 
بەخێرهاتنـــی میـــوان دەكەن، چـــۆن ڕەفتـــار لەگەڵ خەڵكـــی دەرەوەی 
خێـــزان دەكەن، بـــەوە فێر دەبن كە لـــە ئایندەدا چۆن ڕێوڕەســـمەكانی 
باشـــی كۆمەڵـــگای خۆیان بپارێـــزن، یارمەتییـــان دەدات ژیانیان بەرەو 

خۆشـــی بـــڕوات و تەفاهومیـــان زیاتر بێت لەگـــەڵ دەوروبەر.

لـــەو تەمەنـــەدا لە كوردســـتان، زۆرجار دەســـتگیران بۆ كـــوڕ و كچ 
دەستنیشـــان دەكرێـــت و بەداخـــەوە هەندێـــك لە دایك و بـــاوكان پێش 
18 ســـاڵ منداڵەكانیـــان ناچار دەكەن هاوســـەرگیری بكـــەن، واتا مارە 
بكـــەن، یـــان مـــارە بكرێـــن. بۆتـــە باو كە بەشـــێك لـــە دایـــك و باوك، 
ئەوانـــەی كچیان لە زانكـــۆكان دەخوێنن، بە ئیمتیازات و ســـەركەوتنی 
خۆیانـــی دەزانـــن كـــە كچەكانیـــان لـــە زانكـــۆ یەكەمیـــن دۆســـتی كـــە 
هەیەتـــی هەڵیبژێرێـــت و مارەی بـــكات بۆ ئەوەی لۆمـــەی كۆمەڵایەتی 
لەســـەر كـــەم بێتـــەوە و كاتێـــك خەڵـــك دەیانبینـــن، بڵێن ئـــەوە لەگەڵ 
دەســـتگیرانی خۆیدایە. بەشـــێكی زۆری گەنجـــان غەدریان لێ دەكرێت 

كاتێـــك كـــە مـــارە دەكرێـــن چونكە ئـــەو تەمەنە هیـــی مارەكـــردن نییە 
و تەمەنـــی بڕیاری هاوســـەرگیرییش نییـــە. هەر هاوســـەرگیرییەكیش 
پێش 18 ســـاڵ ڕوو بـــدات یان لە ناو زانكۆیـــش ڕوو بدات، زەواجێكی 
هەڵەیـــە و لـــە كاتـــی خۆیـــدا نییـــە و كۆتاییەكـــەی بە شكســـت و ئازار 
دێـــت. پێوەندیی ســـۆزداری حەتمییە، لە مێژوویشـــدا هەبووە، لاوك و 
چیرۆك و ئەفســـانەكانی ئێمـــە هێزی ئەو پێوەندییە پیشـــان دەدەن كە 
هیچ هێزێك ناتوانێت پێشـــی پێ بگرێت)خۆشەویســـتی(. بۆیە پێویســـتە 
ڕێـــی پـــێ نەگیرێت و ڕێی بـــۆ بكرێتەوە و هاوكاریـــی بكرێت، ڕێنوێنی 
بكرێـــن زیانیـــان پـــێ نەگەیەنرێت. دەبێ دایك و بـــاوكان لەوە بگەن كە 
مێرمنداڵـــە گەنجەكانیـــان وردە وردە كە لە 18ســـاڵی نزیك دەكەونەوە 
دەبنە گەنج، بەرەو گەنجێتی و ســـەرەتای گەنجێتی و بڕینی ســـاڵەكانی 
گەنجێتـــی هەنگاو دەنێـــن، كامڵ دەبـــن، خواســـتەكانیان كامڵتر دەبێت، 
دوای 18ســـاڵی داخیلی زانكۆ دەبن، ئەو لقە لە زانســـت هەڵدەبژێرن كە 
بۆخۆیـــان حەزیان لێیە دەتوانن بیكەنە كاری ســـەرەكی لە داهاتوودا و 
ڕۆڵـــی كۆمەڵایەتیی خۆیانـــی پێ بگێڕن و ژیانی خۆیشـــیانی پێ دابین 
بكەن، بە كەرامەت و ســـەركەوتنەوە. بۆیە پێویســـتە كە لە 18 ســـاڵیدا 
مێرمنداڵـــی گەنج داخیلی گەنجی دەبێت و پۆلـــی دوازدە تەواو دەكات، 
دایـــك و باوك ناچاری نەكەن لە زانكۆ كام بەشـــی زانســـتی بخوێنێت. 
پێویســـتە ســـاڵێك پێش تەواوبوون پێی بڵێن بۆخۆت لە قوتابخانە كام 
وانـــە بـــۆ تـــۆ زۆر خۆشـــە و لەزەتی لێ دەبینـــی، ئا لەوێـــدا بیر بكەوە 
كـــە زانكـــۆت تەواو كـــرد دەتوانی لەو بـــوارەدا كارێكی ســـەركەوتوانە 
بكـــەی و تێیـــدا داهێنان بکـــەی و بگەشـــێیەوە، ژیانێكی بـــاش بۆخۆت 
دابیـــن بكـــەی. بێگومان لە تەمەنی 18 ســـاڵیدا، گەنجی تـــازە هاتووەتە 
مەیـــدان، ئـــەو توانایەی دەبێت كە حەز و ئـــارەزووی خۆی بۆ داهاتوو 
دەستنیشـــان بكات بزانێ لە كام بواری زانســـتدا ســـەركەوتووە، دەبێ 
لـــەوێ هـــان بدرێـــت. هەمـــوو لقەكانـــی خوێنـــدن زانســـتن، هەموویان 
ڕاســـتن، هەموویـــان لـــە كۆمەڵگا بـــواری كاركردنی هەیـــە بەمەرجێك 
گەنـــج بـــە حەزی خـــۆی و توانـــای خـــۆی هەڵیبژێرێت. لـــەو قۆناغەدا 

تواناییەكانـــی گەنـــج بە تـــەواوی دەردەكـــەون لە ئایندەدا لـــە كام بوار 
دەتوانـــێ ســـەركەوتوو بێـــت و بخوێنێت و كار بۆ خـــۆی بدۆزێتەوە.

هەندێـــک لـــە مێرمنداڵانـــی گەنج كـــە دەگەنە 18 ســـاڵ و دەبنە گەنج، 
لـــە ئەنجامـــی هەندێك كێشـــە كە بۆیان درووســـت دەبێت لـــە خوێندن 
دەوەســـتن یـــان تـــەواوی ناكـــەن. لـــەو حاڵەتەدا پێویســـتە دایـــكان و 
بـــاوكان بـــە توونـــدی و زبری مامەڵە لەگـــەڵ مێرمنداڵـــی گەنج نەكەن، 
بەڵكـــو هـــەوڵ بـــدەن لێی تێبگـــەن ئایـــا توانای تێگەیشـــتنی نییـــە، یان 
كێشـــەی دەروونـــی هەیـــە، یـــان كێشـــەی دەوروبـــەرە یـــان كێشـــەی 
خێزانە وا دەكات ســـەرنجی لەســـەر خوێندن بڕوات، یان لەوانەیە هەر 
لـــە بنەمـــادا هەندێك كێشـــەی تێگەیشـــتن لـــەو مێرمنداڵە هەبـــێ. دەبێ 
ببردرێتە لای ڕاوێژكاری پزیشـــك تاكو كێشـــەكانی دەستنیشـــان بكات 
و ڕێگای مامەڵكردن و چارەســـەریش پێشـــنیاز بكات. لەوانەیە هەندێك 
لـــە گەنجان پۆلـــی دوازدە تەواو نەكەن، ســـاڵێك یان دوو ســـاڵ دوای 
بخـــەن، ئەگـــەر دایـــك و بـــاوكان بـــە یارمەتیـــی ڕاوێژكاری پزیشـــكی 
تێبگـــەن بۆچی ئـــەو گەنجە پۆلی دوازدەی تـــەواو نەكردووە و داخیلی 
زانكـــۆ نەبووە، ســـەرباری ئەوەی كـــە هەلی پـــێ دەدەن تەحەمموولی 
ئـــەو دواكەوتـــن و مەســـرەفەش دەكەن كـــە منداڵەكەیـــان توانایی نییە 
و جـــارێ چەقیـــوە، مێرمنداڵـــی گەنـــج نابێ بشـــكێندرێتەوە، پێویســـتە 
ســـەرنجی ڕابكێشـــن بڵێن تۆ چاوت لە تەواوكردنی خوێندنەكەت بێت، 
بـــەڵام نابـــێ بێكاریش بیـــت، دەبێ كارێك بكات. دایـــك و باوك هاوكار 
بـــن یـــان ئـــەو ناوەندانـــەی كە كار بـــۆ گەنجـــان دەبیننەوە بـــە کارێک 
ســـەرقاڵی بکـــەن. جـــاری وا هەیـــە گەنج پێویســـتی بە ســـاڵێك و دوو 
ســـاڵ كار هەیە زیاتریش تەحەممـــوول دەكات، بەڵام لە پڕێكدا توانایی 
لـــە خۆیـــدا هەســـت پێدەكاتەوە. كـــە لە هەمـــوو حاڵەتێكـــدا دەبێ گەنج 
هـــاوكاری بكرێـــت بگەڕێتەوە بەر خوێندن، بچێتە زانكـــۆ. لەم زەمانەدا 
قۆناغـــی یەكەمـــی زانكـــۆ بـــۆ پەروەردەكـــردن و ئامادەكردنی مرۆڤ 
زۆر پێویســـتە، ئەگینا بە جۆرێك لە كەمخوێندەواری حســـێب دەكرێت 
كـــە لـــە هەمـــوو شـــوێن كاری دەســـت ناكەوێـــت، ناگاتە ئـــەو پلەیە لە 

داهـــات كـــە پێویســـتیەتی. بە تایبەتـــی ئێســـتا پێشـــكەوتنی تێكنۆلۆژیا 
و هێـــزی زانســـت بەســـەر دەروونی ئینســـان و تەونـــی كۆمەڵایەتی و 
سرووشـــتدا بـــە ئەندازەیـــەك زۆرە كـــە تەنیا داخیلبوون لە پڕۆســـەی 
زانایییـــە كە توانایی بـــە گەنجی داهاتـــوو دەدات بتوانێت كێبڕكێ بكات 
و ســـەركەوێت و جێـــی خـــۆی لـــە كۆمەڵـــگادا بگرێت. لـــەم ڕۆژگارەدا 
هۆشـــی دەســـتكرد و پێشـــكەوتنی دیجیتاڵ بە ڕاددەیەکە بەشێكی زۆر 
لـــە كارەكانـــی مـــرۆڤ ڕۆبـــۆت و پڕۆگرامەكانی نـــاو كۆمپیوتەرەكان 
دەیكەن. مرۆڤ دەبێت زۆر شـــارەزا بێ تا بـــۆی هەبێ لەو كێبڕكێیەدا 
كاری گونجـــاوی خـــۆی بدۆزێتـــەوە، دەنا بێـــكاری چاوەڕێی دەكات و 
نەزانـــی نســـیبی ئەو گەنجـــە دەبێت. هەندێـــك جاریش هەیـــە لەوانەیە 
تـــا ماوەیێكـــی زۆر خوێندنەكـــەی پـــێ تـــەواو نەكرێـــت، ئەو ســـەدمە 
و زەبـــرەی پێیكەوتـــووە، ئـــەو كێشـــە دەروونییـــەی هەیەتی قورســـە، 
ماوەیـــەك چارەســـەری دەوێت، پشـــووی دەوێت، ئـــەوەش وەك گوتم 
دەبـــێ پزیشـــكی دەروونی بڕیاری لەســـەر بدات. لە هەمـــوو حاڵەتێكدا 
دایـــك و بـــاوك پێویســـتە بزانن كاتێك منـــداڵ درووســـت دەكەن، بەو 
مانایـــە نییـــە منداڵ كۆیلـــەی ئەوانە، نابێ وا تێبگەن منـــداڵ بۆ خزمەتی 
خۆیانـــی درووســـت دەكـــەن. دایك و بـــاوك دەبـــێ توانایـــی ئەوەیان 
هەبێـــت خۆیـــان ژیانـــی خۆیان تا ســـەر دابین بكـــەن. منـــداڵ بۆ ئەوە 
درووســـت نەبـــووە خزمەتـــكار و كۆیلـــەی ئـــەوان بێـــت و نابێت ئەو 
هەســـتە لـــە مێرمنداڵ و گەنجدا درووســـت بكرێت كە بۆیە درووســـت 
بـــووە، چاكەكانی دایك و باوكی بداتـــەوە. دایك و باوكی باش ئەوانەن 
كـــە زۆر بـــە باشـــی و زانایـــی و بـــە نەرمونیانـــی منداڵەكـــەی خـــۆی 
پـــەروەردە بكـــەن تـــا دەبێتە گەنـــج و داخیلـــی ژیان دەبێت. كـــە منداڵ 
داخیلـــی ژیـــان بـــوو، ئەگەر توانـــی ڕۆڵی خـــۆی ببینێت، ئـــەوا دایك و 
بـــاوك لـــە ڕۆڵ و ژیانی خۆیان بەردەوامـــن، پێوەندییەكی پڕ لە متمانە 
و خۆشەویســـتی لـــە نێوانیاندا دەبێت. ئەو كاتەیـــە دایك و باوك دەبێ 
زۆر بـــە زاناییەوە ڕێگا بە ســـەربەخۆیی و دووركەوتنەوەی منداڵەكان 
بدەن، تەنیا خۆشەویســـتی و ســـۆزێكی بـــەردەوام دەتوانێـــت تەئمینی 

ئـــەو نزیكییـــە بـــكات كە تـــا دوێنێ منـــداڵ لە باوەشـــیاندا بـــووە، بەڵام 
ئەمـــڕۆ جیرانیانە یـــان لەوانەیە لە شـــارێكی دیکـــە كار بكات.

دایـــكان و بـــاوكان جـــاری وا هەیـــە لـــەوە تێناگـــەن کـــە هەندێك لە 
دۆســـتەكانی منداڵەكانیـــان، بـــۆ ئـــەو زۆر خۆشەویســـتە، وەختێكـــی 
زۆری لەگـــەڵ دەباتـــە ســـەر، زۆر متمانەی پێ دەكات، ئەوە نیشـــانەی 
گەشەســـەندن و ســـاغێتیی ئـــەم مێرمنداڵـــە گەنجە یان ئـــەو گەنجەیە، 
نیشـــانەی ئەوەیـــە كـــە حەزی ســـەربەخۆیی لـــە نێو گەنجیـــدا یەكجار 
زۆرە و هـــەوڵ دەدات مومارەســـەی بـــكات، ڕێـــی بـــۆ دەدۆزێتـــەوە، 
هـــاوكار بۆخـــۆی دەدۆزێتـــەوە. لـــەم قۆناغـــەدا كە لە 14-18 دەســـت 
پێدەكات، بە قۆناغی یاســـامەندیی عادیلانە ناســـراوە، واتا مێرمنداڵانی 
گەنـــج وردە وردە باوەڕیـــان بـــەوە دەبێـــت كە ئـــەو دنیایـــە دەبێت بە 
یاســـا و قانـــوون تەنزیـــم بكرێن، مـــاف و دەوری مرۆڤەكان بە یاســـا 
دابیـــن بكرێـــت و تەنزیـــم بكرێـــت و بـــە یاســـایش پشـــتیوانی بكرێت. 
ئینجـــا ئەگـــەر ناعەدالەتـــی و نابەرابـــەری و ناواقیعبینی لە سیســـتەمدا 
هەبێـــت، جا ئەو سیســـتەمە سیاســـی یان ئابـــووری یـــان كۆمەڵایەتی 
بێـــت، مێرمنداڵانی گەنج یان گەنجانی 18 ســـاڵە لەگـــەڵ پابەندبوون بە 
یاســـا یان بـــە قانوون داوای عەدالـــەت و دادپـــەروەری دەكەن، داوای 
یەكســـانی دەكەن. لەو حاڵەتـــەدا مەیلێكی زۆریان بـــە لای گۆڕانكاریدا 
هەیـــە بـــۆ ئەو یاســـایانەی عەدالـــەت دابین ناكـــەن، هەربۆیەش حەز و 
ئارەزووەكانـــی خۆیـــان بە شـــێوەیەكی شۆڕشـــگێرانە پیشـــان دەدەن، 
زەبروزەنـــگ زۆر بـــە ئاســـانی وەردەگـــرن و پێیانوایـــە كـــە دەبـــێ بە 
زەبروزەنگی شۆڕشـــگێرانە و گۆڕانكارییەكی گـــەورە كۆمەڵگا بگۆڕن 
و یاســـاكانی ســـەرلەنوێ دابڕێژرێتەوە. هەڵبەت ئـــەوە لە تەمەنی 12-
14ش هەبـــوو كـــە یاســـا و كەســـایەتییە بەناووبانگەكان دەپەرســـتن. 
هەڵبـــەت دەبێـــت هـــەم گوێیـــان بـــۆ بگیرێـــت، هەمیـــش زانیاریـــان پێ 
بدرێـــت و بخرێنـــە دانوســـتان و گفتوگـــۆ و ڕاهێنـــان بـــۆ ئـــەوەی لەو 
قۆناغـــەش تێپـــەڕن. زۆر لـــە مرۆڤـــەكان لـــە قۆناغی دادپـــەروەری و 
یاســـامەندیدا دەچەقـــن و دەمێننـــەوە. مەبەســـت لـــە چەقیـــن و مانەوە 

ئەوەیـــە سیســـتەمی هەســـت و عاتیفەیـــان لـــە ڕەخنەگرتنـــی تووند و 
بیركردنـــەوە لـــە ڕووخان و تێكدانی یاســـا و داهێنانی یاســـای نوێ و 
بەرقەراركردنـــی دادپەروەری بە شـــێوەیەكی میكانیكـــی و خێرا دەبێتە 
بنەمـــای بیرکردنەوەیان. شۆڕشـــگێڕان لە تەمەنی ســـەرەوەی گەنجیدا 
و لـــە گەنجیـــدا ئەگەر پەیـــدا ببن، لە نـــاو بزووتنـــەوەی كۆمەڵایەتی و 
سیاســـیدا، ئەوانە لە ڕووی گەشەسەندنی كەســـایەتیدا لە تەمەنی 13-
18 چەقیـــون. هەركەســـێك لـــەو تەمەنـــەدا بچەقێ و بمێنێتـــەوە دەبێتە 
كەسێكی تووندڕۆی چەپ یان ڕاست، لە كاری سیاسی و ئیداری و لە 
ڕوانـــگای كۆمەڵایەتیدا. گـــەر تووندڕۆییش دەورێـــك بگێڕێت لە ژیانی 
كۆمەڵایەتیـــدا، بەهۆی ئەو تووندییەوە هـــەم خۆی ماندوو دەكات، هەم 
كۆمەڵگایـــش. بەشـــێكی زۆر لـــە ســـەركردە توونـــدڕۆ بەناووبانگەكان 
ئەوانـــەن كە لـــە تەمەنـــی مێرمنداڵیـــی گەنجێتیـــدا ماونـــەوە، چەقیون، 
هەســـت و ئاواتاكانیان لەوێ لە گەشـــە وەســـتاوە. ســـەرباری ئەوەی 
كە لەشـــیان گەورە بـــووە، خوێندنیان تەواو كـــردووە و داخیلی ژیانی 
كۆمەڵایەتـــی بوونـــە، بـــەڵام دەیانەوێت هەمـــوو كێشـــەكان و ئەوانەی 
ئـــەوان پێیدەڵێـــن نابەرابەری بە زەبروزەنگ چارەســـەر بكـــەن. بیر لە 

ناكەنەوە. واقیعیانـــە  ڕێكاری 

ئـــەم حاڵەتـــی باوەڕبـــوون بـــە یاســـامەندیی عادیلانـــە تواناییەكانی 
گەنجان لە هەژدە ســـاڵییەوە نیشان دەدات كە چەند بایەخ بە سیاسەت 
دەدەن، یان بە بوارەكانی زانســـتە كۆمەڵایەتییەكان دەدەن. كام بواری 
بیركردنـــەوەی فەلســـەفی بـــۆ لای خـــۆی ڕایدەكێشـــێت، هەندێك جار 
بیروبـــاوەڕی ئایینـــی و ئایدۆلۆژیـــای دینی لـــەو گەنجانـــە دەئاڵێن. لە 
هەموو حاڵەتێكدا ئاراســـتە و ســـەمتی بیركردنـــەوە و كاركردنی گەنج 
دەردەكەوێـــت ئەگـــەر تووندڕۆیـــی و ناواقیعبینـــی تێدا بێت، پێویســـتە 
هاوكاریـــی بكرێـــت تا زیاتر نەچەقێت و لێـــی تێپەڕێت و لێی فێر بێت و 
پێـــی بەهێز بێـــت. زۆر گرینگە لەو قۆناغەدا وەكـــو هەموو قۆناغەكانی 
دیکـــە گفتی ناڕاســـت و درۆ بە مێرمنـــداڵ و گەنج نەدرێت، ئەگەر گفتی 
پـــێ درا هـــەوڵ بدرێ لـــە كاتی خۆی بـــۆی جێبەجێ بكرێـــت و ئەگەر 

جێبەجـــێ نەكـــرا، دەبـــێ زۆر ڕاســـتگۆیانە بـــۆی بـــاس بكرێـــت كە لە 
توانـــادا نەبووە جێبەجـــێ بكرێت و لە كەنگێدا دەكرێت ئەو خواســـتەی 
بـــۆ بێننـــە دی. زۆرجـــار دایـــك و بـــاوكان درۆی مەســـڵەحەتی لای 
منداڵەكانیـــان دەكـــەن، یان درۆی مەســـڵەحەتی پێدەكـــەن، هەردووكی 
هەڵەیـــە. درۆ یان ناڕاســـتگۆییكردن لەگەڵ سیســـتەمی مێشـــك، لەگەڵ 
دەوری سیســـتەمی عەســـەبی مـــرۆڤ نایەتـــەوە، ئـــازاری دەدات و بە 
ڕەفتارێكـــی لادەرانـــە حســـێب دەكرێـــت. ئەگـــەر لەســـەری بـــەردەوام 
بـــن، درۆكـــردن دەبێتـــە لـــەزەت و ڕەفتـــاری مێرمنداڵـــی گەنـــج كە لە 
گەورەییـــدا گیرۆدەی دەكات. بۆیە درۆی مەســـڵەحەتیش هەڵەیە، واقیع 
چۆنـــە دەبـــێ ئاوا لـــە مێرمنـــداڵ و گەنـــج بگەیەنرێت هەتـــا ئەگەر تاڵ 
بێـــت، جا كێشـــەی ناوماڵ یـــان كۆمەڵایەتی یان كێشـــەی خوێندن بێت 
یـــان هەر ڕووداوێـــك بێـــت. تەنانەت بگاتە لەدەســـتدانی كەســـوكاری 
خـــۆی، یارمەتیی مێرمنـــداڵ و گەنج بدرێت كـــە زانیارییەكەیان هەبێت، 
ئاگایـــان لـــێ بێـــت. تەنیـــا شـــتێك ئەوەیـــە دەكـــرێ لەپشـــتیان بـــن بۆ 
ئـــەوەی زۆر لەژێر كاریگەریـــی ئەو ڕووداوە واقیعییانـــە نەچەمێنەوە. 
ئەمـــە گەنجـــان و مێرمنداڵی گەنـــج وا لێ دەكات كە هەمیشـــە لە واقیع 
نەترســـن، حەقیقـــەت هەمیشـــە وەكـــو خـــۆی وەرگرن، گـــەر بیانەوێت 
گۆڕانكاری بكەن، گۆڕانكارییەكە لەســـەر بنەمای ئـــەرزی واقیع بكەن. 
بـــە هەبوونـــی زانیـــاری و بەرنامـــە و پلانـــی ڕاســـتگۆیانەی واقیعیانە 
بچنە پێشـــەوە. لە هەموو حاڵەتێكدا ئەمە قۆناغی هەڵكشـــانی مێرمنداڵە 
بـــەرەو گەنجایەتـــی، واتا لـــە قوتابخانـــەی دواناوەندی تـــەواو دەبێت، 
دەچێتـــە زانكۆ، لە زانكۆ ئەو كادرە كەســـایەتییە دێتـــە دەرەوە كە ئیتر 
یەكســـەر بـــەدوای كاردا بگەڕێـــت و، ڕۆڵی كۆمەڵایەتیـــی خۆی بگێڕێت.

ئامادەكردنی  ساڵەی   18 قۆناغێكی  دەبێ  باوك  و  دایك  ئێرە  تا 
گەنجێكی)كچ یان كوڕیان( تەواو كردووە، گەنجێكی ساغ، باوەڕبەخۆبوو، 
بە توانستی مێشكیی دیاریكراوی خۆی، بەوپەڕی سەربەخۆییەوە داخیلی 
زانكۆ دەبێت و دایك و باوك پشتیوانی ئەو سەربەخۆییەن، پشتیوانی 
گەنجییەتیدا  قۆناغی  لە  ئەوەی  بۆ  دەنێنن  پێوە  پاڵی  خواستەكانینی، 

خۆی  هەڵبژاردنی  بە  بەردەوامییەكەشی  بێت.  بەردەوام  زانكۆیە  كە 
بێت. تا ئێستا مێرمنداڵ و مێرمنداڵی گەنج ئایندەی بۆی دیاری دەكرا، 
بەڵام ئێستا خۆی چارەنووسی خۆی دیاری دەكات. ئەوە نیشانەیە كە 
ئازادییەكی زۆری هەیە، سەربەخۆیی هەیە، توانای بڕیاردانیشی هەیە. 
دایك و باوك دەبێ باوەڕیان بە هەرسێك بنەماكە هەبێت: بە ئازادی، 

بە سەربەخۆیی و، بە تواناییی هەڵبژاردنی منداڵەكەیان.

ەم دە�ی ی دواز�
ە�ش �ب

گەنج لە تەمەنی هەژدە تا بیستودوو ساڵی

پێڕەویكردن لە بنەماكانی ئەخلاقی مرۆڤ

كاتێـــك گەنـــج پێ دەنێتـــە قۆناغی یەكەمـــی گەنجانە، لـــە مێرمنداڵێتی 
دەردەچێت، ئەوكاتەیە كە تەمەنی بۆتە 18 ســـاڵ. خوێندنی دواناوەندی 
تـــەواو كـــردووە )لە وڵاتی ئێمـــەدا دەڵێن پۆلی 12ی بڕیوە( وە ئێســـتا 
داخیلـــی قۆناغی باڵای خوێنـــدن دەبێت كە قۆناغـــی زانكۆییە. یەكەمین 
قۆناغـــی زانكۆیـــە بە نـــاوی بەكالۆریـــۆس و بریتییە لـــە ئامادەكردنی 
گەنـــج تـــا بە توانـــای تایبەتی خـــۆی داخیلـــی كۆمەڵگا ببێـــت و ڕێگای 
خـــۆی هەڵبژێرێ و دەوری خۆی ببینێت، بەرپرســـیارێتیی ژیانی خۆی 

ئەستۆ.  بگرێتە 

ئـــەم قۆناغـــە لـــە ژیانـــی هەمـــوو خێزانێكـــدا، بـــۆ دایك و بـــاوك بە 
ســـەركەوتن و شـــانازییەكی گـــەورە دادەنرێت. ئەگـــەر بنەمای خێزان 
بـــۆ بەردەوامبوونـــی ژیـــان و بەردەوامبوونـــی وەچـــە و پێگەیاندنـــی 
نـــەوەكان بێـــت، پێگەیاندنـــی یەكێك لـــە منداڵەكانی ماڵ كـــچ یان كوڕ، 
بـــە پەروەردەیەكـــی باش یـــان مامناوەنـــد، ســـەركەوتنێكی گەورەیە و 

هێنانەدیـــی ئامانجێكـــی گەورەی ژیانە لـــە تەمەنی دایـــكان و باوكاندا. 
بۆیان هەیە بە شـــانازییەوە پشـــتیوانیی منداڵەكانیـــان یان گەنجەكانیان 
بکـــەن، پاڵـــی پێوە بنێن بۆ قۆناغـــی گەنجایەتی. هەڵبـــەت پێچەوانەكەی 
جێـــگای داخ دەبێـــت، ئەویـــش خێزانێـــك ســـەركەوتوو نەبووبێـــت لـــە 
پەروەردەكـــردن و پێگەیاندنی مێرمنداڵی خۆی، كەســـایەتییەكی ســـاغ 
و نۆرماڵـــی لـــێ دەرنەچێـــت، كەموكـــوڕی هەبێـــت لە بـــاری دەروونی 
و ڕەفتـــاری و باوەڕەكانیـــدا، یـــان لـــە ڕووی تەندرووســـتییەوە بـــە 
ئەندازەیـــەك نەخـــۆش بێت كـــە نەتوانێت لـــە خوێندن بـــەردەوام بێت. 
ئەوە بۆ بەرپرســـیارێتیی خێـــزان دەگەڕێتەوە. ئەمەیان بە شكســـتێكی 
گـــەورە لـــە ژیانـــی دایكان و بـــاوكان یان ئـــەو خێزانـــە دەژمێردرێت. 

لـــەو قۆناغـــەدا گەنجـــی 18 ســـاڵە، گەشـــەی جەســـتەیی و مێشـــكی 
تـــەواو دەبێـــت. بـــە مانای فیســـیۆلۆژی، قەد و قەبارە و دەســـت و قاچ 
و دەموچـــاوی بـــە شـــێوەی مامناوەنـــد جێگـــەی خۆیان دەگـــرن، ئیتر 
لـــەوەودوا هیـــچ كـــەس لـــەوە درێژتـــر نابێت و زیاتر جســـمی گەشـــە 
نـــاكات، تەنیـــا لە پەرەســـەندن و دەركەوتـــن و بەرەوپێشـــەوەچوونی 
ئـــەم هەیكـــەل و قەڵافەتەدا ئێمـــە گۆڕانـــكاری دەبینین. مێشـــكی گەنج 
لـــە تەمەنی 18 ســـاڵیدا هەموو بەشـــەكانی گەشـــەیان كـــردووە، ئەگەر 
تووشـــی ســـەدمە یان زەبر لە ڕووی تەندرووســـتی و پەروەردەییەوە 
نەبووبێت، ئێســـتا ئامادەیـــی هەیە كەوا باس و لێكۆڵینەوەی زانســـتیی 
زۆر ئاڵۆز و ئەبستراكت )موجەڕەد( تێبگات و بتوانێت تێیدا بیر كاتەوە 
و بیكاتە بەشـــێك لە كار و كۆششـــی مێشـــكی خۆی. هەڵبەت ئەگەر لە 
تەمەنـــی منداڵـــی تا دەگاتە 18 ســـاڵی كەموكوڕی لـــە پەروەردەكردنی 
ئـــەودا هەبووبێـــت، ئێســـتا لـــەو تەمەنەدا لێـــی دەردەكەوێـــت، ئەویش 
لـــە تایبەتمەندییەكانی كەســـایەتیی ئـــەو گەنجە بـــە تەواوەتی دیارن و 
تواناكانی یان كەموكوڕییەكانی خۆیان دەردەخەن، تیپی كەسایەتیشـــی 
دەردەكەوێـــت. مەبەســـت لە تیپی كەســـایەتی ئەوەیە ســـاغ و ســـالمە، 
یـــان نۆرماڵـــە، لە نێـــو نۆرماڵیشـــدا كەســـایەتیی كام تیپی هەیـــە. یانی 
كەســـێكی گۆشـــەگیرە یان كەســـایەتییەكی عەســـەبی و توڕەیە، سادی 

و خەشـــنە بەرامبەر بە مرۆڤ و كۆمەڵگا یان كەســـایەتییەكی كراوەی 
گەشـــبینە، یـــان كەســـایەتییەكەی وەكو دەڵێن ســـواڵی خۆشەویســـتی 
دەكات، یـــان كەســـایەتییەكی فەرمانـــڕان و خۆســـەپێنە، یـــان تیپەكانی 
دیكـــەی نۆرماڵـــە؟ چونكـــە نۆرماڵ ژمارەیـــەك تیپی نۆرماڵـــی دیکە لە 
نـــاو خۆیـــدا كۆ دەكاتـــەوە كە هەموویان بە ئاســـایی حســـێب دەكرێن. 
لـــە ســـنووری كەســـایەتی ســـاغەوە تا دەگاتە ســـنووری كەســـایەتیی 
نەخۆش. كە لە نۆرمال تێپەرین، تیپی شەخســـیەتی ئەو كەسە لەوانەیە 
نەخـــۆش بێت لـــە ڕووی دەروونییەوە، تیپەكانی نەخۆشـــیی دەروونی 
كـــە كەســـایەتی لە پەلوپۆ دەخـــەن زۆرن و جۆر و چارەسەرەكەشـــی 

پزیشـــكی تایبەتی دەتوانێت دیـــاری بكات. 

لـــەم تەمەنەدایـــە كە تواناییـــە زانســـتییەكانی گەنج دەردەكـــەون، واتا 
ســـەمتی بایەخپێدانـــی زانســـتیی ئـــەو كچـــە یان ئـــەو كوڕە كە ئێســـتا 
تەمەنی 18 ســـاڵە دیارە. هەربۆیە لەســـەر ئەو بنەمایەیە لقی زانســـتیی 
خـــۆی لە زانكـــۆ هەڵدەبژێرێـــت و دەچێتە كۆلێـــژی تایبەت بـــەو بوارە. 
هەروەهـــا ســـەرەتاكانی توانایـــی و شـــارەزایی لـــێ بەدەردەكـــەون. لە 
كۆلێـــژ گەنـــج داخیلـــی فەزایەكی نوێ دەبێـــت كە هەموو پێـــوەرەكان و 
پێوەندییەكانیشی لەسەر بنەمای عەقڵ و نیزام و زانستە. بۆیە ئەو ژینگە 
نوێیەی گەنج دەچێتە ناوی لەســـەر بنەمای ســـەربەخۆییی كەسایەتییە، 
لەســـەر بنەمای قەبووڵكردنی بەرپرسیارەتیی شەخسییە. وەكو قۆناغی 
پێـــش 18 ســـاڵی نییە كە خێزان یـــان دایك و باوك بەشـــدار بن لە گەڵ 
مامۆســـتاكانی بۆ ئەوەی لە پـــەروەردە و فێركردنـــدا بتوانێت بەردەوام 
بێـــت. زانكۆ بە مانـــای ددانپێدانانە بە ســـەربەخۆییی ئەو كەســـە و ئەو 
تاكـــە لە تەمەنی 18 ســـاڵییەوە. هەربۆیەش پێوەندییـــەكان لە نێوان ئەو 
و زانكۆیـــە و بەپێی یاســـا ڕێك دەخرێت. لەو فەزایەدا گەنج هەســـت بە 
پێشـــكەوتنێكی زۆر دەكات، برادەرەكانی خۆی لە قوتابخانەكانی پێشوو 
بەجـــێ دێڵێـــت، دێتە ناو فەزایـــەك كە لەوانەیە بە دەگمـــەن برادەرەكانی 
پێشـــووی لەوێ بن. پێوەندییەكانی ســـەرلەنوێ دەســـت پێ دەكاتەوە و 

بـــرادەر و هاوكاری نـــوێ هەڵدەبژێرێت. 

هەڵبـــەت برادەرە كۆنەكانیشـــی دەپارێزێت و ئەو پێوەندییە بەردەوام 
دەبێت. زۆرجار برادەرەكانی زەمانی منداڵێتی بەشـــێكی زۆریان وەكو 
بـــرادەری تەمەن بەردەوام دەبن. لەم قۆناغەدا لە ڕووی تەمەنیشـــەوە 
لـــە 18 – 22 گەنج ئامادەییەكی تەواوی تێدا هەیە بۆ ئەوەی بنەماكانی 
ئەخلاقی ئینســـانی وەربگرێـــت. بنەماكانی ئەخلاقی ئینســـانی جێگیرن، 
پێویســـتە هـــەر مرۆڤێكی ســـاغ هەموو ئـــەو بنەمایانەی قەبـــووڵ بێت 
و بـــە شـــێوەیەكی زۆر مەنتیقـــی لـــە ژیانی خۆیـــدا بە كاریـــان بێنێت. 
لەســـەر ئـــەو بنەمایانـــە بژیێت و پێوەندی بـــكات. بنەماكانـــی ئەخلاقی 
بریتیـــن لە واقیعبینـــی و زانســـتپەروەری و باوەڕبوون بـــە حەقیقەت، 
خۆشەویســـتیی ئینســـان، لەناو خۆشەویستیشدا باوەڕبوون بە عەشق، 
ئـــازادی و ئازادیخـــوازی لە كەســـێكەوە تا پێكهاتەیـــەك و تا میللەتێك، 

هەروەهـــا باوەڕبوون بە پاراســـتنی كەرامەتی مرۆڤ. 

هەرگەنجێـــك ئـــەم بنەمایانـــەی قەبـــووڵ نەبێـــت، گومانی تێـــدا نییە 
ناكەوێتـــە تیپی كەســـایەتیی ســـاغ، ناكەوێتـــە ناو تیپی نۆرمـــاڵ، بەڵكو 
دەكەوێتـــە نـــاو تیپی كەســـایەتیی نەخۆش و ســـەلبی. بـــەڵام لەوانەیە 
گەنجێـــك ژمارەیەكـــی زۆر لەوانـــەی قەبـــووڵ بێـــت و هەندێكیانی پێ 
جێبەجـــێ نەكرێت یان لەســـەری پـــەروەردە نەكرابێـــت و باوەڕی پێی 
نەبێـــت. بۆیـــە دەكەوێتە جوغزی كەســـایەتیی نۆرماڵ كە لە ســـنووری 
ســـاغەوە دەســـت پێ دەكات تا ســـنووری كەســـایەتیی نەخۆش. گەنج 
لـــەو قۆناغـــەدا توانـــای گفتوگۆكـــردن و دەرخســـتنی بیـــروڕای خۆی 
دەبێت، ئیشـــی لەســـەر دەكات، دەخوێنێتەوە، زوو زوو توانای گۆڕینی 
بیروبـــاوەڕی خـــۆی بەرەو پێشـــەوە دەبێت. تـــەواو لـــە بیركردنەوەدا 
ســـەربەخۆیە، لە هەڵبژاردنـــی ئایندەی خۆیدا هەروەها ســـەربەخۆییی 
خۆیشـــی لە خێزانەكەیەوە دەســـت پێ دەكات. هەرچەنـــدە پێوەندی بە 
ماڵـــی بـــاوك و دایكییـــەوە مابێت، بەڵام لـــە ناخی ئەودا ئـــەم مانەوەیە 
مانەوەیەكـــی کاتییـــە و دەزانێـــت دەبێـــت ژیانێكـــی نـــوێ درووســـت 
بـــكات كـــە ژیانـــی تایبەتیی ئـــەوە. لـــەو قۆناغـــەدا گەنج پێویســـتی بە 
پشـــتیوانییە، پێویســـتی بە ڕاگەیاندنی خۆشەویســـتیی دایـــك و باوكە، 

بـــەڵام وەكو پێش 18 ســـاڵی چاوەڕوانـــی لاواندنـــەوە و ڕعایەتكردنی 
وەک منداڵـــی نییـــە، لە ڕووی دەروونی و لە ڕووی جەســـتەییەوە نەك 
هـــەر پێویســـتی پێ نییـــە، بەڵكو قەبووڵیشـــی ناكات. ئـــەو قۆناغەیە كە 
دایـــك و بـــاوكان هەســـت دەكەن كـــوڕ و كچەكانیان تـــەواو لێیان جیا 
بوونەتـــەوە، تایبەتمەندیـــی خۆی هەیە، دەبێ وەكو كەســـێكی گەورەی 
ســـەربەخۆ مامەڵـــەی لەگـــەڵ بكـــەن، بەرژەوەندییەكانـــی بپارێـــزن و 
بیروڕاكانـــی لەبەرچـــاو بگـــرن و ڕێـــزی بیروڕایشـــی بگـــرن. ئـــەوە 

ســـەرباری پشـــتیوانی لێ کردنی.

هـــەر لـــەو قۆناغـــەدا گەنـــج بیر لـــە لایەنـــداری دەكاتەوە لەو پرســـە 
كۆمەڵایەتییانـــەی لـــە كۆمەڵـــگا یان لـــە دنیـــا ڕوو دەدەن. زانیاری كۆ 
دەكاتـــەوە، دەیـــكات بـــە بەشـــێك لـــە مەعریفیـــەی خۆی، لەســـەر ئەم 
تێگەیشـــتنەی بۆی درووســـت دەبێت، ڕا و ئاراستە و سەمتی خۆی لە 
پرســـە كۆمەڵایەتییەكانـــدا دیاری دەكات. بۆیە بێلایـــەن نامێنێت. كەواتا 
لە نێو كۆمەڵگایشـــدا ســـەربەخۆییی بیروڕا و ڕەفتـــار و كرداری خۆی 
دەبێت. هەر لەو ڕووەیشـــەوەیە توانایی دەبێ ڕێچكەی زانســـتیی خۆی 
لـــە نـــاو زانكـــۆدا هەڵبژێرێـــت، یان بیگۆڕێت و لەســـەری بـــڕوات. هەر 
لـــە تەمەنی 18 – 22 ســـاڵدا لە نـــاو زانكۆ یـــان دەرەوەی زانكۆ، گەنج 
جارێكـــی دیكـــە بۆ وابەســـتەییی دەروونیی خۆی دەگەڕێت. مەبەســـت 
لـــەو وابەســـتەییە ئەوەیـــە ئەگەر لـــە منداڵی بۆ 18 ســـاڵی، وردە وردە 
منـــداڵ بـــۆ مێرمنـــداڵ لـــە دایـــك و باوكی خـــۆی وەكو كەســـایەتییەك 
دوور دەكەوێتـــەوە، ئـــەو قۆناغانەی كە ئاماژەمـــان پێكردن دەیانبڕێت. 
دەگاتە قۆناغێك كە پێویســـتی بە پاراســـتنی ســـەربەخۆییی خۆی هەیە 
لـــە ڕووی جەســـتەیی و دەروونی و ئەو بڕایارانـــەی دەیدات. لەلایەكی 
دیكـــەوە لـــە 18 ســـاڵی بـــەولاوە ئەو كەســـە پێویســـتی بە هـــاودەم و 
هۆگرێكـــی دیكـــە هەیە، كـــە هەمیشـــە لە ڕەگـــەزی بەرامبـــەری خۆی 
هەڵیدەبژێرێـــت. ئەگـــەر كوڕ بێت پتر كشـــش و مەیلی بـــە لای كچێكدا 
دەبێـــت كـــە لـــە ڕووی دەروونـــی و ناســـین و مەیلی جنســـییەوە بۆی 
پێویســـت و ســـەلوا و مەقبـــوول بێـــت، دەڕوات. ئەگـــەر كـــچ بێـــت بە 

هەمـــان شـــێوە بەرەو كوڕێـــك كە جێی پەســـند و ئارامـــش بێت. بۆیە 
ئەگـــەر جاران كچ و كوڕ پێویســـتیان بە باوەشـــی دایـــك و باوك بوو، 
وردە وردە چەنـــد گـــەورە دەبن لەو باوەشـــە دادەبڕێن و پێویســـتیان 
پێـــی نامێنێت. لە 18ســـاڵی بـــەولاوە ئەو باوەشـــە دەگەڕێتـــەوە، بەڵام 
ئەمجارەیـــان بـــۆ كەســـێكی دەرەوەی خێزانەكەیـــە، بۆ كەســـێكە كە بە 
مەیـــل و حـــەز و ئـــارەزوو و گونجانـــی دەروونیی تازەوە، كەســـێكی 

باڵغ و كامڵـــەوە، هەڵدەبژێرێت.

بۆیـــە دایـــكان و بـــاوكان پێویســـتە ئامادەییـــی تەواویـــان تێـــدا بێت، 
كـــچ یـــان كوڕیان كاتێك لـــە زانكۆ دۆســـتی دەبێت بە ڕێـــزەوە مامەڵە 
لەگـــەڵ دۆســـتی گەنجەكانیـــان بكەن، پشـــتیوانیی گەنجەكانـــی خۆیان 
بـــن كـــە بەپێـــی بـــاری دەروونی و خواســـتی كەســـیی خۆیـــان و ئەو 
ناســـینەی كـــە هەیانە، دۆســـت و هۆگر و هاودەمی خۆیـــان هەڵبژێرن. 
هەڵبژاردنـــی ئـــەو دۆســـت و هۆگـــر و هاودەمانـــە بەو مانایـــە نییە كە 
دەبێتـــە هاوســـەرگیری یـــان زەواج. بە هیچ شـــێوەیەك لـــە زانكۆدا نە 
كـــچ و نە كـــوڕ ئامادەییی هاوســـەرگیری یـــان هەڵبژاردنی هاوبەشـــی 
داهاتـــووی ژیانی تێدا نییە. هەرچەندە لە ڕووی جنســـی و جســـمییەوە 
ئامادەیـــە، بـــەڵام لـــە ڕووی ئەزموونـــی عەقڵی و خۆناســـین و توانای 
درووســـتكردنی ژیان و بەردەوامیی لەســـەر بڕیـــاردان، هیچیان كامڵ 
نیـــن. لـــە تەمەنی 18-22 بەردەوام گەنج لـــە ڕووی عەقڵی و توانایی و 
ناســـین و درووستكردنی كەســـایەتیی تازە، درووســـتكردنی ئامانج و 
ئاواتاكانـــی لـــە مێشـــكدا لە گۆڕاندایـــە، تەنانەت بەرامبەر بەو پرســـەی 

كـــە لە ئایندەدا شـــاڕێی ژیانـــی دەبێت. 

ئـــەم بـــێ تواناییـــە لـــە بڕیاردانـــدا بـــەو مانایـــە نییـــە كـــە ئازادییـــە 
ئینســـانییەكانی گەنجـــان كەم بكرێتـــەوە. كاتێك گەنج لـــە تەمەنی 18-
22 ســـاڵی پێویســـت ناكات بیر لە هاوســـەرگیری بكاتەوە، بەڵام وەكو 
بـــاری دەروونـــی و مەیلـــی جنســـی، مەیلـــی دەروونی بـــۆ دابینكردنی 
ئارامـــش و هۆگـــری بۆ خـــۆی كە بەشـــێكە لـــە تایبەتمەندیـــی خێزان، 



مرۆڤ پەروەردە دەکرێ - لەدایک نابێ

240

كەســـێك لـــە ژیانـــدا هەڵدەبژێرێت لەگەڵ ژمارەیەك دۆســـت. دۆســـت 
بـــە مانـــای بـــرادەر لـــە كوڕ و كـــچ، بـــەڵام لە نێـــوان هەمـــوو ئەوانەدا 
یەكێكیـــان داخیلی ئەو ئەڵقە زۆر تەنگەی دەروونی و كەســـایەتیی ئەو 
كەســـە دەبێـــت، ئەویش ئەو كەســـەیە لە جنســـی بەرامبەر كـــە بۆ ئەو 
ئاشـــنایە، پێویســـتیەتی، گونجـــاوە لەگەڵ بـــاری دەروونی خـــۆی. لەم 
ڕووەوە دەبـــێ ئـــەم خسوســـیاتی گەنجانە و پێویســـتی گەشەســـەندن 
و كامڵبوونـــی كەســـایەتیی دەروونیـــی ئینســـانی گەنـــج پشـــتیوانی لێ 
بكرێـــت و بـــۆی دابیـــن بكرێـــت. هـــەر ئەوەشـــە لـــە یاســـای دەوڵەتە 
مەدەنییەكاندا بە یاســـا ئازادیی ئینســـان بۆ دیاریكردنی چارەنووســـی 
خـــۆی دەپارێزرێـــت. لـــە ڕووی كۆمەڵایەتییشـــەوە پێویســـتە لـــە نێـــو 
خێـــزان، دایكان و باوكان، هەروەها كەســـایەتیی نزیك وەكو خوشـــك 
و بـــرا باوەڕیـــان بـــەو ئازادییـــە هەبێت، ئەگـــەر نا ئینســـان دەچەقێت، 
تووشـــی دژبەرییەكـــی دەروونی دەبێت، تووشـــی شـــاردنەوەی ڕاز و 
نیـــاز و كارەكانی خۆی دەبێت. ئینســـانێكی ڕاســـتگۆی لـــێ دەرناچێت، 
لە بەرنامەی ژیانیدا هەمیشـــە تووشـــی هەڵەشـــەیی و كاری لەناكاو و 

بێبەرنامەیـــی دەبێـــت. هەتـــا ئەگەر لـــە تەمەنـــی 18-22ش بێت. 

گەنج كاتێك داخیلی زانكۆ دەبێت لە 18 ســـاڵییەوە ئینســـانێكی كامڵ 
نییە، ڕاســـتە لـــە ڕووی جەســـتەیی و قەوارەی مێشـــكەوە كامڵ بووە، 
بـــەڵام هێشـــتا ئامادەییـــی دەســـتپێكردنی قۆناغـــی نوێ لـــە پێگەیاندنی 
زانســـتی و پـــەروەردەی نـــوێ لە زانكۆ بـــە مانای تەنزیمـــی ڕەفتار و 
كـــردار و درووســـتبوونی ئامانـــج و ئاواتاكان وەكو دەڵێـــن هەڵێنجانی 
ئامانـــج بۆ خۆی نییە. ئەم پڕۆســـەیە دەســـت پـــێ. دەكات و لە ماوەی 
چـــوار ســـاڵدا تەواو هەســـتی پـــێ دەكرێت كە بـــەرەو كامـــڵ دەڕوات. 
لـــەو قۆناغەدا گەنج بە باشـــی خۆی ناناســـێت، چونكە هەر پڕۆســـەی 
گەنجایەتـــی كـــە دەســـت پـــێ دەكات بـــەو مانایـــە نییـــە كـــە دەتوانێت 
زۆر بـــە ئاســـانی داهاتـــووی خۆی ببینێـــت، جا لە ڕووی زانســـتییەوە 
ئامـــادە نەكـــراوە. هەروەهـــا لـــە ڕووی پێوەندییـــە كۆمەڵایەتییەكانەوە 
خاوەنـــی ئەزموونـــی خۆی نییـــە. لـــە ڕووی كامڵبوونی كەســـایەتی و 

ڕوونبوونـــەوەی ئـــەو داهاتووەی كـــە دەیەوێت، ناتوانێـــت بڕیار بدات. 
ئـــەوە پێویســـتی بـــە زەمانـــە تاوەكو زانیـــاری و ئەزموونـــی خۆی كۆ 
دەكاتـــەوە، لە كەناڵی كەســـایەتیی خۆیدا پڕۆسێســـی دەكات و دەگاتە 
قۆناغێـــك كە دەتوانێـــت بڕیار بدات. بۆیە لەو قۆناغەشـــدا تواناییەكانی 
گەنـــج لـــە گەشـــەكردندانە. گومانـــی تێـــدا نییـــە قۆناغێكـــی نـــوێ لـــە 
تاقیكردنەوەی عاتیفە و هەســـت و خواســـتی ئیحساســـی و سۆزداری 
و جنســـی و هەیەجانی لە كوڕ و كچ دەســـت پێ دەكات، پێویســـتی بە 
تاقیكردنـــەوە و زەمـــان و كۆكردنەوەی زانیاری و خیبرەی شەخســـی 
هەیە و كەســـایەتیی خۆی كامڵ دەكات، گۆڕانكاری بۆ ژیان درووست 
دەبێـــت، بەرچـــاوی خـــۆی دەبینێت لە ئاینـــدەدا چۆن ژیان درووســـت 
بـــكات. لـــەم قۆناغەدایە كە گەنجـــان وردە وردە بەپێی ئـــەو زانیاری و 
زانســـتەی فێـــری دەبن، پڕۆســـەی بەشـــداریی زانســـتی و كۆمەڵایەتی 
كـــە لە زانكـــۆدا دەیكەن و ئەو بیروڕایانەی ســـەبارەت بە پرســـەكانی 
نـــاو كۆمەڵـــگا و پرســـە سیاســـییەكان هەیانـــە، بۆ هـــەر بوارێك گەنج 
بیـــروڕای خـــۆی درووســـت دەكات. ئەگـــەر ئـــەو بیروڕایـــە لەســـەر 
بنەمـــای زانســـتی بێت و پشتبەســـت بێت بە ئەزموونـــی مێژوویی و بە 
ئەزموونـــی خـــودی ئەو كەســـە، ئینجـــا وردە وردە لـــەو بیروڕایانە لق 
بـــە لق درووســـت دەبـــن. ئەو لقانە بەشـــەكانی ئـــەو ئاڕمـــان یان ئەو 
ئایدیایانـــە پێـــك دێنن كە گەنج بـــۆ دنیابینی و ژیانی خـــۆی و تەنانەت 

بۆ ژیانـــی كۆمەڵگایش درووســـتی دەكات. 

ئەگـــەر پشـــكی گەنجـــی كچ یـــان كـــوڕ لـــە درووســـتكردنی ئاڕمانی 
خـــۆی پشـــتی بـــە واقیـــع بەســـتبێت، لەســـەر بنەمـــای زانســـتی بیری 
كردبێتـــەوە، لـــەو ڕوانگایـــەوە هـــەوڵ بـــدات داهاتـــوو بـــۆ خـــۆی یان 
بـــۆ كۆمەڵـــگا ڕەســـم بـــكات، پێـــی دەگوترێت ئایدیـــا یان ئاڕمـــان. ئەو 
ئاڕمانـــە بەو شـــێوەیە قـــەت هەڵە نییە و ڕاســـتە، ڕاســـتی و هەڵەكەی 
ڕێژەییـــە. هەربۆیـــەش دەكرێت كەســـەكان چونكە لە یەكتـــر جیاوازن، 
ئاڕمانەكەشـــیان هەندێك لە یەكدی جیاواز بـــن. واتا ئایدیاكانیان وەكو 
یەكتـــر نەبێـــت، ئەوە جۆراوجـــۆری و ڕەنگاوڕەنگیـــی ڕوانگای مرۆڤی 

زانا درووســـت دەكات، بۆیە دەڵێن هیچ كەســـێك وەكوئەوی دی نییە، 
وەكـــو یەكتـــر بیـــر ناكەنـــەوە، لێك نزیكـــن بـــەڵام لێك جیـــاوازن، ئەو 
جیاوازییـــە بنەمـــای پێشـــكەوتنی مرۆڤایەتییە. لەم قۆناغـــەدا لە ڕووی 
عەقڵی و سیســـتەمی مێشـــكەوە گەنج توانستی بیركردنەوەی عاقڵانەی 
دەبێت، دەتوانێت ئیســـتدلال)لێکدانەوە( بكات، ئـــەو بیركردنەوە عاقڵانە 
و ئیســـتدلالییە لە گەشـــەكردندا دەبێـــت، بە وەرگرتنـــی زانیاریی نوێ، 
بـــە پەروەردەبوونی نوێ، بە پڕۆســـە و ئەزموونـــی بەردەوامیی خۆی 
هـــەر دەگەشـــێتەوە و بـــەم ڕێچكەیـــەدا كامڵتر دەبێت. هەربۆیەشـــە لە 
چالاكییەكانـــی كۆمەڵایەتیـــدا بەشـــدار دەبێت، بەرپرســـیارەتی قەبووڵ 
دەكات، خاوەنـــی ڕای خـــۆی دەبێت. بۆیە زانكۆكانی دنیـــا لە چالاكییە 

كۆمەڵایەتییەكانـــدا هەمیشـــە لە ڕیزی پێشـــەوەن. 

هەروەهـــا یەكێكـــی دیکـــە لـــە تایبەتمەندییەكانی ئەو قۆناغـــە ئەوەیە 
گەنـــج دەتوانێ بە تەنیا ســـەفەر بـــكات، كاتێك دەچێتـــە زانكۆ لەوانەیە 
لـــە شـــار و وڵاتێكی دیکە بێت. بۆ یەكەمجار ماڵـــی خۆی لە ماڵی دایك 
و بـــاوك بـــە ناچاری جیـــا دەكاتەوە، تا زانكـــۆ تـــەواو دەكات بە تەنیا 
یـــان لەگـــەڵ چەند كەســـێكی دیكـــەی پێك دێـــت بەیەكەوە لە شـــوققە 
یـــان بەشـــە ناوخۆكانـــدا یـــان لە خانـــووی كرێـــدا دەژیێـــت. بۆیە لەم 
قۆناغـــەدا گەنج ســـەفەری دەرەوە دەكات، ســـەفەری نـــاوەوە دەكات، 
هیـــچ پێویســـتی بـــەوە نییـــە كە پرســـی دایـــك و بـــاوك بـــكات، بۆیان 
بگەڕێتـــەوە یـــان موافەقەتیـــان لـــێ وەرگرێت. لەســـەر دایـــك و باوك 
پێویســـتە بـــەردەوام پشـــتیوانی دارایـــی و ســـۆزداری بـــۆ گەنجەكانی 
خۆیـــان بكـــەن. هەڵبـــەت لـــەو قۆناغـــەدا بەپێـــی پێشـــكەوتنی وڵاتەكە 
حكوومـــەت و دامـــودەزگای تایبـــەت بـــە خوێندنی باڵا، بەشـــێكی زۆر 
لـــە پێویســـتییەكانی خوێندنـــی بـــاڵا دابین دەكـــەن. وەكـــو زانكۆكان و 
بەشـــەكانی ناوخۆیی یان یارمەتیدان بۆ ســـەفەری زانســـتی و ئەوەی 

پێـــی دەگوترێـــت پێوەندە بـــە پێگەیاندنـــی قوتابیانی زانكـــۆوە هەیە. 

لـــەم قۆناغـــەدا گەنـــج كە ڕوانـــگای خـــۆی درووســـت دەكات، هەوڵ 

دەدات كەپـــری ئایدیـــا یـــان كەپـــری ئاڕمانـــی خـــۆی پێـــك بێنێت، جا 
تووندڕۆیـــی یـــان ڕادیكاڵـــی، یەكێك لـــە ســـیما تایبەتەكانـــی گەنجانە. 
وەكو پێشـــوو و زیاتر بـــاوەڕی بە قانوون هەیە، پشـــتیوانی عەدالەتە، 
ئێســـتا زانســـت و زانیـــاری و پڕۆســـەی زانكۆییشـــی پێوەیـــە، بـــەڵام 
ئەزموونـــی تەمەن بە جۆرێكـــە كە پەلەكـــردن و یەكلاكردنەوەی خێرا 
و زووبڕیـــاردان بەشـــێكە لـــە ســـیمای گەنجایەتـــی. هەربۆیـــەش هەر 
بزووتنەوەیەكـــی سیاســـی و كۆمەڵایەتـــی لـــەو تەمەنـــەوە ســـەرچاوە 
بگرێـــت، بزووتنـــەوەی رادیكاڵـــی و تووندڕۆیانـــە دەبێ. لـــەم تەمەنەدا 
لـــە 18 ســـاڵی بـــەرەو ســـەر بەتایبەتی تـــا 22ســـاڵی، گەنج توانســـتی 
تیماركردنـــی برینەكانـــی دەروونیـــی پێش گەنجایەتی خـــۆی دەبێت كە 
لـــە تەمەنی یەك ســـاڵی دەســـت پێ دەكات تـــا هەژدە ســـاڵی. ئەمەیان 
هـــەر بـــە ئاســـانی و بـــە هەوەنتە لە دەســـتی نایـــەت كە خـــۆی تیمار 
بـــكات، بەڵكـــو بـــە هاوكاریی دۆســـتانی زانا یـــان بە شـــێوەی تایبەتی 
بـــە هـــاوكاری و ڕێنوێنیـــی پزیشـــیكی دەرووننـــاس، هەروەهـــا بـــەو 
خوێندنـــەوە و زانســـتەی خۆی كـــۆی دەكاتەوە، دەتوانـــێ ژیانی خۆی 
شـــیی بكاتەوە، ئـــەو زەبرانەی بەری كەوتوون، بیانزانێت، بیانناســـێت، 
دەزانێـــت ســـەرچاوەكانی چیـــی بوونە. یەكێـــك لـــە تایبەتمەندییەكانی 
ئینســـان ئەوەیە كە بە زانســـت و لێکدانەوەی عەقڵـــی دەتوانێت قۆناغە 
ناخۆشـــەكانی ژیانی تێپەڕێنێـــت، چی دیكە لەوێـــدا نەچەقێت، لە بیریدا 
دەمێنـــن و لـــە ژیانـــی ئەمڕۆیـــدا هیـــچ كاریگەرییەكیان بـــۆ ناهێڵێتەوە. 
بڕیـــاری عاقڵانـــە دەدات، بۆیەش ئینســـان لەو تەمەنـــەدا دەتوانێ زۆر 
لە ناخۆشـــییەكانی ســـەردەمی منداڵێتـــی و مێرمنداڵی یان كێشـــەكانی 
خێزانـــی و نێـــوان دایـــك و بـــاوك و ئـــەو كارەســـاتانەی لـــە منداڵیـــدا 
بەســـەری هاتـــوون تێیان بگات و چارەســـەریان بكات و بۆ هەمیشـــە 
فەرامۆشـــیان بـــكات. چونكـــە ئەگـــەر بیرمـــان بێـــت لە ســـەرەتای ئەم 
باســـەدا ئامـــاژەم بەوە كرد كە بەپێی لێكۆڵینەوەی زانســـتی، لە ســـاڵی 
یەكەم تا ســـاڵی هەشـــتەم زیاتر لە %80ی بیرەوەری یـــان ئەوەی پێی 
دەگوترێـــت خەزێنەی مێشـــكی ئینســـان پڕ دەبێتەوە بـــەو ڕووداوانەی 



مرۆڤ پەروەردە دەکرێ - لەدایک نابێ

244

كـــە دەیبینێـــت. بۆیەش دەگوترێت شەخســـیەتی ئینســـان تـــا تەمەنی 8 
ســـاڵی بناغە ئەساســـییەكەی دادەڕێژرێت. %20ـــــەكەی تری تا تەمەنی 
12 ســـاڵی نیـــوەی پـــڕ دەبێتـــەوە، لـــە تەمەنـــی 12 بـــەولاوە واتا 10% 
بـــە درێژاییـــی تەمـــەن لـــە دەســـتی ئینســـاندا دەمێنێت بۆ ئـــەوەی ئەو 
زاكیرەیە بە زانســـت و پەروەردەی باش و خۆڕاهێنان و چارەســـەری 
كەموكوڕییەكانـــی خـــۆی پـــڕ بكاتـــەوە. ئـــەو توانایـــە لە مرۆڤـــدا هەیە 
بۆیـــەش مـــرۆڤ دەرگای لەبەردەمدا كراوەیە كە تـــا زیندووە، تەنانەت 
ئەگـــەر تەمەنـــی لە 80 ســـاڵییش تێپەڕیبێت، دەتوانێت زانیاری لەســـەر 
ژیانـــی خۆی و دەوروبەری وەربگرێت، عاقڵانە بیر بكاتەوە. مەبەســـت 
لـــە عاقڵانـــەش بیركردنـــەوەی مەنتیقیانەیە، دەتوانێت ئیســـتدلالی باش 
بـــكات و دەرەنجامـــی واقیعیانـــە هەڵێنجێـــت، دەرەنجامـــی واقیعیانەش 
و  دەروونـــی  شەخســـیەتی  گەشەســـەندنی  خزمەتـــی  لـــە  هەمیشـــە 
كەســـایەتیی مرۆڤدایە. بۆیە مرۆڤ دەتوانێت دەســـتێكی درێژی هەبێت 
لـــە چارەســـەركردنی بـــاری دەروونیـــی خۆی. هەمیشـــە كەســـایەتیی 

خـــۆی بەرەوپێشـــەوە بەرێت.

ئـــەوەی پێوەنـــدی بـــە پـــەروەردە لـــە كوردســـتان هەبێـــت، زمانـــی 
كـــوردی زمانـــی ســـەرەكییە بە هـــەردوو زاری كرمانجی و ســـۆرانی، 
بـــەڵام لەبـــەر لاوازیی زمانەكـــە، چونکە كـــورد ئەزموونی زانســـتی و 
خۆبەڕێوەبەریـــی دەوڵەتـــی نەبـــووە، زمانـــی كـــوردی بەتەنیا بەشـــی 
زمانـــی زانســـتی و زانكۆییـــی گەنج ناكات. بۆیە زۆر پێویســـتە لە پێش 
زانكـــۆدا گەنـــج فێری زمانـــی ئینگلیـــزی بووبێت كە زمانی زانســـت و 
پێوەندییەكانـــی ئەمڕۆیـــە، زۆر گرینگـــە بەپێی بارودۆخی كوردســـتان 
گەنـــج زمانی میللەتانی دەوروبەری خۆی كە كوردســـتانیان بەســـەردا 
دابـــەش كـــراوە بزانێـــت، وەك عەرەبـــی و فارســـی و توركـــی، دوای 
ئەوانـــەش هـــەر زمانێكی زیندووی دنیـــا كە وڵاتەكە پێشـــكەوتوو بێت 
بزانێـــت، توانســـتی ئـــەو گەنجە بـــۆ بەرەوپێشـــچوونی زانســـتی زیاتر 

دەكات و ســـەركەوتنی زیاتـــری بۆ دابیـــن دەكات. 

بارودۆخـــی زانكۆكانی كوردســـتان زۆر لەو پێویســـتیانەی پێ دابین 
ناكرێـــت بۆیـــە نابـــێ وا بزانیـــن هەموو ئـــەو پێویســـتیانەی لـــە زانكۆ 
پێشـــكەوتووەكانی دنیـــادا هـــەن لـــە كوردســـتانیش هەیە، بـــەڵام گەنج 
بـــە هاوكاریـــی خێزان و ئەو ژینگـــەی تێیدا دەژیێت دەكرێت بەشـــێكی 
زۆری ئـــەو زانســـت و پەروەردەیـــەی كـــە پێویســـتە وەریگرتبێـــت. 
هەرچەنـــد كاریگەریـــی زانكـــۆی پێشـــكەوتوو لەســـەر قوتابـــی هـــەر 
دەمێنێتـــەوە، بـــەڵام بوارێكـــی زۆریش هەیـــە بۆ ئەوەی كەســـی گەنج 
خـــۆی پێگەیەنێـــت و ســـەرەنجام لـــە تەمەنـــی 22 ســـاڵیدا گەنجێكی بە 
تەمـــەن تازە، بە زانســـت ئامـــادە، بە شـــارەزاییی تایبەتی لـــە بوارێكی 
دیاریكـــراودا بێتـــە مەیـــدان، داخیلـــی ژیانـــی كۆمەڵگا ببێت، دەســـت بە 

كار بـــكات، بـــەدوای كاردا بگەڕێت.

لێرە بەدواوە ئیدی قۆناغی دوای 22 تا 30 ســـاڵی دەســـت پێ دەكات 
كە لە بەشـــی داهاتوودا باســـی دەكـــەم. تەمەنی 22 ســـاڵی كە قۆناغی 
زانكـــۆ تـــەواو دەكات، بـــە هیـــچ شـــێوەیەك بـــەو مانایە نییە كـــە گەنج 
دەتوانێـــت بەدوای هاوســـەردا بگەڕێت. لە تەمەنی 22 ساڵیشـــدا چ كچ 
بێـــت یـــان كـــوڕ بێت، بـــە هیچ شـــێوەیەك كەســـایەتیی كامـــڵ نەبووە، 
تـــەواو خۆی ناناســـێت، تەواو ئامادەیی تێدا نییە بە شـــێوەیەكی جێگیر 
هاوســـەری بەردەوامـــی خۆی هەڵبژێرێـــت. بۆیە هەمیشـــە بە گەنجان 
بگوترێـــت دەتوانـــن پێوەندیتان هەبێت، بـــەڵام لە هاوســـەرگیریدا پەلە 
نەكـــەن، كـــوڕان و كچـــان پێشـــی 27 تـــا 30 ســـاڵی وا باشـــە بیـــر لە 
هاوســـەرگیری نەكەنـــەوە، چونكە ئـــەوە لە تەمەنی 27 تا 30 ســـاڵییە، 
كـــە كـــچ یان كوڕ بە تـــەواوی ئامادەیـــی هەیە و ڕوانـــگای زۆر ڕوونە 
بـــۆ ژیانـــی خـــۆی، جـــا دەزانێت چ كەســـێك لـــە ژیانیـــدا هەڵبژێرێت و 
لەگەڵـــی بـــەردەوام بێت. بۆیە ئـــەوكات دەکرێ بڕیاری هاوســـەرگیری 

بدات.

گەنج لە تەمەنی بیستودوو تا سی ساڵە 

كاراكتەرێكی باش

تەواوبوونـــی چـــوار ســـاڵەی یەكەمی زانكـــۆ لە قۆناغـــە گرینگەكانی 
ژیانی گەنجە. هەروەها دەستكەوتێكی گەورەیە بۆ ئەو دایك و باوكەی 
كـــە ئـــەم گەنجەیان لە منداڵییەوە بەخێو كرد و دوایی ڕایانهێنا لەســـەر 
ژیـــان و واقعبینـــی، ئینجـــا پەروەردەیان كرد و پشـــتیوانی سیســـتەمی 
پـــەروەردەی وڵاتیش بـــوون بۆ ئەوەی قۆناغی یەكەمـــی خوێندنی باڵا 
بـــە مانای بەكالۆریۆس تـــەواو بكات. كەســـایەتیی تایبەتیی ئەو گەنجە 
كـــچ یـــان كوڕ ئێســـتا دیـــارە، دەكرێـــت بناســـرێت و وەســـف بكرێت، 
هەروەهـــا شـــایەنی ئەوەیـــە پێشـــبینی بكرێت كـــە چ ڕۆڵێك لـــە ژیانی 

خۆی و كۆمەڵـــگادا دەبینێت.

دوای ئـــەوەی گەنـــج بەكالۆریـــۆس تـــەواو دەكات، پێویســـتە بیـــر 
لـــە كاركـــردن بكاتـــەوە چونكە ئێســـتا بـــەو ئەندازەیە پێگەیشـــتووە و 
شـــارەزایی زانســـتی هەیە كە بتوانێـــت ئەو كارەی لـــە ژیاندا دەیەوێت 
بیـــكات و پەیـــدای بـــكات. ئێمـــە لە بەشـــی پێشـــوودا باســـی ئەوەمان 
كـــرد قوتابی كاتێـــك پۆلی دوازدە تـــەواو دەكات، زۆرجـــار لە دایك و 

بـــاوك و نزیكەكانی دەپرســـێت بچم لـــە كام كۆلێژ بخوێنم، باشـــترین 
هـــاوكاری بـــۆ گەنـــج لەوكاتـــدا ئەوەیـــە پێـــی بگوتـــرێ بیر بكـــەوە لە 
دواڕۆژدا دەتـــەوێ چ دەورێـــك بگێڕیـــت، چ كارێـــك بكـــەی كـــە هـــەم 
ژیانتـــی پێ دابین دەكەی، دەوری كۆمەڵایەتیتی پێ دەگێڕی و شـــادت 

دەكات، حـــەزت لەوكارەیـــە، بـــڕۆ ئەو كۆلێـــژە بخوێنە.

ڕەســـمێكی زۆر هەڵە لە كوردســـتاندا هەیە زۆرجـــار باوك و دایكی 
نەخوێنـــدەوار و نیوەخوێنـــدەوار كـــچ و كوڕەكانیـــان ناچـــار دەكـــەن 
بچـــن لـــە كۆلێژێـــك بخوێنـــن كـــە بە هیـــچ شـــێوەیەك لەگـــەڵ توانایی 
و لێهاتوویـــی و شـــارەزایی ئـــەو گەنجە یـــەك ناگرێتـــەوە، بۆیە كاتێك 
كـــە تەواویشـــی دەكات لـــە دوو حاڵـــەت بـــەدەر نییە، یان بـــە لای ئەو 
پیشـــەیەوە ناچێـــت كـــە بۆی خوێنـــدەوە یان كـــە بە لایشـــییەوە بچێت 
زۆر بـــە لاملـــی و نابەدڵی ئەنجامـــی دەدات، بۆیە هیـــچ داهێنانێكی تێدا 
ناكات)بـــۆ هەڵبژاردن(. بۆیە پێویســـتە دایكان و بـــاوكان ئەو بڕیارە بۆ 
گەنجـــان بێڵنـــەوە، ئەو خەیاڵەش لەســـەری خۆیان بســـڕنەوە كە تەنیا 
دكتۆربـــوون و موهەندیســـبوون و موحامیبـــوون پیشـــەی پارەهێن و 

بەپێگـــەی كۆمەڵایەتین. 

ئێســـتا لـــە تەمەنـــی 22 ســـاڵی گەنج چیـــی خوێندووە پێویســـتە هان 
بدرێـــت بچێـــت كارێك لەو بـــوارەدا بدۆزێتـــەوە و هەنـــگاوی یەكەمی 
ژیانـــی خۆی بۆ ســـەربەخۆییی ماددیی خۆی بهاوێـــت. تەنانەت ئەگەر 
دایـــك و بـــاوك دەوڵەمەندیش بن، ئەگەر پشـــتیوانی كـــچ و كوڕەكانی 
خۆیـــان دەكـــەن دەبـــێ بـــەو ئاقـــارە بێت كـــە پاڵیـــان پێوە بنێـــن بچن 
كار بكـــەن. پشـــتیوانیی دایـــك و بـــاوك بۆ ئەوە بـــێ كار دەدۆزنەوە و 
تێیدا شـــارەزا دەبن، گوشـــارێكی زۆریان نەیەتە ســـەر. ئەگینا كارێكی 
زۆر ترســـناك و ڕووخێنـــەرە بـــۆ گەنجی 22 ســـاڵە كاتێك كـــە زانكۆ 
تـــەواو دەكات، بیـــر لـــە كار نەكاتـــەوە، وا بیـــر كاتـــەوە كـــە دەتوانێت 
بـــە ســـەرمایەی دایـــك و باوكـــی بـــەردەوام بێـــت یـــان ئیشـــی ئەوان 
بســـووڕێنێت و بەهیـــچ شـــێوەیەك بـــەلای كاری خۆیـــەوە نەچێت كە 

بـــۆی ئامادە كراوە و خوێندوویەتی. ســـاڵانی یەكەمـــی گەڕان بە دوای 
كاردا گەنـــج مانـــدوو دەكات، درەنگ لەوانەیە كاری دەســـت كەوێت بە 
تایبـــەت لە وڵاتـــی ئێمە كە لە ڕووی ئابوورییەوە وابەســـتەیە بە نەوت 
و بـــازاڕی وڵاتانی دەوروبەر و جیهانی. وڵاتێكی بەرهەمهێن نین، بۆیە 
كارگـــە و كارخانـــە و شـــوێنی كاركردنی گەنجەكانـــی زۆر كەم تێدایە، 
بۆیـــە گەنجێـــك مانـــدوو دەبێـــت تاوەكو كارێكـــی خۆی پەیـــدا دەكات 
و لـــەو مـــاوەی ماندووبووندا زۆر جـــار بێئومێدی سەرشكانەوەشـــی 
تـــووش دەبێت. هەرئەوەشـــە كە بەشـــێك لە گەنجان لـــەو تەمەنەدا بیر 
لـــە جێهێشـــتنی وڵات دەكەنـــەوە، بۆ ئەوەی كار لە وڵاتێكی ســـەقامگیر 

بدۆزنەوە. 

لەوانەیـــە لـــە تەمەنـــی 22 ســـاڵیدا بـــۆ یەكەمجـــار گەنـــج بكەوێتـــە 
بەردەمـــی دڵەڕاوكێیەكـــی قـــورس كـــە لەمـــەودوا دەبێ خـــۆی داهاتی 
خـــۆی دابیـــن بكات و دەبـــێ بتوانێـــت ژیانێكی خۆش بۆ خـــۆی پێکوە 
بنـــێ و زۆر جـــار پێویســـتە یارمەتیـــی كەسوكاریشـــی بـــدات )دایـــك 
و بـــاوك(. لـــەو قۆناغەدایـــە كـــە گەنـــج داخیلـــی جیددیتریـــن پڕۆڤەی 
ژیانـــی دەبێـــت، ئەو پڕۆڤەیە پشـــتی بە بەخێوكردن ســـاغ و ســـەلیمی 
خێـــزان، ڕاهێنانێكی باش، پەروەردەیەكی باشـــی ڕەســـمی بەســـتووە. 
بۆیـــە ئێســـتا دەبـــێ هەمـــوو ئـــەو ئەزموونـــەی ژیانـــی بـــە كار بێنێت 
بـــۆ ئـــەوەی داخیلـــی پڕۆســـەی كار و پێوەندییەكانـــی كۆمەڵایەتـــی بە 
شـــێوەیەكی جیـــددی بێـــت. لێـــرەوە جارێكـــی دیکە گەنجی كـــچ و كوڕ 
هەســـت دەكـــەن كە ژیـــان كارێكی ئاســـان نییـــە. ئەگەر لـــە منداڵی لە 
2 ســـاڵی بـــەرەو ســـەرەوە، منـــداڵ لەگـــەڵ واقیعبینـــی ڕاهێنرابێـــت كە 
ئێمـــە لە بەشـــی یەكەمدا باســـمان كرد و بە شـــێوەیەكی بـــاش بەخێو 
كرابێـــت و ئـــازار نەدرابێـــت و نەخـــۆش نەبووبێت، هەروەهـــا دایك و 
بـــاوك بـــە شـــارەزاییەوە بەخێویـــان كردبێت. هـــەر لە پێڕاگەیشـــتن و 
پاكڕاگرتـــن و ســـەلامەتڕاگرتن و یاری لەگەڵكـــردن و ڕاهێنان، تاوەكو 
مێشـــكی ئـــەو منداڵـــە بە شـــێوەیەكی باش گەشـــە بكات و بەشـــەكانی 
ببنەوە و كۆننێكشـــنەكانی دەســـت بە كاری خۆیان بكـــەن. منداڵ كە لە 

ســـكی دایكیدا لـــە بەهەشـــتێكی متمانەپێكراوەوە بـــۆ دنیایەكی ناخۆش 
دەرچـــوو كـــە دەبـــێ هەناســـە بكێشـــێت و نان بخـــوات و پیســـایی لە 
خـــۆی دوور بخاتـــەوە، پێویســـتە لەگـــەڵ دەنـــگ ڕا بێت، لەگـــەڵ بۆن 
ڕا بێـــت، هەمـــوو ئەندامەكانـــی جەســـتەی بـــە كار بێنێـــت تـــا بتوانێت 
لـــەو دنیایـــەی لـــە هەمـــوو لایەكەوە گوشـــاری بـــۆ دێنێت، بـــەردەوام 
بێـــت. ئەم بەردەوامبوونە بە واســـتەی دایك و باوكـــەوە دەبێت. ئەگەر 
ئـــەو گەشـــەكردنەی دەرەوەی ســـكی دایـــك بـــە شـــێوەی زانســـتی و 
شـــارەزاییانە ئەنجـــام درابێـــت، ئـــەو هەســـتەی كە لە ڕێگای حســـەوە 
منـــداڵ لـــە مێشـــكیدا تۆمـــاری دەكات، ئەوەیـــە ئـــەو دنیایـــە دنیایەكی 
ئارامـــە و متمانەپێكـــراوە، وردە وردە لـــە دوو ســـاڵیدا هەســـت دەكات 
خۆشـــیان دەوێـــت، كەواتـــا دایـــك و باوك منیـــان خـــۆش دەوێت، من 
خۆشەویســـتم، منیش ئەوانم خۆش دەوێت. وردە وردە ئەو هەســـتەی 
بـــۆ دێـــت دەوروبەری خـــۆش دەوێـــت، دەوروبەریـــش ئەویان خۆش 
دەوێـــت. دەتوانێـــت پێوەندییان لەگـــەڵ بكات، دەتوانێـــت یارییان لەگەڵ 
بكات، داوایان لێ بخوازێت، دەتوانێت پشـــتیان پێ ببەســـتێت، دەتوانێت 
بۆخـــۆی گاگۆڵكـــێ بكات، خواردن ڕاكێشـــێت و بیخـــوات، دەتوانێت بۆ 
خـــۆی تەمەنـــی ســـاڵونیوێكە هەوڵـــی داكەندنـــی گۆرەوی یـــان كڵاوی 

ســـەری خۆی بـــكات، لێی گەڕابـــن ئـــەو كارە بكات.

ئەمـــە ڕاهاتنـــی مێشـــكی منداڵـــە لەگـــەڵ واقیـــع، بۆیـــە نائومێـــدی لە 
سرووشـــتی مرۆڤدا جێی نییە و بە نەخۆشـــی دادەنرێ. لە تەمەنی 22 
ســـاڵی جارێكی دیکە ئـــەم پەروەردەیە بە هانای گەنـــج دەگات، كە ئەم 
دنیایـــەی ئێســـتا بـــۆی ئامادە كـــراوە دەبێ تێیـــدا بكەوێتە كار، پشـــتی 
بـــە خـــۆی و زانســـتی و شـــارەزایی خـــۆی ببەســـتێت، ئـــەو حاڵەتەیە 
كەوا ڕۆژانی بێئومێدی و شـــكان و ســـەركەوتن تووشـــی گەنج دەبێت. 
گەنجـــان لـــەو تەمەنـــەدا تەجرەبەیەكـــی زۆر دەكـــەن و لـــە زۆربـــەی 
تەجرەبەكانـــدا شكســـتیان تـــووش دەبێت، بەڵام ئەگەر گەنجێكی ســـاغ 
و ســـەلیم بێـــت و لـــە ڕووی دەروونییەوە كێشـــەی كەم بێـــت و باش 
پـــەروەردە كرابێـــت لـــە قوتابخانـــە و زانكـــۆ، تێدەگات ئەو شكســـت و 

گلانانـــەی كـــە هەیـــە دەبنە مایـــەی پڕۆڤـــە و بەهێزبوونی كەســـایەتی 
و دەوڵەمەندبوونـــی ئەزموونـــی ئـــەو، بۆ ئـــەوەی بتوانێ هەڵســـتێتەوە 
و بكەوێتـــە كارێكـــی ئەوتـــۆ كە تێیـــدا شـــارەزایە و ســـەركەوتنی تێدا 

بەدەســـت دێنێت.

هـــەم  بەڵـــێ  گەنجایەتییـــە،  ژیانـــی  ناوەڕاســـتی  قۆناغـــی  ئەمـــە 
جحێڵە)گەنجـــە(، هـــەم گەنجە)خەزێنـــە(، واتـــا یەك دنیا توانـــا و وزە و 
پاڵنـــەری هەیە بۆ ئەوەی بژیێت، بەڵام زۆر شكســـت و دواكەوتنیشـــی 
تـــووش دەبـــن، كـــە ئـــەو گەنجـــە لـــە پـــاڵ گەنجیێتییەكـــەدا ڕەنـــج و 
ئازارێكـــی زۆریشـــی بۆ دێـــت. گەر گەنج لـــە منداڵیدا بـــاش پەروەردە 
كرابێـــت تێـــدەگات كـــە ئـــەم دنیایـــە ســـەختە، بە ئاســـانی ژیانـــی تێدا 
بـــەردەوام نابێـــت، ژیـــان درووســـت دەكرێـــت، درووســـتكردنیش بـــە 
پەروەردەكـــراوی و شـــارەزاییی عیلمـــی دەكرێت، بە بەشـــداربوون لە 
پڕۆســـەی بەرهەمهێنـــان و ژیـــان دەكرێت. ئەم دنیایە بـــۆ خۆی وەكو 
سروشـــتی خۆڕســـک و كاڵ خۆش نییـــە و هاوكاریی ئینســـان ناکات. 
بـــە پێچەوانەکـــەی هەمیشـــە هێزەكانی سرووشـــت، ئینســـان تەنگەتاو 
دەكـــەن، هەڕەشـــەی لێ دەكەن، لە سرووشـــتدا بە هیچ شـــێوەیەك نە 
بەرابـــەری هەیـــە، نـــە عەدالەت هەیـــە، نە ســـۆز هەیە. ئەوە ئینســـانی 
عاقڵـــە سرووشـــت بەربەســـت دەكات، بە زانینی خـــۆی بەرهەم دێنێت، 
بـــە شـــارەزاییی خـــۆی ژیـــان دەگەشـــێنێتەوە، بـــەو پلانـــەی هەیەتـــی 
ئاســـایش و ئیســـراحەت بۆ خـــۆی و دەوروبەری دەســـتەببەر دەكات، 
بـــەو ســـتراتیژەی كە لـــە ژیانـــدا كێشـــاویەتی و هەمـــوو تواناییەكانی 
خـــۆی بۆ ئـــەوە بەگـــەڕ دەخات. بـــەم شـــێوەیە گەنج مانـــدوو دەبێت، 
دەشـــكێت بەڵام بێئومێد نابێت، هەڵبەت ئەگەر لـــە ڕووی دەروونییەوە 

ســـاغ بێت و بـــاش پـــەروەردە كرابێت.

بۆیـــەش قۆناغی گەنجـــی قۆناغێكە پـــڕە لە ماندووێتـــی و دڵەڕاوکێ 
و پاشـــگەزبوونەوە و پێشـــكەوتن، گلان و ڕەنـــج و ئـــازاری زۆری 
تێدایـــە، بـــەڵام لە هەمان كاتیشـــدا قۆناغێكـــە پڕە لە توانایـــی و وزە و 

فێربـــوون، بەكارهێنانـــی ئەو زانســـتەی كە دەیزانێـــت و وزەیەكی زۆر 
بـــۆ كاركـــردن و پێوەندیـــی كۆمەڵایەتـــی. گرینگـــە گەنج لـــەو تەمەنەدا 
بۆ خۆیشـــی دەســـتی لە بیناكردنی كەســـایەتیی خۆیدا بێت، هەمیشـــە 
بگەڕێتـــەوە بـــۆ واقیعبینـــی، ئینجا بـــۆ تێگەیشـــتنی زانســـتی، ئینجا بۆ 
پەنابـــردن بـــۆ شـــارەزایی و ڕاهاتنی خۆی، بۆ ســـووربوون و پشـــتی 
كاربـــوون و نەڕووخـــان، فێربوونـــی بـــەردەوام، ئەویش بـــە هەبوونی 
پـــان بۆ هەر كارێك، ئامانج لە كۆتاییی هەر كارێك، ئەو كارە شـــادی 
و خۆشـــی و ئارامـــی بـــۆ ژیانـــی خـــۆی و دەوروبـــەری دابیـــن بكات. 
بەمەیـــان دەگوترێـــت گەنجی بەتوانـــا كە هەنگاو بەرەو ســـەركەوتن و 

خۆشـــبەختی دەهاوێت. 

خاڵێكـــی دیکەی زۆر گرینگ ئەوەیە کە گەنج لەو تەمەنەدا بگەڕێتەوە 
ســـەری، ناوەندەكانـــی پێگەیاندنـــی جیهانی و چالاكیـــی كۆمەڵایەتی و 
سۆســـیال میدیایە، هەروەها ئێســـتا بـــە فەزڵ و چاكـــەی تێكنۆلۆژیای 
گەیانـــدن، دەكرێت بەرهەمی هەموو زانكۆ و ناوەندەكانی لێكۆڵینەوە و 
هەوڵ و تەقەلای ڕۆشـــنگەرە ئەكادێمییـــە گەورەكانی دنیا كە هەریەك 
لـــە بـــواری خـــۆی تەجرەبە نەقـــڵ دەكات و هـــەوڵ دەدات دەســـتی لە 
پەروەردەكردنـــی گەنجانـــدا هەبێـــت، هـــەر گەنجێـــك دەتوانێـــت لێیان 
بەهرەمەنـــد و بەرخـــوردار بێت و ســـوودیان لێ ببینێت و دەســـتی لە 
پێگەیاندنـــی خۆیـــدا بێت. لـــەو خۆپێگەیاندنـــەدا زۆر پێویســـتە گەنجی 
خوێندەوار بگەڕێتەوە بۆ چەســـپاندن و بەسەرکردنەوەی گەشەپێدانی 
بنەمـــا ئەخلاقییەكانـــی مرۆڤانـــە كـــە زۆر جێگیـــرن، هەروەهـــا ئـــەو 
بنەمایانەی لەســـەر بنەمـــا ئەخلاقییەكان هەڵچنـــراون و بەكەڵكی ژیان 
دێـــن، كۆنەپەرســـتانە نین، دەســـت و پێی ئینســـان ناگرێـــت، موزاحیم 
نابێـــت، پەڕوباڵی مرۆڤ دەكاتەوە بەرەو فڕین و پێشـــكەوتن و بەرەو 

كۆمەڵـــگای بەختەوەر.

مـــن لە بەشـــەكانی پێشـــوودا باســـی بنەمـــا ئەخلاقییەكانـــم كرد كە 
بریتی بوون لە: واقیعبینێتی، باوەڕبوون بە زانســـت و زانستپەروەری، 

ئینجـــا ئازادیخـــوازی بـــۆ خـــۆی و ئازادیپـــەروەری بـــۆ دەوروبـــەر، 
خۆشەویســـتی بۆ خۆی و خۆشەویســـتی بـــۆ ئینســـانەكان، ڕێزگرتنە 
لـــە کەرامەتـــی مرۆڤـــەکان. كەســـێك خـــۆی خـــۆش نەوێـــت ناتوانێت 
ئینسانەكانیشـــی خـــۆش بوێت، خۆشەویســـتی بە پێناســـەی زانســـتی 
واتـــا مـــن هـــەم، من وجـــوودم ئیجابی و باشـــە، من كەســـێكی باشـــم، 
بـــاوەڕم بـــە خۆمە، من دەتوانـــم كار بكـــەم، من ئازاری كـــەس نادەم، 
مـــن ئـــازاری كەس قەبـــووڵ ناكەم، من لـــە هیچ كەس زیاتـــر نیم، هیچ 
كەســـیش لـــە مـــن گەورەتر و زیاتـــر نییە، من لە شـــێوەی كـــەس نیم، 
كـــەس لە شـــێوەی من نییە، ئینســـانەكان لێـــك جیاوازن، جیـــاوازی لە 
سرووشـــتی مرۆڤدایە. بەوپێیە كەســـێكی واقیعبینـــی باوەڕپێكراوی لێ 
درووســـت دەبێت. ئـــەو بنەما ئەخلاقییە پێی دەڵێ ئەم دنیایە ســـەختە، 
دەكرێـــت كاری تێـــدا بكـــەی، دەكـــرێ لێی فێـــر بی، ئـــەم دنیایە هەموو 
مرۆڤەكانـــی خـــراپ نین، هەندێك مرۆڤی خراپی تێدایە، دەبێت ئینســـان 
وا بـــكات بـــۆ خـــۆی یان بەهـــۆی یاســـا و دامـــودەزگای ڕەســـمییەوە 

خـــۆی بپارێزێت.

ئەو ئینســـانە دەتوانێ لەســـەر بنەمای خۆشەویســـتی لە ژیانی خۆیدا 
فێری عەشـــق یـــان ئەڤینێكی باڵا ببێت كە لە حەوت ملیار ئینســـانی دنیا 
یـــەك كـــەس هەڵدەبژێرێـــت، ژن بێت یان پیـــاو بێت. دوایـــی بەتەنیایش 
بـــاس لـــە چەمكی »عەشـــق« لـــە ژیانی ئینســـاندا دەكەم كـــە قۆناغێكی 
باڵای هەڵکشـــانی ئینســـانییە، بنەمای واقیعی لە مێشـــكی ئینساندا هەیە، 
پێویســـتییە، دەرەنجامـــی عەقڵـــە، دەرەنجامی ئەزمـــوون و پێكەوەژیانە، 
متانەپێكراوێكی زۆرە، زەروورەتێكی دەروونی و جنسییە، پێویستییەكی 
كۆمەڵایەتـــی و دەرەنجامـــی پێویســـتیی ئینســـانە بۆ بوونـــی هۆگرێكی 
ئارامبەخشـــی ئاسایشبەخشـــی تەواوكـــەری یەكـــدی بـــە هەبوونی دوو 
كەســـایەتیی تـــەواو لێكـــدی جیـــاواز بەو مانایەی باســـم كرد. كەســـێك 
ئـــاوا پـــەروەردە بێـــت لـــە قۆناغێكـــی دیاریكـــراودا، بە شـــێوەیەكی ئاوا 

واقیعبینیـــش عاشـــق دەبێت و كەســـێك بۆ ژیانـــی هەڵدەبژێرێت.

ئینجـــا ئەو کەســـە پاشـــی ئەوە بڕوای بـــە كەرامەتی مـــرۆڤ دەبێت، 
كـــە مرۆڤەكان هەمـــوو بەرابەرن، هەموو پێویســـتە بپارێزرێن، ئازادی 
بـــۆ هەمووانـــە. هەر مرۆڤێـــك خاوەنـــی بڕوابەخۆبوونە، پشتبەســـتنی 
بـــە خۆیەتـــی و متمانـــەی بـــە خۆیەتـــی، پاراســـتنی عیززەتی نەفســـی 
هەركەســـێك بە خـــودی خۆیشـــییەوە بنەمایەكی بنەڕەتیـــی ئەخلاقییە. 
لەســـەر زەوینـــەی ئـــەو بنەمـــا ئەخلاقیانـــەن بەهـــا كۆمەڵایەتییـــەكان 
درووســـت دەبن. بەهـــا كۆمەڵایەتییەكانیش ئەو بـــاوەڕ و پابەندییانەن 
کـــە خەڵـــك دەكـــرێ زۆر یـــان كـــەم باوەڕیـــان پێیـــان هەبـــن و دەبنە 
مایـــەی هەڵوێســـت و بەشـــداریی كۆمەڵایەتـــی. جـــا ئەگـــەر بەهـــای 
پێشـــكەوتوو بـــن، خزمەتی پێشـــكەوتنی كۆمەڵگا و خودی ئەو كەســـە 
دەكـــەن، ئەو بەهـــا ئەخلاقیانە ئینســـانێكی متمانەپێكراوی باشـــی كامڵ 
لـــەو گەنجە درووســـت دەكات. هەڵبەت هەندێـــك بەهای كۆمەڵایەتییش 
هـــەن كۆنـــن، هیی ئـــەم زەمانە نیـــن، بەڵام لـــە ئەنجامـــی تێكەڵبوونیان 
لەگەڵ ئایین و كولتوور و بەشـــەكانی دیكەی ڕێوڕەســـمی كۆمەڵایەتی 
تـــا ئەمـــڕۆ ماونـــەوە، بەڵام كاتێـــك كە باوەڕیـــان پـــێ دەهێنرێت و بە 
كار دەهێنرێـــن، دەبنـــە ســـەنگەر دژی بنەمـــا ئەخلاقییـــەكان و خودی 
ئینســـان و بەرەو پاشـــەوەی دەبـــەن. بۆیە دەبێ لـــەم تەمەنەدا هەموو 
بەهایـــەك لای گەنـــج وەرنەگیرێت، بەها باڵـــدار و واقیعییەكان ئەمانەی 
كـــە خزمەتی ئینســـان دەكەن، بەو بنەمـــا ئەخلاقییانە وەریـــان بگرێت. 
هـــەر بەهایەكـــی دیکە چەندی كۆنیش بێت، شـــوێنی لەنـــاو كولتووردا، 
گـــەر پێچەوانـــەی واقیعبینی و زانســـت و ئازادیی مـــرۆڤ بێت، دەبێت 

پەیـــڕەوی لێ نەكات و دژیشـــی بوەســـتێت. 

خاڵێكـــی دیکـــە هەیـــە كـــە گەنج لـــەو تەمەنـــەدا زۆر پێویســـتە فێری 
بێت، بە شـــارەزایی و بە زیادكردنی زانیاریی تایبەتی لەســـەرمرۆڤ و 
دەروونـــی ئینســـان، كە ئەم زەمانە كارێكی ئاســـانە، هەمیشـــە لە كاتی 
پێویســـتدا پیاســـەیەك بە كەناڵی مێـــژووی دەروونیی خۆیـــدا بكاتەوە. 
ئەوەندەی كە لە بیری دێت، تا دەگاتەوە منداڵی، لە كوێ ئازاری بینیوە 
هـــەوڵ بـــدات هۆكارەكانی ئازار تێبـــگات، ڕێگاكانی بەســـەردازاڵبوونی 

فێـــر بێت، ئەگەر نەیتوانی ســـەردانی پزیشـــكی ڕاوێـــژكاری دەروونی 
بـــكات، بەم شـــێوەیە بكەوێتە بژاركردن و هەراشـــكردنی كەســـایەتیی 
دەروونیـــی خـــۆی تـــا كەســـایەتییەكی بەهێـــز و ســـاغتر لـــە جـــاران 
درووســـت بـــكات، بـــە هیچ شـــێوەیەك لـــە ئـــازار و چەمانـــەوە نەبێت 
بەدەســـت ئەو زەبر و گوشـــارانەی كە لە تەمەنی یـــەك مانگەوە تا 22 
ســـاڵی لـــە ئەنجامی پـــەروەردەی خێزانی و دەوروبـــەر بەریكەوتوون. 
لـــەم زەمانـــەدا بەمە دەگوترێـــت »حەمامی دەروونی«، یـــان گەرماوی 
دەروونـــی. وەكـــو چۆن كە ئینســـان دەچێتـــە حەمام خۆی دەشـــوات، 
بـــە وزەیەكـــی زیاتر و لەشـــێكی تەندرووســـتتر دێتـــە دەرەوە و ئەوە 
هەمـــوو ڕۆژێك پێویســـتە، لە تەمەنی 22 ساڵیشـــدا پێویســـتە حەفتەی 
جارێـــك گەنـــج گەرماوێكـــی دەروونی بۆ خۆی بـــكات، چ پێوەندی بەو 
حەفتەیـــەوە بێـــت كە تێیدا ژیـــاوە، چ پێوەندی بەو مێـــژووە هەیە كەوا 
من باســـم كـــرد. ئەوە زۆر پێویســـتە، تەنیـــا گەنج خـــۆی لەگەڵ خۆی 
دەتوانێـــت بیـــكات، ئەگەر پێویســـت بوو هاوكاریی پزیشـــك وەرگرێت. 
ئێمـــە دەبێ هەوڵ بدەیـــن لە ژیانی گەنجاندا گەرمـــاوی دەروونی ببێتە 
باو، باوێكی ســـەردەم كە ئینســـانی ســـاغ و شـــاد و باوەڕبەخۆبوو و 

ڕزگاربـــوو لە دەســـت مێژووی شەخســـی خۆی درووســـت دەكات.

ئەگـــەر لەمـــە تێپەڕیـــن و بێینەوە ســـەر كار، ئینجـــا چەمكی كار لای 
گەنجـــی ئـــەم قۆناغـــە دەبێتە مایەی شـــانازی. كاركردن لـــە كۆمەڵگای 
كوردســـتاندا و لە كۆمەڵگای ڕۆژهەڵاتیدا بە شـــانازی حسێب ناكرێت، 
بۆیـــە گەنجـــان لـــە منداڵییـــەوە هـــان دەدرێـــن لەســـەر شـــانی دایك و 
بـــاوك و خێـــزان بژیـــن. لـــە قۆناغـــی ئێســـتای هەرێمی كوردســـتاندا 
گەنجـــان هـــان دەدرێـــن لە جیاتـــی پەنابردن بـــۆ تواناییەكانـــی خۆیان 
بـــۆ كار، بـــە پێچەوانـــەوە بجوڵێنـــەوە و لـــە كار خۆیـــان بدزنـــەوە، 
بـــەدوای تواناییەكانـــی خۆیان نەكەون، خۆیان بە حیزبە سیاســـییەکان 
بـــە شـــێوەی ناڕاســـت و ناشـــەرعی  و دامودەســـتگای حكوومەتـــی 
هەڵبواســـن، ســـەرچاوەیەكی دارایی بە شێوەی ناشـــەفاف و ناشەرعی 
بەدەســـت بێنـــن كـــە لە ڕاســـتیدا ئەگـــەر نانێكیـــش دابین بكـــەن، بەڵام 

ڕۆژانـــە دەبێـــت بە خـــوار و خێچـــی و ناڕاســـتی بجوڵێنـــەوە، ئەوە وا 
دەكات كەســـایەتییان تێـــك بهاڕێـــت و ئـــەو پەروەردەیـــەی كراویشـــە 

بچێت.  تێـــك  لێیان 

بۆیـــە پێویســـتە لـــە تەمەنی 22-30 ســـاڵ گەنـــج هەوڵ بـــدات كاری 
خـــۆش بوێـــت، بـــە تێگەیشـــتنێكی زانســـتی و پڕۆســـەی ناو مێشـــكی 
خـــۆی و ئەزموونـــی ژیانی و تێگەیشـــتن لە واقیعی ئـــەم دنیایە و ئەو 
نیازانـــەی هەیەتـــی شـــارەزایی خۆی بـــۆ كاركردن بـــە كار بێنێت، كار 
مایـــەی شـــەرم نەبێت، مایەی شـــانازی و خۆناســـاندن بێـــت. هەڵبەتە 
دەبـــێ ئـــەوەش بڵێیـــن كار ســـەرفكردنی وزە و ئینێرژییـــە، ئینســـان 
مانـــدوو دەكات و وەخـــت دەبـــات، ماندووكردن ئینســـان بێزار دەكات، 
لـــەو ڕووەوە دەبـــێ تێبگەین كـــە چەندی كار بە زانایی و شـــارەزاتری 
بێـــت، بەرهەمـــی زیاتـــر و ماندووبوونـــی كەمتـــرە، كەواتا خۆشـــی بۆ 

ئینســـان زیاترە. 

لـــەم ڕووەوە كار دیاردەیەكـــی نوێیە، دیاردەی ســـەردەمی مۆدێرنە، 
چونكـــە پێش ســـەردەمی مۆدێرن و شۆڕشـــی زانســـتی و تێكنۆلۆژی، 
كار زۆر كـــەم بـــوو. کار پتـــر لـــە گونـــدەكان و پیشـــەی بچووكـــی 
شـــارەكان بـــوو، پەروەردە هیـــچ مانایەكـــی نەبوو وەكو ئـــەم زەمانە، 
زانســـت پێشـــكەوتوو نەبـــوو، بۆیـــە جیلـــەكان كۆپیی یەكتـــری بوون، 
شـــەخس پشـــتی بە خێزان دەبەســـت و ژمارەیەك خێزان پشـــتیان بە 
یەكتر دەبەســـت؛ ژمارەیەك بەرەباب و عەشـــیرەت دەبوونە پشتیوانی 
تاكەكـــەس و ژیانـــی فـــەردی هیـــچ قیمەتێكـــی نەبوو، شـــتێك بە ناوی 
بنەماكانـــی ئەخلاقـــی لە كۆمەڵـــگای تەقلیدیـــدا وجوودی نەبـــوو. بۆیە 
لەگـــەڵ پەیدابوونـــی قۆناغـــی زانســـتی و تێكنۆلـــۆژی ئیـــش زۆر بوو، 
ئیشـــەكان لێكتـــر جیـــا بوونـــەوە، كار بوو بـــە هەویەی نوێی ئینســـانی.

گەنج لە 22 ســـاڵ بەرەو ســـەر پێویســـتە چەمكی كار بـــە چەمكێكی 
مۆدێـــرن و پێشـــكەوتوو لەقەڵـــەم بـــدات كـــە خـــۆی تەرجەمەكـــەر و 
ڕەنگـــدەرەوەی ئینســـانێكی مۆدێـــرن بێـــت. لەگـــەڵ ئـــەوەدا پێویســـتە 

بـــەو بنەمـــا ئەخلاقییانەی كە باســـمان كـــرد و بـــەو پەروەردەیەی كە 
گەنجـــی 22 ســـاڵە لـــە خۆیـــدا بیـــكات، دەبـــێ هـــەوڵ بـــدات واقیعییانە 
تێبـــگات كە ئینســـانێكی خاكـــەڕا و موتەوازیعـــە. خاكەڕایـــی و تەوازع 
مانـــای ئەوەیـــە كاتێـــك بگەڕێتەوە بۆ بنەمـــا ئەخلاقییەكانـــی مرۆڤ و 
بە شـــێوەی زانســـتی لەســـەری بخوێنێتەوە، بە بەرهەمـــی زانكۆكان و 
ناوەندەكانـــی لێكۆڵینـــەوە و هـــەوڵ و تەقەلای ڕۆشـــنگەرە گەورەكانی 
دنیـــا بەهرەمەنـــد بێـــت، تێـــدەگات كـــە ئینســـانەكان بەرابـــەرن، هـــەر 
پیشـــەیەکیان هەبـــێ بەرابـــەن، هیـــچ كارێـــك بچـــووك و ســـووك و 
بێنـــرخ نینە، هەمـــوو كارەكان پێكەوە شارســـتانیەت و قۆناغی بەرزی 
مرۆڤایەتـــی درووســـت دەكـــەن. كاتێـــك بەپێی ئـــەو بنەمـــا ئەخلاقییە 
ئینســـانییانە كـــە جێگیـــرن و ناگۆڕێـــن و لـــە جاڕنامـــەی گەردوونیـــی 
مافـــی مرۆڤدا لە دوای ســـاڵی 1948 تۆمار كـــراون و هەموو پێوەندییە 
نێودەوڵەتییـــەكان لەســـەر ئـــەو بنەمایـــە دادەڕیژرێـــن، كەوایـــە گەنـــج 
چەنـــدی لە كاردا ســـەركەوتووتر بێت، خۆی پێ لە ئینســـانەكانی دیکە 
زیاتـــر نابێـــت، یان لە هەڵســـوكەوت و هەڵوێســـتەكانی دیکـــەی هەوڵی 
چەوســـاندنەوە و بەكەمزانینـــی خەڵـــك نـــادات. چونكـــە پێچەوانـــەی 
ئینساندۆســـتی و خاكەڕایـــی هـــەر ڕەفتارێك لەژێر هـــەر ناوێك گەنج 
بیـــكات، دەكەوێتـــە خانـــەی نەخۆشـــیی دەروونییـــەوە. ئەو كەســـانەی 
خەڵكـــی دیکـــە دەچەوســـێننەوە، كەســـایەتییەكی ســـاغ و ســـەلیم و 
باوەڕبەخۆیـــان نییـــە. ئـــەو كەســـانەی خەڵكـــی دیکـــە بە كـــەم دەزانن 
لەبەر هۆكاری نەتەوەیی و ئایینی و نەژاد و ڕەنگی پێســـت، كەســـانی 
نەژادپەرســـتن، پەروەردەیان هەڵەیە، ئەو بیروبـــاوەڕە ئایدۆلۆژییەیان 
وەرگرتـــووە كـــە بە هیچ شـــێوەیەك لەگەڵ زانســـت و واقیعبینیی ژیان 
ناگونجێـــت. لەم زەمانەشـــدا لە پێوەندییە پێشـــكەوتووەكانی ئینســـاندا 

جێگەیـــان نابێتـــەوە. ئەمەیە مانـــای خاكەڕایـــی و تەوازوع.

بەشـــێكی دیکـــە لـــە بنەماكانی ئەخلاقی ئینســـانی ئەم ســـەردەمە كە 
دەبـــێ گەنج لە خۆیدا درووســـتی بكات ژینگەدۆســـتییە. ژینگەدۆســـتی 
واتا پاراســـتنی ژینگە بـــە دارودرەخت و دارســـتانەكانیانەوە، لە چڵێك 

یـــان لـــە پنجێـــك گیـــای وەرزی كـــە لـــە تەنیشـــت ماڵەكەیەوە یـــان لە 
باخچەكـــەدا ســـەوز دەبێت تـــا دەگاتە دارســـتانە گەورەكانـــی دنیا، لە 
چۆلەكەیەكـــی ســـەربانەكەی خۆیەوە تا دەگاتە هەمـــوو باڵندە و ئاژەڵ 
و زیندەوەرەکانی ناو دارســـتانەكانی وڵاتی خـــۆی و لە دنیادا دەژیێن. 
دەبـــێ لـــە ڕووی ئەخلاقییـــەوە خـــۆی بە بەشـــدار لـــە پاراســـتنی ئەو 
ژینگەیـــە بزانێـــت. ئێمـــەی مـــرۆڤ بەرهەمی ئـــەو ژینگەیەیـــن، ئەمڕۆ 
بـــە لێكۆڵینـــەوەی زانســـتی، هەمـــوو ڕۆژێك ئـــەو حەقیقەتـــە دووبارە 
دەبێتـــەوە كە دەبێ ژینگە بـــە هەموو پێكهاتەكانییەوە بمێنێت. ئەوەی لە 
ئەنجامی پێشـــكەوتنی تێكنۆلۆژیای نـــوێ و نەزانیی مرۆڤ و كێبڕكێی 
نائینســـانانە وێـــران بـــووە، قەرەبوو و چـــاك بكرێتـــەوە، ئاژەڵەكان و 
زینـــدەوەرەکان بپارێزرێن، ئەگەرنا خودی سیســـتەمی ژیان دەكەوێتە 
لەنگـــی و ســـەرەنجام مـــرۆڤ ناتوانـــێ بـــەردەوام بێـــت. لەوانەیە ئێمە 
تـــا ئێســـتایش هەموومـــان پابەنـــدی ئـــەو بیروبـــاوەڕە كولتـــووری و 
ئایینـــی و رێوڕەســـمە كۆمەڵایەتیانـــە بیـــن كـــە دار دەبڕیـــن و لەزەت 
لـــە ئازاردانی ئـــاژەڵان دەبینین، بووە بـــە باو، یەكێك لـــە ڕەفتارەكانی 
مۆدێـــرن زینـــدەوەرەکان بە هەموو شـــێوەیەك ئیبـــادە دەكرێن. دەبێ 
ئـــەو زانیارییەمـــان هەبێـــت گەر جۆرێك لـــە زیندەوەر لـــە ناوچەیەكدا 
نەمێنێـــت لـــەوێ گوڵ درووســـت نابـــن و بەرهەمی تۆ و میـــوە نادات. 
ئێســـتا لە حەقیقەتی زانستی دەركەوتووە تەنانەت ئەو گوڵ و میوانەی 
لـــە بیوتـــی زوجاجی )ماڵی شووشـــەیی( یـــان لە گوڵخانـــە گەورەكاندا 
پـــەروەردە دەكرێن، ڕاســـتە میوە و گوڵێكـــی زۆر دێننە بازار، بەڵام نە 
تـــام و نـــە بۆنی وەكو گوڵی سرووشـــتییە. ناڵێم ئەوانە پێویســـت نینە، 
بـــەڵام لێکۆڵینەوەی نـــوێ هەیە دەڵێـــت، دەبێت بە خێرایـــی چارەیەكی 
تـــر بدۆزینـــەوە، ئەویش ئەوەیە لە هەركوێ كشـــتوكاڵ هەیە، لەوێندەر 
زینـــدەوەر و باڵنـــدەكان و ئاژەڵـــەکان لەناو نەچـــن و بمێنن و كارلێكی 
نێوان سیســـتەمی ژینگە بەردەوام بێت. پاراســـتنی ژینگە و پاراســـتنی 
ئـــاژەڵان و هەروەها پاراســـتن و خۆشویســـتنی باڵنـــدە و لەناونەبردن 
و پاراســـتنی زینـــدەوەر لـــەو ســـنوورەی زیانیـــان بۆ ئینســـان نەبێت، 

ئینســـان بەشـــێوەیكی میهرەبانتر و متمانەتـــر و لەخۆڕازیتر ڕا دێنێت، 
چونكـــە بنەماكانی ژیـــان دەپارێزێت. لە هەمان كاتیشـــدا بەرژەوەندیی 
ئابووری و ژیانیش خۆشـــتر دەكات. ئێســـتا ســـەیر و ســـەفەر ئەوەی 
پێـــی دەگوترێ توریزم بەشـــێكە لـــە ژیانی ئینســـانەكان. ئینســـانەكان 
دەچنـــە ئـــەو وڵاتانە كـــە ژینگە و دارســـتانی هەیـــە و فێنكـــە، دەریای 
هەیـــە یان ژینگەكەی چـــۆن بێت، وەك خۆی پارێزراوە. هیچ كەســـێك 
بـــۆ وڵاتێـــك ناچێت كە هەمـــوو دارەكانی بڕدرابن، هەمـــوو ئاژەڵەكانی 
كوژرابـــن، كشـــتوكاڵی تێـــدا نەبێـــت و گیـــزە و خشـــەی مێشـــێك و 
حەشـــەرەیەكی گوێ لـــێ نەبێت. ژیان بەوە درووســـت نابێت. جا ئەوە 

پاراســـتنی سەروەت و ســـامانی وڵاتیشە. 

خاڵێكـــی دیکـــە هەیە دەبێ گەنج دەبێ لە 22 ســـاڵی بەرەو ســـەرەوە 
فێـــری بێـــت، ئەویـــش هیچ كاتێـــك لە ئازادیـــی خۆی نەیەتـــە خوارەوە 
و هیـــچ دەزگایـــەك، هیـــچ كەســـێك و دەوڵەتێكیـــش نەتوانێـــت ئەوەی 
كـــە پێیدەگوترێـــت كەرامەتی مرۆڤایەتیـــی ئەو، بیشـــكێنێت و لێی كەم 
بكاتەوە، یان ســـەری پێ شـــۆڕ بكات. هەر كەســـێك لـــە ئازادیی خۆی 
چاوپۆشـــی کـــرد، لـــە ئازادیـــی خەڵكـــی دیکەش چـــاو دەپۆشـــی. هەر 
ئەوەندەی ئینســـان لە ئازادیی خۆی خۆش بوو، مل دەداتە كۆیلایەتی، 
ئـــەو بنەمـــا ســـەرەكییە لـــە ئینســـانیبوونی خـــۆی پێشـــێل دەكات، یان 
ڕێگـــە دەدات خەڵكی دیکە پێشـــێلی بكات، كە ئەساســـی عەقڵ لەســـەر 
ئـــەو بنەمایـــە داڕێژراوە، ئەویـــش ئازادییە. لە لێكۆڵینەوەی زانســـتی و 
ئینسانناســـیدا بەتایبەتـــی لـــە بواری دەروونی و سیســـتەمی مێشـــكدا، 
زۆر بـــە ئاســـانی ســـەلمێنراوە كە ئـــازادی و عەقڵ بەرهەمـــی یەکدین. 
هیچ مێشـــكێك گەشـــە ناكات لـــە تەمەنی یـــەك مانگەوە گـــەر ئازادیی 
جموجـــۆڵ و مـــان و ئاسایشـــی بۆ دابیـــن نەكرێت. لە كوێ گوشـــار و 
گوشـــار یـــان زەبر بـــەر منداڵی ســـاوا كەوتبێت، ئەو گوشـــارە دەچێت 
بۆ مێشـــك و بەشـــێك لە مێشـــك لە كار دەخات. هەربۆیە ئەو منداڵەی 
چانســـی پەروەردەیەكی باشـــیان نییە ئازار زۆر دەبینن، كاتێك گەورە 
دەبـــن تواناییـــان تێك شـــكاوە، كۆڵـــەوارن، لـــە ڕووی دەروونییەوە پڕ 

لـــە كەموكوڕ و نەخۆشـــین، دەبنە بار بەســـەر دەوروبەر و كۆمەڵگا و 
هیـــچ تام لە ژیـــان ناكەن.

كەواتا ئازادی تەنیا دیاردەیەكی مۆدێرن نییە پێوەندی بە دیموكراسی 
عەوداڵی  و  عاقڵ  و  زانا  و  ساغ  مرۆڤی  بە  پێوەندی  ئازادی  هەبێت، 
پێشكەوتنەوە هەیە. بۆیە دەبێ گەنج زۆر بە باوەڕبەخۆیی و لێهاتوویی 
ئەو  بێت.  خۆی  كەرامەتی  پاراستنی  و  ئازادی  پاسەوانی  زانایی،  و 
كەسە دەتوانێ بەشدارێكی باش بێت لە پاراستنی ئازادی لەناو كۆمەڵگا 
لە  مرۆڤایەتی  كەرامەتی  پاراستنی  هەروەها  ئەمڕۆیشدا،  جیهانی  و 
لە  خۆی.  ژیانی  بنەڕەتی  بایەخێکی  بکاتە  جیهانیشدا  و  خۆی  وڵاتی 
هەمان كاتدا ئەگەر ئینسانێكی ئازادیخواز ڕابێت، دەبێتە گەنجێك كە فێر 
تایبەتمەندییەكانی  بگرێت.  ژیانی خۆی  تایبەتمەندییەكانی  دەبێ ڕێزی 
ژیانی ئەو بریتین لە کۆی تایبەتمەندییەکانی دەوروبەری خودی ئەو 
كە مەركەزیێتی، لە ڕەزامەندی و ئاسایشی دەروونییەوە دابین دەكرێت 
تا بەرژەوەندییەكان و پێوەندییە ئینسانییەكانی هەرە تایبەتی لە نێوان 
ڕێ  ئازادیخواز  گەنجی  جۆرەی  ئەم  دیکەدا.  ئینسانێكی  و  ئینسانێك 
تایبەتمەندییەكانی  بە  ئاماژە  ئەو  ئیجازەی  بەبێ  كەسێك  هیچ  نادات 
لەگەڵ  گونجاوە  كەسێك  هەر  ژیانی  تایبەتمەندیی  چونكە  بكات.  ئەو 
باری دەروونی و تواناییەكانی ئەو كەسە و ئەو لەزەت و خۆشیانەی 
ڕەوان و ئەو كەسە بە شێوەی تایبەتی بۆ خۆی دیاریی كردوون. مادام 
مرۆڤەکان لە یەكدی جیاوازن )متەفاوتن(، كەواتا تایبەتمەندییەكانیشیان 
یان حەریمی هەر تایبەتییان، ئەو زنجە بچووكە و ئەو دائیرە تەسكەی 
لە  خۆی  شەخسی  و  ماڵ  لەناو  شەخسی  ژیانی  دەگوترێ  پێی  كە 
بۆ  بیروباوەڕی  ناكرێ  كەسێك  هیچ  جیاوازن.  كەسێك  هەموو  هیی 
بكرێت. چونكە  تێدا  یان دەخالەتی  بەسەریدا بسەپێنرێت  بنێردرێت و 
بەو  تایبەت  تاكوتەنیایەی  ئەو سیستەمە  دەرەوە،  بیروباوەرێكی  هەر 
كەسەیە تێك دەدات و ئەزموون و باوەڕ و پێوەندییەكانی هیچ كەسێكیش 
بەكەڵكی كەسێكی دیکە نایەت. ئەو جیاوازییەی لە نێوان مرۆڤەكان هەیە 
لەسەر ئەو بنەمایەیە لە بەرهەمی ئازادیدا کە هەموو كەسەكان دەبێ 

كەرامەتیان بپارێزرێت، لە ناو كەرامەتدا تایبەتمەندییەكانی ژیانیانە و 
كاتێك كەسێك ڕێ نەدات هیچ كەسێكی دیكە ئاماژە بە تایبەتمەندییەكانی 
ئەو بكات، خۆیشی ڕێ بە خۆی نادات بچێت وەختی خۆی تەرخانی 
ژیانی  تایبەتمەندیی  یان  بكات،  دیکە  خەڵكی  ژیانی  تایبەتمەندییەكانی 
كەسێك كە لەگەڵ ئەو جیاوازە، بە سووك و نەزان و خراپ و جۆرێك 
لە هەڵوێستی سەلبی ڕووبەڕووی بێتەوە، قەت شتی وا ناكات، لە هەمان 
كاتیشدا وەختی خۆی بەو پووچییە سەرف ناكات. جا کەسێکی باشی 
لەم چەشنە هەوڵ دەدات ڕۆشنگەری بكات، ئینسانەكانی دەوروبەری 
وا فێر بن ئەوەی پێی دەگوترێ تایبەتمەندییەكانی تایبەتی خۆی، كە 
بریتین لە ئەزموون و باوەڕەكانی و پێوەندییەكانی، بپارێزرێت. ئەمە 
پێی دەگوترێ ئابڕوو و حەیای شەخسی. ئابڕوو و حەیای شەخسی 
ئەمەیە، شتێكی تر نییە، پێوەندی بە ژیانی مرۆڤەوە هەیە، ئایدیۆلۆژیا 
و دین و بیروباوەڕ و دابونەریت نییە. ئەمە تایبەتمەندیی خۆیەتی. بۆیە 
ڕێزی ئابڕوو و تایبەتمەندیی شەخسیی ئینسانەكانی تریش دەگرێت، 
دەخالەت لە ژیانی كەسدا ناكات، بڕوای بە بڕیاری سەلیمی هەركەسێك 
دەبێت هەتا ئەگەر زۆر لێی نزیك بێت، لەجیاتی هیچ كەسێك بڕیار بۆ 
ژیانی كەسێكی دیکە نادات، ڕێز لە ئەزموونەكانی ژیانی هەر كەسێك 
دەگرێت، بە هەمان ئەندازەش ڕێزی بۆ تەجرەبەكانی ژیانی خۆی هەیە. 
بەوپێیە كۆمەڵگایەك درووست دەبێت كە تەواو دوور دەكەوێتەوە لە 
كەس  یان  فەرد  كە  تەقلیدییەی  باوەڕە  ئەو  تەقلیدییەت،  ڕێوڕەسمی 
و  بەرەباب  و  عەشیرەت  و  خێزان  ئەوە  بەڵكو  نییە،  قیمەتێكی  هیچ 
شار و گەڕەكن كەوا بیروباوەڕ دادەڕێژن، دوایی دەیسەپێنن بەسەر 
و  دەروونی  تایبەتمەندییەكانی  لەگەڵ  بگونجێ  ئەوەی  بێ  فەرددا 
كۆمەڵگای  لە  بۆیە  كەسە.  ئەو  حەزەكانی  و  شەخسی  تەجرەبەكانی 
تەقلیدیدا شتێك بە ناوی فەرد نییە، جەمع و كۆمەڵ هەیە، كۆمەڵ تەنیا 
ورد  خۆیدا  سمی  لەژێر  ئینسان  گاڕانێكە  وەكو  دەپڵیشێنێتەوە،  فەرد 
دەكات. بۆیە فەردییەت یان كەسێتیی هەر كەسێك و تایبەتمەندییەكانی 
دیاردەیەكی مۆدێرنە، هیی بەرهەمی زانست و پێشكەوتنی تێكنۆلۆژیا و 

پێوەندییە كۆمەڵایەتییە نوێیەكانە، پێوەندییەكی تووندوتۆڵی بە ئازادی 
و ئازادیخوازیی ئەو كەسەوە هەیە.

ئەگـــەر وا بێـــت، گەنج لـــەو تەمەنەدا بە قادرمەی تێگەیشـــتندا ســـەر 
دەكەوێـــت، لـــە پێگەیاندنـــی خـــۆی دەگاتـــە قۆناغێك كە قســـەی خەڵك 
هیـــچ قیمەتێكـــی بۆ ئـــەو نامێبێت. پرســـیار ئەوەیە بە ڕاســـتی قســـەی 
خەڵـــك قیمەتـــی هەیـــە؟ كـــە كۆمەڵـــگای ئێمـــە پێـــوەی تلاوەتـــەوە؟ لە 
ڕاســـتیدا قیمەتـــی قســـەی خەڵـــك دابونەریتـــی ســـەردەمی تەقلیدییەت 
و نەزانییـــە. خەڵكـــی پێنەگەیشـــتووی نـــەزان بەشـــێكی زۆری وەختی 
خۆیـــان بـــۆ دەخالـــەت و باســـكردنی شـــێوەی ژیانـــی خەڵكـــی تر كە 
دەیانناســـن ســـەرف دەكـــەن؛ هەروەهـــا شـــێوەی ژیانـــی خۆیـــان لـــە 
ڕووكەشـــی دەرەوەدا بـــەو بەهـــا و دابونەریتانـــە تەنزیـــم دەكـــەن كە 
كۆمەڵـــگای تەقلیـــدی ئینســـانی تاكی پـــێ دەپڵیشـــێنێتەوە. هەربۆیەش 
هەمـــوو لـــە دەرەوە دەســـت بـــە بەهایەكـــی پووچەڵـــی بێبەرهـــەم بۆ 
ژیـــان دەگـــرن، وەكـــو پەتێكی گـــەورە هەمـــوو هـــەوڵ دەدەن خۆیانی 
پێـــوە هەڵواســـن، لـــەوێ دەم دەدەنـــە دەمـــی یەكدی و گوێـــی یەكدی، 
ئـــەوەی بـــەردەوام پێـــی دەڵێـــن زەم و غەیبـــەت و باســـكردنی ژیانی 
خەڵكـــی دەبێتـــە وەختگوزەرانییەكی بەردەوامیان، ئـــەوە دەكەوێتە نێو 
سیســـتەمێكی كۆمەڵایەتـــی- دەروونـــی، كە كۆنترۆڵـــی كۆمەڵایەتی پێ 
دەكرێـــت و دەگاتـــە قۆناغێـــك ئەگەر فـــەرد گوێی لێ بگرێـــت، هەموو 
ژیانـــی تایبەتی خۆی لـــێ بەتـــاڵ دەبێتـــەوە، تایبەتمەندییەكانی نامێنن، 
دەبێـــت هەمیشـــە گوێیەكـــی لە دەرەوە بێـــت، چاوێكی لـــە دەرەوە بێت 
كـــە خەڵـــك چ دەڵێن تا ڕازییان بـــكات. ئەوەش بـــە پێچەوانەی توانایی 
و بـــواری دەروونـــی و تەجرەبـــەی شەخســـیی خۆیەتـــی. ئـــەم جۆرە 
كەســـە كەســـێكی بۆخەڵكژیـــاوی لـــێ درووســـت دەبێت، خەڵـــك دیار 
نییـــە چیـــی دەوێت، بۆیە ئامانج لـــە ژیانیدا نابێت، ســـەركەوتوو نابێت، 
وزە و توانـــا و ســـەروەتەكانی ســـەرفی ئـــەوە دەكات خەڵكی دەرەوە 
ڕازی بـــكات، بەڵام ئـــەو خەڵكە قەت ڕۆژێك نایەت قســـەیەكی باشـــی 
بـــۆ بـــكات، ناتوانێـــت تەجرەبەكـــی بۆ نەقڵ بـــكات، ناتوانێـــت ژیانی بۆ 



مرۆڤ پەروەردە دەکرێ - لەدایک نابێ

262

درووســـت بكات، كاتێك لێی دەقەومێت ناتوانێت لەدەســـت كارەســـات 
دەربـــازی بكات. لـــە كاتی پێویســـتیی ماڵیدا، ناتوانێت دینارێكیشـــی بۆ 

دابیـــن بـــكات. بۆیە قســـەی خەڵـــك هیچ نرخێكـــی نییە.

گەنجێـــك كـــە من باســـی دەكەم ئـــەو گەنجەیە كە دەبێ لـــەم زەمانە 
بژیێـــت، كە گەنجی ســـەركەوتووی ئینســـانە، كە بە هیچ شـــێوەیەك نە 
گـــوێ بۆ خەڵك دەگرێـــت، نە لە بۆڵەبۆڵی خەڵك بەشـــدار دەبێت؛ باش 
تێـــدەگات ئەوە ڕێوڕەســـمێكی پاشـــكەوتووی نەخۆشـــە. كۆمەڵگاكانی 
تەقلیـــدی كۆمەڵـــگای نەخۆشـــن و كۆمەڵگای ســـاغ نیـــن. كۆمەڵگایەك 
دەكوژێـــت،  بەهـــا  لەســـەر  ئینســـان  دەپڵیشـــێنێتەوە،  فـــەرد  كـــەوا 
بەرهەمهێنـــان لەســـەر بەها مەنـــع دەكات. بۆ نموونە لـــە كۆمەڵگاكانی 
شـــەرقیدا كـــە ســـوودی نەتیجـــەی كار بە حـــەرام دەزانن، ئـــەوەی كە 
نـــاوە شـــەرعییەکەی »ڕیبا«یـــە. ئـــەو چەمکـــە بـــە هیچ شـــێوەیەك لە 
سیســـتەمی دانوســـتان و بـــازاڕی ئازادیـــی جیهاندا ناتوانێت بەشـــدار 
بێـــت، بۆیە هەمیشـــە بە پاشـــكەوتوویی دەمێنێتەوە و ئـــەوە یەكێك لە 

بنەماكانـــی پاشـــكەوتنی كۆمەڵـــگای ڕۆژهەڵاتییە. 

بۆیە ئینســـانی ئـــەم ڕۆژگارە و گەنجی مۆدێـــرن، زۆر بە خێرایی لە 
سیســـتەمی كۆمەڵایەتـــی و بەهاكانـــی تەقلیدی خۆی جیـــا دەكاتەوە و 
دەرگای بـــە ڕوویـــدا پێـــوە دەدات، خەریكی زیادكردنـــی تەجرەبەكانی 
خـــۆی و گەشـــانەوەی بـــاری دەروونیـــی خـــۆی و پەرەپێدانـــی ئـــەو 
پێوەندییانـــەی كـــە ئـــازاری كـــەس نـــاكات و ئـــەو ســـاغ و شـــاد و 
سەركەوتوو دەكات، لەســـەریان بەردەوام دەبێت، سەرەنجام كەسێكی 
بەرهەمهێنی شـــادی ســـاغ دێتـــە دەرەوە، كـــە خەڵك ناچـــار دەبن لێی 
فێـــر بـــن نەك پەیـــڕەوی بن و بـــەدوای كـــەون. ئەم جۆرە كەســـە كە 
قســـەی خەڵكی پـــێ هیچ نییە ڕای خەڵكیشـــی لەســـەر ژیانی خۆی پێ 
هیـــچ نییە. كەســـێك كە بۆ ئـــەوە بژیێت چەند گەڕەك پەســـندم دەكات، 
چەند شـــار تەئیدم دەكات، چەند وڵات پەیڕەویم دەكات، ئەوە كەســـێكە 
لەوانەیـــە لـــەم زەمانـــەی مـــن قســـەی تێـــدا دەكـــەم، لـــە بزووتنەوەی 

سیاســـیی بێبەرهەمـــی وڵاتی ئێمـــەدا جێیەك و پێگەیەکی نائاســـایی بۆ 
ئـــەو كەســـە دابیـــن بكات، بـــەڵام كاتێـــك لێی دەچییـــە پێشـــەوە، ئەمە 
ڕێـــك دەكەوێتـــە خانـــەی بردنـــەوە نـــەك ســـەركەوتن. دەبینـــی ئـــەو 
كەســـە ڕاســـتە شـــتێكی بردۆتەوە، بەڵام نە لە زانســـتدا پێشكەوتووە، 
نـــە پێوەندییەكانی ئینســـانین، نە تەندرووســـتیی دەروونـــی تەواوە، نە 
توانیویەتـــی خزمەتی خێزانەكەی خۆی بكات، نـــە توانیویەتی مرۆڤێکی 
بـــە بەرهـــەم بێت، نـــە ئازادیخـــوازە، نە ئازادییشـــی بۆ خـــۆی دەوێت، 
تەنیا کەســـێکە لـــە یەك ماراســـۆندا بردوویەتییەوە، بردنەوە هەمیشـــە 

نییە. ســـەركەوتن  نیشانەی 

هەركەســـێك لە ژیاندا هەدەفی تەنیا بردنەوە بێت، سەرەنجام لەسەر 
مەرگی كەســـوكار و لەســـەر مەرگی دەروونیی خـــۆی هەڵدەپەڕێت و 
هیچـــی دیکە نـــاكات. گەنجی ئـــەم زەمانە دەبێ لـــەوە دوور كەوێتەوە. 
بـــەو مانایە نییە ســـبەی لـــە دامودەســـتگا كۆمەڵایەتییەكانـــی مۆدێرن 
بەشـــدار نەبێت، دەكرێـــت بە تواناییی خۆی دوای خوێندن، لە شـــوێنی 
خـــۆی كار بكات، لە پێوەندییە كۆمەڵایەتییەكاندا چ ســـەندیكا و یەكێتی 
و حیزبـــەكان بـــن ئەنـــدام بێـــت، بـــە تواناییی خـــۆی، بـــە پاكوخاوێنی 
خـــۆی، بـــە هەوڵ و تەقەلای خـــۆی، خەڵك كاتێك ئەویان بۆ پۆســـتێك 
پێویســـت بێت، ئەویش توانای مودیرییەت و ســـەركردایەتیی تێدا بێت، 
ئەو بنەمایانەی لەســـەری پێگەیشـــتووە و پێی پەروەردە كراوە، بە كار 
دێنێـــت. بۆیە ئەوە خەڵكن پێویســـتیان بەو هەیە، ئەویشـــە كە ئامادەیە 
خزمەتێكـــی كۆمەڵایەتی بكات. ئەو یەكترگرتنەیە كەوا شـــوێنێك داگیر 
دەكات بـــۆ خزمەتـــی زیاتری كۆمەڵگا جا با ببێتە ســـەرۆكی وڵات یان 
ســـەرۆكی حیـــزب یـــان ئەنـــدام پەرلەمـــان. هەمـــوو ئەوانە لـــە كاتێكدا 
قیمەتیان هەیە كە ئینســـانێكی ســـاغ پێوەندیی ســـاغ درووست دەكات. 
بەوپێیـــە گوێنـــەدان و داخســـتنی پەنجـــەرە بـــە ڕووی قســـەی خەڵـــك 
و بڕیـــاری خەڵـــك و بەهای پاشـــكەوتووی كـــە بەكەڵكی ئـــەم زەمانە 
نایـــەن بەو مانایـــە نییە كە لەم زەمانەدا كەســـی مۆدێرن ڕای بەکەڵکی 
خەڵكـــی پـــێ هیچ بێ، پێوەندییە كۆمەڵایەتییەكانیشـــی پـــێ پووچ بێ. نا 

پێوەندییـــە كۆمەڵایەتییـــەكان بە شـــێوەی نـــوێ قیمەتی خۆیـــان هەیە. 
پێوەندیـــی كۆمەڵایەتیی نوێ، كەرامەتی ئینســـان و ئازادی دەپارێزێت، 
لەســـەر بنەمای سیســـتەمە، بە یاســـایە، لە پێنـــاوی ڕاگرتنی كەرامەتی 

فەردی و گەشـــانەوەی كۆمەڵایەتییە.

ئـــەم جۆرە كەســـە مۆدێرنـــە كە بـــاوەڕی بە خۆیەتـــی، خۆی خۆش 
دەوێت، هەوڵ دەدات تەندرووســـتییەكی باشـــی هەبێـــت، بۆیە وەرزش 
لـــەم زەمانـــەدا بووەتـــە بەهایەكـــی زۆر بـــاڵا و ئەخلاقی مـــرۆڤ. هیچ 
كەســـێك ناتوانـــێ ژیانێكـــی ڕەحەتـــی هەبێـــت ئەگـــەر تەندرووســـت 
نەبێـــت. ناتوانێت ســـەرمایەكەی بپارێزێت ئەگەر تەندرووســـت نەبێت. 
ناتوانێـــت ســـەرمایەی كۆمەڵایەتـــی بپارێزێـــت ئەگـــەر تەندرووســـت 
نەبێـــت. تەندرووســـتی پێوەندیـــی ڕاســـتەوخۆی بـــەوەوە هەیـــە چەند 
وەرزش دەكـــەی. وەرزش تەنیـــا كاری گەنجانـــەی چەنـــد ســـاڵێك و 
بـــۆ چەند كەســـێك نییە. كۆمەڵـــگای ئێمـــە لـــەم ڕووەوە كۆمەڵگایەكی 
نـــەزان و پاشـــكەوتووە. بۆیە دەبـــێ وەك گوێ نادەینە قســـەی خەڵك 
ئـــەو ڕێوڕەســـمەش بـــە لاوە بنێیـــن و ئاوڕی لـــێ نەدەینـــەوە كە پێی 
وایـــە »نابـــێ ئینســـانی بەڕێـــز جلی وەرزشـــی لەبەردا بێت و بەســـەر 
جـــاددە غار بـــدات. پیـــاو و ژنی بەڕێز نابێـــت شـــۆرتێكیان لەبەر بێت 
و خەریكـــی پیاســـە بن، ئینســـانی بەڕێز نابێت ســـەما و شـــایی بكات، 
ئینســـانی گـــەورە نابێت لەبەر خۆیەوە زەمزەمە بـــكات و گۆرانی بڵێت. 
ئینســـانی بەڕێـــز نابێت لـــە ئالەتی مۆســـیقا بزانێت«. ئـــەم نابێیانە هیچ 
قیەمەتیـــان نییە. ئەمانە نابێی كوێخاپـــەروەری نۆكەرپەروەری فەردی 
ئینســـان پڵیشـــێنەرەوەی پاشكەوتووی ورگزل درووســـت دەكەن. ئەم 
بەهایانـــە دەبـــێ بـــە لاوە بنرێن. ئینســـانی وەرزشـــكار ئەو ئینســـانەیە 
ســـاغە، تەندرووســـتە. وەرزش لـــە منداڵییەوە تا گەورەیـــی هاریكاریی 
گەشانەوەی مێشـــك دەکات. مێشك چ لە ڕووی تەندرووستیی گەڕانی 
خوێنـــەوە بگرە، لەو بەهێزتر مێشـــك بە جووڵـــەی خێرا و هونەری كە 
لە وەرزشـــدا هەیە، هەمیشـــە كۆننێكشـــنەكانی دەبوژێنەوە، تەمرینێكی 
یاریكردن و ســـیناریۆیی بنەمای كاری مێشـــك چالاك دەكات. هەربۆیە 

دوای هەر وەرزشـــێك ئینســـان كـــە دەگەڕێتەوە دەتوانێت باشـــتر بیر 
كاتەوە، مێشـــك پتر هاوكاریـــی دەكات، چونكە مێشـــك بەهێزتر بووە. 
كـــەی مێشـــكی ئینســـان زۆر بەهێزتر بـــوو، عەقڵی ئینســـان چالاكترە، 
كـــەی ئینســـان چالاكتر بوو ئینســـان لـــە كارەكانی ســـەركەوتووترە و 

زاناتریشە.

ئینجـــا لەگـــەڵ وەرزشیشـــدا دەبـــێ گەنجی ئـــەم زەمانە بیـــری بێت 
خـــۆی جـــوان بـــكات. ئینســـان بـــە هەمـــوو تیپەكانییـــەوە جوانـــە، بـــە 
مەرجێـــك قەڵـــەو نەبێـــت، بـــە مەرجێـــك ناقـــۆڵا و لاپ نەبووبێـــت لـــە 
ئەنجامـــی جووڵەنەكـــردن و زۆرخواردن و هەندێـــك دابونەریتی دیكە. 
خۆجوانكـــردن بـــە مانای ئـــەوەی كە من ئینســـانێكم پێویســـتە هەموو 
ئەندامەكانـــی جەســـتەی مـــن وەكو ئەو تیپە بێت كە ئینســـانی لەســـەر 
درووســـت بـــووە، نابێـــت لەو خراپتـــر بێـــت، هـــەوڵ دەدەم وەكو ئەو 
جـــوان بێـــت، جوانتریـــش نەبێـــت هـــەر باشـــە. لەبـــەر ئـــەوەی جوانی 
بەشـــێكە لـــە تایبەتمەندییەكانی عەقڵی ئینســـان. جوانی لە سرووشـــتدا 
دەكەیـــن،  جوانتـــری  دەكەیـــن،  دەســـتكاری  سرووشـــت  دەبینیـــن، 
جلوبەرگـــەكان ڕەنگیـــان و مۆدێلیـــان بـــەردەوام دەگۆڕین تا مێشـــك 
زیاتـــر لەزەتیـــان لێ بەرێت. لە هەموویان زیاتر لەپێشـــەوە جەســـتەی 
ئینســـان خۆیەتی كە پێویســـتە لە ئەنجامی وەرزش و تەمرینی تایبەتی 
ببێتە جەســـتەیەكی تایبەتی و ســـاغ و بەهێز، جەســـتەیەك كە جلی لێ 
دێت. جەســـتەیەك كە لە ناوەوە و دەرەوە بۆ خودی شـــەخس پەســـند 
بێت. ئەگەر وا بێت ئەوا ئینســـانێكی باوەڕبەخۆی ســـاغ و خوێندەواری 
گەنـــج كـــە دەڕواتـــە دەرەوە كار دەكات، دەچێتە كافێیەك دادەنیشـــێت، 
كاتێـــك دەچێتـــە شـــایی و هەڵپەڕكێیـــەك، كاتێـــك گۆرانـــی دەڵێت یان 
ڕا دەكات و وەرزش دەكات، ئەوكاتانـــە بیـــری لای خەڵـــك نییە خەڵك 
بـــە جوانـــی دەزانن یـــان نا. خەڵـــك پێیان باشـــە یان نا. ئـــەو خۆی لە 
مێشـــكی خۆیـــدا بۆ خۆی، بـــە توانایی خـــۆی و بـــە تایبەتمەندییەکانی 
جوانیناســـیی خۆی، خـــۆی پێ قەبووڵە. ئەم بـــاوەڕە گرینگە چونکە كە 
بـــەم دەروونـــەوە دەچێتە دەرەوە، لە بیری نییە خەڵك چۆن تەماشـــای 

دەكـــەن، بە لایەوە گرینـــگ نییە خەڵك چۆن ســـەیری مۆدێلی جلەكەی 
دەكـــەن، ڕەنگەكەیـــان لا پەســـندە یان نا.

بەم شـــێوەیە گەنجـــی 22- 30 ســـاڵە دەبێ خۆی ڕابێنێت کەســـێکی 
قەڵـــەو نەبێـــت، نەخۆش نەبێت، وەرزشـــكار بێت، جا لەگەڵ وەرزشـــدا 
دەبـــێ زانیـــاری و ڕۆشـــنبیرییەكی نوێ لەســـەر خواردن پەیـــدا بكات. 
لـــە پێـــش شۆڕشـــی زانســـتی و تێکنۆلۆژیا خـــواردن زۆر كـــەم بووە، 
ئێمـــە ئەوە لـــە مێـــژوودا دەخوێنینەوە. بۆیە ئینســـان كاتێـــك خۆراکی 
دەســـتكەوتووە زۆری خـــواردووە، هیچ بنەمایەكی زانســـتییش نەبووە 
بـــۆ خواردنـــەكان، چونكـــە گرینگ ئەوە بووە ســـك تێر بێت. ســـك بە 
ئاســـانی تێر نەدەبـــوو، هەربۆیە چەتـــە و ڕێگـــر كاروانەكانیان ڕووت 
دەكـــردن و خواردن و كەلوپەلەكانیان لێ دەســـەندن. لـــەم ڕۆژگارەدا 
ئەگـــەر ئێمە ئـــەو دیاردەیە بیبینین زۆر بە ســـەیری دەزانین؛ ئینســـان 
دەبـــێ زۆر نەخـــۆش و ئازاردەر بێت تاوەكـــو بتوانێ خۆراک و دارایی 
خەڵكی دیکە داگیر بکات. بەوپێیەی ئێســـتا تێكنۆلۆژیا پێشـــكەوتووە و 
گرفتـــی خواردن لە دنیادا چارەســـەر بووە، خواردنـــەكان بە ڕاددەیەک 
كالۆرییـــان تێدایـــە، هێنـــدەی کەڵکی خۆراکـــی بۆ ئینســـان تێدایە كە وا 
دەخوازێـــت ئینســـان بـــە هێندەی جاران نەخوات و ســـک پـــڕ نەکرێت، 
هـــەر هێنـــدەی پێویســـتی شـــەو و ڕۆژێـــک خـــواردن لـــە جەســـتەدا 

وەربگیرێت.

ئـــەی دەبـــێ چەنـــد و چـــۆن وەرزش بـــكات؟ دەبـــێ حیســـابی بكات 
چەنـــد جووڵـــە بۆ ســـەلامەتی و چەندیش بـــۆ فڕێدانـــی کالۆریی زیادە 
پێویســـتە، هێنـــدە وەرزش بكات. بەوپێیە جســـم ئەوەنـــدە وەردەگرێت 
كەوا پێویســـتیەتی. ئینســـان بۆ خـــۆی ئەگەر بەقەدەر خـــۆی خواردن 
بخـــوات، خواردنەكان بە شـــێوەی ســـاغ و ســـەلیم كە لە سرووشـــتدا 
بۆ ئەو پێویســـتن و بـــە تێكنۆلۆژیای نوێ ئامـــادە دەكرێن بیخوات، نە 
قەڵـــەو دەبێـــت و نـــە لاواز دەبێت. بەڵام كاتێك كە ئەو سیســـتەمە تێك 
دەدەیـــن و ســـفرەی ڕەنگاوڕەنگ كە بـــێ ژمار خواردنی لەســـەر بێت 

و هیـــچ حیســـاب بۆ كالـــۆری و چەوری و شـــیرینی و ســـوێرییەكەی 
نەكرابێـــت، هیـــچ حیســـابێك بـــۆ زیـــادی و كەمیـــی ماددەكانـــی ناوی 
نەكرابێت، لە پڕێكا دەبینین ئینســـان وەكو شەڵتەیەك لێك دەكێشێتەوە، 

هیـــچ شـــێوەی مرۆڤانەی پێـــوە ناهێڵێت، تەندرووســـتی تێك دەكات.

بەداخـــەوە لە كۆمەڵگای ئێمـــە و كۆمەڵگا تەقلیدییەكانـــدا قەڵەوبوون 
و غەبغەبـــە هەبوون و زۆر خواردن و ســـفرەی ڕەنگین و بەشـــێك لە 
خواردن لە ناو زبڵدانی ماڵكردن، نیشـــانەی هەبوون و فەخرفرۆشـــتن 
و خۆهەڵدانـــەوەی کۆمەڵایەتییـــە. ئەوەش جگە لە نەزانـــی هیچی دیكە 
نییـــە. بۆیـــە گەنجی ئەم زەمانـــە دەبێ تەنزیمێكی باشـــی خواردنەكانی 
خۆی و خێزانەكەشـــی بكات. ئێســـتا دنیا هەموو بـــەرەو ئەوە دەڕوات 
ئەگـــەر ئێمـــە ژینگـــە و ئاژەڵـــەكان بپارێزیـــن، خۆمان ڕابێنین گۆشـــت 
نەخۆین ئەوە گەڕانەوەیە بۆ تەندرووستی و پێویستییە سەرەكییەكانی 
مـــرۆڤ. مرۆڤ لـــە بنەڕەتەوە گۆشـــتخۆر نییە. ئـــەو لێکۆڵینەوانەی لە 
زانكۆكانـــدا دەیكـــەن ئـــەوە دەســـەلمێنن. نابێت باوەڕ بەو نووســـین و 
قســـەی هەندێك پزیشـــکی نـــەزان بكەین كـــە هەر لە خۆیانـــەوە دەڵێن 
ئینســـان لە بنەڕەتەوە گۆشـــتخۆر بووە. ئینســـان گەر گۆشتخۆر بوایە 
دەیتوانـــی بە دەمی خۆی گۆشـــتی خاو بپچڕێـــت، دەیتوانی بە غاردان 
نێچیرێـــك بگرێت. مـــرۆڤ هیچ یەكێك لەوانەی پـــێ ناكرێت، ئەوەی بە 
هانای ئینســـان گەیشـــتووە تا لە پڕۆســـەی تەكامولی سرووشتدا لەناو 
نەچێـــت، بەكارهێنانـــی دەنـــگ بـــووە، كـــە زمانـــی لێ درووســـت بوو. 
دوای ئـــەوە گەشەســـەندنی مێشـــكە لـــە ئەنجامی قســـە و خەزنكردنی 
مانـــا و چەمکـــەکان، ئینجا بەپێوە ڕۆیشـــتن. دوایی بەشـــەكانی دیكەی 
پێگەیشـــتنی جەســـتەی مـــرۆڤ ڕوویانـــداوە، ئینســـان بووە ئینســـانی 
ئێســـتا. بەڵـــێ لـــە مێـــژوودا ئینســـان ئاژەڵیشـــی كوشـــتوونە، ئینكاری 
ناكرێـــت، بـــەڵام لە كام قۆناغدا ئینســـان هاتە ســـەر گۆشـــت خواردن، 
ئەوەیـــش مێژوویێكـــی خـــۆی هەیـــە. ئایـــا تـــا پێـــش قۆناغـــی مۆدێرن 
كـــە بـــە تێكنۆلۆژیـــا گۆشـــت زیـــاد كـــراوە، ئینســـانەكان هەمـــوو ڕۆژ 
گۆشـــتیان دەخـــوارد یان ســـاڵی چەند جارێـــك دەیانخـــوارد؟ بێگومان 

هـــەر لە نـــەوەی ئێمـــە بیرمانە لـــە حەفتاكانی ســـەدەی ڕابـــردوودا لە 
گوندەكـــەی ئێمـــە مانگی جارێكیش گۆشـــت نەدەخـــورا، چونكە نەبوو. 
بەڵام ئینســـان خواردنـــی كافیی خۆی هەبوو، خواردنـــەكان هەموویان 
بەروبوومـــی كشـــتوكاڵی بـــوون، ئـــەوەی كە پێـــی دەگوتـــرێ نەباتی. 
ســـەرباری ئەوەش مـــن نایكەمە فەرزێكـــی حەتمی كە دەبێ ئینســـانی 
ئـــەم زەمانـــە نەباتی یـــان ڤێجیتریان بێـــت، بەڵام چەنـــدی دەكرێت ئەو 
مەبدەئـــەی لا بێـــت كە ئـــاژەڵ نابێت بكوژرێـــن، تەندرووســـتیی خۆی 
پارێـــزراو بێـــت، ئەو خواردنـــەی كە دەیخـــوات بەپێی پێویســـتییەكانی 
لەشـــی ئینســـان بێت. لەسەر بنەمای زانســـتی نەك لەسەر پەروەردەی 
خراپی خێزانی و كۆمەڵایەتی. ئینســـانێكی لەو جۆرە قادرمەیەكی دیکە 
ســـەر دەكەوێت لە پێشـــكەوتنی كەســـایەتیی خۆی، دەبێتە ئینســـانێكی 
ژیاندۆســـتی جوانپـــەروەری باوەڕبەخـــۆی بەرهەمهێنەر، بەشـــدارێكی 

باشـــی كۆمەڵایەتی، ئینســـانێكی شـــیرین و بەكەڵكی لـــێ دەردەچێت.

ئـــەم كەســـە عەقڵێكی چالاكی هەیە، لە عەقڵـــی چالاكدا، لە تەمەنی 25 
بەسەرەوە دەكرێ وردە وردە بیر لە هاوسەر هەڵبژاردن بكاتەوە. ئەو 
قســـەی من بەو مانایە نییە كە لە تەمەنی 18 ســـاڵ ئیتر هیچ كەســـێك 
كـــچ یـــان كوڕ ژن یان پیـــاو بیر لە دڵداری نەكاتـــەوە، نەخێر دڵداری و 
عەشـــق درووست دەبێت، بەڵام پێویســـتە نەگاتە هاوسەرگیری. بەپێی 
توێژینەوەکانـــی ئەمـــڕۆ لە بەرژەوەندیـــی مرۆڤدایە كە كـــچ تا تەمەنی 
27 ســـاڵی بیـــر لە هەڵبژاردنی هاوســـەر نەكاتەوە. كوڕ تـــا تەمەنی 30 
بـــە هیچ شـــێوەیەك بـــە لای هاوســـەرگیرییەوە نەچێـــت، چونكە تا ئەو 
تەمەنەیە كـــە گەنجەكان تواناییەكانیان دەبوژێتـــەوە، كار پەیدا دەكەن، 

ژیـــان بۆ خۆیان درووســـت دەكەن، ئینجا خۆیان دەناســـن.

خۆناســـین ئەوەیـــە پێكهاتـــەی دەروونیـــی خـــۆی دەزانێـــت. تیپـــی 
كەســـایەتیی خـــۆی بۆ كەشـــف دەبێـــت. دەزانێت لەگەڵ چ ئینســـانێكی 
دیكـــە هـــەڵ دەكات، چ جۆرە شەخســـیەتێكی دیکە تەواوكـــەری ژیانی 
ئـــەو دەبێـــت و ئـــەو دەتوانێـــت هۆگـــری بێـــت، دەتوانێ ژیانـــی لەگەڵ 

دابەش بكات و هەبوونی ئەو لە تەنیشـــتی خۆی ئارامش و ئاسایشـــی 
پـــێ دەبەخشـــێت و دنیا بۆ ئەو خۆشـــتر دەكات، ســـەركەوتن بەســـەر 
ســـەختییەكان ئاسان دەكات، ئینســـانێكی بەهێزی لێ درووست دەكات. 
بۆیـــە هەمـــوو بەرهەمەكانـــی ژیانـــی لەگەڵ دابـــەش دەكات. لـــە كاتی 
پێویســـتدا ئامادەیە فیداكارییشـــی بۆ بكات، ئەمە پێی دەگوترێت عەشق 
یان ئەڤین. ئەڤین قۆناغی ســـەرەوەی چالاکیی مێشـــكی ئینســـانە وەك 
هـــەور یان بوخار، پلەیەک بۆ ســـەرەوەی واقیع بـــەرز دەبێتەوە، بۆیە 
عاشـــقبوون جـــاری وایە مرۆڤ لـــە بیر خۆی دەباتـــەوە. بەڵام بناغەی 
عەشـــق لـــە پڕۆســـەی نـــاو مێشـــكدایە، بەرهەمـــی ڕژان و كاركردنی 
هۆڕمۆنی تێستوســـتڕۆنە. ئەو كەســـەی كە عاشقە هەرئەوكات مێشکی 
لـــە ئێم ئـــاڕ ئای بـــدەن، دەردەكەوێـــت عاشـــقە؛ عەشـــق تایبەتمەندیی 
ئینســـانی زانـــای ســـاغی عاقڵە. عەشـــق بەرهەمی عەقڵـــە. توێژینەوەی 
زانســـتی دەریخســـتووە ئینســـانی عاقڵ لە ســـەردەمی پێـــش مۆدێرن 
زۆر كـــەم بوونـــە. كەمەكانیش ناقـــس بوونە، كە بریتین لـــە ئەدیبەكان 
و هەندێك لەو فەیلەســـوفانەی كەوا بەشـــێكن لـــە كەلەپووری مێژووی 
مرۆڤایەتـــی، هەڵبەت بە ئاســـانی كەموكوڕییەكانیـــان دەزانرێت. لەگەڵ 
ئەوەشـــدا لە ســـەردەمی تەقلیدییەتدا زاوزێ هەبـــووە، دڵداری هەبووە، 
هاوســـەرگیری هەبـــووە، بەڵام لەســـەر بنەمای عەشـــق نەبـــووە، ئەوە 
كۆمەڵـــگا بوو بڕیـــاری دەدا ژن بۆ كوڕەكانیان و مێـــرد بۆ كچەكانیان 
بێنـــن، بەبـــێ ئـــەوەی لێیـــان بپرســـن. ئینجـــا هەمـــوو هۆگربوونێكـــی 
یەكتربوونـــی ســـادەش بریتی نییە لە عەشـــق، بەڵكـــو بریتییە لە مەیلی 
جنســـی، كە دەرئەنجامی زەروورەتێكی كاتـــی و زۆربوونی هۆڕمۆنی 
دۆپیمیمە لە مێشـــکدا. ئەو چەشـــنە مەیل و خواســـتە هیـــچ تەجرەبەی 
لەگـــەڵ نییـــە، پێكەوە هۆگربوون و تـــەواوكاری لەگەڵـــدا نییە. ئەمەیان 
باســـێكی دیكەیە. ئینســـانەكان لە قۆناغی كۆندا كەم ژیاون، گەنجایەتی 
زۆر كـــەم بـــووە، ئینســـان چاوی كردۆتـــەوە دەوری پیرانـــی بینیوە و 
بڕیاریـــان بۆ داوە، ئینســـان لە دەوری 40-50 ســـاڵێ دەمـــرد، ئەوەی 

ئێســـتا بە ناوەڕاســـتی تەمەن هەژمـــار دەكرێت.

بۆیە ئەم جۆرە كەســـەی كە من وەســـفم كرد گەنجی 22-30 ســـاڵی، 
توانای عاشـــقبوونێكی زۆر واقیعیانەی هەیە، دەبێت ڕێزی هەستەكانی 
خـــۆی بگرێـــت، بە بەشـــێك لـــە ئازادیی خۆی حیســـاب بـــكات، چونكە 
عەشـــق بەرهەمـــی ئازادییشـــە، بەرهەمـــی زانایییـــە، بەرهەمـــی عەقڵە، 
بەرهەمی كەشـــوهەوایەكی ڕێگاپێدەریشـــە. دەبێ هەمـــوو ئەوانە دابین 
بكات، ئەو كەســـەی دەبێتـــە هۆگری ژیانی، ڕێزی بگرێـــت، بیپارێزێت، 
دەبـــێ ژیانـــی لەگـــەڵ دابـــەش بـــكات. ئینجا ئەمـــە وەک ڕاســـپاردەیە؛ 
لەوانەیە ئینســـان لە 18 ســـاڵی عاشـــق بێـــت، لە 25 -27 مێـــرد بكات، 
ئەگـــەر كوڕە لە 30 بەرەو ســـەرەوە هاوســـەری خـــۆی هەڵببژێرێت. 

تەحەمموولكردنـــی  زەمانـــە  ئـــەم  گەنجـــی  دیکـــەی  باســـێكی 
بەرپرســـیارەتییە، تەحەمموولکردنـــی ئەنجامـــی بڕیارەكانـــی خۆیەتی، 
ئەویش لە واقیعبوونی ئەو كەســـەوە دەگەڕێتـــەوە. گەنجی ئەم زەمانە 
دەبـــێ فێـــر بێـــت تەحەمموولـــی بارودۆخی ســـەخت بـــكات. ڕووداوە 
كۆمەڵایەتـــی و سرووشـــتییەكان و ماڵـــی و سیســـتەمەكانی دیكـــەی 
ژیـــان لـــە پڕێكـــدا گۆڕانكارییان بەســـەردا دێـــت و بەرنامەی ئینســـان 
تێـــك دەشـــكێنن. دەبـــێ گەنج كـــۆڵ نەدات، چـــۆك دانـــەدات، وا هەوڵ 
بدات بەســـەر ئەو ســـەختییانەدا ســـەركەوێت و ژیان بـــەردەوام بێت، 
لـــەو پێنـــاوەدا بڕیـــاری جیاجیـــا دەدات، دەبێ بڕیارەكانی لـــە ئەنجامی 
بیركردنـــەوە و تێگەیشـــتن بێـــت، بەكارهێنانـــی عەقڵـــی خـــۆی بێـــت، 
بەكارهێنانـــی زانیارییەكانـــی خـــۆی بێـــت، بەكارهێنانی ئـــەو زانیارییە 
بێـــت كـــە ئـــەو لـــە دەرەوە پێی باشـــە و پێـــی دەگات. ئینجـــا نەتیجەی 
تەجرەبـــەی خۆیشـــی بێـــت. تەجرەبـــە ئەوەیە لێـــی فێر بوویـــت، نەك 
گێڕانـــەوەی شـــكانەكانی ژیان بێـــت. ئەگەر ئەوها بێت، هـــەر بڕیارێكی 
بیـــدات پێویســـتە تەحەمموولـــی ئەنجامەكـــەی بـــكات. ئەگـــەر شـــكانی 
بـــەدوادا هـــات، هەڵوێســـتەیەك بـــكات، لەوانەیـــە ئەو هەڵـــە نەبووبێت، 
بـــەڵام بارودۆخەكە ســـەخت بووە و تووشـــی شـــكانی كـــردووە. لەو 
حاڵەتـــەدا دەبـــێ لـــە خـــۆی ڕازی بێـــت و لە ناخـــەوە بڵێ مـــن هەموو 
هەوڵـــی خۆمـــم دا، هەموو توانای خۆمم ســـەرف كـــرد، بەڵام هۆكاری 

دەرەكـــی منـــی تێـــك شـــكاندووە، بۆیە من لە خـــۆم ڕازیم، لـــە هەوڵی 
خۆیشـــم ڕازیم و بـــەردەوام دەبم. ئەگەر هەڵەی كردبـــوو، لە نەزانینی 
خـــۆی شكســـتی هێنابوو، دەبێ شكســـتەكەی بكاتە تەجرەبـــە، لێی فێر 
بێـــت، نەك هەموو ڕۆژێـــك پێی بتلێتەوە. لە دەرەنجامیشـــدا ســـزاكان 
و ئـــەو زەرەر و زیانانەشـــی بەســـەری دێـــت، قەبووڵی بێـــت و هەوڵ 
بـــدات لـــە قۆناغـــی دیكەدا هەســـتێتەوە. ئەمـــە پێی دەگوترێـــت گەنجی 

واقیعبینـــی زانا.

گەنـــج لـــەو ڕووەوە چیتـــر لـــە شـــكان ناترســـێت، شـــكان دەكات بە 
بـــە كەوتـــن و دەموچـــاو  كـــە گاڵكۆكـــە دەكات  ئینســـان  تەجرەبـــە. 
بەخوێنداهاتـــن و بە لاق و لەتەر ڕووشـــان دەســـت پـــێ دەكات، جاری 
وایشـــە لە شـــوێنی بەرزەوە دەكەوێت و ئەندامەكانی لەشـــی دەشكێن، 
بەڵام كۆڵ نادات، هەر دەبێت فێری ڕۆیشـــتن و قســـەكردن و ڕاكردن 
و یاریكـــردن بێـــت. ئەگـــەر لەوكاتـــی باش پـــەروەردە كرابێـــت، لە 22 
ســـاڵی بەســـەرەوە گەنج لە شـــكان ناترســـێت، دەزانێت گلان بەشـــێكە 
لـــە تەجرەبە، بەشـــێكە لە شـــارەزابوون لەو دنیایەی كـــە ئێمە بەناوی 
دەكەوین، پێشـــی بەناوكەوتن هیچ تەجرەبەیەكمـــان لە قۆناغە نوێکانی 
نییە. زانیاریمان دەســـت كەوتووە، بەڵام فەرقی هەیە لەگەڵ تەجرەبەی 
عەمەلـــی، كاتێـــك دەكەوینە ناوی، تەجرەبەی عەمەلیی ئێمە درووســـت 
دەبێـــت، كە بریتییە لـــە هەنگاوی یەكەمی ئێمە. هەنـــگاوی یەكەمی هەر 
ئینســـانێك لـــە هـــەر بوارێكـــدا هەرچەند زانایانـــە بێـــت، كەموكوڕی و 
شكســـتی تێدایە، هەندێك جار گلانی گەورەشـــی تێدایە. گلان پێویســـتە 
بـــەڵام هەدەفـــی ژیان نییە، ئینســـان لە شكســـت و گلانەكانـــی خۆیەوە 
فێـــر دەبێـــت هەســـتێتەوە، بەهێزتر دەبێـــت، هەمان ئەو شـــتەیە كاتێك 
كـــە فوتبـــۆڵ یـــان یارییەكانی دیکـــە دەكات، دەكەوێت، چۆكـــی بریندار 
دەبێـــت، ســـەربەقولاتە لـــێ دەدات، بـــەڵام ئێوارە كە دێتەوە ماڵ، ســـاغ 

و ســـەلیمتر و زاناترە و مێشـــكی باشـــتر كار دەكات.

لـــەو تەمەنەدایە بەو تەجرەبەیەی كـــە گوتم، گەنج ئایدیاكانی)ئاڕمان( 

خۆی درووســـت دەكات. مەبەست لە ئایدیا بریتییە لەو بیروباوەڕانەی 
كـــە لـــە ئەنجامی پەروەردەی باش و زانایی و زانســـتی خوێندن و كار 
و بەشـــداریی خـــۆی لـــە كۆمەڵـــگادا بۆ باشـــتركردنی ژیانـــی خۆی و 
دەوروبەر، باوەڕێك دادەڕێژێت، كە هەڵە نییە. بریتییە لەو زانســـتانەی 
كـــە لە كۆمەڵگادا هەن. بریتییە لەو تەجرەبـــە كۆمەڵایەتییانەی كۆمەڵگا 
هەیەتـــی، بە گونجان لەگەڵ حـــەزەكان و پێویســـتییەكان و تەجرەبەی 
خـــۆی، بە شـــێوەیەکی تایبەتی بـــۆ بەشـــداریی خـــۆی دایدەڕێژێتەوە، 
ئـــەوە پێـــی دەگوترێـــت ئایدیـــا. ئایدیـــا یەك و دوو و ســـێ نییـــە، ئەم 
ئایدیایانـــە ئەگـــەر لەســـەر بنەمـــای ئایدیۆلۆژیا نەبێت، ڕاســـتن. ئەگەر 
لەســـەر بنەمای باوەڕی دینی و مەزهەبی نەبێت ڕاستن، ئەگەر لەسەر 
بنەمـــای نەژادپەرســـتی و بەكەمزانینی میللەتانی دیکە نەبێت، ڕاســـتن. 
ئەگەر لەســـەر بنەمـــای وێرانكردنی ژینگە و ئـــاژەڵ و زیندەوەرەكانی 
دیکـــەی سرووشـــت نەبێـــت، ڕاســـتن. یانـــی هـــەر ئایدیایـــەك لەســـەر 
بنەمـــای ئایدیۆلۆژیـــا بێـــت، هەڵەیـــە؛ چونكـــە ئایدیۆلۆژیـــا بریتییـــە لە 
باوەڕێكی كەســـێكی دیاریكـــراو كە خەڵكانی دیكە بـــە پیرۆزی دەزانن 
و بەبـــێ دەســـتكاریكردن تاقی دەكەنـــەوە، ژیانی خۆیـــان و كۆمەڵگای 

پـــێ تێك دەدەن.

مێـــژووی ئایدیۆلۆژیاكان لـــە كۆمەڵگای مرۆڤدا مێژووی كارەســـات 
و نەزانیـــی مرۆڤـــن. دینەكان شـــوێنی تایبەتی لە ژیانـــی خەڵكدا هەیە، 
دینـــەكان زۆرن، یەك دیـــن نییە، بیروباوەڕیی دینـــەكان لێك جیاوازن، 
جـــا بیروبـــاوەڕەكان كۆنـــن، هیـــی هـــەزاران ســـاڵ بـــەر لە ئێســـتان، 
لەگـــەڵ بارودۆخـــی ئێســـتا ناگونجێن. دەكرێت شـــەخس لـــە قەناعەتی 
خۆیـــەوە تقوســـی دینـــی جێبەجـــێ بـــكات، بـــەڵام ئایدیاكانی كـــە پێی 
دەگوتـــرێ ئامانج یان ئاڕمان، لەســـەر بنەمای ئایینـــی هەڵنابژێردرێت، 
بنەمـــای دینـــی ئەگەر باوەڕداری هەیە بۆ شەخســـی خۆی و تقوســـی 
دەروونیـــی خۆیەتـــی و بـــۆ هیچـــی دیكەی نییـــە. بنەمـــای مەزهەبی و 
نەژادپەرســـتی نابێـــت. ئەگـــەر وا نەبێـــت دەبێتـــە ئینســـانێكی ئاڕمانی، 
ئامانجدار، سیســـتەمێكی دەبێت ئەو سیســـتەمە دەكرێـــت بۆی بكەوێتە 

كار، تاقـــی بكاتەوە، ئەگەر بەكەڵكی ژیانی هات پێی دەگەشـــێتەوە، پێی 
پێـــش دەكەوێت، پلـــەی كۆمەڵایەتـــی و دەوری كۆمەڵایەتـــی پێ زیاتر 
دەبێـــت. ئەگەر سیســـتەمەكەی ئـــەو مۆدێلێك بێت بۆ ژیـــان، واقیعبینی 
بێـــت، خەڵكـــی دیکەش لێـــی فێر دەبن، بـــە كەمێك دەســـتكارییەوە لێی 
وەردەگـــرن، ئاڕمانـــی ئـــەو دەبێتە ئاڕمانێكـــی كۆمەڵایەتـــی، وەك ئەو 
مۆدێلانـــەی لـــە سیســـتەمی بەڕێوەبردنـــی حوكمدا، یان لە سیســـتەمی 

پـــەروەردە و بـــازاڕ و ژینگـــە و زۆر بواری دیكـــەدا بە كار دێ.

ئەوانـــە هەموویـــان پێیـــان دەگوتـــرێ ئاڕمان)ئامانـــج(. ئاڕمانـــەكان 
ڕاســـتن، هـــەر كەســـێكی عاقـــڵ دەتوانـــێ ئینســـانێكی ئاڕمانخـــوازی 
ئاڕمـــان درووســـتكەر بێـــت. ئـــەم ئاڕمانـــەش جێگای بـــاوەڕی دینی و 
ئایدیۆلـــۆژی و فەلســـەفی دەگرێتـــەوە. ئاڕمان هەمـــوو ڕۆژێك قابیلی 
دەســـتكارییە، بە پێی تەجرەبە و پێشـــكەوتنی زانستی كە داهێنەرەکەی 
هەیەتـــی. ئاڕمـــان نەتیجەی عەقڵی ئیشـــكەری ســـاغ و پێشـــكەوتووە. 
ئاڕمـــان نەتیجەی عەقڵ و كاری ئینســـانی عاقڵە. ئینســـانی ئاڕمانخواز 
ئینســـانێكە كـــە جیاوازییەکانی لە دنیـــادا قەبووڵە، ئـــەوەی لە مەوپێش 
ئاماژەمـــان پێ كرد، مامەڵـــە لەگەڵ جیاوازییـــەكان دەكا، مامەڵە لەگەڵ 
كەســـە جیاوازەكان و پێكهاتە جیـــاوازەكان دەكات، لەگەڵ دین و وڵات 
و ژینگـــە لێكجیـــاوازەكان دەكات، دەتوانێـــت پەتـــی هاوبـــەش لە نێوان 
هەموویـــان بدۆزێتـــەوە. ئـــەو دەتوانـــێ ئینســـانیەت بێنێتـــە ســـەرەوە، 
ئینســـانەكان بەیەكـــەوە شـــاد و هاوكار بـــن، بەبێ ئەوەی ناســـنامەی 
یەكتر بســـڕنەوە. ئینسانی ئاڕمانخواز ناسنامەی هیچ كەس ناسڕێتەوە، 
ژن بێـــت یان پیـــاو، یان لە میللەتێكـــی دیکە بێت. ئینســـانی ئاڕمانخواز 
ئینســـانێكە ژیانـــی خـــۆش دەوێ، دەشـــزانێت ژیـــان ســـەختە، ژیـــان 
درووســـت دەكرێـــت، درووســـتكردن بەرهەمی عیلمە، عیلـــم بەرهەمی 
عەقڵـــە، كەواتە ژیان بەرهەمی عەقڵە. ئینســـانی عاقـــڵ دەتوانێت ژیانی 
خـــۆش بۆ خـــۆی و كۆمەڵگا درووســـت بكات. بۆیە شـــتێك كە پێیەوە 
مانـــدوو دەبێت، نەتیجەی پڕۆسێســـی عەقڵیی خـــۆی و كۆمەڵگایە، لای 
ئـــەو بەقیمەتـــە و بەڕێـــزە و پلەیەکـــی بـــاڵای هەیـــە بۆیە ژیاندۆســـتە. 

گەنجـــی 22 ســـاڵ بـــەرەو ســـەرەوە دەبـــێ گەنجێكی ژیاندۆســـت بێت 
بـــە ڕوانگایەكـــی زانســـتی. ژیان قیمەتـــی هەیە، جارێكـــە، ئەنجامی ئەو 
سرووشـــتەیە، بەردەوام پێش دەكەوێت، پتر توانای زاڵبوونی بەســـەر 
سرووشـــتی ســـەخت و نابەرابـــەر دەبێت، پتر ئینســـانی زانـــا و عادل 

درووســـت دەكات، عەدالـــەت و ئـــازادی، بەرهەمی عەقڵی ئینســـانە. 

ئینسانی ئاڕمانخواز و ژیاندۆست، تێدەگات كەوا سرووشت دادپەروەر 
بزانرێت،  بناسرێت،  دەبێ  غەددار  تەبیعەتی  غەددارە،  بەڵكو  نییە، 
كۆنترۆڵ بكرێت، تەنزیم بكرێت، بێ ئەوەی تێك بدرێت. بۆیە بە زانست 
و عەقڵە كە پێش لە نابەرابەریی سرووشتی دەگیرێت. ئەو نابەرابەریی 
سرووشتییە هەر لە لافاو و بومەلەرزە و ئەو ڕووداوانەی لە سرووشت 
ڕوو دەدەن، هەروەها لەو بڵاوبوونەوەی پەتا و ڤایرۆسانەی )ئێستا 
ڤایرۆسی كۆڕۆنا هەموو دنیای داخستووە( هیچ  كە من قسە دەكەم 
دادپەروەری و زەرورەتێكی تێدا نییە. كەواتا ئەمە سرووشتی نابەرابەر 
واقیعبینی  بە  تەنیا  زانست،  و  زانیاری  بە  تەنیا  كوێرە.  و  ناعادل  و 
بۆیە  دەخرێت.  پێش  و  دەكرێت  تێدا خۆش  ژیانی  دەكرێت،  كۆنترۆڵ 

ژیان قیمەتی هەیە، ماناکەشی هەر لەوەدایە. 

ئینســـانی واقیعبینـــی ئاڕمانخـــواز، دۆســـتەكانی خـــۆی لـــەو دنیایـــە 
دەستنیشـــان دەكات. ئینســـان دەكـــرێ هەمـــوو مرۆڤەكان بـــە بەرابەر 
بزانێـــت، هەمـــوو مرۆڤەكانـــی لا بەڕێـــزە، جۆرێـــك خۆشەویســـتی بۆ 
ئینســـان هەیـــە، هەربۆیە كاتێك دەچێتە پیاســـە بۆ شـــوێنێك ئینســـانی 
جوانی لێ بن، بە ژن و پیاو، جوانی بە مانای مەدەنییەت و شارستانی 
و پێشـــكەوتوویی، ناچێتە شـــوێنێك بە تاقی تەنێ چونکە پێویســـتی بە 
تێكەڵبوونـــی كۆمەڵایەتییـــە. لە نێو كۆمەڵگایەكدا مێشـــكی ئێمە هەســـت 
بـــە وجـــوودی خـــۆی دەكات و دەحەســـێتەوە، تەجرەبـــە وەردەگرێت 
و بـــاری خـــۆی بەتـــاڵ دەكات. جـــا كاتێـــك دەگەڕێتەوە ماڵ، هەســـت 
دەكات ئیســـتراحەتێكی كردووە و شـــتێك فێر بووە. لەو دنیایە حەوت 
ملیاردییە، ئینســـان ناتوانێت هەموو كەســـەكان بناســـێت و هەموویانی 

خۆش بوێت. ئینســـان جارێ لە ڕووی ناســـینەوە ناتوانێ لە چەندسەد 
كـــەس زیاتر بناســـێت و ناویـــان بزانێـــت و مێژوویانی بە بیـــردا بێت. 
پاشـــی ئـــەوە لە حـــەوت كەس زیاتـــر، بە زەحمـــەت دەگاتـــە دە كەس 
دۆســـتی نێزیكی ئەو بن. دۆســـتەكان لە ژیانی ئینســـاندا زۆر گرینگن. 
ئینســـانی ســـاغی ئاڕمانخـــوازی ژیاندۆســـت پێویســـتە تەنیـــا نەبێـــت، 
ئینســـانی گۆشەگیر نەبێت. ئینسانی گۆشـــەگیر نە باوەڕی بە خۆیەتی، 
نـــە خـــۆی خۆش دەوێـــت، نە ئینســـانی خـــۆش دەوێت، نـــە كۆمەڵگای 
خۆش دەوێت، بۆیە باوەڕ بە كەس ناكات. گۆشـــەگیر دۆستیشـــی نییە 
یان دۆســـتەكانی كاتین. ئینســـانی ســـاغ دۆستەكانی ســـابتن، ئینسانی 
زۆر ســـاغ دۆســـتەكانی وا هەڵدەبژێرێت کە لەگەڵیان پەرە دەســـێنێت، 
لـــە حاڵەتـــی زۆر پێویســـت نەبێـــت، تەركیان نـــاكات. ئەگـــەر لە حەوت 
ملیـــارددا من حەوت كەســـم هەبێ دۆســـتی من بن لـــە ژن و پیاو، من 
ئینســـانێكی ســـەركەوتووم و دنیام هەیە. ئینســـان لەگەڵ دۆســـتەكانی 
خۆی، تەجرەبەكانی خۆی ئاڵوگۆڕ دەكات، پێكەوە پڕۆســـەی خۆشـــی 
دەبینن. بەڵام دۆســـت كەســـێكی ســـەربەخۆی دەرەوەی منە، بۆم نییە 
دەخالـــەت لـــە ژیانـــی تایبەتیدا بكـــەم، ڕێگە نـــادەم ئەویـــش دەخالەت 
لـــە ژیانـــی تایبەتیـــی مندا بـــكات. تەنیـــا لـــە دەرەوەی ماڵ و لـــە كاتی 
پێویســـتدا یەكتـــر دەبینین، لە ســـەفەردا، لە دەردەشـــە و ڕاگۆڕینەوە.

ئینســـانی باوەڕبەخـــۆی خوێنـــدەواری ئاڕماندۆســـتی ژیاندۆســـت، 
لـــە خۆیـــەوە دەســـت پـــێ دەكات. كەســـێك خـــۆی خـــۆش نەوێـــت، 
پڕۆســـەی  لـــە  نابـــن،  دۆستیشـــی  ناوێـــت،  خـــۆش  دەوروبەریشـــی 
كۆمەڵایەتیشـــدا ئـــازاردەر دەبێـــت. کـــە دەڵێـــم منداڵ كۆیلـــەی دایك و 
بـــاوك نییە، دایـــك و باوك وەزیفەیانـــە منداڵ گەورە بكـــەن و ئاگایان 
لێـــی بێت تا دەگاتە 22 ســـاڵی. بـــەڵام ئەوەش بەو مانایە نییە ئینســـان 
هیـــچ پێوەندییەكـــی بـــە بـــاوك و دایكییـــەوە نەمێنێت. بـــە پێچەوانەوە، 
ئینســـان دەبێـــت بە میهرەبانی ســـەیری دایـــك و باوكی بـــكات، هەوڵ 
بـــدات باریـــان كەم بكاتـــەوە، ئەویش ئەوەیـــە من ژیانی ســـەربەخۆی 
خـــۆم دەســـت پێ بكەم، جارێ بـــا خۆم بەڕەی خۆم لە ئـــاودا دەربێنم 

و بـــاری ئەوان كەم بكەمـــەوە، دوایی دەتوانم هاوكاریی ئەوانیش بكەم. 
خۆشەویســـتی تەنیـــا پێوەندیـــی ماددیی نییە، خۆشەویســـتی بریتییە لە 
بەردەوامیـــی ئەو مێژووە خێزانییەی كەوا هەبووە لە بەهاناگەیشـــتن و 

خۆشـــی پێـــدان و لە تەنیشـــت یەكتربـــوون لە كاتی پێویســـتدا.

ئینسانی ئاڕمانخوازی ژیاندۆســـت دەبێت بەردەوام پەروەردەكردنی 
فەردییەت و كەسیەتیی خۆی و منداڵەكانی و دەوروبەریشی بە هەمان 
پـــەروەردە ڕادێنێ. ئەو فەردییەتە بە مانای پاراســـتنی خسووســـییەتی 
جیـــاوازی خۆیەتـــی لـــە هیـــی هەموو دنیـــا كە ئامـــاژەم پێ كـــردووە. 
ئـــەوەش بـــە پـــەروەردە و زانســـت دەگوازرێتـــەوە. بەوپێیـــە دەبێتـــە 
کەســـێکی ئینساندۆســـت و بەهەڵوێســـت. مەبەســـت لە ئینساندۆســـتی 
ئـــەوەی بـــۆ خۆی پێویســـتە بـــۆ هەموو دنیای بـــە پێویســـت دەزانێت، 
لایەنگیـــری ئـــەو یاســـایانەیە كـــە ئـــەو پێویســـتیانە دابیـــن دەكات. لـــە 
كاتـــی پێشـــێلكردنی مافـــی خەڵكـــی دیکە بێهەڵوێســـت نابێـــت. واتا لای 
ئاســـایی نییـــە لە تەنیشـــت ئـــەو، جیرانەكـــەی ئاگـــر لە ماڵـــی بەربێت 
دەنـــگ نـــەكات، یـــان یاســـا پێشـــێل بكرێـــت دەنگ نـــەكات. یـــان تاوان 
ڕوو بـــدات. هەمـــوو ئـــەو خواروخێچیانـــەی لـــە ژیانـــدا دەیبینێت لێی 
بێهەڵوێســـت نابێ. ئینســـانێكی هاوكار دەبێت، چونكە بە هەڵوێســـتە و 
ئینســـانیەتی خـــۆش دەوێت. هەڵوێســـت ئەوەیـــە لە كاتی پێشـــێلكاریدا 
مـــن زانیارییەكانی خۆم دەبەخشـــم بـــۆ ئەوەی ئەو پێشـــێلكارییە ڕوو 
نـــەدات، ئەگـــەر ڕوویدا، پەنا بۆ نیزام و یاســـا دەبەم بۆ ئەوەی خەڵكی 
دیکـــە نەپڵیشـــێتەوە. ئەمـــە بـــەو مانایەیـــە كـــە هاوکاریـــی كۆمەڵایەتی 
)هەمبەســـتەیی كۆمەڵایەتـــی( بەشـــێك دەبێت لـــە ژیان و پێگەیشـــتنی 

ئینســـانی نوێ.

ئینســـانی نـــوێ ســـەفەر و ســـیاحەت بەشـــێك لـــە ژیانـــی دەبێـــت، 
ئیســـراحەت و ڕابواردن بەشـــێك لـــە ژیانی دەبێت. مـــرۆڤ بۆیە ئیش 
دەكات و پـــارە و ســـامان بەدەســـت دێنێت، بۆ ئەوەی هەمیشـــە خۆی 
ئەو ئاســـایش و پشـــوو و خۆشـــییە دابین بكات كە پێویســـتیەتی، بۆیە 

ئینســـان ڕانەهاتـــووە بـــەردەوام كار بـــكات. دەبـــێ كاتـــی كاركردنـــی 
دیـــار بێـــت، ئەوكاتانـــەی دەگەڕێتەوە ماڵ و شـــوێنی ژیانـــی جیا بێت 
لـــە كاتـــی كاركردنـــی. كاتـــی ئیســـراحەت بـــۆ کارکـــردن نییـــە، كاتـــی 
پێگەیاندنـــی خۆی یـــان خۆ تەرخانكـــردن بۆ كەســـوكاری دەبێت. ئەو 
دابەشـــکارییە لـــە ژیانـــدا هەموویـــان لێك جیـــاواز بن، نابـــێ تێكەڵیان 
بـــكات. ئەگـــەر پێچەوانە بجووڵێتەوە ئینســـانێكی بە سترێســـی تێكەڵی 
نامونەزەمـــی لـــێ درووســـت دەبێت، كە ئـــەوە دەگەڕێتەوە بـــۆ منداڵی 
و فێـــری نەزمـــی نـــاو مێشـــك و تەحەمموولکردن نەبـــووە و متمانەی 
بـــە خـــۆی نییە، چونكـــە نەزمی تێدا نییـــە. متمانەی نییە بۆیە هەمیشـــە 
كاری دەرەوە دێنێتـــەوە ماڵـــەوە تەنانـــەت دەیهێنێتـــە ناو جێگە، شـــەو 
تـــا بەیانـــی لەگـــەڵ تەلەفۆنەكەیەتی و خەریكـــی معامەلەیە، تـــا بەیانی 
خەریكـــی بێنەوبەردەیـــە، منداڵەكـــەی و هاوسەرەكەشـــی دەبێ زەقەی 
چاویـــان بێت تەماشـــای بكـــەن كەنگێ بـــە ئیســـراحەتەوە چایەك یان 

دەخوات. لەگـــەڵ  نانێكیان 

لـــە  ئیســـراحەت  شـــوێنەكانی  مۆدێـــرن  ئاڕمانخـــوازی  ئینســـانی 
شـــارەكەی و وڵاتەكـــەی و لـــە دنیـــا بۆ ئـــەو گرینگن، بەپێـــی تواناییی 
ماڵیـــی خـــۆی بەرنامـــەی دەبێـــت، لە حەفتـــەدا لە شـــارەكەی خۆی، لە 
مانگـــدا لە وڵاتەكەی خۆیدا، لە ســـاڵدا لە دنیا ســـەفەر بـــكات. هەربۆیە 
ئەمـــڕۆ توریـــزم بـــووە بـــە كولتوورێكـــی پێشـــكەوتووی یاریـــدەدەر 
و ســـنعەتێكی ئاســـانكەر، كـــە هەمـــوو هێڵەكانـــی پێوەندیی ســـەریع و 
ســـەفەری خێرا لە تەیارە و سەیارە و شـــەمەندەفەر و كەشتییەكان لە 
خزمەتی ئینســـاندان. ئینســـان لای خۆیەوە دەتوانێ هەموو شوێنەكانی 
دنیـــا ببینێـــت و ســـاڵانە خـــۆی و خۆشەویســـتەكەی و منداڵەكانی یان 
دۆســـتەكانی ســـەفەر بـــۆ ئـــەو شـــوێنانە هەبێـــت، لـــە ســـاڵدا مانگێك 
كەمتـــر تەرخـــان نـــەكات بـــۆ ســـەفەری دوورودرێژ و دەبێ بەشـــێك 
لـــە ســـەرمایەی بۆ ئـــەوە تەرخان بـــكات، تاوەكـــو بەختـــەوەری تاقی 
بكاتـــەوە، تاكـــو مێشـــكی بگات بـــەو پلەیە لە ســـەقامگیری كە ڕاســـتە 
ئاواتـــە بـــەرزەكان نایەنـــە دی، بـــەڵام ئامانجە خۆشیبەخشـــەكان دێنە 

دی. مـــن دەچـــم ئەو ئامانجـــە خۆشیبەخشـــانە تاقـــی دەكەمەوە.

تاقیكردنەوە لە مێشـــكی بەشـــەردا لـــە زاكیرە دەمێنێتـــەوە، تەكامول 
بە شەخســـیەتی ئینســـان دەدات، پێی دەگەیەنێت، پەڕ و باڵی دەكاتەوە. 
كاتێـــك كـــە دەگەڕێتـــەوە هەم ئیســـراحەتی كـــردووە، هەم لـــە ڕووی 
دەروونییـــەوە پارســـەنگە، هەم لـــە ڕووی دنیادیتنـــەوە تەجرەبەیەكی 
دیکـــەی هەیـــە، تام لە پڕۆســـەی ژیـــان لە ماڵ و وڵاتی خۆی خۆشـــتر 
و زیاتـــر دەبـــات وەك لە پێش ســـەفەر هەبووە. پێویســـتە تەرفیهییەت 
یان خۆشـــیگوزەراندن بەشـــێك بێت لە ژیانی ئینســـان. لـــە ناو تەرفیه 
پێكەنیـــن و جووڵە دەبێ زۆر بێت. هیچ ئینســـانێكی ســـاغ ڕۆژانە نابێ 
لـــە دوو كاتژمێـــر كەمتـــر پێبكەنێت. مـــەرج نییە بـــەردەوام بێت، بەڵام 
ئەگـــەر كـــۆی بكاتـــەوە دەبێ لـــە 24 ســـەعاتدا 2 ســـەعاتی پێكەنیبێت. 
پێكەنیـــن بـــە پـــەروەردە دەكرێت، خۆیشـــی دەبێت لەســـەری ڕاهاتبێ. 
كـــە دەڵێیـــن ژیان هونەرە، هونـــەر یانی میكانیزمێكـــی ئەوتۆی گونجاو 
لەگەڵ سرووشـــتی مرۆڤ كە دەكرێ فێری بی و ژیانت خۆشتر بكات. 
كەواتـــە پێكەنینیـــش فێربوونە، دەبێ وەســـیلەی پێكەنیـــن، هۆكارەكانی 
موناســـەباتی پێكەنیـــن، لـــە نوكتەیـــە، لە جووڵەیـــە، لـــە گێڕانەوەیە، لە 
فیلـــم بینینە، لـــە چونە دەرەوەیە، جاری وایە ئینســـان هـــەر لەخۆیەوە 
پێدەكەنێـــت، چونكـــە ســـاغە. پێكەنیـــن ســـیرایەت دەكات، تـــۆ پێبكەنـــە 
تەنیشتەكانیشـــت بێ ئـــەوەی بزانن چیی ڕوویـــداوە پێدەكەنن. پێكەنین 
بریتییـــە لـــەو لەرزین و ڕەجەیەی مێشـــكی ئینســـان پێویســـتیەتی، كە 
وەرزشـــی پێدەكات، ئیســـراحەتی پێـــدەكات، باری پێ بەتـــاڵ دەكاتەوە. 

پێویســـتە مـــن وەكـــو كوردێـــك ئـــەوە بڵێـــم؛ گەنجـــی ژیاندۆســـتی 
مۆدێرنـــی ئـــەم زەمانە دەبێ وڵاتی خـــۆی لە بیر بێـــت، ئەوانەی گوتم 
هیچیـــان نایەنـــە دی ئەگەر تۆ وڵاتێكـــت نەبێت، ئەو وڵاتـــە دەوڵەتێكی 
نەبێت لەســـەر بنەمایەكی پێشـــكەوتوو بەڕێوە نەچێـــت، وڵاتێكی ئازاد 
و زانســـتپەروەر و پەروەردەیەكـــی باشـــی تێـــدا نەبێت. ئێمـــە ناتوانین 
ئینســـانی وا درووســـت بكەیـــن ئەگـــەر ســـەربەخۆ نەبیـــن. ئێمـــە كـــە 

میللەتێكـــی چوار پارچە كراوین، پێویســـتە مێژووی وڵاتی خۆمان باش 
بخوێنینەوە، مێژووی بزووتنەوەی تێكۆشـــان و سیاسی بۆ ڕزگاریمان 
و كەســـایەتییەكانمان بخوێنینـــەوە، مێـــژووی ئایینـــەكان و نەتەوەكانی 
نـــاو كوردســـتان بخوێنینەوە، بۆ ئەوەی بتوانین بەشـــدارێكی باش بین 

لە ڕزگاركردن و پاراســـتنی كوردســـتان. 

ئێمـــە ناتوانین ئازادیخواز بین كاتێك كە داعش و حەشـــدی شـــەعبی 
و پاســـداری ئێرانـــی و ســـوپای توركیـــا، هەر کامیان ویســـتی ڕێی پێ 
بدرێ شـــارەكانمان وێران بكات، ژن و منداڵەكانمان بەرن و خۆیشمان 
بكوژن. ئینســـان كاتێك كەوتە بەر هەڕەشـــە، هەنـــگاوی یەکەم مانمان 
گرینگـــە، ئێمـــە نامێنیـــن ئەگەر وڵاتێـــك نەبێـــت بمانپارێزێـــت. ئەمە بە 
مانای ناســـیۆنالیزمی بەرچاوتەنگانە نییە، بە مانای نیشتمانپەروەرییە. 
ئێمـــە تەنیـــا كـــورد نیـــن لـــە كوردســـتاندا دەژیێـــن، كوردســـتان لـــە 
دنیـــادا لانكـــەی ژمارەیەكـــی زۆر دیـــن و نەتـــەوە و مەزهەبـــی لێكدی 
جیـــاوازە، هەمـــوو دەبـــێ بەیەكـــەوە بژیەیـــن، ناســـیۆنالیزمی كوردی 
نیشتماندۆســـتانەیە،  ئینساندۆســـتی  ڕەنگاوڕەنگـــی  ناســـیۆنالیزمێكی 
دەبێـــت تێیدا بەشـــدار بین، بەشـــدارییەكی پاك، بەشـــدارییەكی بەتوانا. 
ئەو بەشـــدارییە لەســـەر بنەمای دیـــن و ئایدیۆلۆژیا و لەســـەر بنەمای 
دژایەتیـــی نەتەوەیەكی دیکە نەبێت، لەســـەر بنەمای خۆشەویســـتی بۆ 
نیشـــتمان و پێكهاتەكانـــی بێـــت. هەڵبـــەت لەســـەر بنەمـــای دابینكردنی 
بەرژەوەندیـــی خـــراپ و نامرۆڤانەی نایاســـایی نەبێت. ئێســـتا هەرێمی 
كوردســـتان لەژێر بـــاری تەجرەبەی گەندەڵی و بێیاســـایی و نەبوونی 
سیســـتەمێكی كارای بەرهەمهێندا ڕۆژ بە ڕۆژ بەرەو پاشـــەوە دەچێت. 
دەبـــێ بەرانبـــەر بـــەوە بـــە زاناییەوە بوەســـتین تـــا بەرەو پێشـــەوەی 
بەریـــن. بۆیـــە بەرامبەر بە چارەنووســـی وڵات، ئینســـانی نوێ ناتوانێ 

بێلایـــەن بێت.

لـــە وڵاتـــی خۆماندا دەبـــێ زۆر بە ئاســـانی جیاوازییەكانـــی ئایینی و 
نەتەوەیـــی بـــە ئاســـایی وەرگرین و هیچ كەســـێك لە هیـــچ نەتەوەیەك 

و دینێـــك و مەزهەبێـــك كەمتـــر و زۆرتـــر نەبێت لە ئینســـانێكی دیکە. 
دەبێ زانســـتپەروەر بین، ســـەرباری ئەو ســـەختیانەش لە پێشخستنی 
زانســـتی خۆمـــان و تواناییەكانمـــان و ئـــەو دامودەزگایانـــەی كاری 
تێـــدا دەكەین بەردەوام بین. پێویســـتە هەمیشـــە ئینســـان هـــەوڵ بدات 
شـــارەزاییی خـــۆی بەرەو پێشـــەوە بەرێـــت و لێهاتووییـــی خۆی بەرز 
بکاتـــەوە. ئینســـانی ئاڕمانخوازی مۆدێـــرن بەرژەوەندیی خۆی بە لاوە 
گرینگـــە. هیچ كاتێـــك بەرژەوەندییەكانی خۆی پێشـــێل ناكات هەروەك 
چـــۆن ئازادیی خۆی پیشـــێل ناكات. ئەگەر ئازادیی خۆی پێشـــێل كرد، 
ئازادیـــی خەڵكـــی دیکەی پـــێ ناپارێزرێـــت. بە هەمان شـــێوەش ئەگەر 
بەرژەوەندیـــی خـــۆی بە شـــێوەیەكی ماقووڵ و واقیعییانـــە نەپارێزێت، 

ناتوانـــێ بەرژەوەندیی كەســـانی دی و وڵاتەکـــەی بپارێزێت.

هەر كەســـێك نەتوانـــێ بەرژەوەندییەكانـــی خۆی بپارێـــزێ، ناتوانێ 
لـــە ژیان بـــەردەوام بێـــت. بەرژەوەندییەكان بریتین لە پێویســـتییەكانی 
بەردەوامیـــی ژیـــان، بۆیـــە دەبێ لەوەدا ئینســـانی نوێ فێـــری جۆرێك 
لـــە مودیرییـــەت و بەڕێوەبردنـــی واقیعبینانەی عیلمیانـــەی خۆی بەپێی 
ئەزموونـــی خـــۆی ببێـــت. بـــۆ ئـــەوەی بتوانێـــت لـــە شـــوێنی ژیانی لە 
گۆڕانـــی خۆی، بەرژەوەندییەكانی خۆی بناســـێت، بەدییان بێنێت، بۆی 

بجووڵێـــت، بـــۆی كار بكات، ســـەرەنجام بزانێت چـــۆن دەیانپارێزێت.

بەشـــێکی زۆری بەرژەوەندییەكان لە ســـامان و پـــارەدا دەردەكەون. 
ســـامان بـــۆ خۆشـــیی ئینســـان و خێزانەكـــەی زۆر پێویســـتە. پارەش 
پێویســـتە، بەڵام ســـامان و پارە نابێت ببنە ئامانجی ژیان. ئەگەر ئەوانە 
ببـــن بە ئامانجی ژیان، هەموو خۆشـــییەكانی ژیـــان دەكەوێتە خزمەتی 
زۆركردنـــی ژمـــارەی پـــارە و زۆربوونی ســـامان كـــە دەگەڕێتەوە بۆ 
چەمکی بردنەوە. بۆیەش دەبینین بەشـــێكی زۆر لەوانەی ســـەرمایەدار 
و دەوڵەمەندن، هونەری ژیان نازانن، هەمیشـــە مەشـــغوڵ و سترێسن. 
یان بەشـــێك لە ســـەركردە سیاســـییەكانی ئێمە زۆر ســـامانی وڵاتیان 
كەوتووەتە بەردەســـت، پلەی گەورەی ئەم وڵاتە بەدەســـت دێنن، بەڵام 

كاتێـــك لێیـــان نزیـــك دەكەویەوە، ژیانێكـــی ناخۆش دەژیـــن، ماندوو و 
سترێســـن، هەمیشـــە لە كێشـــەدان، هەمیشـــە لە پیلانگێڕاندان و زوڵمی 

ســـامناک دەكەن، ئـــەو زوڵمانە وا دەكات دەروونیـــان ئارام نەبێت.

تاڵەبانـــی،  جـــەلال  بەڕێـــز  بێنمـــەوە:  نموونەیـــەك  دەتوانـــم  مـــن 
تێكۆشـــەرێكی لـــە پێنـــاوی كوردســـتان، ســـەرۆكی حیزبێكـــی گەورە، 
ســـەرۆككۆماری عێـــراق، بـــە حەددێك ســـەرقاڵ و خەریكـــی ڕاكەڕاك 
بـــوو تا نـــەگلا نەیزانـــی بحەســـێتەوە. ئێمـــە ڕۆژێـــك نەمانبینی جەلال 
تاڵەبانـــی خەریكـــی ژیـــان بووبێت. باشـــە كەســـێك نەزانێـــت بۆ خۆی 
ژیانێكی گچكە درووســـت بكات لە هیی ئینســـانی ئاســـایی بچێت، چۆن 
دەتوانێت ژیان بۆ وڵاتێك درووســـت بـــكات؟ هەربۆیەش نەبەردەکانی 
ژیانـــی جەلال تاڵەبانـــی هەمووی لە كێشـــە و بێنەوبەردەی سیاســـیدا 
دەبینیـــن، بـــەڵام پڕۆژەیەكـــی بنیادنەر نابینی جـــەلال تاڵەبانی خۆی بۆ 
تەرخـــان كردبێـــت، پـــڕۆژەی وەك ئـــەوەی چەند زانكـــۆی كردۆتەوە، 
چەنـــد بـــاخ، چەنـــد قوتابخانـــە، چەند نەخۆشـــخانەی گـــەورە، لە چەند 
ســـەفەردا مانگێكـــی بـــۆ ئیســـراحەتی خـــۆی تەرخـــان كـــردووە؟ هیچ 
یەكێـــك لەوانـــە نابینییەوە. ئەمـــە بۆ كاروباری سیاســـی و ئایدیۆلۆژی 
تەرخـــان دەكرێت و دەڵێـــن خۆی لە بیر نەبوو لەپێنـــاوی میللەت. هیچ 
وا نییـــە، ئەمە خسووســـیەتی فەردییە، زۆر كەس هەیـــە بەقەد ئەویش 
نییـــە، بـــەڵام وەكـــو ئـــەو هەتا نەكـــەوێ و نەگلـــێ و نەمـــرێ، بەهۆش 

نایەتـــەوە كـــە ژیانێک هەیە، ئـــەو لێی تێنەگەیشـــتبوو.

هەربۆیـــەش ئـــەوەم وەكـــو نموونە هێنایەوە پێویســـتە پلـــە و پایە و 
پارە و ســـامان هـــەدەف نەبن، وەســـیلەی ژیان بن، بـــاش مودیرییەت 
بكرێن بەڵام نەبنە بت كە ئینســـان بیانپەرســـتێت. ســـەركەوتن بریتییە 
لەو خۆشـــی و هەســـت بـــە كامەرانی و ئارامـــی و لەخۆڕازیبوونەی لە 
ئەنجامـــی بەرنامەیەكـــی دیاریكـــراو، ئینســـانی خوێنـــدەواری بە كاری 
ئاڕمانخـــواز دەیگاتـــێ. كـــە گەیشـــتێ هەســـت دەكات ئیســـراحەتێكی 
تێدایـــە، ئارامشـــێكی تێدایـــە، ســـەقامگیریی تێدایە، مێشـــكی جێگیرترە، 



مرۆڤ پەروەردە دەکرێ - لەدایک نابێ

282

دەروونی ئارامترە، خەوەكانی خۆشـــترە، ســـەفەری خۆشـــترە، باشتر 
بـــە دەوروبـــەری ڕادەگات، ئەندامەكانی خێزانی زیاتـــر لێی ڕازین. ئەم 
ســـەركەوتنە لەســـەر خوێن و تەندرووســـتی و لەباربردنـــی هیچ یەك 
لـــە منداڵەكانـــی و كەســـوكاری خـــۆی و خەڵكـــی دیکە نییـــە. نەتیجەی 
هـــەوڵ و تەقـــەلای خۆیەتی. هـــەوڵ و تەقـــەلای داهێنەرانـــە خێری بۆ 

دەوروبەریـــش دەبێت. ئەمـــە پێی دەگوترێت ســـەركەوتن.

بردنـــەوە بریتییە: دەكرێت هەدەفێكت هەبێت، ئەو هەدەفە پۆســـتێكی 
سیاســـییە یان پـــارە یان هـــەر ئامانجێکی دیکـــە، گیانی خـــۆی بۆ فیدا 
دەكات، منداڵەكانـــی بۆ فیـــدا دەكات، دەوروبەری فیدا دەكات، بەســـەر 
خوێنـــی خەڵكدا پاز دەدات تـــا دەیگاتێ. لەوێ لەوپـــەڕی ماندووبوون، 
دەروونێكـــی نائـــارام و مێشـــكێكی تێكەڵوپێكەڵی نامونـــەزەم، خەوێكی 
خـــراپ، بـــێ ئارامش، نە هاوســـەری لەبیـــرە، نە منداڵەكانـــی لەبیرە، نە 
خۆشەویســـتەكانی لەبیرە، ماندووتر لە جاران، لەســـەر چوارگۆشـــەی 
بردنـــەوە ڕادەوەســـتێت، بـــەڵام بـــە دەموچاوییـــەوە دیـــارە كـــە زۆر 

نائارامـــە، ئـــەم نائارامییە تەمەنی ئینســـان كـــەم دەكاتەوە. 

بۆیـــە بردنـــەوە تەنیـــا بـــۆ كاتـــی یـــاری پێویســـتە. بردنـــەوە تەنیـــا 
لـــە بەرنامەیەكـــی كۆمەڵایەتیـــی ئەوتـــۆدا پێویســـتە ئەگـــەر بردتـــەوە 
ســـەركەوتنیش لەگـــەڵ خـــۆی بێنێت. هـــەر بردنەوەیەك ســـەركەوتنی 
لەگەڵـــدا نەبێت، پێویســـتە ئینســـانی ســـاغ لێـــی دوور كەوێتـــەوە. بۆیە 
خۆشبەخشـــی درووســـت دەكرێت، هەر لەخۆوە نایە، خۆشـــبەختی بە 
هەموو بردنەوەیەك درووســـت نابێت، خۆشـــبەختی بـــە بردنەوەیەكی 
بەرهەمهێنـــی كـــە ســـەقامگیریی دەروونـــی و مێشـــكی بـــەو كەســـە 
دەدات درووســـت دەبێـــت. ئینســـان بەهێزتـــر دەكات، مێشـــك كراوەتر 
دەكات، بەرهەمـــی زیاتـــر دەكات، لـــە هەمـــان كاتدا كە پـــاڵ دەداتەوە، 
پاڵدانەوەیەكـــی ئارامـــی دەبێـــت. ژیـــان بریتییـــە لەو قۆناغانـــەی كە بۆ 
خۆیـــان ئامانجـــن، بـــۆ ئـــەو ئامانجانە ئاڕمـــان و ئامانج هەبـــوون واتا 
بەرنامـــە، كـــە پێـــی دەگات دەزانێ هێنایـــە دی، ئارامی و ســـاغییەك و 

بەردەوامییەكـــی دیکـــەی پـــێ دەدات تـــا بەرنامەیەكـــی دی دابنێـــت بۆ 
ژیانـــی. هـــەروا بـــە بەرنامـــە دەڕوات تا ئەوكاتـــەی ژیانـــی بەردەوامە.

بۆیە ئینســـانی بەرنامەداری ئاڕمانخواز، سەركەوتن بەدەست دێنێت، 
ســـەركەوتنەكان خۆشـــبەختی و كامەرانـــی بـــۆ خـــۆی و دەوروبەری 
دێنن. لە خۆشـــبەختی و كامەرانیدا قادرمەیەكی دیکە ســـەر دەكەوێت، 
دەبێتـــە ئینســـانێكی بنیاتنـــەر. بنیاتنەر بـــەو مانایە لـــە ڕووی فكرییەوە 
پێش دەكەوێت و كەشـــفێكی نوێ دەكات یـــان خزمەتێكی نوێ دەكات، 
یان بینای شـــتێك دەكات كە خۆی و كۆمەڵگاكە ئیستفادەی لێ دەكەن، 
یـــان ڕێوشـــوێنێك پێشـــنیاز دەكات كـــە خەڵك پێی بە خۆشـــی دەژین. 
بەوە دەگوترێت ئینســـانی بنیاتنەر. ئینســـانی بنیاتنەر هەر قۆناغێك كە 
بەجێ بێڵێت یادگارییەك بۆ خێروخۆشـــیی خەڵكی دیکە دەکاتە یادگار، 
ئـــەم یادگارییـــە لـــە بینایەتی گـــەورەوە بگـــرە، لە ســـەرمایەی زۆر كە 
بـــۆ بـــواری كۆمەڵایەتی تەرخانـــی دەكات، تا دەگاتـــە بیروباوەڕی جیا 
كـــە كۆمەڵگای پێ تەنزیـــم دەكرێت یان دەگاتە دابونەریتی شەخســـیی 
خـــۆی و ڕەفتارەكانـــی كـــە خەڵـــك لێـــی فێـــر دەبێـــت و بە شـــیرین و 

ئیجابـــی دەزانن. بـــەوە دەگوترێت ئینســـانی بنیاتنەری ژیان. 

ئینســـانی بنیاتنـــەر، ئـــەو ســـەركەوتنانە بـــە تەنبەڵـــی و فرتوفێـــڵ و 
تەڵەكەبازی و دزی و گەندەڵی و بەدەستهێنانی پارەی بەلاش بەدەست 
ناهێنێـــت. ئینســـانی زانای باوەڕبەخۆی ســـاغ، ئینســـانێكی دەســـتپاكی 
ئەمینـــە، چونكـــە بـــاوەڕی بە خۆیەتـــی. دەتوانێت ســـامان درووســـت 
بكات، پێویســـتی بە دزینی ســـامانی وڵاتەكەی یان دەســـتگایەکەی یان 
كەســـێك نییە. بەرتیل وەرناگرێت، بەرتیل نادات، ســـواڵكەر درووســـت 
نـــاكات، پـــارە نادات بە ســـواڵكەر، ســـواڵكەر لـــە دەســـتگاکانیدا بەخێو 
دەكات تـــا فێـــری كار ببـــێ و بـــاش بژیێـــت، یارمەتیـــی پـــەروەردەی 
وڵات دەدات، یارمەتیـــی ئابووریـــی وڵات دەدات، یارمەتیی سیســـتەمی 
زانســـتیی وڵات دەدات، بەپێـــی توانای خۆی یارمەتیی بەها باشـــەكانی 
وڵاتـــی خـــۆی دەدات، یارمەتییـــەك دەدات كە لە سیســـتەمی كۆمەڵگادا 

بـــە باشـــی جێگای ببێتـــەوە و خەڵك هەســـت بكـــەن ئەوە ئینســـانێكی 
ئیجابی و بـــاش بووە.

ئینســـانی لـــەم بابەتـــە جیاوازیـــی نێـــوان ژن و پیـــاو نـــاكات بە هیچ 
شـــێوەیەك، لـــە مافەكانیانـــدا لە ژیانی موســـتەقلدا، لـــە تەجربەكانیاندا، 
بەرابەریـــی ژن و پیـــاوی قەبووڵـــە. لەوانەیە ئەو كەســـەی كە باوەڕی 
بـــە بەرابەریـــی ژن و پیاوە، لە ژیانـــی خۆیدا هەڵـــەی زۆر بكات، زۆر 
باش ســـەركەوتوو نەبێت، یـــان چانس یاوەری نەبووبێـــت و بارودۆخ 
یاریـــدەدەری نەبووبێـــت، بـــەڵام ئـــەوە بـــەو مانایـــە نییـــە باوەڕەكانی 
بـــاش نەبووبـــن. دەبـــێ باوەڕەكانـــی بەرابـــەری بێـــت لە نێـــوان ژن و 
پیـــاودا. دەبـــێ ژنی وەك ژن قەبووڵ بێت و پیـــاوی وەكو پیاو قەبووڵ 
بێـــت و لـــە بەرامبەر یاســـا و تەجرەبـــەی ژیان وەكو یـــەك بن. دوایی 
دەبـــێ ئینســـانێكی توونـــدڕۆ نەبێـــت وەكـــو ئەمانـــەی دەمارگیـــرن لە 
دژی ژنـــان، ئـــازاردەری مـــرۆڤ و جنســـی دیکـــەن، یـــان ئەوانەی كە 
دژی پیـــاون لە بزووتنەوەكانی فیمینێســـتدا، ئەمە تووندڕۆیی لەســـەر 
بنەمـــای ئایدیۆلۆژیـــا و پـــەروەردەی خراپـــە. ژن نیوەی ئینســـانییەتە، 
پیـــاو نیوەكـــەی دیکەیەتـــی. لـــە ڕووی جەســـتەوە جیاوازییـــان هەیە، 
لـــە ڕووی توانـــاوە، لـــە زۆر شـــت وەكو یەكـــن، لە زۆر شـــتیش هەر 
یەكـــە لـــە بوارێـــك تواناییان هەیـــە كە ئەویـــان تواناییـــی ئەمیانی نییە، 
هەردووكیـــان ژیـــان تـــەواو دەكەن، نەســـلی مـــرۆڤ بـــەردەوام نابێت 
بەبـــێ ئـــازادی و بەردەوامیـــی ئـــەم دوو جنســـە. بەوپێیـــە ئینســـانی 
ئاڕمانخـــوازی ئیشـــكەری زانـــای ئینساندۆســـت، ئینســـانێكە زۆر بـــە 
ئاســـانی لـــە نیازەكانـــی خـــۆی، لـــە تایبەتمەندییەکانی نەفســـیی خۆی 
تێـــدەگات، بۆیـــە لـــە ژیانیـــدا تواناییـــی عاشـــقبوونی هەیـــە. كەســـێك 
هەڵدەبژێرێـــت ژن بێـــت یـــان پیاو، بە هەموو ئەو باســـەی بۆ عەشـــق 
كـــردم، بـــە هەمـــوو تەجرەبەی خـــۆی، بە هەمـــوو نیازەكانی مێشـــكی 
و دەروونیـــی خـــۆی، بە هەمـــوو ئەو ژینگـــە بچووكەی ئـــەو لە ژیانی 
پێویســـتیەتی دەگەڕێـــت، لە ئەنجامـــی تەجرەبە و هۆگربـــوون كە قەت 
نابـــێ لـــە ســـاڵێك كەمتـــر بێـــت، كەمتر بێـــت پێـــی ناگوترێت عەشـــق، 

پێیدەگوتـــرێ فرتوفێڵ و خۆتەســـلیمكردن بە هەندێك نیازی جنســـی و 
دەروونـــی كـــە دوایی شكســـتی بـــەدوادا دێت.

عاشـــقبوون و بەردەوامی لەســـەری ئەوە لە ئەنجامـــی کاری عەقڵە، 
دەگاتە درووســـتكردنی خێـــزان، بۆیە پڕۆســـەیەکی واقیعیانەیە وعەقڵ 
پشـــتیوانیەتی، تەجرەبەیەکی شەخســـییە و تەعەریف دەكرێت، دەکرێ 
نەقـــڵ دەكرێـــت. هەربۆیـــە ڕاوێژكارانی دەروونـــی، كاتێـــك ئەوانی لە 
دۆخـــی خۆشەویســـتیدان ســـەردانیان دەكـــەن زۆر بـــە ئاســـانی لێیان 
تێدەگەن. بۆیە پێویســـتە ئینســـانی گەنجی ســـەركەوتوو كاتێك عاشق 
دەبێـــت بـــاوەڕی بـــە خۆی بێـــت. كاتێكیـــش كـــە بڕیـــاری هەڵبژاردنی 
هاوســـەر دەدات ســـەردانی ڕاوێژكارێكی دەروونی بكات، كە متمانەی 
پـــێ دەكات. خـــۆی و خۆشەویســـتەکەی ئەگـــەر كەموكـــوڕی هەبـــوو 
لـــە پێوەندییانـــدا، ڕاوێـــژكار هاوكارییـــان دەكات. هەندێـــک كەس زۆر 
یەكتریان خۆش دەوێت، ئێســـتا ئارام و ســـەقامگیری بە یەكتر دەدەن، 
بـــەڵام تیپـــی كەســـایەتییان هەند لێكدی جیـــاوازە، پـــاش ماوەیەك ئەو 
حەزانـــە و ئارامییـــە دەبێتـــە پێوەندییەكـــی لێـــڵ و ئاڵـــۆز و دەگۆڕێـــن 
بـــۆ ناخۆشـــی. ئەگـــەر منداڵیان هەبێت كارەســـاتی لـــێ دەكەوێتەوە. تا 
لـــە ژیان مـــاون، ئەســـیری هەندێك لەو هەڵوێســـتانەی خۆیـــان دەبن. 
بـــۆ ئـــەوەی ئەم چارەنووســـە ناخۆشـــە ڕوو نـــەدات ئینســـانی عاقڵی 
عاشـــق ســـەردانی ڕاوێژكاریی پزیشـــكی دەروونـــی دەكات، زۆر جار 
ڕاوێـــژكاری دەروونـــی بـــە دوو كـــەس دەڵێـــت ئێـــوە بۆ یەكتـــر نابن. 
بەیەكـــەوە بمێننـــەوە تـــا دەتوانـــن بـــەڵام زەواج مەكـــەن. ڕێنوێنیـــی 
پێویســـتیان دەداتـــێ تـــا لەســـەر ئـــەو بوارانـــەی تایبەتـــی دەروونی و 
ڕەفتاریـــی خۆیـــان ئیـــش بكـــەن، تا ناحـــەز و تێكـــدەری یەكتـــر نەبن 
ئینســـانی  دوو  ســـەرەنجام  نەســـڕنەوە.  یەكتریـــش  و، شەخســـیەتی 
موســـتەقلی عاشـــق بتوانـــن بەیەكـــەوە ژیانێكی بەختـــەوەر و كامەران 

ســـەر. ببەنە  پێكەوە 

لـــەم حاڵەتەدایـــە كـــەوا ئینســـانی پێگەیشـــتووی ئەم زەمانـــە دەڵێت 

ئاڕمانـــی من ئامانجی منـــە. ئامانجی من، ڕابەری منە بـــۆ بەختەوەری، 
بـــۆ پێوەندییەكی كۆمەڵایەتیـــی باش و بە بەرهـــەم. پێوەندییەك كە من 
تێیـــدا بەختـــەوەر بم تـــا بتوانـــم یارمەتیـــی بەختەوەریـــی خەڵكی دیکە 
بدەم. ئینســـانی ســـاغ بە ســـەركەوتنێكی بچووك ناڵێت من ســـەرۆكم، 
مـــن پەیامبەرم، من بۆیە لەدایكبووم تا بەشـــەریەت بـــەرەو ئامانجێكی 
دیاریكراو بەرم. ئەو جۆرە كەســـانە كەســـانی ئـــازاردەرن، هەرچەند لە 
بزووتنەوەی سیاســـیی ســـەقەتی كوردســـتاندا ڕێگایان بـــۆ كراوەتەوە، 
ئـــەو كەســـانەن كـــە دەگەنـــە پۆســـتەكانی بـــاڵا. هەربۆیـــەش حاڵـــی 
بزووتنەوەی سیاســـی و بەڕێوەبردنی كوردســـتان لـــە خراپەوە بەرەو 
خراپتـــر دەچێـــت، چونكە نوخبە یـــان ئیلیتێكی كامڵ یـــاری لە قاعیدە و 
بنەماكانـــدا ناكات. هەر كەســـێك گوتی من بۆ ســـەرۆكایەتی نەهاتوومە 
ژیـــان، مـــن پەیامبەریش نیـــم، من ئینســـانێكی موتەوازیعی بـــە توانایی 
خۆمـــم، دەكـــرێ تواناكانی خۆی زیاتر بـــكات و توانایی ڕابەرایەتی تێدا 
بێـــت، بـــەڵام كـــە ڕابەرایەتی كرد خەڵك ئـــازار نادات. ڕابـــەری بۆ ئەوە 
نـــاكات ســـەرکردایەتی لە ژیانـــی خۆیدا خولاســـە بكات و تـــا دەمرێت 
هەر ڕابـــەر بێت. ڕابـــەری دەكات بۆ ئامانجێكی دیاریكراو، بەشـــداریی 
خەڵك ڕادەكێشـــێت و ڕابەری دیکە دێنێتە ناو پڕۆســـەكە. سیســـتەمێك 
دادەنێت كە هەموو تێیدا بەشـــدار بن و ســـەركەوتنەكە ســـەركەوتنێكی 
جەماعـــی بێـــت. لە كاتی پێویســـتدا بەشـــی خـــۆی كار دەكات، لە كاتی 
پێویســـتدا پاشەكشـــە دەكات، هەربۆیـــەش ئینســـانە ڕابـــەرە بـــاش و 
بەكەڵكەكانـــی دنیا لـــە قۆناغێكی دیاریركراودا پاشەكشـــەیان كردووە و 
وەكو ئینســـانی ئاســـایی ژیاون. بەڵام ژمارەیەك كە لە گەنجیدا خۆیان 
بـــە ســـەرۆك و ڕابـــەر زانیـــوە، لە پێنـــاوی مانـــەوەی خۆیانـــدا خەڵكی 
خۆیان كوشـــتار كردووە، یان بە حەددێك دۆخەكەیان بەرەو پشـــێوی 
بردووە، كە خۆیان لەژێر دەســـت و پێی میللەتی خۆیاندا پڵیشـــاونەتەوە 
و بە شـــێوەیەكی شـــەرمەزارانە مردوون. حەبیـــب بوڕقەیبە)توونس( و 
ڕۆبێرت موگابێ)ئەفریقای ناوەڕاســـت( و ئەردۆگان)تورکیا( و )نیکۆڵای 

چاوشســـکۆ( لـــە ڕۆمانیا نموونـــەی لەباری ئەم باســـەی منن. 

ئەمـــە بـــەو مانایـــە نییـــە كە ئینســـانی گەنجی ئـــەم زەمانـــە بڵێت من 
لـــە ڕۆڵی خۆم نازانم. ئینســـانی عاقڵی شـــارەزا دەزانێـــت تواناییەكانی 
چـــن، لـــە كام بـــواردا شـــارەزایە، چ ئەركێكی بۆ دیاریكراوە شـــانە لەو 
ئەركانـــە خاڵـــی ناكات، بـــە زانایانە شـــان دەداتە بەر بەرپرســـیارەتیی 
كۆمەڵایەتیـــی خـــۆی. بـــەڵام بـــەردەوام دەڵـــێ مـــن پێغەمبـــەر نیم، من 
ســـەرۆك نیم، بـــەو مانایەی كە هەمیشـــە خەڵك دەبـــێ لەژێر ڕابەریی 
مندا وەك من دەڵێم بجووڵێنەوە. باوەڕی بەوەیە كە ئینســـانێكی ســـادە 
و خاكەڕایـــە، ژیانـــی شەخســـیی خۆی بـــە لاوە گرینگە، پێی خۆشـــە و 
كاتـــی بۆ تەرخـــان دەكات، تا لە ماڵ و ژینگەیەكی بچووكی ئینســـانیی 
بەختـــەوەردا، بە مێشـــكێكی حەســـاوە بێتـــە دەرەوە، زانایـــی خۆی بە 
كار بێنێـــت بـــۆ بەختەوەریـــی خەڵكی وڵاتەکـــەی. لـــەم حاڵەتەدایە بەم 
تەكامـــول و زاناییـــە، دەكرێ گەنجی ســـەرەوە لە 22 ســـاڵی تا دەگاتە 
30 ســـاڵ بڵێت من ئامادەم بۆ درووســـتكردنی خێزان، عاشـــقی یەكێك 

ببێـــت كە لـــەو منداڵ درووســـت بكات.

ئینســـانی ســـاغ نابێت لـــە منـــداڵ بترســـێت. بەردەوامیی مـــرۆڤ بە 
هەبوونـــی منداڵـــەوە بەندە، بـــە مەرجێك بـــەو چیرۆكەی لـــەم كتێبەدا 
من باســـم كرد، تەحەمموولی بەرپرســـیارەتی بكات بۆ درووستكردنی 
منـــداڵ لەگەڵ لایەنی بەرامبـــەر جا ژنە یان پیاو. ئەو پەروەردە باشـــە 
دابیـــن بـــكات كە ئینســـانی باشـــی تێدا درووســـت دەكرێت و لەســـەر 
بنەمـــای خۆشەویســـتی منـــداڵ گـــەورە بكات، تـــا كە منداڵەکـــەی هاتە 
شـــوێنی ئێســـتای خۆی، ئینسانێكی ســـەركەوتووتر و پێشـــكەوتووتر 
پێشكەشـــی ژیـــان كردبێت كە ئیمتـــدادە بۆ ژیانی مەعنەویی خۆیشـــی. 
ئەم كەســـە هەقـــی هەیە كە هاوســـەرگیری بـــكات و منداڵیشـــی ببێت. 
ژمـــارەی منـــداڵ نابێ لە ســـێ دانـــە زیاتر بـــن. ئەگەر بـــوون بە چوار 
دانـــە ئەگەری هەیـــە یەكێك نەخۆش یان ســـەقەت و بە جۆرێك نەنگی 
پێـــوە دیـــار بێـــت. ئەوانـــەی 5 و 6و 10منداڵیان هەیە، هیچ كەســـێك لە 
مێژوودا، لە ســـەركردەكان و دەوڵەمەندەكانیشـــدا، هەمـــوو منداڵەكانی 
خـــۆی بـــاش پێ پـــەروەردە نەكـــراوە، هەمـــووی بە ســـاغی نەهێناون. 

بۆیە ســـێ منداڵ دەكرێت پێـــی ڕابگەیت و بـــاش پەروەردەیان بکەیت. 
هەڵبـــەت ژمـــارەی منـــاڵ لە دوو كەمتـــر نەبێت و لە ســـێ زیاتر نەبێت 
تا بتوانـــی پەروەردەیان بكەی، وەختیان بۆ تەرخان بكەی، خۆشـــییان 
بدەیتـــێ، بـــاش بیانهێنییـــە ناو ژیـــان، ئەركەكانـــی خـــۆت بەرامبەریان 
ئەنجـــام بـــدەی بە هاوكاریـــی لایەنی بەرامبـــەر كە باوكە یـــان دایكە. 

ەم واردە�ی ی �چ
ە�ش �ب

ئامانجی ئەم کتێبە

لـــەم بەشـــەدا باســـی ئامانجەكانـــی خـــۆم دەكـــەم لە نووســـینی ئەم 
كتێبـــە. بـــە لامەوە گرینگە ئەگـــەر هاووڵاتییەك ئەم كتێبـــەی خوێندەوە 
و گەیشـــتە كۆتایـــی، حەتمـــەن تێدەگا كە من مەبەســـتم لەم نووســـینە 
سەرنجڕاكێشـــانی باوك و دایكانی كوردستان بە هەموو پێكهاتەكانەوە 
بۆ لای شـــێوازی نوێی پەروەردەكـــردن و بەخێوكردن و گەورەكردنی 
نـــەوەی داهاتوومـــان بووە. كە هەر كەســـە لە منداڵی خۆیەوە دەســـت 
پـــێ دەكات و ســـەرەنجام نەوەیەكـــی ســـاغ، ئامـــادە بۆ پێشـــكەوتن و 

زانین دێتـــە مەیدان. 

پێویســـتە چاوێك بە مێژووی پـــەروەردە لە كۆمەڵگای كوردســـتاندا 
كاریگەریـــی  و  كۆمەڵایەتـــی  و  جیۆگرافـــی  بارودۆخـــی  بگێڕینـــەوە. 
سیاســـیی ئیمپراتـــۆر و دەوڵەتەكانـــی دەوروبـــەری كوردســـتان، بـــە 
شـــێوەیەكی یەكســـان بەســـەر پێكهاتەكانـــی كوردســـتان و زۆرینـــەی 
دانیشتوانەكەشـــی كـــوردن. هەربۆیـــە شـــێوازی پـــەروەردەی تەقلیدی 
یـــان پـــەروەردەی كۆن شـــێوازێك بـــووە لەلایەن هەموو دانیشـــتوانی 
كوردســـتانەوە پەیـــڕەوی لـــێ دەكـــرا. ئەمـــە لەگـــەڵ لەبەرچاوگرتنـــی 
تایبەتمەندیێتیـــی ئاییـــن و نەتـــەوە جیاجیـــاكان كـــە بەپێـــی بـــاوەڕی 
كۆمەڵایەتـــی و دینیـــی خۆیـــان، هەندێـــك بنەمـــا و ڕەگـــەزی تایبەتیی 

خۆیان دەخســـتە ســـەر پەروەردەكە، ئامانج لەوەدا بزرنەكردنی وەچە 
و پێكهاتـــەی ئیتنیكەكـــەی خۆیان بـــووە. كە دەڵێین پـــەروەردەی كۆن 
یـــان تەقلیـــدی، كە لە كوردیـــی ڕۆژهەڵاتـــدا پێی دەڵێن »پـــەروەردەی 
ســـوننەتی« ئەو پەروەردەیەیە لە پێـــش ڕۆژگاری نوێ یان ڕۆژگاری 
مۆدێرنـــدا پەیـــڕەو دەکـــرا. ڕۆژگاری مۆدێـــرن ئـــەو ڕۆژگارەیـــە كـــە 
ئێمە ئێســـتا لـــە قۆناغێكـــی پێشـــکەوتووییدا دەژین. 400 ســـاڵ بەر لە 
ئێســـتا بە پێشـــكەوتنی زانســـت و تێكنۆلۆژیا و پەیدابوونی كەرەستەی 
بڵاوبوونەوەی زانیاری و زانســـت، ئاســـانتربوونی هەوڵی ئینســـان بۆ 
گەیشـــتن بـــە ســـەرچاوەكانی زانیاری دەســـتی پێكرد. پێشـــێ هەندێ 
كتێـــب بـــە مانـــای ئـــەم ڕۆژگارە وجـــوودی نەبـــوو. دەقی نووســـراو 
دەورێكـــی بچووكیشـــی لـــە پەروەردەكردنی ئینســـاندا نەبـــوو، چونكە 
ســـەنعەت یـــان پیشەســـازیی بیركردنـــەوە لەســـەر كاغـــەز لەدەســـت 

مرۆڤـــدا نەبوو. 

لە ســـێهەزار ســـاڵ بەر لە ئێســـتا كە بە شـــێوەیەكی گشـــتی ئەلف و 
بـــێ یان خەتی نووســـین داهاتووە، میزۆپۆتامیا ســـەرزەمینی داهێنانی 
خەتـــە، ئـــەم خەتـــە هەنـــگاوی نوتفـــە و ســـەرەتایی بووە لـــە مێژووی 
مرۆڤایەتیـــدا. بۆیـــە لـــە ســـەرەتادا وەك لـــە پاشـــماوەكانی مێژووییدا 
هەیـــە، ئـــەوەی پێی دەگوترێ ئاســـار، لەســـەر خشـــتی قـــوڕ هەندێك 
عیبـــارات دەنووســـران، یـــان لەســـەر چەرمـــی گا، یان لـــەو ناوچانەی 
كـــەوا درەختی گـــەورە و پەلك پان و بە توێكڵی ئەســـتوور هەبووبێت، 
لەســـەر توێكڵـــی درەخت یان گـــەڵای گەورەی درەختان دەنووســـران. 
بەشـــێكی زۆر لەوانـــە بـــە گۆڕانكاریـــی ژینگـــە و ئـــاو و هـــەوا لەنـــاو 
دەچـــوون. ژمارەیەكـــی زۆر كەمیش لە مێژوودا ماونەوە. یان لەســـەر 
دیـــواری ئەشـــكەوتەكان و هەندێـــك لـــە دیوارەكانـــی ئـــەو باڵاخانە و 
خانووانـــەی بـــە شـــێوەیەكی ســـەرەتایی لـــە بـــەرد و مـــەوادی ئەوتۆ 
درووســـت دەكـــران كە بـــە ئاســـانی دانەشـــۆرێن و هەڵنەوەرێن. ئەمە 
وایكـــردووە نووســـین دەورێكـــی زۆری نەبێـــت، هەربۆیـــەش هەمـــوو 
پێغەمبـــەرەكان تەقریبـــەن گوتوویانـــە ئێمـــە نەخوێندەواریـــن، چونكـــە 

پشـــتیان بـــە بیركردنـــەوەی ســـەردەمی جاهیلیـــی خۆیـــان بەســـتووە، 
جاهیلـــی بـــە مانای ئـــەوەی خەت و خوێندنـــەوەی تێدا نەبـــووە، بەڵكو 

نەقـــڵ و گێڕانەوەی تێـــدا بووە. 

لە یۆنانی كۆنەوە تا دەگاتە ســـەردەمی نوێ یان سەردەمی مۆدێرن، 
فەیلەســـووفەكانی یۆنـــان و ڕۆمـــا و دوایـــی بیرمەنـــد و ئەدیبەكانـــی 
ڕۆژهەڵاتی مســـوڵمانیش، هەوڵیانداوە بیروڕاکانی خۆیان بنووســـنەوە، 
هەڵبـــەت ئێســـتا ئـــەو بەرهەمانـــە بەشـــێكی زۆریـــان لەبەردەســـتدان. 
بـــەڵام بـــە درێژاییی مێـــژووی ئەوكات، ئـــەو بەرهەمانە كـــە دەبوو بە 
دەســـت بنووســـرێنەوە )هەڵبـــەت دوایی وردە وردە كاغـــەز لە چینەوە 
دەگەیشـــتە ڕۆژهـــەڵات(، پەیداكردنـــی كاغـــەز و قەڵەمـــی پەڕەمـــووچ 
كارێكـــی ئاســـان نەبوو. لێـــرەوە دەوەســـتم بۆیە بەو شـــێوەیە كاغەز 
و نووســـین دەوریـــان لـــە گەیاندنی زانیاری و تێگەیشـــتن لـــە زانیاری 
كـــە پێـــی دەگوترێـــت مەعریفە یان نۆڵـــج نەبوو. هەربۆیـــەش دەڵێن لە 
ڕۆژگاری كۆندا كەســـانی زانا و عاقڵ زۆر كەم بوونە. بە شـــێوەیەكی 
گشـــتی گەر تەماشـــای مێژوو بكەین، ئەو چەند كەســـەی لـــە مێژوودا 
لـــێ دەربێنیـــن، ئـــەوەی تـــر هەمـــوو خەڵكانـــی نەخوێنـــدەوار و نەزان 
بوونـــە، بـــە مانـــای ئـــەم ڕۆژگارەش عاقـــڵ نەبوونە. كەواتە ســـەردەم 
ســـەردەمی عەقڵ نەبووە. ســـەردەمی عەقڵ ئەوكاتە دەســـتی پێکرد كە 
مـــرۆڤ دەیتوانـــی بخوێنێتەوە، كتێبی لە دەســـت دابێـــت، بتوانێت بگاتە 
ســـەرچاوەكان، ڕای خۆیشـــی بـــە گوتـــن یان بـــە نووســـین بگەیەنێتە 
خەڵكانـــی دیكە. ئەو شـــێوازە دەبێ بە شـــێوەیەكی ئەوەنـــدە بەردەوام 
و زۆر بێـــت كـــە یارمەتیی گەشەســـەندنی عەقڵ بدات. گەشەســـەندنی 
عەقـــڵ بە گەشەســـەندنی مێشـــكەوە دەبێـــت، هەربۆیـــەش لێكۆڵەرانی 
بواری زانســـتی مرۆڤناســـی، ئەمڕۆ لـــە زانكۆ پێشـــكەوتووەكانی دنیا 
بـــاس لـــەوە دەكەن كـــە مێشـــكی ئینســـان لە 500 ســـاڵی ڕابـــردوودا 
زیاتر گەشـــەی ســـەندووە و پتر بوژاوەتەوە. ئەمـــەش دەگەڕێتەوە بۆ 
قۆناغـــی نوێ كە ســـەرچاوەكانی زانیاری و نووســـین و خوێندنەوە لە 
دەســـتی مرۆڤدا بوونـــە، بەتایبەتـــی دوای پەیدابوونی ســـەنعەتی چاپ. 

ســـەنعەتی چـــاپ وایكـــرد كتێب چـــاپ بكرێـــت، بگاتە هەمـــوو كەس، 
ژمـــارەی ئـــەو كەســـانەی كتێب دەخوێننـــەوە زۆر ببن، بۆیـــە ژمارەی 
ئەوانـــەی ڕا دەدەن زۆر دەبـــن. بـــەو جیاوازییـــەی لەم كتێبەدا باســـم 
بابەتێـــك  لەســـەر  دیاریكـــراو  ژمارەیەكـــی  هەركەســـێك  كـــردووە، 
دەخوێنێتەوە، دواتر لە مێشـــكی خۆیدا شـــەنوكەوی دەكات، پڕۆسێسی 
دەكات، دواتـــر بەپێی ئەو زانیاری و دیتـــەی بۆ دنیای واقیعی هەیەتی، 
هـــەوڵ دەدات بەشـــدار بێ لـــە پەرەپێدانی ئەو مەعریفەیـــە. بۆیە چەند 
كـــەس كـــە بابەتێكیـــان دیراســـە كردبێـــت و خوێندبێتیانـــەوە، كاتێـــك 
قســـەی لـــێ دەكـــەن، بـــە وشـــەگەل و زاویەی دیـــت و دەقـــی جیاجیا 
بابەتەكـــە بـــاس دەكەن، لـــە هەندێك شـــوێندا تێك دەكەنـــەوە، لە زۆر 
جێـــگای دیکە گفتوگـــۆی یەكدی دەكەن. ئەمە ســـەرەتای پێشـــكەوتنی 
لەبەرچاوگرتنـــی  بـــە  عەقـــڵ  پێشـــكەوتنی  چونكـــە  مرۆڤـــە،  عەقڵـــی 
جیاوازییـــەكان دەبێـــت. واتا بـــە لەبەرچاوگرتنی مێشـــكە جیاوازەكانی 
مـــرۆڤ لـــە سەرانســـەری دنیـــادا. بە هیـــچ شـــێوەیەك زانســـت ئینجا 
دواتـــر تێكنۆلۆژیـــا و بوارەكانی دیكەی پێشـــكەوتنی مرۆڤ بە تەنیا لە 
مێشـــكی یەك كەس داناچۆڕێت، بە ژمارەیەكـــی كەمی خەڵك جێبەجێ 
ناكرێـــت، بەڵكـــو ئەوە پڕۆســـەیەكە خەڵكانی زۆری خوێنـــدەوار و زانا 
دێنـــە مەیدان، بە مێشـــكێكی زۆر و عەقڵێكی فراوانەوە دەســـت دەكەن 
بـــە لێكۆڵینـــەوە لـــەو دنیایەی كە واقیعـــە و لـــە دەرەوەی ئێمە هەیە بۆ 
ئـــەوەی تێی بگەن، بۆ ئەوەی بەســـەر ســـەختییەكانیدا زاڵ ببن، ڕێگای 

ژیـــان لەبەردەمی ئینســـاندا خۆشـــتر بكەن. 

پـــەروەردە تـــا ئـــەوكات یانـــی تـــا داهاتنـــی ســـەردەمی مۆدێـــرن، 
پەروەردەیەكـــی تەقلیدی، یان پەروەردەیەكی ســـوننەتی یان كۆن بوو. 
پـــەروەردەی كـــۆن ئەوەیـــە كە هیچ كەســـێك بـــۆ ڕۆژێكیـــش زانیاری 
و زانســـتێكی تایبەتـــی لەســـەر پـــەروەردە وەرنەدەگرت. نـــە جێگایەك 
هەبـــوو لەســـەر پـــەروەردە دایك و بـــاوكان پێبگەیەنێت. نـــە جێگایەك 
هەبـــوو گرینگـــی بـــە پـــەروەردە بـــدات، هەربۆیـــەش نـــەوەكان وەكو 
نـــەوەی پێشـــوویان دووبـــارە دەبوونـــەوە هەڵبەت بـــە گۆڕانكارییەكی 

بچـــووك. چـــۆن دووبـــارە دەبوونـــەوە؟ هـــەر باوكێـــك و دایكێـــك كە 
لـــە نێو خێزانێكی گـــەورەی بەیەكەوە بەســـتراوی بەرەبابیـــدا دەژیان، 
پشـــتیان بـــەو زانیـــاری و ئـــەو تەجرەبەیـــە دەبەســـت كـــە لـــە ژیانی 
خۆیانـــدا لە نەســـلی پێشـــوو دیتبوویان، هەســـتیان پێی كردبـــوو، یان 
جـــار جـــار نەســـیحەتێكیان گوێ لێ بـــووە. هەموو ئەوانـــە هەوڵی ئەو 
خێزانانە بووە بۆ ژیان و ســـەركەوتن بەســـەر ســـەختییەكانیاندا، بەبێ 
ئـــەوەی هیـــچ دەقێكی نووســـراوەی تێدا هەبێت یـــان دیققەتێكی زۆری 
تێـــدا كرابێـــت. هەربۆیـــە پەرســـتنی بـــاو و باپیـــر و ڕەفتـــار و ئاكار و 
باوەڕەكانیـــان زاڵ بـــووە، باو بـــووە لە نێو خێزانەكانـــدا. ئەوەی ئەوان 
گوتبایـــان بـــۆ چەندین نەســـل دووبارە دەبۆوە و كەس لێـــی لا نەدەدا. 
ئەگـــەر شـــتێكی نـــوێ هەبوایـــە زۆر كەم بوو كـــە لە پڕۆســـەی ژیاندا 
بـــە كاری پەروەردەكردنـــی منداڵەوە ئیزافە دەكـــرا. هەربۆیەش جۆری 
پەروەردەكە زیاتـــر پەروەردەیەكی بایۆلۆژی یـــان زیندەوەرزانی بوو 
واتـــا نەوعێـــك لە پەروەردەی بە مانای بەخێوكردن و مان، بەو شـــێوە 
حەیوانییەی نەك هەر ئینســـان بەڵكـــو ئاژەڵەكانی تریش بۆ دابینکردنی 
خـــواردن و ســـەلامەتی دەیكەن. دوایی فێركردنـــی دابونەریتی باو یان 
بیروبـــاوەڕ كە هەیانبووە بـــە بیروباوەری دینی و كۆمەڵایەتییشـــەوە. 
ئـــەوەش لـــە كۆمەڵگایەكـــی نەخوێنـــدەوارەوە كـــراوە، بۆیـــە زۆرجار 
ئـــەم باوەڕانە بـــە دیققەتەوە نەقـــڵ نەدەكران. هەربۆیـــەش گێڕانەوەی 
ئەفســـانە و خورافـــات و دابونەریت و شـــێوەكانی دیكـــەی فۆلكلۆریك 
لـــە ژیانـــی میللەتانـــدا زاڵ بووە، كە ســـنگ بە ســـنگ و زار بـــە زار بۆ 

یەكتـــر دەگێڕدرێتەوە.

لـــە قۆناغـــی مۆدێرنـــدا هەمـــوو بوارەكانـــی ژیـــان كەوتنـــە تاقیگای 
لێكۆڵینـــەوە و زانیاریـــی زیاتـــر و پەیدابوونی تێكنۆلۆژیـــا كە یارمەتیی 
ئینســـان دەدات تـــا زیاتر تێ بگات و خۆشـــتر بژیێت. لـــەم ڕۆژگارەی 
ئەمـــڕۆ تێیدا دەژین، پێشـــكەوتنی زانســـت بە ئەندازەیەك گەیشـــتووە 
كـــە بەســـەر زۆر تەگـــەرەدا زاڵ بـــووە. تـــا دوو دەیـــە لەمەوپێش واتا 
بیســـت ســـاڵ پێش ئێســـتا، هەمـــوو ناوەندەكانـــی زانســـتی لەبەرامبەر 

پڕۆســـەی ناوەوەی مێشـــكی مرۆڤ دادەمان، چونكە دەستپێگەیشـــتنی 
زۆر ئاســـان نەبوو. بەڵام ئێســـتا بـــە فەزڵی تێكنۆلۆیای نـــوێ، هەموو 
پڕۆسێســـەكانی ناو مێشـــكی مرۆڤ كەوتووەتە بن دەســـتی پزیشكان 
و زانایـــان، زۆر بـــە ئاســـانی لێی تێدەگەن و باســـی دەكـــەن. لە كاری 
تەندرووســـتی و دەروونیـــدا بـــەكاری دێنـــن. ئـــەم زانیارییـــە دەدەنـــە 
دەرەوەی خۆیـــان و دەبێتـــە بەشـــێك لـــە زانســـتی پەروەردەكـــردن. 
بۆیـــە لـــەم ڕۆژگارەدا دەرکەوتـــووە منـــداڵ لـــە ڕۆژی یەكەمی ســـكی 
دایكییـــەوە كـــە جەنین و نوتفەیە تا دەگاتە نۆ مانـــگ و لە دایك دەبێت، 
لـــەو كاتیشـــەوە تـــا دەگاتە هەشـــت ســـاڵ و دەگاتـــە هەژدە ســـاڵ، چ 
گۆڕانكارییەك بەســـەر توانستی قسەكردن و بیركردنەوە و هەستكردن 
و ئیحســـاس دەربڕین و عاتیفە و هەڵچـــوون و هەیەجانەكانیدا دێت و، 
ڕەفتـــاری دایك و بـــاوك و ڕووداوەكانی دەوروبەری و ئەو ســـەختی 
و خۆشـــییانەی لە ژیانیاندا هەیە چۆن كەســـایەتییان درووست دەكات 
و، بۆچی ئەو ڕووداو و هەڵوێســـت و شـــێوەی بەخێوكردنانە ئینســـان 
دەكاتە ئەو ئینســـانەی كە مەتڵوبە و چاوەڕێ دەكرێت. لەم ڕۆژگارەدا 
زۆر بـــە یەكلایـــی پزیشـــك و زاناكانی ئـــەم زەمانە پێیانوایە ئینســـان 
درووســـت دەكرێـــت، ئینســـان وەكو ئینســـان لەدایك نابێـــت. كۆرپەی 
ئینســـان كـــە لەدایك دەبێت بە هەمـــوو تواناكانی جەســـتەیی و ئەوەی 
پێـــی دەگوترێـــت »شـــێوەی غەریـــزە« لـــە ئینســـاندا بـــە تایبەتی پاش 
ئـــەوەی كۆرپە دەگاتـــە بیركردنەوەیەكی ســـنووردار، غەریـــزە دەبێتە 
مەیـــل، دەبێتـــە درایـــڤ، بـــەڵام وەك بەچكەی هـــەر حەیوانێكـــی دیکە 
هەوڵـــی خـــواردن و خۆپاراســـتن دەدات لـــە بـــاوەش یان لە تەنیشـــت 
دایكـــی. بەشـــەكەی دیکەی بەچكەی مرۆڤ یـــان كۆرپەی مرۆڤ وەكو 
بەچكـــەی ئـــاژەڵان بـــە كامڵـــی لەدایـــك نابێت، ئـــەوەش لـــە كتێبەكەدا 
باســـم كردوە. بۆیە ئەگـــەر ئاگایان لێی نەبێ دەمرێـــت و ناتوانێ ببێتە 
ئینســـان. ئەوە پەروەردەكردنی زانستیانەیە كە لەم كۆرپەیە ئینسانێكی 
عاقڵـــی بەتوانـــای بەرهەمهێنی خـــاوەن پێوەندیی باشـــی كۆمەڵایەتی و 
هەوڵدەرێـــك یـــان كاركەرێكی بـــواری ژیـــان و گەشـــبین بەرامبەر بە 



کتێبە نجی ئەمام - ئامەدەهربەشی چوا

295

ژیان درووســـت دەكات. كەواتە مرۆڤ درووســـت دەكرێت. مرۆڤ بە 
مرۆڤی لەدایـــك نابێت.

لـــەم  بـــدەم  هـــەوڵ  كـــە  بـــوو  منـــەوە گرینـــگ  بـــە لای  هەربۆیـــە 
بارودۆخـــی كۆمەڵایەتیـــی خراپدا، لەو ژێردەســـتەییەی ســـێ پارچەی 
نیشـــتمانەکەمان تێیدا بەنـــد کراوە و لە هەرێمی كوردستانیشـــدا دوای 
ســـی ســـاڵ كاری بەخێوكردن و پەروەردەی نەوەی نوێ، ســـەرباری 
ئەوەی پێشـــكەوتنێكی شـــایانی بـــە خۆیەوە بینیوە، بـــەڵام بەو ڕاددەیە 
نییـــە دڵخۆشـــكەر بێـــت و مـــرۆڤ لـــە نیگەرانـــی دەربچێـــت. من وەك 
بەشـــێك لە هەوڵی ڕۆشـــنبیریی خۆم، دوای چەندین ســـاڵ خوێندنەوە 
و توێژینـــەوە لـــەو بـــوارە و، گوێگرتـــن لـــە پســـپۆڕانی ئەكادیمـــی بە 
ئەنـــدازەی دەســـت پێگەیشـــتنم، هەوڵـــم دا ئـــەوەی من وەكـــو باوكێك 
تێیگەیشـــتووم و تەجرەبـــەم لـــە بەخێوكردنی ســـێ منـــداڵ و فێركردن 
و پەروەردەكردنیـــان هەیـــە )ئێســـتا بـــە شـــانازییەوە لێیـــان دەڕوانم(، 
زانیارییەکانـــم لـــەم کتێبـــەدا ڕێـــک بخـــەم و بیکەمە پێشکێشـــی دایکان 
و بـــاوکان. هەســـت دەكـــەم ســـەرباری ئـــەوەی بارودۆخی ســـەختی 
كوردســـتان هەندێـــك شـــتی لـــە دەســـتی مـــن بردووەتـــە دەرێ، دەنا 
دەمتوانـــی كەســـانی ســـاغتر و ســـەركەوتووتریان لێ دروســـت بکەم، 
ســـەرباری ئـــەوەش دەتوانـــم بـــە خۆشـــی و ســـەربەرزییەوە بڵێـــم 
نموونەیەكـــی ســـەركەوتوون بۆیـــە منی هان دا ئـــەو هیوایە بۆ هەموو 
دایـــك و باوكێك بخـــوازم کە بتوانن منداڵەکانیان باش و ســـەردەمیانە 

بەخێـــو بکەن.

ئـــەوەی من لـــەم کتێبەدا باســـی دەكـــەم تەجرەبەی شەخســـی نییە، 
بەڵكـــو نەقڵكردنی تەجرەبەی عیلمیـــی زانكۆ بەناووبانگەكانی دنیایە. كە 
دەڵێـــم زانكـــۆ بـــە ناووبانگەكانی دنیا، ئەو ســـەرچاوانەی من ســـوودم 
لـــێ بینیون هەموویان پشـــتیان بـــە زانكۆی لە بابەتـــی هارڤارد و یەیل 
و كامبریـــج و ژمارەیەكـــی زۆر لە زانكۆ و ناوەندە زانســـتییەكان دیکە 
بەســـتووە كە پســـپۆڕی گەورەی تێـــدا هەڵكەوتـــوون و هەوڵیان داوە 



مرۆڤ پەروەردە دەکرێ - لەدایک نابێ

296

بە نووســـین و موحازەرە، زانســـتی خۆیـــان بگەیەننـــە عەوداڵانی ئەو 
بابەتە. 

وەك دیارە بایەخدان بە قۆناغی هەشـــت ســـاڵی یەكەمی ژیانی منداڵ 
كـــە من بە درێژی لەســـەری وەســـتاوم، گەلێـــك گرینگە، كەســـایەتیی 
هـــەر مرۆڤێـــك لەو هەشـــت ســـاڵەدا درووســـت دەبێت. دوایـــی لە نێو 
هەیكەلـــی ئـــەو كەســـایەتییەدا پەرەســـەندنی زانیـــاری و تواناییەکانی 
دەســـت پێ دەكەن و لە ئایندەدا دەبێتە كەســـێكی ســـەركەوتووی ژیر. 
مەبەســـت لـــە كەســـایەتی بریتییە لە تواناییی جەســـتەییی ســـاغ و ئەو 
ڕەگەزە جیاجیایانەی پەروەردە و ڕاهێنان و تەجرەبەی شەخســـی ئەو 
كەســـە لـــە بارودۆخێكی ســـالمدا یـــان لەوانەیە بارودۆخێکی ســـەختدا 
بووبێـــت، ئـــەو زانیارییانـــەی وەریاندەگرێـــت و لای خـــۆی دەیانـــكات 
بـــە مەعریفـــە و لەگەڵـــی دەژیێـــت و پەیڕەویان دەكات و لە پڕۆســـەی 
كارلێكـــی كۆمەڵایەتیـــدا دەیداتـــەوە. لـــە بارودۆخی دەروونیـــی خۆیدا 
كـــە هەســـت و ئیحســـاس و عەواتـــف و هەڵچـــوون و هەیەجانەكانـــی 
خـــۆی بـــە كار دێنێـــت و بـــۆ خـــۆی دەنوێنێـــت، خـــۆی دەردەبڕێت و 
ناســـنامەی ئەو دیاری دەكات. ئەمە ســـەرەڕای ئەو بەشـــە كاریگەرەی 
ژێنەتیـــك لـــە ژیانـــی ئەو كەســـەدا هەروەها ئەو بەشـــەی بە ویراســـە 
لـــە دایـــك و باوكـــەوە وەریدەگرێت، مۆركـــی كۆمەڵگاكـــەی خۆی واتا 
فەرهەنگـــی وڵاتەكەی و ئەو شـــێوازە پەروەردەیەی لـــە قوتابخانە پێی 
دراوە و پێوەندییەكانی كۆمەڵایەتی و ئاســـتی پێشـــكەوتن و كرانەوەی 
كۆمەڵگاكـــە، هەمـــوو ئەوانە دەبنـــە ڕەگـــەزی پێكهێنەری كەســـایەتیی 
دیاریكراوی هەر منداڵێك تا تەمەنی هەشـــت ســـاڵی و، بەردەوام دەبێ 
تـــا دوایـــی بـــە شـــێوەی دیاریكـــراو واتـــا تەمەنی هـــەژدە ســـاڵی و لە 
قۆناغەكانـــی دیكەی تەمەنیشـــیدا، بـــواری بیركردنـــەوە و خۆگۆڕین و 

دەمێنێت. هەر  پێشـــكەوتن 

ئـــەوەی كە مـــن لێرە دەمـــەوێ ســـەرنج ڕابكێشـــم، دەوری دایك لە 
بەخێوكـــردن و پێگەیاندنـــی منداڵـــدا کە دەوری یەكـــەم و بێ بەدیلە. بە 

هیـــچ شـــێوەیەك منـــداڵ تەنیا پێویســـتی بـــە خـــواردن و ئاگالێبوون و 
پاككردنـــەوە نییە، بەڵكو پێویســـتی بە هەســـتكردن بە باوەشـــی دایكە، 
بـــە لەمـــس و ســـنگ و دەســـتی دایكـــە. بۆیـــە ئێمـــە دەبێ فێـــر بین لە 
كوردســـتاندا دایك دوو ســـاڵی تەمەنـــی خۆی بۆ دوو ســـاڵی یەكەمی 
كۆرپەكـــەی تەرخـــان بكات تاكو لـــە ڕووی دەروونییـــەوە كۆرپەیەكی 
ســـاغ و بەهێز و گەشـــبین درووســـت بێت. دەوری باوك دەبێ دەوری 
پیاوێكـــی میهرەبانـــی یارمەتیدەری دایك بێت لە نـــاو ماڵدا. دواتر وردە 
وردە كـــە كۆرپـــە گەورەتـــر دەبێـــت لە نەوزادییـــەوە داخیلـــی قۆناغی 
منداڵێتـــی دەبـــێ، لـــە ســـێ ســـاڵییەوە بـــەولاوە دەوری باوکیـــش دێتە 
پێشـــەوە، هۆگربوونی باوك بە پلەی دووەم دەســـت پێ دەكات. دەبێ 
فێـــری ئـــەم شـــێوازانە بین كە شـــێوازی زانســـتین و بەكاریـــان بێنین 
لـــە ڕەفتـــاری خۆمانـــدا. شـــێوازی كۆنی كـــوردەواری كە پشـــتی تەنیا 
بـــە بەردەوامیی نەفەسكێشـــانی منـــداڵ و خـــواردن و پاككردنەوەیەكی 
بەســـیت بەســـتوە و پێیانوابووە منداڵ بۆ خۆی پڕۆســـەی پێگەیشـــتنی 
خـــۆی كامـــڵ دەكات. تەنانەت دەكرێـــت گەر دایك یان باوك ســـەرقاڵ 
بـــن بەســـەریدا هاوار كـــەن یـــان ئیهمالی بكـــەن و بە خەڵكـــی دیکەی 
بســـپێرن، هـــەروەك لـــە كوردەواریـــدا لـــە گوندەكەی ئێمـــە دەیانگوت 
منـــداڵ بـــە چڵـــم و لیكی خۆی گـــەورە دەبێـــت! ئەمە هیچ ڕاســـت نییە، 
ئـــاوا هاتوویـــن بۆیە كۆمەڵگای ئێســـتای كوردســـتان زانـــای تێدا زۆر 
كەمە، بەدەســـت تەنگوچەڵەمەی تێنەگەیشـــتن لە ژیان لـــە ئازارداین و 
دەناڵێنیـــن، زۆرجـــار دەوری گـــەورەی مێژووییمان پێ دەســـپێردرێ، 
بەڵام تێیدا شكســـت دێنین. ســـەد ســـاڵی ڕابردوو شـــاهیدێکی بریندارە 
کـــە كۆمەڵگای كوردســـتان چونكە خاوەنـــی پەروەردەیەكی باش نییە، 
كەســـانی شـــارەزا و زانـــا و بەتوانـــای لـــە هیـــچ یەكێك لە بـــوارەكان 

نەهێناوەتـــە مەیدان.

مـــن كاری پـــەروەردە لـــە كوردســـتان بـــە كارێكـــی ئاســـان نازانم، 
وڵاتـــی  چـــوار  بەســـەر  كراویـــن  دابـــەش  وڵاتێكیـــن  ئێمـــە  چونكـــە 
داگیركـــەردا، ســـتەمێكی مێژووییمان لێ كراوە، ئـــەو داگیركارییە تەنیا 

بـــۆ ئـــەوە نییـــە ببینە چـــوار بـــەش. ئەگەر چوار بـــەش بایـــن و لەوێدا 
وەكـــو هاووڵاتی مامەڵەمان لەگەڵـــدا كرابوایە، پێشـــكەوتن هەبوایە، بە 
بەرابـــەری توانیبامـــان پێش بكەوین، لەوانەبوو كێشـــەكانمان كێشـــەی 
ناســـنامەیی بوایـــە، كۆمەڵـــگای پێشـــكەوتوو دەبوویـــن. ئێســـتا وەكـــو 
زۆر لـــە كۆمەڵگاكانـــی ئەورووپایـــی كـــە دەیانەوێـــت لـــە وڵاتەكە جیا 
ببنـــەوە بـــە هەڵبـــژاردن و كاری مەدەنی دەمانتوانی ئـــەو ڕۆڵە ببینین، 
بـــەڵام لـــە دەورەكانی دیكـــە پێشـــكەوتنێكی زۆرمان بەدەســـت دەهێنا. 
بەداخـــەوە ئـــەو دەرفەتە بە كورد نـــەدراوە و ئەو ســـتەمە بەردەوامە، 
بـــە شـــێوەیەكی كۆیلانە مامەڵـــە لەگەڵ كورد دەكرێـــت، بۆیە بەردەوام 
كـــورد لـــە تێكۆشـــاندایە و بـــەردەوام دەوڵەتەكانـــی داگیركـــەری لـــە 
شـــەڕ و پاشـــكەوتندا دەیهێڵنـــەوە. پاشـــكەوتن و جەنگی بـــەردەوام وا 
دەكات كۆمەڵـــگا بشـــێوێت و نەخۆشـــییەكانی نـــاو كۆمەڵـــگا لە زیادی 
بـــكات، خوێندن كەم بێتەوە و بواری پێگەیشـــتن زۆر بەرتەســـک بێت، 
بەمشـــێوەیە ئەوەی پێی دەگوتـــرێ ئامادەكردنی دایـــكان و باوكان بۆ 
ئـــەوەی منداڵەكانیـــان بـــاش پێبگەیەنن یـــان هەبوونـــی پەروەردەیەكی 
باش بۆ ئەوەی منداڵەكانیان پێبگەن و بگەنە زانكۆ و كەســـانی زانایان 
لـــێ درووســـت بێـــت، لە كوردســـتان كەمـــە، زۆر كەمە. جـــاری وایش 
هەیە بە دەســـتی ئەنقەســـت ناهێڵن ئینســـانی كورد و ئـــەو پێكهاتانەی 
دیكەی لە كوردســـتان دەژیێن بۆ پێگەیشـــتن ئەو فرســـەت و دەرفەتە 
مێژووییانەیـــان هەبێت. بۆیـــە كاری پەروەردە لە كوردســـتان كارێكی 
ئاســـان نییـــە، ئەوە تێدەگـــەم. بەڵام لـــەم زەمانەدا كە زانیـــاری دەگاتە 
هـــەر دایـــك و باوكێك، ئێســـتا هیـــچ ژنێـــك و پیاوێك نییـــە مۆبایلێكی 
نەبێـــت، زۆربەیـــان كۆمپیوتەریـــان هەیـــە، شاشـــەی تەلەڤزیـــۆن یـــان 
مۆنیتـــەری تەلەڤزیـــۆن بۆ خـــۆی گۆڕاوە بـــۆ كۆمپیوتەرێكـــی گەورە 
و لـــە ڕێـــی ئینتەرنێتەوە بە هەموو ســـەرچاوەكانی زانیـــاری لە دنیادا 
ڕەبتـــە، دایـــكان و بـــاوكان دەتوانـــن لـــەو بـــوارەدا زانیارییەكـــی زۆر 

بەدەســـت بێنن.

بـــە مانـــای بەخێوكـــردن و  پـــەروەردە دەبـــێ  لەلایەكـــی دیكـــەوە 



کتێبە نجی ئەمام - ئامەدەهربەشی چوا

299

ئامادەكردنـــی منـــداڵ، ئامادەكردنی منـــداڵ بۆ خوێندن بە شـــێوەیەكی 
ئەوتـــۆ بكەین كە هەر لە ســـەرەتاوە مرۆڤەكان بە شـــێوەی یەكســـانی 
و بەرابـــەری ببینێـــت. پێكهاتەكانـــی كوردســـتان لـــە دیـــن و نەتەوەی 
جیـــاوازن، ئـــەو جیاوازییـــە تەنیـــا هەبوونـــی جیـــاوازی لە ناســـنامەدا 
دەبێـــت، بـــەڵام لـــە ماف و لـــە ئینســـانبووندا منداڵ فێر بكەیـــن كە هیچ 

دژایەتـــی و ناكۆكییـــەك نییـــە، ئینســـان بـــە یەك شـــێوە ببینێت. 

لەلایەكـــی دیكـــەوە ژن و پیـــاو وەكو یـــەك ببینێت، ئـــەو كولتوورەی 
ئێمـــە ئێســـتا نەقڵـــی دەكەیـــن، كولتوورێكـــی زەمانـــی پاشـــكەوتووی 
تەقلیدییەتـــە كـــە بـــە كەڵكی ئەم زەمانـــە نایەت. منداڵ فێـــر دەكەن كوڕ 
لـــە كچ گرینگتـــرە، بە قیمەتترە، پلەی باڵاترە، كچ هەمیشـــە بێبەشـــترە، 
چ لـــە شـــەریعەتی دینیدا، چ لە عورفیدا، چ لـــە قانووندا، ئەم جیاوازییانە 
هەنـــە. دەكرێت دایكان و بـــاوكان لە پەروەردەكردنـــی منداڵی خۆیاندا، 
لـــە ڕەفتاركـــردن لەگـــەڵ منداڵـــی خۆیـــان، ئـــەم عـــورف و عـــادەت و 
شـــەریعەتە و قانوونە پاشـــكەوتووانە پێشـــێل بكەن، منداڵەكانی خۆیان 
فێـــری ئەوانـــە نەكـــەن. با ئێمـــە جیلێـــك بێنینە مەیـــدان كە جیلـــی زانا 
و باوەڕبەخـــۆ بێـــت. ئـــەم جیلـــی زانـــا و باوەڕبەخۆیـــە ئەگـــەر ئێمـــە 
لـــە بارودۆخێكـــی ژێردەستەییشـــدا بمێنینـــەوە، دەكـــرێ كۆمەڵگایەكی 
پێشـــكەوتوومان هەبێـــت. ئەگـــەر ئـــەو ژێردەســـتەییە گرفتیشـــمان بۆ 
بنێتـــەوە، بـــەڵام دەرفەتەكانـــی ئـــەم جیهانـــە بـــە ئەندازەیـــەك فراوانە 
دەتوانین ژیان زۆر خۆشـــتر بكەین، تواناكانی پێشـــكەوتنی زانســـتی و 
ئابووریمـــان بەهێزتر بكەین. ئینســـان لە زەمانی خۆیـــدا ژیانێك بژیێت 
كـــە تامـــی هەبێت و بـــە زانایییەوە هەســـت بە بەرپرســـیارێتی بكات و 
باری بەرپرســـیارێتیی خۆی بۆ ڕزگاریی وڵاتەكەشـــی لەســـەر شـــانی 

بـــار بكات. خۆی 

مـــن تێدەگـــەم كە بـــاوكان و دایكانـــی هاوتەمەنی من یـــان كەمێك بە 
تەمەنتـــر یـــان بچووكتـــرن، لە ئەنجامی شـــەڕ و كۆڕەو و جینۆســـایدا 
كارەســـاتی گەورەیان بەســـەردا هاتووە، كەس نییـــە برینی تێدا نەبێت، 

ئینســـانە بریندارەكان، هەست و بیركردنەوە و حەزیان بریندار دەبێت، 
پێویســـتیان بـــە بارودۆخـــی نـــوێ هەیـــە لەســـەر بنەمـــای زانســـتیانە 
بـــە تواناییەکـــی ماددیـــی زۆرەوە یارمەتیـــی بدرێـــن تـــا هەســـتنەوە، 
خۆیـــان بگرنـــەوە، دەروونـــی خۆیان تیمار بكـــەن. ئەو ئاســـانکارییانە 
لـــە كوردســـتان نین، بۆیـــە هەموومـــان بریندارین. ســـەرباری ئەوەش 
ئینســـانی برینـــدار ئەگەر زانـــا بێت دەتوانـــێ یارمەتیی خـــۆی بدات و 
تـــا ڕاددەیەكـــی زۆر بـــاش خۆی تیمـــار بـــكات، وەكو دایـــك و باوكی 
لێـــزان منداڵەكانـــی خۆیان پەروەردە بكـــەن، چەپەرێكـــی بەهێز لەگەڵ 
ئـــەو ڕابـــردووەی ئێمـــە بینیومانـــە لەگـــەڵ ئەو نـــەوەی پـــەروەردەی 
دەكەیـــن، دابنێیـــن. دەبێ ئەو نـــەوە بـــاش پەروەردەکراوەمـــان تێكەڵ 
نەكەیـــن لەگـــەڵ ئـــەو ئازارانەی بینیومانـــە، بۆ ئەوەی نەوەیەكی ســـاغ 
دەربچێت. بەم شـــێوەیە ئێمە دەتوانین گۆڕانكارییەكی زۆر لە شێوازی 
تێكۆشـــان بـــۆ درووســـتكردنی وڵاتەكەمـــان و دەوڵەتەكەمـــان بێنینـــە 
گـــۆڕێ. شـــێوەی سیاســـەت لـــە كوردســـتاندا بگۆڕین بۆ شـــێوەیەكی 
زانســـتیانە لە خزمەتی وڵاتەكە لە قۆناغی شـــەپڕێویی ئێســـتا دەربچین 
كە سیاســـەت و تێكۆشـــان بووەتـــە زۆرانبازی و شـــەڕی بەردەوامی 
و  گەندەڵـــی  هـــۆكاری  و  یەكـــدی  بەرامبـــەر  پێكهاتـــە سیاســـییەكان 
دەستبەســـەرداگرتنی ســـامانی وڵاتەكـــە و ڕێگرتـــن لـــە گەشـــەكردنی 

ئابـــووری و پەروەردەی زانســـتی لە كوردســـتاندا. 

ئـــەم بـــار و پـــەروەردە نەرێنییـــە بە داخـــەوە هاتووەتە ناو بەشـــێك 
لـــە پـــەروەردەی منداڵەكانیشـــمان. هـــەر لـــە مێرمنداڵییـــەوە حیـــزب و 
ڕێكخـــراوە سیاســـییەكان، مێرمنداڵەكانـــی ئێمە بانگ دەكەن و لەســـەر 
بیروبـــاوەڕی سیاســـیی خۆیان كـــە هیچ بنەمایەكی زانســـتی و واقیعی 
تێـــدا نییە، بەشـــی هـــەرەزۆری بەرژەوەندیـــی شەخســـییە، منداڵەكانی 
ئێمـــە وا گـــۆش دەكەن كـــە پاش ماوەیـــەك وەختی منداڵـــەكان بەفیڕۆ 
دەدەن. كاریگەرییەكـــی خراپـــی لەســـەر مێشـــكیان دەبێـــت بـــە مانای 
مێشـــك كە توانای بیركردنـــەوەی هەبێت. مێژوویێكیـــان لە عەواتف و 
ئیحســـاس بۆ درووســـت دەكەن كە پـــاش ماوەیەك تێدەگـــەن جگە لە 

ئیفلیجكردن و شـــێواندن و بڵاوكردنەوەی دڕدۆنگی و شـــەڕانگێزی لە 
نێـــوان مرۆڤـــەكان، هیچی دیكەی تێدا نەبـــووە. دەبێت هەوڵ بدەین ئەم 
بەشـــە لـــە پـــەروەردەی نـــاو كۆمەڵگا كە لـــە قوتابخانـــە و گەڕەكەكان 
و شـــوێنە گشـــتییەكان منـــداڵان تووشـــی منداڵانـــی ئێمـــە دەكرێت، بە 
زانیارییەكـــی زۆرەوە لـــە ماڵـــەوە منداڵەكانمـــان وا بنێرینـــە دەرەوە 
كـــە بـــە ئاســـانی نەكەونە بـــەر پەلامـــاری ئـــەم بارودۆخـــە نابابەی لە 

كوردســـتاندا هەیە. 

دەبـــێ فێـــر بین ئێمـــە ژینگەیەكـــی ئەوتۆ لـــە ماڵـــەوە و دەوروبەردا 
بخوڵقێنیـــن كـــە منداڵ بتوانێت بە خۆشـــی بژیێت، وەكـــو خۆی بژیێت، 
وەك منـــداڵ بژیێت، گوشـــاری لەســـەر نەبێت، برســـی نەبێت، نەخۆش 
نەبێـــت. لـــەم زەمانەدا دەســـتەبەركردنی كەرەســـتەی یـــاری و لەگەڵ 
زۆربوونـــی زانیـــاری و تێكەڵبـــوون لەگـــەڵ دنیـــای نـــوێ بە شـــێوەی 
پەروەردەیـــی دەســـتبەرە، لەدەســـت هەمواندایـــە، لێـــرە کاتـــی ئێوە بە 
شـــەرحکردنی ناگرم. بۆیە ئێســـتا ئێمە دایك و باوكانی زۆر بەهێزین، 

دەتوانیـــن منداڵەكانمـــان باش پـــەروەردە بكەین. 

ئەوتۆ كە  باوكی  ببینە دایك و  لە قۆناغی مێرمنداڵی منداڵەکانماندا، 
تاوەكو  بین.  پشتیوانیان  و  نەگرین  پێ  ڕێگایان  بێت،  لێیان  ئاگامان 
مێرمنداڵیی خۆیان بژین، ئازاد بن لە ژیانی مێرمنداڵانەی خۆیاندا. بەڵام 
لە دوورونزیكەوە پاسەوانی جەستەیی و دەروونی و جنسییان  ئێمە 
گەنجان  یارمەتیی  هەروەها  بمێنێتەوە.  خۆیان  بۆ  دیکە  ئەوەی  بین. 
بدەین ژیانی گەنجانەی خۆیان بژیێن، باش ڕابێن، باش لە شێوازەكانی 
ژیانی ئەم زەمانە تێبگەن، هەست بە ئاسایش بكەن، لە دوو پشتیوانی 
ئەوە  بۆ  منداڵ  باوكە.  و  دایك  ئەویش  كە  تێبگەن  ژیانیان  گەورەی 
یان كوڕ  منداڵ كچ  دایك.  یان  باوك  ببێتە خزمەتكاری  نابێت  لەدایك 
بۆ ئەوە لەدایك نابن ببنە مشوورخۆری داهاتووی دایكان و باوكان. 
ئەم باوەڕە زۆر هەڵەیە، دایكان و باوكان دەبێ خۆیان مشوورخۆری 
بڕیاری  بە  ئەوە  دەبێت  لەدایك  منداڵ  كە  كاتێك  بن.  خۆیان  ژیانی 

وجوودێكیان  ئەوان  ئەوكات  خۆی.  ئیرادەی  بە  نەك  باوكە  و  دایك 
نییە تا ئیرادەیەكیان هەبێت. بۆیە بەرپرسیارەتیی ئەخلاقی و ئینسانی 
دەگەنە  منداڵەكانیان  تا  كە  باوكە  و  دایك  كۆمەڵایەتیی  و  قانوونی  و 
گەنجی، بەبێ هیچ چاوەڕوانییەك بەخێویان بكەن، پشتیوانییان بكەن، 
و  پێ  سەر  دەكەونە  تا  بن،  لەگەڵیان  هەمیشە  بكەن،  پەروەردەیان 

داخیلی ژیان دەبن.

پێویســـتە منداڵەكانمـــان لـــە دەمارگیـــری و تەعەسســـوبی سیاســـی 
و نەتەوەیـــی و دینـــی دوور بخەینـــەوە، چونکـــە ئـــەم زەمانـــە زەمانی 
زانســـتە. هەموو ئەو بوارانەی ژیان كە پرســـیاری لەســـەر درووســـت 
دەبـــێ وەڵامـــی زانســـتی و واقیعی بۆ هەیـــە. بۆیە دەبـــێ منداڵەكانمان 
ســـەرقاڵ نەكەین بـــە بیروباوەڕی سیاســـی و نەتەوەییـــی تووندڕۆ و 
دینیـــی توونـــدڕۆ، كـــە كاتێـــك چوونـــە دەرەوە ئامادەی شـــەڕانگێزی 
و كەڕهانـــدن و ڕقلێبوونـــەوە لـــە خەڵك بـــن. درووســـتكردنی نوقتەی 
بچووكـــی دژیایەتـــی و كەڕهانـــدن و بـــە بچووكزانینـــی خەڵكـــی دیکە، 
مەســـیری مێشـــكی منداڵەكانمـــان بەلاڕێـــدا دەبات، تووشـــی كێشـــەی 
ناوخۆییـــان دەكات، ئێنێـــرژی و تواناییـــان كـــەم دەكاتـــەوە، ڕوانگایان 
بـــۆ ژیان تووشـــی شـــێواندن دەكات، بەشـــێكی زۆر لـــە ژیانی خۆیان 
خەریكـــی ئـــەوە دەبـــن خەڵكانێك كە ئـــەوان بە كەم و كافـــر و لاڕێیان 
دەزانن بۆ نەهێشـــتن و بەلاوەنانیان ئیش بكەن، ئەو باوەڕانە لەڕاستیدا 
هیـــچ حەقیقەتێكـــی بۆ نییە و نابێ ئینســـان ئیشـــی وا بـــكات. ئەمە لەم 
زەمانـــە بـــە پێشـــێلكردن و پێچەوانـــەی مافەكانی مـــرۆڤ دادەندرێت. 
دەبـــێ یارمەتیـــی منداڵەكانمـــان بدەین لـــە منداڵییەوە وا پـــەروەردە بن 
كـــە لـــەو میراتە مێژووییـــە كۆمەڵایەتییـــەی كە لە ناوچەكـــەدا باپیرانی 
ئێمـــە هێناویانـــە بۆ ئەوانـــی نەگوازینـــەوە و ئەوانیش قەبووڵـــی نەکەن.

پێویستە منداڵەكانمان فێری ژیان بكەین، كاتێك گەورە دەبن بزانن 
بە  گەر  دنیایە خۆی  ئەم  دنیایە.  لەم  بەردەوامبوون  لە  بریتییە  ژیان 
وا  هەڕەشەوە.  دەخاتە  ئینسان  و  نییە  خۆش  هیچ  بێڵی،  جێی  كاڵی 

و  ببینن  ئەم سرووشتە وەكو خۆی  و  دنیا  ئەم  بكەین  پەروەردەیان 
تواناییی ناسینیان هەبێ. ئەویش بە بەخێوكردن و پەروەردەكردن تا 
دەگەنە قوتابخانە، لە قوتابخانە لەسەر بنەمای زانستی قۆناغی نوێی 
ئینسان  كە  تێدەگەن  ئەوكاتە  دەكات.  پێ  دەست  پەروەردەكردنیان 
دەتوانێت ئەم دنیایە بگۆڕێت بە شێوەیەكی ئەوتۆ یارمەتیی مانەوەی 
مرۆڤ بدات، ڕێگا لەبەردەمی ژیان خۆش ببێت، ئینسانەكان بەیەكەوە 
بتوانن لە ئاسایشدا بژین. ژیان بریتییە لە تێگەیشتن لە یاسا و بنەماكانی 
ئەم دنیایە و گۆڕانكاری تێداكردنی بۆ بوارێكی نوێ كە خۆش بێت بۆ 
تێگەیشتنی  بە  تەنیا  نییە  دیکەی  مانایەكی  هیچ  ژیان  مرۆڤ.  ژیانی 
شێوە  بەو  كە  مرۆڤ  مێشكی  یارمەتیدانی  و  پەروەردەكردن  و  دنیا 
سرووشتییەی خۆی كار بكات و، پەیڕەوی ئەو نەزم و تەرتیبە بێت كە 
لە سرووشتدا هەیە. ئاسایش و ئارامی و ڕەزامەندیی ئینسانیش وەكو 
تاك ئەوكاتەیە كە مێشكی مرۆڤ یارمەتیی دراوە ئەو نەزم و تەرتیبەی 
دنیا تێ بگات، مێشك خۆی ئەو نەزم و تەرتیبە وەرگرێت و لە ڕەفتاری 
دەگەڕێنێتەوە.  ئینسان  بۆ  هاوسەنگی  ئەوەیە  بداتەوە.  ڕەنگ  ئینساندا 
بەختەوەری بە شێوەیەكی ڕێژەیی بریتییە لە تەعادول و هاوسەنگی 
كە مرۆڤ بەردەوام سات بە سات و ڕۆژانە و ساڵانە لە ژیانی خۆیدا 
منداڵەكانمان  دەبێ  بێت.  بەردەوام  دەتوانێ  بەوە  بكات.  درووستی 
هەبێت.  بوارەدا  لەو  كاركردنیان  و  تێگەیشتن  تواناییی  كە  ڕابێنین  وا 
دابینكردنی مێشكێكی ساغ و عەقڵێكی كاریگەر  پێشكەوتن و  ئەوەش 
و پشتبەستوو بە دەلیل و لێکدانەوە و زانستی بۆ درووست دەكات. 
بۆیە پەروەردەی نوێ پێویستە. پەروەردەی نوێ نەبێت منداڵەكانمان 
بە بیروباوەڕ و نەخۆشیی كۆنەوە خەریك دەبن و لەوانەیە لەدەستیان 
بدەین. هەروەك چۆن لە ژیانی خۆمان بینیمان لە ئەنجامی تووندڕۆیی 
نەتەوەیی و ئایینیدا بەشێكی زۆری گەنجانی دەوروبەرمان وەك داعش 
و ئەنسار و قاعیدە و ئەو ئاراستە سیاسییانەی كە بە پارە و كاریگەریی 
دەبنە  گەنجەكان  دەبن.  درووست  كوردستان  لە  داگیركەر  دەوڵەتانی 
قوربانی، دەچن تاوان دەكەن، دەكوژرێن، یان لە تێكۆشان لە بەرامبەر 

ئەوانەدا ژیانی خۆیان لەدەست دەدەن. لە هەموو حاڵەتێكدا نەوەی نوێ 
لەدەست دەدەین. بۆیە پەروەردەی نوێ وا دەكات ئێمە ئەو كێشانەمان 
پەروەردەی  بە  منداڵەكانمان  و  نەوەكانی خۆمان  و  ببنەوە  كەم  زۆر 
نوێ دەپارێزین و دایك و باوكان لە داخداریی لەدەستدانی منداڵەكانیان 

زیاتر دەپارێزین.

لە كۆتاییدا بە بیر خوێنەر دێنمەوە، دەبێ بەمشێوەیە نەوەیەك درووست 
بكەین كە بەخۆژیوی زانا و عاقڵ بێت، تا میللەتەکەمان داخیلی قۆناغێك 
بێت پێی بگوترێت میللەتی بەخۆژیو و زانا كە مشووری خۆی دەخوات، 
سەرباری ئەوەی بارودۆخەكەی زۆریش سەخت بێت. ئەوەیە دەتوانێ 
سەنعەت  زانستی،  كۆمەڵگایەكی  بكاتە  كۆمەڵگاكە  بێت  نەوەیەك 
و  ئیشكەر  میللەتێكی  بێت،  ئاسان  ژیان  بكەوێت،  پێش  تێكنۆلۆژیا  و 
بەرهەمهێن بێت، میللەتێك بێت ڕەفتاری لەسەر بنەمای بیركردنەوەی 
ناوخۆماندا  لە  بێت.  زانستی  تێگەیشتنی  لە  ڕوانگاكانی  بێت،  عەقڵی 
وڵاتەكە  دانیشتووانی  هەموو  باڵی  و  پەڕ  بێت،  كراوە  كۆمەڵگایەكی 
بكاتەوە لە ژن و پیاو و منداڵ و جیاوازیی دینی و نەتەوەیی نەمێنێت، 
لە  هەموویان لە یەك ئاستدا بەرابەر بن، هەر كەس بەرپرسیار بێت 
ڕفتار و ژیانی خۆی تاكو پێوەندییەكانی لەسەر بنەمای ئازادی درووست 
ببن، كۆمەڵگایەكی ئازادی كراوە بێتە گۆڕێ. كۆمەڵگای ئازادی كراوە 
دەتوانێت زانست وەرگرێت و عەقڵی بە ئیش بخات. كۆمەڵگای عاقڵە 
دەتوانێ ببێتە كۆمەڵگای ئەوتۆی پێشكەوتوو كە لەم جیهانەدا بیانەوێ 
یان نەیانەوێ شوێنێك بۆ خۆی دیاری دەكات و دەورێك دەبینێت و 

خۆشی لە ژیانیش دەبینێت.

من بەو نیازە دوای تەجرەبەیەكی دوورودرێژ لە تەمەنی 60 ساڵیدا 
بۆ  باوكان  و  دایكان  هاندانی  لە  جیا  پێموایە  نووسیوە،  كتێبەم  ئەو 
بكەن،  پێشكەش  عاقڵ  و  زیرەك  و  سەلیم  و  ساغ  نەوەیەكی  ئەوەی 
لە هەمان كاتدا میللەتێك درووست دەبێت كە توانای خۆبەڕێوەبردن 
و تێگەیشتن لە ژیانی دەبێت، زانست و تێكنۆلۆژیای خۆی، بە هەوڵ 

بۆیە  دەپارێزێت.  خۆی  جاران  لە  باشتر  زاناكانی  گەنجە  تەقەلای  و 
تەرخان  بۆ  پێ دەگات وەختێكی  كتێبەی  ئەم  چاوەڕوانم هەركەسێك 

بكات و بیخوێنێتەوە.

کۆتایی٢٠٢٠/٥/٢٠ هەولێر

